
ᐊᕕᑦᑐᖅᓯᒪᓂᖅ 1 -  
ᑐᑭᓯᑎᑦᓯᒋᐊᕈᑎᑦ 

1.1 ᐸᕐᓇᐅᓯᐅᕈᑕᐅᓯᒪᔪᖅ ᐱᔾᔪᑖ 

ᐃᖃᓗᐃᑦ ᓄᓇᓕᐸᐅᔭᒃᑯᖏᑕ ᐸᕐᓇᐅᑎᖏᓐᓃᑦᑐᑦ ᑲᑎᒪᔩᑦ ᐊᑐᐊᒐᖏᑦ ᐊᐅᓚᑦᓯᓂᕐᒧᑦ ᐃᖃᓗᓐᓂ 
ᓴᓇᔭᐅᕙᓪᓕᐊᔪᓄᑦ ᓴᖅᑭᐸᓪᓕᐊᔪᑦ. ᐃᓕᓴᖅᓯᐅᒪᓂᖅ ᓱᑲᑦᑐᐊᓗᒻᒥᒃ ᐊᓯᔾᔨᐸᓪᓕᐊᓂᐅᔪᑦ ᐊᒻᒪᓗ 
ᐊᑦᓱᕈᓐᓇᖅᑐᖅᑎᒍᑦ ᓵᓐᖓᔭᕆᐊᖃᖃᑦᑕᕐᓯᒪᔭᖏᑦ ᓄᓇᓕᐸᐅᔭᒃᑯᑦ ᑕᐃᒪᓐᖓᓂᒃ ᓄᓇᕗᑦ 
ᐊᖏᔪᖅᑳᖃᕐᕕᕈᓚᐅᖅᓯᒪᒻᒪᓂᒃ 2001-ᒥ, ᑖᒃᑯᐊ ᐸᕐᓇᐅᑎ ᐱᕈᖅᐸᓪᓕᐊᒍᑕᐅᓪᓗᑎᒃ 
ᐊᖏᓕᕙᓪᓕᐊᒍᑕᐅᔪᑦ ᐱᓇᓱᐊᖅᑕᐅᖃᑦᑕᖅᓯᒪᔪᓂᒃ; ᐱᓗᐊᖅᑐᒥ ᐸᕐᓇᐅᓯᐊᖑᓯᒪᔪᑦ ᐃᒪᐃᒍᑕᐅᓂᐊᖅᑐᑦ: 
 

 ᑐᑭᓕᐅᕈᑕᐅᓗᑎᒃ ᐱᖕᒪᕆᐅᔪᓂᒃ ᐊᒻᒪᓗ ᑕᑯᓐᓇᒐᐅᔪᓂᒃ 
ᓇᓗᓇᐃᖅᑕᐅᓯᒪᔪᓂ ᐃᓄᖕᓂᒃ ᑐᓴᕋᓱᐊᕐᓂᐅᖃᑦᑕᖅᓯᒪᔪᓂᒃ 
ᐊᑐᐊᒐᓕᐊᖑᓯᒪᔪᓂᒃ ᐊᐅᓚᔾᔭᐃᒋᐊᕈᑕᐅᓪᓗᑎᒃ; 

 ᐊᑐᐊᒐᓕᐊᖑᓯᒪᔪᓂᒃ ᐊᐅᓚᔾᔭᐃᒋᐊᕈᑏᑦ ᑐᑭᓯᓇᑦᓯᐊᖅᑐᒥᒃ 
ᑐᓐᖓᕕᓕᐊᖑᓗᑎᒃ ᐃᓱᒪᓕᐅᕈᑎᓄᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑕᐅᓗᑎᒃ; 

 ᒪᓕᒐᑦᓴᓕᐊᖑᓯᒪᔪᑦ ᐃᓱᒪᒋᔭᐅᒋᐊᖅᓯᒪᓗᑎᒃ ᐸᕐᓇᐅᑎᓄᑦ ᐱᖁᔭᓂ 
ᐊᑐᐊᒐᓕᐅᕈᑕᐅᓯᒪᔪᑦ; 

 ᑐᓐᖓᕕᓕᐅᖅᓯᒪᓗᑎᒃ ᓇᓗᓇᐃᖅᑐᖅᓯᒪᓂᖅᓴᓂᒃ ᓄᓇᓕᐸᐅᔭᒃᑯᑦ 
ᑭᒡᓕᓕᐊᕆᓯᒪᔭᖏᓐᓄᑦ ᒪᓕᒐᕋᓛᓂᒃ ᐊᐅᓚᒍᑕᐅᖃᑦᑕᓂᐊᖅᑐᓂᒃ ᓄᓇᒥᒃ 
ᐊᑐᖅᑐᓄᑦ ᒪᓕᑦᓯᒪᔪᓂᒃ ᑖᒃᑯᓂᖓ ᐸᕐᓇᐅᑎᓂᒃ; 

 ᐅᖃᐅᓯᕆᔭᐅᒋᐊᖏᓐᓇᕐᓗᓂ ᐅᑭᐅᖅᑕᖅᑐᖅ ᐊᒃᑐᖅᑕᐅᓴᕋᐃᓐᓂᖓ 
ᐊᕙᑎᖓ ᓱᕐᕋᐃᑦᑐᖅ ᑲᑎᑕᐅᓯᒪᓂᖓᒍᑦ ᓄᓇᓕᓐᓂ 
ᐊᑐᖅᑕᐅᖃᑦᑕᓂᐊᖅᑐᖅ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓱᖏᐅᑎᓇᓱᐊᕐᓂᕐᒧᑦ ᐊᐅᓚᔾᔭᒋᐊᖅᑕᐅᓯᒪᔪᑦ; ᐊᒻᒪᓗ 

 ᐃᓕᓴᕆᐅᒪᔭᐅᓗᑎᒃ ᐊᓯᖏᑦ ᓄᓇᓕᐸᐅᔭᒃᑯᑦ ᐸᕐᓇᐅᑎᖏᑦ ᐊᒻᒪᓗ 
ᐊᐅᓚᔾᔭᒋᐊᖅᓯᒪᔭᖏᑦ ᐋᖅᑭᑦᓯᒪᒍᑕᐅᓂᐊᖅᑐᑦ ᐊᒻᒪᓗ 
ᓴᓐᖏᓂᖅᑖᑲᓐᓂᕈᑕᐅᓯᒪᓗᑎᒃ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᕐᓄᑦ. 

1.2 ᐸᕐᓇᐅᑏᑦ ᐃᖃᓗᐃᑦ ᓯᕗᓂᒃᓴᖓᓄᑦ 

ᐸᕐᓇᐅᓯᐊᖑᓯᒪᔪᓄᑦ ᐊᑐᐊᒐᕐᓄᑦ ᐊᐅᓚᔾᔭᐃᒋᐊᕈᑏᑦ ᐱᔾᔪᑎᓪᓗᐊᑕᖓ ᑕᑯᒋᐊᕈᑎᒃᓴᐅᓪᓗᑎᒃ ᐃᓅᓯᕐᒧᑦ, 
ᒪᑭᒪᔾᔪᑎᓄᑦ ᐊᒻᒪᓗ ᐊᕙᑎᒧᑦ ᐃᓱᒫᓘᑕᐅᔪᓂᒃ ᒪᓕᒐᕆᔭᐅᓗᑎᒃ ᓄᓇᓕᐸᐅᔭᒥ ᓴᓇᔭᐅᕙᓪᓕᐊᔪᓄᑦ 
ᓴᖅᑭᐸᓪᓕᐊᔪᓂᒃ.  ᐊᓯᖏᓐᓂᒃ ᐸᕐᓇᐅᑎᓂᒃ ᐊᒻᒪᓗ ᐊᐅᓚᔾᔭᑦᑕᐅᒋᐊᖅᓯᒪᔪᓂᒃ, ᐊᑕᖏᖅᑐᓂᒃ 
ᑲᑎᑕᐅᓯᒪᔪᓂᒃ ᐊᑯᓂᐅᔪᒧᑦ ᐃᓕᖓᔪᓂᒃ ᑐᑭᒧᐊᒍᑎᒃᓴᖃᕈᑕᐅᓪᓗᑎᒃ ᑐᕌᒐᐅᓂᐊᖅᑐᒥᒃ ᐃᖃᓗᓐᓄᑦ, 
ᐃᓚᒋᔭᐅᓪᓗᑎᒃ ᐱᓕᕆᐊᒃᓴᑦ ᐊᒻᒪᓗ ᐱᔨᑦᓯᕋᐅᑏᑦ, ᓄᓇᓕᐸᐅᔭᒃᑯᑦ ᐊᐅᓚᔾᔭᐃᒋᐊᕈᑎᒋᓯᒪᔭᖏᑦ, ᐊᒻᒪᓗ 
ᑮᓇᐅᔭᖅᑑᑎᒃᓴᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᐱᖁᑎᕐᔪᐊᓄᑦ ᐱᕙᓪᓕᐊᒍᑎᒃᓴᐅᔪᑦ.  
 
ᐸᕐᓇᐅᑏᑦ ᑕᕝᕗᖓᑦᓴᐃᓐᓈᖓᒐᓗᐊᖅᑎᓪᓗᒋᑦ, ᐊᔾᔨᒌᓐᖏᒻᒪᑕ ᐱᓂᐊᕐᓂᕋᐅᑎᖏᓐᓄᑦ ᑐᕌᒐᖏᑦ. ᓲᕐᓗ 
ᐊᔾᔨᐅᑎᓪᓗᒍ, ᐸᕐᓇᐅᓯᐊᖑᓯᒪᔪᓄᑦ ᐊᑐᐊᒐᑦ ᓴᐳᔾᔨᓯᒪᒍᑕᐅᔪᑦ ᐃᓚᖏᓐᓂᒃ ᓄᓇᑦ, ᓲᕐᓗ ᐃᖃᓗᐃᑦ ᑰᖓ 
ᓄᓇᕗᒻᒥ ᒥᕐᖑᐃᓯᕐᕕᒻᒧᑦ ᓴᓂᕐᕙᖅᑕᐅᓯᒪᔪᖅ, ᒥᕐᖑᐃᓯᕐᕕᐅᓪᓗᓂ ᐊᒻᒪᓗ ᓱᓇᑕᖃᓐᖏᑦᑐᓄᑦ ᐃᓂᐅᔪᓄᑦ; 
ᑭᓯᐊᓂᓕ, ᒥᕐᖑᐃᓯᕐᕕᒃ ᐊᐅᓚᑕᖓᒎᖓᔪᖅ ᓄᓇᕗᑦ ᒐᕙᒪᖓᑕ, ᐸᕐᓇᐅᓯᐊᒻᒪᕆᖓ ᐊᒻᒪᓗ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓃᖃᑕᐅᓪᓗᓂ ᑕᑯᓐᓇᖅᑕᐅᓂᖓ ᐊᒻᒪᓗ ᑐᑭᒧᐊᒍᑎᒃᓴᑦ ᒥᕐᖑᐃᓯᕐᕕᖕᒥᒃ ᐊᑐᕐᓂᕐᒧᑦ ᐊᒻᒪᓗ 
ᐱᔪᓐᓇᐅᑎᖃᕈᑕᐅᒋᐊᓕᓐᓄᑦ ᐃᓪᓗᓄᑦ. 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 1 y‰2WE  2010 
 



ᐊᕕᑦᑐᖅᓯᒪᓂᖅ 2 ᑕᑯᓐᓇᒐᐅᔪᖅ ᐊᒻᒪᓗ ᐊᐅᓚᔾᔭᐃᒋᐊᕈᑎᑦ

 
 

ᑖᒃᑯᐊ ᐸᕐᓇᐅᑏᑦ ᑐᑭᒧᐊᒍᑎᒃᓴᓕᐊᖑᓯᒪᔪᑦ ᐱᕈᖅᐸᓪᓕᐊᓂᖓᓄᑦ ᓄᓇᓕᐸᐅᔭᖅ: 
 

 ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕆᒋᔭᐅᔪᖅ ᓇᓗᓇᐃᖅᓯᓯᒪᔪᖅ 
ᐊᑐᐊᒐᖅᑎᒍᑦ ᐊᐅᓚᔾᔪᑎᒃᓴᑦ ᐱᕚᓪᓕᕈᑎᒃᓴᐅᔪᓄᑦ ᐃᓅᓯᖏᓐᓄᑦ 
ᐃᖃᓗᒻᒥᐅᑦ ᒥᕐᖑᐃᓯᕐᕕᖃᕐᓂᒃᑯᑦ ᐊᒻᒪᓗ ᐱᓐᖑᐊᕐᕕᖃᕐᓂᖅ, 
ᓇᓗᓇᐃᖅᓯᓯᒪᔪᖅ ᐱᔭᕆᐊᓕᖏᓐᓂᒃ, ᑐᑭᒧᐊᒍᑎᒃᓴᓂᒃ, ᐊᒻᒪᓗ 
ᓴᖅᑭᐅᒪᒍᑕᐅᓪᓗᓂ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐱᓐᖑᐊᕐᕕᒃᓴᐅᓇᔭᖅᑐᓂᒃ 
ᐃᓪᓗᓂᒃ ᐊᒻᒪᓗ ᐱᔨᑦᓯᕋᐅᑎᓄᑦ ᖁᓕᓄᑦ ᐅᑭᐅᓄᑦ ᑕᑯᓐᓇᖅᑕᐅᓂᖓᓄᑦ 
ᑕᕝᕗᓐᖓᖓᔪᓂᒃ ᐊᑭᑐᔫᑎᑎᒍᑦ ᐸᕐᓇᐅᓯᐊᖑᕙᓪᓕᐊᔪᑎᒍᑦ. 

 ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᒪᑭᒪᔾᔪᑎᓄᑦ ᐸᕐᓇᐅᑎᖓ ᑐᕌᖓᔪᖅ 
ᐊᑐᐊᒐᖅᑎᒍᑦ ᐊᐅᓚᑕᐅᔪᑦ ᐱᕚᓪᓕᕈᑎᒃᓴᖏᓐᓂᒃ ᒪᑭᒪᔾᔪᑎᒃᓴᑦ 
ᐱᕙᓪᓕᐊᔪᓕᕆᓂᒃᑯᑦ ᐊᒻᒪᓗ ᐃᓅᓯᖃᑦᓯᐊᑲᓐᓂᕈᑎᒃᓴᓄᑦ ᓄᓇᓕᖕᓂ. 

 ᐃᖃᓗᐃᑦ ᑰᖓ ᓄᓇᕗᒻᒥ ᒥᕐᖑᐃᓯᕐᕕᖕᒧᑦ ᓴᓂᕐᕙᖅᑕᐅᓯᒪᔪᒧᑦ 
ᐸᕐᓇᐅᑎᒻᒪᕆᖕᒦᑦᑐᑦ ᑕᕝᕗᓐᖓᖓᔪᑦ ᐊᑐᐊᒐᖅᑎᒍᑦ ᐊᐅᓚᔾᔪᑎᒃᓴᑦ 
ᐱᕚᓪᓕᕈᑎᒃᓴᓄᑦ ᓴᐳᑎᔭᐅᓯᒪᒍᑎᒃᓴᓄᓪᓗ ᐱᓐᖑᐊᖅᑐᓕᕆᓂᕐᒧᑦ, 
ᐃᓕᓐᓂᐊᕐᓂᕐᒧᑦ, ᖃᐅᔨᓴᕐᓂᕐᒧᑦ ᖃᐅᔨᓴᖅᑎᕐᔪᐊᑎᒍᑦ ᐊᒻᒪᓗ 
ᐊᑐᖅᑕᐅᓲᑐᖃᖅ ᐱᖅᑯᓯᒃᑯᑦ ᐊᐅᓚᑦᓯᓂᐅᔪᑦ ᐃᖃᓗᐃᑦ ᑰᖓ ᓄᓇᕗᒻᒥ 
ᒥᕐᖑᐃᓯᕐᕕᖕᒧᑦ ᓴᓂᕐᕙᖅᑕᐅᓯᒪᓂᖓ. 

 ᓄᓇᓖᑦ ᕿᑎᐊ ᐊᒻᒪᓗ ᐊᖏᔪᖅᑳᖃᕐᕕᖕᓄᑦ ᐋᖅᑭᒋᐊᖅᑕᐅᒍᑎᒃᓴᓄᑦ 
ᐸᕐᓇᐅᑎᑦ ᓇᓗᓇᐃᖅᓯᓯᒪᔪᑦ ᑐᓴᕈᑏᑦ ᓴᓇᒻᒪᖓᓄᑦ ᐋᖅᑭᑦᓯᒪᔭᐅᔪᑦ ᐊᒻᒪᓗ 
ᑐᑭᒧᐊᒍᑎᒃᓴᑦ ᐋᖅᑭᒋᐊᖅᑕᐅᒍᑎᒃᓴᖓᓄᑦ ᓄᓇᓕᐸᐅᔭᐅᑉ ᕿᑎᐊ. 

 ᑲᑎᑕᐅᓯᒪᔪᑦ ᓄᓇᓕᓐᓂ ᐊᖅᑭᐅᒪᔾᔪᑎᒃᓴᓄᑦ ᐸᕐᓇᐅᑎᑦ 

 (ᐊᑐᓕᖅᑎᑕᐅᒍᒫᕐᓂᐊᖅᑐᖅ) ᓇᓗᓇᐃᖅᑐᖅᓯᒪᓂᐊᖅᑐᖅ ᐊᑯᓂᐅᔪᒧᑦ-
ᐃᓕᖓᔪᑦ ᑐᕌᒐᑦ, ᑐᑭᒧᐊᒍᑎᒃᓴᑦ ᐊᒻᒪᓗ ᓯᕗᓪᓕᐅᔾᔭᐅᔭᕆᐊᓕᓐᓄᑦ 
ᐊᐅᓚᔾᔪᑎᒃᓴᑦ ᒐᕙᒪᒃᑯᓐᓄᑦ ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓄᑦ ᑲᑐᔾᔨᖃᑎᒌᓄᑦ, 
ᐊᒻᒪᓗᑦᑕᐅᖅ ᓄᓇᓕᓐᓂ ᑲᑐᔾᔨᖃᑎᒌᓄᑦ. 

 ᓄᓇᓕᓐᓂ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑏᑦ ᓇᓗᓇᐃᖅᑕᐅᓯᒪᔪᑦ ᐊᑐᕋᑦᓴᑦ 
ᐃᑯᓪᓚᐅᒥᒍᑎᒃᓴᓄᑦ ᐳᔪᕐᓗᓐᓄᑦ ᓯᓚᒨᖅᑲᖃᑦᑕᖅᑐᓄᑦ ᓄᓇᓖᑦ 
ᐊᐅᓚᑕᖏᓐᓂᒃ. 

1.3 ᐊᑐᖅᑕᐅᔪᒫᕐᓂᐊᕐᓂᖓ ᐸᕐᓇᐅᓯᐊᖑᓯᒪᔪᖅ 

ᐃᖃᓗᐃᑦ ᓄᓇᓕᐸᐅᔭᖓᑕ ᐸᕐᓇᐅᑎᖏᓐᓃᑦᑐᑦ ᑲᑎᒪᔩᑦ ᐊᑐᐊᒐᖏᑦ ᐊᐅᓚᑦᓯᓂᕐᒧᑦ ᓴᓇᔭᐅᕙᓪᓕᐊᔪᓄᑦ 
ᓴᖅᑭᐸᓪᓕᐊᔪᑦ ᐃᖃᓗᓐᓂ ᑎᑭᓪᓗᒍ ᐅᑭᐅᖓ 2030, ᑕᐃᑲᓂᐅᒍᒫᖅᑐᖅ ᐃᓄᖃᓛᕐᓂᐊᕋᓱᒋᔭᐅᓂᖓᓄᑦ 
ᐃᓱᒪᒋᔭᐅᔪᖅ ᑎᑭᐅᑎᓯᒪᓇᔭᕐᓂᖏᓐᓂᒃ 13,000. 
 
ᐸᕐᓇᐅᓯᐊᖑᓯᒪᔪᖅ ᐊᑐᓕᖅᑎᑕᐅᓚᐅᖅᑐᖅ ᒪᓕᒐᕋᓛᖅ ᓈᓴᐅᑖ 703 ᐅᓪᓗᖓᓂ y‰2WE @*, 2010.  
ᐊᑐᖅᑕᐅᔭᕆᐊᖃᖅᑎᑕᐅᓂᖓᓄᑦ ᐸᕐᓇᐅᑏᑦ ᐱᖁᔭᖓᒍᑦ, ᐸᕐᓇᐅᓯᐊᖑᓯᒪᔪᑦ 
ᕿᒥᕐᕈᓇᑦᑕᐅᖃᑦᑕᕆᐊᖃᕐᓂᐊᖅᑐᑦ ᑕᓪᓕᒪᑦ ᐊᕐᕌᒍᐃᑦ ᓈᒐᐃᑉᐸᑕ ᑕᒪᒃᑯᐊ ᐋᖅᑭᑦᑕᐅᓯᒪᔪᑦ 
ᐃᓕᖓᑦᓯᐊᕋᓗᐊᕐᒪᖔᑕ ᐱᔭᕆᐊᓕᖏᓐᓄᑦ ᐊᓐᖑᑎᓯᒪᑦᓯᐊᕐᓗᑎᒃ. ᐸᕐᓇᐅᓯᐊᖑᓯᒪᒋᐊᓐᖓᓚᐅᖅᑐᖅ 
ᐊᑐᓕᖅᑎᑕᐅᓚᐅᖅᑐᖅ ᒪᓕᒐᕋᓛᒃᑯᑦ ᓈᓴᐅᑖ 571 ᔫᓂ 10, 2003-ᒥ. 
 

1.4 ᐸᕐᓇᐅᑏᑦ ᐊᑐᓕᖅᑎᑕᐅᓂᖏᑦ ᐊᒻᒪᓗ ᐋᖅᑭᒋᐊᕈᑏᑦ 

ᐸᕐᓇᐅᓯᐊᖑᓯᒪᔪᖅ ᐊᑐᓕᖅᑎᑕᐅᓯᒪᔪᖅ ᒪᓕᒐᕋᓛᒃᑯᑦ ᐊᒻᒪᓗ ᐊᖏᖅᑕᐅᓯᒪᓪᓗᓂ ᓄᓇᓕᓐᓂ 
ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᑯᑦ ᒥᓂᔅᑕᖓᓄᑦ. ᐊᓯᔾᔨᖅᑕᐅᔪᓐᓇᖅᑐᑦ ᐋᖅᑭᒋᐊᖅᑕᐅᓗᑎᒃ ᒪᓕᒐᕋᓛᑦ 
ᒪᓕᒐᑦᓴᓕᐊᖑᓯᒪᔪᑎᒍᑦ ᐸᕐᓇᐅᑎᓄᑦ ᐱᖁᔭᓂ.  
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 2 y‰2WE  2010 
 



ᐊᕕᑦᑐᖅᓯᒪᓂᖅ 2 ᑕᑯᓐᓇᒐᐅᔪᖅ ᐊᒻᒪᓗ ᐊᐅᓚᔾᔭᐃᒋᐊᕈᑎᑦ

 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 3 y‰2WE  2010 
 

 

1.5 ᐸᕐᓇᐅᓯᐅᕈᓰ 

ᑖᓐᓇ ᐸᕐᓇᐅᑦ ᐋᖅᑭᓱᖅᑕᐅᓚᐅᖅᑐᖅ ᑐᓴᕋᓱᐊᕐᕕᐅᓚᐅᖅᑎᓪᓗᒋᑦ ᐃᖃᓗᒻᒥᐅᑦ, ᓄᓇᓕᐸᐅᔭᒃᑯᑦ 
ᑲᑎᒪᔨᖏᑦ, ᓄᓇᕗᑦ ᒐᕙᒪᖓ, ᓄᓇᕗᒻᒥ ᓄᓇᑖᕐᓂᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ. 
ᑭᒃᑯᑐᐃᓐᓇᕐᓄᑦ ᒪᑐᐃᖓᑎᑦᓯᖃᑦᑕᓂᒃᑯᑦ ᖃᐅᔨᒋᐊᕐᕕᒃᓴᓂᒃ, ᐃᓄᓕᒫᖅᑎᑦᓯᖃᑦᑕᓂᒃᑯᑦ, ᐊᒻᒪᓗ 
ᑲᑎᓐᖓᑎᑦᓯᕙᓐᓂᒃᑯᑦ ᑭᒃᑯᓕᒫᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᔪᓂᒃ ᐱᔭᕆᐊᑭᓪᓕᑎᕆᔨᓂᒃ ᑲᑐᔾᔨᖃᑎᒌᓂᒃ 
ᐄᑉᕈ, ᔫᓂ ᐊᒻᒪᓗ ᐆᑦᑑᕝᕙ 2009-ᒥ.  
 
ᐄᑉᕈᒥ ᑲᑎᒻᒪᑎᓪᓗᒋᑦ ᐱᔾᔪᑎᖃᓚᐅᖅᑐᑦ ᑐᑭᓯᑎᑦᓯᒋᐊᕈᑕᐅᓪᓗᓂ ᐸᕐᓇᐅᓯᐊᖑᓯᒪᔪᒥᒃ 
ᕿᒥᕐᕈᓇᑦᑕᐅᒋᐊᒃᑲᓐᓂᕐᓂᖓ ᑲᑎᒪᔨᓄᑦ ᐊᒻᒪᓗ ᐲᔭᖅᑕᐅᓪᓗᑎᒃ ᐅᖃᐅᓯᕆᔭᐅᒋᐊᓐᖓᖅᓯᒪᔪᑦ 
ᑖᒃᑯᓇᓃᑦᑐᑦ ᐊᑐᐊᒐᖅᑎᒍᑦ ᑐᑭᒧᐊᒍᑎᒃᓴᓂ ᐊᒻᒪᓗ ᐃᓱᒪᑦᓴᖅᓯᐅᕈᑎᒃᓴᓂᒃ ᑐᓴᕆᐊᕐᕕᖃᕐᓂᕐᒥᒃ 
ᐃᖃᓗᖕᒥᐅᓂᒃ. 
 
ᔫᓂᒥ, ᓯᑕᒪᓂ ᓴᓂᓪᓕᕇᓂ ᑲᑎᓐᖓᑎᑦᓯᓂᐅᖃᑦᑕᓚᐅᖅᑐᑦ ᑲᑎᖅᓱᐃᓪᓗᑎᒃ ᑕᑯᓐᓇᕐᓂᖏᓐᓂᒃ ᐃᓄᖏᑦ 
ᕿᑎᐊᓂᒥᐅᑦ, ᓂᐊᖁᓐᖒᒥᐅᑦ, ᒪᓂᕋᕐᒥ ᐊᒻᒪᓗ ᓇᑎᕐᓇ/ᑕᓯᓗᓕᐊᕆᐊᖅ/ᐃᒥᖅᑕᕐᕕᒥᓂᖅ-Lake 
Subdivision. ᐃᖃᓗᒻᒥᐅᓕᒫᑦ ᖃᐃᖅᑯᔭᐅᓚᐅᖅᐳᑦ ᐃᓚᒋᔭᐅᖁᔭᐅᓪᓗᑎᒃ “ᓄᓇᓖᑦ ᑲᑎᒪᑎᑕᐅᓂᖓᓄᑦ” 
ᑕᐃᑲᓂ ᐃᓱᒪᒋᔭᐅᔪᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒃᓴᑦ ᐅᖃᐅᓯᐅᔪᓐᓇᖅᑐᑎᒃ. ᐱᔭᕆᐊᑭᓪᓕᑎᕆᔩᑦ 
ᑲᑎᒻᒪᖃᑎᖃᖃᑦᑕᓚᐅᖅᑐᑦ ᓇᖕᒥᓂᖁᑎᓕᓐᓂᒃ ᐊᒻᒪᓗ ᓄᓇᓕᓐᓂ ᑳᓐᑐᓛᒃᑕᐅᕙᑦᑐᓂᒃ ᐊᒻᒪᓗ 
ᓴᓇᖃᑦᑕᖅᑐᓂᒃ. ᐊᑐᐊᒐᓕᐅᕐᓂᕐᒧᑦ ᑐᑭᒧᐊᒍᑎᒃᓴᓕᒫᑲᓴᑦ ᑖᒃᑯᓄᖓ ᐸᕐᓇᐅᓯᐊᖑᓯᒪᔪᓄᑦ 
ᓇᓗᓇᐃᖅᑕᐅᓚᐅᖅᑐᑦ ᑖᒃᑯᓇᓐᖓᑦ ᑲᑎᒪᓂᐅᔪᓂᒃ. 
 
ᐆᑦᑑᕝᕙᒥ ᑐᓴᕋᓱᐊᕐᓂᐅᓚᐅᖅᑐᖅ ᐱᕕᖃᖅᑎᑕᐅᓂᐅᓚᐅᖅᑐᖅ ᑲᑎᒪᔨᓄᑦ, ᐃᓄᖏᓐᓄᑦ ᐊᒻᒪᓗ 
ᐊᓯᖏᓐᓄᑦ ᑲᒪᖃᑕᐅᕙᑦᑐᓄᑦ ᕿᒥᕐᕈᓇᓐᓂᕐᒥᒃ ᐊᒻᒪᓗ ᐋᔩᕋᕈᑎᖃᕐᓂᕐᒥᒃ ᑐᑭᒧᐊᒍᑎᒃᓴᓄᑦ ᐊᑐᐊᒐᓄᑦ 
ᐊᓯᔾᔨᖅᑕᐅᒍᒪᔪᓄᑦ ᐊᒻᒪᓗ ᓄᓇᓕᐅᑉ ᐱᕈᖅᐸᓪᓕᐊᓂᖓᓄᑦ ᓇᓖᕌᕈᑎᒃᓴᓕᐊᖑᔪᓄᑦ. 
 
ᓄᓇᓕᓐᓂ ᑐᓴᕆᐊᕐᓂᐅᑲᓐᓂᓚᐅᖅᑐᑦ ᑏᓰᒻᕙ 2009-ᒥ ᕿᒥᕐᕈᓇᑦᑕᐅᓪᓗᑎᒃ ᑎᑎᕋᕆᐊᓐᖓᐅᑏᑦ 
ᐸᕐᓇᐅᓯᐊᖑᕙᓪᓕᐊᔪᓄᑦ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᑦ. 

ᐊᕕᑦᑐᖅᓯᒪᓂᖅ 2 
ᑕᑯᓐᓇᒐᐅᔪᖅ ᐊᒻᒪᓗ 
ᐊᐅᓚᔾᔭᐃᒋᐊᕈᑎᑦ 
 
 
ᐸᕐᓇᐅᓯᐊᖑᓯᒪᔪᖅ ᐃᓚᓕᐅᔾᔨᒍᑕᐅᓯᒪᕗᖅ ᓄᓇᓖᑦ ᐱᖕᒪᕆᐅᔪᖁᑎᖏᓐᓂᒃ ᐊᒻᒪᓗ ᑕᑯᓐᓇᖅᑕᒥᓂᒃ 
ᐅᖃᐅᓯᖃᖃᑦᑕᓂᕐᒥᒃ ᐃᓄᖏᓐᓂᒃ ᑐᓴᕋᓱᐊᕐᓂᕐᒥᒃ, ᓇᐃᓈᖅᓯᒪᑎᓪᓗᒋᑦ ᑕᓪᓕᒪᐅᓕᖅᑲᖓᔪᑦ 
ᓇᓗᓇᐃᖅᑕᐅᓯᒪᔪᑦ ᑕᑯᓐᓇᖅᑕᐅᔪᑦ ᐋᖅᑭᑦᓯᒪᓂᖏᑦ ᐱᕙᓪᓕᐊᔭᐅᓂᐊᕐᒪᖔᑕ ᑲᔪᓯᑎᑕᐅᓗᑎᒃ, ᐊᒪᓗ 
ᐃᓚᒋᔭᐅᓗᑎᒃ ᐊᒃᑐᐊᓂᓖᑦ ᓇᓗᓇᐃᖅᓯᒍᑎᒃᓴᓂᒃ ᐊᑐᐊᒐᖅᑎᒍᑦ ᐊᐅᓚᔾᔪᑎᒃᓴᓂᒃ ᓇᓗᓇᐃᖅᑕᐅᓯᒪᔪᓂ 
ᐸᕐᓇᐅᓯᐊᖑᓯᒪᔪᓂ. 
 
 
 
 
 
 

 
ᐊᔾᔨᐅᖏᑦᑐᖅ ᐅᑭᐅᖅᑕᖅᑐᒥ ᐊᖏᔪᖅᑳᖃᕐᕕᒃ 
 
ᐃᖃᓗᐃᑦ ᐊᔾᔨᐅᖏᓪᓗᓂ ᐊᒻᒪᓗ ᐆᒻᒪᕆᑦᓯᐊᕐᓗᓂ ᓄᓇᓕᐸᐅᔭᐅᓂᐊᖅᑐᖅ ᑭᒡᒐᖅᑐᐃᔪᖅ 
ᐊᔾᔨᐅᖏᑦᑐᒥᒃ ᐃᓕᖅᑯᓯᖏᑎᒍᑦ ᐱᖅᑯᓯᕆᔭᖏᓐᓂᒃ ᓄᓇᕗᒻᒥᐅᑦ. 

ᐱᓇᓱᐊᒐᑦᓴᓕᐊᖑᓯᒪᔪᑦ: 

 ᓴᖅᑭᔮᑦᓯᐊᖅᑐᖅ ᐊᒻᒪᓗ ᐊᑐᖅᑎᓯᑦᓯᐊᖅᑐᖅ ᐃᓄᐃᑦ ᐃᓕᖅᑯᓯᕐᒥᑎᒍᑦ ᐱᖅᑯᓯᕆᔭᖏᓐᓂᒃ  

 

ᐃᓅᑦᓯᐊᕙᓐᓇᖅᑐᖅ ᓄᓇᓕᐸᐅᔭᖅ 
 
ᐃᖃᓗᖕᒥᐅᑦ ᑕᒫᓂᒥᐅᖑᓂᐊᖅᑐᑦ ᐊᑦᑕᓇᓐᖏᑦᑐᒥ, ᐃᑉᐱᒋᐅᑎᑦᓯᐊᖅᑐᓂ, ᐊᒡᖢᐃᑦᑐᒥ ᐊᒻᒪᓗ 
ᑲᔾᔮᓇᖅᑐᒥ ᓄᓇᓕᐸᐅᔭᕐᒥ ᐊᑐᖅᑐᒥᒃ ᐅᑭᐅᖅᑕᖅᑐᒥ ᐃᓅᓯᕐᒥᒃ. 

ᐱᓇᓱᐊᒐᑦᓴᓕᐊᖑᓯᒪᔪᑦ: 

 ᐃᓕᓴᖅᓯᐅᒪᓂᖅ ᐊᒻᒪᓗ ᓴᐳᔾᔨᓯᒪᓂᖅ ᐅᑭᐅᖅᑕᖅᑐᒥ ᐃᓅᓇᓲᓯᕐᒥᒃ 
 ᑐᑭᒧᐊᒍᑎᒃᓴᓕᐅᖅᓯᒪᓂᖅ ᑐᑭᓯᓇᑦᓯᐊᖅᑐᒥᒃ ᐃᒡᓗᓂᒃ ᐃᓱᒪᖅᓱᕈᓐᓇᕈᑎᖃᕐᓂᕐᒧᑦ 
 ᐱᕚᓪᓕᑎᑦᓯᓯᒪᓂᖅ ᑲᔾᔮᓇᕐᓂᖓᓂᒃ ᐊᒻᒪᓗ ᐋᖅᑭᑦᓯᒪᑦᓯᐊᕈᑎᒃᓴᓂᒃ ᐱᕙᓪᓕᐊᑎᑕᐅᔪᓄᑦ 
 ᒪᑭᒪᔾᔪᑎᒃᓴᓂᒃ ᐱᕝᕕᖃᖅᑎᑦᓯᓯᒪᓂᖅ 
 ᓇᓪᓕᐅᒃᑯᒫᖃᖅᑎᑦᓯᓂᖅ ᐊᒻᒪᓗ ᐊᑦᑕᕐᓇᐃᔭᐃᓯᒪᓂᖅ ᓴᓇᒻᒪᑎᒍᑦ 
 ᓴᐳᔾᔨᓯᒪᓂᖅ ᐃᓯᖃᑦᑕᓂᕐᒥᒃ ᓄᓇᒧᑦ ᑕᕆᐅᕐᒧᓪᓗ 

ᐸᕐᓇᐅᓯᐊᖑᓯᒪᔪᒧᑦ ᑕᑯᓐᓇᒐᐅᔪᖅ ᐋᖅᑭᑦᓯᒪᓂᖓ 

 

ᐊᕙᑎᒥᒃ ᑲᒪᑦᓯᐊᖅᑐᖅ ᐊᒻᒪᓗ ᐊᑐᖅᓯᐊᖃᑦᑕᖅᑐᖅ ᓄᓇᓕᐸᐅᔭᖅ 
 
ᐃᖃᓗᖕᒥᐅᑦ ᓄᓇᓕᐸᐅᔭᒥᐅᖑᓂᐊᖅᑐᑦ ᓱᕋᔾᔭᐃᖅᓯᓯᒪᔪᒥ, ᓴᐳᔾᔨᓯᒪᔪᒥ ᐊᒻᒪᓗ ᐊᑲᐅᓯᒃᑲᓐᓂᕈᑎᒃᓴᓂᒃ 
ᓴᓗᒪᑦᓯᐊᖁᓪᓗᒍ ᐊᒻᒪᓗ ᖃᓄᐃᓐᓇᖏᑦᓯᐊᖁᓪᓗᒍ ᓱᕐᕋᐃᑦᑐᖅ ᐊᕙᑎᕗᑦ. 

ᐱᓇᓱᐊᒐᑦᓴᑦ: 

 ᓴᓇᔭᐅᕙᓪᓕᐊᖃᑦᑕᖅᑐᑎᒍᑦ ᐃᑉᐱᒋᔭᑦᓯᐊᖁᓪᓗᒍ ᓱᕐᕋᐃᑦᑑᓂᖓ ᐊᕙᑎᕗᑦ 
 ᓴᓗᒻᒪᑦᓯᐊᖁᓪᓗᒍ ᓯᓚ, ᐃᒪᖅ ᐊᒻᒪᓗ ᓄᓇ 

 

ᓄᓇᓕᓐᓂ ᐸᕐᓇᐅᑎᓕᐅᖅᓯᒪᑦᓯᐊᕐᓂᖅ ᐊᑐᕐᓂᓕᓐᓂᒃ 
 
ᐃᖃᓗᖕᒥᐅᑦ ᑲᒪᖃᑦᑕᓂᐊᖅᐳᑦ ᐋᖅᑭᓱᖅᑕᐅᕙᓪᓕᐊᓂᖓᓂᒃ ᓄᓇᓕᐸᐅᔭᒋᔭᓂ. ᑐᓴᕆᐊᕐᕕᐅᖃᑦᑕᕐᓗᑎᒃ 
ᒐᕙᒪᒃᑯᓐᓅᖓᔪᓂᒃ ᐱᖕᒪᕆᐅᔪᖁᑎᒋᔭᒥᓂᒃ. 

ᐱᓇᓱᐊᒐᑦᓴᑦ: 

 ᐃᓚᐅᑎᑦᓯᒋᐊᒃᑲᓐᓂᖃᑦᑕᓂᕐᒥᒃ ᐱᕙᓪᓕᐊᑎᑦᓯᓂᖅ ᐸᕐᓇᓂᕐᒧᑦ 
 ᐊᑐᓕᖅᑎᑕᐅᖁᓪᓗᒋᑦ ᐸᕐᓇᐅᑎᑦ 

 

ᓄᓇᓕᒃ ᓱᖏᐅᑎᓯᒪᑦᓯᐊᖅᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
 
ᐃᖃᓗᖕᒥᐅᑦ ᑲᑐᔾᔨᖃᑎᖃᕐᓂᐊᖅᑐᑦ ᓄᓇᓕᐸᐅᔭᕐᒥᒃ ᖃᐅᔨᓴᕐᓂᕐᒥᒃ ᐊᒻᒪᓗ ᖃᓄᐃᓕᐅᕈᑎᒃᓴᓂᒃ 
ᓱᖏᐅᑎᓇᓱᐊᕐᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 

ᐱᓇᓱᐊᒐᑦᓴᑦ: 

 ᖃᐅᔨᓴᕐᓂᖅ ᐊᒃᑐᐃᓂᕆᓯᒪᔭᖓᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 
 ᐊᑐᓕᖅᑎᑦᓯᓂᖅ ᐊᑐᐊᒐᕐᓂᒃ ᐃᓕᓴᖅᓯᐅᒪᒍᑎᓂᒃ ᐊᒻᒪᓗ ᑭᒡᒍᑎᒃᓴᐅᔪᓐᓇᖅᑐᓂᒃ ᐊᑯᓂᐅᔪᒧᑦ-

ᐃᓕᖓᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᐊᒃᑐᐃᓂᕆᓯᒪᔭᖓᓂᒃ 

ᐸᕐᓇᐅᓯᐊᖑᓯᒪᔪᒧᑦ ᑕᑯᓐᓇᒐᐅᔪᖅ ᐋᖅᑭᑦᓯᒪᓂᖓ 

2.1 ᐊᔾᔨᐅᖏᑦᑐᖅ ᐅᑭᐅᖅᑕᖅᑐᒥ ᐊᖏᔪᖅᑳᒃᑯᕕᒃ 

ᑕᐃᒪᓐᖓᓂᒃ ᐱᓐᖑᖅᑎᑕᐅᓚᐅᖅᑎᓪᓗᒍ ᓄᓇᕗᑦ 1999-ᒥ, ᐃᖃᓗᐃᑦ ᐱᕈᖅᐸᓪᓕᐊᓯᒪᔪᖅ ᓄᑖᒥᒃ 
ᑲᒪᒋᔭᑦᓴᖃᖅᑐᓂ ᐅᑭᐅᖅᑕᖅᑐᒥ ᐊᖏᔪᖅᑳᖃᕐᕕᐅᓪᓗᓂ ᓄᓇᓕᐸᐅᔭᓐᖑᖅᑎᑕᐅᓚᐅᖅᑎᓪᓗᒍ 
ᑭᒡᒐᖅᑐᐃᓪᓗᓂ ᐊᕙᖕᒧᓕᖓᔪᒻᒪᕆᐅᔪᒥᒃ ᐊᖏᔪᒻᒪᕆᐅᔪᒥᓪᓗ ᐃᓄᐃᑦ ᓄᓇᒋᔭᖓᓂᒃ. 
ᐊᖏᓂᖅᐹᓪᓚᕆᐅᓪᓗᓂ ᓄᓇᓕᒃ ᓄᓇᕗᒻᒥ, ᐃᖃᓗᐃᑦ ᑲᒪᒋᔭᒃᓴᖃᖅᐳᖅ ᐱᖕᒪᕆᐅᔪᓂᒃ ᐊᒻᒪᓗ 
ᐊᔾᔨᐅᖏᑦᑐᓂᒃ ᑲᒪᒋᔭᒃᓴᒥᓂᒃ ᐊᖏᓂᖅᐹᖑᓪᓗᓂ ᐱᓕᕆᕝᕕᒋᔭᐅᓂᖓ, ᐅᐸᑦᑕᐅᖃᑦᑕᕐᓂᖓ, 
ᐊᐅᓚᑦᓯᕕᐅᓂᖓ, ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑐᑦᑕᕐᕕᐅᓪᓗᓂ. ᐃᖃᓗᓐᓂ 
ᐃᓄᓪᓚᑦᑖᖑᓐᖏᑦᑐᑦ ᖁᑦᓯᓂᖅᓴᓪᓚᕆᐅᕗᑦ ᐊᓯᖏᓐᓂᒃ ᓄᓇᕗᑦ ᓄᓇᓕᖏᓐᓂᒃ; 
ᓵᓐᖓᑦᓯᔭᕆᐊᖃᖃᑦᑕᖅᑐᖅ ᒪᕐᕉᓕᖅᑲᖓᔫᓐᓂᒃ ᐊᑦᓱᕈᓐᓇᖅᑑᓐᓂᒃ ᐃᓕᓴᖅᓯᐅᒪᓂᕐᒥᒃ 
ᐃᓕᖅᑯᓯᖃᖃᑎᒌᓐᖏᑦᑐᓂᒃ ᐊᒻᒪᓗ ᑭᒡᒐᖅᑐᐃᓂᕐᒥᒃ ᓄᓇᑦᑎᓐᓂᒃ. 
 
ᓴᓇᕙᓪᓕᐊᓂᖅ ᐆᒻᒪᕆᑦᓯᐊᖅᑐᒥᒃ ᓄᓇᓕᐅᑉ ᕿᑎᐊᓂ ᐊᒻᒪᓗ ᐅᔾᔨᕆᔭᐅᒋᐊᒃᑲᓐᓂᖃᑦᑕᕆᐊᖃᕐᓂᖓ 
ᐃᓕᖅᑯᓯᒃᑯᑦ ᐱᖅᑯᓯᕆᔭᐅᔪᑦ ᐱᖕᒪᕆᐊᓘᕗᑦ ᑲᒪᒋᔭᐅᕙᓪᓕᐊᖃᑦᑕᖅᑐᓄᑦ ᑲᔪᓯᑎᑕᐅᖁᓪᓗᒍ 
ᐊᔾᔨᐅᖏᑦᑑᓂᖓᓄᑦ ᐅᑭᐅᖅᑕᖅᑐᒥ ᐊᖏᔪᖅᑳᒃᑯᕕᒃ. ᓄᓇᓕᐅᑉ ᕿᑎᐊ ᓇᓕᒧᒌᑦᑐᓂᒃ ᓄᑖᓂᒃ 
ᐃᓪᓗᑖᕆᐊᓕᒃ, ᐊᓪᓚᕝᕕᖕᓂᒃ ᐊᒻᒪᓗ ᓂᐅᕕᕐᕕᖕᓂᒃ ᓴᓇᕕᐅᕙᓪᓕᐊᓂᖓ, ᐊᒻᒪᓗᑦᑕᐅᖅ 
ᑲᑎᕝᕕᐅᔪᓐᓇᖅᑐᓂᒃ ᐃᓪᓘᑉ ᐃᓗᐊᓂ/ ᓯᓚᒥ ᑲᑎᒍᑕᐅᖃᑦᑕᖅᑐᓄᑦ ᐊᒻᒪᓗ ᓴᓇᐅᒐᕐᓂᒃ 
ᑕᑯᑦᓴᐅᑎᑦᓯᕕᒃᓴᓂᒃ. ᓴᓐᖏᓂᖅᓴᐅᓗᓂ ᓄᓇᓕᐅᑉ ᕿᑎᐊᑕ ᖃᐅᔨᒪᔭᐅᔾᔪᑎᒋᔭᖓ ᐊᒻᒪᓗ 
ᐋᖅᑭᑦᓯᐊᖅᓯᒪᓂᖅᓴᐅᓗᓂ ᐱᓱᖃᑦᑕᖅᑐᓄᑦ ᐊᒻᒪᓗ ᓱᓇᑕᖃᓐᖏᑦᑐᓂᒃ ᐊᖅᑯᑎᓂ 
ᐊᑐᖅᑕᐅᖃᑦᑕᕈᓐᓇᓂᐊᖅᑐᓂᒃ ᑲᓲᒪᒍᑕᐅᔪᓂ ᓄᓇᓕᐊᐅᔭᒥᒃ ᓄᓇᒧᑦ ᐊᒻᒪᓗ ᑕᕆᐅᕐᒧᑦ ᐊᑐᖅᑕᐅᓂᖓ 
ᑕᕝᕙᓐᖔᖅᓯᒪᓗᓂ ᐃᓄᐃᑦ ᐱᖅᑯᓯᕆᔭᖏᓐᓂᒃ. ᐅᐸᑦᑕᐅᒍᒪᓕᖅᐸᓪᓕᐊᑐᐃᓐᓇᕐᓂᖓ ᐅᑭᐅᖅᑕᖅᑐᖅ 
ᐱᕝᕕᒃᓴᖃᕐᕕᐅᑦᓯᐊᖃᖅᑕᖅᐳᖅ ᐃᓄᖏᓐᓄᑦ ᓄᓇᓕᐸᐅᔭᒥ ᓄᓇᖅᑲᑎᖃᕐᓂᕐᒥᒃ ᐊᒻᒪᓗ ᐃᓕᖅᑯᓯᕐᒥᓂᒃ 
ᐊᑐᖅᑎᑦᓯᖃᑦᑕᕐᓂᒥᒃ ᓂᐅᕐᕈᓯᒪᔪᓄᑦ. ᐃᓕᖅᑯᓯᕐᒨᖓᖁᔭᐅᓂᖓ ᐅᔾᔨᓇᖅᑐᒻᒪᕆᐅᔪᖅ ᓄᓇᓕᓐᓃᑦᑐᓂ 
ᐅᐸᒐᐅᔪᓂ ᓴᓇᕕᐅᖁᔭᒻᒪᕆᐅᖃᑦᑕᕐᓂᖓ ᐊᑦᓱᕈᕈᑕᐅᓪᓗᓂ; ᐋᖅᑭᐅᒪᑎᑦᓯᓂᖅ ᑕᑯᑦᓴᐅᓯᐊᖅᑐᓂᒃ 
ᐊᔾᔨᒌᓐᖏᓐᓂᖏᓐᓂᒃ ᓴᓇᕕᒃᓴᓕᐅᕐᕕᐅᔪᓐᓇᖅᑐᑦ ᐊᒻᒪᓗ ᐃᑲᔪᖅᓱᐃᕙᑦᑐᑦ ᐱᓐᖑᐊᕕᒃᓴᐅᓇᔭᖅᑐᓂᒃ 
ᐊᒻᒪᓗ ᐱᖅᑯᓯᕐᒨᖓᔪᑎᒍᑦ ᓱᐃᓛᕿᕕᒃᓴᐅᔪᓂ ᐊᑐᖅᑕᐅᒻᒪᕆᒋᐊᖃᖅᐳᑦ. ᓄᑖᑦ ᐃᓪᓗᐃᑦ ᐊᒻᒪᓗ 
ᓴᓇᕕᐅᕙᓪᓕᐊᔪᑦ ᐃᑉᐱᒍᓱᒍᑕᐅᑦᓯᐊᕆᐊᖃᖅᐳᑦ ᐊᒻᒪᓗ ᓴᐳᔾᔨᓯᒪᓗᑎᒃ ᓱᕐᕋᑦᑕᐅᓯᒪᓐᖏᑦᑐᓂᒃ ᐊᒻᒪᓗ 
ᐱᖅᑯᓯᕆᔭᐅᔪᒥᒃ ᐱᕈᖅᐸᓪᓕᐊᑎᑦᓯᓂᕐᒥᒃ. 
 

ᐱᓇᓱᐊᒐᑦᓴᑦ: 

 ᓄᓇᓕᐅᑉ ᕿᑎᐊᓂ ᐊᔾᔨᐅᖏᑦᑐᒥᒃ ᓴᓇᓯᒪᓂᖅ ᐊᒻᒪᓗ ᐊᖏᔪᖅᑳᖃᕐᕕᖕᒥᒃ 
 ᐃᓄᐃᑦ ᐃᓕᖅᑯᓯᖏᑎᒍᑦ ᐱᖅᑯᓯᖏᓐᓅᖓᑎᑕᐅᓗᓂ 

 

2.1.1 ᓴᓇᓂᖅ ᐊᔾᔨᐅᖏᑦᑐᒥᒃ ᓄᓇᓕᐅᑉ ᕿᑎᐊᓂ ᐊᒻᒪᓗ ᐊᖏᔪᖅᑳᖃᕐᕕᖕᒥᒃ 

  ᓄᓇᓕᐅᑉ ᕿᑎᐊ ᐊᑐᖅᑕᐅᖏᓐᓇᓂᐊᕐᒪᑦ ᓇᖕᒥᓂᖃᖅᑐᓄᑦ ᐊᒻᒪᓗ ᐃᖅᑲᓇᐃᔭᕐᕕᐅᓗᓂ ᓄᓇᓕᐸᐅᔭᕐᒥ 
ᐊᒻᒪᓗ ᐊᖅᑯᓯᕆᐊᖑᓗᓂ ᓂᐅᕐᕈᓯᒪᔪᓄᑦ. ᐊᖏᔪᖅᑳᖃᕐᕕᐅᓂᖓ ᑕᒫᓃᖏᓐᓇᓂᐊᖅᑐᖅ ᓄᓇᓕᐅᑉ 
ᕿᑎᐊᓂ ᐃᓂᒋᔭᐅᓗᓂ ᐊᓪᓚᕝᕕᖕᓄᑦ ᐊᒻᒪᓗ ᐃᓪᓗᓕᐊᖑᓯᒪᔪᓄᑦ ᐊᑐᒐᑦᓴᓄᑦ ᐃᑲᔫᑎᒃᓴᐅᔪᓄᑦ 
ᐃᖃᓗᐃᑦ ᐊᖏᔪᖅᑳᒃᑯᕕᐅᓂᖓᓄᑦ ᓄᓇᓕᐸᐅᔭᐅᓂᖓᓄᑦ ᐊᐅᓚᓂᕆᔭᖏᓐᓂᒃ. ᓄᓇᓕᐅᑉ ᕿᑎᐊ 
ᓇᖕᒥᓂᖅ ᐊᔾᔨᐅᖏᑦᑐᒥᒃ ᖃᐅᔨᒪᔭᐅᓂᖃᐃᓐᓇᓂᐊᖅᑐᖅ, ᑕᑯᑦᓴᐅᔪᒃᑯᑦ ᐱᐅᔪᒻᒪᕆᐅᔪᓂᒃ 
ᐃᓪᓗᓕᐅᕐᕕᐅᓯᒪᓗᓂ ᓴᓇᒻᒪᖏᓐᓂᒃ, ᒪᓕᑦᓯᒪᓗᓂ ᓄᓇᓕᐸᐅᔭᐅᔫᑉ ᐋᖅᑭᑦᓯᒪᓂᕆᓲᖓᑐᑦ ᐊᒻᒪᓗ 
ᐅᔾᔨᕐᓇᕈᑎᖃᕐᓗᓂ ᐱᓱᖃᑦᑕᖅᑐᓄᑦ ᐊᑐᖅᑕᐅᓂᖅᓴᐅᔪᓐᓇᕐᓂᖓᓂᒃ ᑲᑎᕝᕕᖃᐅᕐᓗᓂ. ᐃᓚᖓ 
ᐊᖏᕐᕋᖃᕐᑯᐅᓗᓂ ᐋᖅᑭᒋᐊᖅᑕᐅᖃᑦᑕᕐᓂᖓᒍᑦ ᓄᓇᓕᐅᑉ ᕿᑎᐊ ᑲᔪᖏᖅᓴᐃᔾᔪᑕᐅᓂᐊᖅᑐᑦ 
ᐱᕚᓪᓕᕈᑎᒃᓴᐅᔪᓄᑦ ᐃᓚᓕᐅᑎᔭᐅᓯᒪᓂᖅᓴᐅᖁᓪᓗᒋᑦ ᐃᓕᖅᑯᓯᕐᒨᖓᔪᑦ ᐊᒻᒪᓗ ᓱᐃᓛᕿᑎᑦᓯᓃᑦ, ᐊᒻᒪᓗ 
ᐃᖅᑲᓇᐃᔮᒃᓴᓂᒃ ᖃᓂᑦᓴᓂᖅᓴᐅᓗᑎᒃ ᐱᓱᕝᕕᒋᒌᓐᓇᐅᓗᑎᒃ. 

 

 

ᐃᖃᓗᐃᑦ  
ᐊᔾᔨᐅᖏᓪᓗᓂ ᐊᒻᒪᓗ 
ᐆᒻᒪᕆᑦᓯᐊᕐᓗᓂ 
ᓄᓇᓕᐸᐅᔭᐅᓂᐊᖅᑐᖅ 
ᑭᒡᒐᖅᑐᐃᔪᖅ 
ᐊᔾᔨᐅᖏᑦᑐᒥᒃ 
ᐃᓕᖅᑯᓯᖏᑎᒍᑦ 
ᐱᖅᑯᓯᕆᔭᖏᓐᓂᒃ 
ᓄᓇᕗᒻᒥᐅᑦ. 

 



ᐊᕕᑦᑐᖅᓯᒪᓂᖅ 2 ᑕᑯᓐᓇᒐᐅᔪᖅ ᐊᒻᒪᓗ ᐊᐅᓚᔾᔭᐃᒋᐊᕈᑎᑦ

 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 8 y‰2WE  2010 
 

2.1.2 ᐃᓄᐃᑦ ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓅᖓᑎᑦᓯᓯᐊᕐᓂᖅ 

  ᓄᓇᓕᐸᐅᔭᖅ ᐊᔪᐃᓐᓇᕈᑎᖃᕐᓂᐊᖅᑐᖅ ᐊᑐᖅᑕᐅᓂᖅᓴᐅᖁᓪᓗᒍ ᐊᒻᒪᓗ ᑕᑯᑦᓴᐅᑎᑕᐅᓗᓂ ᐃᓄᐃᑦ 
ᐃᓕᖅᑯᓯᕐᒥᑎᒍᑦ ᐱᖕᒪᕆᐅᔪᖁᑎᒋᔭᖏᑦ ᐊᒻᒪᓗ ᖃᐅᔨᒪᔭᐅᓗᑎᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓕᐅᕐᓂᖅ. 
ᐃᓪᓗᓕᐊᖑᓯᒪᔪᑦ ᐊᒻᒪᓗ ᓇᓃᓐᓂᖏᑦ ᐃᓕᖅᑯᓯᕐᒨᖓᓂᖏᑦ ᐅᔾᔨᕐᓇᓗᐊᖅᑐᑦ, ᓲᕐᓗ ᑎᓂᓐᓂᖅ ᐊᒻᒪᓗ  
 
ᑕᒻᒫᖅᓯᒪᕖᑦ, ᐃᑦᑕᕐᓂᓴᖃᕐᕕᐅᔪᑦ ᓄᓇᑐᕐᓖᑦ ᐊᒻᒪᓗ ᓄᓇᑦ ᐃᓗᕕᖅᓯᕕᐅᓯᒪᔪᑦ, 
ᐃᓱᒪᒋᔭᐅᓂᖅᓴᐅᓂᐊᖅᑐᑦ ᕿᒥᕐᕈᓇᑦᑕᐅᑎᓪᓗᖏᑦ ᓴᓇᕕᐅᔪᒪᔪᓄᑦ ᑐᒃᓯᕋᐅᑎᓕᐊᖑᓯᒪᔪᓂ. 

2.2 ᐃᓅᑦᓯᐊᕙᓐᓇᖅᑐᖅ ᓄᓇᓕᐸᐅᔭᖅ 

ᓄᓇᓕᐸᐅᔭᒃᑯᑦ ᐃᓄᖃᕐᓂᐊᓛᕋᓱᒋᔭᐅᓂᖓ 2030 ᐊᕐᕌᒍᐊᓂ 13,050 ᐱᑕᖃᒃᑲᓐᓂᕈᑕᐅᓂᐊᖅᑐᖅ ᓄᓇᓂᒃ 
ᐊᖏᕐᕋᖃᕐᕕᒃᓴᓕᐅᕐᕕᒃᓴᓂᒃ, ᑕᖃᐃᖅᓯᕕᖕᓂᒃ, ᓂᐅᕕᕐᕖᑦ, ᐱᔨᑦᓯᕋᕐᕖᑦ, ᐊᒻᒪᓗ ᐃᖅᑲᓇᐃᔮᑦᓴᑦ. 
ᐃᓅᑦᑐᐊᓇᕐᓂᖓ ᓄᓇᓕᐸᐅᔭᕐᒥ ᑲᑕᑉᐸᓪᓕᐊᑐᐃᓐᓇᓂᐊᖅᑐᖅ ᐱᕈᖅᐸᓪᓕᐊᓂᖓᓄᑦ ᐸᕐᓇᑕᐅᓯᒪᓐᖏᑉᐸᑦ 
ᐊᒻᒪᓗ ᐊᑐᖅᑕᐅᒍᓐᓃᕋᔭᕐᓂᖓᓄᑦ ᐅᓗᕆᐊᓇᖅᑐᒦᒍᑕᐅᔪᓐᓇᖅᑐᓂ ᐃᓄᖏᑕ ᐱᖕᒪᕆᐅᔪᖁᑎᒋᔭᖏᓐᓂᒃ. 
 
ᐱᕈᖅᐸᓪᓕᐊᓂᖓ ᐃᖃᓗᐃᑦ ᑐᑭᓕᒃ ᐅᓄᖅᓯᕙᓪᓕᐊᓗᑎᒃ ᓄᓇᓯᐅᑏᑦ ᐊᒻᒪᓗ ᖃᒧᑕᐃᔭᐃᑦ ᐱᕕᑭᓪᓖᓯᒪᓗᑎᒃ 
ᐱᓱᕝᕕᖕᓂᒃ ᐊᑐᕆᐊᑎᒍᑦ. ᐅᓇᒻᒥᓇᖅᑐᑦ ᐃᓪᓗᑦ ᐊᒥᒐᖅᑐᖅ, ᐊᒻᒪᓗ ᐃᓚᖏᓐᓂ ᐊᖏᕐᕋᖃᕐᕕᐅᔪᓂ 
ᓂᐅᕕᕐᕕᖃᑦᓯᐊᖏᑦᑐᑦ ᐊᒻᒪᓗ ᐱᔨᑦᓯᖅᑕᐅᕕᖕᓂ. ᐃᓂᒋᔭᐅᔪᑦ ᐊᒻᒪᓗ ᖃᓄᐃᑦᑑᓂᖏᑦ ᐃᓪᓗᐃᑦ 
ᐅᑭᐅᖅᑕᖅᑐᒦᑦᑐᖅᓯᐅᑕᐅᖃᑦᑕᖏᑦᑐᑦ ᐊᑐᖅᑕᐅᓚᑦᑖᖃᑦᑕᖅᑐᒧᑦ ᐃᓕᖓᓐᖏᑦᓯᐊᖃᑦᑕᖅᑐᑦ ᐃᓅᓯᖏᓐᓄᑦ. 
ᑕᒪᒃᑯᐊ ᐊᒻᒪᓗ ᐊᓯᖏᑦ ᐊᑲᐅᓐᖏᓪᓕᐅᕈᑕᐅᔪᑦ ᐋᖅᑭᒍᑎᒃᓴᓕᐅᖅᑕᐅᔭᕆᐊᓖᑦ ᐃᖃᓗᐃᑦ ᐊᑦᑕᓇᓐᖏᑦᑐᒥ 
ᐃᓅᑦᑐᐊᕐᓇᖁᓪᓗᒍ ᐊᒻᒪᓗ ᖃᓄᐃᓐᓇᖏᑦᓯᐊᕐᓗᓂ ᖁᕕᐊᓇᕐᓗᓂ ᓄᓇᒋᒋᐊᖓ ᐊᒻᒪᓗ ᓂᐅᕐᕈᕕᒋᒋᐊᖓ. 
ᓇᓕᒧᒌᑦᑎᑦᓯᓂᖅ ᓱᓇᓕᐅᕐᕕᐅᓯᒪᓐᖏᑦᑐᓂᒃ ᓴᖅᑭᑎᑦᓯᔪᒪᓂᕐᒧᑦ ᐊᒻᒪᓗ ᑕᖃᐃᖅᓯᕕᖕᓂᒃ 
ᐃᓪᓗᓕᐅᕐᕕᒃᓴᐅᑲᓐᓂᕋᔭᖅᑐᓂᒃ ᐊᒻᒪᓗ ᐱᔨᑦᓯᕋᕈᑎᓂᒃ ᐱᑕᖃᕆᐊᓕᒻᒪᕆᒃ.  
 
ᐊᕙᑎᑦᑎᓐᓂᒃ ᑲᒪᑦᓯᐊᖏᓐᓇᕐᓂᖅ ᐊᑐᖅᑕᐅᖃᑦᑕᖅᑐᓂᒃ ᐊᕙᑎᑦᑎᓐᓄᑦ ᓱᕋᐃᓐᖏᓂᖅᓴᐅᔾᔪᑕᐅᔪᓐᓇᖅᑐᖅ 
ᐊᒻᒪᓗ ᐊᑯᓂᐅᔪᒧᑦ-ᐃᓕᖓᔪᒥᒃ ᓱᖏᖅᓲᑎᒃᓴᐅᔪᓐᓇᑦᓯᐊᕐᓂᐊᖅᑐᖅ ᐊᕙᑎᑦᑎᓐᓃᑦᑐᓄᑦ. 
ᐃᓂᖃᕆᐊᑐᓐᖏᓂᖅᓴᓂᒃ ᓄᓇᖓᓄᑦ ᒥᑭᓈᖅᓯᒪᔪᓂᒃ ᓄᓇᑕᖃᕐᓂᖅᓴᐅᒍᑕᐅᔪᓐᓇᖅᑐᑦ ᓱᕐᕋᑦᑕᐅᓯᒪᓐᖏᑦᑐᒥᒃ 
ᐊᒻᒪᓗ ᐳᔪᕐᓗᓐᓂᒃ ᓯᓚᒨᖅᑲᖃᑦᑕᖅᑐᓂᒃ ᓱᕈᓐᓇᖅᑐᓕᓐᓂᒃ ᐊᓂᐊᑦᓯᖏᓐᓂᖅᓴᐅᒍᑕᐅᓗᓂ ᐊᒻᒪᓗ 
ᐃᑯᓪᓚᐅᒥᓯᒪᒍᑕᐅᓗᓂ ᐱᔨᑦᓯᕋᐅᑎᓄᑦ ᐊᑭᓕᖅᓱᕆᐊᓕᓐᓂᒃ. ᓄᓇᐅᑉ ᐊᖏᓂᖓ ᐅᑭᐅᖅᑕᖅᑐᒥ 
ᑭᒡᓕᖃᖅᑑᔮᓐᖏᒃᑲᓗᐊᖅᑎᓪᓗᒍ, ᓯᐊᒻᒪᓕᖓᓂᖅᓴᒥᒃ ᓄᓇᓕᐅᑉ ᐋᖅᑭᑦᓯᒪᓂᖓ ᐊᑭᑐᓂᖅᓴᐅᒻᒪᑦ 
ᐱᔨᑦᓯᕋᐅᑎᓄᑦ ᐊᒻᒪᓗ ᐊᕙᑎᑦᑎᓐᓂᒃ ᐊᑦᑐᐃᓂᖅᓴᐅᓯᒪᔪᓐᓇᖅᑐᓂ. 
 
ᓄᑖᖅ ᓴᓇᔭᐅᕙᓪᓕᐊᔪᓄᑦ ᐸᕐᓇᐅᑎᑦ ᐃᖃᓗᓐᓂ ᑲᑦᓱᖓᐃᓕᕈᑕᐅᓂᖅᓴᐅᓯᒪᓂᐊᖅᑐᖅ ᓄᓇᖓᑕ ᐊᕙᑖᓄᑦ, 
ᓯᕕᖓᔮᖑᓪᓗᓂ ᓄᓇᖓ ᑭᒡᓕᖃᐅᖅᑐᑎᒃ ᑲᑕᓐᓇᖅᑐᓂᒃ ᐊᒻᒪᓗ ᓇᖅᓴᖃᐅᖅᑐᓂ ᓴᓂᒧᖃᖃᑎᒌᓐᖏᑦᑐᓂᒃ. 
ᓴᓇᕕᐅᓯᒪᓂᓕᒫᑲᓴᖓ ᓄᓇᓕᐅᑉ, ᐃᓚᒋᔭᐅᓪᓗᓂ ᖃᖓᑕᔫᒃᑯᕕᒃ, ᓯᐊᒻᒪᓕᖓᓂᖅᐹᒦᑦᑐᖅ ᓇᓕᒧᒌᑦᑐᒥ 
ᓄᓇᖓᓂ. ᓇᓕᒧᒌᑦᑐᖃᓗᐊᖅᑎᓐᓇᒍ, ᐃᖃᓗᐃᑦ ᐊᖏᓪᓕᕙᓪᓕᖅᑐᒻᒪᕆᐅᓯᒪᔪᖅ ᐅᑭᐅᓂᒃ ᐊᕙᑎᓂᒃ 
ᖁᓕᕇᓕᖅᓯᒪᓪᓗᑎᒃ ᓄᓇᓕᖏᑦ ᓲᕐᓗ ᓯᕕᖓᔮᖑᔪᓃᑦᑐᑦ ᓇᑎᕐᓇᕐᒥᐅᑎᑐᑦ ᐊᒻᒪᓗ ᑕᓯᓗᓕᐊᕆᐊᒥ, ᐊᒻᒪᓗ 
ᖃᖅᑲᒦᑦᑐᑦ ᓲᕐᓗ ᒪᓂᕋᕐᒥᐅᑦ. ᐱᔨᑦᓯᕋᕐᓂᖅ ᓯᕕᖓᔮᒥᐅᑕᕐᓂᒃ ᓱᓪᓗᓕᒃᑯᑦ ᑯᕕᖅᑕᕕᖕᓂᒃ ᐊᒻᒪᓗ ᐃᒥᖅᑑᑎᒃᓂ 
ᐱᔭᕆᐊᑐᓂᖅᓴᐅᓂᐅᓴᑐᐃᓐᓇᖅᑐᑦ ᐊᒻᒪᓗ ᐊᑭᑐᓂᖅᓴᐅᓪᓗᓂ; ᓴᓇᔭᐅᕙᓪᓕᐊᔪᓄᑦ 
ᐃᓱᒪᓕᐅᕈᑎᓃᖃᑕᐅᓂᐊᖅᑐᑦ ᐃᑯᓪᓚᐅᒥᒍᑎᒃᓴᑦ ᐱᕝᕕᖃᕆᐊᒃᑲᓂᖅᑎᑕᐅᓗᑎᒃ ᐊᑭᑐᔫᑎᒻᒪᕆᐅᔪᑦ 
ᐱᔨᑦᓯᕋᐅᑎᓄᑦ ᐱᖁᑎᕐᔪᐊᓕᐊᕆᔭᐅᓯᒪᔪᑦ ᐊᒻᒪᓗ ᐊᒃᑐᐃᓯᒪᓂᕆᔭᖓ ᓱᕐᕋᐃᑦᑐᒥ ᐊᕙᑎᑦᑎᓐᓂᒃ. 
 
ᓄᑖᓂᒃ ᓴᓇᕕᒃᓴᐅᔪᑦ ᓴᓇᔭᐅᕙᓪᓕᐊᓂᖏᑦ ᐊᒻᒪᓗ ᐱᑐᖃᐅᓂᖅᓴᐃᑦ ᓴᓇᒋᐊᖅᑕᐅᕙᓪᓕᐊᑎᓪᓗᒋᑦ, 
ᑐᓐᖓᕕᒃᓴᓕᐊᖑᓯᒪᔪᑦ ᐱᕋᔭᑦᑕᐃᓕᒪᑎᑦᓯᒍᑏᑦ ᐊᕙᑎᒥᒃ ᐋᖅᑭᑦᓯᓯᒪᓂᒃᑯᑦ (CPTED) ᐱᖕᒪᕆᐅᓂᐊᖅᐳᖅ; 
ᐃᓚᓕᐅᔾᔭᐅᓗᑎᒃ ᐊᑐᐊᖅᓯᔾᔪᑎᖏᑦ ᐊᑦᑕᓇᔾᔭᐃᒃᑯᑎᑦ ᐊᒻᒪᓗ ᓇᓪᓕᐅᒃᑯᒫᑦ ᐃᑲᔫᑎᖃᕐᓂᐊᖅᑐᑦ 
ᐱᕈᖅᐸᓪᓕᐊᓂᖓᓄᑦ ᓄᓇᓕᒻᒧᑦ ᐊᑕᐅᓯᐅᖃᑎᒌᑦᓯᐊᕈᑕᐅᓗᓂ ᐊᒻᒪᓗ ᐃᓅᓯᕐᒧᑦ ᐊᑲᕐᕆᔮᕐᓇᓂᖅᓴᐅᓗᓂ. 
 

ᐱᓇᓱᐊᒐᑦᓴᑦ: 

 ᐃᓕᓴᖅᓯᐅᒪᓂᖅ ᐊᒻᒪᓗ ᓴᐳᔾᔨᓯᒪᓂᖅ ᐅᑭᐅᖅᑕᖅᑐᒥ ᐃᓅᓇᓱᐊᕈᓯᕐᒥᒃ 
 ᑐᑭᓯᓇᑦᓯᐊᖅᑐᓂᒃ ᐱᕙᓪᓕᐊᓂᐅᔪᓄᑦ ᑐᑭᒧᐊᒍᑎᒃᓴᖃᖅᑎᑦᓯᓂᖅ ᐃᒡᓗᓕᕆᓂᕐᒧᑦ 

ᐃᓱᒪᒃᓱᕈᓐᓇᐅᑎᒃᓴᓂᒃ 

ᐊᑐᖃᑦᑕᕐᓗᑎᒃ ᐊᕙᑎᑦᑎᓐᓂ 
ᐅᓪᓗᒥ ᐊᑐᖅᑕᐅᒋᐊᓕᓐᓂᒃ 
ᐃᓄᖏᓐᓄᑦ ᐊᑐᕐᓗᑎᒃ 
ᐊᑐᖅᑕᐅᔭᕆᐊᖃᓛᖅᑐᓂᒃ 
ᑭᖑᕚᑦᑎᓐᓄᑦ ᓯᕗᓂᑦᑎᓐᓂ 
ᒥᓇᐅᒥᑦᓯᓯᒪᓗᑎᒃ. 

ᐃᖃᓗᖕᒥᐅᑦ 
ᐃᓅᑦᑐᐊᓇᖅᑐᒥ 
ᓄᓇᖃᕐᓂᐊᖅᐳᑦ 
ᐊᑦᑕᓇᓐᖏᑦᑐᒥ, 
ᐃᑉᐱᒍᓱᖃᑎᒌᑦᑐᒥ, ᐊᒻᒪ 
ᑲᔾᔮᓇᖅᑐᒥ ᓄᓇᓕᐸᐅᔭᒥ 
ᐃᓅᓯᕐᒥᑎᒍᑦ 
ᐃᓅᓯᓕᓐᓂᒃ 
ᐅᑭᐅᖅᑕᖅᑐᒥᐅᑕᑦ 
ᐃᓅᓯᖏᓐᓂ. 

 



ᐊᕕᑦᑐᖅᓯᒪᓂᖅ 2 ᑕᑯᓐᓇᒐᐅᔪᖅ ᐊᒻᒪᓗ ᐊᐅᓚᔾᔭᐃᒋᐊᕈᑎᑦ

 ᑲᔾᔮᓇᖅᓯᑎᑕᐅᒋᐊᒃᑲᓐᓂᕈᑎᒃᓴᑦ ᐊᒻᒪᓗ ᐋᖅᑭᑦᓯᒪᑦᓯᐊᖅᑐᓂᒃ ᓴᓇᕕᒃᓴᐅᔪᓂᒃ 
 ᒪᑭᒪᔾᔪᑎᒃᓴᐅᔪᓐᓇᖅᑐᓂᒃ ᐱᕝᕕᖃᕆᐊᖅᑎᑦᓯᓯᒪᓂᖅ 
 ᓇᓪᓕᐅᒃᑯᒫᖃᖅᑎᑦᓯᓂᖅ ᐊᑦᑕᕐᓇᐃᔭᖅᓯᒪᔪᓂᒃ ᓴᓇᒻᒪᐅᔪᓂᒃ 
 ᓴᐳᔾᔨᓯᒪᓂᖅ ᐃᓯᕈᓐᓇᕈᑎᓂᒃ ᓄᓇᒧᑦ ᐊᒻᒪᓗ ᑕᕆᐅᕐᒧᑦ 

 
 

2.2.1 ᐃᓕᓴᖅᓯᐅᒪᓂᖅ ᐊᒻᒪᓗ ᓴᐳᔾᔨᓯᒪᓂᖅ ᐅᑭᐅᖅᑕᖅᑐᒥ ᐃᓅᕐᓯᕐᒥᒃ 

  ᓄᓇᓕᐸᐅᔭᖅ ᓴᐳᔾᔨᓯᒪᓂᐊᖅᑐᖅ ᐊᔾᔨᐅᖏᓐᓂᖓᓂᒃ ᐅᑭᐅᖅᑕᖅᑐᒥ ᐃᓅᓯᕐᒥᒃ ᐊᒻᒪᓗ ᑎᒍᓯᓯᒪᓗᓂ 
ᓴᖅᑭᐅᒪᓂᖓᓂᒃ ᓄᓇᓖᑦ ᐆᒻᒪᕆᓐᓂᖓᓂᒃ. ᐃᓕᓴᖅᓯᐅᒪᓗᓂ ᓄᓇᒦᓐᖔᖅᑐᓂᒃ ᒪᑭᒪᔾᔪᑎᓂᒃ, 
ᐃᑲᔪᖅᓯᓯᒪᓗᓂ ᐱᖅᑯᓯᑐᖃᕆᔭᐅᔪᒃᑯᑦ ᐃᓅᓇᓱᐊᕐᓂᕐᒥᒃ, ᓴᐳᔾᔨᓯᒪᓗᓂ ᑕᑯᓐᓇᖅᑕᐅᔪᓂᒃ ᐊᒻᒪᓗ 
ᐊᑐᐃᓐᓇᐅᑎᑦᓯᓗᓂ ᐅᓕᓐᓂᕐᒥᒃ, ᐊᒻᒪᓗ ᓈᖕᒪᑦᑐᒥᒃ ᒪᑐᐃᖓᔪᒥᒃ ᓱᓇᑕᖃᓐᖏᑦᑐᒥᒃ ᓴᖅᑭᐅᒪᑎᑦᓯᓗᓂ 
ᐊᑯᓐᓂᖏᓐᓂ ᐊᒻᒪᓗ ᑕᒪᒃᑯᓇᓂ ᓴᓇᕕᐅᓯᒪᔪᓂ. 

 

2.2.2 ᐊᑐᐃᓐᓇᐅᑎᑦᓯᓂᖅ ᑐᑭᓯᓇᑦᓯᐊᖅᑐᒥᒃ ᓴᓇᕕᑦᓴᓄᑦ ᑐᑭᒧᐊᒍᑎᒃᓴᓂᒃ ᐃᓪᓗᓕᐅᕐᓂᕐᒧᑦ 
ᓇᓖᕌᕈᑎᒃᓴᓂᒃ 

  ᓄᓇᓕᐸᐅᔭᒃᑯᑦ ᐸᕐᓇᐅᓯᐊᕆᓯᒪᔭᖓ ᐊᑐᓕᖅᑎᑦᓯᒍᑕᐅᓂᐊᖅᑐᖅ ᐱᕙᓪᓕᐊᒍᑎᒃᓴᑦ ᑐᑭᒧᐊᒍᑎᒃᓴᖏᓐᓄᑦ 
ᐊᐅᓚᑦᓯᒍᑕᐅᓂᐊᖅᑐᒥ ᓄᓇᓕᐅᑉ ᐱᕈᖅᐸᓪᓕᐊᒍᑎᒃᓴᖓᓄᑦ. ᐃᖃᓗᐃᑦ ᐋᖅᑭᐅᒪᑦᓯᒍᑎᒃᓴᐅᓂᐊᖅᑐᒥᒃ 
ᒪᓂᒪᑎᑦᓯᒍᑕᐅᓂᐊᖅᑐᖅ ᖃᓄᐃᑦᑐᑐᐃᓐᓇᕐᓂᒃ ᐊᔾᔨᒌᓐᖏᑦᑐᓂᒃ ᐃᓪᓗᒋᓂᐊᖅᑕᖏᓐᓂᒃ ᐃᓄᖏᑕ 
ᐅᑭᐅᖃᑎᒌᓐᖏᑦᑐᑦ ᐊᒻᒪᓗ ᑮᓇᐅᔾᔭᑦᓴᐅᑎᖏᑦ ᓇᓕᒧᒌᓐᖏᑦᑐᓄᑦ. ᓄᓇᓕᐸᐅᔭᒃᑯᑦ ᑲᒪᒋᐊᕐᓂᐊᖅᑐᑦ 
ᐊᑲᐅᓐᖏᓪᓕᐅᕈᑕᐅᕙᑦᑐᒥᒃ ᐸᖕᒥᐅᓗᐊᖃᑦᑕᓂᕐᒧᑦ ᐊᖏᕐᕋᓂ ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑎᒃ 
ᐊᖏᔪᖅᑲᐅᑎᒋᔭᐅᔪᓂᒃ ᑲᒪᖃᑎᒋᒋᐊᓕᖏᓐᓂᒃ ᓇᓕᑐᐃᓐᓇᖏᓐᓃᖔᖅᑐᓂᒃ ᓄᓇᒥᒃ 
ᓴᓇᕕᒃᓴᐅᓂᐊᖅᑐᓂᒃ ᑲᒪᖃᑎᖃᕐᓗᑎᒃ ᐃᓪᓗᓕᐅᕐᕕᒃᓴᐅᑲᓐᓂᕋᔭᖅᑐᓂᒃ ᓈᖕᒪᒋᐊᖅᓯᒪᔪᓂᒃ. 
ᐊᑭᑐᔪᕐᔪᐊᕌᓗᓂᖓᓄᑦ ᓴᓇᖃᑦᑕᕐᓂᖅ ᐱᖁᑎᕐᔪᐊᓅᖓᔪᓂᒃ ᓲᓗᕐ ᐊᑐᕆᐊᓂᒃ, ᐆᒻᒪᖅᑯᑎᓂᒃ, ᑭᓈᓗᒻᒧᑦ 
ᐃᒥᕐᒧᓪᓗ ᐱᔨᑦᓯᕋᐅᑎᓂᒃ, ᐊᔪᕐᓇᖏᓐᓂᓕᒫᖓᒍᑦ ᐋᖅᑭᓯᐊᖅᓯᒪᑎᑕᐅᓇᓱᐊᕐᓂᐊᖅᑐᑦ ᐊᑐᖅᑕᐅᕙᑦᑐᑦ 
ᐱᖁᑎᕐᔪᐊᑦ. ᐊᔾᔨᒌᓐᖏᑦᑐᓂᒃ ᐊᑐᖅᑕᐅᖃᑦᑕᕐᓗᑎᒃ ᐃᓪᓗᓕᐊᖑᓯᒪᔪᑦ ᑮᓇᐅᔭᓕᐅᕋᓱᐊᕈᑕᐅᔪᓄᑦ 
ᐊᑐᖅᑕᐅᕙᑦᑐᑦ ᓯᕗᓪᓕᖅᐹᒥ ᓇᑎᖓᓂ ᐊᒻᒪᓗ ᖁᓛᓃᓪᓗᑎᒃ ᐊᖏᕐᕋᖃᕐᕕᐅᔪᑦ 
ᐊᑐᖅᑕᐅᖁᔭᐅᓂᖅᓴᐅᓂᐊᖅᑐᑦ ᓄᓇᓕᐅᑉ ᕿᑎᐊᓂ, ᐊᑐᐃᓐᓇᖃᕐᓂᖅᓴᐅᓗᑎᒃ ᐱᔨᑦᓯᕋᐅᑎᓂᒃ 
ᐊᑐᐃᓐᓇᐅᓗᑎᒃ ᐱᕚᓪᓕᕈᑕᐅᓯᒪᓗᓂ ᐱᓱᕝᕕᐅᖃᑦᑕᖅᑐᓄᑦ. ᓄᑖᓂᒃ ᓴᓇᓗᑎᒃ ᐊᑐᖅᑕᐅᕌᓂᑦᑐᓂ 
ᐱᔨᑦᓯᕋᐅᑎᓄᑦ ᖃᐅᔨᓇᓱᐊᖅᑕᐅᓂᐊᖅᑐᑦ ᐊᖏᓕᕙᓪᓕᖅᑎᑕᐅᒋᐊᓐᖏᓐᓂᖏᓐᓂ. ᓄᓇᓕᐸᐅᔭᖅ 
ᐃᓱᒪᒋᐊᖅᓯᒪᓗᓂ ᐋᖅᑮᓯᒪᓇᓱᐊᕈᑎᒃᓴᐅᓂᐊᖅᑐᓂᒃ ᐊᖏᓗᐊᓐᖏᑦᑐᒥ ᓴᓇᕕᖃᕐᓗᓂ ᓄᓇᒥᒃ 
ᐊᖏᕐᕋᖃᕐᕕᒃᓴᐅᔪᓂ ᐃᓪᓗᓕᐅᕐᕕᖃᕐᓗᓂ ᓯᓚᑖᒍᑦ ᐱᔨᑦᓯᕋᐅᑎᐅᕙᑦᑐᑦ ᓄᓇᓯᐅᑎᒃᑯᑦ ᐱᔨᑦᓯᕋᐅᑎᓄᑦ; 
ᑭᓯᐊᓂᓕ ᐊᑯᓂᐅᔪᒧᑦ-ᐃᓕᖓᔪᒥᒃ ᐱᔾᔪᑎᒋᔭᖓ ᑲᑎᒪᔩᑦ ᑕᒪᕐᒥᒃ ᓄᑖᑦ ᓴᓇᔭᐅᕙᓪᓕᐊᔪᑦ 
ᑲᓱᖅᑎᑕᐅᓯᒪᓂᐊᖅᑐᑦ ᓱᓪᓗᓕᓐᓄᑦ ᐃᒥᖅᑑᑎᓄᑦ ᐊᒻᒪᓗ ᑭᓈᓗᓐᓄᑦ ᐱᔨᑦᓯᕋᐅᑎᓄᑦ. 

2.2.3 ᓴᖅᑭᐅᒪᑎᑦᓯᒋᐊᕐᓂᖅ ᑲᔾᔮᓇᖅᑐᓂᒃ ᐊᒻᒪᓗ ᐋᖅᑭᑦᓯᒪᑦᓯᐊᖅᑐᓂᒃ 

ᓄᓇᓕᐸᐅᔭᖅ ᐃᖅᑲᓇᐃᔭᕐᓂᐊᖅᑐᖅ ᐃᖃᓗᐃᑦ ᑲᔾᔮᓇᕈᑎᒃᓴᖓᓂᒃ ᐊᒻᒪᓗ ᐋᖅᑭᑦᓯᒪᑦᓯᐊᖅᑐᓂᒃ. 
ᐸᕐᓇᓯᒪᑦᓯᐊᕐᓗᑎᒃ ᓱᓇᑕᖃᓐᖏᑦᑐᒥᒃ ᐊᖅᑯᑎᒃᓴᓂᒃ ᐊᖅᑯᑎᓄᑦ ᐊᒻᒪᓗ ᑕᖃᐃᖅᓯᕕᖕᓄᑦ ᑲᓲᒪᒍᑕᐅᓂᐊᖅᑐᖅ 
ᑕᒪᐃᓐᓄᑦ ᓴᓇᕕᐅᕙᓪᓕᐊᔪᓄᑦ. ᐊᑐᐊᖅᓯᔾᔪᑏᑦ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᕌᖓᓂᖅᓴᐅᓂᐊᖅᑐᑦ 
ᓴᖅᑭᐅᒪᑎᑦᓯᓂᕐᒥᒃ ᐊᐅᓚᔾᔪᑕᐅᔪᓐᓇᖅᑐᓂᒃ ᐊᒻᒪᓗ ᑲᔾᔮᓇᕐᓗᓂ ᐊᕙᑖ. ᐊᑐᐊᖅᓯᔾᔪᑏᑦ ᓄᑖᓄᑦ 
ᓴᓇᕕᐅᕙᓪᓕᐊᔪᓄᑦ ᐃᓱᒪᒋᔭᐅᒋᐊᖅᓯᒪᓗᓂ ᓄᓇᑐᐃᓐᓇᖅ ᓇᑎᕐᓇᖅ ᓴᐳᔾᔭᐅᓯᒪᓗᓂ, ᐱᓱᕝᕖᑦ 
ᑲᓲᒪᐅᑎᒃᓴᖏᓐᓄᑦ, ᑕᖃᐃᖅᓯᕐᕖᑦ, ᐃᓪᓗᐃᑦ ᓵᓐᖓᓗᑎᒃ ᑕᑯᑦᓴᑦᓯᐊᕙᐅᓗᑎᒃ ᐊᒻᒪᓗ ᖃᐅᒻᒪᖅᑭᔮᕈᓐᓇᕐᓗᑎᒃ 
ᓯᕿᓐᓂᔮᖅᑕᐅᓂᒃᑯᑦ, ᐊᒻᒪᓗ ᐊᐱᖃᑦᑕᕐᓂᐅᔪᑦ ᖃᐅᔨᒪᔭᐅᒋᐊᖅᓯᒪᓗᑎᒃ. ᐸᕐᓇᐅᓯᐊᖑᓯᒪᔪᑎᒍᑦ 
ᐱᓇᓱᐊᕈᑕᐅᓂᐊᖅᑐᑦ ᑖᒃᑯᐊ ᑐᕌᒐᐅᔪᑦ ᐅᑯᑎᒎᓇ ᐊᐅᓚᔾᔭᑦᑕᐅᓯᒪᓗᑎᒃ: 
 
  ᐊᑐᐊᖅᓯᔾᔪᑎᓕᐅᕐᓗᑎᒃ ᐋᖅᑭᑦᓯᒪᓂᕆᓂᐊᖅᑕᖏᓐᓄᑦ ᓄᑖᓄᑦ ᐊᕕᑦᑐᖅᓯᒪᓂᐅᔪᓄᑦ ᐃᓪᓗᓕᐅᕐᕕᒃᓴᓄᑦ. 
  ᓇᖕᒥᓂᖁᑎᒋᔭᐅᔪᑦ ᐋᖅᑭᐅᒪᒍᑎᒃᓴᖏᓐᓂᒃ ᒪᓕᒐᕋᓛᓕᐅᕐᓗᑎᒃ. 
  ᓄᓇᓖᑦ ᖃᓄᐃᓕᖓᓂᕆᓂᐊᖅᑕᖓᓄᑦ ᐊᑐᐊᖅᓯᔾᔪᑏᑦ ᓄᓇᓕᐅᑉ ᕿᑎᐊᓄᑦ. 

2.2.4 ᒪᑭᒪᔾᔪᑎᒃᓴᖅᑕᖃᑦᓯᐊᑎᑦᓯᓂᖅ 

 ᓄᓇᓕᐸᐅᔭᒃᑯᑦ ᑎᒍᓯᓇᓱᐊᕐᓂᐊᖅᑐᑦ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᕐᓂᒃ 
ᒪᑭᒪᔾᔪᑎᒃᓴᖅᑖᑲᓐᓂᕈᑎᒃᓴᐅᔪᓐᓇᕋᔭᖅᑐᓂᒃ, ᐃᓚᒋᔭᐅᓗᑎᒃ ᓈᖕᒪᑦᑐᒥᒃ ᓄᓇᒥ 
ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ ᐋᖅᑭᐅᒪᑦᓯᐊᕐᓗᑎᒃ ᐊᑐᕆᐊᕆᔭᐅᕙᑦᑐᑦ, ᐊᖅᑯᑎᒋᔭᐅᓗᑎᒃ 
ᓇᖕᒥᓂᖁᑎᒋᔭᐅᔪᓄᑦ ᐊᒻᒪᓗ ᑲᓱᖅᓯᒪᐅᑕᐅᓗᑎᒃ ᑐᓚᑦᑕᕕᖕᓄᑦ ᐊᒻᒪᓗ ᖃᖓᑕᓲᒃᑯᕕᖕᒧᑦ. 
ᐱᖕᒪᕆᐅᓂᖓ ᑐᓚᑦᑕᕐᕕᖃᕆᐊᖃᕐᓂᖅ ᑕᕆᐅᖅ/ᐅᒥᐊᕐᔪᐊᒃᑰᖅᑐᓂᒃ ᓂᐅᕋᐃᕕᒃ ᐊᒻᒪᓗ 
ᖃᖓᑕᓲᒃᑯᕕᒃ ᐃᓕᓴᕆᔭᐅᓯᒪᓂᖃᕐᓂᐊᖅᑐᖅ ᐊᒻᒪᓗ ᐊᑦᑕᓇᐃᔭᖅᓯᒪᓗᓂ. ᓯᐅᕋᕐᑕᕕᑦᓴᐃᑦᑕᐅᖅ 
ᓴᐳᔾᔭᐅᓯᒪᓂᐊᖅᑐᑦ ᐲᔭᐃᕕᐅᑎᑕᐅᑦᑕᐃᓕᓗᑎᒃ ᐃᖃᓗᐃᑦ ᓇᖕᒥᓂᖅ ᐱᔭᕆᐊᓕᒻᒥᒍᑦ 
ᓈᖕᒪᑦᓯᐊᓛᖁᓪᓗᒍ ᓯᕗᓂᑦᓴᑎᓐᓂ ᐊᑐᖅᑕᐅᔭᕆᐊᖃᕋᔭᖅᑐᓄᑦ. ᓄᓇᓕᐸᐅᔭᖅ 
ᐱᕚᓪᓕᑎᑦᓯᓯᒪᐃᓐᓇᓂᐊᖅᑐᖅ ᐊᒻᒪᓗ ᓴᐳᔾᔨᓯᒪᓗᓂ ᐃᓘᓐᓈᒍᑦ ᐃᓅᓯᖃᑦᓯᐊᑲᓐᓂᕈᑎᒃᓴᓅᖓᔪᓂᒃ 
ᐃᖃᓗᐃᑦ ᑲᔾᔮᓇᕐᓗᓂ ᐃᓅᑦᑐᐊᕐᓇᖁᓪᓗᒍ, ᐃᖅᑲᓇᐃᔭᕐᓗᓂ ᐊᒻᒪᓗ ᓂᐅᕐᕈᓯᒪᓗᓂ. 

2.2.5 ᓇᓪᓕᐅᒃᑯᒫᖃᖅᑎᑦᓯᓂᖅ ᐊᒻᒪᓗ ᐊᑦᑕᕐᓇᐃᔭᖅᓯᒪᑦᓯᓂᖅ ᓴᓇᒻᒪᓄᑦ 

  ᐃᖃᓗᖕᒥᐅᑦ ᐊᑦᑕᓇᓐᖏᑦᑐᒦᓐᓂᐊᓂᕐᒥᒃ ᐊᒻᒪᓗ ᐊᑦᑕᓇᓐᖏᑦᑐᒦᓐᓂᕐᒥᒃ ᐃᑉᐱᓐᓂᐊᓂᖃᕆᐊᓖᑦ 
ᐃᖃᓗᓐᓂ ᐃᓄᖃᕐᕕᐅᖃᑦᑕᓲᓂ.  ᓄᓇᓕᐸᐅᔭᖅ ᐋᖅᑮᓯᒪᓂᐊᖅᑐᖅ ᑐᓐᖓᕕᓕᐊᖑᓯᒪᔪᓂᒃ 
ᐱᕋᔭᑦᑕᐃᓕᒪᒍᑎᒃᓴᓂᒃ ᐊᕙᑎᒧᑦ ᐋᖅᑭᑦᓯᒪᔭᐅᔪᒥᒃ (CPTED) ᓄᓇᓂ ᓴᓇᔭᐅᔪᓕᒫᓂ, ᐃᒪᒋᔭᐅᓪᓗᓂ 
ᕿᒥᕐᕈᓇᓐᓂᖅ ᓴᓇᕕᐅᔪᒪᔪᓄᑦ ᑐᒃᓯᕋᐅᑏᑦ. ᐱᕋᔭᑦᑕᐃᓕᒪᒍᑎᒃᓴᓂᒃ ᐊᕙᑎᒧᑦ ᐋᖅᑭᑦᓯᒪᔭᐅᔪᓂ (CPTED) 
ᐊᑐᐊᕋᑦᓴᓂ ᑐᓐᖓᕕᓕᐊᖑᓯᒪᔪᑦ ᓄᓇᖓᑕ ᐊᕙᑖ ᐋᖅᑭᐅᒪᔭᐅᔪᓐᓇᕐᓗᓂ ᐊᒻᒪᓗ ᐊᐅᓚᑕᐅᔪᓐᓇᕐᓗᓂ 
ᐃᑯᓪᓚᖅᓯᒪᓗᓂ ᖃᓄᐃᒍᑕᐅᔪᓐᓇᖅᑐᑦ ᐊᒻᒪᓗ ᐅᓗᕆᐊᓱᓐᓃᑦ ᐱᕋᔭᑕᐅᖃᑦᑕᕋᔭᕐᓂᕐᒧᑦ. ᑐᕌᒐᕆᔭᐅᔪᖅ 
ᓴᓇᕙᓪᓕᐊᓃᑦ ᓄᑖᓂᒃ ᓄᓇᖅᑲᑎᒌᕝᕕᐅᓂᐊᖅᑐᓂᒃ ᐊᒻᒪᓗ ᐃᓄᓕᒫᓄᑦ ᐊᑐᕋᑦᓴᐅᔪᓂᒃ 
ᐱᐅᓯᕚᓪᓕᖅᑎᑕᐅᓯᒪᓂᐊᖅᐳᑦ ᐃᓅᑦᑐᐊᓇᕐᓗᑎᒃ ᐊᒻᒪᓗ ᐊᑦᑕᓇᓐᖏᓪᓗᑎᒃ; ᓲᕐᓗ ᐊᔾᔨᐅᑎᓪᓗᒍ, 
ᐊᑦᑕᓇᓐᖏᑦᑐᒦᓪᓗᑎᒃ ᓱᕈᓯᕐᓄᑦ ᐱᓐᖑᐊᕐᕖᑦ ᖃᓂᑦᓴᕐᓗᑎᒃ ᐱᓱᕝᕕᑦᓴᐅᓗᑎᒃ ᐊᖏᕐᕋᒥᒃ, ᐊᒻᒪᓗ 
ᓯᓱᕋᕐᕕᒐᓚᓐᓂᒃ ᐱᓐᖑᐊᕐᕕᖃᖅᑎᑕᐅᓗᑎᒃ ᓱᕈᓯᓛᖑᓂᖅᓴᑦ ᐃᑳᕆᐊᑐᓐᖏᓪᓗᑎᒃ ᐊᑐᕆᐊᒃᑯᑦ 
ᓄᓇᓯᐅᑎᓄᑦ ᐊᖅᑯᓯᕆᐊᒻᒪᕆᐅᔪᒃᑯᑦ. ᓇᓗᓇᐃᖅᑕᐅᓯᒪᔪᓂᒃ ᐱᓱᕝᕕᖃᕐᓗᓂ ᐊᑐᕆᐊᒻᒪᕆᒋᔭᐅᕙᑦᑐᑎᒍᑦ 
ᓄᓇᓯᐅᑎᓄᑦ ᐋᖅᑭᐅᒪᔭᐅᓂᐊᖅᑐᑦ ᐊᒻᒪᓗ ᖃᐅᒻᒪᖅᑯᑎᖃᑦᓯᐊᕐᓗᑎᒃ 
ᐊᑦᑕᓇᑦᑕᐃᓕᒪᒍᑎᒃᓴᐅᑲᓐᓂᓂᐊᖅᑐᓂᒃ. ᐊᑐᕆᐊᖑᓐᖏᑦᑐᑎᒍᑦ 
ᐱᓱᕋᔮᕝᕕᓕᐊᖑᓯᒪᔪᓕᐅᖅᓯᒪᑦᓯᐊᓂᖅᓴᐅᓗᓂ. ᒫᓐᓇ ᐊᑐᖅᑕᐅᕙᑦᑐᖅ ᓈᖕᒪᖏᓪᓕᐅᕈᑕᐅᖏᓐᓇᖅᑐᖅ 
ᓄᓇᓯᐅᑎᓄᑦ, ᖃᒧᑕᐅᔭᓄᑦ, ᐊᒻᒪᓗ ᐱᓱᑦᑐᖃᑦᑕᖅᑐᓄᑦ ᐊᑐᖅᑕᐅᓗᐊᓐᖑᐊᖃᑦᑕᖅᑐᓂᒃ ᐃᑯᓪᓚᕈᑎᒃᓴᑦ 
ᐋᖅᑭᑦᑕᐅᓯᒪᑦᓯᐊᓂᖅᓴᐅᓗᑎᒃ ᓴᓇᒻᒪᖏᑎᒍᑦ ᐊᒻᒪᓗ ᐱᕙᓪᓕᐊᔭᐅᓂᒃᑯᑦ ᐋᖅᑭᓱᖅᑕᐅᕙᓪᓕᐊᑦᓯᐊᕐᓗᑎᒃ 
ᐊᖅᑯᑎᒋᔭᐅᕙᑦᑐᑦ. 

 

2.2.6 ᓴᐳᔾᔨᓯᒪᓂᖅ ᐃᓯᕈᓐᓇᕈᑎᓂᒃ ᓄᓇᒧᑦ ᐊᒻᒪᓗ ᑕᕆᐅᕐᒧᑦ 

  ᓄᓇᓕᐸᐅᔭᖅ ᓇᓗᓇᐃᖅᓯᓯᒪᓂᐊᖅᑐᑦ ᐊᒻᒪᓗ ᓴᐳᔾᔨᓯᒪᓗᓂ ᐊᑐᖅᑕᐅᓪᓗᐊᑕᖃᑦᑕᖅᑐᓂᒃ ᓄᓇᒃᑯᑦ 
ᐊᒻᒪᓗ ᑕᕆᐅᒃᑯᑦ. ᐃᑲᔫᑎᖃᕈᓐᓇᕐᓗᓂ ᓯᕗᓂᑦᓴᑎᓐᓂ ᐱᕝᕕᒃᓴᐅᔪᓐᓇᕋᔭᖅᑐᓂᒃ 
ᐊᑐᖅᑕᐅᑲᓐᓂᖃᑦᑕᕈᑎᒃᓴᖏᓐᓂᒃ ᓴᓇᕕᐅᔪᒪᔪᓄᑦ ᐱᔪᓐᓇᐅᑎᒃᑯᑦ ᐊᐅᓚᑕᐅᖃᑦᑕᖅᑐᒥᒃ. 

2.3 ᐊᕙᑎᑦᑎᓐᓂᒃ ᑲᒪᑦᓯᐊᖅᑐᖅ ᐊᒻᒪᓗ ᐊᑐᑦᓯᐊᖃᑦᑕᖅᑐᖅ ᓄᓇᓕᐸᐅᔭᖅ 

ᐃᖃᓗᐃᑦ ᐋᖅᑭᑦᓯᒪᒻᒪᑦ ᐊᔾᔨᐅᖏᑦᓯᐊᖅᓱᓂ ᑭᓯᐊᓂ ᓄᓇᖓ ᓇᑎᕐᓇᖅ ᓱᕐᕋᓴᕋᐃᑦᑐᖅ ᐊᒻᒪᓗ ᑕᕆᐅᖓ. 
ᐊᕙᑎᑦᑕ ᓱᕐᕋᐃᑦᑑᓂᖓ ᐱᖕᒪᕆᐅᑎᑕᐅᓯᒪᕗᖅ ᐃᓅᓯᖏᓐᓄᑦ ᐃᓄᐃᑦ ᐃᓚᒋᔭᐅᓪᓗᓂ 
ᐅᕙᑦᓯᐊᕈᐊᓘᓗᐊᓐᖏᑦᑐᖅ ᐊᒻᒪᓗ ᓱᓕ ᐊᑐᖅᑕᒻᒪᕆᐅᖃᑦᑕᖅᑐᖅ ᒫᓐᓇ ᐅᓄᖅᑐᓄᑦ. ᓄᓇᓕᐸᔭᐅᒃᑯᑦ 
ᓄᓇᓕᖕᒧᑦ ᑭᒡᓕᓕᐊᕆᓯᒪᔭᖓ ᐊᐅᓚᑦᓯᒍᓐᓇᕐᕕᒋᔭᒥᒍᑦ 52.3 ᑭᑉᐹᕆᑦᑐᑦ ᑭᓛᒥᑕ ᓄᓇᖓ. ᐋᖅᑭᑦᑕᐅᓯᒪᔪᑦ 
ᐱᕝᕕᓴᖃᖅᑎᑕᐅᒋᐊᖅᓯᒪᓪᓗᑎᒃ ᐃᖃᓗᐃᑦ ᐊᑐᐃᓐᓇᖃᖁᓪᓗᒍ ᐃᒥᑦᓯᐊᕙᖕᒥᒃ ᐊᒻᒪᓗ ᓯᐅᕋᖅᑕᕕᖕᓂᒃ, 
ᐊᑦᑕᑰᕐᕕᒃᓴᒥᒃ, ᐊᖏᓕᒋᐊᕐᕕᖃᕐᓗᓂ ᓴᓇᕕᐅᕙᑦᑐᓄᑦ ᐱᔭᕆᐊᖃᕐᓂᖏᑎᒍᑦ, ᐅᖑᒪᑦᓯᔾᔪᑎᒃᓴᑦ  
ᐋᖅᑭᐅᒪᑦᓯᐊᖏᑦᑐᓂᒃ ᓴᓇᕕᐅᕙᓪᓕᐊᒍᒪᔪᓂᒃ ᓯᓚᑖᓂ ᐊᒻᒪᓗ ᓴᓇᕕᐅᕙᑦᑐᓂ, ᐊᒻᒪᓗ ᓴᐳᔾᔨᓯᒪᓗᓂ 
ᓄᓇᓕᐅᑉ ᐱᖕᒪᕆᐅᔪᖁᑎᒋᔭᖏᓐᓂᒃ. 
 

 

ᐃᖃᓗᖕᒥᐅᑦ 
ᓄᓇᓕᐸᐅᔭᒥᐅᖑᓂᐊ
ᖅᑐᑦ ᓴᐳᒻᒥᓯᓯᒪᔪᒥ, 
ᓴᐳᔾᔨᓯᒪᔪᒥ ᐊᒻᒪᓗ 
ᐱᕚᓪᓕᑎᑦᓯᓯᒪᔪᒥ 
ᓴᓗᒪᑦᓯᐊᖅᑐᒥ ᐊᒻᒪᓗ 
ᖃᓄᐃᓐᓇᖏᑦᓯᐊᖅᑐᒥ 
ᓱᕐᕋᐃᑦᑐᒥᒃ 
ᐊᕙᑎᑦᑎᓐᓂᒃ 

ᐅᓄᖅᑐᑦ ᐊᑐᖅᑕᐅᖃᑦᑕᖅᓯᒪᓂᖏᑎᒍᑦ ᐊᔾᔨᐅᔪᖁᑎᑦᓯᐊᕙᐅᕗᑦ ᓱᕐᕋᐃᓯᒪᔪᑦ ᐅᕙᑦᓯᐊᕈᐊᓘᓗᐊᓐᖏᑦᑐᖅ, 
ᑭᓯᐊᓂᓕ, ᓱᕐᕋᐃᑦᑑᓂᖓ ᐊᕙᑎᑦᑕ ᐱᓂᕐᓗᑦᑕᐅᖃᑦᑕᖅᓯᒪᕗᖅ. ᐅᓄᖅᑐᑦ ᐊᑦᓯᕕᒥᓃᑦ ᐃᖃᓗᓐᓂ, ᓂᐊᖁᓐᖒᒥ, 
West 40, North 40 ᐊᒻᒪᓗ Upper Base, ᐊᒻᒪᓗ ᐊᓯᖏᑦ ᓱᕈᓐᓇᖅᑐᓖᑦ ᓄᓇᑦ, ᓴᖅᑭᕈᑕᐅᓯᒪᕗᑦ 
ᖃᓄᐃᒍᑕᐅᔪᓐᓇᖅᑐᓂᒃ ᑎᒥᒧᑦ ᐊᒻᒪᓗ ᐊᑦᑕᓇᕈᓐᓇᖅᑐᒥᒃ, ᐊᒻᒪᓗᑦᑕᐅᖅ ᐊᓂᖅᑎᕆᑦᓯᐊᕈᓐᓃᕈᑕᐅᔪᓐᓇᖅᑐᖅ. 
 
ᓄᓇᓕᐸᐅᔭᖅ ᐊᕙᑎᒥᒃ ᑲᒪᑦᓯᐊᓂᕐᒥᒃ ᓵᓐᖓᑦᓯᔭᕆᐊᖃᖃᑦᑕᖅᑐᖅ ᐅᓄᖅᑐᑎᒍᑦ ᐊᑦᓱᕈᕐᓇᖅᑐᑎᒍᑦ, 
ᐃᓚᒋᔭᐅᓪᓗᑎᒃ: ᑰᑦᑎᒍᑦ ᓱᕈᓐᓇᖅᑐᓂᒃ ᓯᐊᒻᒪᑎᑦᓯᑦᑕᐃᓕᓂᖅ, ᓴᐳᔾᔨᓯᒪᓂᖅ ᐅᓕᖕᓂᕐᒨᖓᔪᓂᒃ ᑰᒐᓚᓂᒃ 
ᐊᒻᒪᓗ ᑕᕆᐅᕐᒧᑦ, ᓴᐳᔾᔨᓯᒪᓂᖅ ᓴᓗᒪᔪᒥᒃ ᐊᒻᒪᓗ ᐃᒪᖃᑦᓯᐊᕈᑎᒃᓴᒥᒃ, ᐃᑯᓪᓚᐅᒥᓯᒪᒍᑎᒃᓴᑦ ᓴᓂᓐᓂᒃ 
ᐃᒋᑦᓯᖃᑦᑕᓂᕐᒥᒃ ᐊᑦᓯᕕᖕᒧᑦ, ᐊᒻᒪᓗ ᓴᐳᔾᔨᓯᒪᓂᖅ ᓇᑎᕐᓇᒥᒃ ᐃᓄᖃᓗᐊᓐᖑᐊᖅᑐᓂ ᓱᕈᖅᑕᐅᒋᐊᑐᑎᓐᓇᒍ 
ᓱᕋᑦᑕᐅᕙᓪᓕᐊᖃᑦᑕᖁᓇᒍ ᓴᓇᕙᓪᓕᐊᔭᐅᑎᓪᓗᒍ. ᐱᔾᔪᑎᒋᔭᐅᖃᑕᐅᒻᒥᔪᖅ ᐊᕙᖕᒧᐸᓪᓕᐊᖁᓇᒍ 
ᐊᓯᕈᖅᑕᐅᕙᓪᓕᐊᓂᖓ ᐊᒻᒪᓗ ᓴᓇᕕᐅᓯᒪᔪᑦ ᓴᓇᕕᐅᒃᑲᓐᓂᖄᖃᑦᑕᕐᓗᑎᒃ ᐊᒻᒪᓗ ᐱᕝᕕᒃᓴᖃᖅᑎᑕᐅᓗᑎᒃ 
ᒪᑐᐃᖅᑐᖃᓚᐅᓐᖏᓐᓂᖓᓂ ᓄᑖᒥ ᓄᓇᒥᒃ ᓴᓇᕕᒃᓴᐅᔪᒥᒃ. 
 

ᐱᓇᓱᐊᒐᑦᓴᑦ: 

 ᓴᓇᕝᕕᒃᓴᓕᐊᖑᓯᒪᔪᑦ ᓱᕐᕋᐃᑦᑑᓂᖓᓂᒃ ᐊᕙᑎᐅᑉ ᐃᑉᐱᒍᓱᑦᓯᐊᕆᐊᖅᓯᒪᓗᑎᒃ 
 ᓴᓗᒪᖁᓪᓗᒍ ᓯᓚ, ᐃᒪᖅ, ᐊᒻᒪᓗ ᓄᓇ 

 

2.3.1 ᐃᑉᐱᒍᓱᑦᓯᐊᕆᐊᖅᓯᒪᓂᖅ ᓴᓇᕕᑦᓴᐅᔪᓂᒃ ᓱᕐᕋᐃᑦᑐᒥᒃ ᐊᕙᑎᑦᑎᓐᓂ  

  ᓄᓇᓕᐸᐅᔭᖅ ᓴᓇᕕᒃᓴᓕᐊᖑᔪᖅ ᐅᕝᕙᓘᓐᓃᑦ ᓴᓇᕕᒃᓴᓕᐊᖑᒃᑲᓂᖅᑐᖅ ᓄᓇ  ᐋᖅᑭᑦᑕᐅᓯᒪᓗᓂ, 
ᖃᓂᒋᔮᓃᑦᑐᓪᓘᓐᓃᑦ, ᓱᕐᕋᐃᑦᑑᓂᖓᓄᑦ ᓴᐳᔾᔭᐅᓯᒪᒋᐊᓕᓐᓄᑦ ᓴᐳᔾᔭᐅᓯᒪᓂᖃᕐᓗᑎᒃ. ᓴᓇᔭᐅᓯᒪᔪᖅ 
ᐊᕙᑖ ᓱᕐᕋᐃᑦᑑᑎᓪᓗᒍ ᐊᑐᖅᑕᐅᓗᓂ ᑐᑭᓕᒃ, ᓴᐳᔾᔨᓯᒪᓂᖅ ᓴᓇᕕᐅᖁᓇᒋᑦ ᖃᓂᑦᓴᓗᐊᖅᑐᑦ ᑰᖕᓂᒃ, 
ᑰᒐᓛᓂᒃ, ᐊᒻᒪᓗ ᑕᕆᐅᕐᒥᒃ, ᐊᒻᒪᓗᑦᑕᐅᖅ ᓴᐳᔾᔨᓯᒪᓂᖅ ᐃᓚᖓᓂᒃ ᓄᓇᐅᑉ ᐃᓄᖃᓗᐊᓐᖑᐊᖅᑐᓂ.  

2.3.2 ᓴᓗᒪᑦᓯᐊᖁᓪᓗᒍ ᓯᓚᕗᑦ, ᐃᒪᕗᑦ ᐊᒻᒪᓗ ᓄᓇᕗᑦ 

  ᓄᓇᓕᐸᐅᔭᖅ ᓴᐳᔾᔨᓯᒪᓂᐊᖅᑐᖅ ᓯᓚᒥᒃ, ᐃᒪᕐᒥᒃ, ᐊᒻᒪᓗ ᓄᓇᒥᒃ ᐃᖃᓗᖕᓂ. ᓴᓗᒪᓗᓂ ᐊᒻᒪᓗ 
ᐃᒪᖃᑦᓯᐊᕐᓗᓂ ᑖᓐᓇ ᓯᕗᓪᓕᖅᐸᐅᔾᔭᐅᔭᕆᐊᓕᓐᓂ ᖁᑦᓯᓂᖅᐹᖑᐃᓐᓇᓂᐊᖅᑐᖅ. ᓄᓇᓕᐸᐅᔭᒃᑯᑦ 
ᓴᐳᔾᔨᓯᒪᑦᓯᐊᕐᓗᑎᒃ Lake Geraldine ᐊᒻᒪᓗ ᓂᐊᖁᓐᖒᑦ ᑰᖓᓂ ᐃᒥᖅᑕᕐᕕᐅᖏᓐᓇᖁᓪᓗᒋᑦ 
ᓯᕗᓂᑦᑎᓐᓂ, ᐊᒻᒪᓗ ᐋᖅᑭᑦᓯᒪᔭᐅᓗᓂ ᐃᓱᕐᕆᐅᑎᑎᒍᑦ ᐃᑯᓪᓚᐅᒥᓯᒪᒍᑎᒃᓴᖅ ᐊᕙᑎᑦᑎᓐᓄᑦ 
ᐊᑦᑐᐃᓂᐅᖃᑦᑕᖅᑐᓂᒃ, ᓲᕐᓗ ᐃᒪᕕᓂᐅᔪᓄᑦ ᐊᑐᖅᑕᐅᑲᓐᓂᕈᑎᒃᓴᖅ ᐊᒻᒪᓗ ᐊᐅᓚᔪᓐᓇᐅᑎᓂᒃ 
ᐊᑐᓐᖏᐹᓪᓕᕈᓐᓇᖅᑐᓂᒃ ᓴᓇᒻᒪᖏᑎᒍᑦ ᐃᓪᓗᐃᑦ ᐊᑐᖃᑦᑕᕐᓗᑎᒃ. ᓄᓇᓕᐸᐅᔭᖅ ᑲᔪᖏᖅᓴᐃᖃᑦᑕᖅᑐᖅ 
ᓴᓗᒻᒪᖅᓴᖅᑕᐅᖁᓪᓗᒋᑦ ᐊᑦᑕᕐᕕᒥᓃᑦ ᓈᖕᒪᓈᕌᖓᑦ. 

2.4 ᐊᑐᕐᓂᖃᑦᓯᐊᖅᑐᒥᒃ ᓄᓇᓕᓐᓂ ᐸᕐᓇᐅᓯᐅᖅᓯᒪᓂᖅ 

ᐃᖃᓗᐃᑦ ᓄᓇᓕᐸᐅᔭᕈᖅᑎᑕᐅᓚᐅᕐᓂᖓ ᐊᖏᔪᖅᑳᖃᕐᕕᓐᖑᖅᑎᑕᐅᓪᓗᓂ ᐊᑦᓱᕈᕐᓇᖅᑐᒨᕈᑕᐅᓯᒪᕗᖅ 
ᐅᓄᖅᑐᓄᑦ ᓄᓇᓕᐸᐅᔭᕐᒧᑦ. ᑕᒪᒃᑯᐊᖑᒐᓗᐊᖅᑎᓪᓗᒋᑦ ᒫᓐᓇᒫᖑᔪᖅ ᐱᓇᓱᐊᕈᑕᐅᖃᑦᑕᖅᑐᑦ, ᐅᓄᖅᑐᑦ 
ᐃᓄᖏᑦ, ᐱᓗᐊᖅᑐᒥ ᑕᒫᓂᒥᐅᑐᖃᕐᓄᑦ, ᐊᒥᖅᑳᖓᔭᐅᔾᔪᑎᐅᖃᑦᑕᖅᓯᒪᕗᑦ ᐸᕐᓇᑕᐅᕙᓪᓕᐊᑎᓪᓗᒍ 
ᐃᓱᒪᓕᐅᕈᑕᐅᔭᕆᐊᓕᓐᓄᑦ. ᓄᓇᓕᐸᐅᔭᒃᑯᑦ ᑲᔪᖏᖅᓴᐃᑲᓐᓂᕆᐊᓖᑦ ᐃᓄᖏᓐᓄᑦ ᐃᓚᐅᒃᑲᓐᓂᕈᑎᒃᓴᓂᒃ 
ᐸᕐᓇᐸᓪᓕᐊᑎᓪᓗᒋᑦ ᐊᒻᒪᓗ ᐊᐅᓚᔾᔭᐃᕙᓪᓕᐊᑎᓪᓗᒋᑦ ᐋᖅᑭᑦᓯᒪᒍᑎᒋᓂᐊᖅᑕᖓᓂᒃ ᓯᕗᓂᑦᑎᓐᓂ  
ᓄᓇᓕᐸᐅᔭᐅᑉ, ᐊᒻᒪᓗᑦᑕᐅᖅ ᐸᕐᓇᑕᐅᔪᓄᑦ ᐃᓱᒪᓕᐅᕈᕼᐅᔪᑦ ᑕᕝᕙᓐᖔᖅᓯᒪᓗᑎᒃ ᓄᓇᓕᐸᐅᔭᒃᑯᓐᓂᒃ 
ᐊᖏᖅᑕᐅᓯᒪᔪᓂᒃ ᐸᕐᓇᐅᑎᖏᓐᓂᒃ ᐊᒻᒪᓗ ᒪᓕᒐᕋᓛᖏᓐᓂᒃ. 
 

ᐱᓇᓱᐊᒐᑦᓴᑦ: 

 ᐃᓚᐅᑎᑕᐅᒋᐊᒃᑲᓐᓂᕈᑎᒃᓴᖅᑕᖃᖁᓪᓗᒍ ᐸᕐᓇᐸᓪᓕᐊᓂᕐᒧᑦ 
 ᐊᑐᓕᖅᑕᐅᕙᓪᓕᐊᖁᓪᓗᒋᑦ ᐸᕐᓇᐅᓯᐊᖑᓯᒪᔪᑦ 

 

 

ᐃᖃᓗᖕᒥᐅᑦ 
ᐋᖅᑭᑦᓱᐃᖃᑕᐅᓂᐊᖅᑐᑦ 
ᐱᕙᓪᓕᐊᑎᑕᐅᓂᕆᔭᖓᓄᑦ 
ᓄᓇᓕᐸᐅᔭᖁᑎᖓᑕ 
ᐊᒻᒪᓗ 
ᑐᓴᕆᐊᕐᕕᐅᖃᑦᑕᕐᓗᑎᒃ 
ᐊᒻᒪᓗ ᐃᓚᒋᔭᐅᑎᑕᐅᓗᑎᒃ 
ᒐᕙᒪᒃᑯᓐᓅᖓᔪᓂᒃ 
ᐱᖕᒪᕆᐅᔪᖁᑎᒋᔭᖏᓐᓂᒃ. 

 



ᐊᕕᑦᑐᖅᓯᒪᓂᖅ 2 ᑕᑯᓐᓇᒐᐅᔪᖅ ᐊᒻᒪᓗ ᐊᐅᓚᔾᔭᐃᒋᐊᕈᑎᑦ

 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 12 y‰2WE  2010 
 

2.4.1 ᐃᓚᐅᑎᑦᓯᑲᓐᓂᕈᑎᒃᓴᓂᒃ ᓴᖅᑭᐅᒪᑦᓯᑲᓐᓂᕐᓂᒃ ᐸᕐᓇᑕᐅᔪᓄᑦ 

  ᓄᓇᓕᐸᐅᔭᒃᑯᑦ ᑲᔪᖏᖅᓴᐃᓂᐊᖅᑐᑦ ᓄᓇᓖᑦ ᐃᓚᐅᒃᑲᓐᓂᖁᓗᒋᑦ ᐃᓱᒪᓕᐅᕈᑕᐅᕙᓪᓕᐊᒋᐊᓕᓐᓄᑦ. 
ᐃᓄᖕᓂᒃ ᑐᓴᕆᐊᕐᕕᖃᕐᓂᖅ ᐊᒻᒪᓗ ᖃᐅᔨᒃᑲᐃᖃᑦᑕᕐᓂᖅ ᓴᓐᖏᔪᕈᖅᑎᑕᐅᒃᑲᓐᓂᕆᐊᕐᓂᐊᖅᑐᖅ, 
ᐱᓗᐊᖅᑐᒥ ᐅᖃᐅᓯᒃᓴᕆᔭᖏᓐᓂᒃ ᐃᓄᐃᑦ ᐊᖏᔫᑎᓄᑦ ᓴᓇᔭᐅᕙᓪᓕᐊᔪᓄᑦ ᐊᒻᒪᓗ/ᐅᕝᕙᓘᓐᓃᑦ 
ᓴᓇᔭᐅᕙᓪᓕᐊᔪᓄᑦ ᐱᓗᐊᖅᑐᒥ ᐅᔾᔨᕐᓇᖅᑐᓄᑦ ᐃᓕᖅᑯᓯᒃᑯᑦ ᐱᖅᑯᓯᕆᔭᐅᔪᓄᑦ. 

2.4.2 ᐊᑐᓕᖅᑎᑕᐅᕙᓪᓕᐊᖁᓪᓗᒋᑦ ᐸᕐᓇᐅᑎᑦ 

  ᓄᓇᒥᒃ ᐊᑐᓂᕐᒧᑦ ᐸᕐᓇᐅᑎᓄᑦ ᐃᓱᒪᓕᐅᕈᑎᑦ ᑖᒃᑯᓇᓐᖔᓂᐊᖅᑐᑦ ᐸᕐᓇᐅᓯᐊᖑᓯᒪᔪᓂᒃ ᐊᒻᒪᓗ ᓄᓇᓖᑦ 
ᒪᓕᒐᕋᓛᖏᓐᓂᒃ. ᓄᓇᓕᐸᐅᔭᒃᑯᑦ ᖃᐅᔨᒪᒋᐊᖃᑦᑕᓂᐊᖅᑐᑦ ᐃᖅᑲᓇᐃᔭᖅᑏᑦ, ᓴᓇᖃᑦᑕᖅᑐᑦ, ᐊᒻᒪᓗ 
ᐃᖃᓗᖕᒥᐅᑦ ᑐᑭᓯᐅᒪᑦᓯᐊᕈᑎᒃᓴᖏᓐᓂᒃ ᑐᑭᖏᓐᓂᒃ ᐊᒻᒪᓗ ᐋᖅᑭᑦᓯᒪᒍᑎᖏᓐᓂᒃ ᐸᕐᓇᐅᓯᐊᖑᓯᒪᔪᑦ 
ᐊᒻᒪᓗ ᓄᓇᓖᑦ ᒪᓕᒐᕋᓛᖏᓐᓂᒃ. ᐸᕐᓇᐅᓯᐊᖑᓯᒪᔪᑦ ᕿᒥᕐᕈᓇᑦᑕᐅᔫᒥᖃᑦᑕᓂᐊᖅᑐᑦ ᓴᖅᑭᖅᑕᐅᓯᒪᔪᒃᑯᑦ 
ᐊᐅᓚᑕᐅᓂᕆᓂᐊᖅᑕᖓᒍᑦ. 

2.5 ᓄᓇᓕᒃ ᓱᖏᐅᑎᓯᒪᑦᓯᐊᖁᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᑦᑐᐃᓂᐅᖃᑦᑕᖅᑐᓄᑦ 

ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑦ ᖃᐅᔨᓴᐃᓐᓇᑎᓪᓗᒋᑦ ᐃᓄᖕᓂᒃ ᐊᐅᓚᑕᐅᔪᓂᒃ ᓯᓚᒧᑦ ᐊᓯᔾᔨᐸᓪᓕᐊᒍᑕᐅᔪᓂᒃ, 
ᓱᖅᑯᐃᖅᑕᐅᕙᓪᓕᐊᑐᐃᓐᓇᖅᑐᖅ ᐅᑭᐅᖅᑕᖅᑑᑉ ᓄᓇᖓᑕ ᐃᓚᖓ ᐊᕙᑕ ᐊᓯᔾᔨᐸᓪᓕᐊᓂᖅᐹᖑᓂᐊᓂᒃ 
ᓄᓇᕐᔪᐊᑎᓐᓂ. ᓯᓚᕐᔪᐊᒥ ᐊᑐᖅᑕᐅᕙᑦᑐᓂ ᐃᒪᐃᓛᕐᓂᐊᕋᓱᒋᔭᐅᓂᖓᓄᑦ ᓈᖕᒪᓈᖅᑕᖅᓯᒪᑉᐸᑕ, 
ᐊᒃᑐᐃᓂᕆᔭᖓ ᓱᕐᕋᓴᕋᐃᑦᑐᖅ ᐅᑭᐅᖅᑕᖅᑑᑉ ᐊᕙᑖ ᐱᓕᖅᐸᓪᓕᐊᑐᐃᓐᓇᓂᐊᖅᑐᖅ; ᑖᒃᑯᓄᓐᖓᖓᖃᑕᐅᔪᖅ 
ᐅᖅᑰᓯᕙᓪᓕᐊᓗᓂ ᓯᓚᖓ ᐊᒻᒪᓗ ᐊᐃᓪᓕᓂᖅᓴᕈᖅᐸᓪᓕᐊᓗᓂ, ᓄᓇᐅᑉ ᕿᕐᕋᖅᓯᒪᓂᖏᑦ ᐅᖅᑰᓯᕙᓪᓕᐊᓗᑎᒃ 
ᐊᒻᒪᓗ ᒪᓐᖑᐸᓪᓕᐊᓕᕐᓗᑎᒃ, ᓯᑯᑦᓯᐊᖃᑦᑕᕈᓐᓃᐸᓪᓕᐊᓗᓂ, ᓯᔾᔭ ᐃᓕᖅᑮᓪᓕᕙᓪᓕᐊᓗᓂ, ᑕᕆᐅᖅ 
ᐅᓕᑎᓐᖓᓕᖅᐸᓪᓕᐊᔪᒻᒪᕆᐅᓗᓂ ᐊᒻᒪᓗ ᐊᓯᔾᔨᐸᓪᓕᐊᓗᓂ ᖃᐅᔨᒪᓇᓐᖏᑦᑐᒧᑦ ᑎᑭᐅᑎᓯᒪᓗᓂ, ᐊᒻᒪᓗ 
ᓯᓚᕈᔫᖃᑦᑕᕐᓂᖓ ᐱᕐᔪᐊᓂᖅᓴᐅᖃᑦᑕᓕᕐᓗᓂ. 
 
ᐃᓱᕐᕆᐅᑎᓕᕆᔩᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᑯᓪᓚᐅᒥᒃᑲᓐᓂᕈᑎᒃᓴᐅᓇᓱᐊᖅᑐᑦ ᐳᔪᕐᓗᓐᓄᑦ ᐃᓯᕐᓗᓐᓄᑦ 
ᐃᑯᓪᓚᐅᒥᒍᑎᒃᓴᓄᑦ ᐱᖕᒪᕆᐅᕗᑦ, ᖃᐅᔨᒪᔾᔪᑎᒃᓴᖅᑕᓕᒻᒪᕆᐊᓘᓕᖅᑐᖅ ᓱᖅᑯᐃᖅᑕᐅᓯᒪᒍᑎᒃᓴᖓᓂᒃ ᐃᒫᒃ, 
ᐊᓪᓛᑦ ᓯᓚᕐᔪᐊᕐᒥ ᐃᓯᕐᓗᐃᑦ ᓯᓚᒨᖅᑲᖃᑦᑕᕐᓂᖏᑦ ᑕᕝᕙᐃᓐᓇᖅ ᓄᖅᑲᕋᓗᐊᖅᐸᑕ, ᓯᓚᐅᑉ 
ᐊᓯᔾᔨᐸᓪᓕᐊᓂᖓᓃᓐᖔᖅᑐᑦ ᐊᑦᑐᐃᓂᕆᓯᒪᔭᖏᑦ ᓱᓕ ᐃᑉᐱᓐᓂᕈᑕᐅᓯᒪᓂᐊᖅᑐᑦ ᐅᑭᐅᓄᑦ ᖁᓕᓄᑦ. ᑕᒪᓐᓇ 
ᐃᓱᒪᒋᓗᒍ, ᓄᓇᓕᐸᐅᔭᒃᑯᑦ ᖃᐅᔨᓴᕆᐊᓖᑦ, ᖃᓄᖅ ᓱᖏᐅᑎᕙᓪᓕᐊᒍᑎᒃᓴᒥᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐋᖅᑭᑦᓯᓯᒪᔪᓐᓇᕐᒪᖔᕐᒥᒃ. ᓱᖏᐅᑎᕙᓪᓕᐊᓂᕐᒧᑦ ᐊᐅᓚᑦᓯᒍᓐᓇᕐᕕᖃᕐᓂᖅ ᓄᓇᓖᑦ ᑲᒪᒋᐊᕈᑎᒋᔪᓐᓇᕋᔭᖅᑕᖓ 
ᐅᕝᕙᓘᓐᓃᑦ ᐋᖅᑭᐅᒪᑎᑦᓯᒍᑎᒃᓴᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᓂᕆᔭᐅᔪᓂᒃ ᐊᒻᒪᓗ 
ᐅᓗᕆᐊᓇᕈᓐᓇᖅᑐᓂᒃ. ᓱᖏᐅᑎᕙᓪᓕᐊᓂᕐᒧᑦ ᐊᐅᓚᑦᓯᔪᓐᓇᕐᕕᖃᕐᓂᕐᒥᓂ ᐱᕙᓪᓕᐊᑎᑦᓯᓂᕐᒥᒍᑦ, ᓄᓇᓖᑦ 
ᐋᖅᑭᐅᒪᔾᔪᑎᒋᓇᔭᖅᑕᒥᓂᒃ ᐊᑐᕋᑦᓴᕆᓂᐊᖅᑕᒥᓂᒃ ᐋᖅᑮᓗᑎᒃ ᓯᓚᐅᑉ ᓇᓗᓇᖅᓯᓯᒪᓕᕐᓂᖓᓄᑦ ᐊᒻᒪᓗ 
ᐃᑯᓪᓚᐅᒥᒍᑎᒃᓴᓄᑦ ᒪᓂᒪᑐᐃᓐᓇᕇᒃᑯᑎᒃᓴᓂᒃ. 
 
ᐅᑭᐅᖑᓂᐊᖅᑐᓂ ᑎᑭᐅᑎᕙᓪᓕᐊᔭᑦᑎᓐᓂ, ᑐᑭᓯᐅᒪᔭᕆᐊᖃᕐᓂᐊᖅᑐᖅ ᓄᓇᓕᐸᐅᔭᖅ ᐊᓯᔾᔨᑐᐃᓐᓇᕆᐊᓕᓐᓂᒃ 
ᐊᒻᒪᓗ ᐸᕐᓇᓪᓗᓂ ᐋᖅᑭᐅᒪᐅᑎᒃᓴᕆᓇᔭᖅᑕᒥᓂᒃ ᕿᓚᒥᐅᔪᒃᑯᑦ ᑲᒪᒋᐊᕆᐊᖃᓕᕈᓂ ᑲᒪᒋᐊᕈᑎᒃᓴᒥᓂᒃ ᐊᒻᒪᓗ 
ᐊᑐᕐᓂᖃᑦᓯᐊᖅᑐᒥᒃ. ᑐᓴᕈᑏ ᓇᓗᓇᐃᖅᑕᐅᓯᒪᔪᑎᒍᑦ ᐊᑦᑐᖅᑕᐅᓂᖓᓄᑦ ᐃᖃᓗᐃᑦ ᐱᖕᒪᕆᐅᓂᐊᖅᐳᖅ 
ᑐᓴᐅᒪᑦᓯᐊᕆᐊᖃᕐᓂᐊᕐᓂᖏᑦ ᐃᓱᒪᓕᐅᕈᑎᖃᖃᑦᑕᖁᓪᓗᒋᑦ ᑐᓴᖅᓯᒪᑦᓯᐊᕐᓗᑎᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ 
ᓱᖏᐅᑎᓯᒪᓂᕐᒧᑦ ᐊᐅᓚᑦᓯᔪᓐᓇᕐᕕᒋᔭᒥᓂᒃ. 
 
ᐱᓇᓱᐊᒐᑦᓴᑦ: 
  ᖃᐅᔨᓴᖅᑕᐅᓗᑎᒃ ᐊᑦᑐᐃᓯᒪᓂᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᖃᓗᖕᓂ 
  ᐊᑐᓕᖅᑎᑕᐅᓗᑎᒃ ᐊᑐᐊᒐᑦ ᐃᓕᓴᖅᓯᐅᒪᒍᑕᐅᔪᑦ ᐊᑯᓂᐅᔪᒧᑦ-ᐃᓕᖓᔪᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 

ᐊᑦᑐᐃᓂᕆᓯᒪᔭᖏᑦ 

2.5.1 ᖃᐅᔨᓴᕐᓂᖅ ᐃᖃᓗᓐᓂ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᑦᑐᐃᓂᖃᖅᓯᒪᓂᖓᓂᒃ 

ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᐋᖅᑭᑦᓱᐃᓂᐊᖅᑐᑦ ᐋᖅᑭᑦᓯᒪᓂᕆᔭᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ 
ᓱᖅᑯᐃᖅᑕᐅᓇᓱᐊᕐᓂᖓᓄᑦ ᐊᒃᑐᐃᓯᒪᓂᕆᓂᖓᑕ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᐃᖅᑲᓇᐃᔭᖃᑎᖃᕐᓗᑎᒃ 

ᓄᓇᓕᓐᓂᒃ ᑎᒍᓯᕙᓪᓕᐊᒍᑎᒃᓴᒥᓂᒃ ᐊᒻᒪᓗ ᑐᓴᐅᒪᔭᐅᔭᕆᐊᓕᓐᓂᒃ ᑐᓴᖅᑎᑦᓯᖃᑦᑕᕐᓂᕐᒥᒃ, ᐊᒻᒪᓗ 
ᐱᕈᖅᑎᑦᓯᕙᓪᓕᐊᓂᕐᒥᒃ ᖃᐅᔨᒪᔭᐅᔪᓄᑦ ᑐᓐᖓᕕᒋᔭᐅᓂᐊᖅᑐᒥᒃ ᐊᒻᒪᓗ ᓱᖏᐅᑎᕙᓪᓕᐊᒍᑎᒃᓴᖏᓐᓂᒃ 
ᐊᐅᓚᑦᓯᒍᑎᒃᓴᓂᒃ ᓄᓇᓕᖕᓄᑦ. 

2.5.2 ᓱᖏᐅᑎᓂᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐃᖃᓗᐃᑦ ᓄᓇᓕᐸᐅᔭᖓ ᐅᔾᔨᕈᓱᒋᐊᒃᑲᓂᖅᓯᒪᓂᐊᖅᑐᖅ ᐋᖅᑭᑦᓱᐃᕙᓪᓕᐊᒍᑎᒥᓄᑦ ᐃᓚᓕᐅᔾᔨᖃᑦᑕᓂᒃᑯᑦ 
ᒫᓐᓇᕐᓂᓴᐅᓂᖅᐹᒥᒃ ᖃᐅᔨᒪᓂᐅᔪᓂᒃ ᐱᐅᓂᖅᐹᓂᒃ ᓯᓚᐅᑉ ᐊᓯᔾᔨᐸᓕᐊᓂᖓᑕ ᐊᑦᑐᐃᓂᕆᓯᒪᔭᖓᓄᑦ 
ᐋᖅᑮᔭᕆᐊᖃᓕᕋᐃᒍᑎᒃ ᐃᓱᒪᓕᐅᕈᑕᐅᒋᐊᓕᓐᓂᒃ. ᓴᖅᑮᓯᒪᓗᑎᒃ ᖃᐅᔨᓴᕈᓯᐅᖃᑦᑕᓂᐊᖅᑐᒥᒃ, 
ᓄᓇᓕᐸᐅᔭᒃᑯᑦ ᐊᖏᓕᕙᓪᓕᐊᑎᑦᓯᓂᐊᖅᑐᑦ ᖃᐅᔨᒪᓂᕐᒥᓄᑦ ᑐᓐᖓᕕᓕᐊᕆᓯᒪᔭᒥᓂᒃ ᐊᒻᒪᓗ 
ᐊᑐᐊᒐᓕᐅᕐᓗᑦᒃ ᐱᕈᖅᐸᓪᓕᐊᑎᑦᓯᒍᑎᓯᒃᓴᓂᒃ ᓱᖏᐅᑎᕙᓪᓕᐊᓂᕐᒧᑦ ᐊᐅᓚᑦᓯᒍᑎᓄᑦ ᓄᓇᓕᖕᓂ. 

ᐊᕕᑦᑐᖅᓯᒪᓂᖅ 3  
ᐱᕙᓪᓕᐊᒍᑎᒃᓴᓄᑦ ᑐᑭᒧᐊᒍᑎᒃᓴᖅ 

3.1 ᐃᓄᒋᐊᑦᓯᕙᓪᓕᐊᓂᖓ 

ᐃᖃᓗᐃᑦ ᓱᑲᑦᑐᐊᓗᒻᒥᒃ ᐃᓄᒋᐊᑦᓯᕙᓪᓕᐊᓯᒪᔪᖅ; 2006-ᒥ ᓈᓴᐃᓂᕐᔪᐊᖑᓚᐅᖅᑐᒥ ᓇᓗᓇᐃᖅᑕᐅᓯᒪᔪᖅ 
ᐃᓄᖃᓚᐅᕐᓂᖓᓂᒃ 6,184, 18.1% ᐅᓄᖅᓯᕙᓪᓕᖅᓯᒪᓚᐅᖅᑐᖅ 2001-ᒥᓂᒃ, ᐃᖃᓗᐃᑦ ᓱᑲᓐᓂᖅᐸᐅᔪᖅ 
ᐱᕈᖅᐸᓪᓕᐊᓂᖓ ᓄᓇᓕᖏᓐᓂ ᓄᓇᕗᑦ. ᐊᓪᓛᑦ 15-ᓃᖃᑕᐅᓚᐅᖅᑐᖅ ᐃᓄᒋᐊᑦᓯᕙᓪᓕᐊᓂᖅᐸᐅᔪᓂ 
ᑲᓇᑕᒥ 2001 ᐊᒻᒪᓗ 2006 ᐊᑯᓐᓂᖓᓂ. ᑭᓯᐊᓂᓕ, 2006-ᒥ ᓈᓴᐅᑎᒋᓚᐅᖅᑕᖓᓄᑦ ᐊᖅᑯᓵᖅᑕᖅᑐᑦ 
ᐃᓚᐅᑎᑕᒥᓂᐅᓐᖏᑐᐃᓐᓇᕆᐊᓖᑦ ᐃᓄᒋᐊᕐᓂᖓᓄᑦ; ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ, ᑲᑐᔾᔨᖃᑎᖃᖅᑐᑎᒃ 
ᑲᓇᑕᒥ ᑭᒡᓕᓯᓂᐊᖅᑎᑐᓐᓂ, ᓴᖅᑮᓚᐅᖅᑐᑦ 2006-ᒥ ᓈᓴᐃᔨᕐᔪᐊᒃᑯᑎᒍᑦ ᓈᓴᖅᑕᐅᓯᒪᔪᑦ 
ᖃᓪᓕᒋᐊᖅᑕᐅᓯᒪᔪᑦ 6,520-ᒧᑦ ᐊᒻᒪᓗ 2007-ᒥ ᓈᓴᐅᓯᖅᑕᐅᓪᓗᓂ 6,802-ᒥᒃ. 
 
ᒪᕐᕉᓐᓂᒃ ᖃᐅᔨᒪᔾᔪᑎᒃᓵᓐᓂᒃ ᐊᑐᖅᑕᐅᒐᔪᑦᑐᑦ ᖃᐅᔨᓇᓱᐊᖅᑎᓪᓗᒋᑦ ᐃᒪᐃᓛᕐᓂᐊᒐᓱᒋᔭᐅᓂᖓᓂᒃ 
ᐃᓄᒋᐊᑦᓯᕙᓪᓕᐊᓂᖓᓄᑦ: ᐅᓄᖅᓯᕙᓪᓕᐊᖃᑦᑕᖅᓯᒪᓂᖓᒍᑦ (ᐃᓅᕙᓪᓕᐊᔪᑦ ᐲᔭᖅᑕᐅᓪᓗᑎᒃ 
ᑐᖁᕙᓪᓕᐊᔪᑦ), ᐊᒻᒪᓗ ᑎᑭᑲᐃᓐᓇᖃᑦᑕᖅᑐᑦ (ᐃᖃᓗᒻᒥᐅᕈᖃᑦᑕᖅᑐᑦ ᐲᔭᖅᑕᐅᓪᓗᑎᒃ ᐃᖃᓗᖕᓂᒃ 
ᓅᖃᑦᑕᖅᑐᑦ). ᓄᓇᕗᒻᒥ ᖁᑦᓯᓂᖅᐸᐅᔪᖅ ᕿᑐᕐᖓᑕᖅᑖᖃᑦᑕᖅᑐᓄᑦ ᐊᒻᒪᓗ ᒪᒃᑯᓂᖅᐹᖑᓪᓗᑎᒃ ᐃᓄᖏᑦ 
ᑲᓇᑕᒥ, ᓴᖅᑭᕈᑕᐅᓯᒪᔪᖅ ᖁᑦᓯᓂᖅᐹᖑᓂᖓᓂᒃ ᑕᒫᓐᖔᖅᓯᒪᔪᓃᓐᖔᖅᑐᓂᒃ ᐅᓄᖅᓯᕙᓪᓕᐊᓂᖓ ᑲᓇᑕᒥ. 
ᑕᒪᑦᓱᒧᖓ ᐱᕈᖅᐸᓪᓕᐊᓂᖓᓄᑦ ᐃᑯᓪᓚᕈᑕᐅᓯᒪᔪᖅ ᐃᓚᖓᒍᑦ ᐃᓅᓯᑭᓐᓂᓴᒻᒪᕆᐅᒻᒪᑕ ᐊᒻᒪᓗ, 
ᐃᖃᓗᖕᓄᑦ ᐱᓗᐊᖅᑐᒥ, ᐳᓴᖏᑎᒍᑦ ᐅᓄᖅᓯᕙᓪᓕᐊᓂᖏᓐᓄᑦ ᐃᓄᓪᓚᑦᑖᖑᓐᖏᑦᑐᑦ (40%) 
(ᓇᑭᓐᖔᖅᓯᒪᓂᖓ: 2006-ᒥ ᓄᓇᖃᖅᑳᖅᓯᒪᔪᑦ ᓈᓴᖅᑕᐅᓂᖏᑦ ᓈᓴᐃᔨᕐᔪᐊᓃᓐᖔᖅᑐᖅ, 2006 
ᓈᓴᐃᓂᖅ, ᑲᓇᑕᒥ ᑭᒡᓕᓯᓂᐊᖅᑎᕐᔪᐊᒃᑯᑦ). ᐲᔭᐃᓯᒪᑎᓪᓗᒋᑦ ᓅᑉᐸᑦᑐᑦ ᐃᖃᓗᖕᓂᒃ, ᑲᑎᒪᔨᕐᔪᐊᒃᑯᑦ 
ᑲᓇᑕᒥ ᐃᓱᓕᒍᑎᒋᓚᐅᖅᑕᖏᑦ ᐃᓅᓴᑦᑐᑯᓗᐃᑦ ᐃᓄᐃᑦ ᖃᓪᓗᓈᓂᒥᐅᕈᖃᑦᑕᖅᑐᑦ. 
 
ᓄᓇᓕᐸᐅᔭᒃᑯᑦ ᑲᒪᒋᔭᑦᓴᒫᖓ ᐊᖏᔪᖅᑳᒃᑯᕕᐅᓂᕐᒥᓄᑦ ᓄᓇᕗᒻᒥ, ᑲᑎᓯᒪᓪᓗᑎᒃ ᒪᑭᒪᔾᔪᑎᒃᓴᑦ ᐊᒻᒪᓗ 
ᐃᓕᖅᑯᓯᒃᑯᑦ ᐊᑐᐃᓐᓇᐅᑎᑕᐅᕙᑦᑐᑦ, ᐱᔪᒐᕆᔭᐅᓂᖏᓐᓄᑦ ᓅᒍᑕᐅᕙᑦᑐᑦ ᐅᑭᐅᖅᑕᖅᑑᑉ ᑲᓇᓐᓈᓂ 
ᓄᓇᓕᖏᓐᓂᒃ, ᐊᒻᒪᓗᑦᑕᐅᖅ ᐅᓄᖅᑐᕐᔪᐊᒻᒪᕆᐊᓗᓐᓄᑦ ᖃᓪᓗᓈᓃᓐᖔᖅᑐᓄᑦ, ᓴᖅᑭᕈᑕᐅᓯᒪᔪᖅ 
ᐲᔭᐃᓯᒪᓕᖅᑎᓪᓗᒋᑦ ᐅᓄᖅᓯᕙᓪᓕᕈᑕᐅᑲᐅᑎᒋᓯᒪᔪᖅ ᓄᒃᑕᕐᓂᐅᔪᖅ ᐱᓐᖑᖅᑎᑕᐅᓚᐅᖅᑎᓪᓗᒍ ᓄᓇᕗᑦ 
(2000-2002). 2008-ᒥ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᒪᑭᒪᔾᔪᑎᒃᓴᓂᒃ ᑕᑯᒋᐊᕐᓂᖏᑦ (ᓴᖅᑭᖅᑕᐅᓯᒪᔪᖅ 
ᓄᓇᕗᒻᒥ ᒪᑭᒪᔾᔪᑎᒃᓴᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓄᑦ) ᐅᖃᖅᓯᒪᔪᑦ 2002-ᒥᓂᒃ, ᓄᓇᕗᑦ 
ᑎᑭᑕᐅᖃᑦᑕᖅᓯᒪᓐᖏᓂᖅᐹᖑᔪᖅ ᐊᓯᖏᓐᓃᖔᖅᑐᓂᒃ ᑲᓇᑕᒥ, 2007-ᒥ ᑭᓯᐊᓂ, ᓇᓗᓇᐃᖅᑕᐅᑎᓪᓗᒍ 
ᒪᑭᒪᔾᔪᑎᒃᓴᓄᑦ ᐱᕈᖅᐸᓕᖅᓯᒪᓂᕆᔭᖓ 13%. ᑭᒡᒐᑐᖅᑕᒥᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᓯᓂᖅᓴᐅᓂᕐᒥᒃ 
ᐃᓄᖕᓂᒃ ᐊᒻᒪᓗ ᓂᐅᕕᕐᕕᒃᓴᐅᓂᖅᓴᐅᖁᔭᐅᔪᑦ ᐊᑐᐊᒐᖏᓐᓂᒃ ᒐᕙᒪᑐᖃᒃᑯᓐᓂ ᐊᒻᒪᓗ ᓄᓇᕗᑦ 
ᒐᕙᒪᖓᓂ ᐃᓄᐃᑦ ᓇᖕᒥᓂᖁᑎᒋᔭᖏᓐᓂᒃ, ᑖᒃᑯᓇᓐᖔᖅᑐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ, 
ᐃᑯᓪᓚᕈᑕᐅᑐᐃᓐᓇᕆᐊᓕᒃ ᐅᓄᕐᓂᖏᓐᓂᒃ ᖃᓪᓗᓈᓃᓐᖔᖅᑐᓂᒃ ᐃᖃᓗᒻᒥᐅᕈᖃᑦᑕᖅᑐᓄᑦ ᓯᕗᓂᑦᑎᓐᓂ. 
 
2003-ᒥ ᐃᖃᓗᐃᑦ ᐸᕐᓇᐅᓯᐊᕆᓯᒪᔭᖓᓄᑦ ᑲᒪᒋᔭᒃᓴᐅᔪᑦ ᐃᓄᒋᐊᒃᓯᕙᓪᓕᐊᓂᖓᓄᑦ ᐅᑭᐅᖓᓄᑦ 2022. 
ᐊᑯᓐᓈᕿᔪᖅ ᐱᕈᖅᐸᓪᓕᐊᓂᖓᓄᑦ ᓂᕆᐅᒋᔭᐅᔪᑎᒍᑦ ᐃᒪᐃᓛᕐᓂᐊᕋᓱᒋᔭᐅᓂᖓ ᐊᑐᖅᑕᐅᓚᐅᖅᑐᖅ 
ᑐᓐᖓᕕᒋᔭᐅᓪᓗᓂ ᑖᑦᓱᒧᖓ ᐸᕐᓇᐅᑎᒧᑦ; ᒥᑦᓴᐅᓴᒍᑕᐅᓯᒪᔪᖅ ᐃᓄᖃᕋᔭᒐᓱᒋᔭᐅᓪᓗᓂ ᐃᖃᓗᐃᑦ 
ᑎᑭᐅᑎᑐᐃᓐᓇᕆᐊᖃᕋᔭᕐᓂᖏᓐᓂᒃ 10,169 2022-ᒥ, ᐃᓱᒪᒋᔭᐅᔪᖅ ᐊᕐᕌᒍᑕᒫᖅ ᓈᓴᖅᑕᐅᓯᒪᔪᒃᑯᑦ 
ᐱᕈᖅᐸᓪᓕᖃᑦᑕᕋᔭᕆᐊᒃᓴᖓᓂ 2.97%. 
 
ᐊᐅᓚᑦᓯᓂᖅ ᐸᕐᓇᐅᓯᐊᖑᓯᒪᔪᓂᒃ ᕿᒥᕐᕈᓇᔾᔫᒥᖃᑦᑕᕆᐊᖃᕐᓂᐊᓂᕐᒥᒃ ᖃᐅᔨᒋᐊᒃᑲᓐᓂᖃᑦᑕᕈᑎᒃᓴᒥᒃ 
ᐃᓄᖏᓐᓄᑦ ᒥᑦᓴᐅᓴᒍᑕᐅᔪᒃᑯᑦ ᐃᒪᐃᓛᕐᓂᐊᕋᓱᒋᔭᐅᓕᕐᓂᖏᓐᓂᒃ ᑕᒪᒃᑯᐊ ᓄᑖᑦ ᑐᓴᕈᑏᑦ ᐊᒻᒪᓗ 
ᖃᓄᐃᓐᓂᐅᔪᑦ ᐃᓚᓕᐅᔾᔭᐅᓯᒪᑦᓯᐊᕋᓗᐊᕐᒪᖔᑕ ᐃᒪᐃᓛᕋᓱᒋᔭᐅᔪᓄᑦ. ᐱᖓᓱᑦ ᐊᖅᑭᒋᐊᖅᓯᒪᒍᑕᐅᔪᑦ  
ᐃᓄᖏᓐᓄᑦ ᐃᒪᐃᓛᕐᓂᐊᕋᓱᐊᒋᔭᐅᓂᖏᓐᓄᑦ ᑕᑯᓐᓇᓐᖑᐊᖅᑎᑦᓯᒍᑏᑦ ᐋᖅᑭᓱᖅᑕᐅᓯᒪᔪᑦ, ᐊᑐᖅᑕᐅᓪᓗᓂ 
ᓄᓇᓕᒃᑎᒍᑦ ᐃᓄᖏᓐᓂᒃ ᒥᑦᓴᐅᓴᒍᑕᐅᓯᒪᔪᑦ ᐃᒪᐃᓛᕐᓂᐊᕋᓱᒋᔭᐅᔪᓄᑦ ᐋᖅᑭᓱᖅᑕᐅᓯᒪᓪᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓄᑦ, ᑕᑯᓐᓇᖅᑕᐅᓪᓗᑎᒃ ᒫᓐᓇᕐᓂᓴᐅᓂᖅᓴᑦ ᐊᓯᔾᔨᑕᕐᓂᐅᖃᑦᑕᖅᓯᒪᔪᑦ, ᐊᒻᒪᓗ ᒪᑭᒪᔾᔪᑎᓄᑦ 

ᖃᐅᔨᓴᕈᑕᐅᓯᒪᔪᓂᒃ ᓴᖅᑭᖅᑕᐅᓯᒪᔪᑦ ᓄᓇᕗᒻᒥ ᒪᑭᒪᔾᔪᑎᒃᓴᓄᑦ ᐱᕙᓪᐊᓕᐊᔪᓕᕆᔨᒃᑯᑦ ᑲᑎᒪᔨᖏᓐᓂᒃ. 
ᐊᑐᖅᑕᐅᓪᓗᓂ ᑐᓐᖓᕕᒋᔭᐅᔪᖅ ᑖᒃᑯᓄᖓ ᐃᓱᒪᒋᔭᐅᔪᓄᑦ ᓄᓇᕗᒻᒥ ᑭᒡᓕᓯᓂᐊᖅᑎᓄᑦ ᐃᖃᓗᐃᑦ 
ᐃᓄᒋᐊᕐᓂᖏᓐᓄᑦ ᒥᑦᓴᐅᓴᒍᑕᐅᓯᒪᔪᑦ ᔪᓚᐃ 1, 2007-ᒥ: 6,802. 

1. ᐃᓄᒋᐊᕐᓂᖓᓄᑦ ᐊᓯᔾᔨᖅᓯᒪᓂᐅᔪᖅ ᐊᑯᓐᓂᖏᓐᓂ 2001 ᐊᒻᒪᓗ 2006 ᖃᐅᔨᓴᕐᓂᐊᖅ 
ᐃᓄᖏᓐᓂᒃ ᐊᕐᕌᒍᑕᒫᖅ ᐅᓄᖅᓯᕙᓪᓕᖃᑦᑕᕆᐊᒃᓴᖓᓂᒃ ᓇᓗᓇᐃᖅᑕᐅᓚᐅᖅᑐᖅ 3.38%. 
ᐃᓚᒋᐊᕈᑎᖓ ᑖᑦᓱᒪ ᐊᓯᔾᔨᑕᕐᓂᖓ ᑐᑭᖃᕋᔭᖅᑐᖅ ᐃᓄᒋᐊᓕᖅᐸᓪᓕᓛᕐᓂᐊᕋᓱᒋᔭᐅᓂᖓ 
14,625-ᓃᓕᕐᓗᑎᒃ ᐃᓄᖏᑦ 2030-ᒥ. ᑕᒪᓐᓇ ᐃᓱᒪᒋᔭᐅᔪᖅ ᖁᑦᓯᑐᒻᒪᕆᐅᓂᖓᓂᒃ 
ᐃᒪᐃᓛᕐᓂᐊᕋᓱᒋᔭᐅᓂᖓ. 

2. 2000-ᒥ ᓄᓇᕗᑦ ᒐᕙᒪᖓᑕ ᑭᒡᓕᓯᓂᐊᖅᑎᖏᑦ ᓴᖅᑭᑦᓯᓚᐅᖅᑐᑦ ᓄᓇᓕᑦᑎᒍᑦ ᐃᓄᖏᑕ 
ᐃᓄᒋᐊᖕᓂᖏᓐᓄᑦ ᐃᒪᐃᓛᕐᓂᐊᕋᓱᒋᔭᐅᓂᖏᓐᓂᒃ ᐊᕐᕌᒍᑕᒫᖅ ᐅᓄᖅᓯᕙᓪᓕᖃᑦᑕᕐᓗᑎᒃ 
2.87%, ᑲᑎᓪᓗᒋᑦ 8,391-ᓛᕐᓂᐊᕋᓱᒋᔭᐅᓪᓗᑎᒃ 2020-ᐅᓕᖅᑲᑦ. ᐊᑐᕐᓗᒍ ᑖᓐᓇ ᐊᕐᕌᒍᑕᒫᖅ 
ᐃᓄᒋᐊᓕᖅᐸᓪᓕᐊᒐᔭᕐᓂᖏᓐᓄᑦ ᒫᓐᓇ ᐊᑐᖅᑕᐅᔪᒥᒃ ᐃᓄᒋᐊᖕᓂᖏᓐᓄᑦ ᓴᖅᑭᖅᑕᐅᓯᒪᔪᓂᒃ 
ᒥᑦᓴᐅᓴᒍᑕᐅᔪᖅ ᑕᒫᓂᒐᓚᖅ 13,050-ᖑᒐᔭᕆᐊᖏᑦ ᐃᓄᖏᑦ 2030-ᒥ. ᑕᒪᓐᓇ ᐃᓱᒪᒋᔭᐅᔪᖅ 
ᖁᑦᓯᓐᓂᖓ ᐊᑯᓐᓈᕿᔪᒦᓐᓂᖓᓂᒃ ᐃᒪᐃᓛᕐᓂᐊᕋᓱᒋᔭᐅᓂᖓ. 

3. 2008-ᒥ ᓄᓇᕗᒻᒥ ᒪᑭᒪᔾᔪᑎᓄᑦ ᐱᕙᓪᓕᐊᔪᓕᕆᔨᒃᑯᑦ ᑕᑯᒋᐊᕈᑎᖏᓐᓃᑦᑐᑦ ᓯᕗᓂᒃᓴᒧᑦ 
ᐋᖅᑭᒋᐊᖅᑕᐅᓯᒪᔪᑦ ᐃᓄᖏᓐᓄᑦ ᐃᒪᐃᓛᕐᓂᐊᕋᓱᒋᔭᐅᓂᖏᑦ ᐋᖅᑭᑦᑕᐅᓯᒪᓪᓗᑎᒃ 
ᑭᒡᓕᓯᓂᐊᖅᑎᕐᔪᐊᑯᓐᓂᒃ ᑲᓇᑕᒥ ᓄᓇᕗᓕᒫᒧᑦ ᐊᕐᕌᒍᐊᓂ 2025. ᐊᕐᕌᒍᑕᒫᖅ 
ᐃᓄᒋᐊᓕᖅᐸᓪᓕᐊᓂᕆᓇᔭᖅᑕᖓᓄᑦ ᓈᓴᖅᑕᐅᓯᒪᔪᒃᑯᑦ ᑎᑭᐅᑎᓯᒪᔪᖅ 0.74%-ᒥᒃ 2.04%-ᒧᑦ. 
ᑖᓐᓇ ᐅᓂᒃᑳᖅ ᐊᑐᖅᑕᐅᑎᓪᓗᒍ ᐊᑯᓐᓈᕿᔪᒥᒃ ᐃᓄᒋᐊᖕᓂᖓᓄᑦ ᑕᑯᒋᐊᖅᑕᐅᓯᒪᓂᖓᓂᒃ 
ᓄᓇᕗᓕᒫᒧᑦ ᐊᑕᖏᕐᓗᒍ, ᖁᑦᓯᓂᖅᐸᐅᔪᖅ ᓈᓴᖅᑕᐅᓯᒪᓂᖏᓐᓄᑦ ᐱᐅᓂᖅᓴᐅᑐᐃᓐᓇᕆᐊᓕᒃ 
ᐋᖅᑭᑦᑕᐅᓯᒪᒍᑕᐅᑉᐸᑦ ᑭᒡᓕᓕᐊᖑᓯᒪᔪᒧᑦ ᐃᖃᓗᖕᓄᑦ, ᐅᐸᒍᒪᔭᒻᒪᕆᐅᖃᑦᑕᑎᓪᓗᒍ ᓄᓇᓖᑦ 
ᐊᓯᖏᓐᓃᖔᖅᑐᓂ ᓄᓇᕗᒻᒥ ᐊᒻᒪᓗ ᖃᓗᓪᓈᓂᒃ ᑲᓇᑕᒥᒃ. ᐊᑐᕐᓂᖅ ᐊᕐᕌᒍᑕᒫᑦ 
ᐃᓄᒋᐊᓕᖅᐸᓪᓕᐊᖃᑦᑕᕐᓂᐅᔪᒧᑦ ᐋᖅᑭᑦᓯᒪᒍᑕᐅᔪᑦ ᓈᓴᖅᑕᐅᓯᒪᔪᒃᑯᑦ 2.04% ᒫᓐᓇ 
ᐊᑐᖅᑕᐅᔪᒥᒃ ᐃᓄᒋᐊᖕᓂᖏᓐᓂᒃ ᓴᖅᑭᓚᐅᖅᑐᒥᒃ ᒥᑦᓴᐅᓴᒍᑕᐅᓯᒪᔪᒥᒃ ᑕᒫᓂᒐᓚᒃ 10,820-
ᐅᓛᕆᐊᒃᓴᖏᓐᓂᒃ 2030-ᒥ.  ᑕᒪᓐᓇ ᐃᓱᒪᒋᔭᐅᔪᖅ ᖁᑦᓯᓐᓂᖓ ᐊᑦᓯᓂᖅᐹᒦᒋᐊᖓ 
ᐃᒪᐃᓛᕐᓂᐊᕋᓱᒋᔭᐅᓂᖓ. 

 

ᐊᔾᔨᒌᓐᖏᑦᑐᑦ ᒥᑦᓴᐅᓴᒍᑕᐅᓯᒪᔪᑦ ᐃᓄᖏᓐᓄᑦ ᐅᓄᖅᓯᕙᓪᓕᕈᑕᐅᓛᕋᓱᒋᔭᐅᔪᑦ ᓇᐃᓈᖅᓯᒪᔪᒃᑯᑦ 
ᑕᑯᑦᓴᐅᔪᑦ 1-ᒥ. ᑕᑯᓐᓇᖅᑕᐅᔪᖅ ᐃᓄᒋᐊᖕᓂᖓ ᐅᓄᖅᓯᕙᓪᓕᓛᕋᓱᒋᔭᐅᓯᒪᓂᕆᔭᖓ ᐊᑯᓐᓂᖏᓐᓂ 1986 
ᐊᒻᒪᓗ 2006 ᐊᒻᒪᓗ ᐃᓄᒋᐊᖅᓯᕙᓪᓕᓛᕋᓱᒋᔭᐅᓂᖓᓄᑦ ᑕᑯᓐᓇᓐᖑᐊᕈᑎᒋᔭᐅᔪᑦ ᑖᒃᑯᓇᓂ ᓴᖅᑭᔮᖅᑐᒃᑯᑦ 
ᑕᑯᔭᒃᓴᓕᐊᖑᓯᒪᔪᑦ 1. ᐃᓱᒪᒋᔭᐅᔪᖅ ᐊᑯᓐᓈᕿᔪᒥᒃ ᒥᑦᓴᐅᓴᒍᑎ 13,050 ᐊᑐᖅᑕᐅᖁᓪᓗᒍ ᐱᔾᔪᑎᒋᓪᓗᒋᑦ 
ᑖᒃᑯᐊ ᐸᕐᓇᐅᑏᑦ. ᖃᐅᔨᓴᕐᓂᖅ ᐱᕈᖅᐸᓪᓕᐊᓂᐅᔪᓄᑦ ᓈᓴᖅᑕᐅᓯᒪᔪᑎᒍᑦ ᓇᓗᓇᐃᖅᑕᐅᓯᒪᓪᓚᑦᑖᖅᑐᓂᒃ 
ᐱᑕᖃᕆᐊᓕᒃ ᕿᒥᕐᕈᓇᒍᑎᒃᓴᐅᔪᓂᒃ ᖃᖓᒃᑯᑦ ᐱᕙᓪᓕᐊᓂᐅᔪᒧᑦ ᐋᖅᑭᑦᓯᒪᔭᕆᐊᖃᕋᔭᕐᒪᖔᑕ ᐊᒻᒪᓗ 
ᒥᑦᓴᐅᓴᒍᑎᓂᒃ ᐱᖁᑎᕐᔪᐊᑦ ᐊᖏᓕᒋᐊᖅᑕᐅᔭᕆᐊᖃᕋᔭᕐᓂᖏᓐᓂᒃ. 
 

ᑕᑯᔭᒃᓴᖅ 1 
ᐃᓄᖏᓐᓄᑦ ᐃᒪᐃᓛᕋᓱᒋᔭᐅᓂᖓ 2022-ᒧᓄᑦ ᑕᓪᓕᒪᓂᒃ ᐅᑭᐅᓂᒃ ᐅᓄᖅᓯᕙᓪᓕᖃᑦᑕᕐᓂᐅᔪᑎᒍᑦ 

 

ᐊᕐᕌᒍ ᐊᑦᓯᑦᑐᖅ ᒥᑦᓴᐅᓴᒍᑦ1 ᐊᑯᓐᓈᕿᒧᖅ 
ᒥᑦᓴᐅᓴᒍᑦ2 

ᖁᑦᓯᑦᑐᖅ 
ᒥᑦᓴᐅᓴᒍᑦ3 

2006 6,520 6,520 6,520 
2007 6,802 6,802 6,802 
2009 7,082 7,198 7,270 
2010 7,226 7,405 7,516 
2015 7,993 8,532 8,877 
2020 8,842 9,830 10,484 
2025 9,780 11,326 12,382 
2030 10,820 13,050 14,625 

 

1 ᐊᕐᕌᒍᑕᒫᖅ ᐱᕈᖅᐸᓪᓕᐊᓯᒪᓂᖏᓐᓃᖔᖅᓯᒪᔪᖅ ᓈᓴᖅᑕᐅᓯᒪᓂᖏᓐᓂᒃ ᓄᓇᕗᑦ ᓄᓇᕗᒻᒥ ᒪᑭᒪᔾᔪᑎᓄᑦ 
ᐱᕙᓪᓕᐊᔪᓕᕆᓂᕐᒧᑦ ᑕᑯᒋᐊᕈᑎᓂᒃ (ᓄᓇᕗᒻᒥ ᒪᑭᒪᔾᔪᑎᓄᑦ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ, 2008) 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 16 y‰2WE  2010 

2 ᐊᕐᕌᒍᑕᒫᖅ ᐱᕈᖅᐸᓪᓕᐊᓯᒪᓂᖏᓐᓃᖔᖅᓯᒪᔪᖅ ᓈᓴᖅᑕᐅᓯᒪᓂᖏᓐᓂᒃ ᓄᓇᕗᑦ: ᓄᓇᕗᒻᒥ ᐃᓄᒋᐊᖕᓂᖏᓐᓄᑦ 
ᒥᑦᓴᐅᓴᒍᑕᐅᓯᒪᔪᑦ ᐃᒪᐃᓛᕐᓂᐊᒐᓱᒋᔭᐅᓂᖏᓐᓂᒃ, ᒫᑦᓯ 2000 (ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ) 

3 ᑕᓪᓕᒪᑦ ᐅᑭᐅᑦ ᓈᓴᖅᑕᐅᓯᒪᓂᖏᓐᓃᖔᖅᓯᒪᔪᖅ ᐊᕐᕌᒍᑕᒫᖅ ᐱᕈᖅᐸᓪᓕᐊᓂᕆᔭᖏᓐᓂᒃ 2001-ᒥᒃ 2006-ᒧᑦ 
ᖃᐅᔨᓴᕐᓂᕐᔪᐊᒥ ᐃᓄᖏᓐᓂᒃ. (ᑲᓇᑕᒥ ᑭᒡᓕᓯᓂᐊᖅᑎᕐᔪᐊᒃᑯᑦ). 

 
ᑎᑎᕋᖅᓯᒪᔪᑎᒍᑦ ᑐᑭᓯᑎᑦᓯᑲᓐᓂᕈᑎ 1 

ᑕᑯᔭᐅᓯᒪᓂᖓᒍᑦ ᐊᒻᒪᓗ ᒥᑦᓴᐅᓴᒍᑎᒋᔭᐅᔪᖅ ᐃᓄᖃᓛᕐᓂᐊᕋᓱᒋᔭᐅᓂᖓᓄᑦ ᓈᓴᐃᔾᔪᑎᒋᔭᐅᓯᒪᔪᖅ 

3.2 ᐃᓪᓗᐃᑦ ᐊᖏᕐᕋᐅᔪᑦ 

ᑖᒃᑯᐊᖑᒐᓗᐊᖅᑎᓪᓗᒋᑦ ᑲᑎᑕᐅᓯᒪᔪᒃᑯᑦ ᐊᑐᖅᑕᐅᓇᓱᐊᖅᑐᑦ ᒫᓐᓇᒫᖑᓂᖅᓴᓂ ᐊᕐᕌᒍᓂ, ᐃᓪᓗᓂᒃ 
ᐊᒥᒐᖅᓰᓇᖅᑐᑦ ᐃᖃᓗᐃᑦ. ᓱᓕ ᐱᔭᕆᐊᓖᑦ ᐱᕈᖅᐸᓪᓕᐊᓂᖏᓐᓄᑦ ᐃᓄᖏᑕ, ᐸᖕᒥᐅᓗᐊᕇᒃᑯᑎᒃᓴᓂᒃ, 
ᐊᔪᕈᑎᓕᓐᓄᑦ ᐃᓄᖏᓐᓄᑦ ᐊᑐᖅᑕᐅᒋᐊᓕᓐᓂᒃ, ᐊᒻᒪᓗ ᐱᕙᓪᓕᐊᑲᓐᓂᕈᑎᒃᓴᓂᒃ ᐃᖅᑲᓇᐃᔭᖅᑎᓂᒃ. 
ᐃᓪᓗᑭᑦᓴᕐᓂᖅ ᐊᑲᐅᓐᖏᓪᓕᐅᕈᑎᒻᒪᕆᐅᕗᖅ ᐊᒃᑐᐊᓂᖃᖅᑐᓂ ᐊᑭᑐᔪᕐᔪᐊᖑᓂᖓᓄᑦ ᐱᔨᑦᓯᕋᐅᑎᒃᑯᑦ 
ᐱᔨᑦᓯᕋᖅᑕᐅᖃᑦᑕᖅᑐᓂ ᓄᓇᓂ ᐊᒻᒪᓗ ᐃᒡᓗᓂ, ᐋᖅᑭᐅᒪᑦᓯᓂᖅ ᐊᒻᒪᓗ ᐊᐅᓚᑦᓯᓂᖅ ᐊᖏᕐᕋᒥᒃ. 
ᑕᕝᕙᓐᖓᑦ ᐱᓯᒪᓪᓗᓂ, ᐃᓄᖕᓄᑦ ᐃᓪᓗᖃᖅᑎᑦᓯᒍᑏᑦ ᐊᒻᒪᓗ ᒐᕙᒪᒃᑯᑦ ᐃᒡᓗᓕᕆᔨᖏᑦ ᑲᒪᒋᔭᖃᖅᐳᑦ 
ᐱᖕᒪᕆᐊᓘᔪᒥᒃ ᑲᒪᒋᔭᒃᓴᖏᓐᓂᒃ ᐃᖃᓗᖕᓂ. 
 
2006 ᓈᓴᐃᓂᕐᔪᐊᖑᓚᐅᖅᑐᖅ ᐃᓄᖏᓐᓂᒃ, 2,460-ᖑᓚᐅᖅᑐᑦ ᐃᒡᓗᐃᑦ ᐃᖃᓗᖕᓂ ᐊᒻᒪᓗ ᐃᓄᖏᑦ 
ᐃᓪᓘᑉ 2.9. ᐊᑯᓐᓂᖓᓂ ᓈᓴᐃᔨᕐᔪᐊᒃᑯᑦ ᐊᒻᒪᓗ 2009 ᐱᒋᐊᕐᓂᖓᓂᒃ, ᓴᓇᔪᒪᔪᓄᑦ 
ᐱᔪᓐᓇᐅᑎᑖᕈᑕᐅᓇᓱᐊᖅᓯᒪᔪᓂ ᑎᑎᕋᖅᑕᐅᓯᒪᕗᖅ ᓇᓗᓇᐃᖅᓯᒪᓪᓗᓂ 369-ᑲᓐᓃᑦ ᓴᓇᔭᐅᓚᐅᖅᑐᑦ; 
ᑕᕝᕙᓐᖔᖅᓯᒪᔪᖅ ᓈᓴᐅᑎ ᐃᓪᓗᖏᓐᓂᒃ ᐃᖃᓗᐃᑦ, ᑕᐃᒪᐃᒻᒪᑦ ᒥᑦᓴᐅᓴᒍᑕᐅᓯᒪᔪᖅ 2,829-ᖑᓚᐅᖅᑐᖅ 
ᔭᓐᓄᐊᓕ 1, 2009-ᒥ. 

 
ᐃᓪᓗᑖᕆᐊᓖᑦ ᓇᓗᓇᐃᖅᑕᐅᓯᒪᕗᑦ ᑐᒃᓯᕋᐅᓯᐅᖅᓯᒪᔪᑎᒍᑦ ᓈᓴᖅᑕᐅᓯᒪᓪᓗᑎᒃ ᐃᓪᓗᐃᑦ ᐊᖏᓂᖏᑦ 
ᓯᕗᓂᒃᓴᒥ ᐃᓄᖃᓛᕐᓂᐊᒐᓱᒋᔭᐅᓂᖓᓄᑦ ᒥᑦᓴᐅᓴᒍᑕᐅᓯᒪᔪᑦ. 2.9 ᐃᓄᖏᑦ ᐃᓪᓗᒥ, ᐃᓪᓘᑉ ᐊᖏᓂᖓ 
ᐊᑐᖅᑕᐅᓪᓗᓂ ᐃᖃᓗᖕᓂ ᒥᑭᓐᓂᖅᓴᐅᔪᖅ ᓄᓇᕗᒻᒥ ᐊᑕᖏᕐᓗᒍ (3.7), ᑭᓯᐊᓂᓕ ᐊᖏᓂᖅᓴᐅᔪᖅ 
ᑲᓇᑕᒥ ᓈᓴᖅᑕᐅᓯᒪᓂᖏᑎᒍᑦ 2.5. 
 
ᓄᓇᓕᐸᐅᔭᒃᑯᑦ ᐊᑐᐃᓐᓇᕐᓂᐊᖅᑐᑦ ᖃᐅᔨᓴᕈᑎᒥᓂᕐᓂᒃ ᓈᓴᐃᔨᕐᔪᐊᑯᓐᓂᒃ ᐃᓪᓗᖏᑕ ᐊᖏᓂᖏᓐᓂᒃ 
ᑐᑭᓯᑎᑦᓯᒋᐊᕈᑦ 2.9 ᒥᑦᓴᐅᓴᒍᑕᐅᓯᒪᔪᖅ ᐃᓪᓗᑖᕆᐊᓕᓐᓂᒃ ᒥᑦᓴᐅᓴᒍᑕᐅᔪᒧᑦ ᐃᓄᖏᑕ ᐱᕈᕋᔭᕐᓂᖏᓐᓄᑦ 
2030-ᒥ; ᑭᓯᐊᓂᓕ, ᐃᓪᓗᖏᑕ ᐊᖏᓂᖏᑦ ᒥᑭᓪᓕᑲᓐᓂᖅᐸᑕ, ᐃᓪᓗᑖᕆᐊᓖᑦ ᖁᑦᓯᓂᖅᓴᐅᓂᐊᖅᑐᑦ. 
ᐃᒡᓗᑖᕆᐊᓕᓐᓄᑦ ᒥᑦᓴᐅᓴᒍᑕᐅᓯᒪᔪᑦ ᓇᓗᓇᐃᖅᓯᒍᑦ 2 ᐃᓄᖏᑕ ᒥᑦᓴᐅᓴᑦᑕᐅᓯᒪᓂᖏᓐᓃᖔᖅᑐᑦ 
ᐃᒪᐃᓛᕐᓂᐊᒐᓱᒋᔭᐅᓂᖏᓐᓂᒃ ᐊᕕᑦᑐᖅᓯᒪᓂᖓᓂ 3.1. 

ᓇᓗᓇᐃᖅᓯᒍᑦ 2 
ᐃᒡᓗᑖᕆᐊᖃᓛᕋᓱᒋᔭᐅᓂᐅᔪᑦ 

 

ᒥᑦᓴᐅᓴᒍᑦ 

ᑲᑎᓐᓂᖓ 
ᐃᓗᑖᕆᐊᖃᕐᓂᐊ

ᖅᑐᑦ 
2030-ᒥ 

ᒫᓐᓇ 
ᐃᓪᓗᑖᕆᐊᓖᑦ*

ᐃᓪᓗᑲᓐᓂᖅᑖᕆᐊᖃᕐ
ᓕᐊᖅᑐᑦ 2030-ᒥ 
 (ᑲᑎᓪᓗᒋᑦ – ᒫᓐᓇ) 

ᐃᓪᓗᐃᑦ 
ᓈᓴᖅᑕᐅᓯᒪᓗᑎᒃ/ 

ᐊᕐᕌᒍ 

ᐊᑦᓯᑦᑐᖅ 3,730 2,829 901 43 

ᐊᑯᓐᓈᕿᔪᖅ 4,500 2,829 1,671 80 

ᖁᑦᓯᑦᑐᖅ 5,043 2,829 2,214 105 

* 2006-ᒥ ᓈᓴᐃᓂᕐᔪᐊᒦᓐᖔᖅᓯᒪᔪᑦ ᐃᓄᖏᓐᓂᒃ + ᐃᓪᓗᐃᑦ ᓴᓇᔭᐅᓯᒪᔪᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᑦ ᔭᓐᓄᐊᓕ 1, 
2009-ᒥ ᑐᓂᔭᐅᓯᒪᔪᑦ ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓂ ᐸᕐᓇᐃᔩᑦ ᐊᒻᒪᓗ ᓄᓇᓕᕆᔨᒃᑯᑦ ᐱᓕᕆᕝᕕᐊᓂᒃ. 

 
ᓈᖕᒪᑦᑐᒥ ᓄᓇᒥᒃ ᓴᓂᕐᕙᐃᓯᒪᔭᕆᐊᓕᒃ ᐊᒻᒪᓗ ᐊᑐᐃᓐᓇᐅᓗᓂ ᐃᓪᓗᖃᕆᐊᓕᓐᓄᑦ ᐊᕙᑎᓄᑦ ᐅᑭᐅᓄᑦ 
ᑕᑯᓐᓇᖅᑕᐅᔪᓂᒃ ᐸᕐᓇᑕᐅᓯᒪᔪᓂᒃ. ᐱᔾᔪᑕᐅᓪᓗᑎᒃ ᑖᒃᑯᐊ ᐸᕐᓇᐅᑎ, ᑐᕌᒐᕆᔭᐅᔪᖅ ᓈᓴᐅᑎ ᐃᓪᓗᓄᑦ 
ᐊᖏᕐᕋᕆᔭᐅᔪᓄᑦ 4,500 2030 ᐊᕐᕌᒍᐊᓄᑦ.  
 
ᐱᔨᑦᓯᕋᐅᑎᖃᑦᓯᐊᖏᓐᓂᖅ ᐊᐳᖅᑕᕈᑕᐅᓂᐊᖅᑐᖅ ᓄᑖᓂᒃ ᐊᖏᕐᕋᖃᕐᕕᒃᓴᓕᐅᕐᓂᕐᒥᒃ 
ᐊᐅᓚᑦᓯᔪᓐᓇᕐᓂᕆᔭᖓ ᐊᖏᓕᒋᐊᖅᑕᐅᓚᐅᓐᖏᓐᓂᖓᓂ. ᐸᕐᓇᐅᓯᐊᖑᓯᒪᔪᖅ ᑐᕌᒐᖓ 
ᑎᑭᐅᑎᒍᓐᓇᖁᓪᓗᒍ ᑐᕌᒐᓕᐊᖑᓯᒪᔪᓄᑦ, ᑭᓯᐊᓂᓕ ᓄᓇᖓ ᐊᒻᒪᓗ ᓇᓗᓇᐃᖅᑐᖅᓯᒪᔪᑦ ᓄᓇᓐᖑᐊᑦ 
ᐱᔭᕆᐊᑐᓂᖏᑦ, ᐱᔨᑦᓯᕋᐅᑏᑦ ᐊᑭᑐᓂᖏᑦ, ᐊᒻᒪᓗ ᒫᓐᓇ ᐊᑐᖅᑕᐅᖃᑦᑕᖅᑐᑦ ᓴᓇᕕᒃᓴᓕᐊᖑᖃᑦᑕᖅᑐᑦ 
ᐋᖅᑭᑦᓯᒪᓂᖏᑦ ᐊᑦᓱᕈᓐᓇᖅᑐᓂᒃ ᓴᖅᑭᕈᑕᐅᓂᐊᖅᑐᑦ ᑖᒃᑯᑎᒎᓇ ᐃᓄᖃᓗᐊᓐᖑᐊᕐᓂᐅᔪᓄᑦ. 
ᐃᓪᓗᓕᐅᕐᕕᐅᓯᒪᔪᑦ ᐊᑯᓐᓂᖏᓐᓂ ᓴᓇᔭᕆᐊᖃᕐᓂᕐᒧᑦ ᐃᓱᒪᒋᔭᐅᒋᐊᖃᕐᓂᐊᓕᖅᑐᖅ, 
ᓴᓇᕕᒃᓴᓕᐅᒃᑲᓂᕐᓗᑎᒃ ᐊᒻᒪᓗ ᐊᖏᓕᒋᐊᖅᑕᐅᓗᓂ ᐃᓄᖃᕈᓐᓇᕐᓂᐅᔪᖅ ᑎᑭᐅᑎᒍᑎᒃᓴᖅ 4,500-ᓄᑦ 
ᐃᓪᓗᓄᑦ ᑐᕌᒐᓕᐊᖑᓯᒪᔪᒧᑦ. 
 
ᐊᑐᐊᒐᑦ: 
 

ᐃᓪᓗᓕᐅᕆᐊᖃᕐᓂᐊᑦ
ᑐᑦ ᐊᔾᔨᒌᓐᖏᑦᑐᓂᒃ 

ᐃᓪᓗᖃᕆᐊᖃᕐᓂᐊᖅᑐᑦ 
13,050 

1. ᑲᑎᒪᔩᑦ ᐸᕐᓇᓂᐊᖅᑐᑦ ᐃᓄᖃᕐᓂᐊᕐᓂᖓᓂᒃ ᑕᒫᓂᒐᓚᒃ 13,050 ᐊᒻᒪᓗ 4,500 ᐃᓪᓗᓂᒃ 
ᐊᖏᕐᕋᑦᓴᓂᒃ ᐅᑭᐅᖓᓂ 2030. 

2. ᑕᒪᐃᓐᓂ ᓄᓇᒥᒃ ᐊᑐᓂᕐᒧᑦ ᓇᓗᓇᐃᖅᑕᐅᓯᒪᔪᓂ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᖃᕈᑕᐅᔪᓂ, 
ᒪᓕᓪᓗᒋᑦ ᓇᓗᓇᐃᖅᑕᐅᓯᒪᔪᓂ ᑭᒡᓕᓕᐊᖑᓯᒪᔪᓂ ᑖᒃᑯᑎᒎᓇ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖏᑎᒍᑦ, 
ᑲᑎᒪᔩᑦ ᐱᔪᒐᖅᓴᐃᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐃᓪᓗᓕᐅᖁᔨᓂᕐᒥᒃ ᐅᓄᖅᓯᑲᓐᓂᕈᑎᒃᓴᓂᒃ 
ᐃᓱᒪᖅᓲᑎᒃᓴᓂᒃ ᐊᒻᒪᓗ ᐅᓇᒻᒥᓇᖅᑐᓂᒃ ᐃᓪᓗᖃᕐᓂᕐᒥᒃ. ᐃᓱᒪᒋᔭᐅᒋᐊᖅᓯᒪᓂᖅᓴᐅᓗᓂ ᐊᑕᐅᓯᕐᒥᒃ 
ᐃᓪᓗᓕᐅᖅᓯᒪᓂᕐᒥᒃ ᐊᔾᔨᒌᑦᑐᓂᒃ ᐊᑐᖅᑕᐅᑦᑕᐃᓕᒪᓂᐊᖅᑐᖅ. 

3. ᑲᑎᒪᔩᑦ ᓴᖅᑭᑎᑦᓯᓂᐊᖅᑐᑦ ᑐᕌᒐᕆᔭᐅᓂᐊᖅᑐᒥᒃ ᐊᖏᕐᕋᑦᓴᕆᔭᐅᓂᐊᖅᑐᑦ ᐃᓄᖃᕈᓐᓇᕈᑎᒃᓴᖏᓐᓄᑦ 
ᐊᕕᑦᑐᖅᓯᒪᓂᖅ 8.6 - ᓄᓇᐅᑉ ᐋᖅᑭᓱᖅᑕᐅᓂᖓᓄᑦ ᐊᑐᐊᖅᓯᔾᔪᑎᑦ, ᑕᒪᒃᑯᐊ ᖃᑦᓯᐅᓇᔭᕐᓂᖏᓐᓂᒃ 
ᒥᑦᓴᐅᓴᒍᑕᐅᔪᑦ ᐃᓪᓗᑦ ᐊᖏᕐᕋᑦᓴᐅᓗᑎᒃ ᐃᓂᖃᕈᓐᓇᕋᔭᕐᒪᖔᑕ ᐱᔨᑦᓯᕋᕐᕕᐅᔪᓐᓇᕐᓗᓂ 
ᓄᓇᓕᕆᔭᐅᓯᒪᔪᒃᑯᑦ. ᐅᓇᒻᒥᓇᖅᑐᓂᒃ 

ᐃᓪᓗᑦᓴᖃᖅᑎᑦᓯᓂᖅ 4. ᑲᑎᒪᔩᑦ ᑐᕌᒐᓕᐅᖅᓯᒪᓂᐊᖅᑐᑦ 
ᐳᓴᖏᑎᒍᑦ ᐅᓇᒻᒥᓇᖅᑐᓂᒃ 
ᐃᓪᓗᑦᓴᓂᒃ ᓇᖕᒥᓂᒃᓴᐅᓗᑎᒃ 
ᐊᕕᑦᑐᖅᓯᒪᓂ 8.6 - ᓄᓇᐅᑉ 
ᐋᖅᑭᓱᖅᑕᐅᓂᖓᓄᑦ ᐊᑐᐊᖅᓯᔾᔪᑎᑦ. 

5. ᑲᑎᒪᔩᑦ ᖃᐅᔨᓴᕐᔫᒥᖃᑦᑕᓂᐊᖅᑐᑦ 
ᐃᓪᓗᑦᓴᓂᒃ ᐊᒻᒪᓗ ᑲᑐᔾᔨᖃᑎᖃᕐᓗᑎᒃ 
ᑎᒥᐅᔪᓂᒃ ᖃᐅᔨᓴᕐᓗᑎᒃ 
ᐃᓪᓗᖃᕆᐊᖃᕐᓂᐅᔪᒥᒃ. 

 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 18 y‰2WE  2010 
 



ᐊᕕᑦᑐᖅᓯᒪᓂᖅ 3 ᐱᕙᓪᓕᐊᒍᑎᒃᓴᓄᑦ ᑐᑭᒧᐊᒍᑎᒃᓴᖅ

 
 

3.3 ᑲᒪᒋᔭᐅᕙᓪᓕᐊᒍᓯᖏᑦ ᓴᓇᔭᐅᖃᑦᑕᖅᑐᑦ 

ᓴᓇᔭᐅᖃᑦᑕᖅᑐᑦ ᑲᒪᒋᔭᐅᕙᓪᓕᐊᒍᓯᖏᑦ ᐱᔾᔪᑎᖃᖅᑐᑦ ᓈᖕᒪᑦᓯᐊᖁᓪᓗᒍ ᐱᔨᑦᓯᕋᕐᕕᐅᔪᖅ ᓄᓇ 
ᐃᓪᓗᖃᕐᓗᓂ ᐊᒻᒪᓗ ᒪᑭᒪᔾᔪᑎᒃᓴᓂᒃ ᐱᕙᓪᓕᐊᔾᔪᑎᒃᓴᓂᒃ ᕿᓚᒥᐅᔫᒥᔪᒃᑯᑦ ᐊᒻᒪᓗ ᓯᕗᓂᐊᒍᑦ 
ᐱᐊᓂᒃᓯᒪᓐᖏᑦᑐᓂᒃ ᐱᖁᑎᕐᔪᐊᓂᒃ ᐊᑐᕋᑦᓴᓕᐅᖅᓯᒪᓐᖏᓪᓗᑎᒃ. 
 
ᓇᓗᓇᐃᖅᓯᒍᑦ 3 ᓇᓗᓇᐃᖅᓯᓯᒪᔪᖅ ᓴᓇᔭᐅᕙᓪᓕᐊᓂᕆᒐᔭᖅᑕᖏᓐᓂᒃ ᑲᒪᒋᔭᐅᕙᓪᓕᐊᓗᑎᒃ. 
ᐃᒪᐃᖔᓱᖑᒐᓗᐊᕐᒪᓪᓕ, ᓄᑖᑦ ᓴᓇᔭᐅᕙᓪᓕᐊᔪᑦ ᐊᑐᖅᑕᐅᔪᒪᓂᖅᓴᐅᓪᓗᑎᒃ ᑕᒪᒃᑯᓇᓂ 
ᐱᔨᑦᓯᕋᐅᑎᖄᓂᑦᑐᓂ ᓱᓪᓗᓕᒃᑯᑦ ᐅᕝᕙᓘᓐᓃᑦ ᐊᑭᑐᓗᐊᕌᓗᓐᖏᑦᑐᓂᒃ ᐱᔨᑦᓯᕋᐅᑎᓖᑦ 
ᐊᖏᓪᓕᒋᐊᖅᑕᐅᒍᓐᓇᖅᑐᑎᒃ. ᑐᕌᒐᕆᔭᐅᔪᖅ ᐋᖅᑭᒋᐊᖅᑕᐅᓪᓗᓂ ᓴᓇᔭᐅᓯᒪᓂᖓ ᐊᑐᖅᑕᐅᕌᓂᑦᑐᓂ 
ᓴᓇᕝᕕᐅᓯᒪᔪᓂ ᐱᕙᓪᓕᐊᔭᐅᓂᐊᕋᓱᒋᔭᐅᓂᖓᒍᑦ ᐊᑯᓂᐅᓂᖅᓴᖅ ᐊᒻᒪᓗ ᑕᐃᒪᐃᒻᒪᑦ 
ᓇᓗᓇᐃᖅᑕᐅᓯᒪᕗᖅ ᓴᓇᔭᐅᕙᓪᓕᐊᓂᖓᓄᑦ ᐱᕙᓪᓕᐊᔭᐅᓂᖏᑎᒍᑦ 1, 2, ᐊᒻᒪᓗ 3. ᐊᒥᓲᓗᐊᓐᖏᑦᑐᑦ 
ᐊᒥᐊᒃᑯᑦ ᑭᒡᓕᓕᐊᖑᓯᒪᔪᑦ ᐃᒡᓗᓕᐅᕐᕕᒃᓴᓄᑦ ᑕᓯᕐᒥ ᐊᒻᒪᓗ ᑕᓯᓗᓕᐊᕆᐊᒥ ᐊᕕᑦᑐᖅᓯᒪᓂᐅᕈᓯᐅᔪᑦ 
ᓴᓇᕕᑦᓴᐅᔪᑦ ᓴᓇᔭᐅᕙᓪᓕᐊᓂᖏᓐᓄᑦ ᐱᔭᕆᐊᑐᔫᒐᓗᐊᑦ ᑲᔪᓯᑎᑕᐅᔪᓐᓇᕋᔭᖅᑐᑦ. ᐊᒥᓱᒐᓚᑦ 
ᑭᒡᓕᓕᐊᖑᓯᒪᔪᑦ ᐃᒡᓗᓕᐅᕐᕕᒃᓴᑦ ᓴᓇᔭᐅᕙᓪᓕᐊᓂᖓᓂ 2 Plateau Subdivision-ᒥ ᓱᓕ 
ᓴᓇᔭᐅᔭᕆᐊᓖᑦ. ᓂᕆᐅᒋᔭᐅᔪᖅ ᐊᕕᑦᑐᖅᓯᒪᓂᐊᕈᓯᖓ ᑭᒡᓕᓕᐊᖑᓯᒪᔪᒥ ᓴᓇᔭᐅᕙᓪᓕᐊᓂᖏᓐᓄᑦ 3 
ᐊᒻᒪᓗ 4 ᓴᓇᔭᐅᓂᐊᖅᑐᑦ ᐊᕐᕌᒎᓂᐊᖅᑐᓐᓂ ᒪᕐᕉᓐᓂ. ᑲᑎᓪᓗᒋᑦ, ᑖᒃᑯᐊ ᓄᓇᑦ 
ᓇᓗᓇᐃᔭᖅᑕᐅᓯᒪᓂᖏᑎᒍᑦ ᐋᖅᑭᑦᑕᐅᓯᒪᔪᑦ ᓴᓇᔭᐅᕙᓪᓕᐊᔪᖅ 1 ᐱᕙᓪᓕᐊᔭᐅᓂᖓ ᐊᒻᒪᓗ 
ᓴᓇᔭᐅᕌᓂᑦᓯᐊᓛᕆᐊᒃᓴᖏᓐᓂᒃ ᐅᖃᐅᓯᕆᔭᐅᓯᒪᔫᒃ ᐊᕐᕌᒎᓂᐊᖅᑑᓐᓂᒃ ᒪᕐᕉᓐᓂ. 
ᑲᑎᓪᓗᒋᑦ, ᑖᒃᑯᐊ ᓄᓇᑦ ᓇᓗᓇᐃᔭᖅᑕᐅᓯᒪᓂᖏᑎᒍᑦ ᐋᖅᑭᑦᑕᐅᓯᒪᔪᑦ ᓴᓇᔭᐅᕙᓪᓕᐊᔪᖅ 1 
ᐱᕙᓪᓕᐊᔭᐅᓂᖓ ᐊᒻᒪᓗ ᓴᓇᔭᐅᕌᓂᒐᔭᕆᐊᒃᓴᖓᓂᒃ ᐅᖃᐅᓯᕆᔭᐅᓯᒪᔫᒃ 2013-ᒥ. 
 
2014-ᖑᓕᖅᑲᑦ, ᓂᕆᐅᒋᔭᐅᔪᖅ ᓄᑖᓂᒃ ᓄᓇᓂᒃ ᓴᖅᑭᖅᑐᖃᕆᐊᖃᕐᓂᐊᕐᓂᖓᓂᒃ ᐃᓂᒃᓴᐅᓇᔭᖅᑐᓂᒃ 
ᐊᖏᓕᒋᐊᖅᑕᐅᓂᖓᓄᑦ. ᒪᕐᕉᒃ ᓯᕗᓂᒃᓴᑎᓐᓂ ᓴᓇᕕᐅᓂᐊᖅᑑᒃ, A ᐊᒻᒪᓗ B, ᓇᓗᓇᐃᖅᑕᐅᓯᒪᔫᒃ 
ᓇᓗᓇᐃᖅᓯᒍᒻᒥ 3 ᐊᒻᒪᓗ ᐊᑐᖅᑕᐅᔪᒃᓴᒫᖑᓗᑎᒃ ᐊᔾᔨᒌᓐᖏᑦᑐᑎᒍᑦ ᓄᓇᒥᒃ ᐊᑐᖅᑐᓄᑦ, 
ᓇᓗᓇᐃᖅᑕᐅᓯᒪᔪᑐᑦ ᐊᑐᐊᒐᕐᓂ ᐊᕕᑦᑐᖅᓯᒪᓂᖅ 5.9-ᒥ. ᓴᓇᔭᐅᕙᓪᓕᐊᓂᖓ ᓇᓗᓇᐃᖅᓯᒍᒻᒥ 3 
ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᓄᓇᖏᓐᓂ A ᐅᕝᕙᓘᓐᓃᑦ B, ᐊᒻᒪᓗ ᖃᐅᔨᓴᖅᑕᐅᓗᓂ 
ᐊᔪᕐᓇᕋᔭᓐᖏᒻᒪᖔᖅ ᐊᒻᒪᓗ ᐊᑭᑐᓗᐊᓐᖏᒍᑎᒃᓴᖏᓐᓂᒃ ᐅᖓᕙᕆᐊᖅᑕᐅᓂᖏᓐᓄᑦ ᐱᔨᑦᓯᕋᐅᑏᑦ. 
ᐋᖅᑭᓱᖅᑕᐅᕕᒃᓴᖃᕈᓐᓇᕋᓗᐊᖅᑎᓪᓗᒍ ᓄᓇᖓ B ᓄᓇᖓᖓᓂᒃ A-ᒥᒃ, ᑭᓯᐊᓂ 
ᖃᐅᔨᓴᖅᑕᐅᑲᓐᓂᕆᐊᖃᕐᓂᐊᖅᑐᖅ ᐊᒻᒪᓗ ᐊᑦᑐᐃᓂᖃᑐᐃᓐᓇᕆᐊᓕᒃ ᒥᑦᓴᐅᓴᒍᑕᐅᓯᒪᔪᒥᒃ 
ᐱᐊᓂᕝᕕᒃᓴᕆᓇᔭᖅᑕᖓᓂᒃ ᐊᑐᓂᑦ ᑕᒃᑯᐊ ᓴᓇᔭᐅᕙᓪᓕᐊᓂᖏᑎᒍᑦ ᐱᕙᓪᓕᐊᑎᑕᐅᔪᑦ, 
ᓇᓗᓇᐃᖅᑕᐅᓯᒪᓂᖓᒍᑦ ᑐᑭᓯᑎᑦᓯᒋᐊᕈᒻᒥ 3. 
 
Federal Road-ᒨᓐᖓᔪᑦ ᐊᑐᐊᒐᓕᐊᖑᓯᒪᔪᑦ ᑕᕝᕗᖓᐃᓐᓇᖅ, ᑕᒫᓂ ᐱᖓᓐᓈᓂ ᓄᓇᓕᐅᑉ ᕿᑎᖓᑕ 
North 40-ᒥ, ᐊᖏᔪᒻᒪᕆᐅᒻᒪᑦ ᓱᓇᑕᖃᓐᖏᑦᑐᖅ ᓄᓇ ᐃᓄᐃᑦ ᓄᓇᖁᑖᑦ ᐊᒻᒪᓗ 
ᖃᐅᒻᒪᖅᑯᓯᖅᑕᐅᓯᒪᓪᓗᓂ ᐱᖁᑎᕐᔪᐊᓄᑦ ᐊᑐᕋᑦᓴᓂᒃ. ᐊᑐᐊᒐᑦ ᐊᕕᑦᑐᖅᓯᒪᓂᖅ 5.10 
ᐅᐃᒍᔭᐅᒍᑕᐅᒍᒪᕗᖅ ᑭᓈᓗᓐᓄᑦ ᐱᔨᑦᓯᕋᕈᑎᑦ ᑕᒪᐅᓇ Federal Road ᐊᑐᖅᑕᐅᔪᓐᓇᖁᓪᓗᒋᑦ 
ᐱᔭᕆᐊᖃᓗᐊᓐᖑᐊᐸᑦᑐᓄᑦ ᓲᕐᓗ ᐊᖏᕐᕋᕐᓄᑦ ᐊᒻᒪᓗ ᑮᓇᐅᔭᓕᐅᕐᕕᒃᓴᐅᔪᓄᑦ ᓴᓇᕕᐅᓗᑎᒃ. 
ᓴᓇᕕᐅᓂᖓ ᑕᒪᑦᓱᒪ ᓂᕆᐅᒋᔭᐅᓇᖅ ᓴᓇᔭᐅᕙᓪᓕᐊᓂᖏᓐᓄᑦ 2 ᐅᕝᕙᓘᓐᓃᑦ 3. 
 
ᓴᓇᕕᑦᓴᓕᐊᖑᓚᐅᓐᖏᓐᓂᖏᓐᓂ, ᓯᕗᓂᒃᓴᒥ ᓴᓇᕕᒃᓴᓕᐊᖑᔪᑦ ᐊᖏᖅᑕᐅᖅᑳᕆᐊᖃᓲᖑᒻᒪᑕ 
ᓴᓇᕕᑦᓴᓕᐊᖑᕙᓪᓕᐊᔪᓄᑦ ᐸᕐᓇᐅᑎᑦ ᐊᒻᒪᓗ ᐋᖅᑭᒋᐊᕈᑎᑦ ᑖᑦᓱᒧᖓ ᐸᕐᓇᐅᑎᒧᑦ ᑖᒃᑯᓇᓐᖔᖅᓯᒪᓗᑎᒃ 
ᓈᖕᒪᓈᖅᓯᒪᔭᐅᔪᓂᒃ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐊᑐᖅᑕᐅᔪᒪᔾᔪᑎᒋᔭᖏᓐᓄᑦ 
(ᐊᕕᑦᑐᖅᓯᒪᓂᖅ 5.9). ᒥᑦᓴᐅᓴᒍᑕᐅᔪᖅ ᓴᓇᕕᑦᓴᓕᐊᖑᓇᔭᖅᑐᒧᑦ ᐊᑐᓂᑦ ᓄᓇᖏᑎᒍᑦ ᐅᐃᒍᖏᓐᓃᑦᑐᖅ 
A ᑖᒃᑯᓇᓂ ᐸᕐᓇᐅᑎᓂ. ᐱᖁᑎᕐᔪᐊᖃᕐᕕᒃᓴᑦ ᓄᓇᑦ ᐊᖅᑭᓱᖅᑕᐅᓂᐊᖅᑐᑦ ᐃᖕᒥᒃᑰᖓᔪᒃᑯᑦ 
ᐱᔨᑦᓯᕋᖅᑕᐅᔪᓄᑦ ᓄᓇᓄᑦ. ᐱᔨᑦᓯᕋᖅᑕᐅᓗᑎᒃ ᓄᓇᓯᐅᑎᒃᑯᑦ ᐊᒻᒪᓗ ᓴᓇᔭᐅᕙᓪᓕᐊᓗᑎᒃ 
ᐱᔭᕆᐊᖃᕐᓂᖏᑦ ᒪᓕᓪᓗᒋᑦ. 
 
ᐊᑐᐊᒐᑦ: 
 

1. ᑲᑎᒪᔩᑦ ᓴᓇᔭᐅᕙᓪᓕᐊᓂᖏᑎᒍᑦ ᐋᖅᑭᑦᓱᐃᓗᑎᒃ ᒪᓕᓪᓗᒋᑦ ᓇᓗᓇᐃᖅᓯᓯᒪᔪᑦ ᑖᒃᑯᐊ ᐊᑖᓂ 
ᑎᑎᕋᖅᓯᒪᔪᑦ. ᓇᓗᓇᐃᖅᑕᐅᑲᓐᓂᖅᓯᒪᔪᑦ ᖃᐅᔨᓴᖅᑕᐅᔾᔪᑎᒃᓴᑦ 
ᓴᓇᕕᑦᓴᓕᐊᖑᕙᓪᓕᐊᒍᓐᓇᕋᔭᖅᑐᓂᒃ ᑕᕝᕙᓃᑦᑐᑦ ᐅᐃᒍᖓᓂ A. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 19 y‰2WE  2010 

ᑐᑭᓯᑎᑦᓯᒋᐊᕈᑦ 3 
ᑲᒪᒋᔭᐅᕙᓪᓕᐊᓂᖓ ᐱᕙᓪᓕᐊᓂᐅᔫᑉ 

 

ᓴᓇᔭᐅᕙᓪᓕᐊᓂᖅ 1 (2010-ᒥᒃ 2013-ᒧᑦ) 
ᐃᓪᓗᐃᑦ ᐊᑯᓐᓂᖏᓐᓂ ᐊᒻᒪᓗ ᓴᓇᕕᐅᓯᒪᔪᒥᒃ ᐋᖅᑭᒋᐊᕈᑎᑦ ᓄᓇᓕᐅᑉ ᕿᑎᐊᓂ 
ᑕᓯᓗᓕᐊᕆᐊᖅ - ᐊᒥᐊᒃᑯᑦ ᐃᓪᓗᓕᐅᕐᕕᒃᓴᓕᐊᖑᓯᒪᔪᑦ 
 
Lake Subdivision – ᐊᒥᐊᒃᑯᑦ ᐃᓪᓗᓕᐅᕐᕕᒃᓴᓕᐊᖑᓯᒪᔪᑦ 
Plateau Subdivision – ᐊᒥᐊᒃᑯᑦ ᐃᓪᓗᓕᐅᕐᕕᒃᓴᓕᐊᖑᓯᒪᔪᑦ ᓴᓇᔭᐅᕙᓪᓕᐊᓂᖓᓂ 2  
Plateau Subdivision  – ᓴᓇᔭᐅᕙᓪᓕᐊᓂᖏᒃ 3 & 4 
 
ᓴᓇᔭᐅᕙᓪᓕᐊᓂᖅ 2 (2014-ᒥᒃ 2020-ᒧᑦ) 
ᓯᕗᓂᕐᒥ ᓴᓇᕕᒃᓴᓕᐊᖑᓯᕙᓪᓕᐊᓂᖏᑦ A ᐅᕝᕙᓘᓐᓃᑦ B 
Federal Road-ᒧᑦ ᐊᑐᐊᒐᓕᐊᖑᓯᒪᔪᑦ ᓄᓇᐃᓐᓇᖓᓄᑦ 
ᐃᓪᓗᐃᑦ ᐊᑯᓐᓂᖏᓐᓂ ᐊᒻᒪᓗ ᓴᓇᕕᐅᓯᒪᔪᒥᒃ ᐋᖅᑭᒋᐊᕈᑎᑦ ᓄᓇᓕᐅᑉ ᕿᑎᐊᓂ 
 
ᓴᓇᔭᐅᕙᓪᓕᐊᓂᖅ 3 (2020 ᑭᖑᓂᐊᓂ) 
ᓯᕗᓂᕐᒥ ᓴᓇᕕᒃᓴᓕᐊᖑᓯᕙᓪᓕᐊᓂᖏᑦ A ᐅᕝᕙᓘᓐᓃᑦ B 
Federal Road-ᒧᑦ ᐊᑐᐊᒐᓕᐊᖑᓯᒪᔪᑦ ᓄᓇᐃᓐᓇᖓᓄᑦ 
ᐃᓪᓗᐃᑦ ᐊᑯᓐᓂᖏᓐᓂ ᐊᒻᒪᓗ ᓴᓇᕕᐅᓯᒪᔪᒥᒃ ᐋᖅᑭᒋᐊᕈᑎᑦ ᓄᓇᓕᐅᑉ ᕿᑎᐊᓂ 
 

 

2. ᑲᑎᒪᔩᑦ ᕿᒥᕐᕈᓇᒋᐊᕐᔫᒥᖃᑦᑕᓂᐊᖅᑐᑦ ᓴᓇᕕᑦᓴᓕᐊᖑᕙᓪᓕᐊᔪᑦ ᓴᓇᔭᐅᕙᓪᓕᐊᓂᖏᓐᓂᒃ ᐊᒻᒪᓗ, 
ᐱᔭᕆᐊᖃᕌᖓᑦ, ᐋᖅᑭᒋᐊᖃᑦᑕᕐᓗᒋᑦ ᑖᒃᑯᓄᓐᖓᖓᑎᓪᓗᒋᑦ ᖃᓄᐃᓕᖓᓂᕆᓕᖅᑕᖏᓐᓄᑦ. 
ᓇᓗᓇᐃᖅᑕᐅᓯᒪᓂᖓ ᓯᕗᓂᒃᓴᒥ ᓴᓇᕕᒃᓴᓕᐊᖑᕙᓪᓕᐊᔪᑦ ᓇᓗᓇᐃᖅᑕᐅᓯᒪᓂᖓᓂ B ᐊᒻᒪᓗ 
ᓴᓇᔭᐅᕙᓪᓕᐊᓂᖏᓐᓄᑦ ᐱᕝᕕᒃᓴᓕᐅᖅᑕᐅᓯᒪᓂᖏᑦ ᓇᓗᓇᐃᔭᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ 3 
ᐱᔭᕆᐊᖃᕈᑕᐅᓐᖏᑦᑐᑦ ᑲᑎᒪᔨᓄᑦ ᐋᖅᑭᑦᓯᓂᕐᒥᒃ ᐱᖁᑎᕐᔪᐊᓂᒃ ᑕᕝᕙᓂ 
ᐱᕝᕕᖃᕐᕕᖃᖅᑎᑕᐅᓂᕆᔭᒥᓂ. 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᕕᑦᑐᖅᓯᒪᓂᖅ 4 
ᓯᓚᑖᓂ ᐃᓄᖃᕐᓂᐅᔫᑉ 
ᓇᓗᓇᐃᕈᑎᖓ A ᑖᒃᑯᓇᓂ ᐸᕐᓇᐅᑎᓂ ᑕᑯᔭᒃᓴᐅᔪᖅ ᑭᒡᓕᓕᐊᖑᓯᒪᔪᑦ ᐃᖃᓗᐃᑦ ᓄᓇᓕᐸᐅᔭᖓᓂ 
52.34 ᑭᑉᐹᕆᑦᑐᑦ ᑭᓛᒥᑕᐅᓪᓗᓂ. ᓄᓇᓕᓐᓂ ᑭᒡᓕᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ (1993) ᐊᒻᒪᓗ ᐋᖅᑭᑦᑕᐅᓯᒪᓪᓗᑎᒃ ᐊᖏᓕᒋᐊᕐᕕᒃᓴᖃᖅᑎᑕᐅᓪᓗᑎᒃ 
ᓴᓇᔭᐅᓯᒪᓂᖏᑦ ᐊᒻᒪᓗ ᐃᓂᒋᓇᔭᖅᑕᖏᑦ ᓯᕗᓂᒃᓴᒥ ᓄᓇᓕᓐᓄᑦ ᐱᔨᑦᓯᕋᕈᑎᒃᓴᐅᓇᔭᖅᑐᑦ. 
 
ᑭᒡᓕᓕᐊᖑᓯᒪᔪᑦ ᓇᓗᓇᐃᔭᖅᓯᒪᓪᓗᑎᒃ ᐃᓄᖃᕐᓂᐅᔪᓂ ᐃᖃᓗᓐᓂ ᑕᑯᔭᒃᓴᐅᔪᑦ ᓇᓗᓇᐃᕈᑎᖓᓂ A. 
ᓯᓚᑖᓃᑦᑐᑦ ᓯᑕᒪᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ: ᐃᖃᓗᐃᑦ ᑰᖓᑕ ᒥᕐᖑᐃᓯᕐᕕᒃᓴᖅ 
ᓴᓂᕐᕙᖅᑕᐅᓯᒪᔪᖅ (ᐃᓚᒋᔭᐅᓪᓗᓂ ᒫᓐᓇ ᑭᒡᓕᓕᐊᖑᓯᒪᔪᖅ ᐊᒻᒪᓗ ᑭᒡᓕᓕᐊᖑᔪᒪᔪᖅ ᒥᕐᖑᐃᓯᕐᕕᒃ), 
ᐃᒥᖅᑕᕐᕕᐅᑉ ᓴᐳᔾᔭᐅᓯᒪᓂᖓ ᒫᓐᓇ ᐊᑐᖅᑕᐅᔪᖅ (Lake Geraldine) ᐊᒻᒪᓗ ᓯᕗᓂᒃᓴᑎᓐᓂ (ᓂᐊᖁᓐᖒᑦ 
ᑰᖓ) ᐃᒪᖃᕐᕕᒃ, ᓯᐅᕋᕐᑕᕐᕕᒃ, ᐊᒻᒪᓗ ᓄᓇ, ᓄᓇᖓᓅᖓᔪᖅ. ᓇᓗᓇᐃᔭᖅᑕᐅᓯᒪᒃᑲᓂᖅᑐᓂᒃ ᓄᓇᖓᑕ 
ᐊᑐᖅᑕᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᐃᓄᖃᕐᓂᐅᔪᓂ ᑕᑯᔭᑦᓴᐅᒻᒥᔪᑦ ᓇᓗᓇᐃᕈᑎᖓᓂ B.  
 

4.1 ᓄᓇ 

“ᓄᓇ” ᐃᓄᒃᑎᑑᖅᑐᖅ ᐅᖃᐅᓯᖅᑕᖅ ᐅᖃᐅᓯᓕᒃ ᓄᓇᖓᓂᒃ. ᐊᑐᖅᑕᐅᖃᑦᑕᓲᖅ ᐃᖃᓗᖕᒥᐅᓄᑦ 
ᓇᓗᓇᐃᖅᓯᒍᑕᐅᓪᓗᓂ ᓴᓇᔭᐅᓯᒪᓐᖏᑦᑐᒥᒃ ᓄᓇᒥᒃ ᓇᑎᕐᓇᒥᒃ ᐊᔾᔨᒋᓐᖏᑦᑐᓄᑦ ᐱᖅᑯᓯᕆᔭᐅᔪᒃᑯᑦ ᐊᒻᒪᓗ 
ᑲᔾᔮᕆᐊᖅᑐᖅᑐᓄᑦ ᐊᑐᖅᑕᐅᖃᑦᑕᓲᖅ. ᓄᓇᒧᐊᕐᓂᖅ ᐃᖃᓪᓕᐊᕐᓗᓂ, ᐊᓯᕙᕐᓗᓂ/ᐊᓯᓄᐊᕐᓗᓂ, 
ᖃᒧᑕᐅᔭᕋᕐᓗᓂ, ᓄᓂᕙᒋᐊᕐᓗᓂ/ᐊᕝᕗᕆᐊᖅᑐᕐᓂᖅ ᐊᒻᒪᓗ ᑕᒻᒫᖅᓯᒪᒋᐊᖅᑐᕐᓂᖅ ᐱᖕᒪᕆᐊᓘᔪᖅ 
ᑕᒪᒃᑮᓐᓄᑦ ᐃᓄᖏᓐᓄᑦ ᐊᒻᒪᓗ ᓂᐅᕐᕈᓯᒪᔪᓄᑦ. ᑕᒪᒃᑯᓇᓂ ᐃᓕᖅᑯᓯᕐᒨᖓᔪᓂ ᐱᖅᑯᓯᕆᔭᐅᔪᓂ ᓄᓇᖓᓂ 
ᓴᐳᔾᔭᐅᓯᒪᒋᐊᑐᓐᖏᑦᑐᖅ. 
 

      
 
ᐊᑐᐊᒐᑦ: 
 

1. ᐊᑐᖅᑕᐅᔪᓐᓇᕈᑎᖓ ᓄᓇ ᐊᓯᐊᓅᖓᓂᐊᓐᖏᑦᑐᖅ ᐃᓕᖅᑯᓯᕐᒧᑦ ᐊᒻᒪᓗ ᓄᓇᖓᑕ ᓱᕐᕋᐃᑦᑑᓂᖓᓄᑦ 
ᐊᑐᖅᑕᐅᖃᑦᑕᕐᓂᖓᓄᑦ, ᐃᓚᒋᔭᐅᓪᓗᑎᒃ ᐅᑯᐊ: ᐊᑐᖅᑕᐅᔪᓐᓇᖅᑎᑕᐅ

ᔪᑦ ᓄᓇᒥ  a) ᑕᒻᒫᖅᓯᒪᑲᐃᓐᓇᖅᑐᓄᑦ ᐊᑐᖅᑕᐅᓚᐅᐱᓪᓚᓂᐊᖅᑐᑦ; 

b) ᐊᖏᔪᒥᒃ ᐊᑐᖅᓯᒪᓐᖏᑦᑐᑦ ᓄᓇᒥᒃ ᐃᓪᓗᐃᑦ ᐅᕝᕙᓘᓐᓃᑦ ᓇᑉᐸᖅᑕᐅᓯᒪᔪᑦ ᓄᓇᓖᑦ 
ᐊᑐᕋᑦᓴᖏᓐᓂᒃ ᐃᑲᔪᕐᓂᐊᖅᑐᓂᒃ ᑕᒻᒫᕆᐊᖅᑐᖃᑦᑕᖅᑐᓂᒃ, ᐊᓯᕙᕐᓂᕐᒧᑦ/ᐊᓯᓄᐊᕐᓂᕐᒧᑦ, 
ᐃᖃᓪᓕᐊᓂᕐᒧᑦ, ᐊᒻᒪᓗ ᐃᓪᓗᕋᓛᓕᐊᖑᓯᒪᔪᑦ ᑐᐊᕕᕐᓇᑐᖃᓕᕐᓂᖅᐸᑦ; 

c) ᖃᐅᔨᒋᐊᕐᕕᒃᓴᑦ ᐃᓪᓗᓕᐊᖑᓯᒪᔪᑦ ᐃᑦᑕᕐᓂᓴᖃᕐᕕᖕᓅᖓᔪᓂᒃ; 

d) ᕿᒧᑦᓰᑦ. 

 

ᑭᒡᓕᓕᐊᖑᓯᒪᔪᓄᑦ 
ᐋᖅᑭᑦᓯᒪᓂᐅᔪᑦ  

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 21 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

2. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑦᓯᓛᕈᒪᓪᓗᑎᒃ ᓄᓇᓕᖕᓂ ᓴᓂᕐᕙᖅᑕᐅᓯᒪᔪᓂᒃ (MR) 
ᑭᒡᓕᓕᐊᖑᓯᒪᔪᒥ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᖏᓐᓂ. 

 

3. ᑖᒃᑯᐊ ᑎᑎᕋᖅᓯᒪᔪᑦ ᐊᑐᖅᑕᐅᔪᓐᓇᖅᑎᑕᐅᔪᑦ ᓄᓇᒥ ᒪᓕᓪᓗᒋᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᑦ 
ᐋᖅᑭᒋᐊᖅᓯᒪᓂᖏᑦ: ᐊᑐᖅᑕᐅᔪᑦ ᓄᓇᒥ 

ᑭᒡᓕᓕᐊᖑᓯᒪᔪᓄᑦ 
ᐋᖅᑭᒋᐊᕈᑕᐅᔭᕆᐊᓖᑦ 

a) ᐊᑦᑕᕐᕕᒃ ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 7.1.1; 

b) ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᑐᕋᑦᓴᓕᐊᖑᓯᒪᔪᑦ ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 7.3.4; 

c) ᐃᓪᓗᓕᐊᖑᓯᒪᔪᑦ ᐊᐅᓚᐅᑎᖃᕐᕖᑦ, ᐃᓚᒋᔭᐅᓪᓗᓂ ᐃᑯᒻᒪᖅᑯᑕᐅᓲᑦ ᐊᒻᒪᓗ ᓄᓇᒦᓐᖔᖅᑐᑦ 
ᐊᐅᓚᔪᓐᓇᐅᑎᓄᑦ ᐆᒻᒪᖅᑯᑎᓕᐅᕈᑏᑦ ᓲᕐᓗ ᑰᓕᐊᖑᓯᒪᔪᖅ-ᐃᑯᒻᒪᖅᑯᑎᖃᕈᑎ, ᓯᓚᒃᑯᑦ ᐊᒻᒪᓗ 
ᐊᓄᕆᒃᑯᑦ ᐆᒻᒪᖅᑯᑎᖃᕈᑏᑦ; 

d) ᐊᓯᖏᑦ ᐃᓄᖕᓄᑦ ᐊᐅᓚᔪᓐᓇᐅᑎᖃᕈᑕᐅᓲᑦ, ᓲᕐᓗ ᐃᒥᕐᒧᑦ ᓴᓗᒻᒪᖅᓴᐅᕕᒃ; 

e) ᑮᓇᐅᔭᓕᐅᕋᓱᐊᕐᕖᑦ ᐃᓪᓗᓕᐊᖑᓯᒪᔪᑦ ᐃᑲᔫᑕᐅᔪᑦ ᑕᒻᒫᓂᕐᒧᑦ, ᐊᓯᕙᕐᓂᕐᒧᑦ / ᐊᓯᓄᐊᕐᓂᕐᒧᑦ 
ᐊᒻᒪᓗ ᐃᖃᓪᓕᐊᓂᕐᒧᑦ.  

 

ᒪᓕᑦᑕᐅᔭᕆᐊᓖᑦ 
ᖃᐅᔨᓴᖅᑕᐅᓂᖏᓐᓄᑦ 
ᑐᒃᓯᕋᐅᑏᑦ  

4. ᑲᑎᒪᔩᑦ ᐊᑐᕐᓂᐊᖅᑐᑦ ᑖᒃᑯᓂᖓ ᒪᓕᒐᑦᓴᓕᐊᖑᓯᒪᔪᓂᒃ ᖃᐅᔨᓴᕐᓗᑎᒃ ᓴᓇᕕᐅᔪᒪᔪᓂᒃ 
ᐊᑐᖅᑕᐅᓂᐊᖅᑐᓂᒃ ᑎᑎᕋᖅᓯᒪᔪᓂ ᐊᑐᐊᒐᖅ 3, ᐊᒻᒪᓗᑦᑕᐅᖅ ᐊᑐᐊᒐᑦ ᓇᓗᓇᐃᖅᑕᐅᓯᒪᔪᓄᑦ 
ᐊᑐᕋᑦᓴᐅᔪᑦ ᑖᒃᑯᓇᓃᑦᑐᓂ ᐸᕐᓇᐅᑎᓂ; 
a) ᐊᑦᑐᐃᓯᒪᓂᖓ ᐊᕙᑎᒥᒃ; 

b) ᐊᖅᑯᑎᓕᐊᖑᓯᒪᔪᖅ 

c) ᐃᓱᒪᒋᔭᐅᒋᐊᖅᓯᒪᒋᐊᖃᕐᓂᖓ ᐊᑯᓂᐅᔪᒧᑦ-ᐃᓕᖓᔪᒥᒃ ᐊᖏᓕᒋᐊᕈᑎᒃᓴᒥᒃ 
ᐃᓄᖃᓗᐊᓐᖑᐊᕐᓂᖏᓐᓄᑦ ᑭᒡᓕᓕᐊᖑᓯᒪᔪᓂ; 

d) ᖃᐅᔨᒪᔭᐅᔪᑦ ᐃᓕᖅᑯᓯᒃᑯᑦ ᐱᖅᑯᓯᕆᔭᐅᔪᓄᑦ ᐊᑐᖅᑕᐅᖃᑦᑕᓲᑦ; 

e) ᐆᒻᒪᖅᑯᑎᖃᖅᑎᑦᓯᓂᖅ; 

f) ᐱᐊᓂᒃᑕᐅᓂᖓ ᐊᕙᑎᒥᒃ ᖃᐅᔨᓴᕐᓂᕐᒧᑦ, ᐱᔭᕆᐊᖃᖅᐸᑦ. 

5. ᐊᑯᓂᐅᔪᒧᑦ-ᐃᓕᖓᔪᓂᒃ ᐊᖏᓪᓕᒋᐊᕆᐊᖃᕐᓂᖓ ᐃᓄᖃᕐᓂᐅᔪᑦ ᑭᒡᓕᓕᐊᖑᓯᒪᓂᖓᓂ 
ᓄᓇᒨᖓᓗᓂ ᐃᓱᒪᒋᔭᐅᒋᐊᕐᓂᐊᖅᑐᖅ ᑭᓯᐊᓂ ᐋᖅᑭᒋᐊᖅᑕᐅᓗᑎᒃ ᑖᒃᑯᐊ ᐸᕐᓇᐅᑏᑦ ᐊᒻᒪᓗ 
ᑭᓯᐊᓂ ᖃᐅᔨᓵᓂᑦᑕᐅᓯᒪᓕᖅᐸᑦ ᓇᓗᓴᐃᖅᓯᒍᑎᒥᒃ ᐱᔭᕆᐊᖃᕐᓂᖓᓂᒃ, ᐱᔨᑦᓯᕋᐅᑕᐅᔭᕆᐊᓕᓐᓂᒃ, 
ᐊᒻᒪᓗ ᐊᑦᑐᐃᓂᕆᓇᔭᖅᑕᖓᓂᒃ ᐊᕙᑎᒥᒃ. 

ᐊᖏᓕᒋᐊᖅᑕᐅᓂᖓ 
ᐃᓄᖃᕐᓂᐅᔪᒧᑦ 
ᑭᒡᓕᓕᐊᖑᓯᒪᔪᖅ  

 
 ᓴᓇᔭᐅᔪᖅ ᖃᓂᒋᔮᓂ 

ᓄᓇᓕᓐᓂ 
ᑭᒡᓕᓕᐊᖑᓯᒪᔫᑉ 

ᐊᖅᑯᑎᓕᐊᖑᓯᒪᔪᖅ 6. ᓄᑖᓂᒃ ᐊᖅᑯᓯᐅᕐᓂᐊᖅᑐᑦ ᑭᓯᐊᓂ ᕿᒥᕐᕈᓇᑦᑕᐅᓚᐅᖅᑎᓪᓗᒍ ᐊᕙᑎᒥᒃ ᐊᑦᑐᐃᓇᔭᕐᓂᖓ, ᐊᑭᖓᓂᒃ 
ᐊᒻᒪᓗ ᐃᑲᔫᑎᖃᕐᓂᐊᕐᓂᖓᓂᒃ ᓄᓇᓕᐸᐅᔭᒥᒃ, ᐊᒻᒪᓗ ᐋᖅᑭᒋᐊᕆᒍᑕᐅᒋᐊᓕᓐᓂᒃ. 

7. ᓴᓇᕕᒃᓴᓕᐊᖑᔪᒪᔪᒧᑦ ᑐᒃᓯᕋᐅᑏᑦ ᓄᓇᓕᓐᓂ ᑭᒡᓕᓕᐊᖑᓯᒪᔪᒧᑦ ᖃᓂᑦᓴᖅᑐᑦ ᐅᕝᕙᓘᓐᓃᑦ 
ᐊᑦᑐᐃᓂᖃᕐᓂᐅᓴᕗᑦ ᓯᓚᑖᓂ ᓄᓇᓕᓐᓂ ᑭᒡᓕᓕᐊᖑᓯᒪᔪᒥᒃ ᑐᓂᔭᐅᓂᐊᖅᑐᑦ ᓄᓇᕗᒻᒥ 
ᐸᕐᓇᐃᔨᓄᑦ. 

8. ᓴᓇᔭᐅᔪᓕᒫᑦ ᓄᓇᒥ, ᑐᒃᓯᕋᐅᓯᐅᖅᓯᒪᔪᖅ ᖃᐅᔨᒋᐊᖅᑳᖁᔭᐅᕗᖅ ᓄᓇᓕᖕᓂ ᐊᖑᓇᓱᑦᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᑐᓴᕆᐊᕐᕕᖃᕐᓂᖅ 

4.2 ᐃᒥᖅᑕᕐᕕᐅᑉ ᓴᐳᔾᔭᐅᓯᒪᓂᖓ  

ᒪᕐᕉᓐᓂᒃ ᐃᒥᖅᑕᕕᖕᒧᑦ ᓴᐳᔾᔭᐅᓯᒪᔪᖃᖅᑐᖅ ᑕᑯᔭᑦᓴᐅᔫᒃ ᓇᓗᓇᐃᖅᓯᒍᒻᒥ A. Lake Geraldine 
ᐃᒥᖅᑕᕐᕕᒃ ᓄᓇᓕᐸᐅᔭᒃᑯᑦ ᒫᓐᓇ ᐃᒥᖅᑕᕐᕕᒋᔭᖓ. ᒥᑦᓴᐅᓴᒍᑕᐅᓯᒪᔪᖅ ᐃᒥᖅᑕᕐᕕᒃ  
ᐃᑲᔪᕐᓂᖃᕐᓂᐊᕐᓂᖓᓂᒃ ᐃᓄᓕᖕᒧᑦ 8,300-ᓃᑦᑐᓂᒃ ᒫᓐᓇ ᐃᒥᖅᑐᕐᓂᕆᖃᑦᑕᖅᑕᖓ ᐊᑐᕐᓗᒍ 
ᓈᓴᖅᑕᐅᓯᒪᔪᑎᒍᑦ; Lake Gerladine ᑕᐃᒪᐃᒻᒪᑦ ᐃᓚᒋᐊᒃᑲᓂᖅᑕᐅᒋᐊᖃᕐᓂᐊᖅᑐᖅ ᐃᒪᖃᐅᑎᖏᑦ 
ᓯᕗᓂᒃᓴᑎᓐᓂ. ᐃᓚᖓ ᐋᖅᑭᑦᓯᒪᒍᑎᒃᓴᐅᔪᓐᓇᖅᑐᖅ ᒥᓪᓗᐊᕐᓗᓂ ᐃᒥᕐᒥᒃ ᐊᑦᑐᐊᔪᒥᒃ ᑕᕝᕗᖓ ᓂᐊᖁᓐᖒᑦ 
ᑰᖓᓂᒃ Lake Geraldine-ᒧᑦ. ᑕᐃᒪᐃᒻᒪᑦ ᑰᒃ ᐃᒥᖅᑕᕐᕕᐅᔪᒨᖓᓂᖓᓄᑦ ᓴᐳᔾᔭᐅᓯᒪᖃᑦᑕᖅᓯᒪᕗᖅ 
ᑕᒪᒃᑯᓄᖓ ᓴᓇᔭᐅᕙᓪᓕᐊᕕᐅᖁᓇᒍ ᓯᕗᓂᒃᓴᒥ ᐃᒥᖅᑕᕐᕕᖃᕆᐊᖃᕐᓂᖓᓄᑦ ᓄᓇᓕᐸᐅᔭᖅ. 
ᐊᑐᐊᒐᓕᐊᖑᓯᒪᔪᑦ ᓱᓕ ᑖᒃᑯᓇᓃᑦᑐᑦ ᐃᒥᕐᑕᕐᕕᖕᒧᑦ ᐊᒻᒪᓗ ᓴᓗᒻᒪᖅᓴᐃᕕᖕᒧᑦ ᑕᑯᔭᑦᓴᑦ 
ᐊᕕᑦᑐᖅᓯᒪᓂᖓᓂ 7 ᐸᕐᓇᐅᑎᓂ. 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 22 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᑐᐊᒐᑦ: 
 

1. ᓴᓇᕕᐅᔭᕆᐊᖃᓐᖏᑦᑐᖅ, ᐃᓚᒋᔭᐅᓗᑎᒃ ᐊᑐᕆᐊᑦ ᐊᒻᒪᓗ ᐊᖅᑯᑏᑦ, ᐃᒥᖅᑕᕕᒃ ᓴᐳᔾᔭᐅᓯᒪᔪᖅ. 

2. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑦᓯᓛᕈᒪᓪᓗᑎᒃ ᓄᓇᓕᖕᓂ ᓴᓂᕐᕙᖅᑕᐅᓯᒪᔪᓂᒃ (MR) 
ᑭᒡᓕᓕᐊᖑᓯᒪᔪᒥ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᖏᓐᓂ. ᑭᒡᓕᓕᐊᖑᓯᒪᔪᓄᑦ 

ᐋᖅᑭᑦᓯᒪᓂᐅᔪᑦ  3. ᐃᒥᖅᑕᕐᕕᐅᑉ ᓴᐳᔾᔭᐅᓯᒪᓂᖓ ᑎᑭᐅᑎᓯᒪᔪᖅ ᐅᖓᑖᓄᑦ ᓄᓇᓖᑦ ᑭᒡᓕᓕᐊᖑᓯᒪᓂᖓᑕ. 
ᓴᐳᔾᔭᐅᓯᒪᖁᓪᓗᒍ ᓄᓇᐸᐅᔭᐅᑉ ᓯᕗᓂᒃᓴᒥ ᐃᒪᖃᕆᐊᖃᕐᓂᐊᕐᓂᖓ, ᑲᑎᒪᔩᑦ ᐃᒪᐃᓕᐅᕐᓂᐊᖅᑐᑦ: 

a) ᐅᖃᖃᑎᖃᖃᑦᑕᕐᓗᑎᒃ ᓄᓇᕗᒻᒥ ᐸᕐᓇᐃᔨᓂᒃ ᐃᒥᖅᑕᕐᕕᒃ ᓇᓗᓇᐃᖅᑕᐅᓯᒪᓗᓂ ᐊᒻᒪᓗ 
ᓴᐳᔾᔭᐅᓯᒪᖁᓪᓗᒍ ᕿᑭᖅᑖᓘᑉ ᓂᒋᐊᓂ ᐊᕕᑦᑐᖅᓯᒪᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓂ; 

b) ᖃᐅᔨᓇᓱᐊᕐᓂᖅ ᐊᔪᕐᓇᕋᔭᓐᖏᒻᒪᖔᖅ ᖃᐅᔨᓴᖅᑕᐅᓗᓂ ᐅᐃᒍᔭᐅᔪᒪᓂᖓ ᓄᓇᓕᓐᓂ 
ᑭᒡᓕᓕᐊᖑᓯᒪᔪᖅ ᐃᓚᒋᔭᐅᓕᕐᓗᓂ ᐃᒥᖅᑕᕐᕕᒃ ᓄᓇᓕᐸᐅᔭᒃᑯᑦ ᓯᕗᓂᒃᓴᒥ 
ᐃᒪᖃᕐᕕᒃᓴᖓ, ᒪᓕᓪᓗᒋᑦ ᐃᓛᒃᑯᑦ 14.6.2 (ᓄᓇᓕᓐᓂ ᑭᒡᓕᓕᐊᖑᓯᒪᔪᖅ) ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᓂ. 

ᐃᒥᖅᑕᕐᕕᐅᑉ 
ᓄᓇᓐᖑᐊᒦᓐᓂᖓ 

4. ᓄᓇᓐᖑᐊᖅ ᓇᓗᓇᐃᔭᐃᓯᒪᔪᖅ ᐊᑐᐃᓐᓇᐅᓕᖅᑲᑦ ᐃᒥᖅᑕᕕᖕᒧᑦ, ᑭᒡᓕᓕᐊᖑᓯᒪᔪᑦ ᐃᒥᖅᑕᕐᕕᐅᑉ 
ᓴᐳᔾᔭᐅᓯᒪᕕᒋᔭᖏᑦ ᑖᒃᑯᓇᓂ ᐸᕐᓇᐅᑎᓂ ᐊᒻᒪᓗ ᓄᓇᓕᓐᓂ ᓴᓂᕐᕙᖅᑕᐅᓯᒪᔪᑦ (MR) 
ᓴᐳᔾᔨᔾᔪᑕᐅᔪᑦ ᑭᒡᓕᓕᐊᖑᓯᒪᓂᖓ ᑖᒃᑯᓇᓂ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᑦ ᐋᖅᑭᒋᐊᖅᑕᐅᓂᐊᖅᑐᑦ 
ᑕᕝᕗᓐᖓᖓᒍᑎᒃᓴᖏᓐᓂᒃ ᓇᓗᓇᐃᔭᖅᑕᐅᓯᒪᔪᓄᑦ ᓄᓇᓐᖑᐊᓄᑦ. 

 

4.3 ᐃᖃᓗᐃᑦ ᑰᖓ ᓄᓇᕗᒻᒥ ᒥᕐᖑᐃᓯᕐᕕᖕᓄᑦ ᓴᓂᕐᕙᖅᑕᐅᓯᒪᔪᖅ 

ᐃᖃᓗᐃᑦ ᑰᖓ ᓄᓇᕗᒻᒥ ᒥᕐᖑᐃᓯᕐᕕᖕᓄᑦ ᓴᓂᕐᕙᖅᑕᐅᓯᒪᔪᖅ ᒫᓐᓇ ᐅᖓᑖᓅᖅᓯᒪᔪᖅ West 40 
ᑲᓇᓐᓈᑕ ᑎᕆᖅᑯᐊᓄᑦ ᐃᖃᓗᐃᑦ ᑰᖓᑕ. ᒫᓐᓇ ᒥᕐᖑᐃᓯᕐᕕᖕᒧᑦ ᑭᒡᓕᓕᐊᖑᓯᒪᔪᖅ ᐊᒻᒪᓗ ᑭᒡᓕᖓᓄᑦ 
ᐅᐃᒍᔭᐅᒍᒪᒍᑎ, ᓇᓗᓇᐃᖅᑕᐅᓯᒪᓂᖓᒍᑦ ᐃᖃᓗᐃᑦ ᑰᖓᓄᑦ ᐸᕐᓇᐅᑎᒻᒪᕆᒃ, ᑲᑎᓯᒪᔫᒃ ᐊᒻᒪᓗ 
ᑕᑯᔭᒃᓴᐅᓪᓗᑎᒃ ᒥᕐᖑᐃᓯᕐᕕᒃᓴᖅ ᓴᓂᕐᕙᖅᑕᐅᓯᒪᔪᖅ ᑕᑯᔭᒃᓴᖅ A. ᒥᕐᖑᐃᓯᕐᕕᒃ ᐱᖕᒪᕆᐅᖕᒪᑦ ᓄᓇᐃᑦ 
ᐊᑐᖅᑕᐅᖃᑦᑕᕐᓂᖏᓐᓄᑦ ᓱᕐᕋᐃᑦᑑᓂᖏᑦ ᐊᒻᒪᓗ ᐅᔾᔨᕆᔭᐅᑦᓯᐊᕋᓱᐊᕈᑎᒋᔭᖓ ᓄᓇᖓᑕ; 
ᐅᔾᔨᓇᖅᑐᒻᒪᕆᐅᔪᓂᒃ ᐃᑦᑕᕐᓂᓴᖃᐅᕐᒪᑦ ᓄᓇᖓ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᐃᑦᑕᕐᓂᓴᕐᓂᒃ 
ᖃᐅᔨᓴᕐᕕᐅᑲᓐᓂᕈᓐᓇᕋᔭᕐᓂᖓᓂᒃ. 
 
ᐊᑐᐊᒐᑦ: 
 

ᐊᑐᖅᑕᐅᔪᓐᓇᖅᑎᑕᐅ
ᔪᑦ ᒥᕐᖑᐃᓯᕐᕕᒃᓴᒧᑦ 
ᓴᓂᕐᕙᖅᑕᐅᓯᒪᔪᒧᑦ 

1. ᓴᓇᕕᐅᔪᓐᓇᖅᑐᖅ ᑭᓯᐊᓂ ᒪᓕᑦᓯᒪᔪᓂᒃ ᐊᑐᐊᒐᖏᓐᓂᒃ ᐃᖃᓗᐃᑦ ᑰᖓᑕ ᐸᕐᓇᐅᑎᒻᒪᕇᑦ 
ᐊᔪᓐᖏᑎᑕᐅᓂᐊᖅᑐᑦ ᒥᕐᖑᐃᓯᕐᕕᒃᓴᒧᑦ ᓴᓂᕐᕙᖅᑕᐅᓯᒪᔪᖅ ᓇᓗᓇᐃᖅᑕᐅᓯᒪᔪᖅ ᑕᑯᔭᒃᓴᖅ A.  

2. ᑲᑎᒪᔩᑦ ᓴᖅᑭᑦᓛᕐᓂᐊᕈᒪᔪᑦ ᒥᕐᖑᐃᓯᕐᕕᒃᓴᒧᑦ ᓴᓂᕐᕙᖅᑕᐅᓯᒪᔪᒥ ᒪᑐᐃᖓᓗᓂ ᓱᓇᑕᖃᓐᖏᑦᑐᒥᒃ 
(OR) ᑭᒡᓕᓕᐅᖅᑕᐅᓯᒪᓗᓂ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. 

3. ᑲᑎᒪᔩᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐊᕙᑎᓕᕆᔨᒃᑯᖏᓐᓂᒃ ᐃᖃᓗᐃᑦ 
ᑰᖓᓄᑦ ᓴᓂᕐᕙᖅᑕᐅᓯᒪᔪᖅ ᒥᕐᖑᐃᓯᕐᕕᒃᓴᖅ ᐊᐅᓚᑕᐅᑦᓯᐊᖁᓪᓗᒍ ᐃᑲᔪᕐᓂᖃᕐᓗᓂ ᓂᐅᕐᕈᓯᒪᔪᓄᑦ 
ᐊᒻᒪᓗ ᐃᓄᖏᓐᓄᑦ. 

ᒥᕐᖑᐃᓯᕐᕕᖕᒧᑦ 
ᐃᓯᕈᓐᓇᐅᑏᑦ  

4. ᑲᑎᒪᔩᑦ ᒪᓕᒐᖃᖅᑎᑦᓯᓗᑎᒃ ᓴᓇᕕᒃᓴᐅᑎᑦᓯᓂᐊᖅᑐᑦ ᑕᒪᐅᓇ ᐊᑐᖅᑕᐅᓗᐊᓐᖑᐊᖃᑦᑕᑐᒃᑯᑦ 
ᒥᕐᖑᐃᓯᕐᕕᓕᐊᕆᐊᒧᑦ ᐅᑯᑎᒎᓇ: 

a) ᑲᔪᓯᑎᑦᓯᓗᑎᒃ ᐊᒻᒪᓗ ᐊᑐᓕᖅᑎᑦᓯᓗᑎᒃ ᐱᖁᑏᑦ ᐋᖅᑭᐅᒪᑎᑕᐅᓂᖏᓐᓄᑦ ᒪᓕᒐᕋᓛᒥᒃ; 

b) ᐊᑐᖅᑕᐅᑦᑕᐃᓕᑎᑦᓯᓂᖅ ᓯᓚᒥ ᑐᖅᑯᐃᕕᒃᓴᓕᐊᖑᓯᒪᔪᒥᒃ ᓱᓇᒃᑯᑖᖃᐅᒻᒥᒃ ᐊᒻᒪᓗ 
ᓇᓗᓇᐃᖅᓯᓂᕐᒥᒃ ᑕᑯᓐᓇᕈᑎᒃᓴᒥᒃ ᖃᐅᔨᓴᕈᑎᖃᕆᐊᖃᕐᓂᕐᒥᒃ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ 
ᓴᓇᓂᕐᒧᑦ ᑕᒪᐅᓇ ᐊᑐᕆᐊᓕᐊᖑᓯᒪᔪᒃᑯᑦ ᒥᕐᖑᐃᓯᕐᕕᓕᐊᕆᐊᒥ (ᑭᓈᓗᖕᓄᑦ ᑯᕕᖅᑕᕐᕕᒃ 
ᒥᕐᖑᐃᓯᕐᕕᐅᑉ ᐹᖓ ᐃᓯᕐᕕᒃ); 

c) ᐱᕈᖅᐸᓪᓕᐊᑦᓯᐊᖃᑦᑕᕈᓐᓇᖁᓪᓗᒋᑦ ᐊᒻᒪᓗ ᐅᑎᖃᑦᑕᕐᓗᑎᒃ ᓄᓇᕋᐃᑦ ᓴᐳᔾᔭᐅᓯᒪᓗᑎᒃ ᓄᓇᓂ 
ᓇᓗᓇᐃᖅᑕᐅᓯᒪᔪᓂ ᒪᑐᐃᖓᔪᒥ ᓱᓇᑕᖃᓐᖏᑦᑐᒥ ᒥᕐᖑᐃᓯᕐᕕᐅᑉ ᐹᖓᓂ ᐃᓯᖅᐸᓪᓕᐊᕕᐊᓂ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 23 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

4.4 ᓯᐅᕋᕐᑕᕐᕕᐅᑉ ᓇᓗᓇᐃᖅᑕᐅᓯᒪᓂᖓ 

ᓯᐅᕋᖅᑕᕐᕕᐅᑉ ᓇᓗᓇᐃᖅᑕᐅᓯᒪᓂᖓ ᐃᓕᓴᖅᓯᐅᒪᒍᑕᐅᕗᖅ ᐊᒻᒪᓗ ᓴᐳᔾᔨᓯᒪᒍᑕᐅᓪᓗᓂ 
ᐲᔭᐃᕕᐅᑐᐃᓐᓇᕋᔭᕐᓂᖓᓂᒃ ᓯᐅᕋᖅᑕᕐᕕᒃ. ᓴᐳᔾᔭᐅᓯᒪᒍᑎᒃᓴᖅᑕᖃᕆᐊᓕᒃ ᓄᓇᓕᓐᓂ ᐊᑐᕋᑦᓴᐅᔪᓂᒃ, 
ᐊᑭᑐᔪᕐᔪᐊᕌᓗᓂᖓᓄᑦ ᓄᓇᓖᑦ ᐊᓯᖏᓐᓂᒃ ᑎᑭᑎᑦᓯᓇᓱᐊᕆᐊᒃᓴᖅ. ᐊᖏᔪᒻᒪᕆᐅᔪᖅ ᓯᐅᕋᖅᑕᕐᕕᒃ 
ᐃᖃᓗᖕᓂ ᓯᐅᕋᕐᓂᒃ ᐊᒻᒪᓗ ᑐᐊᐸᓂᒃ, ᐊᑐᖅᑕᐅᖃᑦᑕᓲᖑᔪᓂ ᓴᐅᓯᒍᑕᐅᓪᓗᓂ ᐅᕝᕙᓘᓐᓃᑦ ᐊᑐᕆᐊᒧᑦ 
ᑐᓐᖓᕕᓕᐊᖑᓪᓗᓂ, ᐅᕝᕙᓘᓐᓃᑦ ᓯᐅᕋᓕᐊᖑᒋᐊᒃᑲᓂᖅᓯᒪᓗᓂ ᓴᓇᔭᒃᓴᓕᐊᖑᓪᓗᓂ ᐱᖁᑎᕐᔪᐊᓄᑦ. 
 
ᐊᕙᑎᒧᑦ ᐊᒻᒪᓗ ᐃᓅᓯᕐᒧᑦ ᐊᒃᑐᐃᓯᒪᓂᖓ ᐅᔭᕋᓐᓂᐊᕋᑦᓴᓂᒃ ᐲᔭᐃᓂᖅ ᒥᑭᓂᖅᐹᖑᔭᕆᐊᓕᒃ. ᐲᔭᐃᓂᕐᒧᑦ 
ᐊᐅᓚᓂᐅᔪᑦ ᐋᖅᑭᐅᒪᑎᑕᐅᒋᐊᓖᑦ ᖁᑦᓯᓂᖅᐹᒃᑯᑦ ᐊᐅᓚᑕᐅᔾᔪᑎᖏᓐᓄᑦ ᐊᑐᖅᑕᐅᓗᑎᒃ ᐊᒻᒪᓗ 
ᐅᑎᖅᑎᑕᐅᔾᔪᑎᖓᓄᑦ ᐃᓐᓂᕆᓚᐅᖅᑕᖓᓄᑦ ᐸᕐᓇᐅᓯᐅᖅᓯᒪᓗᓂ ᓄᓇᒧᑦ ᐊᑐᖅᑕᐅᓂᐊᖅᑐᑦ 
ᓄᖅᑲᐅᔾᔭᐅᓯᒪᓕᖅᑎᓪᓗᒋᑦ ᐅᕝᕙᓘᓐᓃᑦ ᐊᐅᓚᑦᓯᕕᑦᓴᐅᒍᓐᓃᖅᐸᑦ. ᐊᑐᖅᑕᐅᓕᕐᒥᓗᓂ, ᑲᔪᓯᑎᑕᐅᓂᖓ 
ᐊᐅᓚᑕᐅᓂᖏᓐᓄᑦ ᑖᒃᑯᐊ ᓄᓇᑦ ᓴᐳᔾᔭᐅᓯᒪᓂᐊᖅᑐᑦ ᐊᑐᖅᑕᐅᔪᓐᓇᖅᑎᑕᐅᓐᖏᓪᓗᑎᒃ ᐊᖏᓗᐊᖅᑐᒥᒃ 
ᓄᑖᒥ ᓴᓇᕕᑦᓴᓕᐊᖑᓯᒪᔪᒥ. 
 
ᓯᐅᕋᖅᑕᕐᕖᑦ ᓇᓗᓇᐃᖅᑕᐅᓯᒪᔪᑦ ᑕᑯᔭᒃᓵᓐᓂ A ᐊᒻᒪᓗ B. ᓄᓇᓕᐸᐅᔭᒃᑯᑦ ᒫᓐᓇ ᐊᑐᖃᑦᑕᖅᑐᑦ 
ᑐᐊᐸᑕᕐᕕᖕᒥᒃ/ᐅᔭᕋᑦᑕᕐᕕᖕᒥᒃ, ᐊᖅᑯᓯᐊᖑᓯᒪᔪᒥ ᓯᐅᕋᕐᑕᕐᕕᒃ, ᑕᒫᓃᑦᑐᖅ ᐅᖓᓯᒋᓗᐊᓐᖏᑕᖓᓂ 
ᑭᓛᒪᑕᑎᒍᑦ Upper Base ᐊᑐᕆᐊᖓᓂ. ᒥᑦᓴᐅᓴᑦᑕᐅᓯᒪᔪᖅ ᐊᑐᕈᓐᓇᕋᔭᕆᐊᒃᓴᖓᓂ ᓯᐅᕋᖅᑕᕐᕕᒃ 
ᑕᓪᓕᒪᓂᒃ ᖁᓕᓄᑦ ᐅᑭᐅᓄᑦ. ᓯᐅᕋᖅᑕᕐᕕᒃᓴᐅᔪᓐᓇᖅᓯᑎᑕᐅᓛᓕᕐᒥᔪᖅ ᓴᓇᔭᒃᓴᐅᔪᓂᒃ ᐅᐊᖕᓈᑕ 
ᐱᖓᓐᓇᖅᐸᓯᖓᓂ ᐃᖃᓗᐃᑦ ᓯᐅᕋᖅᑕᕐᕕᖓᑕ, ᑕᒫᓃᑦᑐᖅ ᐅᐊᖕᓈᑕ ᐱᖓᓐᓈᓂ ᑎᕆᖅᑯᐊᓂ ᓄᓇᓕᐅᑉ. 
ᑖᒃᑯᐊ ᐊᑐᐊᒐᑦ ᓇᓗᓇᐃᖅᓯᓯᒪᔪᑦ ᖃᓄᖅ ᑖᒃᑯᐊ ᓯᐅᕋᖅᑕᕐᕖᒃ ᐊᐅᓚᑕᐅᓂᐊᕐᓂᖏᓐᓂᒃ ᐊᒻᒪᓗ 
ᓴᐳᔾᔭᐅᓯᒪᓗᑎᒃ ᐊᖏᓗᐊᖅᑐᒥᒃ ᐊᐅᓚᑕᐅᓯᒪᖁᓇᒍ ᓴᓇᕕᒃᓴᐅᔪᖅ. 
 
ᐊᑐᐊᒐᑦ: 
 

1. ᐊᑐᖅᑕᐅᔪᓐᓇᖅᑎᑕᐅᔪᑦ ᓯᐅᕋᖅᑕᕕᖕᒥᒃ ᓇᓗᓇᐃᖅᑕᐅᓯᒪᓂᖏᑦ ᓯᐅᕋᖅᑕᕕᓪᓚᑦᑖᒦᓐᖔᕐᓗᓂ 
ᐊᒻᒪᓗ ᐅᔭᕋᑦᑕᕕᖕᒥᒃ ᐊᐅᓚᑦᓯᕕᐅᔪᒥᒃ, ᐃᓚᒋᔭᐅᔪᓐᓇᖅᑐᖅ ᑖᑦᓱᒧᖓ ᓄᒃᑕᕈᓐᓇᖅᑐᑦ 
ᖁᐊᓕᐅᕈᑏᑦ ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᔪᓐᓇᖅᑐᑦ ᓯᐅᕋᖅᑕᕕᖕᒥᒃ ᐲᔭᐃᓂᕐᒨᖓᔪᓄᑦ. ᓄᑖᖅ 
ᐅᕝᕙᓘᓐᓃᑦ ᐊᑐᖅᑕᐅᕙᑦᑐᑦ ᑲᔾᔮᕆᐊᖅᑐᕐᕕᐅᖃᑦᑕᖅᑐᑦ ᐅᕝᕙᓘᓐᓃᑦ ᐊᑯᓂᐅᓐᖏᑦᑐᖅ 
ᐊᑐᖅᑕᐅᓚᐅᐱᓪᓚᑐᐃᓇᓂᐊᖅᑐᑦ ᓈᖕᒪᒋᐊᖅᓯᒪᔭᐅᓪᓗᓂ ᓯᕗᓂᒃᓴᒥ ᐊᑐᖅᑕᐅᖃᑦᑕᓂᐊᖅᑐᓂᒃ 
ᐲᔭᐃᕕᒃᓴᐅᔭᕆᐊᖃᕐᓂᖓ ᐊᔪᓐᖏᑎᑕᐅᒍᑕᐅᒋᐊᖃᕐᓂᐊᕐᒥᔪᖅ. 

ᐊᑐᖅᑕᐅᔪᓐᓇᖅᑎᑕᐅ
ᔪᑦ 

ᑭᒡᓕᓕᐊᖑᓯᒪᔪᓄᑦ 
ᐋᖅᑭᑦᓯᒪᓂᐅᔪᑦ  2. ᑲᑎᒪᔩᑦ ᓴᖅᑭᑎᑦᓯᓛᕈᒪᔾᔪᑎᓕᐅᖅᓯᒪᕗᑦ ᐱᖁᑎᕐᔪᐊᒥᒃ ᐲᔭᐃᒍᑎᒃᓴᒥᒃ (ME) ᑭᒡᓕᓕᐊᖑᓯᒪᔪᒥ 

ᑖᒃᑯᓇᓂ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ ᐊᑐᖅᑕᐅᔪᓄᑦ ᓯᐅᕋᖅᑕᕕᖕᓄᑦ ᐊᒻᒪᓗ ᐅᔭᕋᑦᑕᕕᖕᓄᑦ. 

3. ᓯᐅᕋᖅᑕᕕᐅᕙᑦᑐᖅ ᐊᑕᖏᑦᓯᐊᕐᓗᓂ ᓄᖑᑕᐅᑉᐸᑦ, ᐅᕝᕙᓘᓐᓃᑦ ᓇᓗᓇᐃᖅᑕᐅᑉᐸᑦ 
ᓯᐅᕋᖅᑖᖑᕙᑦᑐᑦ ᐊᑐᕋᑦᓴᐅᓗᐊᕈᓐᓃᕆᐊᖏᑕ ᒪᑭᒪᔾᔪᑎᒋᓗᒍ, ᓄᓇᓕᐸᐅᔭᒃᑯᑦ ᐊᓯᖏᑎᒍᑦ 
ᐋᖅᑭᑦᓯᔪᓐᓇᖅᑐᑦ ᓄᓇᒥᒃ ᐊᑐᕐᓂᕐᒧᑦ. 

ᓄᖑᑕᐅᓂᖏᑦ 
ᐊᑐᕋᑦᓴᑦ 

4. ᐲᔭᖅᑕᐅᔪᑦ ᓯᐅᕋᖅᑕᕕᖕᒥᒃ ᐊᖏᖃᑎᒌᒍᑕᐅᓇᓱᐊᕈᑕᐅᔭᕆᐊᖃᓐᖏᑦᑐᑦ ᓯᖁᒥᑦᓯᒍᑕᐅᓗᑎᒃ 
ᐱᕝᕕᐅᔭᕆᐊᖃᓐᖏᑦᑐᒥᒃ ᓴᓇᕕᐅᓗᓂ ᐊᑦᑐᐊᔭᖏᓐᓂ ᓄᓇᓂᒃ. ᑲᑎᒪᔩᑦ ᐊᖏᕈᑎᖃᔾᔮᖏᑦᑐᑦ 
ᐸᕐᓇᐅᓯᐊᖑᓯᒪᔪᓄᑦ ᑐᒃᓯᕋᐅᓯᐊᖑᓯᒪᔪᓂᒃ ᓯᖁᒥᑦᓯᒍᑕᐅᔪᓂᒃ ᓄᓇᒥᒃ ᐊᑐᕐᓂᕐᒧᑦ 200 ᒦᑕ 
ᓯᐅᕋᖅᑕᕐᕕᓕᐊᖑᓯᒪᔪᒥᒃ. 

ᓄᓇᖓᑕ 
ᐃᓐᓂᕆᓚᐅᖅᑕᖓᓄᑦ 
ᐅᑎᖅᑎᑦᓯᓂᖅ 

5. ᐅᑎᖅᑎᑕᐅᓂᖓ ᐃᓐᓂᕆᓚᐅᖅᑕᖓᓄᑦ ᐊᒻᒪᓗ ᐋᖅᑭᓱᖅᑕᐅᓂᖓ ᓄᓇᖓᑕ ᐃᕐᖐᓐᓇᖅ 
ᑲᒪᒋᔭᐅᒋᐊᕆᐊᓕᒃ ᕿᒪᑦᑕᐅᑉᐸᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᑎᓪᓗᒍ ᓯᐅᕋᖅᑕᕐᕕᐅᔪᖅ, ᐊᒻᒪᓗ 
ᐊᐅᓚᑕᐅᔭᕆᐊᓕᒃ ᐊᖏᖃᑎᒌᓯᒪᒍᑕᐅᓗᓂ ᑲᒪᔭᕆᐊᓕᓐᓄᑦ ᐊᐅᓚᑦᓯᔨᐅᔪᓄᑦ. 

6. ᑲᑎᒪᔩᑦ ᐃᓱᒪᒋᐊᖅᓯᒪᔭᕆᐊᓖᑦ ᓄᑖᓂᒃ ᓯᐅᕋᖅᑕᕕᒃᓴᓕᐅᖅᐸᓪᓕᐊᓂᕐᒥᒃ ᐊᒻᒪᓗ 
ᐅᔭᕋᓐᓂᐊᕕᖕᓂᒃ ᓯᐅᕋᖅᑕᕐᕕᓕᐊᖑᓯᒪᔪᓂᒃ ᐋᖅᑭᒋᐊᖅᑕᐅᓯᒪᓂᖓᒍᑦ ᑭᓯᐊᓂ ᑭᒡᓕᓕᐊᖑᓯᒪᔪᓄᑦ 
ᒪᓕᒐᕋᓛᑦ. ᐋᖅᑭᒋᐊᕈᑎᒃᓴᐅᓇᔭᖅᑐᓂᒃ ᐃᓱᒪᒋᐊᖅᓯᒪᓗᑎᒃ, ᑲᑎᒪᔩᑦ ᐃᓱᒪᒋᒋᐊᕆᐊᓕᖏᑦ: 

a) ᑐᒃᓯᕋᐅᓯᐊᕆᔭᐅᓯᒪᔪᑦ ᓯᐊᕋᖅᑕᖅᑎᓄᑦ ᐊᖅᑯᑎᒋᔭᐅᓂᐊᖅᑐᓂᒃ ᐊᒻᒪᓗ ᐊᑐᕆᐊᑦ 
ᐃᖏᕐᕋᕕᐅᔪᓐᓇᕐᓂᖏᓐᓂᒃ ᑐᒃᓯᕋᐅᓯᐊᕆᔭᐅᓯᒪᔪᓂ ᓄᓇᓯᐅᑎᓄᑦ ᐅᓯᑲᑦᑕᐅᑎᓄᑦ 
ᐃᖏᕐᕋᕕᒃᓴᐅᖁᔭᐅᔪᓂᒃ ᐊᑦᑕᓇᓐᖏᑦᑐᒃᑯᑦ ᐊᒻᒪᓗ ᐊᑐᖅᑕᐅᑦᓯᐊᕈᓐᓇᑐᒃᑯᑦ; 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 24 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 25 y‰2WE  2010 
 

  

b) ᐊᑦᑐᐃᓂᕆᓯᒪᔭᖓ ᖃᓂᒋᔭᖏᓐᓃᑦᑐᓂ ᐊᖏᕐᕋᕆᔭᐅᔪᓂ ᓄᓇᓯᐅᑎᕐᕙᓗᓐᓄᑦ, ᐳᔪᕐᓗᒻᒧᑦ, 
ᐅᔪᑦᓯᓪᓛᓂᕐᒧᑦ, ᓄᓇᓯᐅᑎᐸᐅᔭᕐᓄᑦ ᐃᖏᕐᕋᔭᕋᕐᕕᐅᓗᐊᕐᓂᖓᓄᑦ, ᐊᓯᖏᓐᓄᓪᓗ; 

c) ᓴᐳᔾᔭᐅᓯᒪᓗᑎᒃ ᖃᓂᒋᔮᓃᑦᑐᑦ ᐃᒪᖅᓴᓗᐃᑦ ᖄᒥᓯᒪᓂᖓᓄᑦ ᑰᕝᕕᐅᔪᖅ; 

d) ᐊᑦᑐᐃᓯᒪᓂᖓ ᐊᒻᒪᓗ ᓈᖕᒪᒋᐊᖅᓯᒪᓂᖓ ᐊᑦᑐᐊᔭᖏᓐᓄᑦ ᐊᒻᒪᓗ ᖃᓂᒋᔭᖏᓐᓄᑦ ᓄᓇᓄᑦ 
ᐊᑐᖅᑕᐅᔪᓄᑦ; 

e) ᑐᒃᓯᕋᐅᓯᐊᖑᓯᒪᔪᖅ ᐊᑐᖅᑕᐅᓚᐅᖅᑎᓪᓗᒍ-ᑭᖑᓂᐊᒍᑦ ᐊᒻᒪᓗ ᓴᓗᒻᒪᓴᖅᑕᐅᓂᖓ 
ᐃᓐᓂᕆᓚᐅᖅᑕᖓᓄᑦ ᐅᑎᖅᑎᑕᐅᕙᓪᓕᐊᑎᓪᓗᒍ ᓄᓇ; 

f) ᑮᓇᐅᔭᖅᑑᑎᖃᕈᓐᓇᕋᔭᕐᓂᖓ ᐅᕝᕙᓘᓐᓃᑦ ᐊᑭᖓ. 

 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᕕᑦᑐᖅᓯᒪᓂᖅ 5 
ᐃᓄᖃᕐᓂᐅᔪᓄᑦ ᓄᓇᒥᒃ ᐊᑐᕐᓂᕐᒧᑦ 
ᐊᑐᐊᒐᑦ 
 
ᓄᓇᑦ ᐊᑐᖅᑕᐅᔪᑦ ᐃᓄᖃᕐᓂᐅᔪᓂ ᓇᓗᓇᖅᑕᐅᓯᒪᔪᑦ ᐊᑐᐊᒐᖅᑎᒍᑦ ᐊᑐᖅᑕᐅᔪᓐᓇᐅᑎᖏᓐᓄᑦ, ᓲᕐᓗ 
ᑮᓇᐅᔭᓕᐅᕋᓱᐊᕐᕕᒃᓴᐅᓂᖏ ᐊᒻᒪᓗ ᐱᓕᕆᕝᕕᔾᔪᐊᓄᑦ, ᐊᒻᒪᓗ ᓇᓗᓇᐃᖅᑕᐅᓯᒪᔪᓄᑦ ᓄᓇᓄᑦ 
ᐊᑐᖅᑕᐅᔪᓄᑦ ᓇᓗᓇᐃᖅᓯᒪᔭᐅᓂᖏᑦ. ᓄᓇᑦ ᐊᑐᖅᑕᐅᓂᖏᓐᓄᑦ ᓇᓗᓇᐃᖅᓯᒪᔭᐅᓂᖏᑦ ᑕᑯᔭᒃᓴᖅ B. 
ᐊᑐᐊᒐᑦ ᓄᓇᓄᑦ ᐊᑐᖅᑕᐅᔪᓄᑦ ᓯᓚᑖᓂ ᐃᓄᖃᕐᓂᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᓂᖓᓂ 4 
ᑖᒃᑯᓇᓂ ᐸᕐᓇᐅᑎᓂ. 
 

5.1 ᓄᓇᓕᐅᑉ ᕿᑎᖓᑕ ᓇᓗᓇᐃᖅᑕᐅᓯᒪᓂᖓ 

ᓄᓇᓕᐅᑉ ᕿᑎᖓᑕ ᓇᓗᓇᐃᖅᑕᐅᓯᒪᒍᑎᖓ ᐆᒻᒪᑎᒋᔭᐅᓂᕋᖅᑕᐅᔪᖅ ᐃᖃᓗᐃᑦ ᓄᓇᓕᐅᓂᖓᓄᑦ ᐊᒻᒪᓗ 
ᐊᖏᔪᖅᑳᒃᑯᕕᐅᓂᖓᓄᑦ. ᐊᔾᔨᒌᓐᖏᑦᑐᑦ ᐊᐅᓚᓂᕆᔭᖏᑦ ᐃᖅᑲᓇᐃᔭᕐᕖᑦ, ᒐᕙᒪᒃᑯᑦ, ᓂᐅᕕᕐᕖᑦ, 
ᐳᓚᕋᖅᑐᓕᕆᓂᖅ, ᐃᓪᓗᓕᕆᓂᖅ, ᑕᑯᓐᓇᖅᑕᐅᕙᑦᑐᑦ, ᑲᔾᔮᕆᐊᖅᑐᕐᓂᖅ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ 
ᐊᑐᖅᑕᐅᕙᑦᑐᓂ. ᐱᖕᒪᕆᐅᔪᒥᒃ ᐱᓕᕆᐊᒃᓴᖃᖅᑎᑕᐅᓂᖓ ᓄᓇᓕᐸᐅᔭᕐᒥ, ᓇᓗᓇᐃᖅᑕᐅᓯᒪᔪᑦ ᐊᑐᐊᒐᑦ 
ᐊᑐᓕᖅᑎᑕᐅᓯᒪᔪᑦ ᓄᓇᓕᐅᑉ ᕿᑎᐊᓄᑦ ᓄᓇᐅᑉ ᐊᑐᖅᑕᐅᓂᖓᓄᑦ ᓇᓗᓇᐃᖅᓯᒪᔭᐅᔾᔪᑖ, ᑕᑯᔭᒃᓴᐅᔪᖅ 
ᑕᑯᔭᒃᓴᖅ B ᑖᒃᑯᓇᓂ ᐸᕐᓇᐅᑎᓂ. 
 
ᐊᑐᐊᒐᑦ ᓄᓇᓕᐅᑉ ᕿᑎᐊᓄᑦ ᑐᕌᖓᔪᑦ ᐋᖅᑭᐅᒪᒍᑎᒃᓴᖏᓐᓄᑦ ᐃᖅᑲᓇᐃᔮᓄᑦ, ᐊᔾᔨᒌᓐᖏᑐᓄᑦ ᓄᓇᓂᒃ 
ᐊᑐᖃᑦᑕᕈᑕᐅᖏᓐᓇᓂᐊᖅᑐᓄᑦ, ᐊᖏᕐᕋᖃᕐᕕᒃᓴᓕᐅᕐᓂᕐᒧᑦ ᐋᖅᑭᑦᑕᐅᓯᒪᔪᓂ ᓄᓇᓂ, ᐱᕙᓪᓕᕈᑎᒃᓴᓂᒃ 
ᐊᑐᕆᐊᖑᓐᖏᑦᑐᒃᑯᑦ ᐊᐅᓚᖃᑦᑕᕐᓂᐅᔪᑦ ᐱᓱᖃᑦᑕᓂᖅᓴᐅᖁᓪᓗᒋᑦ ᐊᑦᑕᓇᓐᖏᑦᑐᒥ ᐊᒻᒪᓗ 
ᐃᓱᕐᕆᓇᖅᑐᒥ, ᐊᒻᒪᓗ ᐊᑐᖅᑕᐅᑲᓐᓂᖃᑦᑕᕈᑎᒃᓴᖏᑦ ᐊᑕᐅᓯᐅᖃᑎᒌᓐᓂᒃᑯᑦ ᓄᓇᓕᐸᐅᔭᒥᐅᑕᐅᓗᓂ 
ᐊᒻᒪᓗ ᐋᖅᑭᑦᑕᐅᓗᓂ ᓄᓇᓕᐸᐅᔭᒃᑯᑦ ᐋᖅᑭᑦᓯᒪᓂᖏᓐᓄᑦ ᐊᑐᐊᖅᓯᔾᔪᑎᑎᒍᑦ. ᐊᕕᑦᑐᖅᓯᒪᓂᖅ 5.1.1 
ᐅᖃᐅᓯᖃᖅᐳᖅ ᓄᓇᐅᑉ ᐊᑐᖅᑕᐅᓂᐊᓄᑦ ᐊᒻᒪᓗ ᐃᓪᓗᓄᑦ ᐊᑐᐊᒐᑦ ᐊᑐᓕᖅᑎᑕᐅᖁᓪᓗᒋᑦ ᓄᓇᓕᐅᑉ 
ᕿᑎᐊᓄᑦ. ᐊᕕᑦᑐᖅᓯᒪᓂᕐᒥ 5.1.2 ᐅᖃᐅᓯᕆᔭᐅᕗᑦ ᐱᓱᖃᑦᑕᖅᑐᑦ ᐊᒻᒪᓗ ᓄᓇᓯᐅᖃᑦᑕᖅᑐᑦ 
ᐊᐅᓚᓂᕆᕙᑦᑕᖏᓐᓄᑦ ᐊᑐᐊᒐᑦ. ᐊᕕᑦᑐᖅᓯᒪᓂᖅ 5.1.3 ᓇᓗᓇᐃᖅᓯᓯᒪᕗᖅ ᐊᑐᐊᒐᑦ ᑕᑯᒥᓇᖅᓯᓗᓂ 
ᑲᔾᔮᓇᓕᖅᑎᑕᐅᓂᖓᓄᑦ ᓄᓇᓕᐅᑉ ᕿᑎᐊ. 
 
ᒪᕐᕉᓐᓂ ᓄᓇᓕᐅᑉ ᕿᑎᐊᓂ ‘ᐊᕕᑦᑐᖅᓯᒪᓂᐅᔫᒃ’ ᐊᑐᖃᑦᑕᓂᕐᒧᑦ ᐊᒻᒪᓗ ᐊᖏᑎᒋᓂᖓ ᐊᒻᒪᓗ 
ᐋᖅᑭᑦᓯᒪᓂᖓ ᓴᓇᕕᒃᓴᓕᐅᕐᓂᕐᒧᑦ ᒪᓕᒐᖃᖅᑎᑕᐅᒋᐊᒃᑲᓂᖅᑑᒃ - ᐊᖏᔪᖅᑳᒃᑯᕕᐅᓂᖓ ᐊᒻᒪᓗ ᓯᔾᔭᖓ. 
ᑭᒡᓕᓕᐊᖑᓯᒪᔪᑦ ᑖᒃᑯᓇᓂ ᐊᕕᑦᑐᖅᓯᒪᓂᐅᔪᓂ ᑕᑯᔭᒃᓴᐅᔪᑦ ᑕᑯᔭᒃᓴᖅ B ᑖᒃᑯᓇᓂ ᐸᕐᓇᐅᑎᓂ. 
ᐋᖅᑭᑦᓯᒪᒍᑕᐅᓂᕋᖅᑕᐅᔪᑦ ᓄᓇᓕᐅᑉ ᕿᑎᐊᓄᑦ ᓄᓇᒥᒃ ᐊᑐᓂᕐᒧᑦ ᓇᓗᓇᐃᖅᑕᐅᓯᒪᓂᖏᓐᓄᑦ, ᑐᑭᓕᒃ 
ᐃᒫᒃ ᐊᑐᐊᒐᑦ ᓄᓇᓕᐅᑉ ᕿᑎᐊᓄᑦ ᐊᑐᖅᑕᐅᒋᐊᓖᑦ, ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᑉᐸᑕ 
ᐊᕕᑦᑐᖅᓯᒪᓂᐅᔪᓄᑦ ᐊᑐᐊᒐᕐᓂ. ᓈᖕᒪᖏᓪᓕᐅᕈᑎᑕᖃᖅᐸᑦ ᓄᓇᓕᐅᑉ ᕿᑎᐊᓄᑦ ᐊᒻᒪᓗ 
ᐊᕕᑦᑐᖅᓯᒪᓂᐅᔪᓂ ᐊᑐᐊᒐᕐᓄᑦ, ᐊᕕᑦᑐᖅᓯᒪᓂᐅᔪᒥ ᐊᑐᐊᒐᑦ ᓴᓐᖏᓂᖅᓴᐅᖏᓐᓇᓂᐊᖅᐳᑦ. 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖅ ᓴᖅᑭᕈᑕᐅᓯᒪᓂᐊᖅᐳᑦ ᐃᖕᒥᒃᑰᖓᔪᓂ ᑭᒡᓕᓕᐊᖑᓯᒪᔪᓂ 
ᐊᖏᔪᖅᑳᖃᕐᕕᖕᒧᑦ ᐊᒻᒪᓗ ᓯᔾᔭᖓᓄᑦ ᐊᕕᑦᑐᖅᓯᒪᓂᖏᓐᓄᑦ. 
 
ᐱᔾᔪᑎᒋᔭᖓ ᐊᖏᔪᖅᑳᖃᕐᕕᖕᒧᑦ ᐊᕕᑦᑐᖅᓯᒪᓂᐅᔪᒧᑦ ᐋᖅᑭᑦᓯᒪᓂᕋᖅᑕᐅᔪᖅ ᒐᕙᒪᒃᑯᑦ ᐊᒻᒪᓗ 
ᑕᒪᒃᑯᐊᒐᓚᐃᑦ ᖁᑦᓯᑦᑐᒦᑦᑐᓂ-ᐃᖅᑲᓇᐃᔮᓖᑦ ᐊᐅᓚᑕᖏᑦ ᖃᐅᔨᓇᓱᐊᕈᑎᒃᓴᐅᖁᓪᓗᒋᑦ ᕿᑎᐊᓂᒃ ᐊᒻᒪᓗ 
ᐊᑐᐃᓐᓇᐅᑦᓯᐊᖁᓪᓗᒍ ᐋᖅᑭᑦᑕᐅᓯᒪᓂᐊᖅᑐᖅ ᓇᓃᓐᓂᐊᕐᓂᖓᓄᑦ. ᐊᖏᕐᕋᖃᕐᕕᒃᓴᓄᑦ ᐊᒻᒪᓗ 
ᓂᐅᕕᕐᕕᖕᓄᑦ ᐊᑐᖃᑦᑕᖅᑐᑦ ᒪᓕᒐᖃᖅᑎᑕᐅᓂᐊᖅᑐᑦ, ᐊᒻᒪᓗ ᐊᖏᔫᑕᐅᓂᖅᓴᐅᔪᑦ ᓴᓇᕕᒃᓴᐅᔪᑦ 
ᐊᔪᓐᖏᑎᑕᐅᓂᐊᖅᑐᑦ ᐋᖅᑭᑦᓯᒪᓂᖓ ᐊᒻᒪᓗ ᐋᖅᑭᑦᑕᐅᓯᒪᓂᖓ ᒪᓕᑦᓯᒪᑉᐸᑕ ᓄᓇᓖᑦ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 27 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐋᖅᑭᑦᓯᒪᓂᖏᓐᓄᑦ ᐊᑐᐊᖅᓯᔾᔪᑎᓂᒃ. ᐊᑐᐊᒐᑦ ᐊᖏᔪᖅᑳᖃᕐᕕᐅᑉ ᐊᕕᑦᑐᖅᓯᒪᓂᖓᓄᑦ 
ᐋᖅᑭᑦᓯᒪᒍᑕᐅᓂᕋᖅᑕᐅᔪᖅ ᓇᓗᓇᐃᖅᑕᐅᓯᒪᔪᖅ ᐊᕕᑦᑐᖅᓯᒪᓂᖓᓂ 5.1.4. 
 
ᐱᔾᔪᑎᒋᔭᖓ ᓯᔾᔭᖓ (ᐃᓄᒃᑎᑐᑦ ᐅᖃᐅᓯᖅᑕᖅ ᐊᑐᖅᑕᐅᔪᖅ ᐅᓕᓐᓂᕐᒧᑦ ᐅᕝᕙᓘᓐᓃᑦ ᐃᒪᐅᑉ ᓯᓈᓄᑦ) 
ᐊᕕᑦᑐᖅᓯᒪᓂᐅᔪᒧᑦ ᐋᖅᑭᑦᓯᒍᑕᐅᓂᕋᖅᑕᐅᔪᖅ ᓴᐳᔾᔨᓯᒪᓂᕐᒧᑦ ᑕᑯᑦᓴᐅᓂᖓᓂᒃ ᑕᕆᐅᖅ, 
ᐊᑐᐃᓐᓇᐅᓂᖓᓂᒃ ᓯᔾᔭᖓ, ᐱᖅᑯᓯᕆᔭᐅᔪᒃᑯᑦ ᐊᑐᖅᑕᐅᖃᑦᑕᕐᓂᖓᓂᒃ, ᐊᒻᒪᓗ ᐊᑦᓯᓂᖅᓴᒦᑦᑐᑦ 
ᒥᑭᓂᖅᓴᐅᑎᑕᐅᔪᓄᑦ ᐊᖏᕐᕋᖃᕐᕕᒋᔭᐅᔪᑦ ᓄᓇᖓ. ᐃᓪᓗᓕᐊᖑᓯᒪᔪᓄᑦ ᐊᒻᒪᓗ ᓂᐅᕕᕐᕕᖕᒧᑦ ᐊᑐᖅᑕᐅᔪᑦ 
ᒪᓕᒐᖃᖅᑎᑕᐅᓂᐊᖅᑐᑦ, ᐊᒻᒪᓗ ᒥᑭᔫᑕᐅᓂᖅᓴᓂᒃ ᓄᓇᖓᓂᒃ ᐊᑐᕐᓂᕐᒧᑦ ᑭᓯᐊᓂ ᓴᓇᕕᒃᓴᐅᓪᓗᑎᒃ. 
ᐊᑐᐊᒐᑦ ᓯᔾᔭᖓᓄᑦ ᐊᕕᑦᑐᖅᓯᒪᓂᕐᒧᑦ ᐋᖅᑭᑦᓯᒪᒍᑕᐅᓂᕋᖅᑕᐅᔪᑦ ᓇᓗᓇᐃᖅᑕᐅᓯᒪᔪᖅ ᐊᕕᑦᑐᖅᓯᒪᓂᖓᓂ 
5.1.5. 

5.1.1 ᓄᓇᓕᐅᑉ ᕿᑎᖓᓂᒃ ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᐃᓪᓗᓄᑦ ᐊᑐᐊᒐᑦ 

ᐅᔾᔨᓇᖅᑐᒻᒪᕆᒃ ᐋᖅᑭᓱᖅᑕᐅᑲᓐᓂᕆᐊᖃᕐᓂᖓ ᓄᓇᓕᐅᑉ ᕿᑎᐊ; ᐊᑐᖅᑕᐅᒍᓐᓇᕐᓂᖓ 
ᐊᑐᖅᑕᐅᓯᒪᓐᖏᓗᐊᖅᑐᖅ ᓄᓇ ᐊᑐᖅᑕᐅᔪᓐᓇᖅᑐᖅ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᓯᕕᐅᓗᓂ ᐊᒻᒪᓗ 
ᐃᓪᓗᓕᐅᕐᕕᐅᓗᓂ ᑎᑭᐅᑎᓯᒪᖁᓪᓗᒍ ᐱᕈᖅᐸᓪᓕᐊᔪᓄᑦ ᐃᓄᒋᐊᒃᓯᕙᓪᓕᐊᓂᑦᑎᓐᓄᑦ. ᐊᔾᔨᐅᔪᖁᑎᑦᓯᐊᕙᑦ 
ᓴᓇᔭᐅᖃᑦᑕᖅᓯᒪᔪᑦ ᑲᑎᓯᒪᔭᐅᓪᓗᑎᒃ ᓯᕗᓪᓕᖅᐹᓂ ᓇᑎᕐᓂ ᑮᓇᐅᔭᓕᐅᕋᓱᐊᖅᑎᐅᔪᓄᑦ ᐊᑐᖅᑕᐅᔪᑦ 
ᐊᒻᒪᓗ ᐊᖏᕐᕋᖃᕐᕕᐅᓪᓗᑎᒃ ᖁᓕᖏᓐᓃᑦᑐᑦ; ᑕᒪᓐᓇ ᐊᔾᔨᒌᓐᖏᑦᑐᓂᒃ ᑲᑎᑦᓯᓯᒪᓂᒃᑯᑦ 
ᐊᑐᖅᑕᐅᖃᑦᑕᖅᑐᖅ ᐊᑐᖅᑕᑲᓐᓂᖃᑦᑕᖁᔭᐅᔪᖅ ᑕᒪᒃᑯᓇᓂ ᑮᓇᐅᔭᓕᐅᕋᓱᐊᕐᕕᓪᓗᐊᑕᓕᓐᓂ ᐊᖅᑯᑎᓂ. 
ᑕᒪᒃᑯᐊ ᑭᖑᓂᐊᓃᑦᑐᑦ ᑮᓇᐅᔭᓕᐅᕋᓱᐊᕐᕕᓪᓗᐊᑕᐅᔪᓂ ᐊᖅᑯᑎᓃᑦᑐᑦ ᐊᖏᕐᕋᖃᕐᕕᒃᓴᐅᓂᖅᓴᐅᒋᐊᓖᑦ 
ᐊᑐᖅᑕᐅᓂᖏᑦ ᐊᒻᒪᓗ ᐊᖏᓂᖅᓴᐅᔪᑦ ᒥᑭᓂᖅᓴᐅᓗᑎᒃ-ᐃᓂᒋᔭᐅᔪᑦ ᐃᓪᓗᓄᑦ ᓴᓂᓪᓕᕇᓕᐊᖑᓯᒪᔪᓄᑦ 
ᓲᕐᓗ Lower Base-ᒥᐅᑕᑎᑐᑦ. ᐅᓄᖅᑐᑦ ᐃᓚᒌᑦ ᐊᒻᒪᓗ ᐃᓪᓗᒋᔭᐅᔪᑦ ᑲᑎᓐᖓᐅᖅᑐᓂ 
ᓴᓇᔭᐅᓂᖅᓴᐅᖁᔭᐅᓂᐊᖅᑐᑦ ᐊᖏᕐᕋᖃᕐᕕᒃᓴᓂ. 
 
ᐃᑲᔫᑕᐅᔪᓐᓇᖅᑐᑦ ᐅᓄᖅᑐᑦ ᐱᕚᓪᓕᕈᑎᒃᓴᐅᔪᓂᒃ ᐃᓪᓗᓕᐅᖃᑦᑕᓂᕐᒧᑦ ᓄᓇᓕᐅᑉ ᕿᑎᐊᓂ. ᐃᓄᖏᑦ 
ᐊᑐᐃᓐᓇᖃᕐᓂᖅᓴᐅᓗᑎᒃ ᐱᔨᑦᓯᕋᐅᑎᓂᒃ ᐊᒻᒪᓗ ᐃᖅᑲᓇᐃᔮᓂ ᓄᓇᓯᐅᓐᖏᓪᓗᑎᒃ ᐅᐸᒍᓐᓇᖅᑕᒥᓂᒃ, 
ᓄᓇᓯᐅᑎᖃᓐᖏᓂᖅᓴᐅᒍᑕᐅᓇᔭᖅᑐᖅ. ᐱᔪᒪᔭᐅᓂᖅᓴᐅᔪᖅ ᒥᑭᔫᑕᐅᓂᖅᓴᖅ ᐃᓪᓗᐃᑦ, ᐱᓗᐊᖅᑐᒥ 
ᐃᓅᓱᓐᓂᖅᓴᐅᔪᓄᑦ ᐃᖃᓗᖕᒥᐅᓄᑦ ᐊᒻᒪᓗ ᐊᓯᖏᓐᓄᑦ ᐃᖃᓗᒻᒥᐅᕈᖃᑦᑕᖅᑐᓄᑦ ᐃᖅᑲᓇᐃᔭᕆᐊᖅᑐᓄᑦ, 
ᐃᓕᓐᓂᐊᕆᐊᖅᑐᓄᑦ, ᐅᕝᕙᓘᓐᓃᑦ ᐊᑐᐃᓐᓇᖃᓐᖏᓂᖅᓴᐅᓂᕐᒧᑦ ᐱᔨᑦᓯᕋᐅᑎᓂᒃ ᐊᓯᖏᓐᓂ ᓄᓇᕗᒻᒥ 
ᓄᓇᓕᖏᓐᓂ. ᐊᑐᐊᒐᖏᑦ ᓄᓇᓕᐅᑉ ᕿᑎᐊᓄᑦ ᑕᐃᒪᐃᒻᒪᑦ ᐃᑲᔫᑎᖃᖅᐳᑦ 
ᐊᖏᕐᕋᖃᕐᕕᒃᓴᐅᑲᓐᓂᕆᐊᖃᕐᓂᖓᓂᒃ. 
 
ᐊᑐᐊᒐᑦ: 
 

1. ᑲᑎᒪᔩᑦ ᐃᑲᔪᕐᓂᐊᖅᑐᑦ ᓄᓇᓕᐅᑉ ᕿᑎᐊᓂᒃ ᑕᑯᔭᒃᓴᐅᔪᖅ ᑕᑯᔭᒃᓴᖅ B 
ᑐᖅᑲᑕᕐᕕᒋᔭᐅᓪᓗᐊᑕᕐᓂᐊᕐᓂᖓᓂᒃ ᒐᕙᒪᓄᑦ, ᐳᓚᕋᖅᑐᓕᕆᓂᕐᒧᑦ, ᓇᖕᒥᓂᕆᔭᐅᔪᓄᑦ, 
ᓂᐅᕕᕐᕖᑦ, ᐃᓪᓗᐃᑦ, ᑕᑯᓐᓇᖅᑕᐅᕕᒃ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐊᐅᓚᑕᐅᔪᓂᒃ. 

2. ᐊᑐᖅᑕᐅᔪᓐᓇᖅᑎᑕᐅᓂᐊᖅᑐᖅ ᓄᓇᓕᐅᑉ ᕿᑎᐊᓄᑦ ᐃᓚᒋᔭᐅᓪᓗᑎᒃ ᐊᖏᕐᕋᖃᕐᕖᑦ, ᐊᓪᓚᕝᕕᒃ, 
ᓂᐅᕕᕐᕕᒃ, ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᓗᓂ, ᐃᓪᓗᓕᐊᖑᓯᒪᔪᓄᑦ ᐊᑐᕋᑦᓴᓄᑦ, ᐊᒻᒪᓗ 
ᓱᓇᑕᖃᓐᖏᑦᑐᓄᑦ ᒪᑐᐃᖓᔪᓄᑦ. 

3. ᑕᒪᕐᒥᒃ ᓴᓇᔭᐅᔪᑦ ᓄᓇᓕᐅᑉ ᕿᑎᐊᓂ, ᐊᖏᕐᕋᖃᕐᕕᒃᓴᓕᐊᖑᓐᖏᑉᐸᑕ ᐊᕐᕕᓂᓕᓐᓂᒃ (6) 
ᐃᓪᓗᓕᐅᕐᕕᐅᓯᒪᓗᑎᒃ, ᒪᓕᒋᐊᓖᑦ ᓄᓇᓕᐅᑉ ᕿᑎᐊᓂ ᓄᓇᓕᐸᐅᔭᕐᒨᖓᔪᑦ ᐋᖅᑭᐅᒪᒍᑎᓄᑦ  
ᐊᑐᐊᖅᓯᔾᔪᑎᑦ, ᓇᓗᓇᐃᖅᑕᐅᓯᒪᔪᑦ ᓄᓇᓕᐅᑉ ᕿᑎᐊᓄᑦ ᐊᒻᒪᓗ ᐊᖏᔪᖅᑳᒃᑯᕕᖕᒥ 
ᐋᖅᑭᓱᖅᑕᐅᒋᐊᒃᑲᓐᓂᕈᑎᓄᑦ ᐸᕐᓇᐅᑏᑦ ᐊᕕᑦᑐᖅᓯᒪᓂᖓᓄᑦ, ᐊᒻᒪᓗ 
ᐋᖅᑭᒋᐊᖅᑕᐅᔫᒥᖃᑦᑕᕐᓗᑎᒃ ᑲᑎᒪᔨᓄᑦ ᐱᖁᔨᕗᖔᕈᑎᒃᑯᑦ. 

4. ᐊᖏᕐᕋᖃᕐᕕᒃᓴᓄᑦ ᐊᒻᒪᓗ ᐊᔾᔨᒌᓐᖏᑦᑐᓄᑦ-ᐊᑐᖅᑕᐅᑲᓐᓂᖁᓪᓗᒋᑦ ᓄᓇᓕᐅᑉ ᕿᑎᐊᓂ, ᑲᑎᒪᔩᑦ 
ᓴᖅᑭᑎᑦᓯᔪᒪᔾᔪᑎᖏᑦ ᐊᔾᔨᒌᓐᖏᑦᑐᓄᑦ ᐊᑐᖅᑕᐅᔾᔪᑎᒃᓴᖏᓐᓄᑦ ᑭᒡᓕᓕᐊᖑᓯᒪᔪᓂ B1, B2, CD, 
ᐊᒻᒪᓗ S ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖏᓐᓂ. 

ᐃᓪᓗᐃᑦ 
ᖁᑦᓯᕐᓂᕆᒋᐊᓕᖏᓐᓄᑦ-
ᒪᓕᒃᑕᐅᔭᒋᐊᓖᑦ 
ᖁᕝᕙᕆᐊᒃᑲᓐᓂᕈᑎᓴᓄᑦ 

ᐊᔾᔨᒌᓐᖏᑦᑐᓄᑦ-
ᐊᑐᕋᑦᓴᓄᑦ 
ᓴᓇᔭᐅᒋᐊᒃᑲᓐᓂᕈᑎᑦ  

5. ᐃᓪᓗᓕᐊᖑᔪᑦ ᖁᑦᓯᓐᓂᖏᑦ ᓄᓇᓕᐅᑉ ᕿᑎᐊᓂ ᖁᑦᓯᓂᖅᐹᖑᔪᓐᓇᕐᓗᓂ ᓯᑕᒪᓂᒃ ᓇᑎᓕᒃ, 
ᖃᓄᐃᒋᔭᐅᓐᖏᑦᑐᑑᓗᓂ ᐃᓪᓗᐊᓗᒃ, ᓯᑕᒪᐅᔪᖅᑐᓂᒃ (8) ᓇᑎᖃᕐᓂᖓ ᐅᖓᑖᓅᓐᖏᑦᑐᖅ. 
ᑲᑎᒪᔩᑦ ᐊᖏᕈᑎᖃᕈᓐᓇᖅᑐᑦ ᖁᕝᕙᕆᐊᖅᑕᐅᔪᒪᔪᓂᒃ ᐊᑕᐅᓯᒃᑲᓂᕐᒥᒃ ᓇᑎᕐᒥᒃ ᑐᒃᓯᕋᐅᑎᒃᑯᑦ 
ᐊᓯᔾᔨᖅᑕᐅᔪᒪᔾᔪᑎᓕᐅᖅᓯᒪᔪᓄᑦ. ᖁᕝᕙᕆᐊᖅᑕᐅᔪᑦ ᒪᕐᕉᓐᓂᒃ ᓯᑕᒪᓄᑦ ᓇᑎᕐᓂᒃ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 28 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᖏᖅᑕᐅᔪᓐᓇᓂᐊᖅᑐᑦ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᑦ ᐋᖅᑭᒋᐊᖅᑕᐅᓗᑎᒃ. ᑲᑎᒪᔩᑦ ᐋᖅᑭᑦᓯᓗᑎᒃ 
ᑖᒃᑯᑎᒎᓇ ᒪᓕᒃᑕᐅᔭᕆᐊᖃᖅᑎᑕᐅᔪᑎᒍᑦ ᐃᓱᒪᓕᐅᕈᑎᖃᕆᐊᖃᓕᕌᖓᒥᒃ ᑐᒃᓯᕋᐅᑎᓂᒃ 
ᐊᓯᔾᔨᖅᑕᐅᔪᒪᔾᔪᑎᓂᒃ ᐃᓪᓘᑉ ᖁᑦᓯᓐᓂᖓᓄᑦ ᖁᓛᓂ ᓯᑕᒪᑦ ᓇᑏᑦ ᐅᖓᑖᓅᓐᖏᑦᑐᖅ 
ᓯᑕᒪᐅᔪᖅᑐᑦ (8) ᓇᑏᑦ: 

a) ᓄᓇᐅᑉ ᐃᓗᐊᒍᑦ ᐅᕝᕙᓘᓐᓃᑦ ᐅᓄᖅᑐᓄᑦ-ᖁᓕᕇᓄᑦ ᓄᖅᑲᖓᕕᒃ ᐋᖅᑭᑦᓯᒪᔭᕆᐊᓖᒃ 
ᑕᕝᕗᓐᖓᖓᓗᓂ ᐋᖅᑭᒋᐊᕆᔪᒪᔾᔪᑎᒧᑦ; 

b) ᐃᓕᓴᕆᔭᐅᓯᒪᔪᑦ ᐱᖕᒪᕆᐅᔪᑦ ᑕᑯᑦᓴᐅᔪᑦ ᒪᓕᒐᓕᐅᕐᕕᖕᒧᑦ ᑖᓪᓕᖅᑕᐅᓯᒪᔭᕆᐊᖃᓐᖏᑦᑐᑦ; 

c) ᐃᓕᓴᕆᔭᐅᓯᒪᔪᑦ ᐱᖕᒪᕆᐅᔪᑦ ᑕᑯᑦᓴᐅᔪᑦ ᓯᔾᔭᒧᑦ ᑖᓪᓕᖅᑕᐅᓯᒪᔭᕆᐊᖃᓐᖏᑦᑐᑦ; 

d) ᓴᓇᒻᒪᖏᑦ ᐃᓪᓗᓕᐊᖑᔪᓄᑦ ᐃᑉᐱᒋᔭᐅᓯᒪᔭᕆᐊᓖᑦ ᖁᑦᓯᓐᓂᖏᑦ ᐊᒻᒪᓗ ᐊᖏᓂᖏᑦ 
ᐊᒃᑐᐊᔭᖏᓐᓃᑦᑐᑦ ᐃᓪᓗᐃᑦ, ᐋᖅᑭᒋᐊᕆᔪᒪᔾᔪᑎᒃᑯᑦ ᖁᑦᓯᓐᓂᖏᓐᓂᒃ ᐊᒻᒪᓗ ᖁᓛᓃᑦᑐᑦ 
ᓇᑎᖓᑕ ᓯᑕᒪᖓᓂ (ᒥᑦᓯᑎᓐᓅᖏᑦᑐᖅ 2 ᒦᑕ ᓯᕗᕌᓂᒃ ᐃᓪᓘᑉ) ᑕᒪᐅᓈᖓᓗᑎᒃ 
ᐊᑐᕆᐊᒃᑯᑦ ᐊᒻᒪᓗ ᐊᓯᖏᑎᒍᑦ ᓇᔪᖅᑕᐅᔪᓄᑦ ᖁᑦᓯᓐᓂᖏᑦ ᓈᖕᒪᑦᓯᑎᑕᐅᒋᐊᕆᐊᖃᖅᐸᑦ. 

e) ᓴᓇᔭᐅᔪᖅ ᐊᔪᕐᓇᖏᓐᓂᓕᒫᖓᒍᑦ ᑖᓪᓖᓯᒪᔭᕆᐊᖃᓐᖏᑦᑐᖅ ᐊᖏᕐᕋᖃᕐᕕᐅᔪᓂᒃ, 
ᑕᑯᑦᓴᐅᓂᖏᑎᒍᑦ ᐊᒻᒪᓗ ᐊᖏᓂᖏᓐᓄᑦ ᐃᓪᓗᐃᑦ. 

f) ᓴᓇᔭᐅᔪᖅ ᐊᔪᕐᓇᖏᓐᓂᓕᒫᖓᒍᑦ ᐹᖅᑐᕆᐊᖃᓐᖏᑦᑐᖅ ᐊᓄᕆᒧᑦ ᐊᒻᒪᓗ 
ᐊᐱᖃᑦᑕᕐᓂᖓᓄᑦ ᐊᑦᑐᐊᔭᖏᓐᓂ ᓴᓇᔭᐅᕙᓪᓕᐊᔪᑦ. 

g) ᐊᖅᑯᑎᖃᑦᓯᐊᕆᐊᓕᒃ ᓈᖕᒪᒋᐊᖅᓯᒪᔪᒥᒃ ᓴᓇᕕᐅᔪᖅ ᐊᑐᕋᑦᓴᖃᖁᓪᓗᒍ. 

6. ᑲᑎᒪᔩᑦ ᐃᓕᓴᖅᓯᐅᒪᓂᐊᖅᑐᑦ ᐊᖅᑯᑎᓪᓗᐊᑕᕐᓂᒃ ᐅᔾᔨᓇᖅᑐᒻᒪᕆᐅᓂᖏᓐᓂᒃ 
ᑮᓇᐅᔭᓕᐅᕋᓱᐊᕐᕕᐅᔪᓄᑦ ᐊᖅᑯᑎᖏᓐᓂ ᐃᑲᔫᑕᐅᔪᓐᓇᖅᑐᓂᒃ ᐊᔾᔨᒌᓐᖏᑦᑐᓂᒃ-
ᐊᑐᖅᑕᐅᓂᖏᓐᓂᒃ ᐊᒻᒪᓗ ᐃᓄᖃᕐᓂᖅᓴᐅᔪᓂ ᓴᓇᕕᐅᔪᓂ. ᓄᓇᓕᕆᔭᐅᔭᕆᐊᓕᒃ ᐱᐅᓂᖅᐹᓄᑦ 
ᐱᖕᒪᕆᐅᓂᖏᓐᓂᒃ ᐊᖅᑯᑎᓪᓗᐊᑕᐃᑦ ᓇᓗᓇᓐᖏᑲᓐᓂᕈᑕᐅᓗᓂ. ᐊᖅᑯᑎᓪᓗᐊᑕᐃᑦ ᓄᓇᓕᐅᑉ 
ᐃᓗᐊᓂ ᐅᑯᐊᖑᔪᑦ: 

ᐊᑐᕆᐊᓪᓗᐊᑕᑦ: ᑯᐃᓐ ᐃᓕᓴᐱ 
II ᐊᑐᕆᐊᖅ, ᒥᕝᕕᒃ, 
ᓂᐊᖁᓐᖒᓯᐊᕆᐊᖅ ᐊᒻᒪᓗ ᓯᓈ  

a) ᑯᐃᓐ ᐃᓕᓴᐱ II ᐊᑐᕆᐊᖅ, ᓯᑕᒪᓂ ᓄᖅᑲᑕᕐᕕᓕᖕᒥᒃ ᓄᓇᐅᑉ ᕿᑎᐊᓄᑦ ᑭᒡᓕᓕᐊᖑᓯᒪᔪᒧᑦ; 

b) Federal Road, ᓯᑕᒪᓂ ᓄᖅᑲᑕᕐᕕᓕᖕᒥᒃ ᓄᓇᓕᐅᑉ ᕿᑎᐊᓄᑦ ᑭᒡᓕᓕᐊᖑᓯᒪᔪᒧᑦ; 

c) ᒥᕝᕕᒃ ᐊᑐᕆᐊᖅ, ᓯᑕᒪᓂ ᓄᖅᑲᑕᕐᕕᓕᖕᒥᒃ ᐊᒻᒪᓗ ᖃᖓᑕᓲᒃᑯᕕᖕᒧᑦ ᑭᒡᓕᓕᐊᖑᓯᒪᔪᒥ. 

d) ᓂᐊᖁᓐᖒᓯᐊᕆᐊᖅ ᐊᑐᕆᐊᖅ, ᐊᑯᓐᓂᖓᓂ ᓯᑕᒪᓂᒃ ᓄᖅᑲᑕᕐᕕᖓᓂᒃ ᐋᓐᓂᐊᕐᕕᐅᓪᓗ; ᐊᒻᒪᓗ 

e) ᓯᓈ ᐊᑐᕆᐊᖅ, ᐊᑯᓐᓂᖏᓐᓂ ᑯᐃᓐ ᐃᓕᓴᐱ II ᐊᑐᕆᐊᖓᓂ ᐊᒻᒪᓗ ᓄᓇᓕᐅᑉ ᕿᑎᐊᓄᑦ 
ᑭᒡᓕᓕᐊᖑᓯᒪᔪᓂ. 

7. ᓄᓇᓕᐅᑉ ᕿᑎᐊᓄᑦ ᐊᒻᒪᓗ ᐊᖏᔪᖅᑳᒃᑯᕕᖕᒧᑦ ᓴᓇᒋᐊᖅᑕᐅᒍᑎᖓᓄᑦ ᐸᕐᓇᐅᑎᑦ 
ᐊᑐᓕᖅᑎᑕᐅᓚᐅᖅᑐᖅ ᐱᖁᔨᕗᖔᕈᑎᒃᑯᑦ ᑲᑎᒪᔨᓄᑦ 2005-ᒥ. ᐸᕐᓇᐅᑎᓃᑦᑐᑦ ᓴᓇᒻᒪᖓᑕ 
ᐋᖅᑭᑦᓯᒪᓂᖓ, ᓴᓇᒻᒪᖓᓄᑦ ᐊᑐᐊᖅᓯᔾᔪᑏᑦ, ᐊᒻᒪᓗ ᓴᓇᒋᐊᖅᑕᐅᒍᑎᒃᓴᖓᓄᑦ ᑐᑭᒧᐊᒍᑎᒃᓴᑦ 
ᓄᓇᓕᐅᑉ ᕿᑎᐊᓄᑦ ᐊᒻᒪᓗ ᐊᖏᔪᖅᑳᒃᑯᕕᖕᒧᑦ. ᐊᓐᖑᑎᑎᑕᐅᒋᐊᕈᑦ ᑖᑦᓱᒧᖓ ᐸᕐᓇᐅᑎᒧᑦ 
ᑲᒪᒋᔭᐅᔭᕆᐊᓕᒃ ᐅᑯᐊ ᓇᓕᖏᓐᓂᒃ ᒪᓕᑦᑕᐅᒋᐊᖃᖅᑎᑕᐅᔪᓂᒃ ᓴᓐᖏᓂᖅᓴᐅᔪᖃᖅᐸᑦ:  

ᓄᓇᓕᐅᑉ ᕿᑎᐊ ᐊᒻᒪᓗ 
ᐊᖏᔪᖅᑳᖃᕐᕕᖕᒧᑦ 
ᐊᕕᑦᑐᖅᓯᒪᓂᖓᑕ 
ᓴᓇᔭᐅᒋᐊᕐᓂᖓᓄᑦ 
ᐸᕐᓇᐅᑎᑦ 

a) ᓄᓇᕗᑦ ᒐᕙᒪ ᓄᒃᑎᕆᑉᐸᑦ ᒪᓕᒐᓕᐅᕐᕕᖕᒥᒃ ᐊᒻᒪᓗ ᑖᒃᑯᓄᓐᖓᖓᔪᓂᒃ ᐊᐅᓚᑕᐅᔪᓂᒃ 
ᓯᓚᑖᓂ ᓄᓇᓕᐅᑉ ᕿᑎᐊᑕ ᐊᒻᒪᓗ/ᐅᕝᕙᓘᓐᓃᑦ ᓴᖅᑭᑎᑦᓯᔪᒪᔪᖃᖅᐸᑦ ᓄᑖᒥᒃ 
ᐊᖏᔪᖅᑳᒃᑯᕕᒃᓴᒥᒃ ᓄᓇᒥ ᐊᓯᐊᓃᑦᑐᒥ ᓄᓇᓕᐅᑉ ᕿᑎᖓᑕ; 

b) ᐊᓯᔾᔨᑐᖃᖅᐸᑦ ᐅᔾᔨᓇᕐᓗᓂ ᓴᓇᒻᒪᖓᑕ ᐋᖅᑭᑦᓯᒪᓂᖓᓄᑦ ᐊᒻᒪᓗ/ᐅᕝᕙᓘᓐᓃᑦ ᓴᓇᒻᒪᖓᑕ 
ᐊᑐᐊᖅᓯᔾᔪᑎᖏᓐᓄᑦ ᐸᕐᓇᐅᑎᑎᒍᑦ ᐆᒪᑎᑕᐅᔪᑦ ᐃᓱᒪᑦᓴᖅᓯᐅᕈᑕᐅᑉᐸᑦ. 

5.1.2 ᓄᓇᓕᐅᑉ ᕿᑎᖓᓂ ᐱᓱᕝᕖᑦ ᐊᒻᒪᓗ ᓄᓇᓯᐅᕐᕖᑦ ᐊᑐᐊᒐᖏᑦ 

ᐅᓄᖅᓯᕙᓪᓕᐊᓂᖏᓐᓄᑦ ᐃᓄᖏᑦ ᐊᒻᒪᓗ ᓄᓇᓯᐅᑏᑦ ᐊᑐᖅᑕᐅᖃᑦᑕᖅᑐᑦ ᐃᖃᓗᖕᓂ, ᐱᓱᖃᑦᑕᖅᑐᓄᑦ 
ᐊᒻᒪᓗ ᓄᓇᓯᐅᖃᑦᑕᖅᑐᓄᑦ ᐊᐅᓚᓂᕆᕙᑦᑕᖏᓐᓄᑦ ᐊᑲᐅᓐᖏᓪᓕᐅᕈᑕᐅᖃᑦᑕᖅᑐᑦ ᐋᖅᑭᒋᐊᖅᑕᐅᒋᐊᓖᑦ, 
ᐃᓚᒋᔭᐅᓪᓗᑎᒃ ᓄᖅᑲᖓᕖᑦ, ᐱᓱᕝᕕᓕᐊᖑᓯᒪᔪᑦ, ᐱᓱᕝᕕᖕᓄᑦ ᐊᒻᒪᓗ ᖃᒧᑕᐅᔭᓄᑦ ᐊᖅᑯᑏᑦ, ᓯᕗᓂᒃᓴᒥ 
ᓴᖑᒋᐊᖓᓃᑦ ᐊᑐᕆᐊᓄᑦ, ᒪᑐᔭᐅᑐᐃᓐᓇᕆᐊᓖᑦ ᒪᑐᔭᐅᒪᔪᓪᓗ ᐊᑐᕆᐊᑦ, ᐊᒻᒪᓗ ᐱᖁᑎᕐᒧᐊᑦ 
ᐃᑲᔫᑎᒃᓴᐅᔪᑦ ᓯᕗᓂᒃᓴᒥ ᐃᓄᒃᑕᐅᑎᓄᑦ ᓄᓇᓯᐅᑎᐸᐅᔭᓄᑦ ᐊᐅᓚᕕᒃᓴᐅᔪᑦ. 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 29 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᑐᐊᒐᑦ: 
 

  ᓄᖅᑲᖓᕖᑦ ᓄᓇᓯᐅᑎᓄᑦ 
1. ᐃᓪᓘᑉ ᓯᕗᕌᓂ ᓄᖅᑲᖓᕕᒃᑕᖃᕆᐊᖃᓐᖏᑦᑐᖅ ᑮᓇᐅᔭᓕᐅᕋᓱᐊᕈᑕᐅᔪᓂ ᐅᕝᕙᓘᓐᓃᑦ 

ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔪᓂ ᓴᓇᔭᐅᓯᒪᔪᓂ ᓄᓇᓕᐅᑉ ᕿᑎᐊᓂ ᓯᕗᕌᒎᖓᓗᓂ 
ᐅᖓᒻᒧᐃᓈᕐᕕᖕᒥ ᐊᑐᕆᐊᒥ. ᓄᖅᑲᖓᕕᖃᖅᑎᑕᐅᓂᐊᖅᑐᑦ ᓴᓂᕌᓂ ᐅᕝᕙᓘᓐᓃᑦ ᑐᓄᐊᓂ 
ᐃᓪᓘᑉ, ᐅᕝᕙᓘᓐᓃᑦ ᓄᓇᓖᑦ ᓄᖅᑲᖓᕕᓕᐊᕆᓯᒪᔭᖓᓂ. 

2. ᑭᖑᑉᐱᐊᑐᕐᓗᓂ ᐊᓂᕕᓕᐅᖅᓯᒪᔭᕆᐊᖃᓐᖏᑦᑐᖅ ᓄᖅᑲᖓᕕᖕᒥᒃ ᐊᖏᕐᕋᖃᕐᕕᐅᖏᑦᑐᓕᒫᓂ 
ᓴᓇᔭᐅᒪᔪᓂ ᐃᓂᒋᔭᐅᔪᓐᓇᖅᑐᒥ ᐱᖓᓱᓄᑦ (3) ᐅᖓᑖᓄᓪᓘᓐᓃᑦ; ᓄᖅᑲᖓᕕᖃᖅᑎᑕᐅᒋᐊᓖᑦ 
ᓄᖅᑲᖓᕕᐅᓕᖅᑕᐅᓯᒪᓗᓂ ᐊᑐᕆᐊᒨᖓᔪᒥᒃ ᐊᓂᕕᖃᕐᓗᓂ. 

3. ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᒥᑭᔫᑕᐅᓂᖅᓴᓂ ᑭᒡᓕᓕᐊᖑᓯᒪᔪᓂ, ᑲᑎᒪᔩᑦ ᐊᑐᕋᓱᐊᕐᓂᐊᖅᑐᑦ 
ᓄᓇᓖᑦ ᑭᒡᓕᓕᐊᕆᓯᒪᔭᖏᓐᓂᒃ ᐅᕝᕙᓘᓐᓃᑦ ᓄᑖᓂᒃ ᑭᒡᓕᓕᐅᕐᓗᑎᒃ ᓄᓇᓕᐅᑉ ᕿᑎᐊᓂ 
ᓄᓇᓖᑦ ᐋᖅᑭᑦᓯᒪᔭᖏᓐᓂ ᓄᖅᑲᖓᕕᒃᑲᓂᖅᓴᐅᓇᔭᖅᑐᓂᒃ. ᑖᒃᑯᐊ ᐋᖅᑭᑦᑕᐅᓯᒪᔪᑦ 
ᐃᓂᒃᓴᕆᔭᐅᔪᓐᓇᖅᑎᑕᐅᓂᐊᖅᑐᑦ ᐅᐸᑦᓯᒪᔭᖓᑕ ᓯᓚᑖᓃᑦᑐᑦ ᓄᑖᓂ ᓴᓇᕕᐅᔪᓂ 
ᑮᓇᐅᔭᐃᕐᕕᐅᖃᑦᑕᕐᓗᓂ ᓄᖅᑲᖓᕕᒋᔭᖓᓄᑦ ᐃᑲᔫᑎᓂ ᑐᒃᓯᕋᐅᓯᐅᖅᓯᒪᔪᒥᒃ ᐊᔪᓐᖏᑎᑕᐅᔪᓂ 
ᓴᓇᕕᐅᔪᓐᓇᖅᑐᓂ, ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᑮᓇᐅᔭᐃᕐᓗᓂ ᓄᖅᑲᖓᕕᒋᔭᐅᔪᓐᓇᖅᑎᑕᖏᑦ 
ᐊᑐᐊᒐᑦ, ᐊᓐᖑᑎᑎᑕᐅᒋᐊᖅᓯᒪᓂᖏᑎᒍᑦ. 

4. ᓄᓇᓕᓐᓂ ᓄᖅᑲᖓᕕᓕᐊᖑᓯᒪᔪᑦ ᑕᒫᓃᓐᓂᐊᖅᑐᑦ ᐊᑦᑕᓇᖅᑐᒦᓐᖏᓪᓗᑎᒃ ᐃᓯᕈᓐᓇᖁᓪᓗᒋᑦ 
ᐊᑐᕆᐊᓄᑦ ᐊᒻᒪᓗ ᐱᓱᕝᕕᖕᓄᑦ ᐊᑐᕆᐊᑦ ᓴᓂᕌᓂᑦᑐᓂ ᐅᕝᕙᓘᓐᓃᑦ ᐱᓱᕝᕕᓕᐊᖑᓯᒪᔪᓂ. 
ᐃᓂᖃᕐᓂᐊᖏᑦᑐᑦ ᓯᓚᑎᒋᔭᐅᔪᒥ ᓵᓐᖓᔪᒥ ᐅᖓᒻᒧᐃᓐᓈᕆᐊᓕᒻᒥ ᐊᑐᕆᐊᒥ ᐅᕝᕙᓘᓐᓃᑦ 
ᐊᑐᕆᐊᓪᓗᐊᑕᕐᒧᑦ. ᓄᓇᓕᐸᐅᔭᒃᑯᑦ ᓇᓗᓇᐃᖅᓯᓯᒪᔭᕆᐊᓖᑦ ᓄᓇᒥᒃ ᐊᒻᒪᓗ ᐊᑭᓖᒍᑎᒃᓴᓂᒃ 
ᑐᓐᖓᕕᒋᔭᐅᓂᐊᖅᑐᓂᒃ ᑲᑎᒪᔩᑦ ᐊᖏᕈᑎᖃᓚᐅᓐᖏᓐᓂᖏᓐᓂ ᐊᓯᐊᓂ ᐅᐸᑦᓯᒪᔭᖓᑕ 
ᓄᖅᑲᖓᕕᖃᖅᑎᑦᓯᓂᕐᒥᒃ. 

5. ᓈᖕᒪᑦᑐᒥ ᐊᑐᕆᐊᖑᓐᖏᑦᑐᒥ ᐅᓯᖏᐊᕐᕕᓕᐅᖅᓯᒪᓗᑎᒃ ᐊᒻᒪᓗ ᐱᔨᑦᓯᕋᐅᑎᓂᒃ 
ᐊᑐᐃᓐᓇᖃᖅᑎᑦᓯᓂᐊᖅᐳᑦ. 

6. ᐃᑲᔫᑎᒃᓴᐅᓗᓂ ᐊᑦᑕᓇᖅᑐᒦᖁᓇᒋᑦ ᐱᓱᖃᑦᑕᖅᑐᑦ ᐊᕙᑎᖏᓐᓂ, ᑲᑎᒪᔩᑦ ᐃᒪᐃᓕᐅᕐᓂᐊᖅᐳᑦ: 

a) ᐊᑐᓕᖅᑎᑦᓯᓗᑎᒃ ᐊᑐᕆᐊᒃᑯᑦ ᐃᑳᕐᕕᐅᔪᓂᒃ ᐊᕕᑦᑐᖅᓯᒪᓃᑦ ᐊᑐᖅᑕᐅᓪᓗᐊᑕᖃᑦᑕᖅᑐᓄᑦ, 
ᐅᖓᒻᒧᐃᓐᓈᕆᐊᓂ ᐊᒻᒪᓗ ᓄᓇᓖᑦ ᐊᑐᕆᐊᖏᓐᓂ, ᓇᓗᓇᐃᖅᑕᐅᓯᒪᓂᖓ ᐊᕕᑦᑐᖅᓯᒪᓂᖅ 
6.3-ᒦᑦᑐᖅ, ᐊᒻᒪᓗ ᐊᑐᕆᐊᖅ ᓯᓕᑦᓯᒋᐊᕐᓗᒍ ᓯᕗᓂᒃᓴᑎᓐᓂ ᐱᓱᖃᑦᑕᖅᑐᓄᑦ 
ᐱᓱᕝᕕᓕᐅᖅᑕᐅᓯᒪᑦᓯᐊᕈᑎᒃᓴᖓᓂ ᐱᑕᖃᕆᐊᖃᕐᓂᖏᓐᓂ ᒪᓕᑦᑕᐅᔭᕆᐊᖃᖅᑎᑕᐅᓗᓂ 
ᓴᓇᔭᐅᔪᒪᔪᖅ ᐊᖏᖅᑕᐅᔭᕆᐊᖃᕐᓂᖓᓄᑦ. 

b) ᓯᕗᓪᓕᐸᐅᔾᔭᐅᔭᕆᐊᖃᖅᑎᑕᐅᓗᓂ ᓴᓇᔭᐅᔭᕆᐊᖃᕐᓂᖓ ᐱᓱᖃᑦᑕᖅᑐᓄᑦ ᐱᓱᕝᕖᑦ 
ᐊᑐᕆᐊᓪᓗᐊᑕᒃᑯᑦ ᓇᓗᓇᐃᖅᑕᐅᓯᒪᓂᖓ ᐊᕕᑦᑐᖅᓯᒪᓂᖅ 5.1.1 ᒪᓕᓪᓗᒍ; 

c) ᐱᔭᕆᐊᖃᖅᐸᑦ, ᐱᓱᖃᑦᑕᖅᑐᑦ ᐱᓱᕝᕕᓕᐅᖅᑕᐅᓯᒪᓗᑎᒃ ᐊᑭᐊᓂ ᓇᖕᒥᓂᖁᑎᒋᔭᐅᒧᑦ 
ᐋᖅᑭᑦᓯᒪᑦᓯᐊᖁᓪᓗᒋᑦ ᐱᓱᕝᕕᒋᔭᐅᕙᑦᑐᑦ ᒪᓕᑦᑕᐅᔭᕆᐊᖃᖅᑎᑕᐅᓗᓂ ᓴᓇᔭᐅᔪᒪᔪᖅ 
ᐊᖏᖅᑕᐅᔭᕆᐊᖃᕐᓂᖓᓄᑦ; 

d) ᐊᔪᕐᓇᖏᓐᓂᓕᒫᖓᓄᑦ, ᖃᒧᑕᐅᔭᕋᕐᕕᐅᓗᐊᑦᑕᐃᓕᑎᓪᓗᒍ ᓄᓇᐅᑉ ᕿᑎᐊ ᐊᓯᖏᑎᒍᑦ 
ᐊᖅᑯᓯᐅᖅᑕᐅᓯᒪᓗᓂ ᓴᓂᕌᒍᑦ ᐊᒻᒪᓗ ᐅᓄᖅᓯᒋᐊᕐᓗᒋᑦ ᐊᑐᖅᑕᐅᔪᓐᓇᖅᑐᑦ ᓯᑯᒃᑰᖓᓗᑎᒃ 
ᓯᓚᑖᒎᖓᓗᑎᒃ ᓄᓇᐅᑉ ᕿᑎᐊᑕ; 

e) ᓇᓗᓇᐃᒃᑯᓯᖅᓯᒪᓗᒋᑦ ᖃᒧᑕᐅᔭᕐᓄᑦ ᐊᖅᑯᑏᑦ ᐊᒻᒪᓗ ᐃᑳᕐᕕᒃᓴᑦ ᓄᓇᓕᐅᑉ ᕿᑎᐊᓂ 
ᓴᖅᑭᔮᑦᓯᐊᖅᑐᒥᒃ ᓇᓗᓇᐃᒃᑯᓯᖅᓯᒪᓗᒋᑦ; ᐊᒻᒪᓗ 

f) ᓇᓗᓇᐃᖅᓯᒪᑦᓯᐊᕐᓗᒋᑦ ᐱᓱᑦᑐᓄᑦ ᐃᑳᕐᕕᒃᓴᑦ ᖁᐊᓕᖅᓱᖅᑕᐅᓯᒪᓂᖓᒍᑦ ᐅᕝᕙᓘᓐᓃᑦ 
ᓴᖅᑭᔮᖅᑎᑕᐅᓗᑎᒃ ᓇᓗᓇᐃᒃᑯᑕᖅᑎᒍᑦ. 

  ᓴᖑᒋᐊᖓᓃᑦ 7. ᐃᑯᓪᓚᐅᒥᓯᒪᒍᑎᒃᓴᐅᓗᓂ ᓄᓇᓯᐅᑎᓄᑦ ᐅᑦᓯᕕᓕᖕᓄᑦ ᓄᓇᓯᐅᕐᕕᐅᓪᓗᐊᑕᖃᑦᑕᖅᑐᑦ 
(ᐃᓚᒋᔭᐅᓐᖏᑦᑐᑦ ᑖᑦᓱᒧᖓ ᓄᓇᓕᖕᓂ ᐱᖁᑎᓕᕆᔨᒃᑯᑦ ᐱᔨᑦᓯᕋᐅᑏᓪᓗ) ᓄᓇᓕᐅᑉ ᕿᑎᐊᓂ, 
ᑲᑎᒪᔩᑦ ᓴᐳᔾᔨᓯᒪᓂᐊᖅᑐᑦ ᐊᖅᑯᑎᒋᔭᐅᕙᑦᑐᓂᒃ ᐊᒻᒪᓗ ᐃᓱᒪᒋᒋᐊᖅᓯᒪᓗᒍ ᐊᖅᑯᓯᐅᕐᓂᖅ 
ᐅᖓᒻᒧᐃᓐᓈᕐᕕᒃᓴᐅᔪᒥ, ᓇᓗᓇᐃᖅᑕᐅᓯᒪᔪᒥ ᑕᑯᔭᒃᓴᖅ D, ᐊᒻᒪᓗ ᒪᓕᓪᓗᒋᑦ ᐊᑐᐊᒐᑦ 
ᐊᕕᑦᑐᖅᓯᒪᓂᖓᓂ 6.3.3. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 30 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

8. ᑲᑎᒪᔨᓄᑦ ᐃᓱᒪᑦᓴᖅᓯᐅᕈᑕᐅᓂᐊᖅᑐᖅ ᒪᑐᓯᓂᕐᒥᒃ ᐊᐅᓪ ᕗᐃᑦᕼᐅᔅ ᐊᑐᕆᐊᖓᓂ 
ᐊᑯᓐᓂᖏᓐᓃᑦᑐᖅ ᐃᒡᓗᓕᒃ ᐊᖅᑯᑖ ᐊᒻᒪᓗ ᒥᕝᕕᒃ ᐊᑐᕆᐊᖓ ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ 
ᐊᕙᑖᓃᑦᑐᑦ ᑭᒡᓕᓕᐊᖑᓯᒪᔪᑦ ᐊᒻᒪᓗ ᐊᑦᑕᓇᓐᖏᐹᓪᓕᖁᓪᓗᒋᑦ ᓄᖅᑲᑕᕐᕖᑦ ᒥᕝᕕᒃ ᐊᑐᕆᐊᖓᓂ. 

ᐊᑐᕆᐊᑦ ᒪᑐᒪᔪᑦ 

9. ᑲᑎᒪᔨᓄᑦ ᐃᓱᒪᑦᓴᖅᓯᐅᕈᑕᐅᓂᐊᖅᑐᖅ ᒪᑐᓯᓂᕐᒥᒃ ᓄᓇᕗᑦ ᐊᖅᑯᑖᓂ ᐊᑯᓐᓂᖏᓐᓃᑦᑐᖅ 
Federal Road ᐊᒻᒪᓗ ᐃᒡᓗᓕᒃ ᐊᖅᑯᑖ ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᐊᕙᑖᓃᑦᑐᑦ 
ᑭᒡᓕᓕᐊᖑᓯᒪᔪᑦ. 

10. ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ ᐃᓄᒃᑕᐅᑎᓂᒃ ᓄᓇᓯᐅᑎᑖᕐᓂᖅ ᐊᒻᒪᓗ 
ᓇᒧᓐᖔᔭᕈᑎᒃᓴᓄᑦ ᐋᖅᑭᑦᓯᒪᑦᓯᐊᕐᓗᓂ ᓄᓇᖓᑕ ᐊᖅᑭᑦᓯᒪᔭᖓ ᐊᑐᐃᓐᓇᐅᑲᓐᓂᖁᓪᓗᒍ 
ᓄᓇᓕᐅᑉ ᕿᑎᐊᓅᕈᓐᓇᕐᓂᖅ ᓯᓚᑖᓃᓐᖔᖅᑐᓂᒃ, ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖅ 6-ᒥ. 

ᐃᓄᒃᑕᐅᑏᑦ ᓄᓇᓯᐅᑎᑦ 

ᐃᓄᒃᑎᑑᖅᑐᑦ 
ᓇᓗᓇᐃᒃᑯᑕᑦ 

11. ᑲᑎᒪᔩᑦ ᐊᑐᕆᐊᖃᖅᑎᑦᓯᔪᑦ ᐃᓄᒃᑎᑑᖅᑐᓂᒃ ᑕᒪᐃᓐᓂ ᓇᓗᓇᐃᒃᑯᑕᕐᓂ ᑕᑯᑦᓴᐅᔪᓂ. 

5.1.3 ᑲᔾᔮᓇᖅᓯᑎᑕᐅᓂᖓᓄᑦ ᓄᓇᓕᐅᑉ ᕿᑎᖓᓂ ᐊᑐᐊᒐᑦ 

ᐊᑐᐊᒐᑦ ᑲᔾᔮᓇᖅᓯᑎᑕᐅᓂᖓᓄᑦ ᓄᓇᓕᐅᑉ ᕿᑎᐊ ᐊᒻᒪᓗ ᓄᓇᓕᖕᓄᑦ ᐅᐱᒋᔭᐅᖁᓪᓗᒍ ᐆᒻᒪᑎᒋᔭᐅᓂᖓ 
ᐃᖃᓗᖕᓄᑦ ᓇᓗᓇᐃᖅᑕᐅᓯᒪᒍᑎᖓᓄᑦ ᓯᕗᓪᓕᐅᔾᔭᐅᔭᕆᐊᖃᖅᑎᑕᐅᕗᖅ. ᑐᒃᓯᕋᐅᑏᑦ ᓄᓇᓖᑦ 
ᐋᖅᑭᑦᓯᒪᓂᖓᓄ ᐊᑐᐊᖅᓯᔾᔪᑎᒃᓴᑦ ᑕᒪᐃᓐᓄᑦ ᐅᔾᔨᕐᓇᖅᑐᓄᑦ ᓄᑖᓄᑦ ᓴᓇᔭᐅᕙᓪᓕᐊᔪᓄᑦ, ᐱᓗᐊᖅᑐᒥ 
ᐊᖏᔪᖅᑳᒃᑯᕕᖕᒥ ᐊᒻᒪᓗ ᑕᒪᐅᓇ ᐊᖅᑯᑖᒍᑦ ᒥᕝᕕᖕᒥᒃ (ᒥᕝᕕ ᐊᑐᕆᐊᖅ), ᐱᕚᓪᓕᕋᔭᓪᓚᕆᑦᑐᑦ 
ᓄᓇᓕᐸᐅᔭᒃᑯᑦ ᑕᑯᑦᓴᐅᓂᖓ. ᐊᑐᕆᐊᑦ ᐋᖅᑭᓱᖅᑕᐅᑦᓯᐊᕐᓗᑎᒃ, ᐃᓚᒋᔭᐅᓗᓂ ᓄᓇᐃᑦ ᓴᓇᔭᐅᓂᖏᑦ, 
ᖁᐊᓕᖅᓱᖅᑕᐅᓂᖓ, ᐊᒻᒪᓗ ᐊᐅᓚᑕᐅᔪᑦ ᓄᖅᑲᖓᕖᑦ ᐃᑲᔫᑎᖃᒻᒪᕆᓐᓂᐊᖅᑐᑦ ᐋᖅᑭᑦᓯᒪᓂᖏᑦ 
ᓇᓗᓇᐃᖅᓯᒪᑦᓯᐊᓂᖅᓴᐅᓗᑎᒃ ᐊᒻᒪᓗ ᐊᔾᔨᐅᖏᑦᑐᒥᒃ ᓄᓇᓕᖓ ᐋᖅᑭᑦᓯᒪᓗᓂ. ᐋᖅᑭᑦᓱᐃᓂᖅ ᐊᒻᒪᓗ 
ᐊᓐᖑᑎᑎᑦᓯᒋᐊᕐᓂᖅ ᐱᐅᓯᒋᐊᕈᑕᐅᔪᓂᒃ ᐱᖕᒪᕆᐅᑎᒋᓂᐊᖅᑐᖅ ᓴᓇᔭᐅᒋᐊᓐᖓᕈᑎᒥᓂᖓᓂᒃ. 
 

ᓄᓇᓖᑦ ᐋᖅᑭᑦᓯᒪᓂᖓᓄᑦ ᐊᑐᐊᖅᓯᔾᔪᑏᑦ ᐃᖅᑲᓇᐃᔭᐅᑕᐅᔪᑦ ᓄᓇᓕᐸᐅᔭᕐᒧᑦ ᐊᐅᓚᑦᓯᒍᑎᒃᓴᐅᓪᓗᑎᒃ 
ᓄᑖᓂᒃ ᓴᓇᕕᒃᓴᐅᔪᓂᒃ ᓄᓇᓕᐅᑉ ᕿᑎᐊᓂ ᐊᒻᒪᓗ ᓯᕗᒧᐊᒋᐊᕈᑎᒃᓴᐅᓪᓗᑎᒃ ᑲᑎᓐᖓᒋᐊᒃᑲᓐᓂᕈᑎᒧᑦ, 
ᐊᐅᓚᑦᓯᐊᕆᐊᒃᑲᓐᓂᕈᑎᒧᑦ ᐊᒻᒪᓗ ᑕᑯᓗᒍ ᑲᔾᔮᓇᕆᐊᒃᑲᓐᓂᕈᑕᐅᓗᓂ ᓄᓇᓕᐅᑉ ᐋᖅᑭᑦᓯᒪᓂᖓ. 
ᐃᒪᐃᓕᖓᔭᕆᐊᖃᕐᓂᐊᖅᑑᓚᒍᑕᐅᓇᓱᐊᓐᖏᑦᑐᖅ; ᐊᓯᖏᑎᒍᑦ ᐋᖅᑭᑦᓯᓯᒪᒍᑎᒃᓴᑦ ᓈᖕᒪᒐᔭᕐᒥᔪᑦ 
ᐋᖅᑭᑦᓯᒪᒍᑎᒃᓴᓄᑦ ᐱᓇᓱᐊᒐᑦᓴᓂᒃ. ᐊᓯᔾᔨᐸᓪᓕᐊᔪᓄᑦ, ᓲᕐᓗ ᓇᖕᒥᓂᖁᑎᒋᔭᐅᔪᓄᑦ ᑲᑎᑕᐅᓯᒪᔪᑦ ᐊᒻᒪᓗ 
ᓄᑖᓐᖑᐊᓪᓕᐊᔪᑦ ᐃᓪᓗᓄᑦ ᐃᓱᕐᕆᐅᑎᑦ ᐊᒻᒪᓗ ᐃᓪᓗᑦᓴᑦ ᐱᑕᖃᓕᖅᐸᓪᓕᐊᑐᐃᓐᓇᖅᑐᑦ. ᐊᑐᐊᖅᓯᔾᔪᑎᑦ 
ᑕᒪᐃᓐᓅᖓᔪᑦ ᓴᓇᒻᒪᖏᑕ ᐋᖅᑭᑦᑕᐅᓯᒪᓂᖏᓐᓄᑦ ᓄᓇᓕᐅᑉ ᕿᑎᐊᓄᑦ, ᑭᓯᐊᓂ ᐃᓱᒪᖅᓲᑕᐅᔪᓐᓇᖅᑐᑦ 
ᓴᓇᒻᒪᒋᔭᐅᔪᓂᒃ ᓄᑖᓂᒃ ᓴᖅᑭᐸᓪᓕᐊᔪᓂᒃ ᐊᑐᖅᑕᐅᖔᕈᓐᓇᖅᑐᑦ. 

 
ᓄᓇᓕᐅᑉ ᕿᑎᐊᓂ 
ᓄᓇᓕᐸᐅᔭᕐᒨᖓᔪᑦ 
ᐋᖅᑭᐅᒪᒍᑎᓄᑦ  
ᐊᑐᐊᖅᓯᔾᔪᑎᒃᓴᑦ 

ᐊᑐᐊᒐᑦ: 

1. ᓴᓇᔭᐅᕙᓪᓕᐊᔪᑦ ᓄᓇᓕᐅᑉ ᕿᑎᐊᓂ, ᐊᖏᕐᕋᖃᕐᕕᑦᓴᑦ ᐃᓚᐅᓐᖏᑦᑐᑑᑎᓪᓗᒋᑦ ᑎᑭᓯᒪᔪᑦ 
ᐊᕐᕕᓂᓕᓐᓄᑦ (6) ᐊᖏᕐᕋᖃᕐᕕᐅᔪᑦ, ᒪᓕᒋᐊᓖᑦ ᓄᓇᓕᐅᑉ ᕿᑎᐊᓄᑦ ᓄᓇᓕᐅᑉ ᓴᓇᒻᒪᖏᓐᓄᑦ 
ᐊᑐᐊᖅᓯᔾᔪᑏᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᐅᑉ ᕿᑎᐊᓄᑦ ᐊᒻᒪᓗ ᐊᖏᔪᖅᑳᒃᑯᕕᐅᑉ 
ᐋᖅᑭᒋᐊᖅᑕᐅᒍᑎᖏᓐᓄᑦ ᐸᕐᓇᐅᑎᑦ, ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓂᖏᑦ ᑲᑎᒪᔨᓄᑦ 
ᐱᖁᔨᕗᖔᕈᑎᒃᑯᑦ. 

2. ᓴᓇᔪᖃᕆᐊᖃᓐᖏᑦᑐᖅ ᓄᓇᓕᐅᑉ ᕿᑎᐊᓂ, ᐊᓯᖏᓐᓂᒃ ᐊᖏᕐᕋᕆᔭᐅᓂᐊᖅᓄᑐᑦ ᓴᓇᔭᐅᔪᓂᒃ 
ᓯᑕᒪᓂᒃ (4) ᐊᖏᕐᕋᖅᑕᓕᓐᓂᒃ, ᐊᑐᖅᑕᐅᓗᑎᒃ ᐊᑭᓐᓇᖏᓐᓄᑦ ᓴᕕᕋᔭᓐᓂᒃ ᐱᐊᓂᒃᑕᐅᒍᑎᖓᓄᑦ. 

ᓴᕕᕋᔭᓐᓂᒃ ᐊᕙᓗᓖᑦ 

3. ᐅᒥᐊᕐᔪᐊᒃᑯᑦ ᐴᖑᖃᑦᑕᖅᓲᑦ (“ᓴᕕᕋᔮᓗᐃᑦ ᐅᓯᒍᑏᑦ”) ᓄᓇᓕᐅᑉ ᕿᑎᖓᓃᒋᐊᖃᖅᑎᑕᐅᓐᖏᑦᑐᑦ. 

4. ᑲᑎᒪᔩᑦ ᐱᐅᓯᒋᐊᖅᑎᑦᓯᓂᐊᖅᑐᑦ ᓂᐅᕐᕈᓯᒪᔪᓄᑦ ᑕᑯᒥᓇᕋᔭᖅᑐᓂᒃ ᓄᓇᓕᐸᐅᔭᒃᑯᑦ 
ᐋᖅᑭᒋᐊᖅᓯᒪᓂᖓᒍᑦ ᒥᕝᕕᒃ ᐊᖅᑯᑖᓂᒃ ᐊᑯᓐᓂᖓᓃᑦᑐᒥ ᖃᖓᑕᔫᒃᑯᕕᐅᑉ ᐊᒻᒪᓗ ᓯᑕᒪᓄᑦ 
ᓄᖅᑲᑕᕐᕖᑦ ᐊᖅᑯᑎᒋᔭᐅᓗᓂ ᐊᒻᒪᓗ ᐊᑐᕋᑦᓴᓪᓗᐊᑕᕆᔭᐅᓗᓂ ᓄᓇᓕᐸᐅᔭᒃᑯᓐᓄᑦ. 
ᐊᒻᒪᓗᑦᑕᐅᖅ, ᑲᑎᒪᔩᑦ ᐃᒪᐃᓕᐅᕐᓂᐊᖅᐳᑦ: 

a) ᐱᐅᓂᖅᐹᓂᒃ ᓄᓇᓕᓐᓂᒃ ᐋᖅᑭᑦᓯᒪᑦᓯᐊᑎᑦᓯᓗᑎᒃ ᓴᓇᒻᒪᖏᑎᒍᑦ ᑕᒪᐃᓐᓂᒃ ᓄᑖᓂᒃ 
ᓴᓇᔭᐅᕙᓪᓕᐊᔪᓂᒃ ᑕᒪᐅᓇᖅ ᐊᖅᑯᓯᕆᐊᒃᑯᑦ; 

b) ᑲᑐᔾᔨᖃᑎᖃᕐᓗᑎᒃ ᐃᖃᓗᖕᓂ ᖃᖓᑕᔫᒃᑯᕕᖓᓂ ᑕᒪᓐᓇ ᒥᕝᕕᒃ ᐊᖅᑯᑎ 
ᐊᑐᕋᑦᓴᓪᓗᐊᑕᐅᖏᓐᓇᖁᓪᓗᒍ ᓄᓇᓕᐅᑉ ᕿᑎᐊᓅᖅᐸᓪᓕᐊᓗᓂ ᓄᑖᖅ ᖃᖓᑕᔫᒃᑯᕕᒃ 
(ATB) ᓴᓇᔭᐅᓯᒪᓕᖅᐸᑦ; 

c) ᑲᑐᔾᔨᖃᑎᖃᕐᓗᑎᒃ ᐃᖃᓗᖕᓂ ᖃᖓᑕᔫᒃᑯᕕᖕᒥ ᑕᒪᓐᓇ ᐊᑐᕋᑦᓴᓪᓗᐊᑕᐅᔪᖅ ᐊᖅᑯᑎ 
ᑕᕝᕙᓐᖓᑦ ᓄᑖᒥᒃ ᖃᖓᑕᔫᒃᑯᕕᖕᒥ ᒥᕝᕕᒃ ᐊᖅᑯᑖᓄᑦ ᑕᒪᐅᓈᕐᓗᓂ ᖃᖓᑕᓲᒃᑯᕕᐅᑉ  
ᓄᓇᖓᓂᒃ ᐋᖅᑭᐅᒪᑦᓯᐊᖅᑎᑕᐅᖏᓐᓇᕐᓗᓂ, ᐊᒻᒪᓗ ᓄᑖᓂᒃ ᓴᓇᔪᖃᕐᓂᐊᖅᐸᑦ 
ᖃᖓᑕᓲᒃᑯᕕᐅᑉ ᓄᓇᖓᓂ ᐃᑉᐱᒋᔭᐅᒋᐊᖅᓯᒪᑦᓯᐊᕐᓗᓂ ᐊᖅᑯᓴᕆᐊᖑᔪᒥ ᐊᐅᓚᓂᐅᕙᑦᑐᖅ 
ᑕᒪᐅᓇ ᐊᑐᕆᐊᒃᑯᑦ; 

d) ᐊᐅᓚᑦᓯᓗᑎᒃ ᑲᑎᑕᐅᓯᒪᓗᑎᒃ ᑭᒡᓕᓕᐊᖑᓯᒪᔪᑦ ᓄᓇᒥ ᓴᓇᒋᐊᒃᑲᓐᓂᕈᑎᒃᓴᒥᒃ 
ᐱᔪᓐᓇᐅᑎᑖᕈᑕᐅᓯᒪᓗᓂ ᐋᖅᑭᑦᓯᒪᒍᑎᒃᓴᖓᓂᒃ ᓄᓇᖓᑕ ᐱᐅᓂᖅᐹᒥᒃ ᓴᓇᔭᐅᓯᒪᓗᓂ. 

5. ᑲᑎᒪᔩᑦ ᐋᖅᑭᐅᒪᑦᓯᓂᐊᖅᑐᑦ ᓄᓇᕗᒻᒥ ᐊᓃᖅᑐᐊᕕᖕᒥᒃ ᐊᒻᒪᓗ ᐃᖃᓗᖕᓂ ᐊᓃᖅᑐᐊᕕᖕᒥ 
ᐊᒻᒪᓗ ᐊᑐᖅᑕᐅᑲᓐᓂᖃᑦᑕᕈᑎᒃᓴᖓᓂᒃ ᓇᓪᓕᐅᓂᖅᓯᐅᓂᕐᓂ ᐊᒻᒪᓗ ᕿᑲᕐᓇᓂ ᑲᑎᓐᓂᐅᔪᓂ. ᐋᖅᑭᐅᒪᒍᑏᑦ/ᐱᕚᓪᓕᕈᑏ

ᑦ ᑭᑉᐹᕆᑦᑐᓄᑦ ᐊᒻᒪᓗ 
ᓄᓇᓕᕆᓂᐅᔪᓄᑦ  6. ᑲᑎᒪᔩᑦ ᐋᖅᑭᐅᒪᑦᓯᔭᕆᐊᓖᑦ ᐊᒻᒪᓗ ᐱᕚᓪᓕᑎᑦᓯᓯᒪᓗᑎᒃ ᐋᖅᑮᓯᒪᓂᒃᑯᑦ ᓄᓇᓕᕆᔭᐅᓯᒪᔪᒥᒃ 

ᐊᖅᑯᑎᓪᓗᐊᑕᕆᔭᐅᔪᓂ ᓲᕐᓗ ᐃᓄᖕᓂᒃ ᓴᓇᔭᐅᔪᓂᒃ, ᓇᓗᓇᐃᒃᑯᑕᕐᓂᒃ ᑕᑯᔭᒃᓴᐅᔪᓂᒃ, ᐱᓱᕕᖕᓂ 
ᓴᖅᑭᔮᖅᑎᑕᐅᔪᓂᒃ, ᓴᓂᖃᐅᑎᓂᒃ, ᐅᕝᕙᓘᓐᓃᑦ ᐊᓯᖏᑎᒍᑦ ᐃᖅᑲᓇᐃᔮᖑᔪᓂ, ᐱᔭᕆᐊᖃᕐᓂᖓ 
ᒪᓕᓪᓗᒍ. ᓄᑖᑦ ᓄᓇᓕᕆᐊᖑᔪᑦ ᓯᕗᓪᓕᐅᔾᔭᐅᔭᕆᐊᓖᑦ ᐅᑯᑎᒎᓇ: 

a) ᐃᓕᔭᐅᓂᖓ ᐱᓱᖃᑦᑕᖅᑐᓄᑦ ᐱᓱᕝᕕᒃ ᐃᓪᓗᐃᓐᓇᖓᓂᐅᓐᓃᑦ ᒥᕝᕕᒃ ᐊᖅᑯᑖᓂ, ᓯᑕᒪᓂᒃ 
ᓄᖅᑲᑕᕐᕕᓕᖕᒥᒃ ᓄᓇᓕᐅᑉ ᕿᑎᐊᓄᑦ ᑭᒡᓕᓕᐊᖑᓯᒪᔪᒧᑦ; 

b) ᐃᓕᔭᐅᓂᖓ ᐱᓱᖃᑦᑕᖅᑐᓄᑦ ᐱᓱᕝᕕᒃ ᐃᓪᓗᐃᓐᓇᖓᓂᐅᓐᓃᑦ Federal Road, ᓯᑕᒪᓂᒃ 
ᓄᖅᑲᑕᕐᕕᓕᖕᒥᒃ ᓄᓇᓕᐅᑉ ᕿᑎᐊᓄᑦ ᑭᒡᓕᓕᐊᖑᓯᒪᔪᒧᑦ; 

c) ᐊᔾᔨᒋᔭᐅᓐᖏᑦᑐᓂᒃ ᑕᒪᒃᑯᓄᖓ ᐃᓚᓕᐅᔾᔭᐅᓯᒪᓂᐊᖅᑐᑦ ᓄᓇᖓᓂ ᐃᖅᑲᓇᐃᔮᖑᔪᓂ, 
ᐊᔪᕐᓇᖏᓐᓂᖏᓐᓂ. 

 

 

5.1.4 ᐊᖏᔪᖅᑳᖃᕐᕕᖕᒥ ᖃᓄᐃᓕᖓᓂᖓ 

ᐃᖃᓗᐃᑦ ᑲᒪᒋᔭᒃᓴᒫᖓ ᐊᖏᔪᖅᑳᒃᑯᕕᐅᓂᖓᓄᑦ ᓄᓇᕗᒻᒥ ᐊᐅᓚᑦᓯᑦᓯᐊᕐᓂᖅ ᐊᐅᓚᓂᕆᔭᐅᔪᓂᒃ ᐊᒻᒪᓗ 
ᓇᓗᓇᐃᖅᑕᐅᓯᒪᔪᓂᒃ ᑲᒪᒋᔭᒃᓴᒫᖏᓐᓂᒃ. ᐊᖏᔪᖅᑳᒃᑯᕕᒃ ᑐᖅᑲᑕᕐᕕᒋᔭᐅᒻᒪᑦ ᒐᕙᒪᒃᑯᑦ 
ᐱᔨᑦᓯᕋᐅᑎᖏᓐᓄᑦ, ᐃᓄᖕᓄᑦ ᐅᐸᑦᑕᐅᒍᓐᓇᖅᑐᓂᒃ ᐱᓇᓱᐊᖅᑎᐅᓪᓗᓂ, ᐊᒻᒪᓗ ᐊᐅᓚᑦᓯᓪᓗᓂ 
ᑐᓴᐅᒪᖃᑦᑕᐅᑎᒍᑎᓂᒃ ᐊᔾᔨᒌᓐᖏᑦᑐᓄᑦ ᐊᐅᓚᑦᓯᔨᐅᔪᓄᑦ ᐊᒻᒪᓗ ᐱᓕᕆᕝᕕᐅᔪᓄᑦ. ᐊᔾᔨᐅᓐᖏᒋᐊᓕᒃ 
ᓄᓇᖓ ᐊᒻᒪᓗ ᒪᓕᒃᓯᒪᔭᕆᐊᖃᖅᑐᓂ ᓄᓇᓖᑦ ᐋᖅᑭᑦᓯᒪᓂᕆᔭᕆᐊᓕᖓᓂᒃ. ᓇᓗᓇᐃᖅᓯᓂᖅ ᐊᒻᒪᓗ 
ᓴᐳᔾᔨᓯᒪᓂᖅ ᓈᖕᒪᑦᑐᒥᒃ ᓄᓇᒥᒃ ᓴᓇᕝᕕᒃᓴᐅᔪᓐᓴᖅᑐᓂᒃ ᐊᖏᔪᖅᑳᖃᕐᕕᐅᓂᖓᓄᑦ ᐱᕚᓪᓕᕈᑕᐅᓂᐊᖅᑐᖅ 
ᐊᑯᓂᐅᔪᒧᑦ-ᐃᓕᖓᔪᒥᒃ ᐊᑐᖅᑕᐅᖃᑦᑕᓲᔭᕋᔭᖅᑐᒥᒃ ᓄᓇᕗᑦ ᐊᖏᔪᖅᑳᖃᕐᕕᐅᓂᖓᓄᑦ. 
 
ᐊᖏᔪᖅᑳᒃᑯᕕᒃ ᓇᓗᓇᐃᖅᑕᐅᓇᓱᐊᕐᓂᖓ ᐃᓗᐊᓂ ᓄᓇᓕᐅᑉ ᕿᑎᐊᑕ ᐅᓄᖅᑐᓂᒃ ᐃᑲᔫᑎᒃᓴᖃᖅᐳᖅ. 
ᒐᕙᒪᒃᑯᑦ ᑲᒪᒋᔭᑦᓴᒫᕆᒻᒪᒍ ᐅᔾᔨᓇᖅᑐᒻᒪᕆᐅᒧᖅ ᐳᓴᖓᒍᑦ ᐃᖅᑲᓇᐃᔭᖅᑎᖃᕐᓂᖓ ᐃᖃᓗᖕᓂ ᐊᒻᒪᓗ 

ᑕᒪᓐᓇ ᓄᓇᓕᐅᑉ ᕿᑎᐊ ᐃᖅᑲᓇᐃᔭᕐᕕᖕᓄᑦ ᐃᓂᒋᔭᐅᖏᓐᓇᒻᒪᕆᓐᓂᐊᕐᓂᖓ ᓄᓇᓕᐸᐅᔭᒥ. ᓄᓇᓕᐅᑉ 
ᕿᑎᐊ ᐊᖅᑯᓴᕆᐊᖑᒻᒪᑦ ᖃᖓᑕᓲᒃᑯᕕᖕᒥᒃ; ᑮᓇᐅᔭᓕᐅᕋᓱᐊᖅᑎᐅᔪᓄᑦ ᐊᖅᑯᑎᓪᓗᐊᑕᕆᔭᐅᔪᑦ  
ᑲᑎᒪᕕᖕᓂᒃ ᐊᑐᐃᓐᓇᐅᒪᑎᑦᓯᓪᓗᑎᒃ, ᐱᓐᖑᐊᓂᕐᒨᖓᔪᓂᒃ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐃᓂᒋᔭᐅᔪᑦ, 
ᑐᔪᕐᒥᕕᖕᓂᒃ, ᓇᖕᒥᓂᖁᑎᒋᔭᐅᔪᑎᒍᑦ ᐊᒻᒪᓗ ᐃᖕᒥᒨᖓᔪᓄᑦ ᐱᔨᑦᓯᕋᐅᑏᑦ, ᐊᒻᒪᓗ ᓂᕆᕖᑦ ᐅᐸᒐᑦᓴᑦ 
ᐊᔾᔨᒌᓐᖏᑦᑐᑦ, ᐱᓱᕝᕕᒋᒌᓐᓇᐅᓪᓗᑎᒃ. ᓄᓇᓕᐅᑉ ᕿᑎᐊ ᓱᓪᓗᓕᒃᑯᑦ ᐃᒪᖃᖅᑕᐅᔪᖅ ᐊᒻᒪᓗ ᑭᓈᓗᓐᓂᒃ 
ᐱᖦᑦᓯᕋᐅᑎᓂᒃ ᐊᒻᒪᓗ ᐅᓄᖅᑐᑦ ᐊᑐᖅᑕᐅᓗᐊᓐᖏᑦᑐᑦ ᓇᖕᒥᓂᖁᑎᒋᔭᐅᔪᑦ. ᐊᑐᖅᑕᐅᖃᑦᑕᕆᐊᖃᓲᑦ 
ᐊᒻᒪᓗ ᐋᖅᑭᑦᓯᒪᓂᕆᓲᖏᑎᒍᑦ ᐋᖅᑭᑦᓯᒪᓪᓗᓂ ᓄᓇᓖᑦ ᓴᓇᒻᒪᖏᓐᓄᑦ ᐊᑐᐊᖅᓯᔾᔪᑏᑦ ᓴᖅᑭᕈᑕᐅᓂᐊᖅᑐᑦ 
ᐊᔾᔨᐅᖏᑦᑐᒥᒃ ᓄᓇᓕᖓᑕ ᐋᖅᑭᑦᓯᒪᓂᖓᓂᒃ ᐊᖏᔪᖅᑳᒃᑯᕕᒋᔭᐅᔪᒥ. 
 
ᑕᒪᒃᑯᐊ ᑕᑯᓐᓇᖅᑕᐅᔪᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᑖᓐᓇ ᐸᕐᓇᐅᑦ ᐃᓕᓴᖅᓯᐅᒪᒍᑕᐅᔪᖅ 
ᐃᑲᔪᖅᓯᓯᒪᒻᒪᕆᒍᑎᒃᓴᓂᒃ ᓴᓇᒋᐊᖅᑕᐅᔾᔪᑎᒃᓴᖓᓂᒃ ᒪᓕᒐᓕᐅᕐᕕᐅᑉ ᐊᔾᔨᐅᖏᑦᑐᒥᒃ ᑕᒪᐅᓐᖓᖓᔪᒥᒃ 
ᐋᖅᑭᑦᑕᐅᓯᒪᓂᖓᓄᑦ ᑕᑯᑦᓴᐅᓪᓗᓂ ᑯᔾᔩᓯᒧᑦ ᐊᒻᒪᓗ ᐃᖃᓗᐃᑦ ᑕᓯᐅᔭᕐᔪᐊᖓᓄᑦ. ᒪᕐᕉᒃ 
ᓇᓗᓇᐃᖅᑕᐅᓯᒪᔫᒃ ᓴᓇᕕᒃᓴᐅᔪᓐᓇᑐᐃᓐᓇᕆᐊᓖᒃ: ᓯᕗᓂᕐᒥ ᐋᖅᑭᓱᖅᑕᐅᓂᐊᖅᑐᖅ ᓄᓇᖓ A, 
ᑕᒫᓃᑦᑐᖅ ᓂᐊᖁᓐᖒᓯᐊᕆᐊᖅ ᐊᑐᕆᐊᖓᓂ ᑲᓇᓐᓈᓂ ᐱᓐᖑᐊᕕᔾᔪᐊᕐᕕᐅᑉ, ᐊᒻᒪᓗ ᓯᕗᓂᕐᒥ 
ᐋᖅᑭᓱᖅᑕᐅᓂᐊᖅᑐᖅ C, ᑲᓇᓐᓈᓂ Tundra Valley. ᑖᒃᑯᐊ ᓇᓗᓇᐃᖅᑕᐅᓯᒪᔫᒃ ᒪᕐᕉᒃ ᓄᓇᕗᑦ 
ᒐᕙᒪᖓᑕ ᓴᓂᕐᕙᒃᓯᒪᔭᖏᓐᓂ ᑕᑯᔭᒃᓴᖅ B-ᒥ. ᓄᓇᖏᑦ ᑕᒪᒃᑮᓐᓂ ᓴᓂᕌᓃᑦᑑᒃ ᓂᐊᖁᓐᖒᓯᐊᕆᐊᖅ 
ᐊᑐᕆᐊᖓᑕ ᐃᓗᐊᓂ ᓄᓇᕗᑦ ᒐᕙᒪᖓᑕ ᓴᓂᕐᕙᖅᓯᒪᔭᖏᒃ ᓇᓗᓇᐃᖅᑕᐅᖃᓯᐅᑎᓯᒪᒻᒥᔫᒃ ᓯᕗᓂᕐᒥ 
ᐊᖏᔪᖅᑳᒃᑯᕕᖕᒧᑦ ᐃᓕᖓᑎᑕᐅᑐᐃᓐᓇᕆᐊᖃᕐᓂᖏᓐᓂᒃ ᖃᓄᐃᓕᖓᓇᔭᕐᓂᖏᑦ ᑕᑯᔭᒃᓴᖅ B. 
ᖃᓄᐃᓕᖓᓇᔭᕐᓂᖓ ᓇᓗᓇᐃᖅᑕᐅᓯᒪᔪᖅ ᑖᒃᑯᓇᓂ ᓄᓇᓂ ᐅᔾᔨᓇᖅᑐᒻᒪᕆᐅᓂᖓᓂᒃ; 
ᓴᓇᕕᒃᓴᐅᓂᖏᓐᓄᑦ ᐃᓱᒪᒋᔭᐅᓂᖓ ᐃᓱᒪᒃᓴᖅᓯᐅᕈᑕᐅᒋᐊᒃᑲᓐᓂᕆᐊᖃᕐᓂᐊᖅᑐᖅ 
ᐋᖅᑭᑦᓯᒪᓂᕆᓇᔭᖅᑕᖓ ᐊᖏᔪᖅᑲᒃᑯᕕᕈᑎᖅᑕᐅᑉᐸᑦ. 
 
ᐊᑐᐊᒐᑦ: 
 

ᐊᖏᔪᖅᑳᒃᑯᕕᖕᒥ 
ᐋᖅᑭᑦᓯᒪᓂᖏᑎᒍᑦ 
ᐊᑐᖅᑕᐅᔪᑦ 

1. ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᐊᑐᒻᑕᐅᓐᖏᓗᐊᖅᑐᑦ ᓄᓇᖏᑦ ᐊᖏᔪᖅᑳᒃᑯᕕᖕᒥ ᐊᓪᓛᕝᕖᑦ 
ᓂᓐᓂᐅᕋᓗᐊᑎᓗᐊᕐᓂᖏᓐᓄᑦ ᐊᑐᖅᑕᐅᔪᑦ ᑕᒪᓃ ᒐᕙᒪᒃᑯᑦ ᐃᓪᓗᖁᑎᓪᓗᐊᑕᖏᓐᓂ. ᑲᑎᒪᔩᑦ 
ᓴᖅᑭᑎᑦᓯᓂᐊᖅᑐᑦ ᖃᓄᐃᓕᖓᓂᖓᓄᑦ ᐊᑐᐊᒐᕐᓂᒃ ᑕᐃᔭᐅᔪᓂᒃ ᐊᖏᔪᖅᑳᒃᑯᕕᒃ, ᑕᑯᔭᒃᓴᐅᔪᑦ 
ᑕᑯᔭᒃᓴᖅ B ᑖᒃᑯᓇᓂ ᐸᕐᓇᐅᑎᓂ. ᐊᑐᖅᑕᐅᓗᐊᓐᖑᐊᖅᑐᑦ ᒐᕙᒪᒃᑯᑦ ᐊᓪᓚᕝᕕᖏᓐᓄᑦ, ᐊᒻᒪᓗ 
ᐃᓚᒋᔭᐅᔪᓐᓇᕐᒥᔪᑦ, ᑖᒃᑯᑑᓐᖏᑦᑑᒐᓗᐊᑦ, ᐃᖅᑲᖅᑐᐃᕕᒃ, ᓄᓇᓕᐸᐅᔭᒃᑯᑦ ᐊᓪᓚᕝᕕᖏᑦ, 
ᐱᓐᖑᐊᕐᕖᒃ, ᐃᓪᓗᓕᐊᖑᓯᒪᔪᑦ ᐊᒻᒪᓗ ᓄᓇᓕᖕᓂ ᐃᓂᒃᓴᐅᔪᑦ. 

2. ᑮᓇᐅᔭᓕᐅᕋᓱᐊᕈᑎᒋᔭᐅᔪᑦ ᓂᐅᕕᕐᕖᑦ ᐊᒻᒪᓗ ᐱᔨᑦᓯᕋᕐᕖᒃ, ᓲᕐᓗ ᓂᕆᕖᑦ ᐊᒻᒪᓗ 
ᓇᖕᒥᓂᖁᑎᒋᔭᐅᔪᑦ ᐱᔨᑦᓯᕋᕈᑎᓄᑦ ᐊᔪᓐᖏᑎᑕᐅᓂᐊᖅᑐᑦ ᒪᓕᒐᖃᕐᓗᑎᑦ ᐊᖏᔪᖅᑳᒃᑯᕕᖕᒥ. 

3. ᑲᑎᒪᔩᑦ ᓴᖅᑭᑎᑦᓯᔪᒪᔾᔪᑎᒥᓂᒃ ᑐᒃᓯᕋᐅᓯᐅᖅᓯᒪᔪᑦ ᐊᖏᔪᖅᑳᒃᑯᕕᖕᒥ (CD) ᑭᒡᓕᓕᐅᕐᓗᑎᒃ 
ᑖᒃᑯᓇᓂ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ ᒪᓕᒃᓯᒪᓗᑎᒃ ᑭᒡᓕᓕᐊᖑᓯᒪᓂᖓᓂᒃ 
ᐊᖏᔪᖅᑳᒃᑯᕕᐅᑉ ᐋᖅᑭᑦᓯᒪᓂᖓᓂ ᑖᒃᑯᓇᓂ ᐸᕐᓇᐅᑎᓂ. 

4. ᐊᖏᕐᕋᖃᕐᕕᒃᓴᓕᐅᕐᕕᓕᐅᖅᑕᐅᓯᒪᔪᓐᓇᓂᐊᖅᑐᑦ ᐊᖏᔪᖅᑳᖃᕐᕕᖕᒥ ᑖᒃᑯᓇᓂᑐᐊᖅ ᐃᓪᓗᓂ 
100% ᓇᑎᖓ ᓯᕗᓪᓕᖅᐹᖅ ᐊᖏᕐᕋᖃᕐᕕᐅᖏᑦᑐᓂ, ᐊᒻᒪᓗ 50% ᐅᖓᑖᓃᓐᖏᓪᓗᓂ 
ᐊᑕᖏᕐᓗᒍ ᓇᑎᖓ ᐃᓪᓘᑉ ᑐᕌᖓᑎᑕᐅᓂᖓ ᐊᖏᕐᕋᖃᕐᕕᐅᔪᓄᑦ. 

5. ᐃᓪᓗᐃᑦ ᖁᑦᓯᓐᓂᕆᒋᐊᓕᖏᑦ ᐊᖏᔪᖅᑳᒃᑯᕕᖕᒥ ᑭᒡᓕᖃᖅᑎᑕᐅᖃᑦᑕᓂᐊᖅᑐᑦ ᐅᖓᑖᓅᓐᖏᑦᑐᖅ 
ᓯᑕᒪᑦ ᓇᑏᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ; ᑭᓯᐊᓂᓕ, ᐊᓯᔾᔩᖁᔨᓂᕐᒧᑦ ᐋᖅᑭᒋᐊᕆᒍᒪᔾᔪᑎᓂ 
ᐃᓪᓘᑉ ᖁᑦᓯᓐᓂᖏᓐᓄᑦ ᑎᑭᓯᒪᔪᓂ ᓯᑕᒪᐅᔪᖅᑐᓄᑦ ᓇᑎᕐᓄᑦ ᐃᓱᒪᒋᔭᐅᒋᐊᖅᓯᒪᒍᓐᓇᖅᑐᖅ 
ᐊᑐᖅᑕᐅᓗᑎᒃ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᐊᕕᑦᑐᖅᓯᒪᓂᖓᓃᑦᑐᑦ 5.1.1. 

ᐊᖏᔪᖅᑳᒃᑯᕕᖕᒥ 
ᓯᕗᓪᓕᐅᔾᔭᐅᔭᕆᐊᓖᑦ 

6. ᑲᑎᒪᔩᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᒐᕙᒪᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᖓᑕ 
ᐱᓕᕆᕝᕕᖏᓐᓂᒃ ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓂᒃ ᐃᑉᐱᒋᔭᐅᑦᓯᐊᖁᓪᓗᒋᑦ ᐊᐅᓚᑦᓯᕕᖕᒥᑎᒍᑦ 
ᐊᐅᓚᑕᖏᑦ ᐊᖏᔪᖅᑳᒃᑯᕕᖕᒥ ᓯᕗᓪᓕᖅᐸᐅᔾᔭᐅᔭᕆᐊᓕᓐᓂ ᓯᕗᓪᓕᖅᐹᖑᓗᑎᒃ, ᐊᒻᒪᓗ ᓄᓇᓕᐅᑉ 
ᕿᑎᐊ ᑐᒡᓕᕆᔭᐅᓗᓂ ᓯᕗᓪᓕᐸᐅᔾᔭᐅᔭᕆᐊᓕᓐᓂ. ᑲᑎᒪᔩᑦ ᐃᒪᐃᓕᐅᕐᓂᐊᖅᑐᑦ: 

a) ᐊᐅᓚᑦᓯᓗᑎᒃ ᓄᓇᒥᒃ ᑲᑎᑦᓯᓯᒪᓂᕐᒧᑦ ᐊᐅᓚᔾᔭᒋᐊᕈᑎᒃᓴᓂᒃ ᖃᐅᔨᓴᖅᑕᐅᓗᓂ 
ᐊᔪᕐᓇᕋᔭᓐᖏᒻᒪᖔᖅ ᐊᖏᓪᓕᒋᐊᖅᑕᐅᓗᓂ ᓴᓇᕕᒃᓴᓕᐊᖑᓯᒪᔪᖅ ᐋᖅᑭᒋᐊᖅᑕᐅᓗᓂ; 

b) ᐃᖅᑲᓇᐃᔭᖃᑎᖃᕐᓗᑎᒃ ᒐᕙᒪᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᖓᑕ ᐊᖏᔪᖅᑲᐅᑎᖏᓐᓂᒃ 
ᓇᓗᓇᐃᖅᑕᐅᑎᓪᓗᒋᑦ ᒪᓕᒃᓯᒪᓐᖏᑦᑐᑦ ᐊᑐᖅᑕᐅᔪᑦ ᓄᓇᓕᐅᑉ ᕿᑎᐊᓂ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 33 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᓄᒃᑎᖅᑕᐅᑐᐃᓐᓇᕆᐊᓖᑦ ᓴᓇᕕᒃᓴᓕᐊᖑᓯᒪᔪᖅ ᑲᑎᓯᒪᔪᓐᓇᖁᓪᓗᒍ ᐊᒻᒪᓗ 
ᐋᖅᑭᓱᖅᑕᐅᒋᐊᒃᓂᕈᓐᓇᖁᓪᓗᒍ. 

c) ᓴᓇᔭᐅᔫᑉ ᓯᓚᑖᓃᑦᑐᒥ ᓄᖅᑲᖓᕕᒃᓴᓕᐅᖅᑕᐅᕕᖃᖁᓪᓗᒍ ᐋᖅᑭᑦᑕᐅᓯᒪᓗᓂ ᓄᓇᓕᓐᓂ 
ᓄᖅᑲᖓᕕᓕᐊᖑᓯᒪᓂᖓ ᓇᓗᓇᐃᖅᑕᐅᓯᒪᓗᓂ; ᐊᒻᒪᓗ 

d) ᑕᑯᓐᓇᖅᑕᐅᓗᓂ ᒪᓕᒃᑕᐅᒍᓐᓇᖅᓯᓗᓂ, ᐃᓂᖏᑦ ᓄᓇᓕᖕᓂ ᐊᐅᓚᑦᓯᔨᐅᔪᓄᑦ 
ᐊᐅᓚᑕᐅᓂᖏᑦ ᓄᓇᓕᐅᑉ ᕿᑎᐊᓂ. 

ᓄᑖᖅ ᓄᓇᓕᖕᓂ ᐊᓪᓚᕝᕕᒃ 7. ᑲᑎᒪᔩᑦ ᓴᓂᕐᕙᐃᓯᒪᓂᐊᖅᑐᑦ ᓄᑖᒥᒃ ᓄᓇᓕᖕᓂ ᐊᓪᓚᕝᕕᖃᕐᕕᒃᓴᒥᒃ ᓄᓇᓕᐸᐅᔭᒃᑯᑦ 
ᐊᓪᓚᕝᕕᖓᑕ ᓄᓇᖓᓂ. ᓄᓇᓕᐸᐅᔭᒃᑯᑦ ᖃᐅᔨᓇᓱᐊᕐᓂᐊᖅᑐᑦ ᐅᓄᖅᑐᓄᑦ-ᐊᑐᖅᑕᐅᔪᓐᓇᖅᑐᒥᒃ 
ᐃᓪᓗᓕᐅᕐᓂᕐᒥᒃ, ᑕᕝᕙᓃᖃᑕᐅᓗᑎᒃ ᐱᓐᖑᐊᕐᕕᒃ, ᐃᓕᖅᑯᓯᕐᒨᖓᔪᓄᑦ ᐊᒻᒪᓗ 
ᓄᓇᓕᖕᓂ/ᑲᑎᕝᕕᐅᔪᓐᓇᖃᑦᑕᕋᔭᖅᑐᓂᒃ. 

8. ᖃᐅᔨᓇᓱᐊᕐᓗᑎᒃ ᓄᑖᒥᒃ ᓄᓇᓕᐸᐅᔭᒃᑯᑦ ᐊᓪᓚᕝᕕᖃᕐᕕᒃᓴᖓᓂᒃ ᐅᕝᕙᓘᓐᓃᑦ ᐅᓄᖅᑐᓄᑦ-
ᐊᑐᕋᑦᓴᐅᔪᓐᓇᖅᑐᓂᒃ ᐊᓪᓚᕝᕕᖃᕐᕕᒃᓴᒥᒃ ᓄᓇᓕᐅᑉ ᕿᑎᐊᓂ ᐱᕚᓪᓕᕈᑕᐅᓇᔭᖅᑐᖅ 
ᐊᑐᐃᓐᓇᖃᕐᓂᕐᒥᒃ ᓄᓇᓕᖕᓂ ᐱᔨᑦᓯᕋᐅᑎᓂᒃ; ᑕᐃᒪᐃᒻᒪᑦ ᐅᖓᒻᒧᐃᓐᓈᖅᑐᒥᒃ 
ᐊᑐᕆᐊᖅᑕᖃᕆᐊᖃᕋᔭᖅᑐᖅ. 

9. ᓄᓇᕗᑦ ᒐᕙᒪᖓ ᖃᐅᔨᓇᓱᐊᖅᑐᖅ ᓄᒃᑎᕐᕕᒃᓴᐅᓇᔭᖅᑐᒥᒃ ᒪᓕᒐᓕᐅᕐᕕᖕᒧᑦ ᓯᓚᑖᓂ 
ᐊᖏᔪᖅᑳᒃᑯᕕᐅᑉ. ᑲᑎᒪᔩᑦ ᐃᒪᐃᓕᐅᕐᓂᐊᖅᑐᑦ: 

a) ᓴᓂᕐᕙᐃᓗᑎᒃ ᓄᓇᓂᒃ ᓯᕗᓂᒃᓴᒥ ᓴᓇᕕᒃᓴᓕᐊᖑᓯᒪᔪᓂ A ᐊᒻᒪᓗ C ᓯᕗᓂᒃᓴᒥ 
ᐊᖏᔪᖅᑳᒃᑯᕕᒃᓴᐅᔪᓐᓇᕋᔭᖅᑐᒥ ᐊᒻᒪᓗ ᐊᑐᕋᑦᓴᐅᓗᓂ ᐊᓯᖏᓐᓄᑦ ᐃᑲᔫᑕᐅᓇᔭᖅᑐᓄᑦ; 

b) ᐃᓱᒪᒋᒋᐊᖅᓯᒪᓗᒍ ᓴᖅᑭᑎᑦᓯᓂᖅ ᓄᑖᒥᒃ ᐊᖏᔪᖅᑳᒃᑯᕕᖕᒥᒃ ᓄᓇᓂ ᓇᓗᓇᐃᖅᑕᐅᓯᒪᔪᓂ 
ᓯᕗᓂᒃᓴᒥ ᐊᖏᔪᖅᑲᒃᑯᕕᒃᓴᐅᓇᔭᓐᖑᐊᖅᑐᓂ ᐋᖅᑭᑦᓯᒪᔭᐅᔪᒥ ᑕᑯᔭᒃᓴᖅ B 
ᐋᖅᑭᒋᐊᖅᑕᐅᓯᒪᓂᖓᒍᑦ ᑖᒃᑯᑎᒎᓇ ᐸᕐᓇᐅᑎᑎᒍᑦ ᐱᐊᓂᒃᑕᐅᓚᐅᖅᑎᓪᓗᒍ ᓴᓇᕕᒃᓴᐅᔪᒧᑦ 
ᐃᓱᒪᒋᔭᐅᔪᖅ ᓯᕗᓂᒃᓴᒥ ᓴᓇᕕᒃᓴᓕᐊᖑᔪᒪᔪᒥ A; ᐊᒻᒪᓗ, 

c) ᐊᓐᖑᑎᑎᑕᐅᒋᐊᕐᓗᓂ ᓄᓇᓕᐅᑉ ᕿᑎᐊ ᐊᒻᒪᓗ ᐊᖏᔪᖅᑳᒃᑯᕕᖕᒧᑦ ᐋᖅᑭᒋᐊᖅᑕᐅᓂᖓᓄᑦ 
ᐸᕐᓇᐅᑎ (2005) ᖃᐅᔨᓴᖅᑕᐅᑲᓐᓂᕐᓗᓂ ᐃᖅᑲᓇᐃᔮᖑᓇᔭᕐᓂᖓ ᐊᒻᒪᓗ ᐱᔾᔪᑖ 
ᐊᖏᔪᖅᑳᒃᑯᕕᒋᔭᐅᔪᖅ ᒫᓐᓇ, ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᕐᒥ 5.1.1 ᑖᒃᑯᓇᓂ 
ᐸᕐᓇᐅᑎᓂ. 

5.1.5 ᓯᔾᔭᖓᑕ ᖃᓄᐃᓕᖓᓂᖓ 

ᓯᔾᔭᖓ ᐃᓄᒃᑎᑐᑦ ᐅᖃᐅᓯᖅ ᓇᓗᓇᐃᖅᓯᓯᒪᔪᖅ ᐅᓕᓐᓂᖅ ᐅᕝᕙᓘᓐᓃᑦ ᐃᒪᐅᑉ ᓯᓈ. ᓯᔾᔭᖓᓂ ᓄᓇᖓ 
ᐱᖕᒪᕆᐅᔪᖅ ᐱᖅᑯᓯᕆᔭᐅᔪᒃᑯᑦ ᐊᑐᖅᑕᐅᖃᑦᑕᕐᓂᖓᓄᑦ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐊᒻᒪᓗ ᐃᓄᖕᓄᑦ 
ᑲᑎᑦᑕᕐᕕᒋᔭᐅᓲᖑᓪᓗᓂ ᑕᕆᐅᕐᒥᐅᑕᕐᓄᑦ. ᐃᓪᓗᖃᕐᕕᓴᖅᓯᐅᕐᓂᖅ (ᐃᓚᒋᔭᐅᓪᓗᓂ ᐃᓐᓇᐃᑦ ᐊᖏᕐᕋᖓ), 
ᒥᑭᔫᑎᓂᒃ-ᓄᓇᓂᒃ ᐊᑐᖃᑦᑕᖅᑐᑦ ᑮᓇᐅᔭᓕᐅᕋᓱᐊᕈᑎᒃᓴᐅᓇᔭᖅᑐᓂᒃ ᐊᐅᓚᑦᓯᓪᓗᑎᒃ, ᐊᒻᒪᓗ 
ᐃᓕᖅᑯᓯᕐᒧ/ᓄᓇᓕᖕᓂᓗ ᐊᑐᖅᑕᐅᖃᑦᑕᖅᑐᓂ ᖃᓂᒋᔭᖏᓐᓂ ᐃᒪᐅᑉ ᓯᓈᓂ, ᐊᒻᒪᓗ 
ᐃᑲᔪᖅᓯᓯᒪᒍᑕᐅᓪᓗᓂᓗ ᐱᖅᑯᓯᒃᑯᑦ ᐃᓕᖅᑯᓯᕐᒥᒍᑦ ᐃᓅᓇᓱᐊᖃᑦᑕᖅᑐᓄᑦ 
ᓯᕗᓪᓕᐸᐅᔾᔭᐅᔭᕆᐊᖃᖅᑎᑕᐅᕗᑦ ᐃᖃᓗᖕᒥᐅᓄᑦ. 
 
ᓯᔾᔭᖓᑕ ᐊᕕᑦᑐᖅᓯᒪᓂᖓ ᐃᓚᒋᔭᐅᓪᓗᑎᒃ ᐊᑐᐊᒐᑦ ᐃᓕᖅᓴᓯᐅᒪᒍᑕᐅᔪᑦ ᓯᔾᔭᖓᓂᒃ 
ᐊᑐᖅᑕᒻᒪᕆᐅᖃᑦᑕᕐᓂᖓᓂᒃ. ᐱᔾᔪᑎᒋᔭᖏᑦ ᓴᐳᔾᔨᓂᕐᒥ ᑕᑯᓐᓇᕐᓂᖓᓂᒃ ᑕᕆᐅᕐᒧᑦ, 
ᓯᔾᔭᖓᓅᕐᕕᒃᓴᐅᓂᖓᓂᒃ, ᐱᖅᑯᓯᒃᑯᑦ ᐊᑐᖅᑕᐅᓂᖓᓂᒃ, ᐊᒻᒪᓗ ᐊᑦᓯᓂᖅᓴᒦᑦᑐᑦ ᒥᑭᓂᖅᓴᐅᑎᑕᐅᔪᓄᑦ 
ᐊᖏᕐᕋᖃᕐᕕᒋᔭᐅᔪᑦ ᓄᓇᖓᓂ. ᒐᕙᒪᒃᑯᑦ ᐊᓪᓚᕝᕕᖏᑦ ᐊᒻᒪᓗ ᓂᐅᕕᕐᕕᖕᒧᑦ ᐊᑐᖅᑕᐅᖃᑦᑕᖅᑐᑦ 
ᒪᓕᒐᖃᖅᑎᑕᐅᓂᐊᖅᑐᑦ, ᐊᒻᒪᓗ ᓄᓇᖓᓂᒃ ᒥᑭᓂᖅᓴᒥᒃ ᑭᓯᐊᓂ ᓴᓇᕕᒃᓴᐅᓂᐊᖅᑐᑦ. 
 
ᐊᑐᐊᒐᑦ: 
 

1. ᐃᓪᓗᐃᑦ, ᒥᑭᔪᒥ ᓄᓇᒥᒃ ᐊᑐᖅᑐᑦ ᐃᓪᓗᓕᐊᖑᓯᒪᔪᑦ, ᐊᒻᒪᓗ ᐊᒥᒐᓗᐊᖅᑐᑦ 
ᑮᓇᐅᔭᓕᐅᕋᓱᐊᕐᕕᒃᓴᐅᔪᓄᑦ ᐊᐅᓚᑦᓯᕕᒃᓴᑦ ᓂᐅᕕᕐᕕᖕᓄᑦ ᓯᔾᔭᖓᓂ ᐃᓂᖃᕈᓐᓇᖅᑎᑕᐅᓂᐊᖅᑐᑦ 
ᐋᖅᑭᑦᓯᒪᔭᐅᔪᒥ. ᐊᖏᔫᑎᓂᒃ ᓄᓇᓂᒃ ᐊᑐᖅᑐᑦ ᒐᕙᒪᒃᑯᑦ ᐊᓪᓚᕝᕕᖏᑦ, ᐃᓪᓗᓕᐊᖑᓯᒪᔪᑦ,  

ᓯᔾᔭᖓᑕ ᖃᓄᐃᓕᖓᓂᖓᑕ 
ᑐᖅᑕ ᖃᑦᑕᕐ ᖓ 
ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᓂᖏᑦ  

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 34 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒋᔭᐅᔪᑦ ᐊᑐᕈᓐᓇᖅᑎᑕᐅᔾᔮᖏᑦᑐᑦ. ᐊᑐᖅᑕᐅᔪᑦ ᐊᒻᒪᓗ ᐊᖏᓂᖏᑦ 
ᓴᓇᕕᒋᔭᐅᔪᑦ ᒪᓕᒐᖃᖅᑎᑕᐅᓗᑎᒃ ᑭᓯᐊᓂᐅᓂᐊᖅᑐᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

2. ᑲᑎᒪᔩᑦ ᓴᖅᑮᓛᕐᓂᐊᕈᒪᓂᕐᒥᓄᑦ ᑐᒃᓯᕋᐅᓯᐅᖅᓯᒪᔪᑦ ᓯᔾᔭᖓᓄᑦ (S) ᑭᒡᓕᓕᐅᖅᑕᐅᓯᒪᓂᖓᓄᑦ 
ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

3. ᐃᓪᓗᐃᑦ ᖁᑦᓯᓐᓂᖏᑦ ᓯᔾᔭᖓᓂ ᑭᒡᓕᖃᖅᑎᑕᐅᓂᐊᖅᑐᑦ ᒪᕐᕉᓐᓂᒃ ᓇᑎᓕᓐᓂ ᐊᒻᒪᓗ 9 ᒦᑕ 
ᐅᖓᑖᓃᒋᐊᖃᖅᑎᑕᐅᓐᖏᑦᑐᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 

4. ᓯᔾᔭᖓᑕ ᑕᕆᐅᕐᒨᖓᓂᖓ ᓴᐳᔾᔭᐅᓯᒪᓂᐊᖅᑐᑦ ᓴᓇᕕᒃᓴᐅᑎᑕᐅᓐᖏᓪᓗᓂ ᐃᓪᓗᐸᐅᔭᕐᓂᒃ 
ᐊᐳᖅᑕᕐᕕᐅᔪᓐᓇᖅᑐᓂᒃ ᐅᐸᑦᑕᐅᖃᑦᑕᕐᓂᖓᓄᑦ ᐅᕝᕙᓘᓐᓃᑦ ᑕᑯᑦᓴᐅᓂᖓᓄᑦ ᐃᒪᖓᑕ ᓯᓈᓄᑦ. 
ᑕᒪᓐᓇ ᑲᔪᓯᑎᑕᐅᓯᒪᒍᓐᓇᖅᑐᖅ ᐱᕝᕕᖃᖅᑎᑕᐅᓪᓗᖏᓪᓗᑎᒃ ᓴᓇᕕᒃᓴᐅᔪᑦ ᐊᖏᓂᖏᑦ, 
ᓴᓇᕕᒃᓴᑦ ᓯᕗᕋᖏᑦ, ᓴᓇᕕᒃᓴᓕᐊᖑᓯᒪᓂᖏᑦ, ᐊᒻᒪᓗ ᐊᓯᖏᓐᓄᑦ ᑭᒡᓕᓕᐊᖑᓯᒪᔪᓄᑦ 
ᓴᓇᕕᒃᓴᓄᑦ ᒪᓕᑦᑕᐅᒋᐊᖃᖅᑎᑕᐅᔪᑦ ᓯᔾᔭᖓᓂ (S) ᑭᒡᓕᓕᐊᖑᓯᒪᓂᖓᓂ ᑭᒡᓕᓕᐊᖑᓯᒪᔪᑦ 
ᒪᓕᒐᕋᓛᖏᓐᓂ. 

ᐃᓪᓗᐃᑦ ᖁᑦᓯᓐᓂᖏᑦ 

ᑭᒡᓕᓕᐊᖑᓯᒪᔪᓄᑦ ᒪᓕᒐᑦᓴᑦ 

5. ᐃᑲᔪᕈᑕᐅᓗᓂ ᑲᔪᓯᑎᑕᐅᓯᒪᐃᓐᓇᕈᑎᒃᓴᖓᓄᑦ ᐱᖅᑯᓯᒃᑯᑦ ᐃᓅᓯᕆᔭᐅᔪᑦ, ᑕᒪᕐᒥᒃ ᐃᓪᓗᐃᑦ 
ᓯᔾᔭᖓᓂ ᓄᓇᒨᖓᓂᐊᖅᑐᑦ, ᐊᑐᓂᑦ ᐃᓪᓗᐃᑦ ᓇᖕᒥᓂᖅ ᐹᖃᕐᓗᑎᒃ. 

5.2 ᐊᖏᕐᕋᖃᕐᕖᑦ 

ᓈᖕᒪᑦᑐᓂᒃ ᐃᓪᓗᓕᐅᖅᓯᒪᔭᕆᐊᖃᕐᓂᖅ ᐊᑐᖅᑕᐅᔭᕆᐊᖃᖅᑎᑕᐅᕗᖅ ᖃᓄᐃᓐᖏᑦᓯᐊᕈᑎᒃᓴᓄᑦ, 
ᐃᓅᑦᑐᐊᕐᓇᕈᑎᒃᓴᖏᓐᓄᑦ ᓄᓇᓖᑦ. ᐊᖏᓕᒋᐊᖅᑕᐅᓃᑦ ᐃᓪᓗᓂᒃ ᐃᓱᒪᖅᓲᑎᖃᕐᓂᖅᓴᐅᒍᑎᒃᓴᓂᒃ 
ᐱᕚᓪᓕᕈᑕᐅᓂᐊᖅᑐᖅ ᐃᓅᓯᖏᓐᓄᑦ ᐃᖃᓗᖕᒥᐅᑦ. ᑲᑎᒪᔩᑦ ᓇᓗᓇᐃᖅᓯᓂᐊᖅᑐᑦ ᓈᖕᒪᒋᐊᖅᓯᒪᔪᒥᒃ 
ᓄᓇᒥᒃ ᑎᑭᐅᑎᓯᒪᔪᓐᓇᖁᓪᓗᒋᑦ ᐱᔭᕆᐊᓕᖏᑦ ᐃᖃᓗᖕᒥᐅᑦ ᐊᔾᔨᒌᓐᖏᓐᓂᖏᓐᓄᑦ ᐊᒻᒪᓗ 
ᐱᕈᖅᐸᓪᓕᐊᓂᖏᓐᓄᑦ ᐃᓄᖏᑦ.  
 
ᐃᖃᓗᐃᑦ ᐊᔾᔨᒌᓐᖏᒻᒪᑕ ᓴᓂᓪᓕᕇᖑᔪᑦ. ᓴᓂᓪᓕᕇᑦ ᐱᑐᖃᐅᓂᖅᓴᓂ, ᓲᕐᓗ ᐊᓪᓕᖅᐹᒥᐅᑦ, ᕼᐊᐱ 
ᕚᓕᒥᐅᑦ, ᐊᒻᒪᓗ ᓂᐊᖁᓐᖒᒥᐅᑦ ᓄᓇᖃᕐᒪᑕ ᒪᓂᕋᕐᒥ. ᓄᑖᖑᓂᖅᓴᐃᑦ ᓴᓂᓪᓕᕇᑦ, ᓲᕐᓗ Tundra 
Valley, Tundra Ridge, ᐊᒻᒪᓗ ᑕᓯᓗᓕᐊᕆᐊᒥ ᓴᓇᕕᒃᓴᓕᐊᖑᓯᒪᔪᑦ ᑎᑭᐅᑎᓯᒪᔪᑦ ᐊᕕᑦᑐᖅᓯᒪᓂᖏᑦ 
ᐃᓐᓈᕈᕐᓄᑦ ᖁᑦᓯᓂᖅᓴᐅᔪᒥᐅᑕᓂ. 
 
ᐃᖃᓗᖕᓂ ᐊᔾᔨᒌᓐᒻᒪᑕ ᐃᓪᓗᒋᔭᐅᔪᑦ ᖃᓄᐃᑦᑑᓂᖏᑦ, ᐃᓚᒋᔭᐅᓪᓗᑎᒃ ᐊᑕᐅᓯᕐᓄᑦ ᐃᓚᒌᓄᑦ 
ᐊᖏᕐᕋᕆᔭᐅᔪᑦ (30%), ᐃᓪᓗᒦᑦᑐᑦ ᐊᑕᐅᓯᕐᒥ ᒪᕐᕉᓕᖅᑲᖓᔪᑦ ᐊᖏᕐᕋᑦ ᐊᒻᒪᓗ ᑐᑭᓕᕇᑦ (31%), 
ᐃᓪᓗᐊᓗᒻᒥᐅᑕᑦ ᑲᑎᓐᖓᔪᒥ (38%), ᐊᒻᒪᓗ ᖃᑦᓰᓐᓇᐃᑦ ᐊᖏᕐᕋᕆᔭᐅᔪᑦ ᓄᑦᑕᕈᓐᓇᖅᑐᑦ (ᐱᔭᐅᓯᒪᔪᖅ: 
2006-ᒥ ᓈᓴᐃᓂᕐᔪᐊᒥᒃ). ᒫᓐᓇᒫᖑᓂᖅᓴᖅ ᐊᕐᕌᒍᓂ, ᐃᓚᖓᒍᑦ ᑲᑎᓐᖓᔪᒦᑦᑐᑦ ᐅᓄᖅᓯᕙᓪᓕᖅᓯᒪᔪᑦ, 
ᐊᒻᒪᓗ ᐊᑕᐅᓯᕐᓄᑦ ᐃᓚᒌᓄᑦ ᐊᖏᕐᕋᕆᔭᐅᔪᑦ ᐃᓅᓴᓪᓕᕙᓪᓕᖅᓯᒪᑎᓪᓗᒋᑦ. ᐅᓄᖅᑐᑦ ᐃᖃᓗᖕᒥᐅᑦ 
ᐱᔪᒪᓂᖅᓴᐅᖃᑦᑕᖅᑐᑦ ᐊᑕᐅᓯᕐᓄᑦ ᐃᓚᒌᓄᑦ ᐊᖏᕐᕋᕆᔭᐅᔪᒥᒃ ᐅᕝᕙᓘᓐᓃᑦ ᐃᓪᓗᒦᑦᑐᑦ ᐊᑕᐅᓯᕐᒥ 
ᒪᕐᕉᓕᖅᑲᖓᔪᓂᒃ ᐊᖏᕐᕋᕐᓂᒃ; ᑭᓯᐊᓂᓕ, ᓄᓇᖓ ᒪᓂᕋᐅᓂᖓ ᖃᓂᒋᔭᖏᓐᓂ ᐊᑐᖅᑕᐅᖃᑦᑕᖅᑐᑦ 
ᐊᑐᕆᐊᑦ ᐊᒻᒪᓗ ᐱᔨᑦᓯᕋᐅᑏᑦ ᐊᒥᒐᓕᖅᐸᓪᓕᐊᑐᐃᓐᓇᖅᑐᑦ ᐊᒻᒪᓗ ᓴᓇᕕᒃᓴᐅᔪᓂᒃ ᐋᖅᑭᑦᓱᐃᓂᖅ 
ᐊᑭᑦᑐᐸᓪᓕᐊᑐᐃᓐᓇᖅᑐᓂ. 
 
ᓴᓇᕕᒃᓴᓕᐊᖑᓯᒪᔪᓄᑦ ᑐᑭᒧᐊᒍᑎᒃᓴᑦ ᐊᕕᑦᑐᖅᓯᒪᓂᖓᓂ 3 ᑖᒃᑯᓇᓂ ᐸᕐᓇᐅᑎᓂ ᓇᓗᓇᐃᖅᑕᐅᓯᒪᔪᖅ 
900-ᓂᒃ 2,215-ᒧᑦ ᓄᑖᓂᒃ ᐊᖏᕐᕋᒃᓴᓕᐅᕆᐊᖃᕐᓂᐊᖅᑐᑦ ᐅᑭᐅᖑᓂᐊᖅᑐᓂ ᐊᕙᑎᓂ; 
ᓈᓴᖅᑕᐅᓯᒪᓂᖓᒍᑦ 43-ᓂᒃ 105-ᓄᑦ ᐊᖏᕐᕋᐃᑦ ᓴᓇᔭᐅᖃᑦᑕᕆᐊᖃᕐᓂᐊᖅᑐᑦ ᐊᕐᕌᒍᑕᒫᖅ. 
ᓄᓇᓕᐸᐅᔭᒃᑯᑦ ᐊᑐᓕᖅᑎᑦᓯᓂᐊᖅᑐᑦ ᐊᑐᐊᒐᕐᓂᒃ ᓴᓇᔭᐅᕙᓪᓕᐊᒍᑎᒃᓴᖏᓐᓂᒃ ᐊᑐᕋᑦᓴᕈᖅᓯᒪᔪᓂ ᓄᓇᓂ 
ᐊᔾᔨᒌᓐᖏᑦᑐᓄᑦ ᐃᓪᓗᓄᑦ. 
 
ᑕᒪᒃᑯᐊ ᐃᓪᓗᐃᑦ ᑕᒪᕐᒥᑲᓴᒃ ᓴᓇᔭᐅᓂᐊᕋᓗᐊᖅᑎᓪᓗᒋᑦ ᓄᓇᒥ ᓇᓗᓇᐃᖅᑕᐅᓯᒪᔪᒥ ᐊᖏᕐᕋᖃᕐᕕᐅᔪᓂ, 
ᓇᓗᓇᐃᖅᑕᐅᓯᒪᓂᖓᒍᑦ ᑕᑯᔭᒃᓴᖅ B, ᐊᖏᕐᕋᖃᕐᕕᖕᓄᑦ ᐊᑐᖅᑕᐅᔪᑦ ᐱᔪᓐᓇᖅᑕᐅᒻᒥᔪᑦ, ᐃᓚᖓᒍᑦ 
ᒪᓕᒐᑦᓴᓕᐅᖅᑕᐅᓯᒪᓗᑎᒃ, ᓄᓇᓂ ᓇᓗᓇᐃᖅᑕᐅᓯᒪᔪᓂ ᓄᓇᓕᐅᑉ ᕿᑎᐊᓂ, ᑮᓇᐅᔭᓕᐅᕋᓱᐊᕐᕕᒃᓴᓄᑦ 
ᐊᒻᒪᓗ ᐃᓪᓗᓕᐅᕐᕕᒃᓴᓄᑦ ᐃᓕᖓᓂᓕᓐᓄᑦ. ᐊᕕᑦᑐᖅᓯᒪᓂᖓᓂ 5.2.1 ᐊᑐᐊᒐᑦ ᑐᕌᖓᔪᑦ 
ᐊᑐᖅᑕᐅᔭᕆᐊᓖᑦ ᑕᒪᐃᓐᓄᑦ ᐊᖏᕐᕋᖃᕐᕕᖕᓄᑦ ᐊᑐᖅᑕᐅᓂᖏᓐᓄᑦ, ᑕᐃᒪᐃᒻᒪᑦ ᐊᑐᐊᒐᑦ 
ᐊᕕᑦᑐᖅᓯᒪᓂᖓᓂ 5 2.2 ᑐᕌᖓᑎᑕᐅᔪᑦ ᐱᓗᐊᖅᑐᒥ ᐊᖏᕐᕋᖃᕐᕕᐅᔪᓄᑦ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᓂ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 35 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

5.2.1 ᐊᖏᕐᕋᖃᕐᕕᓕᕆᓂᕐᒧᑦ ᐊᑐᐊᒐᑦ 

ᐊᑐᐊᒐᑦ ᐊᕕᑦᑐᖅᓯᒪᓂᐅᔪᓂ ᑖᒃᑯᓇᓂ ᑐᕌᖓᔪᑦ ᑕᒪᐃᓐᓄᑦ ᐊᖏᕐᕋᖕᓄᑦ ᐊᑐᖅᑕᐅᔪᓄᑦ, ᓄᓇᒥᒃ 
ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᒐᓗᐊᖅᐸᑦ. ᐊᑐᐊᒐᑦ ᐃᓕᖓᑎᑕᐅᔪᑦ ᐊᖏᕐᕋᖃᕐᕕᐅᔪᓂ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ ᑕᑯᔭᒃᓴᐅᓪᓗᑎᒃ ᑕᑯᔭᒃᓴᖅ B ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᓂᖅ 5.2.2. 
 
ᐊᑐᐊᒐᑦ: 
 

1. ᐊᖏᕐᕋᖃᕐᕕᐅᔪᓄᑦ ᐊᑐᖅᑕᐅᔪᑦ ᐃᓚᒋᔭᐅᓪᓗᑎᒃ ᖃᓄᐃᑦᑐᑐᐃᓐᓇᐃᑦ ᐃᓪᓗᐃᑦ ᐃᓄᖕᓄᑦ 
ᓇᔪᒐᑦᓴᐅᑎᑕᐅᔪᑦ ᐊᒻᒪᓗ ᑲᑎᓐᖓᔭᐅᔪᓐᓇᖅᑐᑦ ᐊᓯᖏᓐᓄᑦ ᐊᑐᖅᑕᐅᔪᓄᑦ ᓲᕐᓗ 
ᑮᓇᐅᔭᓕᐅᕋᓱᐊᕐᕕᐅᔪᓄᑦ ᐊᒻᒪᓗ ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᓄᑦ. ᐊᖏᕐᕋᖃᕐᕖᑦ ᐊᑐᖅᑕᐅᔪᑦ 
ᐊᑕᒍᓐᓇᕐᒥᔪᑦ ᐱᓕᕆᕝᕕᔾᔪᐊᒧᑦ ᐊᑐᖅᑕᐅᔪᓄᑦ ᐊᑐᕆᐊᖃᕈᓐᓇᖅᑎᑕᐅᕕᐅᓐᖏᑦᑐᓂ. 

ᐊᖏᕐᕋᕐᓄᑦ ᐊᑐᖅᑕᐅᔪᑦ 
ᓇᓗᓇᐃᖅᑕᐅᓯᒪᔪᑦ 

2. ᐊᖏᕐᕋᖃᕐᕕᖕᓄᑦ ᐊᑐᖅᑕᐅᔪᓐᓇᖅᑎᑕᐅᓂᐊᖅᑐᑦ ᐊᖏᕐᕋᖃᕐᕕᒋᔭᐅᔪᓂ, ᓄᓇᓕᐅᑉ ᕿᑎᐊᓂ, 
ᐃᓪᓗᓕᐊᖑᓯᒪᔪᓂ, ᑮᓇᐅᔭᓕᐅᕋᓱᐊᕐᕕᐅᔪᓂ, ᐊᒻᒪᓗ ᐱᓕᕆᕝᕕᔾᔪᐊᓄᑦ ᓄᓇᒥᒃ ᐊᑐᖅᑐᑦ 
ᓇᓗᓇᐃᖅᑕᐅᓯᒪᓪᓗᑎᒃ. 

3. ᑲᑎᒪᔩᑦ ᓴᖅᑭᑎᑦᓯᓛᕈᒪᔾᔪᑎᒥᓂᒃ ᑐᒃᓯᕋᐅᓯᐅᖅᓯᒪᔪᑦ ᐊᔾᔨᒌᓐᖏᑦᑐᓂᒃ ᑭᒡᓕᓕᐊᖑᓯᒪᔪᓂ 
ᐊᖏᕐᕋᕆᔭᐅᔪᓄᑦ ᐊᑐᖅᑕᐅᔪᓐᓇᖁᓪᓗᒋᑦ ᐃᖕᒥᒃᑰᖓᓗᑎᒃ ᐊᑐᖅᑕᐅᔪᑦ (R1, R1A, R2, R3, S, 
RC) ᐊᒻᒪᓗ ᑭᒡᓕᓕᐊᖑᓯᒪᔪᑦ ᐊᖏᕐᕋᕐᓄᑦ ᐊᑐᕋᑦᓴᐅᔪᑦ ᐊᔪᖅᑎᑕᐅᓐᖏᑦᑐᑦ 
ᑕᕝᕙᓂᑦᓴᐃᓐᓈᑐᐊᖅᐸᑕ ᐃᓪᓗᒥ ᐊᓯᖏᑐᑦ ᐊᑐᖅᑕᐅᓪᓗᐊᑕᖃᑦᑕᖅᑐᑐᑦ (CD, B1, B2, B3, P, 
M1). 

ᑭᒡᓕᓕᐊᖑᓯᒪᔪᓂ 
ᓇᓗᓇᐃᖅᑕᐅᓯᒪᓂᖏᑦ 

ᐊᖏᕐᕋᕆᔭᐅᔪᑦ 
ᐊᑯᓐᓂᖏᑦ 
 

4. ᐊᖏᖃᕐᕕᒃᓴᐅᔪᑦ ᐊᑯᓐᓂᖏᓐᓂ ᑲᑎᑦᓯᓂᖅ ᐊᑐᖅᑕᐅᔪᓂ ᓴᓇᕕᐅᓯᒪᔪᓂ 
ᐊᑐᖅᑕᐅᓂᖅᓴᐅᖁᔭᐅᓂᐊᖅᑯᖅ ᒫᓐᓇ ᐊᑐᖅᑕᐅᔪᓂ ᐊᑐᕆᐊᓂ ᐊᒻᒪᓗ ᓄᓇᓖᑦ 
ᐱᔨᑦᓯᕋᐅᑎᖏᓐᓂᒃ ᐊᑐᐃᓐᓇᐅᔪᓂ... ᐊᓯᖏᑦ ᐋᖅᑭᑦᓯᒪᓂᐅᔪᑦ 
ᐊᖏᕐᕋᖃᕐᕕᒃᓴᓕᕐᕕᒃᓴᐅᑲᓐᓂᓂᐊᖅᑐᑦ, ᓲᕐᓗ ᐊᓯᐊᓅᖓᑎᑕᐅᖔᕐᓗᑎᒃ ᐊᖏᔫᑕᐅᓂᖅᓴᐅᔪᑦ 
ᐊᖏᕐᕋᑦ ᐅᕝᕙᓘᓐᓃᑦ ᐊᖏᕐᕋᐅᖏᑦᑐᑦ ᐃᓪᓗᓕᐊᖑᓯᒪᔪᑦ, ᐊᔪᓐᖏᑎᑕᐅᓂᐊᖅᑐᑦ ᒪᓕᓪᓗᒋᑦ 
ᒪᓕᒐᑦᓴᓕᐊᖑᓯᒪᔪᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 

5. ᐊᔪᓐᖏᑐᕐᔪᐊᒧᑦ ᓴᓇᒻᒪᓕᕆᔨᒧᑦ ᑎᑎᕋᐅᔭᖅᑎᒧᑦ ᐅᕝᕙᓘᓐᓃᑦ ᓄᓇᒧᑦ- ᐃᓱᕐᕆᐅᑎᓕᕆᔨᒧᑦ 
ᖃᐅᔨᓴᖅᑕᐅᔭᕆᐊᖃᑐᐃᓐᓇᕆᐊᓖᑦ ᓴᓇᕕᒃᓴᐅᔪᑦ ᓯᕕᖓᔮᖑᓂᓕᓐᓂ 25%. 

6. ᐃᑯᓪᓚᐅᒥᖁᓪᓗᒍ ᐅᓗᔾᔭᐅᑐᐃᓐᓇᕆᐊᖃᕐᓂᖅ/ᖄᒥᒍᔾᔭᐅᑐᐃᓐᓇᕆᐊᖃᕐᓂᖅ ᐊᒻᒪᓗ 
ᐃᓕᖅᑮᓪᓕᕙᓪᓕᐊᔪᓄᑦ ᓱᕐᕋᑦᑕᐅᑐᐃᓐᓇᕆᐊᖃᕐᓂᖅ ᐋᖅᑭᒋᐊᕆᒍᑏᑦ ᒪᓕᑦᓯᒪᔭᕆᐊᓖᑦ 
ᐊᑐᐊᒐᕐᓂᒃ ᐊᕕᑦᑐᖅᓯᒪᓂᖏᓐᓂ 5.6.8 ᐊᒻᒪᓗ 5.6.9. 

 

5.2.1.1 ᐊᔪᕈᑎᓕᓐᓄᑦ ᐊᖏᕐᕋᑦ 
 
ᐊᔪᕈᑎᓕᓐᓄᑦ ᐊᖏᕐᕋᑦ ᐃᓕᖓᔪᑦ ᐊᖏᕐᕋᑕᕐᕕᖃᖁᓪᓗᒍ ᓄᓇᓕᖕᓂ ᑲᑐᔾᔨᖃᑎᒌᑦ ᐊᖏᕐᕋᖃᖅᑎᑕᐅᔪᑦ 
ᐃᓪᓗᖏᑦ ᓴᓗᒪᕿᔭᐅᖃᑦᑕᕆᐊᓖᑦ ᐱᖓᓱᓂᒃ ᖁᓕᓄᑦ ᐃᓄᓖᑦ (ᐃᓚᒋᔭᐅᓐᖏᓪᓗᑎᒃ ᐃᖅᑲᓇᐃᔭᖅᑎᖏᑦ 
ᐅᕝᕙᓘᓐᓃᑦ ᓇᔪᖅᑕᖏᑦ ᐃᓚᖏᑦ) ᑲᒪᒋᔭᐅᔪᑦ ᐊᒻᒪᓗ ᑲᒪᒋᔭᐅᖏᓐᓇᕆᐊᓖᑦ ᒪᓕᓪᓗᒋᑦ ᐊᔪᕈᑎᒋᔭᖏᑦ. 
ᑖᓐᓇ ᐸᕐᓇᐅᑦ ᐃᓕᓴᖅᓯᐅᒪᒍᑕᐅᕗᖅ ᐊᑐᕆᐊᓕᓐᓂᒃ ᐊᔪᕈᑎᓕᓐᓂᒃ ᐃᓪᓗᖃᖅᑎᑕᐅᒋᐊᓕᓐᓂᒃ 
ᐊᒻᒪᓗᑦᑕᐅᖅ ᐃᓱᒫᓗᒋᔭᐅᔪᓂ ᐃᖃᓗᖕᒥᐅᓄᑦ. ᐸᕐᓇᐅᑎᓂ ᒪᓕᒋᐊᖃᖅᑎᑕᐅᔪᑦ ᑲᑎᑦᓯᓯᒪᒍᑕᐅᓗᓂ 
ᐊᔪᕈᑎᓖᑦ ᐃᓪᓗᖏᓐᓄᑦ ᓄᓇᓕᖕᓂ ᑲᔪᓯᑦᓯᐊᖅᓯᒪᖁᓪᓗᒍ ᐊᒻᒪᓗ ᓄᓇᓕᖕᓂ ᐃᓚᐅᑎᑕᐅᑦᓯᐊᕐᓗᑎᒃ 
ᐊᖏᖅᑕᐅᑦᓯᐊᖅᓯᒪᓂᖏᑦ. ᐊᔪᕈᑎᓕᓐᓄᑦ ᐊᖏᕐᕋᑦ ᓚᐃᓴᖃᕆᐊᓖᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᓗᑎᒃ 
ᒪᓕᓪᓗᒋᑦ ᓄᓇᕗᒻᒥ ᒪᓕᒐᑦᓴᓕᐊᖑᓯᒪᔪᑦ. 
 
ᐊᑐᐊᒐᑦ: 
 

ᐊᔪᕈᑎᓖᑦ ᐃᓪᓗᖏᑦ 1. ᐊᔪᕈᑎᓕᓐᓄᑦ ᐃᓪᓗᐃᑦ ᒪᓕᒐᖃᖅᑎᑕᐅᓪᓗᑎᒃ ᐊᑐᖅᑕᐅᖃᑦᑕᓲᑦ ᐊᖏᕐᕋᖃᕐᕕᐅᔪᓂ, 
ᐃᓪᓗᓕᐊᖑᓯᒪᔪᓂ ᐊᒻᒪᓗ ᓄᓇᓕᐅᑉ ᕿᑎᐊᓂ ᓇᓗᓇᐃᖅᑕᐅᓯᒪᔪᓂ. ᐊᔪᕈᑎᓖᑦ 
ᐊᑐᕋᑦᓴᖏᓐᓃᖃᑕᐅᓐᖏᑦᑐᑦ ᕿᒫᕖᑦ/ ᐊᖏᕐᕋᖃᓐᖏᑐᒃᑯᕕᑦ ᓇᔪᖅᑕᐅᓚᐅᐱᓪᓚᑐᐃᓐᓇᖅᑐᑦ 
(ᓲᕐᓗ, ᐊᖏᕐᕋᖃᓐᖏᑐᒃᑯᕕᒃ ᐅᕝᕙᓘᓐᓃᑦ, ᐊᕐᓇᓄᑦ ᕿᒫᕖᑦ) ᐃᖕᒥᒃᑰᖓᓗᑎᒃ 
ᓇᓗᓇᐃᖅᑕᐅᓯᒪᖔᕐᓂᐊᖅᑐᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 

2. ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ ᓇᓗᓇᐃᖅᑕᐅᓯᒪᓂᐊᖅᑐᑦ ᐊᔪᕈᑎᓕᓐᓄᑦ 
ᐃᓪᓗᓕᐊᖑᓯᒪᔭᕆᐊᖃᕐᓂᖏᓐᓄᑦ ᒪᓕᒐᑦᓴᓕᐊᖑᓯᒪᔪᑦ ᓈᖕᒪᑦᓯᐊᖁᓪᓗᒋᑦ ᐊᕙᑖᓃᑦᑐᓄᑦ 
ᐊᖏᕐᕋᖃᕐᕕᖕᓄᑦ ᐊᑐᖅᑕᐅᔪᑦ.  

ᑭᒡᓕᓕᐊᖑᓯᒪᔪᓄᑦ 
ᒪᓕᒐᑦᓴᓕᐊᖑᓯᒪᔪᑦ 

 
5.2.1.2 ᐊᐃᑉᐸᕈᑕᐅᔪᑦ ᐊᖏᕐᕋᐃᑦ  
 
ᐊᐃᑉᐸᕈᑕᐅᔪᑦ ᐊᖏᕐᕋᐃᑦ ᓇᖕᒥᓂᖅ-ᐊᐅᓚᑕᐅᔪᑦ ᐃᓪᓗᑦ ᐃᓚᒌᑐᐊᓄᑦ ᐅᕝᕙᓘᓐᓃᑦ ᐃᓪᓗᒥ 
ᑕᕝᕙᓂᑦᓴᐃᓐᓈᖅᑐᑦ ᒪᕐᕉᓕᖅᑲᖓᔫᒃ ᐊᖏᕐᕌᒃ. ᓇᖕᒥᓂᖅ-ᐊᐅᓚᑕᐅᔪᑦ ᐃᓪᓗᑦ ᓇᖕᒥᓂᖅ 
ᓂᕿᓕᐅᖃᑦᑕᕐᓗᑎᒃ ᐊᒻᒪᓗ ᐅᐊᓴᕐᕕᖃᕐᓗᑎᒃ/ᐅᕕᓂᓐᓂᐊᕐᕕᖃᕐᓗᑎᒃ. ᐊᐃᑉᐸᕈᑕᐅᔪᑦ ᐊᖏᕐᕋᐃᑦ 
ᐅᓇᒻᒥᓇᒃᑲᓐᓂᕈᑕᐅᔪᑦ ᑕᒪᒃᑮᓐᓄᑦ ᐊᑐᖅᑐᐊᖅᑎᑕᐅᔪᒧᑦ ᐊᒻᒪᓗ ᐊᑐᖅᑐᐊᕐᕕᐅᔪᒧᑦ ᓇᖕᒥᓂᖃᓪᓚᑦᑖᖅᑐᒧᑦ 
ᐃᓪᓗᒥᒃ. 
 
ᐊᑐᐊᒐᑦ: 
 

ᐊᐃᑉᐸᕈᑕᖏᑦ ᐊᖏᕐᕋᐃᑦ 1. ᐊᐃᑉᐸᕈᑕᖏᓐᓂᒃ ᐊᖏᕐᕋᖃᕐᓂᐅᔪᓐᓇᖅᑎᑕᐅᔪᑦ ᐃᖕᒥᒃᑰᖅᑐᓂ ᐅᕝᕙᓘᓐᓃᑦ ᐃᓪᓗᒥ 
ᑕᕝᕙᓂᑦᓴᐃᓈᖅᑐᒥ ᐊᑕᐅᑦᑐᒦᑦᑐᑦ ᐊᖏᕐᕋᒥ ᐊᖏᕐᕋᖃᕐᕕᐅᔪᓂ ᐊᒻᒪᓗ ᓄᓇᓕᐅᑉ ᕿᑎᐊᓂ 
ᓇᓗᓇᐃᖅᑕᐅᓯᒪᔪᒥ ᐊᒻᒪᓗ ᐊᐅᓚᑕᐅᒋᐊᓖᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖏᓐᓂ ᐅᑯᓂᖓ 
ᒪᓕᒐᖃᖅᑎᑕᐅᓗᑎᒃ: 

a) ᐊᖏᕐᕋᖃᕐᕕᐅᔪᖅ ᓴᖅᑭᖅᑕᐅᓯᒪᓗᓂ ᐊᔾᔨᐅᖏᑦᑐᒥ ᐊᖏᕐᕋᕆᔭᐅᔪᒥ ᐃᓪᓗᒥ 
ᓇᓕᑐᐃᓐᓇᖏᑎᒍᑦ ᐃᓗᐊᒍᑦ ᓴᓇᒋᐊᖅᑕᐅᓯᒪᓗᓂ ᐃᓪᓘᑉ ᐃᓗᐊᓂ, ᐅᕝᕙᓘᓐᓃᑦ 
ᓯᓚᑖᒍᖓᓗᓂ ᐃᓚᒋᐊᖅᑕᐅᓯᒪᓂᖓ, ᐃᓚᖓ ᐊᑭᓐᓇᓕᒫᖓᑕ ᐃᓚᒋᐊᕈᑕᐅᓯᒪᔪᖅ 
ᑲᓲᒪᑐᐊᖅᐸᑦ ᐃᓪᓗᓪᓚᑦᑖᖑᔪᒧᑦ ᐊᒻᒪᓗ ᑎᑎᖅᑑᔭᖅᑕᐅᓯᒪᓂᖓᓂᒃ ᒪᓕᒃᓯᒪᓗᓂ. 

b) ᐊᐃᑉᐸᕈᑕᖓ ᐃᓪᓗ ᑖᑦᓱᒥᖓᑦᓴᐃᓐᓇᖅ ᐹᖃᕈᓐᓇᖅᑐᖅ ᐃᓯᕐᕕᖕᒥ ᐃᓪᓗᓪᓚᑖᖅ ᐹᖓᒍᑦ, 
ᐅᕝᕙᓘᓐᓃᑦ ᐃᖕᒥᒃᑰᖓᓗᓂ ᓯᓚᒥᒃ ᐃᓯᕐᕕᖓ ᓯᓚᑖᓂᒃ, ᑖᓐᓇ ᐃᖕᒥᒃᑰᖓᓂᖓ ᐃᓯᕐᕕᒃ 
ᓴᓂᕌᓃᓪᓗᓂ ᐅᕝᕙᓘᓐᓃᑦ ᑐᓄᐊᓂ ᐃᓪᓘᑉ ᓯᕗᕌᑕ ᐊᒻᒪᓗ ᓇᖕᒪᑦᑐᒥ 
ᐱᓱᕝᕕᒃᓴᖃᑦᓯᐊᕐᓗᓂ. 

 
5.2.1.3 ᓄᒃᑕᖅᑐᑦ ᐊᖏᕐᕋᑦ 
 
ᒫᓐᓇ ᓄᑦᑕᕈᓐᓇᖅᑐᓂᒃ ᐊᖏᕐᕋᖃᕐᕕᒃᓴᖅᑕᓕᒃ ᓴᓂᕌᓂ Federal Road ᑲᓲᒪᔪᒥᒃ ᓄᓇᓕᐅᑉ ᕿᑎᐊᓄᑦ. 
ᑖᒃᑯᐊ ᐊᖏᕐᕋᐃᑦ ᒫᓐᓇ ᑕᒫᓃᑦᑐᑦ ᓄᒃᑎᖅᑕᐅᕙᓪᓕᕕᐅᔪᒥ: ᐊᕙᖕᒧᓕᖓᔪᒥᒃ ᐊᔾᔨᒌᓐᖏᑦᑐᓄᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑕᐅᔪᓄᑦ ᐊᑐᖅᑕᐅᖁᔭᐅᔪᑦ ᓄᓇᖓᑕ ᐱᖓᓐᓈᓂ ᓄᒃᑕᕈᓐᓇᖅᑐᓄᑦ 
ᐊᖏᕐᕋᖃᕐᕕᖕᒥ; ᐊᖏᔪᖅᑳᒃᑯᕕᖕᒥ, ᒐᕙᒪᒃᑯᑦ ᐊᐅᓚᑦᓯᕕᒋᖃᑦᑕᓂᐊᖅᑕᖓᑕ ᑐᓐᖓᕕᒋᓂᐊᖅᑕᖓ, 
ᑭᒡᓕᓕᐊᖑᓯᒪᔪᖅ ᑲᓇᓐᓈᓄᑦ. ᓄᒃᑕᕈᓐᓇᖅᑐᑦ ᐊᖏᕐᕋᑦ ᓄᓇᓯᐅᑎᒃᑯᑦ ᐱᔨᑦᓯᖅᑕᐅᖃᑦᑕᕋᓗᐊᖅᑎᓪᓗᒋᑦ, 
ᓄᓇᖓᓃᑦᑐᑦ ᐊᑐᕈᓐᓇᖅᑐᑦ ᓱᓪᓗᓕᑦᑎᒍᑦ ᐱᔨᑦᓯᕋᐅᑎᓂᒃ, ᑕᐃᒫᒃ ᐊᑯᐅᓂᐅᔪᒧᑦ-ᐃᓕᖓᔪᓂᒃ 
ᑐᕌᒐᓕᐊᖑᓯᒪᔪᖅ ᑕᒪᑦᓱᒧᖓ ᓄᓇᖓᓄᑦ ᓄᒃᑎᕆᓂᖅ ᐃᓄᖃᕐᓂᖅᓴᐅᔪᓂ ᑮᓇᐅᔭᓕᐅᕋᓱᐊᕐᕕᐅᔪᓂ 
ᐊᒻᒪᓗ ᐊᖏᕐᕋᖃᕐᕕᖕᓄᑦ ᐱᔨᑦᓯᕋᐅᑎᖃᕐᓗᑎᒃ ᓱᓪᓗᓕᒃᑰᖅᑐᓂᒃ. ᐊᑐᐊᒐᕐᓂ ᓄᑦᑕᕈᓐᓇᖅᑐᑦ ᐊᖏᕐᕋᑦ 
ᐃᓄᖃᓗᐊᓐᖏᓂᖅᓴᐅᔪᓂ ᐊᖏᕐᕋᖃᕐᕕᐅᔪᓃᒍᓐᓇᖅᑎᑕᐅᔪᑦ ᐃᓚᖓᒍᑦ ᒪᓕᒐᑦᓴᓕᐅᖅᑕᐅᓯᒪᓪᓗᑎᒃ 
ᐊᒻᒪᓗ ᓄᑖᓂᒃ ᓄᑦᑕᕈᓐᓇᖅᑐᑦ ᐃᓪᓗᐃᑦ ᐃᓂᒃᓴᖏᓐᓂᒃ ᐃᓂᒃᓴᓕᐅᕐᓂᕐᒥᒃ. 
ᐊᑐᐊᒐᑦ: 
 

1. ᓄᑖᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓯᒪᔪᑦ ᓄᑦᑕᕈᓐᓇᖅᑐᓄᑦ ᐊᖏᕐᕋᐃᑦ 
ᒪᓕᒐᑦᓴᖃᖅᑎᑕᐅᔭᕆᐊᓖᑦ ᐊᖏᕐᕋᖃᕐᕕᐅᔪᓂ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ, 
ᐃᓚᒋᔭᐅᔭᕆᐊᖃᖅᑐᑎᒃ ᒪᓕᒐᑦᓴᓕᐊᖑᓯᒪᔪᑦ ᐊᐅᓚᑦᓯᔾᔪᑕᐅᓗᑎᒃ ᐊᑐᖅᑕᐅᔪᒧᑦ. 

ᓄᒃᑕᕈᓐᓇᖅᑐᑦ ᐊᖏᕐᕋᐃᑦ 

2. ᓄᑖᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓯᒪᔪᑦ ᓄᑦᑕᕈᓐᓇᖅᑐᓄᑦ ᐊᖏᕐᕋᐃᑦ 
ᐃᓂᖃᕈᓐᓇᖅᑎᑕᐅᔭᕆᐊᓖᑦ ᒪᓕᒐᖃᖅᑕᐅᓗᑎᒃ ᑮᓇᐅᔭᓕᐅᕋᓱᐊᕐᕕᐅᔪᓂ ᓄᓇᒥ ᐊᑐᕋᑦᓴᓂ 
ᓇᓗᓇᐃᖅᑕᐅᓯᒪᔪᓂ. 

3. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑎᑦᓯᔪᒪᓪᓗᑎᒃ ᓄᒃᑕᕈᓐᓇᖅᑐᓂᒃ ᐊᖏᕐᕋᕐᓂᒃ 
ᒪᓕᒐᑦᓴᓕᐅᖅᑕᐅᓯᒪᓗᑎᒃ ᐊᑐᖅᑕᐅᔪᑦ R1-ᒥ ᐊᒻᒪᓗ R1A ᑭᒡᓕᓕᐊᖑᓯᒪᔪᑦ ᑖᒃᑯᓇᓂ 
ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. ᑖᒃᑯᐊ ᐊᑐᖅᑕᐅᓂᖏᑦ ᒪᓕᒋᐊᖃᕐᓂᐊᖅᑐᑦ 
ᐊᑐᖅᑕᐅᔭᕆᐊᖃᖅᑎᑕᐅᔪᒥᒃ ᒪᓕᒐᑦᓴᓂᒃ.  

ᒪᓕᒐᑦᓴᖃᖅᑎᑕᐅᓪᓗᑎᒃ 
ᐊᑐᖅᑕᐅᔪᑦ 
ᑭᒡᓕᓕᐊᖑᓯᒪᔪᑦ 
ᒪᓕᒐᕋᓛᖏᓐᓂ  

4. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑎᑦᓯᔪᒪᓪᓗᑎᒃ ᓄᒃᑕᕈᓐᓇᖅᑐᓂᒃ ᐊᖏᕐᕋᕐᓂᒃ 
ᐊᑐᕈᓐᓇᖅᑎᑕᐅᓗᑎᒃ B2(1) ᑭᒡᓕᓕᐊᖑᓯᒪᔪᒥ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ.  

5.2.2 ᐊᖏᕐᕋᖃᕐᕕᐅᔪᖅ ᓇᓗᓇᐃᖅᑕᐅᓯᒪᓂᖓ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᐃᓕᖓᔪᑦ ᐊᖏᕐᕋᖃᕐᕕᐅᔪᓂ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ 
ᑕᑯᔭᒃᓴᐅᔪᑦ ᑕᑯᔭᒃᓴᖅ B ᑖᒃᑯᓇᓂ ᐸᕐᓇᐅᑎᓂ. ᐊᑐᐊᒐᕆᔭᐅᒋᐊᓖᑦ ᑐᕌᖓᔪᑦ ᑕᒪᐃᓐᓄᑦ 
ᐊᖏᕐᕋᖃᕐᕕᖕᓄᑦ ᐊᑐᖅᑕᐅᔪᓄᑦ, ᓇᓗᓇᐃᖅᑕᐅᓯᒪᓐᖏᒃᑲᓗᐊᖅᐸᑦ, ᓇᓗᓇᐃᔭᖅᓯᒪᔪᑦ ᐊᕕᑦᑐᖅᓯᒪᓂᖓ 
5.2.1. 
 
ᐊᑐᐊᒐᑦ: 
 

1. ᐊᖏᕐᕋᖃᕐᕕᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓪᓗᐊᑕᕈᑎᒋᓂᐊᖅᑕᖏᑦ ᐃᓪᓗᓄᑦ 
ᐊᔾᔨᒌᓐᖏᑦᑐᓂ ᐃᓪᓗᓕᐊᖑᓯᒪᔪᓂ ᐊᒻᒪᓗ ᐃᓄᖃᓗᐊᓐᖑᐊᕐᓂᖏᑦ. ᐊᖏᕐᕋᖃᕐᕕᖕᒥ 

ᐊᑐᖅᑕᐅᔪᑦ  
2. ᐃᑲᔪᕐᓂᖅ ᐊᑐᖅᑕᐅᓂᖏᓐᓄᑦ, ᓲᕐᓗ ᐃᓕᓐᓂᐊᕐᕖᑦ, ᑐᒃᓯᐊᕐᕖᑦ, ᑕᖃᐃᖅᓯᕐᕖᑦ, ᓴᓂᓪᓕᕇᓄᑦ 

ᐱᔨᑦᓯᖅᑕᐅᕖᑦ ᐊᒻᒪᓗ ᑮᓇᐅᔭᓕᐅᕋᓱᐊᕈᑏᑦ, ᐋᓐᓂᐊᕐᕕᑦ, ᐊᒻᒪᓗ ᐊᓯᖏᑦ ᓄᓇᓖᑦ 
ᐱᔨᑦᓯᕋᐅᑎᖏᑦ, ᐱᓐᖑᐊᕐᓂᕐᒧᑦ ᐊᒻᒪᓗ ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᑦ ᐊᔪᓐᖏᑎᑕᐅᓂᐊᕐᒥᔪᑦ 
ᐊᖏᕐᕋᖃᕐᕕᖕᓄᑦ ᓇᓗᓇᐃᖅᑕᐅᓯᒪᔪᓂ. 

3. ᑲᑎᒪᔩᑦ ᑐᒃᓯᕋᐅᓯᐅᖅᑐᑦ ᓴᖅᑭᑎᑦᓯᔪᒪᓪᓗᑎᒃ ᐊᖏᕐᕋᖃᕐᕕᒃᓴᓕᐅᕈᒪᓪᓗᑎᒃ ᑭᒡᓕᓕᐊᖑᓯᒪᔪᓂ 
(R1, R1A, R2, R3, RC ᐊᒻᒪᓗ S) ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. ᐃᓂᒃᓴᕆᔭᐅᓗᓂ 
ᐃᓪᓗᓕᐊᖑᓯᒪᔪᒧᑦ, ᓱᓇᑕᖃᓐᖏᑦᑐᒧᑦ ᐃᓂᐅᔪᒧᑦ, ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᕋᑦᑕᐅᔪᑦ 
ᐊᖏᕐᕋᖃᕐᕕᖕᓂ ᓇᓗᓇᐃᖅᑕᐅᓯᒪᔪᓂ, ᑲᑎᒪᔩᑦ ᑐᒃᓯᕋᐅᓯᐅᖅᐳᑦ ᓴᖅᑭᑎᑦᓯᔪᒪᓪᓗᑎᒃ 
ᐃᓪᓗᓕᐅᕐᕕᒃᓴᐅᓇᔭᖅᑐᒧᑦ ᑭᒡᓕᖓᓂᒃ (P), ᒪᑐᐃᖓᔪᒥᒃ ᓱᓇᑕᖃᓐᖏᑦᑐᒥᒃ ᑭᒡᓕᓕᐅᕐᓂᒃᒥ (OR), 
ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓄᑦ ᑭᒡᓕᓕᐊᖑᓯᒪᔪᓂ (B1, B2, B3) ᑭᒡᓕᓕᐊᖑᓯᒪᔪᑦ 
ᒪᓕᒐᕋᓛᖏᓐᓂ.  ᐸᕐᓇᐅᑏᑦ 

ᐊᕕᑦᑐᖅᓯᒪᓂᐊᕈᓯᕐᒧᑦ 
4. ᓄᑖᓂᒃ ᑭᒡᓕᓕᐊᖑᓯᒪᔪᓂ ᐃᓪᓗᓕᐅᕐᕕᒃᓴᓕᐅᓐᖏᓐᓂᖓᓂ ᓄᓇᒥ ᓇᓗᓇᐃᖅᑕᐅᓯᒪᔪᒥ 

ᐊᖏᕐᕋᖃᕐᕕᖕᒥ, ᐸᕐᓇᐅᑏᑦ ᐊᕕᑦᑐᖅᓯᒪᓂᐅᕈᓯᕐᒧᑦ ᐊᖏᖅᑕᐅᖅᑳᕆᐊᓖᑦ ᑲᑎᒪᔨᖏᓄᑦ ᒪᓕᓪᓗᒋᑦ 
ᐊᑐᐊᒐᑦ ᐊᕕᑦᑐᖅᓯᒪᓂᖓᓕ 8.5. ᑕᖃᐃᖅᓯᕕᒃᓴᖅ 

5. ᑕᒪᕐᒥᒃ ᐊᖏᕐᕋᖃᕐᕕᒃᓴᓕᐊᖑᔪᑦ ᐊᖏᕐᕋᖃᕐᕕᐅᔪᓂ ᓇᓗᓇᐃᖅᑕᐅᓯᒪᔪᓂ ᓈᖕᒪᑦᓯᐊᕆᐊᓖᑦ 
ᓴᓂᓪᓕᕆᔭᖏᓐᓄᑦ ᓄᖅᑲᖓᕕᓕᐊᖑᓯᒪᔪᑦ ᒪᓕᓪᓗᒋᑦ ᐊᑐᐊᒐᑦ ᓇᓗᓇᐃᖅᑕᐅᓯᒪᔪᑦ 
ᐊᕕᑦᑐᖅᓯᒪᓂᖓᓂ 5.7. 

6. ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑕᐅᔪᑦ ᐊᖏᕐᕋᖃᕐᕕᓕᐊᖑᓯᒪᔪᓂ ᓇᓗᓇᐃᖅᑕᐅᓯᒪᔪᓂ 
ᑭᒡᓕᖃᖅᑎᑕᐅᓂᐊᖅᑐᑦ ᓴᓂᓪᓕᖏᑕ ᐱᔨᑦᓯᕋᐅᑎᓂᒃ ᐊᑐᖅᑕᓕᒫᖏᓐᓂ ᐊᑐᐃᓐᓇᖃᑦᓯᐊᕐᓗᑎᒃ 
ᑮᓇᐅᔭᓕᐅᕋᓱᐊᕈᑎᓄᑦ ᐊᒻᒪᓗ ᐊᓪᓚᕝᕕᖕᒥ ᐱᔨᑦᓯᕈᑎᓄᑦ, ᐊᒻᒪᓗ ᒪᓕᒋᖃᖅᑎᑕᐅᔪᑦ ᐅᑯᐊ 
ᒪᓕᑦᑕᐅᓗᑎᒃ: 

ᑮᓇᐅᔭᓕᐅᕋᓱᐊᕈᑎᓄᑦ 
ᐊᑐᖅᑕᐅᔪᑦ 

a) ᑭᒡᓕᖃᖅᑎᑕᐅᔭᕆᐊᖃᕋᔪᑦᑐᑦ ᓄᓇᓄᑦ ᐊᖅᑯᑎᒋᔭᐅᓪᓗᐊᑕᖃᑦᑕᖅᑐᓄᑦ ᐊᒻᒪᓗ 
ᐅᖓᒻᒧᐃᓈᖅᑐᓂ ᐊᑐᕆᐊᓂ, ᐅᕝᕙᓘᓐᓃᑦ ᖃᓂᒋᔭᖏᓐᓃᑦᑐᑦ ᐊᓯᖏᓐᓂ ᐱᔨᑦᓯᕋᕈᑎᓂ 
ᓄᓇᓕᖕᓄᑦ ᐋᖅᑭᑦᑕᐅᓯᒪᔪᓂ ᓲᕐᓗ ᐱᓐᖑᐊᕐᕕᒃ ᐅᕝᕙᓘᓐᓃᑦ ᐃᓕᓐᓂᐊᕐᕖᒃ. 

b) ᒪᓕᓪᓗᒋᑦ ᒪᓕᒋᐊᖃᖅᑎᑕᐅᔪᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 
 

7. ᓄᓇᑦ ᓇᓗᓇᐃᖅᑕᐅᓯᒪᔪᑦ ᐊᖏᕐᕋᖃᕐᕕᒃᓴᐅᓂᖏᓐᓂᒃ ᓴᓇᔭᐅᓂᖏᓐᓄᑦ ᐸᕐᓇᐅᑎᒋᔭᐅᔪᓂ 
ᐋᖅᑭᑦᑕᐅᓯᒪᔪᑦ ᑕᒫᓃᑦᑐᑦ ᐅᐊᖕᓈᓂ ᐊᒻᒪᓗ ᐱᖓᓐᓈᓂ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᑉ, 
ᑕᑯᔭᒃᓴᐅᔪᑦ ᑕᑯᔭᒃᓴᖅ B, ᐋᖅᑭᒋᐊᖅᓯᒪᑎᓪᓗᒋᑦ, ᒪᓕᒋᐊᓖᑦ ᐊᑐᐊᒐᕐᓂᒃ Plateau 
ᓴᓇᔭᐅᓂᖓᓄᑦ ᐸᕐᓇᐅᑎᒋᔭᐅᔪᒥᒃ, ᑖᒃᑯᓄᖓ ᓇᑦᓯᐅᑎᓯᒪᔪᖅ ᐅᐃᒍᖏᓐᓂ A ᑖᒃᑯᓇᓂ 
ᐸᕐᓇᐅᑎᓂ, ᖄᖓᒍᑦ ᐊᑐᐊᒐᕆᔭᐅᔪᑦ ᑖᑦᓱᒧᖓ ᐸᕐᓇᐅᑎᓄᑦ. 

 

Plateau ᓴᓇᔭᐅᓂᖓᓄᑦ 
ᐸᕐᓇᐅᑎᒋᔭᐅᔪᑦ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 38 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

5.3 ᑮᓇᐅᔭᓕᐅᕋᓱᐊᕈᑕᐅᔪᑦ 

ᑮᓇᐅᔭᓕᐅᕋᓱᐊᕈᑕᐅᔪᓄᑦ ᐊᐅᓚᓂᐅᔪᑦ ᐊᑐᐃᓐᓇᐅᑎᑦᓯᔪᑦ ᐱᖁᑎᓂᒃ ᐱᔨᑦᓯᕋᐅᑎᓂᓪᓗ ᓄᓇᖃᖅᑐᓄᑦ 
ᐃᖃᓗᖕᓂ ᐊᒻᒪᓗ ᓂᐅᕐᕈᐊᓄᑦ. ᑕᒪᓐᓇ ᐱᖕᒪᕆᐊᓘᔪᖅ ᐱᓕᕆᐊᖑᔪᖅ ᑲᔪᓯᑦᓯᐊᖅᓯᒪᖁᓪᓗᒍ 
ᑎᑭᐅᑎᓯᒪᓗᓂ ᐱᕈᖅᐸᓪᓕᐊᓂᖏᓐᓄᑦ ᐃᖅᑲᓇᐃᔮᑦ, ᐱᔨᑦᓯᕋᐅᑏᑦ, ᐊᒻᒪᓗ ᐊᑐᕆᐊᓕᓐᓂᒃ, 
ᓄᓇᓕᐊᐅᔭᒃᑯᑦ ᐊᑐᐊᒐᖏᓐᓂ ᐃᓚᓕᐅᔾᔭᐅᓯᒪᓂᐊᖅᑐᖅ ᓈᖕᒪᓈᖅᓯᒪᓗᓂ ᓄᓇ ᐊᑐᖅᑕᐅᔪᖅ 
ᑮᓇᐅᔭᓕᐅᕋᓱᐊᕈᑎᓄᑦ ᐊᑐᕋᑦᓴᐅᔪᑦ. ᐊᕕᑦᑐᖅᓯᒪᓂᖓᓂ 5.3.1 ᐊᑐᐊᒐᖏᓐᓃᑦᑐᖅ ᐃᓕᖓᔪᖅ ᑕᒪᐃᓐᓄᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑕᐅᔪᓄᑦ, ᖃᓄᐃᓕᖓᒐᓗᐊᖅᐸᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓂᖓ. 
 
ᓄᓇᓕᐅᑉ ᕿᑎᐊ ᒪᑭᒪᔾᔪᑎᒃᓴᓄᑦ ᐊᐅᓚᓂᖃᕕᓪᓗᐊᑕᐅᔪᖅ; ᓇᓗᓇᐃᖅᑕᐅᓯᒪᔪᑦ ᐊᑐᐊᒐᑦ ᐃᑲᔫᑎᒃᓴᐅᔪᑦ 
ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᔪᓄᑦ ᐊᕕᑦᑐᖅᓯᒪᓂᖓᓂ 5.1.1 ᑖᒃᑯᓇᓃᑦᑐᖅ ᐸᕐᓇᐅᑎᓂ. ᓯᓚᑖᓂ 
ᓄᓇᓕᐅᑉ ᕿᑎᖓᑕ, ᒪᕐᕉᒃ ᓄᓈᒃ ᐊᐅᓚᑦᓯᕕᐅᖃᑦᑕᖃᑦᑕᖅᑑᒃ ᒪᑭᒪᔾᔪᑎᓄᑦ ᐱᕙᓪᓕᐊᔾᔪᑎᒋᔭᐅᔪᓄᑦ 
ᑐᒃᓯᕋᐅᑕᐅᔫᒃ, ᐊᐃᑉᐹ ᐅᐊᖕᓈᓂ Federal Road ᐱᖓᓐᓈᓂ ᓄᓇᓕᐅᑉ ᕿᑎᐊᑕ, ᐊᒻᒪᓗ ᐊᐃᑉᐹ 
ᐊᑭᐊᓃᑦᑐᖅ ᐊᓐᓂᑭᑦᑐᕐᕕᐅᑉ ᓂᐊᖁᓐᖒᓯᐊᕆᐊᖅ ᐊᑐᕆᐊᖓᓂ. ᑖᒃᑯᐊ ᓄᓈᒃ ᓇᓗᓇᐃᖅᑕᐅᓯᒪᔫᒃ 
ᓄᓇᓕᖕᓂ ᑮᓇᐅᔭᓕᐅᕋᓱᐊᕈᑎᒃᓴᐅᓂᖏᓐᓂᒃ ᑕᑯᔭᒃᓴᖅ B ᐊᒻᒪᓗ ᒪᓕᒋᐊᖃᖅᑎᑕᐅᔪᓂᒃ ᐊᑐᐊᒐᖃᖅᑐᓂ 
ᐊᕕᑦᑐᖅᓯᒪᓂᖅ 5.3.2. ᑭᒡᓕᖃᖅᑎᑕᐅᓂᖅᓴᐅᔪᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑕᐅᔪᑦ ᐱᔪᓐᓇᖅᑕᐅᒻᒥᔪᑦ 
ᓄᓇᓂ ᓇᓗᓇᐃᖅᑕᐅᓯᒪᔪᓂ ᐊᖏᕐᕋᖃᕐᕕᐅᔪᓂ, ᐃᓪᓗᓕᐅᕐᕕᐅᓯᒪᔪᓂ, ᐊᒻᒪᓗ ᐱᓕᕆᕝᕕᔾᔪᐊᖑᔪᓂ. 
 
ᐳᓚᕋᖅᑐᓕᕆᓂᖅ ᐊᒻᒪᓗ ᓄᓇᒦᓐᖔᖅᑐᓂᒃ ᒪᑭᒪᔾᔪᑎᖃᕐᓂᖅ, ᓲᕐᓗ ᐊᖑᓇᓱᓐᓂᒃᑯᑦ ᐊᒻᒪᓗ ᐊᓯᖏᑎᒍᑦ 
ᐱᖅᑯᓯᑐᖃᒃᑯᑦ ᐱᓇᓱᐊᖅᑕᐅᕙᑦᑐᑎᒍᑦ, ᐱᖕᒪᕆᐅᕗᑦ ᐃᖃᓗᐃᑦ ᒪᑭᒪᔾᔪᑎᖏᓐᓅᖓᖃᑕᐅᓂᖏᑦ. ᑕᒪᒃᑮᒃ 
ᑐᓐᖓᕕᓖᒃ ᐃᓕᖅᑯᓯᒃᑯᑦ ᐆᒪᑎᑕᐅᓪᓗᑎᒃ ᐊᒻᒪᓗ ᖃᓄᐃᓐᖏᑦᓯᐊᕈᑎᒃᓴᖓᓄᑦ ᓱᕐᕋᐃᑦᑑᓂᖓᓄᑦ 
ᐊᕙᑎᑦᑎᓐᓄᑦ. ᐃᓚᖏᑎᒍᑦ ᑕᒪᒃᑯᐊ ᒪᑭᒪᔾᔪᑎᓄᑦ ᐊᐅᓚᓂᐅᔪᑦ ᐃᓱᕐᕆᐅᑕᐅᔪᑦ ᐊᒻᒪᓗ ᐊᐅᓚᑕᐅᓪᓗᑎᒃ 
ᐊᖏᕐᕋᒥᒃ, ᓲᕐᓗ ᐊᖏᕐᕋᒥ ᓴᓇᓐᖑᐊᕐᓂᒃᑯᑦ ᐅᕝᕙᓘᓐᓃᑦ ᖃᖓᐅᓕᕋᐃᒻᒪᑦ 
ᐊᓯᕙᖃᑦᑕᓂᒃᑯᑦ/ᐊᓯᓄᐊᖃᑦᑕᓂᒃᑯᑦ.  ᑲᑎᒪᔩᑦ ᐊᖏᕐᕋᒥ ᓇᖕᒥᓂᖃᕐᓂᕐᒥᒃ ᐊᑐᕐᓂᖅᓴᐅᖁᔨᓂᐊᖅᑐᑦ 
ᐊᒻᒪᓗ ᒪᓕᒐᑦᓴᓕᐅᖅᑕᐅᓗᑎᒃ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ ᐊᒃᑐᐃᓂᕐᓗᓐᓂᖃᓐᖏᔾᔪᑎᒃᓴᖏᓐᓂᒃ 
ᐊᒃᑐᐊᔪᓄᑦ ᓇᖕᒥᓂᖁᑎᖏᓐᓄᑦ. 

5.3.1 ᑮᓇᐅᔭᓕᐅᕋᓱᐊᕈᑕᐅᔪᓄᑦ ᐊᑐᐊᒐᑦ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᐃᓕᖓᔪᑦ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᖃᑦᑕᖅᑐᓄᑦ ᓄᓇᒥᒃ 
ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓐᖏᒃᑲᓗᐊᖅᐸᑦ. ᐊᑐᐊᒐᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᓪᓗᑎᒃ 
ᑮᓇᐅᔭᓕᐅᕋᓱᐊᕈᑎᓂ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᑕᑯᔭᑦᓴᐅᔪᑦ ᑕᑯᔭᒃᓴᖅ B 
ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᓂᖓᓂ 5 3.2. 
 

1. ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᔪᑦ ᐃᓚᒋᔭᐅᓪᓗᑎᒃ ᐊᔾᔨᒌᓐᖏᑦᑐᑎᒍᑦ ᓂᐅᕕᕐᕕᖕᓄᑦ, ᐊᓪᓚᕝᕖᑦ, 
ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒋᓪᓗᒋᑦ ᐱᔨᑦᓯᕋᐅᑎᑦ, ᐃᓚᒋᔭᐅᓪᓗᑎᒃ ᑕᑯᕋᓐᓈᑎᑦᓯᓂᖅ ᐊᒻᒪᓗ 
ᓂᕆᕖᑦ, ᐳᓚᕋᑎᓄᑦ ᓇᔪᒐᑦᓴᑦ, ᐊᒻᒪᓗ ᓄᓇᒃᑰᔫᖓᔪᓄᑦ ᐱᔨᑦᓯᕋᐅᑏᑦ. 

ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᑐᖅᑕᐅᔪᑦ 
ᓇᓗᓇᐃᖅᑕᐅᓯᒪᓂᖏᑦ 

2. ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᔪᑦ ᐊᔪᓐᖏᑎᑕᐅᓂᐊᖅᑐᑦ ᑮᓇᐅᔭᓕᐅᕋᓱᐊᕈᑎᓄᑦ, ᓄᓇᓕᐅᑉ 
ᕿᑎᐊᓂ ᐊᖏᕐᕋᖃᕐᕕᒃᓴᓄᑦ, ᐃᓪᓗᓕᐊᖑᓯᒪᔪᓄᑦ, ᐊᒻᒪᓗ ᐱᓕᕆᕝᕕᔾᔪᐊᓄᑦ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ.  

3. ᑲᑎᒪᔩᑦ ᓴᖅᑭᑎᑦᓯᔪᒪᒍᑎᒥᓂᒃ ᑐᒃᓯᕋᐅᓯᐅᖅᓯᒪᔪᑦ ᐊᔾᔨᒌᓐᖏᑦᑐᓂᒃ ᑭᒡᓕᓕᐊᖑᓯᒪᔪᓂ (B1, B2, 
B3, and S) ᑮᓇᐅᔭᓕᐅᕋᓱᐊᕈᑏᑦ ᐊᔪᕐᓇᓐᖏᑎᑕᐅᕕᖏᓐᓂ ᐊᑐᕋᑦᓴᐅᑎᑕᐅᓂᖏᑎᒍᑦ 
ᐊᑐᖅᑕᐅᓗᑎᒃ. 

ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᒍᑏᑦ 

4. ᐊᔾᔨᒌᓐᖏᑦᑐᑦ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᔪᑦ ᐃᓪᓗᓕᐊᖑᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ 
ᐊᖏᕐᕋᖃᕐᕕᐅᔪᓄᑦ ᐊᑐᕐᓂᖅᓴᐅᖁᔭᐅᔪᑦ, ᒪᓕᓪᓗᖏᑦ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᔪᑦ 
ᓇᑎᖓᓂ ᓯᕗᓪᓕᖅᐹᒥ ᐃᓪᓘᑉ. 

5. ᐊᖏᕐᕋᒥ ᓇᖕᒥᓂᖁᑎᖃᕐᓂᖅ ᐊᔪᕐᓇᓐᖏᑎᑕᐅᓂᐊᖅᑐᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ 
ᐊᑐᖅᑕᐅᔪᓐᓇᖅᑎᑕᐅᔪᓂ ᓇᓕᑐᐃᓐᓇᖏᓐᓂ ᐊᖏᕐᕋᖃᕐᕕᖕᓂ ᐊᑐᖅᑕᐅᔪᓂ. 

6. ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓃᓐᓂᐊᖅᑐᑦ ᒪᓕᒐᑦᓴᓕᐊᖑᓯᒪᔪᒥᒃ ᐊᖏᕐᕋᒥ ᓇᖕᒥᓂᖁᑎᒋᔭᐅᔪᑦ 
ᐊᕝᕕᐊᕆᐊᖃᓐᖏᓐᓂᖏᓐᓂ ᓴᓂᓪᓕᕆᔭᖏᓐᓂ ᐊᖏᕐᕋᖃᕐᕕᒋᔭᐅᔪᒥ. ᑖᒃᑯᐊ ᒪᓕᒐᑦᓴᓕᐊᖑᓯᒪᔪᑦ 
ᐋᖅᑭᑦᓯᒪᒍᑕᐅᔪᓐᓴᖅᑐᑦ ᐅᑯᓄᖓ: 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 39 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

a) ᐊᔪᖅᑎᑕᐅᓗᑎᒃ ᐊᖏᕐᕋᒥ ᓇᖕᒥᓂᖃᕐᓂᖅ ᐸᕝᕕᓇᖅᓯᓂᐊᖅᐸᑦ ᐅᕝᕙᓘᓐᓃᑦ 
ᐅᓗᕆᐊᓇᓕᕐᓗᓂ ᐱᔾᔪᑕᐅᓗᑎᒃ ᓂᐲᑦ, ᑎᐲᑦ, ᐅᔪᑦᓯᓪᓛᓂᖅ, ᓄᓇᓯᐅᑎᖃᓗᐊᕐᓂᖅ, 
ᓄᖅᑲᖓᕕᐅᔪᑦ-ᐊᐅᓚᓂᖏᓐᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ ᐃᓱᒫᓘᑕᐅᔪᓄᑦ; 

b) ᐊᔪᖅᑎᑕᐅᓗᑎᒃ ᐊᖏᕐᕋᒥ ᓇᖕᒥᓂᖃᕐᓂᖅ ᖃᓄᐃᒍᑕᐅᓂᐅᓴᓂᐊᖅᐸᑦ  ᐃᓗᓯᕐᒧᑦ 
ᐅᕝᕙᓘᓐᓃᑦ ᐃᑭᑐᐃᓐᓇᕆᐊᖃᓕᕐᓗᓂ; 

c) ᓯᓚᒥ ᓱᓇᒃᑯᑖᒃᑯᕕᖃᕐᓂᖅ; 

d) ᓯᓚᒥ ᓇᓗᓇᐃᖅᓯᒪᔾᔪᑎᒥᒃ ᓴᖅᑭᔮᖅᑎᑦᓯᓂᖅ. 

7. ᐊᖏᕐᕋᒥ ᑐᔪᕐᒥᕕᖁᑎᒋᔭᐅᔪᑦ B&B ᐊᔪᖅᑎᑕᐅᓂᐊᓐᖏᑦᑐᑦ ᑕᒪᐃᓐᓂ ᑖᒃᑯᑐᐊᓄᑦ 
ᐃᓚᒌᓅᖓᔪᓂ ᐊᒻᒪᓗ ᐃᓪᓗᒥ ᐊᑕᐅᓯᕐᒦᑦᑐᓂ ᒪᕐᕉᓕᖅᑲᖓᔪᓂ ᐃᓪᓗᓂ ᓯᓚᑖᓂ 
ᐊᖏᔪᖅᑳᒃᑯᕕᐅᑉ, ᒪᓕᓪᓗᖏᑦ ᒪᓕᒋᐊᓖᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

ᐊᖏᕐᕋᒦᑦᑐᖅ 
ᑐᔪᕐᒥᕕᒃᓴᖅ B&B 

8. ᑕᒪᕐᒥᒃ ᑮᓇᐅᔭᓕᐅᕋᓱᐊᕈᑎᓄᑦ ᐱᕙᓪᓕᐊᒍᑎᒃᓴᑦ ᐊᖏᔪᒥᒃ ᐃᒥᖅᑐᖅᑐᓄᑦ (2,000 ᓖᑕ 
ᐅᖓᑖᓃᑦᑐᒥᒃ ᐊᑐᖃᑦᑕᖅᑐᑦ ᖃᐅᑕᒫᑦ) ᓱᓪᓗᓕᑦᑎᒍᑦ ᐱᔨᑦᓯᕋᖅᑕᐅᕕᖃᕆᐊᓖᑦᔭ 

ᐱᔨᑦᓯᕋᐅᑏᑦ 
ᑭᒡᓕᖃᖅᑎᑕᐅᓂᖏᑦ 

5.3.2 ᑮᓇᐅᔭᓕᐅᕋᓱᐊᕈᑕᐅᔪᓄᑦ ᓇᓗᓇᐃᖅᑕᐅᓯᒪᔪᑦ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᐃᓕᖓᔪᑦ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᖃᑦᑕᖅᑐᓄᑦ ᓄᓇᒥᒃ 
ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓂᖏᑦ ᑕᑯᔭᒃᓴᐅᔪᑦ ᑕᑯᔭᒃᓴᖅ B ᑖᒃᑯᓇᓂ ᐸᕐᓇᐅᑎᓂ. ᐊᑐᐊᒐᓕᐊᖑᓯᒪᔪᑦ 
ᑐᕌᖓᔪᑦ ᑕᒪᐃᓐᓄᑦ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᖃᑦᑕᖅᑐᑦ ᖃᓄᐃᑦᑑᒐᓗᐊᖅᐸᑕ 
ᓇᓗᓇᐃᖅᑕᐅᓯᒪᓂᖏᑦ ᓇᓗᓇᐃᖅᓯᒪᓂᖓᓂ ᐊᕕᑦᑐᖅᓯᒪᓂᕐᒥ 5.3.1. 
 
ᐊᑐᐊᒐᑦ: 
 

ᐊᑐᖅᑕᐅᔪᓐᓇᖅᑎᑕᐅᔪᑦ 
ᑮᓇᐅᔭᓕᐅᕋᓱᐊᕐᕕᖕᓂ 
ᓇᓗᓇᐃᖅᑕᐅᓯᒪᓂᖏᑦ 
ᓇᓗᓇᐃᖅᑕᐅᓯᒪᔪᓂ  

1. ᑮᓇᐅᔭᓕᐅᕋᓱᐊᕈᑎᓄᑦ ᓇᓗᓇᐃᖅᑕᐅᓯᒪᖃᑕᐅᓂᐊᖅᑐᑦ ᑮᓇᐅᔭᓕᐅᕈᑏᑦ ᐊᐅᓚᓂᖏᓐᓄᑦ ᓲᕐᓗ 
ᓂᐅᕕᕐᕖᑦ, ᐱᔨᑦᓯᕋᕐᕕᐅᔪᑦ, ᐊᓪᓚᕝᕖᑦ, ᑕᑯᓐᓇᕐᕖᑦ ᐊᒻᒪᓗ ᐱᓐᖑᐊᕐᕖᑦ, ᓂᕆᕖᑦ ᐃᒥᕐᕖᑦ, 
ᐳᓚᕋᖅᑐᓕᕆᕖᑦ, ᐊᒻᒪᓗ ᓄᓇᓯᐅᑎᓅᖓᔪᓄᑦ ᐊᑐᖅᑕᐅᖃᑦᑕᖅᑐᑦ. ᐊᖏᕐᕋᖃᕐᕕᖕᓄᑦ ᐊᑐᖅᑕᐅᔪᑦ 
ᐊᔪᖅᑎᑕᐅᔾᔮᖏᒻᒥᔪᑦ. 

ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᒍᑏᑦ 

2. ᑲᑎᒪᔩᑦ ᑐᒃᓯᕋᐅᑎᓖᑦ ᓴᖅᑭᑦᓯᒍᒪᓪᓗᑎᒃ ᐊᕕᑦᑐᖅᓯᒪᓂᐅᔪᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ (B2) 
ᑭᒡᓕᓕᐊᖑᓯᒪᔪᑦ ᑖᒃᑯᓇᓂ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

3. ᓄᓇᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᐅᕋᓱᐊᕐᕕᐅᓂᖏᓐᓂᒃ ᑭᒡᓕᖃᖅᑎᑕᐅᖃᑦᑕᓲᖑᓂᖏᓐᓄᑦ 
ᑕᐃᒪᐃᑎᑕᐅᓂᐊᖅᑐᑦ ᑕᒪᒃᑯᓇᓂ ᐊᑐᖅᑕᐅᓪᓗᐊᑕᖃᑦᑕᖅᑐᓂ ᐊᑐᕆᐊᓂ ᐅᕝᕙᓘᓐᓃᑦ 
ᐅᖓᒻᒧᐃᓐᓇᖅ ᐊᖅᑯᑎᑐᐊᓕᓐᓂ, ᐅᕝᕙᓘᓐᓃᑦ ᖃᓂᒋᔭᖏᓐᓃᑦᑐᓂ ᐊᓯᖏᓐᓂ ᓄᓇᓖᑦ 
ᐱᔨᑦᓯᕋᐅᑎᖏᓐᓂᒃ ᓲᕐᓗ ᐱᓐᖑᐊᕐᕕᒃ ᐅᕝᕙᓘᓐᓃᑦ ᐃᓕᓐᓂᐊᕐᕕᒃ. 

4. ᑮᓇᐅᔭᓕᐅᕋᓱᐊᕐᕕᐅᔪᓄᑦ ᐊᑐᖅᑕᐅᔪᓐᓇᖅᑎᑕᐅᓂᐊᖅᑐᑦ ᓄᓇᑦ ᑮᓇᐅᔭᓕᐅᕋᓱᐊᕈᑎᓄᑦ 
ᓇᓗᓇᐃᖅᑕᐅᓯᒪᔪᑦ ᐊᐅᓚᒍᑕᐅᔪᓐᓇᕐᓗᑎᒃ ᐃᖏᕐᕋᕕᐅᓗᐊᓐᖑᐊᖃᑦᑕᖅᑐᓂ. ᑕᐃᒪᐃᑎᓪᓗᒍ, 
ᓈᖕᒪᒋᐊᖅᓯᒪᔪᒥᒃ ᐊᑐᕆᐊᖕᒥᐅᖏᑦᑐᖅ ᓄᖅᑲᖓᕕᓕᐅᖅᓯᒪᓂᐊᖅᐳᖅ ᐱᔭᕆᐊᖃᕐᓂᖏᓐᓄᑦ 
ᐊᔾᔨᒌᓐᖏᑦᑐᓄᑦ ᐊᑑᑎᒃᓴᓕᒻᒥᒃ.  

ᓱᖏᐅᑎᑎᑦᓯᒋᐊᕐᓂᖅ ᐊᑐᕆᐊᒥ 
ᐊᑐᖅᑕᐅᓪᓗᐊᑕᖃᑦᑕᖅᑐᒥ 
ᐊᒻᒪᓗ ᐅᖓᒻᒧᐃᓐᓈᕆᐊᒥ 
ᐊᑐᕆᐊᒥ 

ᐊᑐᕆᐊᒥᐅᓐᖏᑦᑐᖅ 
ᓄᖅᑲᖓᕕᒃ 

ᑭᖑᑉᐱᐊᑐᕐᓗᓂ 
ᓄᖅᑲᖓᕕᖕᒥᒃ 
ᐊᓂᒋᐊᖃᓐᖏᓂᕐᒧᑦ 
ᒪᓕᒐᑦᓴᓕᐊᖑᓯᒪᔪᖅ 
 

5. ᓄᖅᑲᖓᕖᑦ ᑮᓇᐅᔭᓕᐅᕋᓱᐊᕐᕕᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᔪᓐᖏᑎᑕᐅᓂᐊᖅᑐᑦ 
ᓇᓕᑐᐃᓐᓇᖏᓐᓂ ᓯᓚᑎᖏᓐᓂ, ᑭᓯᐊᓂ ᑭᖑᑉᐱᐊᑐᕐᓗᓂ ᐊᓂᕕᑦᓴᐅᑎᑕᐅᔾᔮᖏᑦᑐᖅ ᐊᑐᕆᐊᒧᑦ. 
ᓇᖕᒥᓂᖁᑎᓄᑦ ᐃᓯᕈᓐᓴᕐᓂᖅ ᐊᐅᓚᑕᐅᓂᐊᖅᑐᖅ ᐊᑦᑕᓇᖅᑐᒦᑦᑐᖃᖁᓇᒍ ᐅᐸᒍᑎᓯᒪᔪᓂ ᐊᒻᒪᓗ 
ᐊᐅᓚᓂᖃᑦᓯᐊᕆᐊᖃᕐᓂᐊᖅᑐᖅ ᐊᒃᑐᐊᔭᖏᓐᓄᑦ ᐊᑐᕆᐊᓅᖓᔪᑦ. 

5.4 ᐃᓪᓗᓕᐊᖑᓯᒪᔪᑦ 

ᐃᓪᓗᓕᐊᖑᓯᒪᔪᓄᑦ ᐱᔨᑦᓯᕈᑏᑦ ᐊᑐᖅᑕᐅᖃᑦᑕᖅᑐᑦ ᖃᐅᑕᒫᖅᓯᐅᑎᓄᑦ ᐃᓄᖏᓐᓄᑦ ᐃᓚᒋᔭᐅᓪᓗᑎᒃ 
ᐃᓕᓐᓂᐊᕐᕖᑦ, ᐸᐃᕆᕖᑦ, ᑐᒃᓯᐊᕐᕖᑦ, ᑲᑎᖃᑦᑕᓲᑦ, ᓘᑦᑖᓕᐊᕐᕖᑦ, ᐃᓄᓕᕆᔨᒃᑯᑦ ᑎᒥᖁᑎᖏᑦ ᐊᒻᒪᓗ 
ᑲᑐᔾᔨᖃᑎᒌᑦ.  
 
ᐃᖃᓗᖕᓂ ᐊᖏᔫᑕᐅᓂᖅᓴᑦ ᐃᓪᓗᓕᐊᖑᓯᒪᔪᑦ ᐊᑐᖅᑕᐅᓂᖏᑦ, ᓲᕐᓗ ᓄᓇᓕᐸᐅᔭᒃᑯᑦ ᐊᓪᓚᕝᕕᖓ, 
ᒪᓕᒐᓕᐅᕐᕕᒃ ᐊᒻᒪᓗ ᓇᑲᓱᒃ ᐃᓕᓐᓂᐊᕐᕕᒃ ᓄᓇᓕᐅᑉ ᕿᑎᐊᓃᑦᑐᑦ ᐊᒻᒪᓗ ᐊᑐᕈᓐᓇᖅᑎᑕᐅᔪᑦ ᑖᑦᓱᒥᖓ 

ᓇᓗᓇᐃᖅᑕᐅᓯᒪᓂᕐᒥᒃ. ᐊᔾᔨᐸᓗᖏᑦ ᐃᓪᓗᓕᐊᖑᓯᒪᔪᑦ ᓯᓚᑖᓃᑦᑐᑦ ᓄᓇᓕᐅᑉ ᕿᑎᐊᑕ, ᓲᕐᓗ ᕿᑭᖅᑕᓂ 
ᐋᓐᓂᐊᕐᕕᒃ, ᐊᖑᑎᓄᑦ ᐊᕐᓇᓄᓪᓗ ᑎᒍᔭᐅᒪᕖᑦ, ᔫᒥ ᐃᓕᓐᓂᐊᕐᕕᒃ, ᐊᒻᒪᓗ ᐱᓐᖑᐊᕕᔾᔪᐊᕐᕕᒃ 
ᓇᓗᓇᐃᖅᑕᐅᓯᒪᔪᑦ ᐃᓪᓗᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᓂᖓ ᑕᑯᔭᒃᓴᐅᔪᖅ ᑕᑯᔭᒃᓴᖅ B ᑖᒃᑯᓇᓂ 
ᐸᕐᓇᐅᑎᓂ.  
 
ᒥᑭᔫᑕᐅᓂᖅᓴᑦ ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᑦ ᑕᒫᓃᒍᓐᓇᓂᐊᖅᑐᑦ ᐊᖏᕐᕋᖃᕐᕕᐅᔪᓂ, 
ᑮᓇᐅᔭᓕᐅᕋᓱᐊᕐᕕᐅᔪᓂ ᐊᒻᒪᓗ ᒪᑐᐃᖓᔪᑦ ᐃᓂᒃᓴᑦ ᓇᓗᓇᐃᖅᑕᐅᓯᒪᔪᑦ. ᐊᕕᑦᑐᖅᓯᒪᓂᖅ 5.4.1 
ᐃᓗᐊᓃᑦᑐᑦ ᐊᑐᐊᒐᑦ ᑐᕌᖓᔪᑦ ᐱᓗᐊᖅᑐᒥ ᐃᓪᓗᓕᐊᖑᓯᒪᔪᓄᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ. 
ᐊᕕᑦᑐᖅᓯᒪᓂᖅ 5.4.3 ᐃᓗᐊᓃᑦᑐᑦ ᐊᑐᐊᒐᑦ ᐃᓪᓗᕕᖃᕐᕕᖕᓄᑦ. 

5.4.1 ᐃᓪᓗᓕᐊᖑᓯᒪᔪᓄᑦ ᐊᑐᐊᒐᑦ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᑐᕌᖓᔪᑦ ᑕᒪᐃᓐᓄᑦ ᐃᓪᓗᓕᐊᖑᓯᒪᔪᓄᑦ ᐊᑐᕋᑦᓴᑦ 
ᖃᓄᐃᑦᑑᒐᓗᐊᖅᐸᑕ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓂᖏᑦ. ᐊᑐᐊᒐᑦ ᑐᕌᖓᑐᐃᓐᓇᖅᑐᑦ 
ᐃᓪᓗᓕᐊᖑᓯᒪᔪᒧᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᑕᑯᔭᒃᓴᐅᔪᑦ ᑕᑯᔭᒃᓴᖅ B-ᒥ ᓇᓗᓇᐃᔭᖅᓯᒪᔪᑦ 
ᐊᕕᑦᑐᖅᓯᒪᓂᖓᓂ 5.4.2. 
 
ᐊᑐᐊᒐᑦ: 

ᐃᓪᓗᓕᐊᖑᓯᒪᔪᓄᑦ 
ᐊᑐᖅᑕᐅᔪᑦ 
ᓇᓗᓇᐃᖅᑕᐅᓯᒪᓂᖏᑦ 

 

1. ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᑦ ᐃᓚᒋᔭᐅᓪᓗᑎᒃ ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖅᑐᓕᕆᓂᖅ, 
ᐃᓄᓕᕆᓂᖅ, ᐅᑉᐱᕐᓂᓕᕆᓂᖅ, ᐃᓕᖅᑯᓯᓕᕆᓂᖅ ᐊᒻᒪᓗ ᓄᓇᓕᖕᓂ ᐃᓪᓗᓕᐊᖑᓯᒪᔪᑦ. 

2. ᐃᓪᓗᓕᐊᖑᓯᒪᔪᑦ ᐊᑐᖅᑕᐅᔪᓐᓇᖅᑎᑕᐅᓂᐊᖅᑐᑦ ᐃᓪᓗᓕᐊᖑᓯᒪᔪᓄᑦ ᐊᒻᒪᓗ ᓄᓇᓕᐅᑉ 
ᕿᑎᐊᓄᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ, ᒪᓕᒐᑦᓴᖃᖅᑎᑕᐅᓂᖅᓴᐅᑐᐃᓐᓇᕐᓗᑎᒃ 
ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᓐᓇᖅᑎᑕᐅᔪᓂᒃ ᐊᖏᕐᕋᖃᕐᕕᐅᔪᓂ, ᑮᓇᐅᔭᓕᐅᕋᓱᐊᕐᕕᐅᔪᓂ 
ᐊᒻᒪᓗ ᐃᓂᒃᓴᐅᔪᓂ ᒪᑐᐃᖓᔪᓂ ᓇᓗᓇᐃᖅᑕᐅᓯᒪᔪᑦ. 

ᐃᓪᓗᓕᐊᖑᓯᒪᔪᑦ 
ᐊᖏᔪᑎᑦ ᐊᑐᖅᑕᐅᓂᖏᑦ 

3. ᐊᖏᔫᑎᓄᑦ ᐃᓪᓗᓕᐊᖑᓯᒪᔪᑦ ᐊᑐᕋᑦᓴᐅᑎᑕᐅᔪᑦ ᓯᓚᑖᓂ ᓄᓇᓕᐅᑉ ᕿᑎᐊᑕ, ᓲᕐᓗ ᐋᓐᓂᕐᕖᑦ, 
ᑎᒍᔭᐅᓯᒪᕖᑦ, ᐃᓕᓐᓂᐊᕐᕖᑦ ᐊᒻᒪᓗ ᓄᓇᓕᖕᓅᖓᔪᓄᑦ ᐊᑐᕋᑦᓴᐅᔪᑦ ᓇᓗᓇᐃᖅᑕᐅᓯᒪᒋᐊᓖᑦ 
ᐃᓪᓗᓕᐊᖑᓯᒪᔪᓂᒃ. 

4. ᑲᑎᒪᔩᑦ ᐃᓱᒪᒋᔭᕆᐊᓕᖏᑦ ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᑦ ᐊᖏᕐᕋᖃᕐᕕᖕᓂ ᐊᒻᒪᓗ 
ᒪᑐᐃᖓᔪᓂ ᐃᓂᒃᓴᐅᔪᓂ ᓇᓗᓇᐃᖅᑕᐅᓯᒪᔪᑦ, ᐱᔪᓐᓇᖅᑎᑕᐅᔪᓂ, ᐊᒻᒪᓗ ᓯᔾᔭᖓᓂ 
ᐅᑯᓄᓐᖓᖓᔪᑦ ᐋᖅᑭᑦᑕᐅᓯᒪᑐᐊᖅᐸᑕ: 

a. ᐊᑐᕈᒪᔾᔪᑎᒧᑦ ᑐᒃᓯᕋᐅᑦ ᐃᓚᓕᐅᔾᔭᐅᓯᒪᑉᐸᑦ ᓴᓇᒻᒪᖓᑕ ᐋᖅᑭᑦᓯᒪᓂᖓᓄᑦ ᐊᒻᒪᓗ 
ᒪᑐᐃᖓᔪᑦ ᐃᓂᒃᓴᐅᔪᑦ ᐊᖏᓂᖅᓴᐅᔪᓃᑦᑐᑦ ᐃᓪᓗᓕᐊᖑᓯᒪᔪᖅ ᐊᖏᓂᖓᒍᑦ, ᖁᑦᓯᓐᓂᖓ, 
ᐃᓚᐃᓐᓇᖓ, ᐊᒻᒪᓗ ᖃᓄᐃᓕᖓᓂᖓ ᐊᑐᕆᐊᖓᓅᖓᓂᖓᒍᑦ; 

b. ᐊᑐᖅᑕᐅᓂᖓ ᐊᐅᓚᓂᓪᓗᐊᑕᕆᔭᐅᖃᑦᑕᖅᑐᓂᒃ ᐊᔪᓕᖅᑎᑦᓯᓂᐊᓐᖏᑉᐸᑦ ᐊᒻᒪᓗ 
ᐊᑐᖅᑕᐅᖃᑦᑕᕐᓂᖓᓂᒃ; 

c. ᐊᑦᑐᐃᓂᖃᕐᓂᐅᓴᓐᖏᑐᐊᖅᐸᑦ ᓲᕐᓗ ᑕᕐᕆᑕᐅᓯᒪᓗᓂ ᓯᕿᓂᖅ, ᑕᑯᑦᓴᐅᒍᓐᓃᑎᑦᓯᓗᓂ 
ᑕᑯᑦᓴᐅᒍᓐᓇᖅᑐᓂᒃ, ᐊᒻᒪᓗ ᐃᖏᕐᕋᓂᐅᖃᑦᑕᖅᑐᑦ ᐊᐅᓚᓂᕆᕙᑦᑕᖏᑦ 
ᐱᓗᐊᕌᓗᓐᖏᓂᖅᓴᐅᓗᑎᒃ. 

5. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑦᓯᒍᒪᓪᓗᑎᒃ ᐃᓄᓕᒫᓄᑦ/ᐃᓪᓗᓕᐊᖑᓯᒪᔪᑦ (P) 
ᑭᒡᓕᓕᐊᖑᓯᒪᔪᒥᒃ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖏᓐᓂ. ᑭᒡᓕᓕᐊᖑᓯᒪᔪᓄᑦ 

ᓇᓗᓇᐃᖅᑕᐅᓯᒪᒍᑏᑦ 6. ᐅᐊᕈᑕᒌᑦᑎᑕᐅᓂᖏᑦ ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᓕᐅᕋᓱᐊᕈᑏᑦ 
ᐊᒻᒪᓗ/ᐅᕝᕙᓘᓐᓃᑦ ᐊᖏᕐᕋᖃᕐᕕᐅᔪᓄᑦ ᐊᑐᖅᑕᐅᔪᑦ ᐊᑐᖅᑕᐅᖁᔭᐅᓂᖅᓴᐅᔪᑦ, ᒪᓕᓪᓗᒋᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑕᐅᔪᑦ ᓇᑎᖓᑕ ᓯᕗᓪᓕᖅᐹᖓᓃᓪᓗᑎᒃ ᐃᓪᓘᑉ. 

7. ᐃᓕᓐᓂᐊᕐᕖᑦ ᐊᒻᒪᓗ ᐊᓯᖏᑦ ᐃᓄᖕᓄᑦ ᐊᑐᖅᑕᐅᔪᒃᓴᒫᖑᓪᓗᑎᒃ ᐃᓪᓗᓕᐊᖑᓯᒪᔪᑦ 
ᐋᖅᑭᑦᓯᒪᓂᖃᕐᓂᖅᓴᐅᓂᐊᖅᑐᑦ ᐅᓄᖅᑐᓂᒃ-ᐱᔾᔪᑎᓕᓐᓄᑦ ᐃᓪᓗᓕᐊᖑᓯᒪᓗᑎᒃ ᓄᓇᓕᓐᓂ 
ᐊᐅᓚᓂᐅᖃᑦᑕᖅᑐᓄᑦ.  

8. ᑲᑎᒪᔨᓄᑦ ᐃᓱᒪᒋᔭᐅᒋᐊᕆᐊᓕᒃ ᑲᑐᔾᔨᖃᑎᖃᕐᓗᑎᒃ ᓄᖅᑲᖓᕕᓕᐅᖅᓯᒪᓂᖅ ᐊᒃᑐᐊᔭᖏᓐᓂ 
ᐊᑐᖅᑐᓂᒃ. 

9. ᐃᓕᓐᓂᐊᑲᓐᓂᕐᕖᑦ ᐊᑐᐃᓐᓇᖃᕆᐊᓖᑦ ᐊᑐᖅᑕᐅᓪᓗᐊᑕᖃᑦᑕᖅᑐᓂᒃ ᐅᕝᕙᓘᓐᓃᑦ 
ᐅᖓᒻᒧᐃᓈᕐᕕᖕᓂᒃ ᐊᑐᕆᐊᓂᒃ. ᐱᓱᕝᕕᑦ ᑲᓱᖅᓯᒪᔭᕆᐊᓖᑦ ᐃᓕᓐᓂᐊᕐᕖᑦ ᓄᓇᖏᓐᓄᑦ. 

10. ᐸᐃᕆᕖᑦ, ᐃᓐᓇᒻᒪᕆᒃᑯᕖᑦ, ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᑦᑐᓄᑦ ᐊᐅᓚᑕᐅᔪᑦ 
ᐊᔪᓐᖏᑎᑕᐅᒋᐊᓖᑦ ᐊᑐᖅᑕᐅᓪᓗᐊᑕᖃᑦᑕᖅᑐᓅᖓᓗᑎᒃ ᐊᖏᔫᑎᑦ ᑮᓇᐅᔭᓕᐅᕋᓱᐊᕈᑏᑦ ᐊᒻᒪᓗ 
ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᕕᐅᔪᓐᓇᖅᑎᑕᐅᔪᓂ, ᐅᕝᕙᓘᓐᓃᑦ ᐋᖅᑭᑦᓯᒪᔭᐅᔪᓂ ᐊᑐᖅᑕᐅᔪᑦ 
ᑐᒃᓯᐊᕕᖕᓂ, ᐃᓕᓐᓂᐊᕕᖕᓂ ᐊᒻᒪᓗ ᐊᓯᖏᓐᓂ ᐃᓪᓗᓕᐊᖑᓯᒪᔪᓂ ᐊᑐᖅᑕᐅᖃᑦᑕᖅᑐᓂ. 

ᖃᐅᔨᓴᕐᓂᖅ 11. ᑲᑎᒪᔩᑦ ᖃᐅᔨᓴᐃᓐᓇᕆᐊᓖᑦ ᓈᖕᒪᑦᓯᐊᕋᓗᐊᕐᒪᖔᑕ ᐃᓄᖃᕐᕕᒃᓴᐅᔪᓄᑦ ᐃᓪᓗᓕᐊᖑᓯᒪᔪᑦ 
ᐊᒻᒪᓗ ᐊᐱᕆᖃᑦᑕᕐᓗᑎᒃ ᐊᓯᖏᓐᓂᒃ ᑎᒥᐅᔪᓂᒃ ᖃᐅᔨᓴᖃᑦᑕᖁᓗᒋᑦ ᓈᖕᒪᑦᓯᐊᕋᓗᐊᕐᒪᖔᑕ 
ᐃᓄᖃᕐᕕᐅᖃᑦᑕᖅᑐᓂ ᐱᔨᑦᓯᕋᐅᑏᑦ ᐊᒻᒪᓗ ᐋᖅᑭᑦᑕᐅᓯᒪᔪ ᓈᖕᒪᑦᓯᐊᖅᑐᓂᒃ ᓄᓇᖏᑎᒍᑦ 
ᓇᓪᓕᐅᒃᑯᒫᖃᑦᓯᐊᖁᓪᓗᒋᑦ ᓄᑖᓄᑦ ᐊᒻᒪᓗ ᐊᖏᓕᒋᐊᖅᑕᐅᓯᒪᔪᓄᑦ ᐃᓪᓗᓕᐊᖑᓯᒪᔪᓄᑦ. 

5.4.2 ᐃᓪᓗᓕᐊᖑᓯᒪᔪᓄᑦ ᓇᓗᓇᐃᖅᑕᐅᓯᒪᔪᑦ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᑐᕌᖓᔪᑦ ᐃᓪᓗᓕᐊᖑᓯᒪᔪᓄᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ 
ᑕᑯᔭᒃᓴᐅᔪᑦ ᑕᑯᔭᒃᓴᖅ B ᓇᓗᓇᐃᔭᖅᓯᒪᔪᑦ ᑖᒃᑯᓇᓂ ᐸᕐᓇᐅᑎᓂ. ᐊᑐᐊᒐᕆᔭᐅᓲᑦ ᑐᕌᖓᔪᑦ ᑕᒪᐃᓐᓄᑦ 
ᐃᓪᓗᓕᐊᖑᓯᒪᔪᓄᑦ ᐊᑐᖅᑕᐅᔪᑦ ᖃᓄᐃᑦᑑᒐᓗᐊᖅᐸᑕ ᓇᓗᓇᐃᖅᑕᐅᓯᒪᓂᖏᑦ ᓇᓗᓇᐃᔭᖅᓯᒪᔪᑦ 
ᐊᕕᑦᑐᖅᓯᒪᓂᖓᓂ 5.4.1. 
 

ᐊᑐᐊᒐᑦ: 

 

ᐃᓪᓗᓕᐊᖑᓯᒪᔪᑦ 
ᐊᑐᖅᑕᐅᔾᔪᑎᒃᓴᒫᖏᑦ 

1. ᐃᓪᓗᓕᐊᖑᓯᒪᔪᓄᑦ ᓇᓗᓇᐃᖅᑕᐅᓯᒪᖃᑕᐅᓂᐊᖅᑐᑦ ᐊᖏᔫᑎᓄᑦ ᐃᓪᓗᓕᐊᖑᓯᒪᔪᓄᑦ 
ᐊᑐᖅᑕᐅᔪᑦ ᓯᓚᑖᓃᑦᑐᑦ ᓄᓇᓕᐅᑉ ᕿᑎᐊᑕ, ᓲᕐᓗ ᐋᓐᓂᐊᕐᕖᑦ, ᑎᒍᔭᐅᒪᕖᑦ, ᐃᓕᓐᓂᐊᕐᕖᑦ 
ᐊᒻᒪᓗ ᓄᓇᓕᓐᓂ ᐃᓪᓗᓕᐊᖑᓯᒪᔪᑦ. 

2. ᐃᓱᒪᒃᓴᐅᖅᓯᕈᑕᐅᓂᐊᖅᑐᖅ ᖃᐅᔨᓇᓱᐊᕐᓂᖅ ᐊᖏᔫᑎᓄᑦ ᐃᓪᓗᓕᐊᖑᔪᓄᑦ ᐊᑐᕋᑦᓴᐅᓇᔭᖅᑐᒥᒃ 
ᐊᐅᓚᕕᒃᓴᐅᔪᓐᓇᕐᓗᓂ ᐃᖏᕐᕋᔭᕋᕐᕕᐅᔪᓐᓇᖅᑐᒥᒃ ᐊᕙᑖᓂ ᐊᑐᖅᑕᐅᔪᑦ 
ᐃᓱᐃᓪᓕᕈᑕᐅᓐᖏᑐᐊᖅᐸᑕ. 

5.4.3 ᐃᓗᕕᖃᕐᕕᐅᑉ ᓇᓗᓇᐃᒃᑯᑕᖓ 

ᒫᓐᓇ ᐃᓗᕕᖃᕐᕕᐅᔪᖅ ᐃᖃᓗᓐᓂ ᐊᓪᓕᖅᐹᖏᓐᓂ, ᓇᓗᓇᐃᒃᑯᑕᓕᒃ ᐃᓗᕕᖃᕐᕕᐅᓂᖓᓄᑦ 
ᓇᓗᓇᐃᒃᑯᑕᕐᒥᒃ ᑕᑯᔭᒃᓴᐅᔪᖅ ᑕᑯᔭᒃᓴᖅ B, ᐃᓂᒃᓴᖃᕈᓐᓃᐸᓪᓕᐊᒻᒪᑦ. ᓇᓗᓇᐃᒃᑯᑕᖅ 
ᓇᓗᓇᐃᖅᓯᒍᑕᐅᓯᒪᒻᒥᔪᖅ ᓯᕗᓂᒃᓴᒥᒃ ᐃᓗᕕᖃᕐᕕᒃᓴᐅᔪᓐᓇᕋᔭᖅᑐᓂᒃ ᐊᑐᖅᑕᐅᔪᖅ 
ᐃᓱᒪᒃᓴᖅᓯᐅᕈᑕᐅᓯᒪᖁᓪᓗᒍ ᓴᓇᔭᐅᒋᐊᕈᓐᓇᖅᓯᑎᑕᐅᓚᐅᓐᖏᓐᓂᖓᓂ ᓄᓇᖓ.  
 

ᐊᑐᐊᒐᑦ: 

 

1. ᐃᓗᕕᖃᕐᕖᑦ ᓇᓗᓇᐃᖅᑕᐅᓯᒪᔭᕆᐊᓖᑦ ᐃᓗᕕᖃᕐᕕᐅᓂᖓᓄᑦ ᓇᓗᓇᐃᒃᑯᓯᖅᑕᐅᓯᒪᓗᓂ 
ᑕᑯᔭᒃᓴᖅ B-ᒦᑦᑐᖅ.  

2. ᓇᓃᒐᔭᕐᓂᖓ ᓯᕗᓂᑦᑎᓐᓂ ᐃᓗᕕᖃᕐᕕᐅᓇᔭᖅᑐᖅ ᓇᓗᓇᐃᖅᑕᐅᓯᒪᔪᖅ ᑕᑯᔭᒃᓴᐅᔪᖅ B; 
ᓄᓇᖓ ᑭᒡᓕᓕᐅᖅᑕᐅᓯᒪᓂᐊᖅᑐᖅ ᐋᖅᑭᑦᓯᐊᖅᓯᒪᓗᓂ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. ᐃᓗᕕᖃᕐᕕᒃᓴᑦ 

ᓯᕗᓂᑦᑎᓐᓂ 
3. ᐊᖏᖅᑕᐅᓇᓱᐊᕈᑕᐅᑎᓪᓗᒍ ᐃᓗᕕᖃᕐᕕᒃᓴᖅ, ᑲᑎᒪᔨᓄᑦ ᐅᑯᐊ ᐃᓱᒪᒋᔭᐅᒋᐊᖅᓯᒪᔭᕆᐊᓖᑦ: 

a) ᓄᓇᖓ ᐊᒻᒪᓗ ᑰᕝᕕᖓᑕ ᖃᓄᐃᓕᖓᓂᖏᑦ; 
b) ᐅᐸᑦᑕᐅᒍᓐᓇᕆᐊᖃᕐᓂᖓ ᓄᓇᖓᑕ; 
c) ᓄᓇᓖᑦ ᐅᖃᕐᕕᖃᕈᓐᓇᖅᑎᑕᐅᓗᑎᒃ, ᐱᓗᐊᖅᑐᒥ ᐃᓐᓇᒻᒪᕆᐅᓂᖏᑦ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 42 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

5.5 ᐱᓕᕆᕝᕕᔾᔪᐊᑦ 

ᐱᓕᕆᕝᕕᔾᔪᐊᓄᑦ ᐊᐅᓚᑕᐅᔪᑦ ᐃᖃᓗᖕᓂ ᐃᑲᔫᑎᖃᖃᑦᑕᖅᑐᑦ ᐃᖅᑲᓇᐃᔮᓄᑦ, ᑕᐃᒪᐃᒻᒪᑦ 
ᓇᓗᓇᐃᖅᑐᐃᓯᒪᔭᕆᐊᖃᒻᒪᕆᑉᐳᑦ ᓈᖕᒪᒋᐊᖅᓯᒪᔪᒥᒃ ᓄᓇᒥᒃ ᑖᑦᓱᒧᖓ ᐊᑐᕋᑦᓴᐅᔪᒥᒃ. ᐱᖓᓱᓪᓗᐊᑕᐅᔪᑦ 
ᓄᓇᑦ ᓇᓗᓇᐃᖅᑕᐅᓯᒪᔪᑦ, ᑕᑯᔭᒃᓴᐅᔪᑦ ᑕᑯᔭᒃᓴᖅ B ᑖᒃᑯᓇᓂ ᐸᕐᓇᐅᑎᓂ: West 40, North 40, 
ᐊᒻᒪᓗ Upper Base ᓄᓇᖏᑦ.   
 
West 40 ᓄᓇᖓᓃᖃᑕᐅᔪᑦ ᒥᑦᑕᕐᕕᒥᓂᖅ, ᐅᖅᓱᐊᓗᖃᐅᑎᐊᓗᐃᑦ, ᑭᓈᓗᖕᓄ ᑯᕕᖅᑕᕐᕕᒃ ᐊᒻᒪᓗ 
ᓴᓗᒻᒪᖅᓴᐃᕕᒃ, ᐊᒻᒪᓗ ᒫᓐᓇ ᐊᑦᓯᕕᐅᔪᖅ. ᑕᒪᒃᑯᐊᓕᒫᑲᓴᑦ ᓄᓇᑦ ᓇᖕᒥᓂᖁᑎᒋᔭᖏᑦ ᐃᖃᓗᖕᓂ 
ᖃᖓᑕᔫᒃᑯᕕᖓᓄᑦ ᑎᑭᑕᐅᕙᑦᑐᖅ ᓄᓇᕐᔪᐊᓕᒫᒥᒃ (ᓄᓇᕗᑦ ᒐᕙᒪᖓ). ᑐᒃᓯᕋᐅᑎᑕᓕᒃ ᐊᑐᖅᑕᐅᖏᓐᓂᖓ 
ᓄᓇ ᐱᔪᒪᔭᐅᓪᓗᓂ ᓄᓇᓕᐸᐅᔭᒃᑯᓐᓄᑦ ᓯᕗᓂᑦᑎᓐᓂ. West 40 ᐊᓯᖃᓐᖏᑦᑐᖅ ᐱᓕᕆᕝᕕᔾᔪᐊᖑᓂᖓ 
ᓈᖕᒪᑦᓯᐊᖅᑐᖅ ᓄᓇᖓ ᒪᓂᕋᐅᓪᓗᓂ ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ ᐊᑐᕋᑦᓴᐅᓪᓗᓂ ᓲᕐᓗ 
ᓴᓇᕝᕕᔾᔪᐊᓄᑦ ᐊᒻᒪᓗ ᐊᐅᓚᑦᓯᓂᐅᔪᓄᑦ, ᐊᒻᒪᓗᑦᑕᐅᖅ ᐊᑦᑕᓇᖅᑐᓄᑦ ᐱᖁᑎᓄᑦ ᑐᖅᑯᐃᓯᒪᕕᐅᓪᓗᓂ. 
ᑕᒫᓃᓐᓂᖏᑦ ᑖᒃᑯᓄᖓ ᐊᑐᖅᑕᐅᔪᓄᑦ West 40-ᒥ ᖃᓂᑦᓴᕐᓂᐊᖅᑐᖅ ᓄᑖᒥᒃ ᑐᓚᑦᑕᕐᕕᓕᐊᖑᔪᒪᔪᒥᒃ 
ᐃᓄᐃᑦ ᓂᐊᖁᖓᓃᖁᔭᐅᔪᒥ. 
ᑭᓯᐊᓂᓕ, ᐃᖃᓗᐃᑦ ᑰᖓᓅᕆᐊᖅ ᑖᓐᓇᑐᐊᑦᓯᐊᖑᔪᖅ ᐃᑳᕐᕕᒃᓴᖅ ᑕᕝᕗᖓ, ᑕᐃᒪᐃᒻᒪᑦ 
ᖃᐅᔨᓴᖅᑕᐅᑦᓯᐊᕆᐊᖃᕐᓂᐊᖅᑐᖅ ᐊᒻᒪᓗ ᓴᓇᔭᐅᔪᑦ ᐊᐅᓚᑕᐅᔾᔪᑎᖏᓐᓂᒃ ᐱᑕᖃᕆᐊᖃᕐᓂᐊᖅᑐᖅ 
ᐋᖅᑭᐅᒪᑦᓯᐊᖁᓪᓗᒍ ᐊᑦᑕᓇᓐᖏᓪᓗᓂ ᐊᒻᒪᓗ ᑕᑯᒥᓇᕐᓗᓂ ᒥᕐᖑᓯᕐᕕᓕᐊᖅᐸᓪᓕᐊᓗᓂ. 
 
North 40 ᓄᓇᖓ ᐅᐊᖕᓈᑕ ᑲᓇᓐᓈᓂ ᖃᖓᑕᔫᒃᑯᕕᐅᑉ ᒫᓐᓇ ᐊᔾᔨᒌᓐᖏᑦᑐᓂᒃ ᐅᐊᕈᑎᒌᓂᒃ 
ᐱᓕᕆᕝᕕᔾᔪᐊᖃᐅᖅᑐᖅ, ᐃᓪᓗᓕᐊᖑᓯᒪᔪᓂᒃ ᐊᒻᒪᓗ ᐃᓂᒃᓴᐅᔪᓂᒃ ᒪᑐᐃᖓᔪᓂᒃ ᐊᑐᖅᑕᐅᔪᓂᒃ. ᐃᓚᖏᑦ 
ᑖᒃᑯᐊ ᐊᑐᖅᑐᑦ ᐱᔨᑦᓯᕋᐅᑎᓂᒃ ᓱᓪᓗᓕᒃᑯᑦ ᑭᓈᓗᓐᓂ ᐊᒻᒪᓗ ᐃᒥᕐᒧᑦ, ᐊᓯᓕᒫᖏᑦ ᓱᓪᓗᓕᒃᑯᐃᓐᓇᖅ 
ᐃᒪᖃᖅᑎᓪᓗᒋᑦ. ᐅᐊᖕᓈᑕ ᐱᖓᓐᓈᑕ ᐃᓱᐊᓃᑦᑐᖅ North 40 ᓱᓪᓗᓕᒃᑯᑦ ᓄᓇᓖᑦ 
ᐱᔨᑦᓯᕋᐅᑎᖏᓐᓅᖓᓐᖏᑦᑐᖅ; ᐃᓛᒃ, ᐃᓂᒃᓴᓕᐊᖑᓯᒪᑐᐃᓐᓇᕐᒪᑦ ᐅᕿᑦᑑᑎᓄᑦ ᐱᓕᕆᕝᕕᔾᔪᐊᓄᑦ 
ᐊᑐᖅᑕᐅᖃᑦᑕᖅᑐᓂᒃ, ᐊᓪᓚᕝᕕᖃᕐᕕᓕᐊᖑᖔᖅᐸᓪᓕᐊᔪᖅ, ᓂᐅᕕᕐᕕᒃ ᐊᒻᒪᓗ ᐊᖏᕐᕋᖃᕐᕕᒃᓴᐅᔪᓂ 
ᐃᑲᔪᕆᐊᖅᑕᐅᒍᑎᒃᓴᓂᒃ ᓄᓇᓕᐅᑉ ᕿᑎᐊᓄᑦ. 
 
ᐊᑐᐃᓐᓇᕈᖅᐸᓪᓕᐊᓂᖓ ᒪᓕᓪᓗᒍ ᐱᓕᕆᕝᕕᔾᔪᐊᓄᑦ ᓄᓇ ᐊᑐᖅᑕᐅᖃᑦᑕᕐᓂᖓ 
ᓄᖑᑉᐸᓪᓕᐊᑐᐃᓐᓇᑎᓪᓗᒍ, ᓴᓇᕕᒃᓴᑲᓐᓂᐅᔪᓂᒃ ᐊᑐᕆᐊᖓᑕ ᓴᓂᕌᓂ Upper Base 
ᖃᐅᔨᓴᖅᑕᐅᓂᐊᖅᑐᖅ ᓄᓇᖓ ᐃᓂᒃᓴᐅᔪᓐᓇᖅᓯᖁᓪᓗᒍ ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ ᐊᑐᕋᑦᓴᓂᒃ. 
ᓱᓪᓗᓕᑦᑎᒎᖅᑐᓂᒃ ᐱᔨᑦᓯᕋᐅᑎᓂᒃ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐱᑕᖃᓐᖏᑐᐃᓐᓇᕆᐊᓕᒃ ᑖᑯᓄᖓ 
ᐊᑐᖅᑕᐅᔪᓄᑦ ᒫᓐᓇᐃᓇᕐᒥᒃ ᐊᑯᓐᓈᕿᔪᒧᑦ ᐃᓕᖓᔪᓂᒃ. ᓄᓇᖓᓄᑦ ᐊᒻᒪᓗ ᐅᖓᓯᑦᑎᒋᓂᖓᓄᑦ 
ᐱᔾᔪᑎᒋᓪᓗᒍ ᑐᐊᕕᕐᓇᖅᑐᓕᕆᔨᒃᑯᓐᓂᒃ, ᑖᒃᑯᐊ ᓄᓇᑦ ᓈᖕᒪᖏᓐᓂᕋᖅᑕᐅᓯᒪᕗᑦ ᐅᖁᒪᐃᓐᓂᖅᓴᓄᑦ 
ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᓄᑦ. 
 
ᐊᕕᑦᑐᖅᓯᒪᓂᖓᓃᑦᑐᑦ 5.5.1 ᐊᑐᐊᒐᑦ ᐃᓕᖓᔪᑦ ᑕᒪᐃᓐᓄᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᓄᑦ, ᑕᐃᒪᐃᒻᒪᑦ 
ᐊᑐᐊᒐᑦ ᐊᕕᑦᑐᖅᓯᒪᓂᖏᓐᓂ 5.5 2 ᐊᒻᒪᓗ 5.5.3 ᐃᓕᖓᕗᑦ ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ ᐊᒻᒪᓗ 
ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓂᖏᒃᑎᒍᑦ. 

5.5.1 ᐱᓕᕆᕝᕕᔾᔪᐊᓄᑦ ᐊᑐᐊᒐᑦ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᑐᕌᖓᔪᑦ ᑕᒪᐃᓐᓄᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᓄᑦ 
ᖃᓄᐃᑦᑑᒐᓗᐊᖅᐸᑕ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓂᖏᑦ. ᐊᑐᐊᒐᑦ ᑐᕌᖓᑐᐃᓐᓇᖅᑐᑦ 
ᐱᓕᕆᕝᕕᔾᔪᐊᓄᑦ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᓂᖏᑦ, ᑕᑯᔭᒃᓴᐅᔪᑦ B ᓇᓗᓇᐃᔭᖅᓯᒪᔪᑦ 
ᐊᕕᑦᑐᖅᓯᒪᓂᖓᓂ 5 5.2. 
 
ᐊᑐᐊᒐᑦ: 

1. ᑕᒪᕐᒥᒃ ᓴᓇᕕᐅᔪᒪᔪᓄᑦ ᑐᒃᓯᕋᐅᑏᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᓂ ᐃᓚᒋᔭᐅᓪᓗᑎᒃ 
ᐃᓗᐃᑦᑑᓈᖅᓯᒪᔪᓄᑦ ᑐᖅᑯᖅᑕᐅᓯᒪᕕᐅᔪᑦ ᐅᖅᓱᓄᑦ ᐊᒻᒪᓗ ᐃᒥᖅᑐᖅᑐᓄᑦ ᐊᐅᓚᐅᑎᓄᑦ, 
ᐅᕝᕙᓘᓐᓃᑦ ᐱᔪᓐᓇᐅᑎᖃᕆᐊᓕᓐᓄᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔭᕆᐊᓕᓐᓄᑦ ᑲᓇᑕᐅᑉ 
ᒐᕙᒪᖓᓂᒃ ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓂᒃ, ᑐᕌᖅᑎᑕᐅᓂᐊᖅᑐᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ 
ᕿᒥᕐᕈᓇᒐᑦᓴᐅᑎᑕᐅᓗᑎᒃ. ᐸᕐᓇᐃᔨᒃᑯᑦ ᐃᓱᒪᓕᐅᕈᓐᓇᖅᑐᑦ ᑐᓂᓯᒪᒍᑎᒃ ᑐᒃᓯᕋᐅᑎᓂᒃ ᓄᓇᕗᒻᒥ 

ᕿᒥᕐᕈᓇᑦᑕᐅᔪᑦ ᓄᓇᕗᒻᒥ 
ᐸᕐᓇᐃᔨᒃᑯᓐᓂᒃ 

ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᖅᑕᐅᒋᐊᒃᑲᓐᓂᕈᑎᒃᓴᖏᓐᓄᑦ ᓇᓗᓇᐃᔭᖅᓯᒪᓂᖏᑦ 
ᒪᓕᓪᓗᒋᑦ ᐃᓛᒃᑯᑦ 12 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

5.5.2 ᐅᕿᓐᓂᖅᓴᓄᑦ ᐱᓕᕆᕝᕕᔾᔪᐊᓄᑦ ᓇᓗᓇᐃᖅᑕᐅᓯᒪᔪᑦ 

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᑐᕌᖓᔪᑦ ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ ᑕᑯᔭᒃᓴᐅᔪᑦ ᑕᑯᔭᒃᓴᖅ B ᓇᓗᓇᐃᔭᖅᓯᒪᔪᑦ ᑖᒃᑯᓇᓂ ᐸᕐᓇᐅᑎᓂ. ᐊᑐᐊᒐᕆᔭᐅᓲᑦ 
ᑐᕌᖓᔪᑦ ᑕᒪᐃᓐᓄᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᑦ, ᖃᓄᐃᑦᑑᒐᓗᐊᖅᐸᑕ ᓇᓗᓇᐃᖅᑕᐅᓯᒪᓂᖏᑦ 
ᓇᓗᓇᐃᔭᖅᓯᒪᔪᑦ ᐊᕕᑦᑐᖅᓯᒪᓂᖓᓂ 5 5.1. 
 
ᐊᑐᐊᒐᑦ: 
 

1. ᐊᑐᖅᑕᐅᔪᓐᓇᖅᑎᑕᐅᖃᑕᐅᓂᐊᖅᑐᑦ ᐅᕿᑦᑐᓂ ᐱᓕᕆᕝᕕᔾᔪᐊᓂ ᓇᓗᓇᐃᖅᑕᐅᓯᒪᔪᑦ 
ᐱᔨᑦᓯᕋᐅᑎᓅᖓᔪᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᑦ, ᓲᕐᓗ ᕿᔪᖃᕐᕕᐅᔪᑦ, ᓴᓇᕕᐅᓯᓐᓈᑦ 
ᐊᑐᖅᑐᐊᕐᕕᓕᐊᖑᓯᒪᔪᑦ, ᐊᑐᒃᑲᓐᓂᕈᓐᓇᖅᑐᓄᑦ ᐃᓂᒃᓴᐅᔪᑦ, ᐊᒻᒪᓗ ᑮᓇᐅᔭᓕᐅᕋᓱᐊᕈᑏᑦ ᓲᕐᓗ 
ᓄᓇᒃᑰᔫᓂᒃ ᓂᐅᕕᐊᒃᓴᖃᕐᕕᒃ ᐊᒻᒪᓗ ᐱᔨᑦᓯᕋᕐᕖᑦ, ᓄᓇᓯᐅᓯᐅᕐᕖᑦ, ᓯᐊᒻᒪᑎᖅᑕᐅᒋᐊᓕᓐᓄᑦ 
ᐱᔨᑦᓯᕋᖅᑏᑦ, ᒪᑐᐃᖓᔪᑦ ᑐᖅᑯᖅᑐᐃᕕᒃᓴᑦ, ᓯᕐᓗᐊᖅ ᐊᒻᒪᓗ ᐃᓗᐃᑦᑑᒑᒐᖃᕐᕖᑦ. 

ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᒍᑏᑦ 

2. ᑲᑎᒪᔩᑦ ᑐᒃᓯᕋᐅᑎᓖᑦ ᓴᖅᑭᑦᓯᒍᒪᓪᓗᑎᒃ ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ (M1) ᑭᒡᓕᓕᐅᕈᒪᓪᓗᑎᒃ 
ᑖᒃᑯᓇᓂ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

ᒪᑐᐃᖓᔪᖅ 
ᑐᖅᑯᐃᓯᒪᕕᒃᓴᖅ 

North 40 ᐊᒻᒪᓗ 
Upper Base ᓄᓇᖏᑦ 

3. ᑲᑎᒪᔩᑦ ᑭᒡᓕᖃᖅᑎᑦᓯᒋᐊᓖᑦ ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᓂ North 
40 ᐊᒻᒪᓗ Upper Base ᓄᓇᖏᓐᓂ. 

4. ᒪᑐᐃᖓᔪᑦ ᑐᖅᑯᐃᕕᒃᓴᐅᔪᑦ ᐅᕿᑦᑐᓂ ᐱᓕᕆᕝᕕᔾᔪᐊᑦ ᓇᓗᓇᐃᖅᑕᐅᓯᒪᔪᑦ 
ᐋᖅᑭᒋᐊᖅᓯᒪᔭᐅᒋᐊᓕᒃ ᓈᖕᒪᒋᐊᖅᓯᒪᔭᐅᓗᓂ ᐅᖓᓯᑦᑎᒋᓂᖓ ᐊᖅᑯᑎᓪᓚᑦᑖᒥᒃ ᐊᒻᒪᓗ 
ᓄᓇᖓᓃᓪᓗᓂ ᑕᑯᑦᓴᐅᓗᐊᓐᖏᑎᑕᐅᓗᓂ ᐊᑐᕆᐊᒥᒃ ᐊᒻᒪᓗ ᐊᒃᑐᐊᔭᖏᓐᓂᒃ 
ᓇᖕᒥᓂᖁᑎᒋᔭᐅᔪᓂᒃ. ᒪᑐᐃᖓᔪᖅ ᑐᖅᑯᐃᕕᒃᓴᖅ ᒪᓕᑦᓯᒪᔭᕆᐊᖃᕐᓂᐊᖅᑐᖅ ᐅᑯᓂᖓ: 

a) ᒪᑐᐃᖓᔪᖅ ᑐᖅᑯᐃᕕᒃᓴᖅ ᒪᓕᑦᓯᒪᔭᕆᐊᓕᒃ ᑭᒡᓕᓕᐊᖑᓯᒪᔪᓂᒃ ᒪᓕᒐᕋᓛᓂᒃ, ᐊᒻᒪᓗ 
ᐊᖅᓵᖅᑑᔭᕐᓄᑦ ᐱᔾᔭᐃᔭᖅᓯᒪᔭᐅᓗᓂ ᑲᓲᒪᑎᑕᐅᓗᓂ ᓴᐃᒍᓕᖅᑕᐅᓯᒪᓗᓂ ᑕᒪᓐᓇᓕᒫᖅ 
ᒪᑐᐃᖓᔪᖅ ᑐᖅᑯᐃᕕᒃᓴᖅ; 

b) ᐊᓯᖏᑦ ᑕᑯᑦᓴᐅᓗᐊᕇᒃᑯᑎᒃᓴᓄᑦ ᐊᑐᖅᑕᐅᔪᓐᓇᓂᐊᖅᑐᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ 
ᓴᐃᒎᑉ ᐊᓯᖔᖓᓂᒃ ᐊᑐᕈᒪᑉᐸᑕ.  

5. ᓈᖕᒪᒋᐊᖅᓯᒪᒋᐊᓕᒃ ᐊᖅᑯᑕᐅᓐᖏᑦᑐᒥ ᓄᖅᑲᖓᕕᖃᕐᓗᓂ ᐊᒻᒪᓗ ᐅᓯᓕᖅᑐᐃᕕᖃᕆᐊᓕᒃ 
ᐊᑐᕋᑦᓴᐅᔪᓂᒃ ᐱᓕᕆᕝᕕᔾᔪᐊᑦ ᓇᓗᓇᐃᖅᑕᐅᓯᒪᓂᖓᓄᑦ ᐊᒻᒪᓗ ᐋᖅᑭᑦᓯᒪᔭᕆᐊᓕᒃ ᑖᒃᑯᓇᓂ 
ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. 

5.5.3 ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ ᓇᓗᓇᖅᐃᑕᐅᓯᒪᔪᑦ 

ᐊᖅᑯᑎᒥᐅᓐᖏᑦᑐᖅ 
ᓄᖅᑲᖓᕕᒃ ᐊᒻᒪᓗ 
ᐅᓯᓕᖅᑐᐃᕕᒃ/ᐅᓯᖏᐊᕐᕕᒃ  

ᐊᑐᐊᒐᑦ ᑕᕝᕙᓂ ᐊᕕᑦᑐᖅᓯᒪᓂᕐᒥ ᑐᕌᖓᔪᑦ ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ ᑕᑯᔭᒃᓴᐅᔪᑦ ᑕᑯᔭᒃᓴᖅ B ᓇᓗᓇᐃᔭᖅᓯᒪᔪᑦ ᑖᒃᑯᓇᓂ ᐸᕐᓇᐅᑎᓂ. ᐊᑐᐊᒐᕆᔭᐅᓲᑦ 
ᑐᕌᖓᔪᑦ ᑕᒪᐃᓐᓄᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᑦ ᖃᓄᐃᑦᑑᒐᓗᐊᖅᐸᑕ ᓇᓗᓇᐃᖅᑕᐅᓯᒪᓂᖏᑦ 
ᓇᓗᓇᐃᔭᖅᓯᒪᔪᑦ ᐊᕕᑦᑐᖅᓯᒪᓂᖓᓂ 5 5.1. 
 
ᐊᑐᐊᒐᑦ: 
 

1. ᐊᑐᖅᑕᐅᔪᓐᓇᖅᑎᑕᐅᖃᑕᐅᓂᐊᖅᑐᑦ ᐅᖁᒪᐃᑦᑐᓂ ᐱᓕᕆᕝᕕᔾᔪᐊᓂ ᓴᓇᕕᔾᔪᐊᑦ, ᐊᐅᓚᑦᓯᕖᑦ, 
ᐋᖅᑭᓱᖅᑕᐅᔪᑦ ᐊᒻᒪᓗ ᓴᓇᔭᐅᔪᓄᑦ ᑭᓱᓕᐅᕐᕖᑦ, ᐊᒻᒪᓗ ᐅᖅᓱᐊᓗᖃᐅᑏᑦ ᐊᒻᒪᓗ 
ᐅᓗᕆᐊᓇᖅᑐᓄᑦ ᐆᑕᕐᓇᖅᑐᓄᑦ ᑐᖅᑯᐃᓯᒪᕖᑦ. ᑖᒃᑯᓇᓃᖃᑕᐅᓗᑎᒃ ᐃᒥᕐᒧᑦ ᐊᒻᒪᓗ ᑭᓈᓗᓐᓄᑦ 
ᓴᓗᒻᒪᖅᓴᐃᕖᑦ, ᐊᐅᓚᐅᑎᖃᕐᕖᑦ ᐆᒻᒪᖅᑯᑎᓄᑦ, ᐊᒻᒪᓗ ᐊᑦᓯᕕᒃ ᐊᒻᒪᓗ ᐊᐅᓚᑦᓯᕕᖓ. 
ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᑦ ᑕᕝᕗᓐᖓᖃᖃᑕᐅᔪᓐᓇᓂᐊᓐᖏᑦᑐᑦ 
ᓇᓗᓇᐃᖅᑕᐅᓯᒪᓂᖓᓄᑦ, ᓄᓇ ᓴᓂᕐᕙᖅᑕᐅᓯᒪᔪᖅ ᓈᖕᒪᑦᓯᐊᖁᓪᓗᒍ  ᐅᖁᒪᐃᑦᑐᓄᑦ 
ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᑦ.  

ᐅᖁᒪᐃᑦᑐᓄᑦ 
ᐱᓕᕆᕝᕕᔾᔪᐊᓄᑦ 
ᓇᓗᓇᐃᖅᑕᐅᓯᒪᔪᓄᑦ 
ᐊᑐᖅᑕᐅᔪᑦ 

ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᒍᑏᑦ 

ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

2. ᑲᑎᒪᔩᑦ ᑐᒃᓯᕋᐅᑎᓖᑦ ᓴᖅᑭᑦᓯᒍᒪᓪᓗᑎᒃ ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ (M2) 
ᑭᒡᓕᓕᐅᕈᒪᓪᓗᑎᒃ ᑖᒃᑯᓇᓂ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. ᑭᒡᓕᓕᐊᖑᓯᒪᔪᓄᑦ 

ᓇᓗᓇᐃᖅᑕᐅᓯᒪᒍᑏᑦ 

North 40 ᐊᒻᒪᓗ 
Upper Base ᓄᓇᖏᑦ 

3. ᑲᑎᒪᔩᑦ ᑭᒡᓕᖃᖅᑎᑦᓯᒋᐊᓖᑦ ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᓂ 
West 40, ᓯᐊᕋᖅᑕᕐᕕᑐᖃᖅ North 40-ᒥ, ᐊᒻᒪᓗ ᓱᓇᑐᐃᓐᓇᕐᓄᑦ ᐊᑐᖅᑕᐅᔪᖅ 
ᐃᓪᓗᓕᐊᖑᓯᒪᔪᖅ ᐊᒃᑐᐊᔪᖅ Lake Geraldine-ᒧᑦ ᐃᓂᒋᔭᐅᔪᖅ ᐊᐅᓚᐅᑎᐊᓗᓐᓄᑦ, ᐃᒥᕐᒧᑦ 
ᓴᓗᒻᒪᖅᓴᐃᕕᒃ ᐊᒻᒪᓗ ᐃᒪᖃᐅᑎᓂᒃ. ᒪᑐᐃᖓᔪᖅ-ᐃᓂᑦᓴᖅ ᓴᐳᓗᑦᓯᖅᑕᐅᓯᒪᔪᖅ ᐃᖃᓗᐃᑦ 
ᑰᖓᓂ ᓄᓇᕗᒻᒥ ᓴᓂᕐᕙᖅᑕᐅᓯᒪᔪᒥ ᒥᕐᖑᐃᓯᕐᕕᑦᓴᒨᕆᐊᒥ ᐃᑯᓪᓚᐅᒥᓯᒪᔾᔪᑎᒃᓴᐅᑎᑕᐅᓪᓗᓂ 
ᐊᑐᐃᓐᓇᖅᓯᐊᖑᖁᓇᒍ ᒪᓕᒋᐊᓕᓐᓂᒃ ᓯᖁᒥᑦᓯᒍᑕᐅᓗᓂ ᐱᓕᕆᕝᕕᔪᐊᓕᐅᕐᓂᕐᒧᑦ. 

4. ᒪᑐᐃᖓᔪᑦ ᑐᖅᑯᐃᕕᒃᓴᐅᔪᑦ ᐅᖁᒪᐃᑦᑐᓂᒃ ᐱᓕᕆᕝᕕᔾᔪᐊᑦ ᓇᓗᓇᐃᖅᑕᐅᓯᒪᓂᖏᓐᓄᑦ 
ᐋᖅᑭᒋᐊᖅᓯᒪᔭᐅᒋᐊᓕᒃ ᓈᖕᒪᒋᐊᖅᓯᒪᔭᐅᓗᓂ ᐅᖓᓯᑦᑎᒋᓂᖓ ᐊᖅᑯᑎᓪᓚᑦᑖᒥᒃ ᐊᒻᒪᓗ 
ᓄᓇᖓᓃᓪᓗᓂ ᑕᑯᑦᓴᐅᓗᐊᓐᖏᑎᑕᐅᓗᓂ ᐊᑐᕆᐊᒥᒃ ᐊᒻᒪᓗ ᐊᒃᑐᐊᔭᖏᓐᓂᒃ 
ᓇᖕᒥᓂᖁᑎᒋᔭᐅᔪᓂᒃ. ᒪᑐᐃᖓᔪᑦ ᑐᖅᑯᐃᕕᒃᓴᑦ ᓇᖕᒥᓂᖁᑎᒋᔭᐅᔪᓂ ᐃᖃᓗᐃᑦ ᑰᖓᓅᕆᐊᖅ 
ᐊᖅᑯᑖ ᓄᓇᕗᒻᒥ ᒥᕐᖑᐃᓯᕐᕕᒃᓴᓕᐊᖑᓯᒪᔪᒥ ᓴᓂᕐᕙᖅᑕᐅᓯᒪᔪᖅ ᒪᓕᑦᓯᒪᔭᕆᐊᖃᕐᓂᐊᖅᑐᖅ 
ᐅᑯᓂᖓ: 

ᒪᑐᐃᖓᔪᖅ 
ᑐᖅᑯᐃᓯᒪᕕᒃᓴᖅ 

a. ᒪᑐᐃᖓᔪᖅ ᑐᖅᑯᐃᕕᒃᓴᖅ ᒪᓕᑦᓯᒪᔭᕆᐊᓕᒃ ᑭᒡᓕᓕᐊᖑᓯᒪᔪᓂᒃ ᒪᓕᒐᕋᓛᓂᒃ, 
ᐊᒻᒪᓗ ᐊᖅᓵᖅᑑᔭᕐᓄᑦ ᐱᔾᔭᐃᔭᖅᓯᒪᔭᐅᓗᓂ ᑲᓲᒪᑎᑕᐅᓗᓂ ᓴᐃᒍᓕᖅᑕᐅᓯᒪᓗᓂ 
ᑕᒪᓐᓇᓕᒫᖅ ᒪᑐᐃᖓᔪᖅ ᑐᖅᑯᐃᕕᒃᓴᖅ; 

b. ᐊᓯᖏᑦ ᑕᑯᑦᓴᐅᓗᐊᕇᒃᑯᑎᒃᓴᓄᑦ ᐊᑐᖅᑕᐅᔪᓐᓇᓂᐊᖅᑐᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᓴᐃᒎᑉ ᐊᓯᖔᖓᓂᒃ ᐊᑐᕈᒪᑉᐸᑕ.  

ᐊᖅᑯᑎᒥᐅᓐᖏᑦᑐᖅ 
ᓄᖅᑲᖓᕕᒃ ᐊᒻᒪᓗ 
ᐅᓯᓕᖅᑐᐃᕕᒃ/ᐅᓯᖏᐊᕐᕕᒃ  

5. ᓈᖕᒪᒋᐊᖅᓯᒪᒋᐊᓕᒃ ᐊᖅᑯᑕᐅᓐᖏᑦᑐᒥ ᓄᖅᑲᖓᕕᖃᕐᓗᓂ ᐊᒻᒪᓗ ᐅᓯᓕᖅᑐᐃᕕᖃᕆᐊᓕᒃ 
ᐊᑐᕋᑦᓴᐅᔪᓂᒃ ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒻᒪᓗ ᐋᖅᑭᑦᓯᒪᔭᕆᐊᓕᒃ 
ᑖᒃᑯᓇᓂ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. 

6. ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐃᖃᓗᐃᑦ ᖃᖓᑕᔫᒃᑯᕕᖓᓂᒃ ᑎᑭᑕᐅᕙᑦᑐᖅ 
ᓄᓇᕐᔪᐊᓕᒫᒥ ᓄᒃᑎᕆᖃᑎᒋᓗᒍ ᐃᓚᖓᓂᒃ ᑖᑦᓱᒪ West 40 ᓄᓇᖓᓂ ᒥᑦᑕᕐᕕᑐᖃᖅᑕᓕᒻᒥ, 
ᒫᓐᓇ ᓇᖕᒥᓂᖁᑎᒋᔭᐅᔪᖅ ᓄᓇᕗᑦ ᒐᕙᒪᖓᓄᑦ, ᓄᓇᓕᐸᐅᔭᒃᑯᓐᓄᑦ ᓇᖕᒥᓂᖁᑎᑖᖑᓗᓂ, 
ᒪᓕᓪᓗᒋᑦ ᐊᑐᐊᒐᑦ ᐃᖃᓗᐃᑦ ᖃᖓᑕᔫᒃᑯᕕᖓᓄᑦ ᐸᕐᓇᐅᑎᒻᒪᕇᑦ. ᐊᑐᖅᑕᐅᔭᕆᐊᓖᑦ 
ᓱᕈᓐᓇᖅᑐᓖᑦ ᓴᓗᒻᒪᖅᓴᐅᔾᔪᓯᖏᑦ ᐃᓱᒪᒋᔭᐅᒋᐊᖅᓯᒪᓂᐊᖅᑐᑦ ᑲᒪᒋᔭᐅᒋᐊᖃᕐᓂᖏᑦ 
ᓄᒃᑎᖅᑕᐅᔪᓕᒫᓄᑦ West 40 ᓄᓇᖓᓃᓐᖔᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓄᓇᓕᐸᐅᔭᒃᑯᓐᓄᑦ. 

 

5.6 ᓱᓇᑕᖃᓐᖏᑦᑐᓄᑦ ᐃᓂᓄᑦ ᓇᓗᓇᐃᖅᑕᐅᓯᒪᔪᑦ 

ᒪᑐᐃᖓᔪᑦ ᐃᓂᒃᓴᑦ ᓇᓗᓇᐃᖅᑕᐅᓯᒪᓂᖏᑦ ᓴᓇᑐᐃᓐᓇᕕᑦᓴᐅᖏᔾᔪᑎᒃᓴᑦ ᓴᓇᔭᐅᖃᑦᑕᖅᑐᒐᓚᓂᒃ ᐊᒻᒪᓗ 
ᑲᑦᓱᒪᐅᑎᒃᓴᐅᓪᓗᓂ ᒪᑐᐃᖓᔪᓄᑦ ᐃᓂᒃᓴᓄᑦ ᐊᖅᑯᑎᒃᓴᐅᑎᓪᓗᒋᑦ ᓄᓇᒧᑦ ᐊᒻᒪᓗ ᑕᕆᐅᕐᒧᑦ. ᒪᑐᐃᖓᔪᖅ 
ᐃᓂᒃᓴᑦ ᐃᓚᒋᔭᐅᓪᓗᑎᒃ ᐅᓕᓐᓃᑦ, ᓯᔾᔭᐃᑦ, ᐊᖏᔫᑏᑦ ᑕᖃᐃᖅᓯᕖᑦ, ᐊᒻᒪᓗ ᐱᓱᕝᕕᓕᐊᖑᓯᒪᔪᓄᑦ  
ᐊᖅᑭᑦᑕᐅᓯᒪᔪᑦ ᐊᑐᕆᐊᓪᓗᐊᑕᕐᒦᖏᑦᑐᑦ ᐊᑐᖅᑕᐅᖃᑦᑕᓲᓂ. ᓄᓇᐃᑦ ᑕᒪᕐᒥᑲᓴᒃ ᒪᑐᐃᖓᔪᓂ ᐃᓂᒃᓴᓂ 
ᓇᓗᓇᐃᖅᑕᐅᓯᒪᔪᑦ ᑲᒥᓯᓇᐅᑉ ᓄᓇᖁᑎᖏᑦ. 
 
ᓄᓇᓕᐸᐅᔭᒃᑯᑦ ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕆᖏᓐᓂ ᓇᓗᓇᐃᖅᓯᒪᕗᖅ 
ᖃᐅᔨᓴᖅᑕᐅᔭᕆᐊᖃᕐᓂᖓᓂᒃ ᓯᓈᖓ ᐱᐅᓯᒋᐊᖅᑕᐅᒍᑎᒃᓴᖓᓄᑦ ᓴᓇᒻᒪᖓ ᐊᒻᒪᓗ ᐊᐅᓚᓂᕆᔭᖓ 
ᑖᒃᑯᓄᖓ ᐱᖕᒪᕆᐅᔪᓄᑦ ᐃᓕᖅᑯᓯᕐᒨᖓᔪᓄᑦ ᐊᒻᒪᓗ ᐱᓐᖑᐊᕕᒨᖓᔪᓄᑦ. ᑖᓐᓇ ᐸᕐᓇᐅᑦ 
ᐃᑲᔪᖅᓯᓯᒪᒍᑕᐅᕗᖅ ᐱᓇᓱᐊᕈᑕᐅᔪᒥᒃ ᓯᓈᖓᓄᑦ ᖃᐅᔨᓴᖅᑕᐅᖁᔭᐅᔾᔪᑎᒥᒃ. 
 
ᓇᓗᓇᐃᖅᑕᐅᓯᒪᓐᖏᒃᑲᓗᐊᖅᑎᓪᓗᒍ ᒪᑐᐃᖓᔪᖅ ᐃᓂᒃᓴᖅ ᑖᒃᑯᓇᓂ ᐸᕐᓇᐅᑎᓂ, ᓄᓇᓕᓐᓂ 
ᑕᖃᐃᖅᓯᕐᕖᑦ ᐊᖏᕐᕋᖃᕐᕕᒃᓴᓕᐊᖑᓯᒪᔪᓂ ᐊᒻᒪᓗ ᓄᓇᓕᐅᑉ ᕿᑎᐊᓂ ᓇᓗᓇᐃᖅᑕᐅᓯᒪᔪᓂ, 
ᐊᒻᒪᓗᑦᑕᐅᖅ ᑕᖃᐃᖅᓯᕕᖕᓄᑦ ᓯᕗᓂᒃᓴᒥ ᓴᓇᕕᒃᓴᐅᔪᓂ, ᑭᒡᓕᓕᐊᖑᓯᒪᔪᑦ ᒪᑐᐃᖓᔪᒥᒃ ᓄᓇᖓᓂᒃ (OR) 
ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 
 
ᒫᓐᓇ ᖁᑭᐊᒐᕐᕕᒃ ᖃᓂᒋᔮᓃᑦᑐᖅ ᐃᓱᐊᓂ Road to Nowhere ᐲᖅᑕᐅᓂᐊᖅᑐᖅ ᓄᖅᑲᖅᑎᑕᐅᓗᓂ 
ᐊᒻᒪᓗ ᓅᑕᐅᓗᓂ Road to Nowhere-ᒥ ᓯᐅᕋᖅᑕᕐᕕᑐᖃᕐᒥ. ᐱᔾᔪᑕᐅᓪᓗᓂ ᓂᐱᖃᕐᓂᖓᓄᑦ, 
ᖁᑭᐊᒐᕐᕖᑦ ᑭᒡᓕᖃᖅᑎᑕᐅᓂᐊᖅᑐᑦ ᐸᕝᕕᓴᒍᑕᐅᓇᔭᓐᖏᑦᑐᓂ ᐊᑐᖅᑕᐅᔭᕆᐊᓕᓐᓂ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 45 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᓈᖕᒪᑦᑕᐅᒋᐊᕐᓯᒪᓗᑎᒃ (ᓲᕐᓗ, ᐊᖏᕐᕋᖃᕐᕖᑦ). ᒪᓕᑦᓯᒪᔭᕆᐊᖃᕐᓂᐊᕐᒥᔪᑦ ᐊᕙᑎᐅᑉ 
ᓴᐳᔾᔭᐅᓯᒪᔭᕆᐊᖃᕐᓂᖓᓄᑦ ᐊᑐᖅᑕᐅᔭᕆᐊᖃᓲᓂᒃ.  
 
ᐊᑐᐊᒐᑦ: 
 

1. ᐊᑐᖅᑕᐅᔪᓐᓇᖅᑎᑕᐅᔪᑦ ᒪᑐᐃᖓᔪᒥ ᐃᓂᒃᓴᒥ ᓇᓗᓇᐃᖅᑕᐅᓯᒪᔪᓂ 
ᐱᓐᖑᐊᖅᑐᓕᕆᓂᕐᒨᖓᓪᓗᐊᑕᕐᓂᐊᖅᑐᑦ ᐃᓪᓗᓕᐊᖑᓯᒪᔪᓅᖓᓐᖏᓪᓗᑎᒃ, ᓲᕐᓗ ᐱᓐᖑᐊᕐᕖᑦ 
(ᓯᓱᕋᕐᕖᑦ), ᑕᖃᐃᖅᓯᕐᕖᑦ, ᐱᓐᖑᐊᕐᕕᐅᖃᑦᑕᖅᑐᑦ ᓄᓇᑦ, ᐱᓱᕝᕕᓕᐊᖑᓯᒪᔪᑦ, ᓄᓇᑦ ᓱᕐᕋᐃᑦᑐᑦ, 
ᑕᒻᒫᕐᕕᐅᖃᑦᑕᖅᑐᑦ ᐊᒻᒪᓗ ᑐᐱᕐᕕᖕᓂ. 

ᒪᑐᐃᖓᔪᑦ ᐃᓂᒃᓴᑦ 
ᐊᑐᖅᑕᐅᓂᖏᑦ 

2. ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᖃᑦᑕᓂᐊᖅᑐᖅ ᓄᓇᓕᖕᓅᖓᔪᓂᒃ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ 
ᐅᔾᔨᕐᓇᓪᓗᐊᑕᖅᑐᓂᒃ ᐃᓪᓗᓕᐅᖅᓯᒪᓂᕐᒥᒃ ᐊᑐᕋᑦᓴᐅᓇᔭᖅᑐᓂᒃ ᑭᒃᑯᑐᐃᓐᓇᕐᓄᑦ, ᓲᕐᓗ 
ᐃᑦᑕᕐᓂᓴᓕᕆᕝᕕᖕᒥᒃ ᐃᓕᖅᓯᑯᓕᕆᓂᕐᒧᓘᓐᓃᑦ ᐅᐸᒐᑦᓴᒥᒃ ᑐᑭᓕᐅᕆᕕᖕᒥᒃ, ᐅᕝᕙᓘᓐᓃᑦ 
ᐅᐸᒐᑦᓴᒥᒃ ᑭᒃᑯᑐᐃᓐᓇᕐᓄᑦ ᒪᑐᐃᖓᔪᒥᒃ ᐃᓂᒃᓴᒥᒃ ᓇᓗᓇᐃᖅᑕᐅᓯᒪᔪᒥᒃ 
ᖃᓄᐃᒋᔭᐅᓐᖏᑐᐊᖅᐸᑦ ᐅᑯᓄᓐᖓᖓᔪᓂᒃ: 

ᐊᑐᖅᑕᐅᔭᕆᐊᓖᑦ 
ᐃᓪᓗᓕᐊᖑᓯᒪᔪᓄᑦ 
ᐅᐸᒐᐅᔪᓄᑦ ᒪᑐᐃᖓᔪᒥ 
ᐃᓂᒃᓴᒥ 

a) ᐊᑐᖅᑕᐅᓂᖓ ᐸᕝᕕᓴᓐᓂᖃᕆᐊᖃᓐᖏᑦᑐᖅ ᐊᐅᓚᓂᓪᓗᐊᑕᕐᒥᒃ ᐊᒻᒪᓗ ᐊᑐᖅᑕᐅᓂᖓ 
ᐃᓂᐅᔪᖅ; ᐊᒻᒪᓗ 

b) ᐊᑦᑐᐃᓂᖃᕐᓂᐅᓴᓐᖏᑐᐊᖅᐸᑦ ᓲᕐᓗ ᑕᕐᕆᑕᐅᓯᒪᓗᓂ ᓯᕿᓂᖅ, ᐱᖕᒪᕆᐅᔪᓂᒃ 
ᑕᑯᑦᓴᐅᒍᓐᓃᑎᑦᓯᓗᓂ ᑕᑯᑦᓴᐅᒍᓐᓇᖅᑐᓂᒃ, ᐊᒻᒪᓗ ᐃᖏᕐᕋᓂᐅᖃᑦᑕᖅᑐᑦ 
ᐊᐅᓚᓂᕆᕙᑦᑕᖏᑦ ᐱᓗᐊᕌᓗᓐᖏᓂᖅᓴᐅᓗᑎᒃ. 

ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᒍᑏᑦ 

3. ᑲᑎᒪᔩᑦ ᑐᒃᓯᕋᐅᑎᓖᑦ ᓴᖅᑭᑦᓯᒍᒪᓪᓗᑎᒃ ᒪᑐᐃᖓᔪᒥᒃ ᐃᓂᒃᓴᒥᒃ (OR) ᑭᒡᓕᓕᐊᖑᓯᒪᔪᑦ ᑖᒃᑯᓇᓂ 
ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

4. ᐊᔪᕐᓇᖏᑉᐸᑦ, ᒪᑐᐃᖓᔪᒧᑦ ᐃᓂᒃᓴᒧᑦ ᓇᓗᓇᐃᖅᑕᐅᓯᒪᔪᑦ ᓄᓇᑦ ᐊᒃᑐᐊᓂᖃᕆᐊᓖᑦ 
ᐋᖅᑭᑦᓯᒪᒍᑎᒃᓴᐅᓗᑎᒃ ᒪᑐᐃᖓᔪᓄᑦ ᐃᓂᒃᓴᒨᖓᔪᓂᒃ. ᓇᓗᓇᐃᖅᓯᓇᓱᐊᕐᓗᓂ ᓄᑖᒥᒃ 
ᒪᑐᐃᖓᔪᒥᒃ ᐃᓂᒃᓴᒥᒃ, ᑲᑎᒪᔨᓄᑦ ᐅᑯᐊ ᐃᓱᒪᒃᓴᖅᓯᐅᕈᑕᐅᔭᕆᐊᖃᕋᔭᖅᑐᑦ: 

a) ᐱᓱᕝᕕᓕᐊᖑᓯᒪᓂᐊᖅᑐᑦ ᐊᒻᒪᓗ ᖃᒧᑕᐅᔭᕐᓄᑦ ᐊᖅᑯᑏᑦ ᑕᑯᔭᒃᓴᐅᔪᑦ 
ᖃᓄᐃᓕᖓᓇᔭᕐᓂᖏᑦ ᑐᑭᓯᑎᑦᓯᒋᐊᕈᑦ C ᑖᒃᑯᓇᓂ ᐸᕐᓇᐅᑎᓂ; 

b) ᐊᑐᐊᒐᑦ ᐱᓱᕝᕕᓕᐊᖑᓯᒪᔪᓄᑦ ᐊᒻᒪᓗ ᖃᒧᑕᐅᔭᕐᓄᑦ ᐊᖅᑯᑎᓄᑦ ᐊᕕᑦᑐᖅᓯᒪᓂᖓᓂ 6 
ᑖᒃᓇᓂ ᐸᕐᓇᐅᑎᓂ; 

c) ᐊᑦᑐᐊᓂᖏᑦ ᐊᑦᑐᐊᔭᖏᓐᓄᑦ ᐊᖏᕐᕋᖃᕐᕕᖕᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᕕᖕᓄᑦ; 

d) ᐊᑦᑐᐊᓂᖏᑦ ᐃᓄᖃᕐᓂᐅᔪᓂᒃ ᓄᓇᒧᑦ; ᐊᒻᒪᓗ 

e)  ᑕᖃᐃᖅᓯᕐᕕᖕᓄᑦ ᑲᔾᔮᕆᐊᖅᑐᕐᕕᖕᓄᓪᓗ ᐊᑐᐊᒐᑦ ᐊᕕᑦᑐᖅᓯᒪᓂᖓ 5.7. 

  ᐃᒪᐅᑉ ᓯᓈᓃᑦᑐᑦ 
ᐃᓪᓗᕋᓛᑦ 

5. ᐃᓪᓗᕋᓛᕆᔭᐅᔪᑦ ᐊᓯᕙᖃᑦᑕᖅᑐᓄᑦ/ᐊᓯᓄᐊᖃᑦᑕᖅᑐᓄᑦ ᐊᒻᒪᓗ ᐱᖅᑯᓯᕐᒥᒍᑦ ᐊᑐᖃᑦᑕᖅᑐᓄᑦ, 
ᑭᓯᐊᓂ ᓇᔪᒐᕆᔭᐅᓐᖏᓪᓗᑎᒃ, ᓯᓈᓃᒍᓐᓇᖅᑎᑕᐅᓂᐊᖅᑐᑦ ᒪᑐᐃᖓᔪᒥᒃ ᐃᓂᒃᓴᒥᒃ 
ᓇᓗᓇᐃᖅᑕᐅᓯᒪᔪᒥ ᐊᖏᖅᑕᐅᓯᒪᓗᓂ ᓄᓇᖁᑎᓕᒻᒧᑦ. 

6. ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᓐᖏᑉᐸᑦ, ᑲᒥᓯᓇᐅᑉ ᓄᓇᖁᑎᓕᒫᖓ 100-ᓂᒃ ᐃᑎᒐᖕᓂᒃ 
ᑕᑭᑎᒋᔪᒦᑦᑐᖅ (30 5 ᒦᑕ) ᑕᒪᐅᓇ ᑭᒡᓕᖓᒍᑦ ᐅᓕᓐᓂᐅᑉ (ᓇᓗᓇᐃᖅᓯᒪᓂᖓ ᐅᓕᓐᓂᖓᒍᑦ 
ᑕᐃᑲᓐᖓᓂᒃ ᐊᖏᕈᑕᐅᓚᐅᖅᑎᓪᓗᒍ ᐅᓪᓗᖓᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ - 1993) 
ᓇᓗᓇᐃᖅᑕᐅᓯᒪᔪᖅ ᒪᑐᐃᖓᔪᖅ ᐃᓂᒃᓴᖅ. ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓯᔾᔭᖓ 
ᐊᓯᔾᔨᑐᐃᓐᓇᕆᖃᕐᒪᑦ ᐃᓕᖅᑮᓪᓕᕙᓪᓕᐊᓂᖓᓄᑦ ᐸᕐᓇᐅᑎᓂ ᐱᕕᖃᕐᕕᐅᔪᑦ ᓇᓗᓇᐃᖅᑕᐅᓯᒪᔪᑦ, 
ᖃᐅᔨᓴᖅᑕᐅᖏᓐᓇᕆᐊᖃᓕᖅᑐᖅ ᑕᕆᐅᖅ ᐅᓕᓐᓂᖓ ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 7. 
ᑕᕆᐅᖅ ᑭᒡᓕᖓᑕ ᐊᓯᔾᔨᕐᓂᖓ ᐊᒃᑐᐃᓂᖃᑐᐃᓐᓇᕆᐊᖃᕐᒪᑦ ᓄᓇᐃᑦ ᐋᖅᑭᑦᓯᒪᓂᖏᓐᓂ 100-
ᓂᒃ ᐃᑎᒐᖕᓂᒃ ᑕᑭᑎᒋᔪᖅ. 

ᓴᐳᔭᐅᓯᒪᓂᖏᑦ ᐅᔭᖅᑲᑦ 
ᓄᐊᓯᒪᔪᑦ 

7. ᐅᔭᖅᑲᑦ ᓄᓇᐅᑉ ᖄᖓᓂ ᓇᓗᓇᐃᖅᑕᐅᓯᒪᓂᐊᖅᑐᑦ ᒪᑐᐃᖓᔪᑦ ᐃᓃᑦ, ᐃᓕᓴᕆᔭᐅᓯᒪᓗᑎᒃ 
ᐃᑲᔫᑎᖃᕐᓂᖏᑦ ᓄᓇᓕᖕᓄᑦ, ᐊᒻᒪᓗ ᓱᕐᕋᑦᑕᐅᖏᓪᓗᑎᒃ ᖃᓄᐃᓕᖓᓂᖏᑦ 
ᐊᔪᕐᓇᖏᓐᓂᓕᒫᖓᒍᑦ. 

8. ᐃᑯᓪᓚᐅᒥᒍᑎᒃᓴᐅᖁᓪᓗᒍ ᖄᒥᑐᐃᓐᓇᕆᐊᖃᕐᓂᖓᓄᑦ ᐊᒻᒪᓗ 
ᐃᓕᖅᑮᓪᓕᕙᓪᓕᐊᑐᐃᓐᓇᕆᐊᖃᕐᓂᖓᓄᑦ, ᓴᓇᕕᐅᔪᓐᓴᖅᑕᐅᔾᔮᖏᑦᑐᖅ 30.5 ᒦᑕ ᑭᒡᓕᖏᑦ ᑕᓰᑦ, 
ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᖃᖅᐸᑦ ᐊᑭᓐᓇᕐᒥᒃ, 15 ᒦᑕᑦ ᖁᓛᓂᒃ ᐊᑭᓐᓇᐅᑉ. ᑰᒐᓛᓄᑦ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 46 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

ᑰᖕᓄᓪᓗ, ᐋᖅᑭᑦᑕᐅᒋᐊᖅᓯᒪᓂᐊᖅᑐᖅ 30.5 ᒦᑕᓂᒃ ᐊᑯᓐᓂᖓᑕ ᕿᑎᐊᓂᒃ ᑰᒐᓛᑦ ᐊᒻᒪᓗ ᑰᑦ. 
ᓴᓇᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᓯᔾᔨᕐᓂᖓᓂᒃ ᓄᓇᒥᒃ ᐊᑐᕐᓂᕐᒧᑦ, ᐅᕝᕙᓘᓐᓃᑦ ᐃᓪᓗ 
ᐃᓪᓗᓕᐅᕐᓂᕐᒧᑦ ᓇᑉᐸᖅᓯᒪᔪᓕᐅᕐᓂᒧᓪᓘᓐᓃᑦ ᐱᔪᓐᓇᐅᑎᑖᕈᑕᐅᓯᒪᒋᐊᓕᒻᒧᑦ ᓴᓇᔾᔪᑎᒃᓴᒥᒃ. 
ᓴᓇᔭᐅᕙᓪᓕᐊᓂᖏᑦ ᐱᓱᕝᕖᑦ, ᖃᒧᑕᐅᔭᓄᑦ ᐊᖅᑯᑏᑦ, ᐊᒻᒪᓗ ᓄᓇᓕᖕᓂ ᐱᖁᑎᕐᔪᑦ 
ᐃᓚᒋᔭᐅᑎᑕᐅᓐᖏᑦᑐᑦ ᑖᑦᓱᒧᖓ ᐋᖅᑭᑦᑕᐅᓯᒪᔪᒧᑦ. 

9. ᐊᖏᖅᑕᐅᓯᒪᔪᑦ ᐋᖅᑭᒋᐊᖅᑕᐅᔭᕆᐊᓕᓐᓄᑦ ᓇᓗᓇᐃᖅᑕᐅᓯᒪᔪᑦ ᖁᓛᓂ ᐃᓱᒪᒋᔭᐅᓂᐊᖅᑐᑦ 
ᑕᒪᒃᑯᐊ ᑰᕈᖃᑦᑕᖅᑐᑦ ᑭᓯᐊᓂ ᐅᐱᕐᖓᕋᐃᒻᒪᑦ, ᐅᕝᕙᓘᓐᓃᑦ ᒫᓐᓇ ᐊᑐᖅᑕᐅᔪᓂ ᑕᒪᒃᑯᓇᓂ 
ᓴᓇᕕᒃᓴᓄᑦ ᑭᒡᓕᓕᐊᖑᓯᒪᔪᓂ ᐃᑦᑕᕐᓂᓴᕐᓂᒃ ᓴᓇᕕᐅᓂᐊᖅᑎᓪᓗᒍ ᓱᒪᓪᓗᐊᖏᑦᑐᒥᒃ 
ᐱᔪᒪᔭᐅᓂᖓ ᐅᕝᕙᓘᓐᓃᑦ ᐊᔪᕐᓇᖅᐸᑦ ᐱᓇᓱᐊᖅᑕᐅᔪᖅ ᒥᑭᓂᖅᐹᒥᒃ ᐋᖅᑭᒋᐊᑕᐅᓂᖓᑕ 
ᐅᖓᓯᑦᑎᒋᓂᖓᓄᑦ. ᐊᖏᖅᑕᐅᓯᒪᔪᓐᓇᖅᑐᓪᓕ ᒥᑭᔫᑕᐅᓂᖅᓴᓂ ᓴᓇᔾᔪᑎᒃᓴᓕᐅᖅᓯᒪᔪᑦ 
ᐃᓱᒪᖅᓲᖅᑕᐅᒍᓐᓇᕐᓗᑎᒃ ᓴᓇᔭᐅᕙᓪᓕᐊᔪᓕᕆᔨᒧᑦ. ᓴᒃᑯᑕᐅᔭᕆᐊᖃᖅᑎᑕᐅᒍᑎᖓᓂᒃ 
ᑐᒃᓯᕋᕈᑕᐅᑉᐸᑦ ᐊᖏᔫᑎᓄᑦ ᓴᓇᔭᐅᔪᓄᑦ, ᐊᓯᖔᖓᒎᖓᔪᖅ ᐋᖅᑭᒋᐊᕈᑕᐅᔪᖅ 
ᓇᓗᓇᐃᖅᑕᐅᓯᒪᓂᐊᖅᑐᖅ ᐅᓂᒃᑳᓂ/ ᖃᐅᔨᓴᕈᑎᓂ ᐊᖏᖅᑕᐅᓯᒪᔪᓂ ᓴᓇᔭᐅᕙᓪᓕᐊᔪᓕᕆᔨᒧᑦ. 
ᐅᓂᒃᑳᓂ ᓇᓗᓇᐃᖅᑕᐅᓯᒪᓗᑎᒃ ᐅᑯᓄᓐᖓᖓᔪᑦ:  

  
 

 

ᖃᓄᐃᒋᔭᐅᓐᖏᑦᑐᑦ 
ᑰᖕᓄᑦ/ᑰᒐᓚᓄᑦ 
ᐋᖅᑭᒋᐊᕆᒍᑏᑦ 

a) ᓯᕕᖓᓂᖓ ᐊᑭᓐᓇᐅᑉ ᐊᒻᒪᓗ ᓄᓇᖓᓄᑦ ᐃᓱᕐᕆᑎᓕᕆᓂᒃᑯᑦ ᐃᓱᒪᒃᓴᖅᓯᐅᕈᑎᒃᓴᐅᔪᑦ 
ᐋᖅᑭᒍᓐᓇᓯᐊᓐᖏᑦᑐᓄᑦ ᓯᕕᖓᔪᓄᑦ; 

b) ᐱᕈᖅᑐᖃᕐᓂᖓ ᓄᓇᐅᑉ ᐊᒻᒪᓗ ᖃᓄᐃᓕᖓᓂᖓ ᐋᖅᑭᒋᐊᖅᑕᐅᔪᖅ; 

c) ᖃᓄᐃᓕᖓᓂᖓ ᑕᕝᕗᓐᖓᖓᔪᖅ ᐃᒪᖓ, ᐃᓚᒋᔭᐅᓗᑎᒃ ᐅᐱᕐᖔᒃᑯᑦ ᑰᕈᖃᑦᑕᖅᑐᑦ 
ᐊᒻᒪᓗ ᓯᓚᕐᓂᓗᒻᒧᑦ ᐃᒪᖃᖅᑎᑕᐅᔪᓂᒃ ᐊᐅᓚᑦᓯᓂᖅ; 

d) ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐊᖅᑯᑎᓕᐊᖑᔪᒪᔪᑦ ᐱᓱᕝᕕᖕᓄᑦ ᐊᒻᒪᓗ ᖃᒧᑕᐅᔭᓄᑦ; 

e) ᐱᕚᓪᓕᕈᑎᒃᓴᑦ ᓄᓇᒥ ᐱᕈᖅᑐᓄᑦ ᐊᒻᒪᓗ ᑰᕝᕕᓕᐊᖑᓯᒪᔪᑦ; 

f) ᓈᖕᒪᒋᐊᖅᑎᑕᐅᓯᒪᔪᑦ ᐃᑯᓪᓚᐅᒥᒍᑎᒃᓴᓄᑦ ᐊᑐᖅᑕᐅᔪᑦ. 

10. ᑲᑎᒪᔩᑦ ᑲᒪᒋᔭᖃᕐᓂᐊᖅᑐᑦ ᓯᓈᓄᑦ ᖃᐅᔨᓴᕈᑎᓂᒃ ᐋᖅᑭᑦᓯᒪᐅᑎᒃᓴᓂᒃ ᐱᕚᓪᓕᕈᑎᒃᓴᐅᔪᓄᑦ 
ᓇᓗᓇᐃᖅᑕᐅᓯᒪᔪᓂ ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕆᓐᓂ, ᐅᒥᐊᕐᔪᐊᒥᒃ ᓂᐅᕋᐃᕕᖕᒥᒃ 
ᓯᓈᓂᒃ Lower Base-ᒥᒃ ᐃᓗᕕᖃᕐᕕᖕᓄᑦ ᑲᓇᓐᓈᑕ ᐃᓱᐊᓂ ᐃᖃᓗᐃᑦ ᐊᓪᓕᖅᐹᖓᓃᑦᑐᒧᑦ... 
ᓯᓈᑕ ᖃᐅᔨᓴᖅᑕᐅᓂᖓᓄᑦ ᐃᓱᒪᒋᔭᐅᒋᐊᖅᓯᒪᔭᕆᐊᓖᑦ: 

ᐃᒪᐅᑉ ᓯᓈᑕ 
ᖃᐅᔨᓴᖅᑕᐅᓂᖓ 

a) ᓴᓗᒻᒪᓴᖅᑕᐅᓂᖓ ᐃᓐᓂᕆᓚᐅᖅᑕᖓᓄᑦ ᐋᖅᑭᓱᖅᑕᐅᓗᓂ ᐊᒻᒪᓗ ᐱᐅᓯᒋᐊᖅᑕᐅᓂᖓ 
ᒫᓐᓇ ᐊᑐᖅᑕᐅᖃᑦᑕᖅᑐᖅ ᐅᒥᐊᕐᔪᐊᓄᑦ ᓂᐅᕋᐃᕕᒃ ᓄᓇᓕᓐᓄᑦ ᐊᑐᕋᑦᓴᐅᔪᓄᑦ 
ᓴᓇᔭᐅᓂᐊᕐᓂᖓᓅᖓᔪᓄᑦ ᓄᑖᖅ ᑐᓚᑦᑕᒃᓴᖅ ᐃᓄᐃᑦ ᓂᐊᖁᐊᓂ. 

b) ᐃᑦᓯᕚᕐᕖᑦ, ᖃᐅᒻᒪᖅᑯᑏᑦ ᐊᒻᒪᓗ ᑕᖃᐃᖅᓯᕐᕖᑦ ᑕᒪᐅᓐᖓᖓᔪᑦ ᐊᒻᒪᓗ ᑕᒪᐅᓈᖓᔪᑦ 
ᐅᖅᑯᐃᕕᒃᑯᑦ; 

c) ᑲᓲᒪᒍᑏᑦ ᓂᐊᖁᓐᖒᓯᐊᕆᐊᒥ ᐊᖅᑯᑎᓕᐊᖑᓯᒪᔪᓄ ᐊᒻᒪᓗ ᓂᐊᖁᓐᖒᒥ ᓂᐅᕕᖅᑎᒃᑯᑦ 
HBC ᐃᓪᓗᖁᑎᒥᓂᖏᓐᓄᑦ ᑕᑯᒥᓇᖅᓯᑎᑕᐅᒋᐊᕈᑎᖏᑦ ᓯᔾᔭᖓᓃᑦᑐᑦ; 

d) ᐃᒪᐅᑉ ᓯᓈᓂ ᐊᑐᕋᑦᓴᓕᐅᒃᑲᓂᕐᓗᓂ ᐊᑯᓐᓂᖓᓂ ᓂᐅᕕᖅᑎᒃᑯᑦ North Mart ᐊᒻᒪᓗ 
ᐃᓐᓇᒃᑯᕕᒃ; 

e) ᐱᓱᕝᕕᓕᐅᖅᑕᐅᓗᓂ ᕿᔪᒻᒥᒃ ᐅᕝᕙᓘᓐᓃᑦ ᐊᖅᑯᑎᓕᐅᖅᑕᐅᓗᓂ ᐃᒪᐅᑉ ᓯᓈᒍᑦ; 

f) ᐊᖅᑯᑎᓕᐅᖅᑕᐅᓗᑎᒃ ᖃᒧᑕᐅᔭᑦ ᐊᒻᒪᓗ ᓄᓇᒃᑰᔫᑦ ᐅᒥᐊᕐᓄᑦ ᐊᒻᒪᓗ ᐊᓯᖏᓐᓄᑦ 
ᐱᖁᑎᓄᑦ ᑕᕆᐅᕐᒧᑦ ᐊᒻᒪᓗ ᓯᑯᒧᑦ. 

11. ᑲᑎᒪᔩᑦ ᓴᖅᑭᑎᑦᓯᔪᒪᓂᐊᖅᑐᑦ ᒪᑐᐃᖓᔪᒥᒃ ᐃᓂᒃᓴᒥᒃ ᓇᓗᓇᐃᖅᑕᐅᓯᒪᓗᓂ 
ᐊᖏᖅᑕᐅᓯᒪᓂᖓᓄᑦ 1 – OR (1) ᑭᒡᓕᓕᐊᖑᓯᒪᔪᒥᒃ ᑖᒃᑯᓇᓂ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ 
ᓇᓗᓇᐃᖅᑕᐅᓯᒪᖁᓪᓗᒍ ᖁᑭᐊᕕᒃᓴᖅ, ᓇᓗᓇᐃᖅᑕᓯᒪᔭᐅᓂᖓᒍᑦ ᓴᓇᕕᐅᓂᐊᖅᑐᖅ ᐊᒻᒪᓗ 
ᒪᓕᒐᑦᓴᓕᐊᖑᓯᒪᔪᑦ ᓇᓗᓇᐃᒃᑯᓯᖅᑕᐅᓯᒪᒋᐊᖃᕐᓂᖏᓐᓄᑦ ᑕᑯᑦᓴᐅᔪᓂᒃ. ᓄᑖᑦ ᖁᑭᐊᕖᑦ 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ ᐋᖅᑭᒋᐊᕈᑕᐅᔭᕆᐊᖃᕐᓂᐊᖅᑐᑦ, ᒪᓕᓪᓗᒋᑦ ᐅᑯᓄᓐᖓᖓᔪᑦ 
ᒪᓕᒃᑕᐅᔭᕆᐊᖃᖅᑎᑕᐅᔪᑦ ᐃᓱᒪᒃᓴᖅᓯᐅᕈᑎᒃᓴᑦ ᑲᑎᒪᔨᓄᑦ: 

ᖁᑭᐊᒐᕐᕖᑦ 
ᐅᖓᓯᑦᑎᒋᓂᖏᑦ 

a) ᖃᓂᑦᓴᕐᓂᖓ ᐊᖏᕐᕋᖃᕐᕕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓄᑦ ᐊᔾᔨᐅᖏᑦᑐᓄᑦ 
ᐊᑐᖅᑕᐅᖃᑦᑕᖅᑐᓄᑦ; 

b) ᐊᕙᑎᐅᑉ ᓱᕐᕋᓴᕋᐃᓐᓂᖓᓂᒃ ᓄᓇᖓᓂ; ᐊᒻᒪᓗ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 47 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

c) ᑕᒪᐅᓐᖓᕐᕕᓕᐅᖅᑕᐅᓯᒪᓗᓂ. 

 

5.7 ᑕᖃᐃᖅᓯᕐᕖᑦ ᐊᒻᒪᓗ ᐱᓐᖑᐊᕐᕖᑦ 

ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕆᖕᓂ ᓇᓗᓇᐃᖅᑕᓯᒪᓗᓂ ᐊᑐᖅᑕᐅᓂᖓ ᑕᖃᐃᖅᓯᕐᕕᒃ ᐊᒻᒪᓗ 
ᐱᓐᖑᐊᕐᕕᐅᖃᑦᑕᖅᑐᓄᑦ ᐱᔨᑦᓯᕋᐅᑏᑦ ᐋᖅᑭᐹᓪᓕᕈᑎᒃᓴᐅᔪᑦ ᐃᓅᓯᖏᓐᓄᑦ ᐃᖃᓗᐃᑦ ᐃᓄᖏᑕ. ᓄᓇ 
ᓴᓂᕐᕙᖅᑕᐅᓯᒪᔭᕆᐊᓕᒃ ᑕᒪᒃᑯᐊ ᑐᕌᒐᓕᐊᖑᓯᒪᔪᑦ ᑖᒃᑯᓇᓂ ᐸᕐᓇᐅᑎᓂ ᑲᔪᓯᑦᓯᐊᕈᓐᓇᖁᓪᓗᒋᑦ. 
ᐊᑐᓕᖅᑕᐅᕙᓪᓕᐊᑐᐃᓐᓇᖏᓪᓗᑎᒃ ᐊᖏᖅᑕᐅᓯᒪᔪᑦ ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕇᑦ 
ᐊᓐᖑᑎᑎᑕᐅᒋᐊᖅᓯᒪᓂᖏᑎᒍᑦ, ᑲᑎᒪᔩᑦ ᐊᑐᐊᖅᓯᔾᔪᑎᖃᕐᓂᐊᖅᑐᑦ ᐅᑯᓂᖓ ᐊᑐᐊᒐᕐᓂᒃ 
ᓴᐳᔾᔨᓯᒪᒍᑎᒋᓗᒋᑦ ᐊᒻᒪᓗ ᐱᕙᓪᓕᐊᔾᔪᑎᒃᓴᐅᓗᑎᒃ ᓄᓇᖓᓄᑦ ᑕᖃᐃᖅᓯᕕᖕᓄᑦ ᐊᒻᒪᓗ 
ᐱᓐᖑᐊᖅᑐᓕᕆᓂᕐᒧᑦ. 
 
ᐊᑐᐊᒐᑦ: 
 

1. ᑕᖃᐃᖅᓯᕐᕕᓕᐅᖅᓯᒪᔪᓐᓇᓂᐊᖅᑐᖅ ᑖᒃᑯᓇᓂ ᐃᓘᓐᓇᖏᓐᓂ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᓂ ᐃᓚᐅᓐᖏᑦᑐᑑᓗᑎᒃ ᑕᐃᒃᑯᓄᖓ ᐊᑐᖅᑕᐅᖃᑦᑕᖅᑐᓄᑦ ᐅᕝᕙᓘᓐᓃᑦ 
ᐊᒃᑐᐊᔭᖏᓐᓃᑦᑐᓄᑦ ᐊᑦᑕᕐᕖᑦ ᐊᒻᒪᓗ/ ᐅᕝᕙᓘᓐᓃᑦ ᑭᓈᓗᖕᒥᒃ ᑯᕕᖅᑕᕐᕕᖕᓄᑦ ᓴᓗᒻᒪᖅᓴᐃᔾᔪᑎᑦ. 

ᓇᓗᓇᐃᖅᑕᐅᓯᒪᓂᖏᑦ 
ᐱᔪᓐᓇᐅᑎᖃᕐᕕᐅᔪᑦ 

ᑭᒡᓕᓕᐊᖑᓯᒪᔪᓄᑦ 
ᓇᓗᓇᐃᖅᑕᐅᓯᒪᒍᑎᖏᑦ 

2. ᑲᑎᒪᔩᑦ ᑐᒃᓯᕋᐅᑎᓖᑦ ᓴᖅᑭᑦᓯᒍᒪᓪᓗᑎᒃ ᒪᑐᐃᖓᔪᒥᒃ ᐃᓂᒃᓴᒥᒃ (OR) ᑭᒡᓕᓕᐊᖑᓯᒪᔪᑦ ᑖᒃᑯᓇᓂ 
ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

3. ᓴᓂᕐᕙᐃᓯᒪᓂᖅ ᓄᓇᒥᒃ ᑕᖃᐃᖅᓯᕕᒃᓴᓄᑦ ᐅᕝᕙᓘᓐᓃᑦ ᓂᕈᐊᖅᓯᓂᕐᒧᑦ ᓄᓇᓂᒃ 
ᑲᔾᔮᕆᐊᖅᑐᕕᒃᓴᖃᕐᕕᒃᓴᓂᒃ, ᑲᑎᒪᔩᑦ ᐃᓱᒪᒋᒋᐊᖅᓯᒪᓂᐊᖅᑕᖏᑦ ᐊᑐᓕᖁᔨᔾᔪᑎᓕᐊᖑᓯᒪᔪᑦ 
ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕇᑦ, ᐊᓐᖑᑎᑎᑕᐅᒋᐊᖅᓯᒪᓂᖏᑎᒍᑦ. 

ᑕᖃᐃᖅᓯᕐᕖᑦ 

4. ᑲᑎᒪᔩᑦ ᓴᓂᕐᕙᐃᓯᒪᓂᐊᖅᑐᑦ ᐊᑐᖅᑕᐅᖏᑦᑐᒥᒃ ᑭᒡᓕᓕᐊᖑᓯᒪᔪᒥᒃ ᐊᒃᑐᐊᔪᒥᒃ ᔫᒥ 
ᐃᓕᓐᓂᐊᕕᖕᓄᑦ (ᓄᓇᖓ 824, ᐸᕐᓇᐅᑦ 2104) ᑐᒃᓯᕋᐅᑎᒧᑦ ᐳᐃᔾᔪᕋᕐᕕᓕᐅᕐᕕᐅᔪᒪᔪᒥ 
ᓇᓗᓇᐃᖅᑕᐅᓯᒪᔪᖅ ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑎᒻᒪᕆᓐᓂ, ᑭᓯᐊᓂ ᐊᓯᐊᓂᒃ ᓄᓇᒥᒃ 
ᐊᖏᖅᑕᐅᔪᖃᕐᓂᖅᐸᑦ. 

5. ᓄᑖᖅ ᐊᖏᕐᕋᖃᕐᕕᒃᓴᓕᐅᕐᕕᒃᓴᑦ ᒥᑦᓯᑎᓐᓂᐅᖏᑦᑐᖅ 100 ᑭᑉᐹᕆᑦᑐᑦ ᒦᑕᑦ “ᐱᓱᒋᐅᕐᓂᕐᓄᑦ 
ᐱᐊᕋᕐᓄᑦ ᐃᓂᑦᓴᑦ” ᐊᒻᒪᓗ ᐅᓪᓚᑦᓴᕋᕐᓗᓂ ᐱᓐᖑᐊᕕᒃᓴᓖᑦ ᑕᖃᐃᖅᓯᕐᕖᑦ 30-ᓄᑦ ᐊᖏᕐᕋᓄᑦ 
ᓈᖕᒪᒋᐊᖅᓯᒪᔪᑦ. ᐃᓂᒋᓂᐊᖅᑕᖓ ᐋᖅᑭᑦᑕᐅᓯᒪᓂᐊᖅᑐᖅ ᐊᒻᒪᓗ ᐃᓂᖃᖅᑎᑕᐅᓂᐊᖅᑐᑦ 
ᐊᑐᕋᑦᓴᐅᖁᓪᓗᒋᑦ: 

ᑕᖃᐃᖅᓯᕐᕕᓕᐊᖑᓯᒪᔪᖅ 
ᐊᖏᓂᖓ 

a) ᑕᒪᕐᒥᒃ ᐊᖏᕐᕋᓖᑦ ᑕᒫᓂ ᓴᓇᕕᒃᓴᓕᐅᕐᕕᐅᓂᐊᖅᑐᒥᒃ 300 ᒦᑕᑦ ᐃᓗᐊᓃᖁᓪᓗᒋᑦ 
“ᐱᓱᒋᐅᕐᓂᕐᓄᑦ ᐱᐊᕋᕐᓄᑦ ᐃᓂᒋᔭᐅᔪᒥ (ᐅᓪᓚᑦᓴᕋᕐᕕᒃᓴᖅ ᐊᒻᒪᓗ ᐋᖅᑭᑦᑕᐅᓯᒪᔪᑦ 
ᑐᕌᖓᑎᑕᐅᓪᓗᑎᒃ ᓄᑕᖅᑲᓄᑦ ᑕᓪᓕᒪᓂᒃ ᐅᑭᐅᓕᓐᓄᑦ ᒥᑦᓯᑎᓐᓂᓗ). ᐱᓱᓪᓗᓂ 
“ᐱᓱᒋᐅᕐᓂᕐᓄᑦ ᐱᐊᕋᕐᓄᑦ ᐃᓂᒋᔭᐅᔪᒧᑦ” ᐊᖅᑯᑎ ᑭᐱᓪᓗᐊᕐᓗᒍ ᐃᑳᕆᐊᖃᕐᖢᒍ 
ᐊᖅᑯᑎᓪᓗᐊᑕᕆᔭᐅᔪᖅ ᐊᒻᒪᓗ ᑕᒪᐅᓈᖓᓐᖏᑎᑕᐅᓗᓂ, ᐊᔪᕐᓇᖏᓐᓂᓕᒫᖓᒍᑦ, 
ᐃᑳᕆᐊᖃᕐᓂᖅ ᑭᐱᓪᓗᐊᕐᓗᒍ ᐅᖓᒻᒧᐃᓐᓇᖅ ᐊᑐᕆᐊᓕᐊᖑᓯᒪᔪᖅ; 

b) ᐃᓄᓕᒫᖏᑦ ᓴᓇᕕᐅᕙᓪᓕᐊᔪᖅ ᐃᓗᐊᓃᓪᓗᑎᒃ 750 ᒦᑕ ᓴᓂᓪᓕᕇᓄᑦ 
ᑕᖃᐃᖅᓯᕐᕕᐅᓂᐊᖅᑐᖅ ᓱᕈᓯᐸᐅᔭᐅᓂᖅᓴᓄᑦ ᐊᒻᒪᓗ ᒪᒃᑯᑦᓯᕙᓪᓕᐊᔪᓄᑦ, ᑕᒫᓃᖃᑕᐅᓗᓂ 
ᐱᓐᖑᐊᕐᕕᒃ/ᓯᓱᕋᕐᕕᒃ, ᐊᓐᓂᑭᑦᑐᕐᕕᒃ ᐅᕝᕙᓘᓐᓃᑦ ᐊᖅᓴᕐᕕᒃ, ᐊᒻᒪᓗ ᐱᓐᖑᐊᕐᕕᖕᒥ 
ᓇᑉᐸᖅᑕᐅᓯᒪᔪᒥᒃ ᑕᒫᓃᑦᑐᖃᒃᑲᓂᕐᒥᓗᓂ. ᐃᓱᒪᒋᔭᐅᒋᐊᖅᓯᒪᓗᓂ ᐊᐅᔭᒃᑯᑦ 
ᐊᑐᖅᑕᐅᖃᑦᑕᕋᔭᕐᓂᖓ (ᓲᕐᓗ ᕚᔅᑲᑦᕚᖅᑐᓄᑦ) ᐊᒻᒪᓗ ᐅᑭᐅᒃᑯᑦ 
ᐊᓐᓂᑭᑦᑐᕐᕕᓕᐅᖅᓯᒪᒍᓐᓇᕐᒥᓗᓂ. 

c) ᐊᖏᓂᖓ ᐊᒻᒪᓗ ᓇᓃᓐᓂᐊᕐᓂᖓ ““ᐱᓱᒋᐅᕐᓂᕐᓄᑦ ᐱᐊᕋᕐᓄᑦ ᐃᓂᑦᓴᑦ” ᐊᒻᒪᓗ 
ᓴᓂᓪᓕᕇᓄᑦ ᑕᖃᐃᖅᓯᕐᕖᑦ ᐊᑦᑐᐊᔭᖏᓐᓄᑦ ᐊᖏᕐᕋᖃᕐᕕᐅᔪᑦ ᐸᕝᕕᓴᑦᑕᐅᓇᓐᖏᑦᑐᒦᓪᓗᓂ. 

d) ᓄᑖᑦ ᑕᖃᐃᖅᓯᕐᕖᑦ ᐃᓚᓕᐅᔾᔭᐅᓯᒪᔪᓐᓇᓂᐊᖅᑐᑦ ᐃᓕᓐᓂᐊᕐᕖᑦ ᓄᓇᖁᑎᖏᓐᓄᑦ 
ᐅᕝᕙᓘᓐᓃᑦ ᓄᓇᖏᓐᓂ ᐊᓯᖏᓐᓅᖓᔪᓂ ᓄᓇᓕᖕᓂ ᐅᕝᕙᓘᓐᓃᑦ ᐃᓪᓗᓕᐊᖑᓯᒪᔪᓄᑦ 
ᐊᑐᖅᑕᐅᔪᓂ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 48 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

6. ᑲᑎᒪᔩᑦ ᑎᒍᓯᓇᓱᐊᕐᓂᐊᖅᑐᑦ ᐅᕝᕙᓘᓐᓃᑦ ᑐᕌᖓᑎᑦᓯᓗᑎᒃ ᓄᑖᓂᒃ ᓄᓇᓂᒃ “ᐱᓱᒋᐅᕐᓂᕐᓄᑦ 
ᐱᐊᕋᕐᓄᑦ ᐃᓂᑦᓴᑦ” ᐊᒻᒪᓗ ᓴᓂᓪᓕᕇᓄᑦ ᑕᖃᐃᖅᓯᕕᒃᓴᓂ ᐱᔨᑦᓯᕋᐅᑎᖃᓐᖏᓗᐊᖅᑐᓄᑦ 
ᐊᑐᖅᑕᐅᖃᑦᑕᓲᓄᑦ ᓴᓂᓪᓕᕇᓄᑦ (ᑕᒪᒃᑯᐊ “30-ᓂᒃ ᐊᖏᕐᕋᖃᕐᕕᖃᖅᑐᓂ” ᐊᑐᖅᑕᐅᖃᑦᑕᓲᖅ 
ᐊᑐᐊᒐᖅ 5 ᑎᑭᐅᑎᔭᐅᓯᒪᓐᖏᑦᑐᖅ) ᐅᕝᕙᓘᓐᓃᑦ ᓴᓇᕕᐅᒃᑲᓂᖅᐸᓪᓕᐊᔪᓂ ᓄᓇᓂ.  

ᓄᑖᑦ ᑕᖃᐃᖅᓯᕐᕖᑦ 
ᐱᔨᑦᓯᕋᐅᑎᓕᕐᕕᐅᓯᒪᓐᖏ
ᑦᑐᓂ 

7. ᑲᑎᒪᔩᑦ ᐃᓱᒪᒋᒋᐊᕐᓂᐊᖅᑕᖏᑦ ᑖᒃᑯᐊ ᓴᓇᒻᒪᒋᓂᐊᖅᑕᖓᓄᑦ ᐱᓐᖑᐊᕐᕖᑦ / ᓯᓱᕋᕐᕖᑦ: 
ᓴᓇᒻᒪᖏᑦ ᐱᓐᖑᐊᕐᕖᑦ 
(ᓯᓱᕋᕐᕖᑦ) a) ᐆᒻᒪᖅᑯᑎᓄᑦ ᑲᓱᖅᓯᑎᓯᓯᒪᒍᑕᐅᒍᓐᓇᕐᓗᓂ ᓈᖕᒪᑦᓯᐊᖅᑐᒥᒃ ᖃᐅᒻᒪᖅᑯᑎᖃᑦᓯᐊᖁᓪᓗᒍ 

ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᕆᐊᓕᖕᓂᒃ. 

b) ᐊᐱᓗᐊᖃᑦᑕᖏᓐᓂᖅᓴᐅᔪᓃᓪᓗᓂ ᐊᒻᒪᓗ ᖃᖓᐅᓕᕋᐃᒻᒪᑦ ᐊᕐᕌᒍᒥ 
ᐊᓄᕆᑦᑐᓗᐊᖃᑦᑕᓲᒦᓐᖏᓪᓗᓂ ᐊᑲᕐᕆᔮᖁᓪᓗᒋᑦ ᐊᑐᖃᑦᑕᖅᑐᑦ. 

c) ᐋᖅᑭᒋᐊᖅᑕᐅᓯᒪᓂᖓᓄᑦ ᓄᓇᖓᑕ ᐊᒻᒪᓗ ᐊᖏᔫᑎᓂᒃ ᕿᔪᓐᓂᒃ ᐅᕝᕙᓘᓐᓃᑦ ᐅᔭᖅᑲᓂᒃ 
ᓄᓇᖓ ᐋᖅᑭᑦᓱᐃᕕᐅᓯᒪᓗᓂ ᓯᓱᕋᕐᕕᒃᓴᓂ ᐊᒻᒪᓗ ᐋᖅᑭᑦᓯᒪᐅᑎᒃᓴᓂᒃ ᑕᖃᐃᖅᓯᕐᕕᖕᒧᑦ 
ᐊᒻᒪᓗ ᐊᐅᓚᓂᕆᖃᑦᑕᓂᐊᖅᑕᖏᓐᓄᑦ. 

d) ᓴᓇᓐᖑᐊᖅᓯᒪᔪᖃᐅᕐᓗᓂ, ᓲᕐᓗ ᕿᔪᓐᓂᒃ, ᐅᐸᒍᒥᓇᕈᑎᒃᓴᖏᓐᓂᒃ ᐊᐱᑎᖃᕐᓂᐅᔪᑦ ᐊᒻᒪᓗ 
ᐋᖅᑭᐅᒪᒍᑕᐅᔪᓐᓇᖅᑐᓂᒃ.  

 
ᓇᑭᓐᖔᖅᓯᒪᓂᖓ: ᓄᓇᓕᐅᑉ ᕿᑎᐊᓄᑦ ᐊᐃᑉᐸᕈᑕᖓ ᐸᕐᓇᐅᑎ, 1998 

 

ᕿᒻᒥᕐᓄᑦ ᑕᖃᐃᖅᓯᕐᕖᑦ 8. ᑲᑎᒪᔩᑦ ᐃᓱᒪᒋᒋᐊᕐᓂᐊᖅᑕᖓ ᐋᖅᑮᓂᖅ “ᕿᒻᒥᕐᓄᑦ ᑕᖃᐃᖅᓯᕕᖕᓂᒃ” ᓇᓗᓇᐃᖅᑕᐅᓯᒪᔪᓂᒃ 
ᑖᒃᑯᓄᓐᖓᖓᓇᔭᖅᑐᓂᒃ, ᒥᑭᔫᑎᓂᒃ ᓴᐃᒍᓕᖅᓯᒪᔪᓂᒃ ᕿᒻᒥᕐᓄᑦ ᒫᓂᖅᑭᕕᒃᓴᓂᒃ 
ᑕᓯᒍᐊᖅᑕᐅᖏᓪᓗᑎᒃ. ᕿᒻᒥᕐᓄᑦ ᑕᖃᐃᖅᓯᕐᕕᒃ ᑕᒫᓃᒍᓐᓇᖅᑐᖅ ᓴᓂᓪᓕᕇᓄᑦ ᑕᖃᐃᖅᓯᕕᖕᓂ, 
ᑭᓯᐊᓂ ᑕᒫᓂᐅᓐᖏᑦᑐᖅ “ᐱᓱᒋᐅᕐᓂᕐᓄᑦ ᐱᐊᕋᕐᓄᑦ ᐃᓂᒋᔭᐅᔪᒥ”. 

ᐃᒐᒋᐊᖅᑐᕐᕖᑦ/ᓂᕆᔭᖅᑐ
ᕐᕖᑦ 

9. ᑲᑎᒪᔩᑦ ᓇᓗᓇᐃᖅᓯᓂᐊᖅᑐᑦ ᐊᒻᒪᓗ ᓴᐳᔾᔨᓯᒪᓗᑎᒃ ᓄᓇᓂᒃ ᐃᓕᓴᕆᔭᐅᓯᒪᔾᔪᑎᓕᓐᓂᒃ 
ᑕᑯᑦᓴᐅᒋᐊᓕᖕᓂᒃ ᐅᕝᕙᓘᓐᓃᑦ ᐊᒃᑐᐊᔪᓂᒃ ᐃᒪᕐᒧᑦ ᑲᔾᔮᕆᐊᖅᑐᕐᕕᐅᔪᓐᓇᕋᔭᖅᑐᓂ ᐊᒻᒪᓗ 
ᐊᑲᕐᕆᔮᕐᓗᑎᒃ ᓂᕆᔭᖅᑐᕐᕕᐅᔪᓐᓇᖅᑐᓂ. 

10. ᑲᑎᒪᔩᑦ ᖃᐅᔨᓴᕐᓂᐊᖅᑐᑦ ᖃᓄᖅᑑᕆᐊᒃᑲᓐᓂᐅᑎᒃᓴᓂᒃ ᓄᑦᑎᕆᓂᕐᒥᒃ ᐊᓇᐅᓐᖑᐊᕕᖕᒥᒃ North 
40-ᒥᒃ ᐱᓕᕆᕝᕕᔾᔪᐊᓅᖓᔪᒥᒃ ᓄᓇᖓᓂᒃ ᓄᑖᒧᑦ, ᐊᑐᐃᓐᓇᐅᓂᖅᓴᒨᖅᑕᐅᓗᓂ. ᓄᒃᑎᖅᑕᐅᓂᖓ 

ᐊᓇᐅᓐᖑᐊᕐᕕᐅᑉ 
11. ᑲᑎᒪᔩᑦ ᐃᓱᒪᒋᐊᖅᓯᒪᔭᕆᐊᓖᑦ ᒪᒃᑯᑐᒃᑯᕕᒃᓴᐅᑲᓐᓂᕋᔭᖅᑐᒥᒃ ᓄᓇᓕᐅᑉ ᕿᑎᐊᓂ 

ᐊᑐᐃᓐᓇᐅᓂᖅᓴᐅᓇᔭᖅᑐᒥᒃ ᒪᒃᑯᑦᑐᓄᑦ ᑕᒫᓃᒥᐅᓄᑦ ᓄᓇᖓᓂ ᐊᒻᒪᓗ ᐊᕙᑖᓃᑦᑐᓄᑦ 
ᓴᓂᓪᓕᕇᓄᑦ. 

 

5.8 ᐃᑦᑕᕐᓂᓴᖃᕐᕕᐅᔪᑦ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐃᑲᔫᑎᒃᓴᑦ 

ᐃᓕᖅᑯᓯᕐᒧᑦ ᐊᒻᒪᓗ ᐃᓅᓯᕐᒧᑦ ᐊᑐᖅᑕᐅᖃᑦᑕᖅᓯᒪᔪᑐᖃᑦ ᐱᖅᑯᓯᕐᒥᑎᒍᑦ ᑐᖅᑲᑕᕐᕕᐅᔪᑦ ᐊᑐᐊᒐᓂ 
ᐊᑐᐊᖅᓯᔾᔪᑎᒃᓴᓄᑦ ᓄᓇᒥᒃ ᐊᑐᕐᓂᕐᒧᑦ ᐃᓱᒪᓕᐅᕈᑕᐅᔪᓂ ᓄᓇᕗᒻᒥ. ᓄᓇᓕᐸᐅᔭᒃᑯᑦ ᐃᓕᓴᖅᓯᓯᒪᔪᑦ 
ᐱᖕᒪᕆᐅᓂᖓᓂᒃ ᐃᖃᓗᖕᓂ ᐊᑐᖅᑕᐅᒻᒪᕆᐅᓪᓗᓂ ᐅᕙᑦᓯᐊᕈᕐᓂᓴᐃᑦ ᐊᒻᒪᓗ ᐃᓕᖅᑯᓯᕐᒨᖓᔪᓂᒃ 
ᐊᑐᕋᑦᓴᓂᒃ. ᐃᓕᖅᑯᓯᕐᒨᖓᔪᑦ ᐊᑐᕋᑦᓴᐅᓂᕋᖅᑕᐅᔪᑦ “ᓇᓂᑐᐃᓐᓈᖅᑐᑦ ᓄᓇᑦ, ᐱᖁᑏᑦ, ᓇᑉᐸᖅᑕᐅᓯᒪᔪᑦ 

ᐅᕝᕙᓘᓐᓃᑦ ᓄᓇᖓ ᐱᖕᒪᕆᐅᓂᖃᖅᑐᖅ ᐃᓄᖏᓐᓄᑦ ᓄᓇᓕᖕᓂ ᐅᕝᕙᓘᓐᓃᑦ ᐃᓕᖅᑯᓯᖏᓐᓂᑦ”.1  
ᐃᓚᒋᔭᐅᓪᓗᑎᒃ ᑖᒃᑯᓄᖓ, ᑖᒃᑯᑑᓐᖏᑦᑑᒐᓗᐊᑦ, ᐃᑦᑕᕐᓂᓴᖃᕐᕕᐅᔪᑦ, ᐃᓕᖅᑯᓯᕐᒨᖓᔪᑦ 
ᐃᓗᕕᖅᑕᐅᓯᒪᕕᐅᔪᓪᓗ, ᐃᓪᓗᕕᓂᖅᑕᓖᑦ ᐊᒻᒪᓗ ᓇᑉᐸᖅᑕᐅᓯᒪᔪᕕᓂᕐᓂᒃ ᐊᒥᐊᒃᑯᑦ ᐅᕙᑦᓯᐊᕈᕐᓂᓴᑦ 
ᐊᒻᒪᓗ ᓴᓇᒻᒪᖏᑎᒍᑦ ᐱᖕᒪᕆᐅᔪᖁᑎᒋᔭᐅᔪᑦ, ᐊᒻᒪᓗ ᐊᕕᑦᑐᖅᓯᒪᓂᐅᔪᑦ ᐅᕝᕙᓘᓐᓃᑦ ᓄᓇᑦ 
ᐅᕙᑦᓯᐊᕈᕐᓂᓴᐅᓂᖏᓐᓄᑦ ᐅᐸᒍᒥᓇᖅᑐᑦ ᐊᒻᒪᓗ ᑲᔾᔮᓇᖅᑐᑦ. ᓴᓇᔭᐅᔪᑦ ᓲᕐᓗ ᐊᖅᑯᓯᐅᕐᕕᐅᔪᑦ, 
ᐃᓪᓗᓕᐅᕐᕕᐅᔪᑦ, ᑮᓇᐅᔭᓕᐅᕋᓱᐊᕐᕕᖕᓄᑦ ᐊᐅᓚᑦᓯᕕᐅᔪᑦ, ᑭᓈᓗᖕᓄᑦ ᑯᕕᖅᑕᕐᕕᒃ ᐊᒻᒪᓗ ᐊᑦᓯᕕᖕᒥ 
ᓴᓗᒻᒪᖅᓴᐃᔾᔪᑏᑦ, ᐊᓪᓛᑦ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ ᐱᓐᖑᐊᖅᑐᓕᕆᓂᕐᒧᑦ ᐋᖅᑭᑦᓯᒪᔭᐅᔪᑦ 
ᓱᕋᐃᕙᓪᓕᐊᒍᓐᓇᕐᒪᑕ ᐅᕝᕙᓘᓐᓃᑦ ᓱᕋᒍᑕᐅᓗᑎᒃ ᐃᓕᖅᑯᓯᒃᑯᑦ ᐊᑐᖅᑕᐅᓲᓂᒃ. 
 
ᐅᕙᑦᓯᐊᕈᕐᓂᓴᕐᓄᑦ ᐊᑐᖅᑕᐅᖃᑦᑕᓲᖑᔪᑦ ᐃᓚᒋᔭᐅᓪᓗᑎᒃ ᐊᕙᖕᒧᓕᖓᓂᖅᓴᓂ ᓇᓗᓇᐃᖅᑕᐅᓯᒪᔾᔪᑎᓂ 
ᐃᓕᖅᑯᓯᕐᒨᖓᔪᓂ ᐊᑐᖅᑕᐅᖃᑦᑕᖅᑐᓂ; ᓄᓇᓅᖓᔪᑦ, ᐃᑦᑕᕐᓂᓴᕐᓄᑦ, ᐅᕝᕙᓘᓐᓃᑦ ᐱᖁᑎᕕᓂᕐᓅᖓᔪᑦ 
ᕿᒪᒃᑲᑯᓄᑦ 50-ᓂᒃ ᐅᑭᐅᓂᒃ ᐅᖓᑖᓂᓘᓐᓃᑦ. ᐅᓂᒃᑳᓕᐊᖑᓯᒪᔪᖅ ᓴᖅᑭᖅᑕᐅᓯᒪᓪᓗᓂ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᑦᑕᕐᓂᓴᖅᑕᓖᑦ ᓈᓴᖅᑕᐅᓯᒪᓂᖏᑦ ᐊᒻᒪᓗ ᖃᐅᔨᓴᖅᑕᐅᓯᒪᓂᖏᑦ (1999), 
ᐊᑐᖁᔨᔾᔪᑕᐅᔪᖅ ᑕᒪᐃᓐᓂᒃ ᓴᓇᕕᐅᔪᒪᔪᓂ ᐃᓚᒋᔭᐅᓪᓗᑎᒃ ᕿᒥᕐᕈᓇᑦᑕᐅᓂᖓ ᐃᑦᑕᕐᓂᓴᖅᑕᖃᕐᓂᖓᓂᒃ 
ᖃᐅᔨᒪᔭᐅᔪᖅ ᑕᒪᒃᑯᓂᖓ ᓄᓇᓂᒃ ᖃᐅᔨᓴᕐᓂᐅᔪᑦ ᐊᒻᒪᓗ ᖃᐅᔨᓇᓱᐊᕐᕕᐅᔪᑦ ᐱᐊᓂᒃᑕᐅᖁᓪᓗᒋᑦ 
ᐊᐅᓚᔾᔭᐃᒋᐊᖅᑐᖃᓐᖏᓐᓂᖓᓂ. ᒪᓕᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑦ, ᐃᑦᑕᕐᓂᓴᕐᕕᐅᔪᑦ ᓄᓇᑦ 
ᐋᖅᑭᑦᓯᒪᔭᐅᓐᖏᑦᑐᑦ ᑐᑭᓯᑎᑦᓯᒋᐊᕈᑎᓂ ᓇᓂᑐᐃᓐᓇᖅ ᑖᒃᑯᓇᓂ ᐸᕐᓇᐅᑎᓂ, ᓴᐳᔾᔭᐅᓯᒪᒍᑎᒃᓴᖏᓐᓄᑦ 
ᐸᕝᕕᓵᖑᖁᓇᖏᑦ ᓱᖁᑎᒋᔭᐅᓐᖏᓪᓗᑎᒃ ᐊᒻᒪᓗ / ᐅᕝᕙᓘᓐᓃᑦ ᐃᑦᑕᕐᓂᓴᓂᒃ ᐱᐅᒃᑯᑎᕕᓂᕐᓂᒃ 
ᐊᔾᔨᐅᓕᐅᖅᑕᐅᔪᖃᖁᓇᒍ ᑲᐃᒻᒥᖅᑕᐅᔪᓂᒃ. 
 
ᐊᑐᐊᒐᓕᐅᖅᓯᒪᓂᖅ ᓇᓗᓇᐃᖅᓯᔾᔪᑎᑦᓴᓂᒃ ᐊᒻᒪᓗ ᓴᐳᔾᔨᓯᒪᔾᔪᑎᒃᓴᓂᒃ ᐱᖕᒪᕆᖕᓂᒃ ᐃᓕᖅᑯᓯᕐᒨᖓᔪᓂᒃ 
ᐊᑐᕋᑦᓴᐅᔪᓂᒃ, ᐱᖃᑕᐅᑎᓐᓇᒋᑦ ᐃᑦᑕᕐᓂᓴᖃᕐᕕᐅᔪᑦ ᓄᓇᑦ, ᑕᕝᕙᓃᑦᑐᑦ ᐊᕕᑦᑐᖅᓯᒪᓂᖓᓂ 5.8.1 
ᐊᒻᒪᓗ ᓇᓗᓇᐃᖅᑕᐅᓯᒪᓪᓗᑎᒃ ᑐᑭᓯᑎᑦᓯᒋᐊᕈᒻᒥ B. 
 
ᐊᑐᐊᒐᑦ: 
 

1. ᑲᑎᒪᔩᑦ ᐃᓄᖕᓂᒃ ᐃᓚᐅᖁᔩᓐᓇᓂᐊᖅᑐᖅ ᓇᓗᓇᐃᖅᑐᐃᑎᓪᓗᒋᑦ, ᓴᐳᔾᔨᓯᓇᓱᐊᕈᑎᒃᓴᓂᒃ,  
ᓴᐳᒻᒥᑦᓯᔾᔪᑎᒃᓴᓂᒃ, ᓴᓗᒻᒪᖅᓴᐃᓂᕐᒥᒃ ᐃᓐᓂᕆᓚᐅᖅᑕᖓᓄᑦ ᐅᑎᖅᑎᑦᓯᕙᓪᓕᐊᑎᓪᓗᒋᑦ, 
ᐋᖅᑭᐅᒪᑎᑦᓯᔾᔪᑎᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐃᓕᖅᑯᓯᕐᒨᖓᔪᓂᒃ ᐱᖅᑯᓯᕆᖃᑦᑕᖅᓯᒪᔭᕐᒥᒍᑦ 
ᐊᑐᖃᑦᑕᖅᓯᒪᔭᑐᖃᒥᓂᒃ. 

2. ᑎᑎᕋᖅᑕᐅᓯᒪᔪᑦ ᐃᓕᖅᑯᓯᕐᒨᖓᔪᑦ ᐊᑐᖅᑕᐅᖃᑦᑕᖅᑐᑦ ᐃᓄᖃᕐᓂᐅᔪᓂ ᑭᒡᓕᓕᐊᖑᓯᒪᔪᓂ 
ᓇᓗᓇᐃᖅᑕᐅᓯᒪᓗᑎᒃ ᐃᓕᖅᑯᓯᕐᒨᖓᓂᖏᑦ ᐱᖅᑯᓯᕆᖃᑦᑕᖅᓯᒪᔭᕐᒥᒍᑦ ᓇᓗᓇᐃᒃᑯᓯᖅᓯᓯᒪᓗᑎᒃ 
ᑐᑭᓯᑎᑦᓯᒋᐊᕈᒻᒥ B ᑖᒃᑯᓇᓂ ᐸᕐᓇᐅᑎᓂ. ᐊᑐᖅᑕᐅᖃᑦᑕᖅᑐᑦ ᑎᑎᕋᖅᑕᐅᕙᓪᓕᖃᓯᐅᑎᑎᓪᓗᒋᑦ, 
ᓇᓗᓇᐃᖅᑕᐅᓯᒪᓂᖓᖅᑐᑦ ᓇᓕᑐᐃᓐᓇᖏᓐᓂᒃ ᑐᑭᓯᑎᑦᓯᒋᐊᕈᑏᓐᓂ A ᐅᕝᕙᓘᓐᓃᑦ B 
ᐋᖅᑭᒋᐊᖅᑕᐅᓗᑎᒃ ᑖᒃᑯᐊ ᐸᕐᓇᐅᑎᑦ. 

3. ᓄᓇᓕᐸᐅᔭᒃᑯᑦ ᑲᒪᒋᐊᓕᒃ ᓄᓇᓖᑦ ᓄᓇᓐᖑᐊᓕᐅᖅᑕᐅᓂᖏᓐᓂᒃ ᓇᓗᓇᐃᖅᑐᐃᓗᑎᒃ ᑕᒪᐃᓐᓂᒃ 
ᐅᔾᔨᕐᓇᕐᓂᕆᓗᐊᖅᑕᖏᓐᓂᒃ ᐃᓕᖅᑯᓯᒃᑯᑦ ᐊᑐᖅᑕᐅᖃᑦᑕᖅᑐᓂᒃ ᓄᓇᓂᒃ. ᓄᓇᓐᖑᐊᓕᐊᖑᔪᖅ 
ᑐᓴᕆᐊᕈᑕᐅᓗᓂ ᐃᓚᒋᓗᓂᐅᒃ ᐊᖏᕈᑕᐅᔭᕆᐊᖃᕐᓂᖓᓄᑦ ᐊᐅᓚᑕᐅᓂᖓᑕ ᓇᓕᑐᐃᓐᓇᖏᓐᓄᑦ 
ᓴᓇᔪᒪᔪᑦ ᑐᒃᓯᕋᐅᑎᓕᐊᕆᓯᒪᔭᖏᓐᓄᑦ, ᐊᑦᑐᐃᓂᖃᓗᐊᖁᓇᒍ ᐊᑲᐅᓐᖏᓪᓕᐅᕈᑕᐅᓇᔭᖅᑐᓂᒃ 
ᐊᒻᒪᓗ, ᐊᔪᕐᓇᖏᑉᐸᑦ, ᐱᕚᓪᓕᕈᑎᒃᓴᖓᓄᑦ ᓄᓇᐅᑉ. ᓯᕗᓪᓕᐸᐅᔾᔭᐅᔭᕆᐊᓖᑦ ᓄᓇᑦ 
ᐃᓄᖃᕐᓂᐅᔪᓂ ᑭᒡᓕᓕᐊᖑᓯᒪᔪᒥ. 

4. ᑕᒪᕐᒥᒃ ᓄᑖᑦ ᓴᓇᕕᐅᔪᒪᔪᑦ ᐊᖏᖅᑕᐅᓯᒪᓗᑎᒃ ᐊᑐᐊᒐᖅᑎᒍᑦ ᑖᒃᑯᓇᓂ ᐸᕐᓇᐅᑎᓂ 
ᐃᑉᐱᒍᓱᑦᓯᐊᕆᐊᓖᑦ ᐃᓕᖅᑯᓯᕐᒨᖓᔪᓂᒃ ᐊᑐᕋᑦᓴᓂᒃ ᐊᒻᒪᓗ, ᐊᔪᕐᓇᖏᑉᐸᑦ, ᐃᓚᓕᐅᑎᓗᒋᑦ 
ᓄᑖᓄᑦ ᓴᓇᕕᐅᓂᐊᖅᑐᓄᑦ ᐸᕐᓇᐅᑎᓄᑦ. 

5. ᑕᒪᕐᒥᒃ ᓄᑕᑦ ᓴᓇᕕᐅᔪᑦ ᐸᕐᓇᑕᐅᓂᐊᖅᑐᑦ ᓴᐳᔾᔭᐅᓯᒪᔾᔪᑕᐅᓗᑎᒃ ᐊᒻᒪᓗ ᐱᕚᓪᓕᕈᑎᒃᓴᓂᒃ 
ᐃᓗᓕᖏᓐᓂᒃ ᐃᓕᖅᑯᓯᕐᒨᖓᔪᓂᒃ ᐊᑐᕋᑦᓴᐅᔪᓂᒃ. 

6. ᑕᒪᒃᑮᒃ ᐱᖅᑯᓯᒃᑰᖓᔪᑦ ᐊᒻᒪᓗ ᐅᓪᓗᒥᓯᐅᑎᓂ ᐊᖅᑯᑎᒋᔭᐅᕙᑦᑐᑦ ᓄᓇᒧᑦ ᐊᒻᒪᓗ ᑕᕆᐅᕐᒧᑦ 
ᐃᓕᓴᕆᔭᐅᓯᒪᓂᐊᖅᐳᑦ ᐱᖕᒪᕆᐅᓂᖏᓐᓂᒃ ᐃᓕᖅᑯᓯᕐᒧᑦ ᐊᑐᖅᑕᐅᖃᑦᑕᕐᓂᖏᓐᓄᑦ; 
ᓴᐳᔾᔭᐅᓯᒪᓗᑎᒃ ᓇᓗᓇᐃᖅᑕᐅᓯᒪᓂᖓᒍᑦ ᐊᑐᐊᒐᕐᓂ ᐊᕕᑦᑐᖅᓯᒪᓂᖓᓂ 5.6. 

                                                      
1 ᐃᑦᑕᕐᓂᓴᖅᑕᓕᓐᓂᒃ ᓄᓇᓂᒃ ᖃᐅᔨᓴᕐᓂᖅ ᐊᒻᒪᓗ ᖃᐅᔨᓇᓱᐊᕐᓂᖅ: ᑭᖑᓪᓕᖅᐹᖅᓯᐅᑦ ᐅᓂᒃᑳᖅ (ᖃᐅᔨᒪᔨᑕᑦ Timescapes) 

ᐃᓄᐃᑦ 
ᐃᓚᐅᑎᑕᐅᒋᐊᖃᕐᓂᖏᑦ 

ᓄᓇᓐᖑᐊᒨᖅᑲᐃᓂᖅ 
ᐃᓕᖅᑯᓯᒃᑯᑦ 
ᐊᑐᖅᑕᐅᖃᑦᑕᖅᑐᑦ 

ᓄᑖᖅ ᓴᓇᔭᐅᔪᖅ 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

7. ᑲᑎᒪᔩᑦ ᐃᒪᐃᒍᓐᓇᖅᑐᑦ, ᒪᓕᒐᕋᓛᒃᑯᑦ ᐊᕕᑦᑐᖅᓯᒪᓂᖓ 106 ᓄᓇᓕᐸᐅᔭᑦ, ᑕᐅᓐ ᐊᒻᒪᓗ 
ᕕᓕᔾᔩᑦ ᐱᖁᔭᖓᓂ, ᐋᖅᑭᒋᐊᖅᓯᒪᑎᓪᓗᒋᑦ: 

a) ᓇᓗᓇᐃᖅᓯᓗᑎᒃ ᓇᖕᒥᓂᖁᑎᒋᔭᐅᔪᓂᒃ ᐃᑦᑕᕐᓂᓴᐅᓂᕋᖅᑕᐅᔪᓂᒃ ᐅᕝᕙᓘᓐᓃᑦ 
ᓴᓇᒻᒪᖏᑎᒍᑦ ᐃᑦᑕᕐᓂᓴᐅᓂᖏᓐᓂᒃ ᐱᖕᒪᕆᐅᔪᖁᑎᒋᔭᐅᔪᑦ ᐅᕝᕙᓘᓐᓃᑦ 
ᑕᑯᓕᒪᓇᐃᓐᓂᖏᓐᓄᑦ; 

b) ᓇᓗᓇᐃᖅᓯᓗᑎᒃ ᓇᓕᑐᐃᓐᓇᖏᓐᓂᒃ ᓄᓇᒥ ᓄᓇᓂᓪᓘᓐᓃᑦ ᓄᓇᓕᐸᐅᔭᐅᑉ ᐃᓗᐊᓃᑦᑐᓂᒃ 
ᐃᓕᖅᑯᓯᕐᒨᖓᓂᖏᓐᓂᒃ ᐱᖅᑯᓯᕆᔭᐅᓯᒪᔪᒃᑯᑦ ᐊᑐᕋᑦᓴᐅᓂᖏᓐᓂᒃ. 

8. ᑲᑎᒪᔩᑦ ᐋᖅᑭᑦᓯᓂᐊᖅᐳᑦ ᐊᔾᔨᐅᔪᖁᑎᒃᓴᓂᒃ ᑎᒍᓯᓯᒪᓂᕐᒧᑦ ᐊᒻᒪᓗ ᓯᕗᓕᕐᓗᑎᒃ ᓄᓇᓕᖕᓂᒃ 
ᐋᖅᑭᑦᓱᐃᑎᓪᓗᒋᑦ ᐋᖅᑭᒋᐊᓕᖕᓂᒃ, ᐋᖅᑭᑦᓱᐃᕙᓪᓕᐊᓂᕐᒥᒃ, ᐱᕚᓪᓕᕈᑎᒃᓴᓂᒃ ᐊᒻᒪᓗ 
ᐋᖅᑭᐅᒪᒍᑎᒃᓴᓂᒃ ᐃᓕᖅᑯᓯᕐᒨᖓᔪᓂᒃ ᐊᑐᖅᑕᐅᖃᑦᑕᖅᑐᓂᒃ ᓇᖕᒥᓂᖁᑎᖏᓐᓂᒃ 
ᓄᓇᓕᐸᐅᔭᒃᑯᑦ. 

ᓄᓇᓕᐸᐅᔭᒃᑯᓐᓄᑦ-
ᓇᖕᒥᓂᖁᑎᒋᔭᐅᔪᑦ 
ᐊᑐᕋᑦᓴᑦ 

ᓄᓇᓕᐸᐅᔭᒃᑯᑦ 
ᐊᐅᓚᔾᔭᑦᓯᒪᔭᖏᑦ 

9. ᑲᑎᒪᔩᑦ ᐃᓚᒋᔭᐅᔪᓐᓇᖅᑐᑦ ᓴᐳᔾᔨᓯᒪᓇᓱᐊᕈᑕᐅᔪᓄᑦ ᐅᔾᔨᕐᓇᓗᐊᖅᑐᓂᒃ ᐃᓕᖅᑯᓯᕐᒨᖓᔪᓂᒃ 
ᐱᖅᑯᓯᑐᖃᕆᔭᐅᔪᓄᑦ ᐊᑐᖅᑕᐅᖃᑦᑕᖅᑐᓂᒃ ᑎᒍᓯᓂᒃᑯᑦ, ᐋᖅᑭᑦᓱᐃᓂᖅ, 
ᓂᐅᕕᐊᒃᓴᖃᒃᑲᓐᓂᕐᓂᖅ, ᑲᑐᔾᔨᖃᑎᒌᑦᑐᓄᑦ ᑮᓇᐅᔭᓕᐅᕋᓱᐊᕈᑎᓕᓐᓂᒃ ᐅᕝᕙᓘᓐᓃᑦ ᐊᓯᖏᑎᒍᑦ 
ᐃᓚᒋᔭᐅᓗᑎᒃ ᓯᕗᒧᐊᒍᑎᒃᓴᒥᒃ ᐃᑉᐱᓐᓂᕈᑕᐅᓴᕋᐃᑦᑐᓄᑦ ᓴᐳᔾᔨᓯᒪᓂᕐᒧᑦ, ᐋᖅᑭᒋᐊᕆᓂᕐᒧᑦ 
ᐅᕝᕙᓘᓐᓃᑦ ᐋᖅᑭᓱᐃᕙᓪᓕᐊᓂᕐᒧᑦ ᑕᒪᒃᑯᓂᖓ ᐊᑐᖅᑕᐅᖃᑦᑕᖅᑐᓂᒃ. 

10. ᑲᑎᒪᔩᑦ ᐊᑐᕈᓐᓴᖅᑐᑦ ᐊᑐᐃᓐᓇᐅᔪᓂᒃ ᒐᕙᒪᒃᑯᓐᓂ ᐅᕝᕙᓘᓐᓃᑦ ᒐᕙᒪᒃᑯᑎᒎᓐᖏᑦᑐᓂᒃ 
ᑮᓇᐅᔭᖅᑑᑎᒃᓴᓂᒃ ᐱᓕᕆᔾᔪᑎᒃᓴᐅᔪᓂᒃ ᐊᑐᓕᖅᑎᑕᐅᕙᓪᓕᐊᒍᑎᒃᓴᖏᓐᓂᒃ ᐃᓕᖅᑯᓯᒃᑯᑦ 
ᐱᖅᑯᓯᕆᔭᐅᔪᓂᒃ ᔭᒐᔾᔭᐃᖅᑎᑦᓯᓯᒪᒍᑎᒃᓴᓄᑦ ᐊᑐᐊᒐᕐᓂᒃ. ᓄᓇᓕᐸᐅᔭᒃᑯᑦ ᑲᑐᔾᔨᖃᑎᖃᕐᓗᑎᒃ 
ᐊᓯᖏᓐᓂᒃ ᒐᕙᒪᒃᑯᓃᓐᖔᖅᑐᓂᒃ, ᓇᖕᒥᓂᖅᓱᖅᑐᓂᒃ ᑎᒥᐅᔪᓂᒃ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᔭᒐᔾᔭᐃᑎᑦᓯᒍᑎᒃᓴᐅᔪᓂᒃ ᐱᖅᑯᓯᕆᔭᐅᔪᓄᑦ ᐸᕐᓇᐅᑎᓂᒃ ᐊᒻᒪᓗ ᐱᓕᕆᔾᔪᑎᒃᓴᓂᒃ ᑕᐃᒃᑯᓂᖓ 
ᖁᑦᓯᓂᑦᓴᒦᑦᑐᓂᒃ ᒐᕙᒪᓂ. 

11. ᑲᑎᒪᔩᑦ ᓂᐅᕐᕈᑎᖃᕐᕕᐅᔪᓐᓇᓂᐊᖅᑐᓂᒃ ᐊᑐᐃᓐᓇᐅᑎᑦᓯᓂᐊᖅᑐᑦ ᓴᓇᓐᖑᐊᒐᕐᓄᑦ ᐊᒻᒪᓗ 
ᐊᑭᓐᓇᕐᒥᐅᑕᕐᓄᑦ/ᑎᑎᖅᑐᒐᕐᓄᑦ ᑲᔪᓯᒃᑲᓐᓂᕈᑎᒃᓴᒥᒃ ᐃᓕᖅᑯᓯᐅᑉ ᓴᖅᑭᐅᒪᔭᐅᓂᖓᓄᑦ. 

5.8.1 ᐃᓕᖅᑯᓯᕐᒨᖓᔪᓄᑦ ᐃᑦᑕᕐᓂᓴᕐᓄᑦ ᓇᓗᓇᐃᒃᑯᑕᑦ 

ᓄᓇᓕᐸᐅᔭᒃᑯᑦ ᓱᖏᖅᓲᑎᖃᕐᓂᐊᖅᑐᑦ ᑐᓴᐅᒪᔾᔪᑎᒃᓴᓄᑦ ᑲᑎᖅᓱᖅᑕᐅᓯᒪᔪᓂᒃ ᓄᓇᓕᖕᓂ 
ᓄᓇᓐᖑᐊᓕᐊᖑᖃᑦᑕᖅᑐᓂᒃ, ᐊᓐᖑᑎᑎᑕᐅᒋᐊᕐᔫᒥᖃᑦᑕᕐᓗᑎᒃ, ᓇᓗᓇᐃᖅᓯᓯᒪᔾᔪᑎᒃᓴᓂᒃ 
ᐅᔾᔨᕐᓇᓗᐊᖅᑐᓂᒃ ᐃᓕᖅᑯᓯᕐᒨᖓᔪᓂᒃ ᓄᓇᓂᒃ ᐊᒻᒪᓗ ᓴᐳᔭᐅᓯᒪᓗᑎᒃ ᓱᕈᖅᑕᐅᕙᓪᓕᐊᖏᔾᔪᑎᒃᓴᓂᒃ 
ᓴᓇᕕᐅᑎᓪᓗᒋᑦ. ᐅᓄᖅᑐᑦ ᓄᓇᑦ ᓇᓗᓇᐃᖅᑕᐅᓚᐅᖅᑐᑦ ᐸᕐᓇᐅᑏᑦ ᐃᓄᖕᓂᒃ ᑐᓴᕆᐊᕈᑕᐅᑎᓪᓗᒋᑦ, 
ᐊᒻᒪᓗᑦᑕᐅᖅ ᓯᕗᓂᐊᓂ ᐸᕐᓇᑕᐅᕙᓪᓕᐊᑎᓪᓗᒋᑦ. ᐃᑦᑕᕐᓂᓴᖅᑕᓖᑦ ᓄᓇᑦ ᓇᓗᓇᐃᖅᑕᐅᑎᓐᓇᒋᑦ, ᑖᒃᑯᐊ 
ᓄᓇᑦ ᓇᓗᓇᐃᖅᑕᐅᓚᐅᖅᑐᑦ ᐃᓕᖅᑯᓯᒃᑯᑦ ᐱᖅᑯᓯᕆᔭᐅᔪᓅᖓᓂᖏᓐᓂᒃ ᓇᓗᓇᐃᒃᑯᓯᖅᑕᐅᓪᓗᑎᒃ 
ᑐᑭᓯᑎᑦᓯᒋᐊᕈᒻᒦᑦᑐᑦ B ᑖᒃᑯᓇᓂ ᐸᕐᓇᐅᑎᓂ. 
 

ᐊᑐᐊᒐᑦ: 

 

1. ᐃᓕᖅᑯᓯᕐᒨᖓᔪᑦ ᐊᑐᖅᑕᐅᖃᑦᑕᖅᑐᑦ, ᐃᓚᒋᔭᐅᓪᓗᑎᒃ ᐱᖅᑯᓯᑐᖃᒃᑯᑦ ᓂᕆᔭᖅᑐᓂᐅᖃᑦᑕᓲᑦ 
(ᐃᒐᒋᐊᕐᓂᖅ) ᐊᒻᒪᓗ ᑕᒻᒫᖅᓯᒪᕕᐅᔪᑦ, HBC ᓂᐅᕕᖅᑎᖃᕐᕕᒥᓃᑦ ᓂᐊᖁᓐᖒᒥ, ᐊᒻᒪᓗ 
ᕿᒧᑦᓯᕈᑕᐅᖃᑦᑕᖅᑐᓄᑦ ᐊᐅᓪᓚᑎᖃᕐᕕᐅᔪᑦ ᓇᓗᓇᐃᖅᑕᐅᓂᐊᖅᑐᑦ ᐃᓕᖅᑯᓯᒃᑯᑦ 
ᐱᖅᑯᓯᕆᔭᐅᔪᓅᖓᓂᖏᓐᓂᒃ ᓇᓗᓇᐃᒃᑯᓯᖅᑕᐅᓪᓗᑎᒃ ᑐᑭᓯᑎᑦᓯᒋᐊᕈᒻᒥ B. ᓄᑖᖅ ᐃᓕᖅᑯᓯᕐᒨᖓᔪᑦ 

ᐱᖅᑯᓯᕆᔭᐅᔪᓄᑦ 
ᓇᓗᓇᐃᒃᑯᓯᐅᔾᔭᐅᓯᒪᔪᖅ 

2. ᓄᑖᑦ ᐃᓕᖅᑯᓯᕐᒨᖓᔪᑎᒍᑦ ᐊᑐᖅᑕᐅᖃᑦᑕᖅᑐᑦ ᓇᓗᓇᐃᖅᑕᐅᓯᒪᔭᕆᐊᓖᑦ ᐃᓕᖅᑯᓯᒃᑯᑦ 
ᐱᖅᑯᓯᕆᔭᐅᔪᓅᖓᓂᖏᓐᓂᒃ ᓇᓗᓇᐃᒃᑯᓯᖅᑕᐅᓪᓗᑎᒃ ᑐᑭᓯᑎᑦᓯᒋᐊᕈᒻᒥ B 
ᐋᖅᑭᒋᐊᖅᑕᐅᓂᖏᑎᒍᑦ ᑖᒃᑯᐊ ᐸᕐᓇᐅᑏᑦ. 

3. ᓴᓇᕕᐅᔪᒪᔪᓂᒃ ᐊᖏᕈᑕᐅᓇᓱᐊᕐᓂᖓ ᖃᓂᒋᔭᖏᓐᓃᑦᑐᑦ ᐃᓕᖅᑯᓯᒃᑯᑦ 
ᐱᖅᑯᓯᕆᔭᐅᔪᓅᖓᓂᖏᓐᓂᒃ ᓇᓗᓇᐃᒃᑯᑕᓕᐅᑉ ᐅᕝᕙᓘᓐᓃᑦ ᖃᐅᔨᒪᔮᖑᔪᒥᒃ 
ᐃᑦᑕᕐᓂᓴᖃᕐᕕᐅᓂᖓᓂᒃ, ᑲᑎᒪᔩᑦ ᐅᑯᓂᖓ ᐃᓱᒪᒋᐊᖅᓯᒪᒋᐊᓖᑦ: 

a) ᐊᑦᑐᐃᓂᖃᑐᐃᓐᓇᕆᐊᖃᕐᓂᖏᓐᓂᒃ ᐃᓕᖅᑯᓯᕐᒨᖓᔪᓂᒃ ᐊᑐᖅᑕᐅᖃᑦᑕᖅᑐᓂᒃ; 
b) ᐃᑯᓪᓚᐅᒥᒍᑎᒃᓴᐅᔪᓐᓇᖅᑐᓂᒃ ᐊᑦᑐᐃᓂᖃᑐᐃᓐᓇᕆᐊᖃᕐᓂᖏᓐᓂᒃ, ᐊᔪᕐᓇᖏᑉᐸᑦ; 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 51 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

c) ᐱᕚᓪᓕᕈᑎᒃᓴᐅᔪᓐᓇᖅᑐᓂᒃ ᐃᓕᖅᑯᓯᕐᒨᖓᔪᓂᒃ ᐊᑐᕋᑦᓴᓂᒃ, ᐊᔪᕐᓇᖏᑉᐸᑦ; 
d) ᓴᓇᔭᐅᕕᐅᖃᑦᑕᖅᑐᓂᒃ ᓴᐳᔾᔨᓯᒪᒍᑎᓕᐅᖅᓯᒪᓂᖅ. 

4. ᓇᓗᓇᐃᖅᑕᐅᓯᒪᔪᒥᒃ ᕿᒧᑦᓯᓄᑦ ᐊᐅᓪᓚᑎᖃᕐᕕᖃᕈᓐᓇᖅᑎᑕᐅᔪᑦ ᓄᓇᒥ ᐊᒻᒪᓗ ᒪᑐᐃᖓᔪᓂ 
ᐃᓂᒃᓴᐅᔪᓂ ᓇᓗᓇᐃᖅᑕᐅᓯᒪᔪᓂ, ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᑲᓇᑕᒥ ᐃᓄᐃᑦ ᕿᖕᒥᖏᓐᓄᑦ 
ᐊᒻᒪᓗ ᕿᒧᑦᓯᕈᑕᐅᕙᑦᑐᓄᑦ ᐊᐅᓪᓚᑎᓄᑦ ᒪᓕᒐᕋᓛᖓ ᐋᖅᑭᒋᐊᖅᑕᐅᓯᒪᑎᓪᓗᒍ.  

ᐊᐅᓪᓚᑏᑦ ᕿᒻᒦᑦ/ 
ᕿᒧᑦᓰᑦ 

5.9 ᓯᕗᓂᒃᓴᒥ ᓴᓇᕕᒃᓴᐅᔪᓄᑦ ᓇᓗᓇᐃᖅᑕᐅᓯᒪᔪᑦ 

ᑕᕝᕙᓐᖔᖅᓯᒪᔪᖅ ᒥᑦᓴᐅᓴᒍᑎᓕᐊᖑᓯᒪᔪᒥᒃ ᐱᕈᖅᐸᓪᓕᐊᓂᖓᓄᑦ ᓄᓇᓕᐅᑉ, ᓄᓇᓕᐸᐅᔭᒃᑯᑦ 
ᓴᓂᕐᕙᐃᓯᒪᔭᕆᐊᖃᕐᓂᐊᖅᑐᑦ ᓈᖕᒪᑦᑐᒥᒃ ᓄᓇᒥᒃ ᓯᕗᓂᒃᓴᒥ ᐃᓪᓗᖃᕐᕕᒃᓴᐅᔪᒥᒃ, ᐱᔨᑦᓯᕋᐅᑎᓄᑦ ᐊᒻᒪᓗ 
ᐃᖅᑲᓇᐃᔭᕐᕕᖕᓄᑦ. ᐊᑐᖅᑕᐅᔭᕆᐊᓖᑦ ᓄᓇᑦ ᓇᓗᓇᐃᖅᑕᐅᓂᐊᖅᑐᑦ ᓯᕗᓂᒃᓴᒥᒃ ᓴᓇᕕᒃᓴᓕᐊᖑᓂᐊᖅᑐᑦ. 
ᐱᔾᔪᑕᐅᓪᓗᑎᒃ: 

 ᓇᓗᓇᐃᖅᑕᐅᓗᑎᒃ ᐊᒻᒪᓗ ᓴᓂᕐᕙᖅᑕᐅᓗᑎᒃ ᐋᖅᑭᑦᓯᒪᑦᓯᐊᕈᓐᓇᖅᑐᑦ ᓄᓇᑦ ᓴᓇᕕᐅᓗᑎᒃ; 
ᐊᒻᒪᓗ 

 ᐸᕐᓇᓪᓗᑎᒃ ᑐᓴᕆᐊᕐᓂᐅᓂᐊᖅᑐᒥᒃ ᓄᓇᓕᖕᓂᒃ ᐊᑐᓕᖅᑎᑦᓯᓂᒃᑯᑦ ᓴᓇᕕᑦᓴᓕᐊᖑᔪᒪᓯᒪᔪᓂᒃ 
ᒪᓕᑦᓯᒪᔪᓂᒃ ᓄᓇᒥᒃ ᓴᓇᓂᕐᒥᒃ ᐊᑐᐊᖅᓯᔾᔪᑎᓂᒃ. 

 
ᐊᑐᐊᒐᑦ: 
 

1. ᓴᓇᕕᑦᓴᐅᑎᑕᐅᓂᐊᓐᖏᑦᑐᖅ ᓯᕗᓂᒃᓴᒥ ᓴᓇᕕᒃᓴᓕᐊᖑᓯᒪᔪᑦ ᐋᖅᑭᒋᐊᕈᑎᑕᖃᓐᖏᑉᐸᑦ 
ᑖᒃᑯᓄᖓ ᐸᕐᓇᐅᑎᓄᑦ; ᐊᑐᖅᑕᐅᔭᕆᐊᖃᕐᓂᐊᖅᑐᑦ: ᓯᕗᓂᑦᓴᒥ 

ᓴᓇᕕᑦᓴᒫᖅ 
a) ᖃᐅᔨᓴᖅᑕᐅᓗᓂ ᐊᒻᒪᓗ ᐱᔾᔪᑎᒃᓴᖃᑦᓯᐊᕐᓗᓂᒃ ᓄᑖᓂᒃ ᐊᖏᕐᕋᖃᕐᕕᕐᓴᓕᐅᕆᐊᖃᕐᒪᖔᖅ 

ᐊᒻᒪᓗ/ᐅᕝᕙᓘᓐᓃᑦ ᐃᓪᓗᓂᒃ ᐊᖏᕐᕋᖃᕐᕕᒃᓴᐅᖏᑦᑐᓂᒃ ᓄᓇᓂᒃ (ᐊᑯᓐᓂᖏᓐᓂ ᐊᒻᒪᓗ 
ᓴᓇᒋᐊᖅᑕᐅᔪᑦ ᓯᕗᓪᓕᐸᐅᔾᔭᐅᔭᕆᐊᖃᖅᑎᑕᐅᓂᐊᖅᑐᑦ ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ  
ᐊᕕᑦᑐᖅᓯᒪᓂᖅ 3.3); 

b) ᐊᑐᓕᖅᑎᑦᓯᓂᖅ ᓴᓇᕕᑦᓴᓕᐅᕐᕕᐅᔪᒪᔪᓂᒃ ᒪᓕᓪᓗᒋᑦ ᓄᓇ ᓴᓇᔭᐅᓂᖓᓄᑦ ᐊᑐᐊᖅᓯᔾᔪᑏᑦ 
ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᓂᖅ 8.6. 

2. ᓄᓇᒥᒃ ᓴᓇᕕᒃᓴᐅᓇᔭᖅᑐᒥᒃ ᓴᓂᕐᕙᐃᓯᒪᓂᕐᒧᑦ, ᑲᑎᒪᔩᑦ ᑭᒡᓕᓕᐅᖅᓯᒪᓂᐊᖅᑐᑦ ᓄᓇᒥᒃ 
ᑕᒪᐃᓐᓂ ᓯᕗᓂᒃᓴᒥ ᓴᓇᕕᒃᓴᓕᐊᖑᓯᒪᔪᓂ ᓄᓇᓖᑦ ᓴᓂᕐᕙᖅᓯᒪᔭᖏᓐᓂ (MR) 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 

ᑭᒡᓕᓕᐊᖑᓯᒪᓂᖓᑕ 
ᓇᓗᓇᐃᖅᑕᐅᓯᒪᓂᖓ 

3. ᓄᑖᓂᒃ ᓴᓇᕕᒃᓴᐅᓇᔭᖅᑐᑦ ᓯᕗᓂᑦᑎᓐᓂ ᓇᓗᓇᐃᖅᑕᐅᔪᓐᓇᖅᑐᑦ ᐸᕐᓇᐅᑎᓂ ᐅᑯᓂᖓ 
ᐊᑐᕐᓗᑎᒃ ᒪᓕᒋᐊᖃᖅᑎᑕᐅᔪᓂᒃ: 

a) ᓄᑖᑦ ᓄᓇᑦ ᐃᓗᐊᓃᓐᓂᐊᕐᓂᖏᓐᓂᒃ ᐃᓄᒋᐊᕐᓂᐅᔪᒥ ᑭᒡᓕᓕᐊᖑᓯᒪᔪᒥ, 
ᓇᓗᓇᐃᖅᑕᐅᓯᒪᓂᖓᑐᑦ ᑐᑭᓯᑎᑦᓯᒋᐊᕈᒻᒥ B. 

b) ᐊᖏᓕᒋᐊᖅᑕᐅᓂᖓ ᐃᓄᒋᐊᖕᓂᐅᔪᒧᑦ ᑭᒡᓕᓕᐊᖑᓯᒪᔪᖅ ᐃᓱᒪᒋᔭᐅᒋᐊᑕᐃᓐᓇᓂᐊᖅᑐᖅ 
ᑖᒃᑯᑎᒎᓇ ᑕᓪᓕᒪᓂᒃ ᐅᑭᐅᓂᒃ ᐸᕐᓇᐅᑏᑦ ᕿᒥᕐᕈᓇᑦᑕᐅᓂᖏᑎᒍᑦ ᓇᓗᓇᐃᖅᑕᐅᓯᒪᔪᖅ 
ᐊᕕᑦᑐᖅᓯᒪᓂᖓᓂ 3 3. 

4. ᐱᖓᓱᑦ ᓯᕗᓂᑦᑎᓐᓄᑦ ᓴᓇᕕᒃᓴᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᑦ B. 
ᖃᓄᐃᓕᖓᓂᖏᑦ ᐊᑐᓂᑦ ᓄᓇᑦ ᓇᓗᓇᐃᖅᑕᐅᓯᒪᔪᑦ ᓄᓇᐅᑉ ᐋᖅᑭᑦᓯᒪᓂᖓᒍᑦ 
(ᐃᓐᓈᕈᐃᑦ/ᓯᕕᖓᔮᑦ, ᐃᒪᐃᑦ, ᕿᒡᒍᐃᑦ, ᐊᓯᖏᓪᓗ), ᓄᓇᓕᖕᓂ ᐊᑦᓱᕈᕐᓇᖅᑐᑦ (ᓄᓇᒥᒃ 
ᓇᖕᒥᓂᖃᕐᓂᖅ, ᓄᖅᑲᖓᒍᑕᐅᔪᑦ ᐊᐱᔾᔭᐃᒃᑯᓯᖅᑕᐅᓯᒪᒋᖃᕐᓂᕐᒧᑦ, ᐅᔾᔨᕐᓇᓗᐊᖅᑐᑦ ᓄᓇᑦ, 
ᐅᖓᓯᑦᑎᒋᓂᖏᑦ ᒫᓐᓇ ᓄᓇᒋᔭᐅᔪᒥᒃ, ᐊᓯᖏᓪᓗ) ᐊᒻᒪᓗ ᐱᖁᑎᕐᔪᐊᑎᒍᑦ ᐊᑦᓱᕈᕐᓇᖅᑐᑦ 
(ᐱᕕᒃᓴᐅᒻᒪᖔᖅ ᖃᐅᔨᓴᖅᑕᐅᓂᖓ ᐊᒻᒪᓗ ᐊᑭᖏᑦ ᐅᐃᒍᔭᐅᒋᐊᕈᑏᑦ ᓱᓪᓗᓕᑦᑎᒍᑦ 
ᐱᔨᑦᓯᕋᐅᑕᐅᕙᑦᑐᑦ, ᑭᓈᓗᖕᓂᒃ ᑯᕕᖅᑕᕐᕕᖕᒧᑦ ᒥᓪᓗᐊᕈᑎᖃᕐᕕᖕᒧᑦ ᐱᔨᑦᓯᕋᐅᑎ, ᐊᓯᖏᓪᓗ) 
ᐱᖓᓱᑦ ᓄᓇᑦ ᓇᓗᓇᐃᖅᑕᐅᓯᒪᔪᑦ ᐃᒪᐃᓕᖓᓪᓗᑎᒃ: 

a) ᓄᓇ A, ᐃᓚᒋᔭᐅᓪᓗᑎᒃ ᓴᓇᕕᐅᔪᓐᓇᖅᑐᑦ ᓄᓇᑦ ᑕᒪᒃᑮᓐᓂ ᐃᓪᓗᒌᓐᓂ 
ᓂᐊᖁᓐᖒᓯᐊᕆᐊᖅ ᐊᑐᕆᐊᖓᓂ ᐊᑯᓐᓂᖓᓂ ᐱᓐᖑᐊᕕᔾᔪᐊᕐᕕᐅᑉ ᐊᒻᒪᓗ ᓯᕕᖓᔮᖓᓂ 
ᓱᕐᕋᐃᑦᑐᒥ ᓂᐊᖁᓐᖒᓯᐊᕆᐊᒥ. 

b) ᓄᓇ B, ᐃᓚᒋᔭᐅᓪᓗᑎᒃ ᓄᓇᑦ ᑕᓯᓗᒻᒨᕆᐊᖅ ᐊᑐᕆᐊᖓ ᐊᑯᓐᓂᖏᓐᓂ Lake 
Subdivision ᐊᒻᒪᓗ ᓂᐊᖁᓐᖒ ᑰᖓᑕ. 

c) ᓄᓇ C, ᐃᓚᒋᔭᐅᓪᓗᑎᒃ ᓄᓇᑦ ᑕᒫᓃᑦᑐᑦ ᐃᓐᓈᕈᕐᒨᖓᔪᒥ ᑲᓇᓐᓈᓂ Tundra Valley 
ᐊᒻᒪᓗ ᐊᑖᓂ ᐱᓐᖑᐊᕕᔾᔪᐊᕐᕕᒃ. 

5. ᐃᓚᖓ ᓄᓇᖓᑕ A ᐊᒻᒪᓗ ᐃᓘᓐᓇᓂ ᓄᓇ C ᐊᑐᖅᑕᐅᓂᐊᖅᐸᑦ ᓄᓇᕗᑦ ᒐᕙᒪᒃᑯᖏᑕ 
ᓴᓂᕐᕙᖅᓯᒪᔭᖏᓐᓂ ᓄᑖᒥᒃ ᒪᓕᒐᓕᐅᕐᕕᖕᒥᒃ ᐃᓪᓗᓕᐅᕐᕕᒃᓴᒧᑦ ᐊᒻᒪᓗ ᐃᑦᑕᕐᓂᓴᖃᕐᕕᖕᒥᒃ. 
ᓄᓇᕗᑦ ᒐᕙᒪᖓ ᐊᔪᕐᓇᕋᔭᓐᖏᒻᒪᖔᖅ ᖃᐅᔨᓴᖅᑐᖅ ᑕᒪᓐᓇ ᓴᓇᕕᒋᓗᒍ ᐊᒻᒪᓗ 
ᖃᐅᔨᓴᖅᑕᐅᒍᓐᓇᕐᒪᖔᑕ ᓄᓇᑦ. 

ᓄᓇᕗᑦ ᒐᕙᒪᖓᑕ 
ᓴᓂᕐᕙᖅᓯᒪᔭᖓ 

6. ᓴᓇᔭᐅᕙᓪᓕᐊᓂᖓᒍᑦ ᐱᕙᓪᓕᐊᔭᐅᔪᓐᓇᕋᔭᕐᓂᖓ ᓇᓖᕌᕈᑎᒃᓴᐅᒻᒥᔪᖅ ᓯᕗᓂᒃᓴᒥ 
ᓴᓇᕕᐅᓂᐊᖅᑐᒧᑦ ᓄᓇ A, ᐃᓪᓗᓕᐅᕐᕕᐅᓗᓂ ᒪᓕᒐᓕᐅᕐᕕᒃᓴᒥᒃ ᓄᑖᒥᒃ ᐊᒻᒪᓗ 
ᐃᑦᑕᕐᓂᓴᖃᕐᕕᒃᓴᒥᒃ ᓴᓂᕐᕙᖅᑕᐅᓯᒪᔪᓂ ᓄᓇᓂ ᑭᖑᓂᐊᒍᑦ ᓴᓇᕕᐅᓚᐅᖅᑎᓪᓗᒍ ᓄᓇᓂ 
ᐊᒥᐊᒃᑯᖏᓐᓂ, ᒪᓕᓪᓗᒋᑦ ᐅᑯᓄᓐᖓᖓᔪᑦ: 

a) ᓴᓇᕕᐅᔭᕆᐊᖃᓐᖏᑦᑐᖅ ᓄᓇᕗᑦ ᒐᕙᒪᖓᑕ ᓴᓂᕐᕙᖅᓯᒪᔭᖏᑦ ᓄᓇᑦ ᑭᓯᐊᓂ 
ᓴᓇᕕᒃᓴᒧᑦ ᐸᕐᓇᐅᑎᑦ ᓯᕗᓂᒃᓴᒥ ᓴᓇᕕᐅᔪᒪᔪᒥ ᓄᓇᒥ A 
ᐊᑐᓕᖅᑎᑕᐅᓚᐅᖅᑎᓪᓗᒍ ᑲᑎᒪᔨᓄᑦ. 

b) ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᓕᕆᕝᕕᒃᑎᒎᖓᔪᑦ ᐱᔨᑦᓯᕋᐅᑎᓄᑦ ᐋᖅᑭᑦᑕᐅᓯᒪᔪᑦ, 
ᓄᓇᕗᑦ ᒐᕙᒪᖓᑕ ᓴᓂᕐᕙᖅᓯᒪᔭᖏᑦ ᒪᓕᓪᓗᒋᑦ ᑭᓯᐊᓂ ᓄᓇᖓᓂ ᐊᒻᒪᓗ ᓯᓚᑖᓂ 
ᓴᓇᔭᐅᓂᖏᓐᓄᑦ ᐊᑭᖏᑦ ᓯᕗᓂᕐᒥ ᓴᓇᕕᒃᓴᓕᐊᖑᓯᒪᔪᒥ A, 
ᓇᓗᓇᐃᖅᑕᐅᓂᐊᖅᑎᓪᓗᒍ ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᓄᓇᒥᒃ ᐊᐅᓚᑦᓯᓂᕐᒧᑦ 
ᒪᓕᒐᕋᓛᖏᑦ. 

7. ᓄᓇᕗᑦ ᒐᕙᒪᖓ ᐊᑐᖅᑕᐅᖁᔨᒍᓐᓃᖅᐸᑦ ᓯᕗᓂᒃᓴᒥ ᓴᓇᕕᒃᓴᒫᖑᔪᒥ ᓄᓇ C ᓄᑖᒥᒃ 
ᒪᓕᒐᓕᐅᕐᕕᖕᒥᒃ ᓴᓇᕕᐅᓂᐊᕐᓗᓂ, ᓇᓗᓇᐃᖅᑕᐅᒋᐊᕈᑎᖃᕐᓂᐊᖅᑐᖅ ᓄᓇᖓ ᒪᑐᐃᖓᔪᖅ 
ᐃᓂᒃᓴᐅᑎᑕᐅᓕᕐᓗᓂ.   

5.9.1 ᓴᓇᕕᑦᓴᓕᐊᖑᓯᒪᔪᓄᑦ ᓇᓗᓇᐃᖅᑕᐅᓯᒪᔪᑦ 

ᑕᒪᕐᒥᒃ ᓴᓇᕕᒃᓴᓕᐊᖑᓯᒪᔪᑦ ᓴᓇᕕᒃᓴᓕᐅᕈᑎᒃᓴᖃᕆᐊᓖᑦ ᓴᓇᕕᐅᓚᐅᓐᖏᓐᓂᖏᓐᓂ ᐊᒻᒪᓗ ᒪᓕᑦᓯᒪᓗᑎᒃ 
ᐊᑐᐊᒐᕐᓂᖅ ᐊᕕᑦᑐᖅᓯᒪᓂᖓᓂ 8.4 ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᕕᑦᑐᖅᓯᒪᓂᖏᓐᓃᑦᑐᓂᒃ ᑖᒃᑯᓇᓂ 
ᐸᕐᓇᐅᑎᓂ. ᓴᓇᕕᒃᓴᓕᐅᕈᑎᒃᓴᑦ ᓇᓗᓇᐃᖅᑐᖅᓯᒪᔪᓂ ᑐᓴᕈᑎᑕᖃᐅᖅᑐᑦ ᐊᒻᒪᓗ ᑐᑭᒧᐊᒍᑎᒃᓴᓂᒃ 
ᓴᓇᕕᐅᓂᐊᖅᑐᒧᑦ. ᑖᒃᑯᓇᓃᑦᑐᑦ ᐅᐃᒍᖏᓐᓂ ᑕᑯᒋᐊᕋᑦᓴᑦ ᐸᕐᓇᐅᑎᓂ ᐊᒻᒪᓗ ᑐᓐᖓᕕᒋᔭᐅᓗᑎᒃ 
ᐃᓚᖓᒍᑦ. ᐊᑐᐊᒐᑦ ᓴᓇᕕᒃᓴᓕᐅᕈᑎᒃᓴᓄᑦ ᐃᓚᒋᐊᕈᑎᒋᓯᒪᔭᖏᑦ ᐊᑐᐊᒐᑦ ᑖᒃᑯᓇᓂ ᐸᕐᓇᐅᑎᓃᑦᑐᑦ. 
ᓄᓇᑦ ᓴᓇᕕᒃᓴᓕᐅᕈᑎᒃᓴᖃᕆᐊᓖᑦ ᓇᓗᓇᐃᖅᑐᖅᑕᐅᓯᒪᓂᐊᖅᑐᑦ ᑐᑭᓯᑎᑦᓯᒋᐊᕈᒻᒥ B ᑖᒃᑯᓇᓂ 
ᐸᕐᓇᐅᑎᓂ. 
 
ᐊᑐᐊᒐᑦ: 
 

1. ᓄᓇᑦ ᓴᓇᕕᒃᓴᓕᐅᕈᑎᒃᓴᖃᕆᐊᓖᑦ ᐊᑐᓕᖅᑎᑕᐅᓯᒪᔪᒥᒃ ᑲᑎᒪᔨᓄᑦ 
ᓇᓗᓇᐃᖅᑐᖅᑕᐅᓯᒪᓂᐊᖅᑐᑦ ᑐᑭᓯᑎᑦᓯᐊᕈᒻᒥ B ᓴᓇᕕᒃᓴᓕᐅᕈᑎᒃᓴᑦ ᖃᓄᐃᓕᖓᓂᐊᕐᓂᖏᓐᓂᒃ 
ᑕᑯᑦᓴᐅᑎᑕᐅᓗᑎᒃ. 

2. ᓴᓇᕕᒃᓴᓕᐅᕐᕕᒃᓴᑦ ᓇᑦᓯᐅᑎᓯᒪᔭᕆᐊᓖᑦ ᐸᕐᓇᐅᓯᐊᖑᓯᒪᔪᓄᑦ ᐅᐃᒍᒋᔭᐅᓗᑎᒃ ᐊᒻᒪᓗ 
ᑐᓐᖓᕕᖃᕆᐊᓖᑦ ᐃᓚᖓᓂᒃ ᐸᕐᓇᐅᓯᐊᖑᓯᒪᔪᓂ. 

3. ᓈᖕᒪᖏᓪᓕᐅᕈᑎᑕᖃᖅᐸᑦ ᑖᒃᑯᓄᖓ ᐊᑐᐊᒐᓕᒫᓂ ᓴᓇᕕᒃᓴᓕᐅᕈᑎᒃᓴᓂ ᐊᒻᒪᓗ ᐊᑐᐊᒐᕐᓂ 
ᑖᒃᑯᓇᓃᑦᑐᓂ ᐸᕐᓇᐅᓯᐊᖑᓯᒪᔪᓂ, ᐊᑐᐊᒐᑦ ᓴᓇᕕᒃᓴᓕᐅᕐᕕᒃᓴᓄᑦ ᓴᓐᖏᓂᖅᓴᐅᓂᐊᖅᐳᑦ. 

5.10 Federal Road ᐊᑐᐊᒐᖓᓄᑦ ᓇᓗᓇᐃᖅᑕᐅᓯᒪᔪᖅ 

Federal Road ᐱᔨᑦᓯᕋᐅᑎᓄᑦ ᐊᑐᕆᐊᓪᓗᐊᑕᖅ North 40-ᑯᑦ ᐱᓕᕆᕝᕕᔾᔪᐊᓄᑦ ᐃᓂ ᑲᓲᒪᒍᑕᐅᔪᖅ 
ᓄᓇᓕᐅᑉ ᕿᑎᐊᓂᒃ ᓯᑕᒪᓂᒃ ᓄᖅᑲᑕᕐᕕᓕᖕᒥᒃ. ᑲᓇᓐᓈᓃᑦᑐᖅ North 40 ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ 
ᐊᑐᖅᑕᐅᔪᖅ, ᐃᓚᒋᔭᐅᓪᓗᑎᒃ ᓄᓇᓯᐅᑎᒃᑯᕕᑦ ᐊᒻᒪᓗ ᒪᑐᐃᖓᔪᖅ ᐃᓂᒃᓴᖅ, ᓴᓇᔭᒃᓴᑖᕐᕖᑦ ᓂᐅᕕᕐᕖᑦ, 

ᐊᒻᒪᓗ ᑳᓐᑐᓛᒃᑕᐅᖃᑦᑕᖅᑐᓄᑦ ᓴᓐᓇᕖᑦ. ᒥᑭᔫᑎᓂᑦᑕᐅᖅ ᐱᓕᕆᕝᕕᔾᔪᐊᓅᖓᓐᖏᑦᑐᓂᒃ 
ᐊᓪᓚᕝᕕᖃᐅᖅᑐᖅ. ᐊᖏᔪᒻᒪᕆᐅᔪᖅ ᓄᓇ ᓱᓇᑕᖃᓐᖏᑦᑐᖅ ᐃᓄᐃᑦ ᓄᓇᖁᑖ ᓯᑭᑑᒥᒃ ᑰᒐᓛᒧᑦ 
ᑎᑭᓯᒪᔪᖅ ᐊᕕᑦᓯᒪᒍᑕᐅᔪᖅ North 40-ᒧᑦ. ᓴᓇᕕᐅᔪᓐᓇᖅᑐᖅ ᐃᓚᖓ ᑕᒫᓂ ᓄᓇᖏᓐᓂ 9 ᕼᐃᒃᑐᔅᓂᒃ 
ᐊᖏᑎᒋᔪᖅ. 
 
ᐊᑯᓂᐅᔪᒧᑦ ᐃᓕᖓᔪᒥᒃ ᓄᑖᓐᖑᕈᕆᐊᕈᑎᒃᓴᒥᒃ ᐊᒻᒪᓗ ᓴᓇᒋᐊᖅᑕᐅᓂᖓᓄᑦ ᐊᑐᖅᑕᐅᔪᓐᓇᓯᐊᖅᑐᖅ 
ᓄᓇᖓ ᑲᓇᓐᓈᓃᑦᑐᖅ North 40, ᓲᕐᓗ ᓄᑖᒥᒃ ᖃᖓᑕᔫᒃᑯᕕᓕᐅᕐᕕᐅᓗᓂ ᐃᖃᓗᐃᑦ 
ᖃᖓᑕᔫᒃᑯᕕᖓᓂᒃ ᓇᑭᑐᐃᓐᓇᖅ ᓄᓇᕐᓯᐊᕐᒥ ᑎᑭᑕᐅᕙᑦᑐᒥᒃ, ᓴᖅᑭᕐᕕᐅᔾᔪᑕᐅᔪᓐᓇᕋᔭᖅᑐᒥᒃ ᓄᑖᓂᒃ 
ᓴᓇᕕᐅᓗᓂ Federal Road ᐊᖅᑯᑖ. ᓄᓇᓕᐸᐅᔭᒃᑯᑦ ᐱᐊᓂᑦᓯᒪᔪᑦ ᓯᕗᓪᓕᐹᖅᓯᐅᑎᓂᒃ ᖃᐅᔨᓴᕈᑎᓂᒃ 
ᐊᖅᑯᑎᓪᓗᐊᑕᐅᓇᔭᖅᑐᓂᒃ ᓂᐊᖁᓐᖒᓯᐊᕆᐊᒧᑦ ᑎᑭᓯᒪᔪᒥᒃ Federal Road-ᒧᑦ ᒪᓴᒃᒦᖔᖅᓯᒪᔪᒥᒃ. 
ᐊᑐᕆᐊᓕᐅᒃᑲᓐᓂᖅᑕᐅᒍᓐᓇᕋᔭᖅᑐᖅ ᑲᓲᒪᒍᑎᒃᓴᒥᒃ ᓴᓇᔭᐅᕙᓪᓕᐊᓂᖓᓂ 4 Plateau Subdivision.  
Federal Road ᐃᓚᖓ ᒫᓐᓇ ᓱᓪᓗᓕᒃᑯᑦ ᐃᒪᖃᖃᑦᑕᖅᑐᖅ; ᐋᖅᑭᓱᖅᑕᐅᓂᖏᑦ ᓱᓪᓗᓕᒃᑯᑦ ᑯᕕᖅᑕᕐᕖᑦ 
ᐊᑐᖅᑕᐅᓂᖅᓴᐅᔾᔪᑕᐅᓇᔭᖅᑐᑦ, ᓲᕐᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐊᖏᕐᕋᖃᕐᕕᖕᓄᑦ, ᐱᓗᐊᖅᑐᒥ 
ᐊᖏᔪᒻᒪᕆᐅᑎᓪᓗᒍ ᓄᓇᖓ ᐊᑐᖅᑕᐅᖏᑦᑐᖅ ᐃᓄᐃᑦ ᓄᓇᖁᑖᑦ. 
 
ᐊᔾᔨᐅᖏᓐᓂᖏᓐᓄᑦ ᐊᐅᓚᑕᐅᓂᕆᔭᖏᑦ ᑕᒪᑦᓱᒪ ᓄᓇᐅᑉ ᓂᕈᐊᕈᑕᐅᓯᒪᕗᖅ ᐃᓚᒋᓪᓗᓂᐅᒃ 
ᐊᑐᐊᒐᓕᐊᖑᓯᒪᔪᒧᑦ ᖃᓄᐃᓕᖓᓂᕆᔭᐅᔪᖅ. ᖃᓄᐃᓕᖓᓂᕆᔭᐅᔪᒧᑦ ᐊᑐᐊᒐᑦ ᐃᓚᒃᑲᓐᓂᖏᑦ ᐊᑐᐊᒐᑦ 
ᑐᓐᖓᕕᒋᔭᐅᔪᓄᑦ ᓄᓇᒥᒃ ᐊᑐᓂᕐᒧᑦ ᓇᓗᓇᐃᖅᑕᐅᓯᒪᔪᑦ, ᐊᒻᒪᓗ ᐃᑲᔫᑕᐅᔪᓐᓇᖅᑐᑦ ᐊᓯᔾᔨᕐᓂᐅᔪᒧᑦ 
ᓄᓇᒥᒃ ᐊᑐᓂᕐᒧᑦ ᑮᓇᐅᔭᓕᐅᕋᓱᐊᕈᑎᒃᓴᓄᑦ, ᐃᓪᓗᓕᐊᖑᓯᒪᔪᓄᑦ ᐊᒻᒪᓗ ᐊᖏᕐᕋᖃᕐᕕᖕᓄᑦ. 
ᓈᖕᒪᖏᓪᓕᐅᕈᑎᑕᖃᖅᐸᑦ, ᐊᑐᐊᒐᑦ ᐋᖅᑭᑦᓯᒪᓂᖏᑦ ᓴᓐᖏᓂᖅᓴᐅᓂᐊᖅᐳᑦ. 
 
ᐊᑐᐊᒐᑦ: 
 

1. ᓄᓇᓂ Federal Road ᐊᑐᐊᒐᖏᓐᓂ ᓇᓗᓇᐃᖅᑕᐅᓯᒪᔪᓃᑦᑐᑦ, ᑕᑯᔭᒃᓴᐅᔪᑦ ᑐᑭᓯᑎᑦᓯᒋᐊᕈᑎᒥ 
B ᑖᒃᑯᓇᓂ ᐸᕐᓇᐅᑎᓂ, ᑲᑎᒪᔩᑦ ᐊᑐᕈᓐᓇᑎᑦᓯᓂᐊᖅᑐᑦ ᑐᓐᖓᕕᒋᔭᐅᔪᓂ ᓄᓇᒥᒃ ᐊᑐᓂᕐᒧᑦ 
ᓇᓗᓇᐃᖅᑕᐅᓯᒪᔪᓂ, ᑮᓇᐅᔭᓕᐅᕐᓂᕐᒧᑦ ᐊᑐᖅᑕᐅᔪᑦ ᒪᓕᑦᓯᒪᓗᑎᒃ ᓄᓇᓕᓐᓂ ᐱᔨᑦᓯᕋᐅᑎᓄᑦ 
ᐊᑐᐊᒐᕐᓂᒃ ᐊᕕᑦᑐᖅᓯᒪᓂᖓᓂ 7 ᒪᓕᒐᖃᖅᑎᑕᐅᓗᑎᒃ ᐱᔪᓐᓇᖅᑎᑕᐅᓂᐊᖅᑐᑦ; 
ᑎᑭᐅᑎᓯᒪᓂᖏᑦ ᓇᓗᓇᐃᖅᑕᐅᓯᒪᓂᐊᖅᑐᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ. 

ᐊᖏᔪᖅᑳᖃᕐᕕᐅᑉ 
ᐋᖅᑭᑦᓯᒪᓂᕆᔭᖓᒍᑦ 
ᐊᑐᖅᑕᐅᔪᑦ  

2. ᑲᑎᒪᔩᑦ ᐋᖅᑭᑦᓯᓂᐊᖅᑐᑦ ᐊᕕᑦᑐᖅᓯᒪᓂᐅᔪᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ (B2) ᓴᒃᑯᐃᔭᐅᓯᒪᓗᓂ 
ᑭᒡᓕᓕᐊᖑᓯᒪᔪᒥᒃ ᐊᒻᒪᓗ ᐅᕿᑦᑐᓄᑦ ᐱᓕᕆᕝᕕᔾᔪᐊᒥᒃ (M1) ᓴᒃᑯᐃᔭᐅᓯᒪᓗᓂ ᑭᒡᓕᓕᐊᖑᓯᒪᔪᖅ 
ᑖᒃᑯᓇᓂ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖏᓐᓂ ᒪᓕᑦᓯᒪᓗᑎᒃ ᑭᒡᓕᓕᐊᖑᓯᒪᔪᓂ Federal Road 
ᐊᑐᐊᒐᖏᓐᓂᒃ. 

ᑭᒡᓕᓕᐊᖑᓯᒪᓂᖓᑕ 
ᓇᓗᓇᐃᖅᑕᐅᓯᒪᓂ
ᖓ 

3. ᑲᑎᒪᔩᑦ ᖃᐅᔨᓴᕐᓂᐊᖅᑐᑦ ᓈᖕᒪᒐᔭᕋᓗᐊᕐᒪᖔᖅ ᖃᐅᔨᓇᓱᐊᕐᓗᑎᒃ 
ᐊᓯᔾᔨᖅᑕᐅᔪᓐᓇᕋᔭᕋᓗᐊᕐᒪᖔᖅ ᖃᓄᐃᓕᖓᓂᖓ ᓄᓇᖓᑕ, ᐅᕝᕙᓘᓐᓃᑦ ᐃᓚᐃᓐᓇᖓ ᑕᕝᕙᓂ, 
ᐅᐊᕈᑕᒌᑦᑎᑕᐅᓗᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ, ᐊᖏᕐᕋᖃᕐᕕᒃᓴᓄᑦ ᐊᒻᒪᓗ/ᐅᕝᕙᓘᓐᓃᑦ 
ᐃᓪᓗᓕᐊᖑᓯᒪᔪᓄᑦ ᐊᑐᕋᑦᓴᓄᑦ. ᖃᐅᔨᓴᕐᓂᐅᓂᐊᖅᑐᖅ ᐃᓱᒪᑦᓴᖅᓯᐅᕈᑕᐅᓂᐊᖅᑐᖅ ᐅᑯᓄᖓ: 

Federal Road 
ᖃᐅᔨᓴᖅᑕᐅᓂᖓ 

a) ᓈᖕᒪᒐᔭᕋᓗᐊᕐᒪᖔᖅ ᖃᐅᔨᓴᕐᓂᖅ ᐊᒻᒪᓗ ᐊᑭᖏᓐᓂᒃ ᐅᐃᒍᔭᐅᑉᐸᑕ ᑭᓈᓗᒻᒧᑦ ᐱᔨᑦᓯᕋᕈᑏᑦ 
ᓄᓇᖓᓄᑦ; 

b) ᓇᓗᓇᐃᖅᓯᓂᖅ ᓄᓇᓂᒃ ᐱᔨᑦᓯᕋᐅᑎᓕᐅᖅᑕᐅᓯᒪᔪᓐᓇᕋᔭᖅᑐᓂᒃ ᓄᓇᓕᓐᓂ ᐃᒥᕐᒧᑦ ᐊᒻᒪᓗ 
ᑭᓈᓗᒻᒧᑦ; 

c) ᐅᑎᖅᐸᓪᓕᐊᓂᖏᑦ ᐱᔨᑦᓯᕋᐅᑎᓄᑦ ᐊᑭᓕᐅᑎᒥᓃᑦ ᓄᓇᓕᐸᐅᔭᒃᑯᓐᓂᒃ (ᓲᕐᓗ, ᓄᓇᖓᑕ 
ᓯᓚᑖᓃᑦᑐᓄᑦ ᑖᒃᓰᔭᕈᑏᑦ, ᐊᑭᓕᖅᓱᐃᖃᑎᖃᕐᓂᖅ ᐊᖏᖃᑎᒌᒍᑎᒃᑯᑦ); 

d) ᓄᓇᒥᒃ ᓇᖕᒥᓂᖃᖅᑐᑦ ᐊᒻᒪᓗ ᐊᑐᖅᑐᐊᖅᑐᑦ ᐃᑲᔪᖅᓯᓯᒪᒍᑎᖏᑦ ᐊᒻᒪᓗ 
ᐅᐃᒍᔭᐅᖁᔨᓂᖏᑦ ᐱᔨᑦᓯᕋᐅᑎᓂᒃ ᐊᒻᒪᓗ ᐊᑭᓕᕆᐊᓕᓐᓄᑦ ᑖᑦᓱᒧᖓ; 

e) ᐊᑐᖅᑐᐊᖅᑐᑦ ᐃᖅᑲᓇᐃᔭᖃᑎᖃᕈᒪᓂᖏᑦ ᓄᓇᓕᐸᐅᔭᒃᑯᓐᓂᒃ ᐊᑯᓂᐅᓂᖅᓴᒧᑦ-ᐃᓕᖓᔪᒥᒃ 
ᓄᒃᑎᕆᓂᕐᒧᑦ ᒫᓐᓇ ᐊᑐᖅᑕᐅᖃᑦᑕᖅᑐᓂᒃ ᐅᕿᑦᑐᓄᑦ ᐱᓕᕆᕝᕕᔾᔪᐊᓄᑦ 
ᐊᑐᖅᑕᐅᖃᑦᑕᖅᑐᓂᒃ ᓄᑖᑦ ᐱᓕᕆᕝᕕᔾᔪᐊᑦ ᐃᓂᒃᓴᖏᓐᓂᒃ ᐊᕕᑦᑐᖅᓯᒪᓂᐊᕈᓯᐅᔪᓂ; 

f) ᓱᕐᕋᐃᓂᐊᕐᓂᖓ ᓯᕗᓂᕐᒥ ᐊᖅᑯᑎᒃᓴᑲᓐᓂᐅᔪᒥᒃ ᐊᑐᕆᐊᒥᒃ ᐊᒻᒪᓗ ᐊᑐᕆᐊᖑᔪᓐᓇᕋᔭᖅᑐᒥᒃ 
ᑲᓱᕈᑕᐅᓯᒪᔪᒥᒃ ᐊᑯᓐᓂᖏᓐᓂ Federal Road ᐊᒻᒪᓗ Plateau Subdivision ᓄᓇᖏᓐᓂ; 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 54 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

g) ᓱᕐᕋᐃᓇᔭᕐᓂᖓ ᓄᑦᑎᖅᑕᐅᓂᖓᑕ ᖃᖓᑕᓲᒃᑯᕕᐅᑉ ᐊᒻᒪᓗ 
ᐊᖅᑯᑎᓕᐅᖅᑕᐅᑐᐃᓐᓇᕆᐊᖃᕐᓂᖓ ᑲᓲᒪᒍᑕᐅᔪᓂᒃ Federal Road ᓄᓇᖏᓐᓂ; 

h) ᐊᔾᔨᒌᓐᖏᑦᑐᓄᑦ ᐊᑐᖅᑕᐅᓗᓂ ᐊᒻᒪᓗ ᐊᑐᖅᑕᒻᒪᕆᐅᓂᖏᑦ ᓴᓇᕕᐅᔪᓐᓇᖅᑐᓂ ᓄᓇᓂ; 

i) ᓄᓇᖏᑦ ᐃᓱᒪᒋᔭᐅᒋᐊᕈᓐᓇᕐᒪᖔᑕ ᐃᓚᓕᐅᔾᔭᐅᓯᒪᓗᑎᒃ ᓄᓇᓕᐅᑉ ᕿᑎᐊᓄᑦ. 

ᓴᓇᕕᐅᔪᒪᔪᖅ 4. ᓄᓇᑦ ᓱᕐᕋᒍᑕᐅᔪᑦ ᖃᓄᐃᓕᖓᓂᖏᓐᓄᑦ ᒪᓕᓪᓗᒋᑦ ᓴᓇᕕᑦᓴᓕᐊᖑᓯᒪᔪᓄᑦ 
ᐊᓯᔾᔨᖅᑕᐅᓚᐅᓐᖏᓐᓂᖏᓐᓂ ᓄᓇᒥᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᒍᑎᖏᑦ. 

5.11 ᐃᖏᕐᕋᔪᓕᕆᔨᒃᑯᓅᖓᔪᑦ ᓇᓗᓇᐃᖅᑕᐅᓯᒪᔪᖅ 

ᐃᖃᓗᐃᑦ ᐃᖏᕐᕋᔪᓕᕆᕝᕕᔾᔪᐊᖑᒻᒪᑦ. ᐃᖏᕐᕋᔪᓕᕆᓂᖅ ᑖᓐᓇᑑᓗᓂ ᐊᖏᓂᖅᐹᖑᑐᐃᓐᓇᕆᐊᓕᒃ ᓄᓇᒥᒃ 
ᐊᑐᕈᑕᐅᓪᓗᓂ ᐃᖃᓗᖕᓂ, ᐱᓗᐊᖅᑐᒥ ᖃᐅᔨᒪᓇᖅᑐᖅ ᐃᖃᓗᐃᑦ ᖃᖓᑕᓲᒃᑯᕕᖓ, ᐅᒥᐊᕐᔪᐊᒃᑰᖅᑐᓂᒃ 
ᓂᐅᕋᐃᕕᒃ, ᐊᒻᒪᓗ ᐊᖏᔪᒻᒪᕆᐅᓪᓗᓂ ᖃᖓᑕᖃᑦᑕᖅᑐᓂᒃ ᑐᓴᐅᒪᖃᑦᑕᐅᑎᓕᕆᔾᔪᑎᖏᑦ. ᑕᒪᒃᑯᐊ ᓄᓇᑦ 
ᓇᓗᓇᐃᖅᑕᐅᓯᒪᔪᑦ ᐃᖏᕐᕋᔪᓕᕆᔨᒃᑯᓐᓅᖓᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑐᐊᒐᖃᖁᓪᓗᖏᑦ 
ᓴᐳᔾᔨᓯᒪᒍᑕᐅᔪᓂᒃ ᐊᐅᓚᓂᐅᔪᓂᒃ ᐊᕝᕕᐊᖏᔾᔪᑎᒃᓴᐅᔪᓂᒃ. ᐃᓛᒃ, ᐊᑦᑕᓇᓐᖏᑐᒃᑯᑦ ᖃᖓᑕᖃᑦᑕᖅᑐᑦ 
ᐃᖏᕐᕋᖃᑦᑕᕐᕕᖃᖁᓪᓗᒋᑦ ᐊᒻᒪᓗ ᓈᖕᒪᓯᐊᕐᓗᑎᒃ ᒪᓕᒋᐊᓖᑦ ᐱᖁᑎᑎᒍᑦ ᓯᓚᒃᑯᑦ ᐃᒪᒃᑯᓪᓗ. 
 
ᐃᖃᓗᐃᑦ ᐊᖏᓕᕙᓪᓕᐊᑎᓪᓗᒍ, ᐱᐅᓂᖅᓴᓂᒃ ᑕᕆᐅᒃᑯᑦ ᐃᖏᕐᕋᕙᑦᑐᓄᑦ ᐊᑐᕋᑦᓴᑖᕆᐊᖃᕐᓂᐊᖅᑐᖅ 
ᓄᒃᑎᕆᔾᔪᑎᓂᒃ ᐱᖁᑎᓂᒃ, ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ ᑲᔾᔮᕆᐊᖅᑐᓂᕐᒧᑦ 
ᐊᑐᖅᑕᐅᖃᑦᑕᕆᐊᓕᓐᓂᒃ ᐊᒻᒪᓗ ᐊᑦᑕᓇᔾᔭᐃᒃᑯᑎᒃᓴᓂᒃ. ᓄᓇᓕᐸᐅᔭᒃᑯᑦ ᖃᐅᔨᓴᖅᓯᒪᕗᑦ 
ᐊᔪᕐᓇᕋᔭᓐᖏᒻᒪᖔᖅ ᓄᑖᒥᒃ ᐃᑎᔪᒧᑦ ᑐᓚᑦᑕᕕᖕᒥᒃ ᓴᓇᕕᑦᓴᐅᒻᒪᖔᖅ ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ 
ᓄᓇᒥᒃ ᑖᑦᓱᒧᖓ, ᐊᒻᒪᓗ ᒥᑭᔫᓄᑎᑦ ᐅᒥᐊᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᐅᖅᑯᐃᕕᖕᒥᒃ, ᐃᓱᐊᓂ West 
40 ᓄᕗᑯᑖᒥ (ᐊᑭᓪᓕᕐᓅᕆᐊᖅ ᐊᑐᕆᐊᖅ) ᐊᒻᒪᓗ ᐃᓄᐃᑦ ᓂᐊᖁᖓᓂ. .. ᑖᓐᓇ ᑲᒪᒋᔭᐅᓂᖓ 
ᐱᐊᓂᒃᑕᐅᑉᐸᑦ, ᓄᓇᓕᐸᐅᔭᒃᑯᑦ ᑕᑯᓐᓇᒐᕆᔭᖓ ᐋᖅᑭᒋᐊᖅᓯᓂᖅ ᒫᓐᓇ ᓂᐅᕋᐃᕕᐅᖃᑦᑕᖅᑐᒥᒃ 
ᐅᒥᐊᕐᔪᐊᒥᒃ ᐊᒻᒪᓗ ᓇᓗᓇᐃᖅᑕᐅᒋᐊᒃᑲᓂᕐᓗᓂ ᓄᓇᓕᖕᓅᖓᔪᒥᒃ-ᓯᓈᓂ ᐊᐅᓚᓂᐅᖃᑦᑕᖅᑐᓂᒃ. 
 
ᐃᖃᓗᐃᑦ ᓄᓇᕐᔪᐊᒥ ᑎᑭᑕᐅᕙᑦᑐᖅ ᖃᖓᑕᓲᒃᑯᕕᖓ ᐊᑐᖅᑐᒻᒪᕆᐅᔪᖅ ᐊᕐᕌᒍᓕᒫᒥ ᐊᑐᐃᓐᓇᐅᓪᓗᓂ 
ᓄᓇᓕᖕᓄᑦ. ᖃᖓᑕᓲᒃᑯᕕᖕᒥ ᓱᓇᒃᑯᑖᖏᑦ ᓇᖕᒥᓂᖁᑎᒋᔭᐅᔪᑦ ᒫᓐᓇ ᓄᓇᕐᔪᐊᒥ ᑎᑭᑕᐅᕙᑦᑐᖅ 
ᖃᖓᑕᓲᒃᑯᕕᓕᕆᔨᒃᑯᑦ, ᐃᓚᖓ ᖃᖓᑕᓲᒃᑯᕕᖕᒥ ᓄᓇᖓ ᐊᑐᖅᑐᐊᖅᑕᐅᔪᖅ ᒐᕙᒪᑐᖃᒃᑯᓐᓂᒃ ᐊᒻᒪᓗ 
ᑮᓇᐅᔭᓕᐅᕋᓱᐊᖅᑎᓂᒃ ᐊᑐᖅᑐᐊᖅᑐᓂᒃ ᖃᖓᑕᓲᓕᕆᓂᕐᒨᖓᔪᓂᒃ ᐊᑐᖃᑦᑕᖅᑐᓂᒃ. 
 
ᖃᖓᑕᔫᒃᑯᕕᖕᒧᑦ ᐸᕐᓇᐅᑎᒻᒪᕆᒃ (ᐄᑉᕈ 1999), ᓇᓗᓇᐃᖅᑐᐃᓯᒪᔪᖅ ᓴᓇᒋᐊᖅᑕᐅᔭᕆᐊᓕᓐᓂᒃ 
ᐊᑐᖅᑕᐅᑲᓐᓂᕈᑎᒃᓴᖓᓄᑦ ᖃᖓᑕᔫᒃᑯᕕᐅᑉ. ᒪᓕᒐᖃᖅᑎᑕᐅᖁᔭᐅᓪᓗᑎᒃ “ᓯᓚᑖᓃᑦᑐᑦ ᖄᖓᑕ 
ᓄᓇᖓᓂ” (ᐊᒻᒪᓗᖅᑐᑦ ᖃᖓᑕᓲᖅ 4,000 m ᐊᕙᑖᓂ), ᐊᒻᒪᓗ ᕿᒥᕐᕈᓇᑦᑕᐅᓂᖏᑦ ᓴᓇᔪᒪᔾᔪᑏᑦ 
ᓂᐱᓕᒻᒪᕆᐅᓘᑉ ᐃᓗᐊᓂ ᖃᖓᑕᓲᒃᑯᕕᐅᑉ ᖃᓂᒋᔮᓂ. 
 
ᖃᖓᑕᔫᒃᑯᕕᒃ ᐃᓄᖃᕐᓂᐅᔪᒦᑦᑐᖅ ᐊᒻᒪᓗ ᖃᓂᒋᔮᓂ ᓄᓇᓕᐅᑉ ᕿᑎᐊᑕ ᐊᒻᒪᓗ ᐊᖏᕐᕋᖃᕐᕕᐅᔪᑦ, 
ᑕᐃᒪᐃᒻᒪᑦ ᐊᑐᖅᑕᐅᔪᒪᓂᖓ ᐅᕝᕙᓘᓐᓃᑦ ᐱᔪᒐᕆᔭᐅᓂᖓ, ᑕᑯᓐᓇᖅᑕᐅᓂᖏᑎᖑᑦ ᐃᓄᖏᓐᓄᑦ, 
ᑭᒡᓕᖃᖅᑎᑕᐅᓗᓂ ᓴᓇᕕᒃᓴᐅᓂᖓ ᐱᔾᔪᑎᒋᓪᓗᒍ ᖃᖓᑕᔫᒃᑯᕕᒃ ᓂᐱᓕᒻᒪᕆᐅᓂᖓᓄᑦ. ᑭᓯᐊᓂ, 
ᑐᒃᓯᕋᐅᑏᑦ ᓴᓇᔪᒪᔾᔪᑎᓄᑦ ᐊᑦᑐᐃᓂᖃᕈᓐᓇᖅᑐᑦ ᖃᖓᑕᔫᑦ ᐊᐅᓚᓂᖏᓐᓂᒃ ᕿᒥᕐᕈᓇᑦᑕᐅᒋᐊᓖᑦ 
ᖃᖓᑕᔫᒃᑯᕕᖕᒥ ᐊᐅᓚᑦᓯᔨᖓᓄᑦ ᐊᖏᖅᑕᐅᓚᐅᓐᖏᓐᓂᖏᓐᓂ. 
 
ᐊᑐᐊᒐᑦ: 
 

1. ᓄᓇᑦ ᓇᓗᓇᐃᖅᑕᐅᓯᒪᔪᑦ ᖃᖓᑕᔫᓕᕆᔨᒃᑯᓐᓅᖓᓂᖏᓐᓂᒃ, ᑕᑯᔭᒃᓴᐅᔪᖅ ᑐᑭᓯᑎᑦᓯᒋᐊᕈᑦ B, 
ᐊᑐᖅᑕᐅᓪᓗᐊᑕᕐᓂᐊᖅᑐᑦ ᐃᖏᕐᕋᔪᓕᕆᓂᕐᒨᖓᔪᓄᑦ, ᐃᓚᒋᔭᐅᓪᓗᑎᒃ ᐅᒥᐊᕐᔪᐊᒃᑰᖅᑐᓂᒃ 
ᓂᐅᕋᐃᕕᒃ, ᖃᖓᑕᔫᒃᑯᕕᒃ, ᐊᒻᒪᓗ ᖃᖓᔫᓕᕆᔨᒃᑯᑦ ᓈᓚᒍᑎᖏᑦ, ᓇᒧᓐᖓᐅᓂᖏᓐᓄᑦ 
ᑐᓴᐅᒪᑦᑕᐅᑎᒍᑏᑦ.  

ᓴᓇᔪᓐᓇᐅᑎᑖᖅᑎᑕᐅ
ᓯᒪᔪᑦ 

2. ᐊᑐᖅᑕᐅᔪᓐᓇᖅᑎᑕᐅᔪᑦ ᖃᖓᑕᔫᓕᕆᔨᒃᑯᓅᖓᔪᑦ ᓇᓗᓇᐃᖅᑕᐅᓯᒪᔪᖅ ᐃᓚᒋᔭᐅᓪᓗᑎᒃ ᑕᒪᕐᒥᒃ 
ᐊᐅᓚᓂᐅᔪᑦ ᖃᖓᑕᔫᑦ ᐃᖏᕐᕋᔭᕋᕐᕕᒋᕙᑦᑕᖏᑦ, ᑕᕆᐅᒃᑰᖓᔪᓂ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 
ᐊᑐᖅᑕᐅᔭᕆᐊᖃᖃᑦᑕᖅᑐᑦ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 55 y‰2WE  2010 
 



ᐊᕕᑦᑐᖅᓯᒪᓂᖅ 5 ᐃᓄᖃᕐᓂᐅᔪᓂ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᑦ 
 

  

3. ᑲᑎᒪᔩᑦ ᑐᒃᓯᕋᖅᐳᑦ ᓴᖅᑭᑎᑦᓯᓛᕈᒪᓪᓗᑎᒃ ᐃᖏᕐᕋᔪᓕᕆᓂᕐᒧᑦ (T) ᑭᒡᓕᓕᐊᖑᓯᒪᔪᒥᒃ ᑖᒃᑯᓇᓂ 
ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. 

4. ᐃᖃᓗᐃᑦ ᖃᖓᑕᔫᒃᑯᕕᖓᓄᑦ ᐸᕐᓇᐅᑎᒻᒪᕆᒃ, ᐊᓐᖑᑎᑎᑕᐅᒋᐊᕈᑎᖓ, ᑖᒃᑯᓄᓐᖓᖓᓂᐊᖅᐳᖅ 
ᐸᕐᓇᐅᓯᐊᖑᓯᒪᔪᓄᑦ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 

5. ᑲᑎᒪᔩᑦ ᓴᓇᕕᐅᑎᑦᓯᒋᐊᖃᓐᖏᑦᑐᑦ ᖃᖓᑕᓲᓄᑦ ᐊᖅᑯᑎᓂ ᐅᕝᕙᓘᓐᓃᑦ 
ᓴᓇᕕᐅᔭᕆᐊᖃᓐᖏᑦᑐᓂ ᓄᓇᒥᒃ ᐊᑐᕐᓂᕐᒧᑦ ᖃᖓᑕᓲᒃᑯᕕᐅᑉ ᖃᓂᒋᔮᓂ 
ᐅᓗᕆᐊᓇᖅᑐᒃᑰᑎᑦᓯᑐᐃᓐᓇᕆᐊᓕᓐᓂ ᐊᐅᓚᓂᖏᓐᓂᒃ ᐊᒻᒪᓗ ᐊᑦᑕᓇᖅᑐᒃᑰᑎᑦᓯᒍᓐᓴᖅᑐᓂᒃ 
ᐅᓗᕆᐊᓇᕈᓐᓇᖅᑐᒦᑎᑦᓯᒍᓐᓇᖅᑐᓂᒃ ᓲᕐᓗ ᐃᓯᐊᕿᔪᓂᒃ ᐅᕝᕙᓘᓐᓃᑦ ᑎᖕᒥᐊᓂᒃ. 

6. ᑐᒃᓯᕋᐅᓯᐊᖑᔪᓕᒫᑦ ᓴᓇᔪᒪᓂᕐᒧᑦ ᐊᑦᑐᐃᓂᖃᕈᓐᓇᖅᑐᑦ ᖃᖓᑕᔫᒃᑯᕕᐅᑉ ᐊᐅᓚᓂᖏᓐᓂᒃ 
ᑐᓂᔭᐅᔭᕆᐊᓖᑦ ᖃᖓᑕᓲᒃᑯᕕᐅᑉ ᐊᐅᓚᑦᓯᔨᖓᓄᑦ, ᐃᖃᓗᐃᑦ ᓄᓇᕐᔪᐊᒥᒃ ᑎᑭᑕᐅᕙᑦᑐᒧᑦ 
ᖃᖓᑕᓲᒃᑯᕕᖓᓄᑦ. ᓴᓇᔭᐅᔪᑦ ᖃᓂᑕᖓᓃᑦᑐᑦ ᖃᖓᑕᓲᒃᑯᕕᐅᑉ ᒪᓕᑦᓯᒪᒋᐊᓖᑦ 
ᐊᑐᖅᑕᐅᔭᕆᐊᓕᓐᓂᒃ ᖃᖓᑕᓲᒃᑯᕕᖕᒧᑦ ᑭᒡᓕᓕᐊᖑᓯᒪᔪᑦ ᐊᐅᓚᔾᔪᑎᖏᓐᓂᒃ ᒪᓕᒐᓕᐊᖑᓯᒪᔪᓂᒃ 
ᖃᖓᑕᓲᓄᑦ ᐱᖁᔭᓂ. 

7. ᑲᑎᒪᔩᑦ ᓵᓐᖓᔭᕆᐊᓖᑦ ᓴᓇᓂᕐᒥᒃ ᐊᑕᐃᓐᓇᓂᐊᖅᑐᒥᒃ ᑕᕆᐅᒃᑰᖃᑦᑕᖅᑐᑦ ᐊᑐᖃᑦᑕᕋᑦᓴᖓᓂᒃ 
ᑕᒪᒃᑯᐊ ᑲᔪᓯᐊᑦᓯᐊᖁᓪᓗᒋᑦ ᑕᐅᖅᓰᒍᑕᐅᕙᑦᑐᑦ ᐱᖁᑏᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ 
ᑕᕆᐅᕐᒨᖓᔪᓂᒃ ᐊᑐᕋᑦᓴᐅᖃᑦᑕᓂᐊᖅᑐᓂᒃ ᑲᔾᔮᕆᐊᖅᑐᐸᑦᑐᑦ ᐊᑐᕋᑦᓴᖏᓐᓂᒃ ᑲᒪᒋᓗᓂᒋᑦ 
ᐅᑯᓄᓐᖓᖓᔪᑦ: 

ᑕᕆᐅᒃᑯᑦ 
ᐊᐅᓚᓂᐅᔪᓄᑦ 
ᐊᑐᕋᑦᓴᒫᓕᐊᖑᓯᒪᔪᑦ 

a) ᓇᓗᓇᐃᖅᑐᐃᓂᖅ ᓄᓇᓂᒃ West 40-ᒥ ᓄᕗᑯᑖᒃ ᓄᕗᐊᓄᑦ ᐃᓄᐃᑦ ᓂᐊᖁᖓᓄᑦ 
ᐃᖏᕐᕋᔪᓕᕆᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᐃᑎᔪᒧᑦ ᑕᕆᐅᕐᒧᑦ ᐊᒻᒪᓗ ᒥᑭᔫᑎᓄᑦ ᐅᒥᐊᕐᓄᑦ 
ᐅᖅᑯᐃᕕᒃ. 

b) ᐊᑕᐃᓐᓇᓂᐊᖅᑐᒥᒃ ᑕᕆᐅᒃᑯᑦ ᐃᖏᕐᕋᔫᓄᑦ ᐊᑐᖅᑕᐅᖃᑦᑕᓂᐊᖅᑐᒥᒃ ᐃᓱᒪᒋᔭᐅᒋᐊᖅᓯᒪᓗᓂ 
ᐃᒪᐅᑉ ᓯᓈ ᖃᐅᔨᓴᖅᑕᐅᓗᓂ ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 5.6; 

c) ᖃᐅᔨᓇᓱᐊᕐᓂᖅ ᖃᓄᖅᑑᑲᓐᓂᕈᑎᒃᓴᓂᒃ ᐱᕚᓪᓕᕈᑎᒃᓴᖏᓐᓂᒃ ᐊᑐᕆᐊᑦ ᐊᖅᑯᑕᐅᖃᑦᑕᖅᑐᑦ 
ᒫᓐᓇ ᐅᒥᐊᕐᔪᐊᑰᖅᑐᓂᒃ ᓂᐅᕋᐃᕕᐅᕙᖅᑐᖅ ᐊᒻᒪᓗ ᐱᓕᕆᕝᕕᔾᔪᐊᓄᑦ ᐊᑐᖅᑕᐅᔪᑦ ᓄᓇᑦ; 

d) ᓈᖕᒪᑦᓯᐊᕐᓗᑎᒃ ᖃᐅᔨᓴᖅᑕᐅᓂᖏᑦ ᓈᖕᒪᒐᔭᕋᓗᐊᕐᒪᖔᑕ ᐊᒻᒪᓗ ᐊᕙᑎᒥᒃ ᖃᐅᔨᓴᕈᑕᐅᔪᑦ 
ᓄᑕᒥᒃ ᐅᖅᑯᐃᕕᓕᐅᕐᕕᒃᓴᐅᒻᒪᖔᖅ ᑲᒪᒋᔭᐅᓗᑎᒃ, ᐃᓚᖏᔭᐅᓗᑎᒃ ᖃᐅᔨᓇᓱᐊᕐᓂᖅ 
ᐊᑦᑐᐃᓇᔭᕐᓂᖓᓂᒃ ᐃᖃᓗᐃᑦ ᑰᖓᓂᒃ ᓄᓇᕗᒻᒥ ᒥᕐᖑᐃᓯᕐᕕᒃᓴᒧᑦ ᓴᓂᕐᕙᖅᑕᐅᓯᒪᔪᖅ. 

8. ᑲᑎᒪᔩᑦ ᖃᐅᔨᒪᒋᐊᖅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᓐᖏᓐᓂᖏᓐᓄᑦ ᐊᕝᕕᐊᖅᑕᐅᖏᒃᑲᓗᐊᕐᒪᖔᑕ 
ᖃᖓᑕᓲᓄᑦ ᐃᖏᕐᕋᓂᐅᕙᑦᑐᓄᑦ ᑐᓴᐅᒪᖃᑦᑕᐅᑎᒍᑏᑦ/ᓇᐸᔪᐃᑦ (ᖃᖓᑕᔫᓕᕆᔨᒃᑯᑦ ᑲᓇᑕᒥ 
VOR/DME ᓄᓇᖓ) ᖃᖅᑲᖓᓃᑦᑐᖅ ᓂᐊᖁᓐᖒᓯᐊᕆᐊᖅ ᐊᑐᕆᐊᖓᑕ ᓵᓐᖓᔪᖅ 
ᐱᓐᖑᐊᕕᔾᔪᐊᕕᖕᒧᑦ, ᐅᑯᑎᒎᓇ: 

a) ᓇᓗᓇᐃᕐᓗᒍ ᖃᖓᑕᓲᓄᑦ ᑐᓴᐅᒪᖃᑦᑕᐅᑎᒍᑎᖃᕐᕕᐅᔪᖅ ᓄᓇᖓ ᖃᖓᑕᔫᓄᑦ ᓈᓚᐅᑎ 
ᓇᑉᐸᐃᕕᐅᓯᒪᓂᖓᓂᒃ; 

b) ᓴᓇᕕᑦᓴᐅᑎᓐᖏᓪᓗᒍ, ᐊᕝᕕᐊᖅᑕᐅᑦᑕᐃᓕᓗᓂ, ᐃᓪᓗᓄᑦ ᐅᕝᕙᓘᓐᓃᑦ ᐱᖁᑎᓄᑦ ᐃᓗᐊᓂ 
150m ᐊᕙᑖᓂᒃ ᐋᓐᑖᓇᖃᕐᕕᖓ; 

c) ᓴᓇᕕᐅᔭᕆᐊᖃᓐᖏᑎᓪᓗᒍ ᐃᓗᐊᓂ 300 ᒦᑕ ᐊᕙᑖᓂ ᐋᓐᑖᓇᖃᕐᕕᖓᑕ ᒪᓕᓪᓗᒋᑦ 
ᒪᓕᑦᑕᐅᔭᕆᐊᖃᖅᑎᑕᐅᔪᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓃᑦᑐᑦ; 

d) ᓴᓇᕕᐅᔪᒪᔪᑦ ᑎᑭᐅᑎᓯᒪᓐᖏᑦᑐᑦ ᑖᒃᑯᓂᖓ ᐊᑐᖅᑕᐅᖃᑦᑕᕆᐊᓕᓐᓂᒃ ᑐᓂᔭᐅᒋᐊᓖᑦ 
ᖃᖓᑕᔫᓕᕆᔨᒃᑯᑦ ᑲᓇᑕᒥ ᕿᒥᕐᕈᓇᑦᑕᐅᖁᓪᓗᒋᑦ ᐊᒻᒪᓗ ᐅᖃᐅᓯᒃᓴᖃᕐᕕᐅᓗᑎᒃ. 

ᑐᓴᐅᒪᖃᑦᑕᐅᑎᓂᕐᒧᑦ 
ᐅᖓᓯᓐᓂᖅᓯᐅᑏᑦ 
ᖃᐅᔨᓴᕈᑎᓕᐊᖑᓯᒪᔪᑦ 

9. ᑲᑎᒪᔩᑦ ᖃᐅᔨᒪᒋᐊᖅᓯᒪᓂᐊᖅᑐᑦ ᐊᕝᕕᐊᖅᑕᐅᓂᐅᓴᓐᖏᒃᑲᓗᐊᕐᒪᖔᖅ ᖃᖓᑕᓲᓄᑦ ᐊᖅᑯᑎᓄᑦ 
ᑐᓴᐅᒪᖃᑦᑕᐅᑎᒍᑎ/ᓈᓚᐅᑎ (ᖃᖓᑕᔫᓕᕆᔨᒃᑯᑦ ᑲᓇᑕᒥ ᐅᖓᓯᓐᓂᖅᓯᐅᑎᖓ) ᖃᖅᑲᖓᓃᑦᑐᖅ 
Upper Base ᖃᓂᒋᔮᓂ ᐅᖅᓱᐊᓗᖃᐅᑎᑐᖃᐃᑦ, ᐅᑯᑎᒎᓇ: 

a) ᓇᓗᓇᐃᖅᑕᐅᓯᒪᓗᓂ ᖃᖓᑕᓲᓄᑦ ᐊᖅᑯᑎᓄᑦ ᑐᓴᐅᒪᖃᑦᑕᐅᑎᒍᑎᐅᑉ ᓄᓇᖓ 
ᐃᖏᕐᕋᔪᓕᕆᓂᕐᒧᑦ ᐊᑐᖅᑕᐅᓂᖓᓂᒃ; 

b) ᓴᓇᔪᓐᓇᑎᑦᓯᖏᓪᓗᑎᒃ ᐃᓪᓗᓂᒃ ᓇᑉᐸᖅᓯᒪᔪᓂᓪᓘᓐᓃᑦ ᖁᑦᓯᓐᓂᓕᓐᓂᒃ ᐅᖓᑖᓂ 5 ᒦᑕ 
ᐊᑖᓂ ᖁᑦᓯᓐᓂᕆᔭᕆᐊᓕᖓᑕ ᓄᓇᒥᒃ ᐅᖓᓯᓐᓂᖅᓯᐅᑎ ᓇᐸᔪᐊᓗᒃ ᖃᖓᑕᔫᓄᑦ 
ᑐᕌᕈᑎᖃᕐᕕᒃ 300 ᒦᑕᓂ ᐅᖓᓯᓐᓂᖅᓯᐅᑎᒥᒃ ᓇᐸᔪᐊᓗᒻᒥᒃ; 

c) ᓴᓇᔪᓐᓇᑎᑦᓯᓐᖏᓪᓗᑎᒃ ᐃᓪᓗᓂ ᓇᑉᐸᖅᓯᒪᔪᓂᓪᓘᓐᓃᑦ ᖁᑦᓯᓐᓂᓕᓐᓂᒃ ᓄᓇᒥᒃ 
ᐅᖓᓯᓐᓂᕆᒋᐊᓕᖓᑕ ᐅᖓᓯᓐᓂᖅᓯᐅᑎ ᓇᐸᔪᐊᓗᒃ ᖃᖓᑕᓲᓄᑦ ᑐᕌᕈᑎᖃᕐᕕᒃ 
ᐊᑯᓐᓂᖏᓐᓂ 300 ᐊᒻᒪᓗ 1,000 ᒦᑕ ᐅᖓᓯᓐᓂᖅᓯᐅᑎᒥ ᓇᐸᔪᒥᒃ; 

d) ᑐᓂᖔᕐᓗᒋᑦ ᑐᒃᓯᕋᐅᑕᐅᓯᒪᔪᑦ ᓴᓇᔪᒪᔾᔪᑏᑦ ᑎᑭᐅᑎᓯᒪᓐᖏᑉᐸᑕ ᐊᑐᖅᑕᐅᔭᕆᐊᓕᓐᓄᑦ 
ᑲᓇᑕᒥ ᖃᖓᑕᔫᓕᕆᔨᑯᓐᓄᑦ ᕿᒥᕈᓇᖁᓪᓗᒋᑦ ᐊᒻᒪᓗ ᐅᖃᐅᓯᒃᓴᖃᕐᕕᖃᕐᓗᑎᒃ.  

ᑐᓴᐅᒪᖃᑦᑕᐅᑎᓕᕆᓂᕐ
ᒧᑦ NDB ᓄᓇᖓ 

10. ᑲᑎᒪᔩᑦ ᖃᐅᔨᒪᒋᐊᖅᓯᒪᓂᐊᖅᑐᑦ ᐊᕝᕕᐊᖅᑕᐅᓂᐅᓴᓐᖏᒃᑲᓗᐊᕐᒪᖔᖅ ᖃᖓᑕᓲᓄᑦ ᐊᖅᑯᑎᓄᑦ 
ᑐᓴᐅᒪᖃᑦᑕᐅᑎᒍᑎ/ᓈᓚᐅᑎ (ᖃᖓᑕᔫᓕᕆᔨᒃᑯᑦ ᑲᓇᑕᒥ ᐅᖓᓯᓐᓂᖅᓯᐅᑎᖓ) West 40-
ᒦᑦᑐᖅ, ᐅᑯᑎᒎᓇ: 

a) ᓇᓗᓇᐃᖅᑕᐅᓯᒪᓗᓂ ᖃᖓᑕᓲᓄᑦ ᐊᖅᑯᑎᓄᑦ ᑐᓴᐅᒪᖃᑦᑕᐅᑎᒍᑎᐅᑉ ᓄᓇᖓ 
ᐃᖏᕐᕋᔪᓕᕆᓂᕐᒧᑦ ᐊᑐᖅᑕᐅᓂᖓᓂᒃ; 

b) ᓴᓇᕕᑦᓴᐅᑎᓐᖏᓪᓗᒍ ᐃᓗᐊᓂ 150m ᐊᕙᑖᓂᒃ ᐋᓐᑖᓇᖃᕐᕕᖓ;

ᐊᕕᑦᑐᖅᓯᒪᓂᖅ 6 
ᓄᒃᑕᕈᓐᓇᖅᑐᑦ 
ᒪᓕᓪᓗᒋᑦ 2006-ᒥ ᓈᓴᐃᓂᕐᔪᐊᖑᓚᐅᖅᑐᖅ, 59% ᓇᒧᓐᖔᔭᕈᑎᖃᖃᑦᑕᓚᐅᖅᑐᑦ ᐃᖃᓗᖕᒥᐅᑦ 
ᓄᓇᓯᐅᒻᒥᒃ ᐅᕝᕙᓘᓐᓃᑦ ᓄᓇᒃᑰᔫᒥᒃ ᐅᑦᓯᕕᓕᖕᒥᒃ, 32% ᐱᓱᖃᑦᑕᑎᓪᓗᒋᑦ. ᐊᒥᐊᒃᑯᖏᑦ 8% ᑖᒃᑯᐊ 
ᐊᑐᖃᑦᑕᖅᓱᑎᒃ ᐊᓯᖏᓐᓂᒃ ᐃᖏᕐᕋᔾᔪᑎᓂᒃ, ᓲᕐᓗ ᖃᒧᑕᐅᔭᐃᑦ, ᓯᑕᒪᓖᑦ (ATV), ᑖᒃᓯᓂᓪᓘᓐᓃᑦ. ᑖᒃᑯᐊ 
ᓈᓴᐅᑎᑦ ᓇᓗᓇᐃᖅᓯᒍᑕᐅᓯᒪᔪᑦ ᐊᓯᔾᔨᖅᓯᒪᔪᕐᔪᐊᕌᓘᓂᖓᓂᒃ ᓇᒧᓐᖓᔭᕈᑎᒃᓴᑎᒍᑦ ᐊᑐᖅᑕᐅᖃᑦᑕᖅᑐᓂᒃ 
ᐅᑭᐅᓂᒃ ᖁᓕᓂᒃ; 1996-ᒥ, ᓇᓕᒧᒌᑲᓴᐅᓚᐅᕐᒪᑕ ᓈᓴᐅᑎᑦ ᓇᒧᓐᖓᕈᓘᔭᓐᓂᐅᖃᑦᑕᖅᑐᓄᑦ ᐱᓱᑦᑐᑦ 
ᐊᒻᒪᓗ ᓄᓇᓯᐅᖅᑐᑦ ᐅᕝᕙᓘᓐᓃᑦ ᐅᑦᓯᕕᓕᖕᒥᒃ ᓄᓇᓯᐅᖅᑐᑦ. ᑕᒪᓐᓇ ᐃᓱᒪᒋᔭᐅᔾᔪᑎᒋᔭᖓ, 
ᐅᓄᖅᓯᕙᓪᓕᐊᑎᓪᓗᒋᑦ ᐃᓄᖏᑦ ᐊᒻᒪᓗ ᓄᓇᒃᑰᔪᖃᑦᑕᖅᑐᑦ, ᑐᕌᒐᕆᔭᐅᔪᖅ ᐊᑐᕆᐊᑦ ᐊᑐᖅᑕᐅᖃᑦᑕᖅᑐᑦ 
ᐱᐅᓯᒋᐊᖅᑕᐅᔭᕆᐊᖃᕐᓂᐊᕐᓂᖏᓐᓂᒃ. ᑭᓯᐊᓂᓕ, ᑲᒪᒋᔭᐅᓂᖅᓴᐅᔭᕆᐊᖃᕐᓂᐊᖅᑐᑦ ᐱᓱᖃᑦᑕᖅᑐᓄᑦ 
ᐊᑐᕋᑦᓴᐅᔪᑦ ᐱᓱᖃᑦᑕᑲᓐᓂᕈᑎᒃᓴᑦ ᖃᓄᐃᓐᖏᑲᓐᓂᕈᑎᒃᓴᒧᑦ ᐃᓅᓯᕐᒧᑦ. 
 
ᓈᓴᐃᓂᕐᔪᐊᒃᑯᑦ ᓇᓗᓇᐃᖅᑕᐅᓯᒪᒻᒥᔪᖅ ᒪᕐᕉᓕᖅᑲᖓᔪᒥᒃ ᐅᓄᖅᓯᕙᓪᓕᖅᓯᒪᓂᖓ ᐊᑐᖅᑕᐅᖃᑦᑕᕐᓂᖏᑦ 
ᖃᒧᑕᐅᔭᑦ ᐊᒻᒪᓗ ᓯᑕᒪᓖᑦ, ᐱᓗᐊᖅᑐᒥ ᓄᓇᒃᑯᑦ ᐊᒻᒪᓗ ᓯᑯᒃᑯᑦ ᐊᑐᖅᑕᐅᖃᑦᑕᖅᑐᑦ. ᐱᓲᑏᑦ 
ᐊᑐᖅᑕᐅᖃᑦᑕᓲᖑᔪᑦ ᐊᐅᔭᒃᑯᑦ. ᓈᖕᒪᖏᑦᑐᑦ ᓴᖅᑭᖃᑦᑕᓲᖑᔪᑦ ᑕᒪᒃᑯᑎᒎᓇ ᐊᑐᖅᑕᐅᖃᑦᑕᖅᑐᖅᑎᒍᑦ 
ᐃᖏᕐᕋᔾᔪᑎᓄᑦ; ᐃᖕᒥᒃᑰᖓᒋᐊᖃᕐᓂᖏᑦ, ᓈᖕᒪᒋᐊᖅᑕᐅᓯᒪᓗᑎᒃ, ᐊᑦᑕᓇᔾᔭᐃᒃᑯᑎᒃᓴᑦ ᐊᒻᒪᓗ 
ᓈᖕᒪᓈᕆᐊᖅᑕᐅᓯᒪᓗᑎᒃ ᐃᖏᕐᕋᕕᐅᖃᑦᑕᑐᖅᑎᒍᑦ. 
 

6.1 ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒻᒪᕆᒃ 

ᐃᖃᓗᐃᑦ ᐃᓄᖃᕐᓂᐊᓛᕋᓱᒋᔭᐅᒻᒪᑕ 2030 ᐊᕐᕌᒍᐊᓂ 13,050. ᓄᓇᓯᐅᑎᓖᑦ ᐊᒻᒪᓗ ᐊᑐᖅᑕᐅᖃᑦᑕᕐᓂᖏᑦ 
ᖁᕝᕙᐸᓪᓕᐊᒻᒪᑕ. ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒻᒪᕆᖕᓂᒃ ᐋᖅᑭᑦᓯᓯᒪᔭᕆᐊᖃᕈᑕᐅᓂᐊᖅᑐᖅ ᐃᑲᔫᑎᒃᓴᓂᒃ 
ᓴᓇᕕᐅᔪᓂ ᓇᓗᓇᐃᔭᖅᓯᒪᔪᓂ ᑖᒃᑯᓇᓂ ᐸᕐᓇᐅᑎᓂ, ᐃᑲᔫᑎᒃᓴᑦ ᐃᓱᒪᓕᐅᕈᑕᐅᒋᐊᓕᖕᓄᑦ 
ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᑦ ᐱᐅᓯᒋᐊᖅᑕᐅᒍᑎᒃᓴᖏᓐᓄᑦ ᐊᒻᒪᓗ ᐊᐅᓚᑕᐅᔪᑦ, ᐊᒻᒪᓗ ᑐᓐᖓᕕᒃᓴᓂᒃ 
ᑮᓇᐅᔭᑦ ᐊᑐᖅᑐᒃᓴᓄᑦ ᐸᕐᓇᓂᕐᒧᑦ. ᕿᒥᕐᕈᓇᑦᑕᐅᒋᐊᓖᑦ ᐊᒻᒪᓗ ᐊᓐᖑᑎᑎᑕᐅᒋᐊᕐᓗᑎᒃ ᑲᒪᒋᔭᐅᓕᖅᐸᑕ 
ᑕᓪᓕᒪᓂᒃ ᐅᑭᐅᓂᒃ ᕿᒥᕐᕈᓇᓐᓂᐅᖃᑦᑕᖅᑐᖅ ᐸᕐᓇᐅᓯᐊᖑᓯᒪᔪᓂᒃ. ᐋᖅᑭᒋᐊᕈᑎᑕᖃᕆᐊᖃᑐᐃᓐᓇᕆᐊᓕᒃ 
ᐸᕐᓇᐅᓯᐊᖑᓯᒪᔪᓄᑦ ᓴᖅᑭᖅᑐᒥᒃ ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑎᑦ. 
 
ᐊᑐᐊᒐᑦ: 
 

ᐃᖏᕐᕋᔪᓕᕆᓂᕐᒧᑦ 
ᐸᕐᓇᐅᑎᒻᒪᕆᒃ 
 

1. ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐊᑐᓕᖅᑎᑦᓯᓂᕐᒥᒃ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒻᒪᕆᒻᒥᒃ 
ᑖᒃᑯᓇᓃᖃᑕᐅᓗᑎᒃ: 

a. ᖃᓄᐃᓕᖓᓂᖓᓂᒃ ᑕᑯᓇᒋᐊᕐᓂᖅ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᓯᕗᓂᒃᓴᒥ 
ᐃᖏᕐᕋᔪᓕᕆᓂᕐᒧᑦ ᖃᓄᐃᓕᖓᓂᐅᓂᐊᖅᑐᑦ; 

b. ᑐᑭᒧᐊᒍᑕᐅᓂᐊᖅᑐᑦ ᑐᑭᒧᐊᒍᑎᒃᓴᓄᑦ ᐅᕝᕙᓘᓐᓃᑦ ᑐᕌᒐᕐᓄᑦ ᐃᖏᕐᕋᔪᓕᕆᓂᕐᒧᑦ 
ᐱᖁᑎᕐᔪᐊᓄᑦ ᐊᒻᒪᓗ ᐱᔨᑦᓯᕋᐅᑎᓄᑦ; 

c. ᐱᓱᖃᑦᑕᖅᑐᓄᑦ ᐱᓱᕝᕖᑦ ᓴᓇᒻᒪᖏᑦ ᐊᒻᒪᓗ ᑲᒪᒋᔭᐅᕙᓪᓕᐊᓂᖏᑎᒍᑦ ᐋᖅᑭᐸᓪᓕᐊᒍᑎᑦ; 

d. ᐱᓱᕝᕖᑦ ᐊᒻᒪᓗ ᖃᒧᑕᐅᔭᒃᑯᑦ ᐊᖅᑯᑏᑦ ᓴᓇᒻᒪᖏᑦ ᐋᖅᑭᑦᓯᒪᓗᑎᒃ ᐊᑦᑕᓇᓐᖏᓪᓗᑎᒃ ᐊᒻᒪᓗ 
ᓈᖕᒪᒋᐊᖅᓯᒪᓗᑎᒃ ᐊᑐᕆᐊᓕᐊᖑᓯᒪᓐᖏᑦᑐᒃᑯᑦ ᐊᖅᑯᓯᐊᖑᓯᒪᔪᑦ ᑕᒪᒃᑮᓐᓄᑦ 
ᐊᑐᖅᑕᐅᖃᑦᑕᑑᓐᓄᑦ; 

e. ᓴᓇᔭᐅᕙᓪᓕᐊᓗᑎᒃ ᐋᖅᑭᒋᐊᖅᑕᐅᓯᒪᓗᑎᒃ ᐱᓱᑦᑐᓄᑦ ᐊᒻᒪᓗ ᖃᒧᑕᐅᔭᓄᑦ 
ᐊᖅᑯᑕᐅᖃᑦᑕᖅᑐᑦ; 

f. ᑐᑭᒧᐊᒍᑎᒃᓴᑦ ᐊᑕᓇᓐᖏᓪᓗᑎᒃ ᐊᐅᓚᓂᖏᓐᓄᑦ ᖃᒧᑕᐅᔭᑦ ᓄᓇᓕᒃᑯᑦ; 

g. ᐊᑐᓕᖁᔨᔾᔪᑎᒃᓴᑦ ᐃᓄᒃᑕᐅᑎᒥᒃ ᐅᕝᕙᓘᓐᓃᑦ ᐊᔾᔨᐸᓗᖏᑦ ᐃᓄᒃᑕᐅᑏᑦ-ᐅᓄᖅᑐᓄᑦ (ᓲᕐᓗ, 
ᑖᒃᓯᖃᖃᑎᒌᑦᑐᑦ) ᐊᐅᓚᔾᔪᓰᑦ ᑭᓇᑐᐃᓐᓇᕐᒧᑦ ᐃᑲᔫᑎᒃᓴᐅᓗᑎᒃ, ᒪᑭᒪᔾᔪᑎᓄᑦ 
ᐊᑑᑎᖃᑦᓯᐊᕐᓗᑎᒃ, ᐊᑐᐃᓐᓇᐅᓗᑎᒃ, ᐊᒻᒪᓗ ᐱᖁᑎᕐᔪᐊᓕᐅᖅᓯᒪᓂᕐᒥᒃ ᐊᑐᖅᑕᐅᒋᐊᓕᓐᓂᒃ; 

h. ᕿᒥᕐᕈᓇᑦᑕᐅᓂᖏᑦ ᐊᑐᕆᐊᑦ ᐋᖅᑭᑦᓯᒪᒋᐊᖃᕐᓂᖏᓐᓄᑦ ᐊᐅᓚᔾᔪᓰᑦ ᐊᒻᒪᓗ 
ᐱᔪᓐᓇᐅᑎᖃᕈᑕᐅᔪᒧᑦ ᓴᐳᔾᔭᐅᓯᒪᒍᑎᓂᒃ; 

i. ᐊᑐᕆᐊᑦ ᐊᑦᑕᓇᔾᔭᐃᒃᑯᑎᖏᑦ ᐊᒻᒪᓗ ᓴᓇᒻᒪᖏᑦ; 

j. ᓄᖅᑲᖓᕕᓕᐊᖑᓯᒪᔪᑦ, ᐊᑭᖏᑦ, ᐊᒻᒪᓗ ᓇᓃᓐᓂᖏᑦ; 

k. ᐱᖁᑎᕐᔪᐊᑎᒍᑦ ᑲᒪᒋᔭᐅᔪᑦ ᐃᑲᔫᓯᖃᕆᐊᖃᕐᓂᖏᑦ 2030 ᐊᑐᕋᑦᓴᑦ 
ᐃᓄᖃᓛᕐᓂᐊᕋᓱᐊᒋᔭᐅᓂᖓᓄᑦ; 

l. ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑐᑭᒧᐊᒍᑎᒃᓴᑦ, ᐃᓚᒋᔭᐅᓪᓗᑎᒃ ᐊᑭᑐᔫᑎᓄᑦ ᐱᓕᕆᔾᔪᑎᒃᓴᓄᑦ 
ᐸᕐᓇᐅᑎᑦ, ᐊᑭᖏᑦ, ᐊᒻᒪᓗ ᓇᓗᓇᐃᖅᑕᐅᓯᒪᓂᖏᑦ ᑮᓇᐅᔭᖅᑑᑎᒃᓴᐅᓇᔭᖅᑐᓄᑦ ᐊᑐᕋᑦᓴᑦ. 

2. ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒻᒪᕆᒃ, ᐊᑐᓕᖅᑎᑕᐅᑉᐸᑦ, ᕿᒥᕐᕈᓇᑦᑕᐅᖃᑦᑕᕆᐊᓕᒃ ᐊᒻᒪᓗ 
ᐊᓐᖑᑎᑎᑕᐅᒋᐊᖃᑦᑕᕐᓗᓂ ᐃᓚᒋᓗᓂᐅᒃ ᑕᓪᓕᒪᓂᒃ ᐅᑭᐅᓂᒃ ᕿᒥᕐᕈᓇᑦᑕᐅᓂᖓᓂ 
ᐸᕐᓇᐅᓯᐊᖑᓯᒪᔪᖅ; 

3. ᑲᑎᒪᔩᑦ ᐃᖅᑲᓇᐃᔭᖃᑎᖃᖃᑦᑕᓂᐊᖅᑐᑦ ᐱᓕᕆᖃᑎᒋᒋᐊᓕᖕᒥᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᒻᒪᓗ ᒐᕙᒪᑐᖃᒃᑯᑦ ᑎᒥᖁᑎᖏᓐᓂᒃ ᓴᓇᔭᐅᕙᓪᓕᐊᑎᓪᓗᒍ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒻᒪᕆᒃ. 

6.2 ᐱᓱᕝᕖᑦ ᐊᑐᕆᐊᒃᑯᑦ, ᐱᓱᕋᔮᕝᕖᑦ, ᐊᒻᒪᓗ ᐱᓲᕐᕕᓕᐊᖑᓯᒪᔪᑦ 

ᐊᑐᕆᐊᑦ ᐱᖕᒪᕆᐅᒐᓗᐊᖅᑎᓪᓗᒋᑦ ᓯᕗᓂᒃᓴᒥ ᓴᓇᕕᐅᕙᓪᓕᐊᓂᐊᕐᓂᖓᓄᑦ ᓄᓇᓕᐸᐅᔭᒃᑯᑦ, ᐅᓄᖅᑐᑦ 
ᓄᓇᒃᑰᔫᖃᓐᖏᑦᑐᑦ ᐊᒻᒪᓗ ᐱᓱᖃᑦᑕᓲᖑᓪᓗᑎᒃ ᐅᕝᕙᓘᓐᓃᑦ ᐱᓲᖅᑐᑎᒃ, ᐱᓗᐊᖅᑐᒥ ᐊᐅᔭᒃᑯᑦ, 
ᐃᖏᕐᕋᔾᔪᑎᓪᓗᐊᑕᕆᓪᓗᒋᑦ. ᖃᐅᔨᓴᕐᓂᖅᑕᖃᓚᐅᖅᑎᓪᓗᒍ ᓴᓇᒻᒪᑦ ᐊᒻᒪᓗ ᓴᓇᔭᐅᔪᑦ ᐱᓱᕝᕖᑦ (2002), 
ᓄᓇᓕᐸᐅᔭᒃᑯᑦ ᑐᑭᒧᐊᒍᑎᒃᓴᐅᓂᐊᖅᑐᓂᒃ ᐋᖅᑭᑦᓱᐃᓚᐅᖅᑐᑦ ᐱᕚᓪᓕᕈᑎᒃᓴᓂᒃ ᐱᓱᕝᕕᐅᖃᑦᑕᖅᑐᑦ 
ᐋᖅᑭᑦᓯᒪᑦᓯᐊᑲᓐᓂᕈᑎᒃᓴᖏᓐᓂᒃ, ᐱᓗᐊᖅᑐᒥ ᑕᒫᓂᒐᓚᒃ ᓄᓇᓕᐅᑉ ᕿᑎᐊᓂ. 
 
ᐊᑐᕆᐊᖑᓐᖏᑐᒃᑯᑦ ᐱᓱᕝᕕᓕᐊᖑᓯᒪᔪᑦ ᐊᒻᒪᓗ ᐱᓱᕝᕖᑦ ᐊᑐᕆᐊᑦ ᓴᓂᕌᓃᑦᑐᑦ ᐊᑦᑕᓇᓐᖏᑦᑑᓪᓗᑎᒃ 
ᓴᓇᔭᐅᓯᒪᔪᑦ ᐊᒻᒪᓗ ᐱᓱᕝᕕᓕᐊᖑᓯᒪᓪᓗᑎᒃ ᓈᖕᒪᒋᐊᖅᓯᒪᔪᑦ ᐱᓱᖃᑦᑕᖅᑐᓄᑦ ᒪᑐᐃᖓᔪᓅᕐᕕᒃᓴᐅᓪᓗᑎᒃ 
ᐃᓂᒃᓴᓄᑦ, ᐃᓕᓐᓂᐊᕕᖕᓄᑦ ᐊᒻᒪᓗ ᓄᓇᓕᐸᐅᔭᒃᑰᕋᔭᕐᕕᒃᓴᓕᐊᖑᓯᒪᓪᓗᑎᒃ. ᐱᓱᕝᕕᓕᐊᖑᓯᒪᔪᑦ ᐊᒻᒪᓗ 
ᖃᒧᑕᐅᔭᓄᑦ ᐊᖅᑯᑏᑦ ᑕᑯᔭᒃᓴᐅᔪᑦ ᑐᑭᓯᑎᑦᓯᒋᐊᕈᑎᒥᒃ C. 
 
ᐊᑐᐊᒐᑦ: 
 

1. ᐱᓱᕝᕕᓕᐊᖑᓯᒪᔪᑦ, ᓇᓗᓇᐃᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ C, ᓴᐳᔾᔭᐅᓯᒪᓂᐊᖅᑐᑦ 
ᒪᓕᒐᖅᑎᒎᖓᔪᓂ ᐊᑐᖅᑕᐅᔪᓐᓇᖅᑎᑕᐅᔪᓂ ᐅᕝᕙᓘᓐᓃᑦ ᓄᓇᒥᒃ ᑎᒍᓯᓂᕐᒧᑦ, ᐊᔪᕐᓇᖏᑉᐸᑦ. 

2. ᓄᓇᒥᒃ ᓴᓇᔪᖃᕐᓂᐊᖅᐸᑦ ᐊᕙᑖᓂ ᓇᓗᓇᐃᖅᑕᐅᓯᒪᔪᑦ ᐱᓱᕝᕖᑦ, ᑲᑎᒪᔩᑦ 
ᖃᐅᔨᒪᒋᐊᖅᓯᒪᓂᐊᖅᑐᑦ ᐱᓱᕝᕕᓕᐅᕐᕕᑦᓴᓂᒃ ᐅᕝᕙᓘᓐᓃᑦ ᐱᓱᕝᕖᑦ ᐊᓯᐊᒎᖓᑎᑕᐅᖔᓕᕐᓗᑎᒃ 
ᓈᖕᒪᒋᐊᖅᓯᒪᔪᒃᑯᑦ. ᐊᓯᐊᒍᖔᖅ ᐋᖅᑭᑦᑕᐅᓯᒪᔪᑦ ᐱᓱᕝᕖᑦ ᐊᑐᕆᐊᒦᒋᐊᖃᓐᖏᑦᑐᑦ 
ᐱᔪᓐᓇᐅᑎᖃᖅᑳᕕᒋᔭᐅᔪᒥ. 

3. ᑲᑎᒪᔩᑦ ᐊᖏᖅᑎᐅᔭᕆᐊᓖᑦ ᐃᓪᓗᓕᐅᕐᓂᕐᒥᒃ ᐱᓱᕝᕕᓕᐊᖑᓯᒪᔪᒥᒃ ᐊᑐᕆᐊᒥᒃ 
ᐊᑐᖅᑕᐅᓗᐊᓐᖑᐊᖃᑦᑕᖅᑐᓂ ᐊᒻᒪᓗ ᐅᖓᒻᒧᐃᓈᖅᑐᓂ, ᐊᔪᕐᓇᖏᑉᐸᑦ, ᒪᓕᓪᓗᒋᑦ ᐅᑯᐊ:  ᐱᓱᖃᑦᑕᖅᑐᓄᑦ 

ᐱᓱᕝᕕᒃᓴᓕᐊᖑᓯᒪᔪᖅ 
a) ᓯᕗᓪᓕᖅᐸᐅᑎᑕᐅᔭᕆᐊᓖᑦ ᐱᓱᕝᕕᓕᐅᕐᓂᕐᒧᑦ ᑕᒪᒃᑮᓐᓂᒃ ᐊᖅᑯᑎᐅᑉ ᓴᓂᕋᖏᓐᓂ 

ᑕᒪᒃᑮᓐᓂ ᓄᓇᓕᐸᐅᔭᒃᑯᑦ ᕿᑎᐊᓂ, ᒪᓕᓪᓗᒋᑦ ᐊᑐᐊᒐᑦ 5.1.1 ᐊᒻᒪᓗ 5.1.2; 

b) ᐊᔪᕐᓇᖅᐸᑦ ᐱᓱᕝᕕᓕᐅᕐᓂᖅ ᑕᒪᒃᑮᓐᓂᒃ ᐊᑐᕆᐊᖅ ᓴᓂᕋᖏᓐᓂ, 
ᐱᓱᕝᕕᓕᐅᖅᓯᒪᔭᕆᐊᓕᒃ ᐊᑐᕆᐊᖅ ᓴᓂᕋᓂ ᐊᑭᐊᓂ ᓱᓪᓗᓕᖃᕐᕕᐅᑉ; ᐊᒻᒪᓗ 

c) ᐱᓱᕝᕖᑦ ᐱᓱᖃᑦᑕᖅᑐᓄᑦ ᐊᑐᖅᑕᐅᖏᓐᓇᕈᓐᓇᕆᐊᓖᑦ; ᓴᓇᓯᒪᔭᐅᓗᑎᒃ ᓄᓇᓯᐅᑎᓄᑦ 
ᐅᐸᒐᑦᓴᐅᓐᖏᒋᐊᖅᓯᒪᓗᓂ, ᐃᓚᒋᔭᐅᓗᑎᒃ ᐱᓲᑎᓄᑦ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 60 y‰2WE  2010 
 



ᐊᕕᑦᑐᖅᓯᒪᓂᖅ 6 ᓄᒃᑕᕈᓐᓇᖅᑐᑦ 
 

  

4. ᑲᑎᒪᔩᑦ ᓴᓇᔭᒃᓴᐅᔪᓂᒃ ᓯᕗᓪᓕᐸᐅᔾᔭᐅᔭᕆᐊᖃᖅᑎᑦᓯᒋᐊᖃᖅᐳᑦ ᐱᓱᕝᕕᖕᓂᒃ ᐊᖅᑯᑎᓪᓗᐊᑕᕐᓂ, 
ᓇᓗᓇᐃᖅᑕᐅᓯᒪᔪᖅ ᐊᕕᑦᑐᖅᓯᒪᓂᕐᒥ 5.11, ᐊᒻᒪᓗ ᑕᒪᐅᓈᖅᓯᒪᓗᓂ ᐅᖓᒻᒧᐃᓐᓇᖅ 
ᐃᖏᕐᕋᕕᒃᓴᒧᑦ ᑲᓱᖅᓯᒪᔪᒧᑦ ᓄᓇᓕᐅᑉ ᕿᑎᐊᓄᑦ ᑰᖕᒨᕆᐊᖅ ᐃᖃᓗᐃᑦ ᑰᖓᓄᑦ 
ᒥᕐᖑᐃᓯᕐᕕᒃᓴᓕᐊᖑᓯᒪᔪᖅ ᓴᓂᕐᕙᖅᑕᐅᓯᒪᔪᒧᑦ (ᐊᑭᓪᓕᖅᑎᒍᑦ ᐊᖅᑯᑎ). 

5. ᐃᓕᓐᓂᐊᕕᖕᓅᕆᐊᑦ ᐊᑐᖅᑕᐅᓪᓗᑎᒃ ᐱᓱᕝᕕᓕᐊᖑᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ 
ᐱᓱᕋᔮᕝᕕᓕᐊᖑᓯᒪᔪᑦ ᕿᒥᕐᕈᓇᑦᑕᐅᖃᑦᑕᕆᐊᓖᑦ ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᐊᒻᒪᓗ 
ᐊᑦᑕᓇᑦᑕᐃᓕᒪᑎᑕᐅᒋᐊᖅᓯᒪᓗᑎᒃ ᑲᒪᒋᔭᕆᐊᖃᕐᓂᖏᑎᒍᑦ. 

6. ᑲᑎᒪᔩᑦ ᑲᔪᓯᑎᑦᓯᓇᓱᐊᕆᐊᓖᑦ ᐊᑕᖏᕐᓗᓂ ᓴᓇᔭᐅᓗᓂ ᓂᐊᖁᓐᖒᓯᐊᕆᐊᖅ 
ᐱᓱᕝᕕᓕᐊᖑᓯᒪᔪᖅ ᐃᒪᐅᑉ ᑭᒡᓕᖓᒍᑦ ᑰᔩᓯ ᑲᖏᖅᑐᐊᒪᔮᖓᒍᑦ ᐊᑯᓐᓂᖓ ᐃᖃᓗᓂ 
ᐊᓪᓕᖅᐹᒥᐅᑦ ᐊᒻᒪᓗ ᓂᐊᖁᓐᖒᑦ. ᐋᖅᑭᑦᓯᒪᔭᐅᒍᑎᓖᑦ ᓄᓇᑦ, ᓲᕐᓗ ᓇᖅᓴᖅ ᐊᑖᓃᑦᑐᒻ ᕼᐊᐱ 
ᕚᓕ, ᐃᑉᐱᒋᔭᐅᑦᓯᐊᕆᐊᓕᒃ ᖃᖅᑲᓕᐊᕐᕕᒃᓴᒥᒃ ᓴᓂᕐᕙᐃᓯᒪᕕᐅᓯᒪᖁᓪᓗᒍ. 

7. ᑲᑎᒪᔩᑦ ᐃᓱᒪᒋᐊᖅᓯᒪᒋᐋᓖᑦ ᐱᓲᕐᕕᒃᓴᒧᑦ ᐸᕐᓇᐅᑎᓂᒃ ᓇᓗᓇᐃᖅᓯᒪᔭᐅᓗᓂ ᐊᑦᑕᓇᓐᖏᑦᑐᒃᑯᑦ 
ᐱᓲᕐᕕᓕᐅᖅᑕᐅᓯᒪᖁᓪᓗᒍ ᐊᖅᑯᑎᓂᒃ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᐱᔭᕆᐊᖃᕐᓂᖓᒍᑦ. ᐱᓲᖃᑦᑕᖅᑐᓄᑦ 

ᐸᕐᓇᐅᑎ 

6.3 ᖃᒧᑕᐅᔭᓄᑦ ᐊᖅᑯᑏᑦ 

ᖃᒧᑕᐅᔭᑦ ᐱᖕᒪᕆᐊᓘᒻᒪᑕ ᐃᓄᖏᓐᓄᑦ ᓄᓇᒧᐊᖃᑦᑕᐅᑎᐅᓂᖏᓐᓄᑦ, ᓯᑯᒧᑦ, ᑲᔾᔮᕆᐊᖅᑐᓂᕐᒧᑦ ᐊᒻᒪᓗ 
ᐃᖏᕐᕋᔾᔪᑎᓪᓗᐊᑕᕆᔭᐅᓪᓗᑎᒃ ᐅᑭᐅᒃᑯᑦ. ᐊᑐᖅᑕᐅᖃᑦᑕᖅᑐᑦ ᐊᑐᕆᐊᑎᒍᑦ ᓯᑎᓪᓕᑎᑕᐅᓯᒪᔪᑦ 
ᖃᒧᑕᐅᔭᓄᑦ ᑕᕝᕗᓐᖓᖓᔪᑦ ᓈᖕᒪᓐᖏᓪᓕᐅᑕᐅᒐᔪᒻᒪᑕ ᐱᓱᖃᑦᑕᖅᑐᓄᑦ. ᐊᖅᑯᑎᒋᔭᐅᓂᖅᓴᐅᔪᒪᔪᑦ ᐊᒻᒪᓗ 
ᐊᑐᕆᐊᑦ ᖄᖏᑦ ᖃᒧᑕᐅᔭᕐᕕᐅᔪᑦ ᑕᐃᒪᐃᒻᑦᒪ ᐃᖕᒥᒃᑰᖓᑎᑕᐅᕗᑦ ᐊᖅᑯᑎᓂ. ᐊᖅᑯᑎᓕᐊᖑᓯᒪᔪᑦ 
ᖃᒧᑕᐅᔭᓄᑦ ᐊᑐᕆᐊᑦ ᑕᑯᔭᒃᓴᐅᔪᑦ ᑐᑭᓯᑎᑦᓯᒋᐊᕈᒻᒥ C ᑖᒃᑯᓇᓂ ᐸᕐᓇᐅᑎᓂ.  
 

 
 
ᐊᑐᐊᒐᑦ: 
 

ᓴᐳᔾᔭᐅᓯᒪᓂᖏᑦ 
ᖃᒧᑕᐅᔭᓄᑦ ᐊᖅᑯᑏᑦ  

1. ᖃᒧᑕᐅᔭᓄᑦ ᐊᖅᑯᑏᑦ, ᓇᓗᓇᐃᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ C, ᓴᐳᔾᔭᐅᓯᒪᓂᐊᖅᑐᑦ. ᓄᓇᒥᒃ 
ᓴᓇᔭᐅᔪᖃᕐᓂᐊᖅᐸᑦ ᐊᐅᓚᑦᓯᕕᐅᔪᒥ ᓴᐳᔾᔭᐅᓯᒪᔪᒥᒃ ᖃᒧᑕᐅᔭᓄᑦ ᐊᖅᑯᑎᓕᐊᖑᓯᒪᔪᓂ, 
ᓄᓇᓕᐸᐅᔭᒃᑯᑦ ᐋᖅᑭᑦᓯᒪᑦᓯᒋᐊᖃᑦᑕᓂᐊᖅᐳᑦ ᖃᒧᑕᐅᔭᓄᑦ ᐊᖅᑯᑎᓂᒃ ᐋᖅᑭᐅᒪᑦᓯᓗᑎᒃ 
ᐅᕝᕙᓘᓐᓃᑦ ᐊᑐᕆᐊᓕᐊᕆᓯᒪᔭᖏᑦ ᐊᓯᐊᒎᖓᑎᑕᐅᖔᓕᕐᓗᑎᒃ ᓈᖕᒪᒋᐊᖅᑕᐅᓯᒪᔪᒃᑯᑦ. 

ᖃᒧᑕᐅᔭᓄᑦ ᐃᑳᕐᕖᑦ 2. ᓄᓇᓕᐸᐅᔭᒃᑯᑦ ᖃᐅᔨᓴᕆᐊᕐᓂᐊᖅᑐᑦ ᖃᒧᑕᐅᔭᓄᑦ ᐊᖅᑯᑎᒃᓴᓂᒃ ᓄᓇᓕᐅᑉ ᕿᑎᐊᓂ 
ᓇᓗᓇᐃᖅᑐᖅᓯᒪᓗᑎᒃ ᑐᓴᐅᒪᔾᔪᑎᒃᓴᑦ ᐊᖅᑯᑎᓪᓚᑦᑖᕆᔭᐅᓂᐊᖅᑐᓂ ᑲᑦᓱᑎᓯᒪᒍᑕᐅᔪᓂᒃ 
ᐅᐸᒐᐅᓗᐊᖅᑐᓄᑦ ᐃᓪᓗᓄᑦ (ᓲᕐᓗ, ᐊᖏᔫᑎᑦ ᓂᐅᕕᕐᕕᑦ, ᓇᑲᓱᒃ ᐃᓕᓐᓂᐊᕐᕕᒃ, ᑐᒃᓯᐊᕐᕕᒃ, 
ᐊᓯᖏᓪᓗ) ᐊᒻᒪᓗ ᖃᐅᔨᓇᓱᐊᖅᑕᐅᓗᑎᒃ ᐋᖅᑭᒋᐊᕆᐊᖃᕐᓂᖏᑦ (ᓲᕐᓗ, ᓇᓗᓇᐃᒃᑯᑕᑦ 
ᑕᑯᑦᓴᐅᔪᑦ, ᓄᖅᑲᖓᕖᑦ ᑐᐊᐸᑦ ᐊᑐᕆᐊᒃᑯᑦ ᐃᑳᕐᕕᖕᓂ, ᐊᓯᖏᓪᓗ) ᐊᒻᒪᓗ ᓴᓇᔭᐅᕙᓪᓕᐊᓂᖏᑦ. 

ᓇᑭᓐᖔᖅᓯᒪᓂᖓ: ᓄᓇᓕᐅᑉ ᕿᑎᐊᓂ ᐊᐃᐸᕈᑕᖓ ᐸᕐᓇᐅᑦ, 1998 

 

West 40 
ᓄᖅᑲᖓᕕᒃ 
ᐋᖅᑭᑦᑕᐅᓯᒪᔪᖅ 

3. ᐊᖏᖅᑕᐅᓂᖅᐸᑦ ᐃᒪᕐᒥᐅᑕᓕᕆᔨᒃᑯᓐᓂᒃ, ᑲᑎᒪᔩᑦ ᐋᖅᑭᑦᓱᐃᓂᐊᖅᑐᑦ ᓄᖅᑲᖓᕕᖕᓂᒃ 
ᐃᖃᓗᖕᓂ ᐊᓪᓕᖅᐹᒥ, Tundra Valley ᐊᒻᒪᓗ ᓂᐊᖁᓐᖒᑦ ᓇᓗᓇᐃᖅᑕᐅᓯᒪᓗᑎᒃ 
ᑐᑭᓯᑎᑦᓯᒋᐊᕈᒻᒦᑦᑐᑦ C ᑖᒃᑯᓇᓂ ᐸᕐᓇᐅᑎᓂ ᓯᑯᒧᐊᕐᕕᒃᓴᐅᓂᐊᖅᑎᓪᓗᒋᑦ ᖃᒧᑕᐅᔭᒃᑯᑦ. 

6.4 ᐊᑐᕆᐊᑦ 

ᑲᑎᒪᔩᑦ ᐊᑐᓕᖅᑎᑦᓯᓯᒪᔪᑦ ᐊᑐᕆᐊᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐊᑐᐊᒐᕐᓂᒃ ᑐᑭᒧᐊᒍᑎᒃᓴᓂᒃ 
ᓯᕗᓂᑦᑎᓐᓂ ᐊᑐᕆᐊᑦ ᐃᖅᑲᓇᐃᔮᖑᓂᐊᕐᓂᖏᓐᓂᒃ ᐊᒻᒪᓗ ᑐᓴᖅᑎᑦᓯᓗᑎᒃ ᓄᓇᓕᖕᒥᐅᓂᒃ 
ᖃᓄᐃᓕᖏᓐᓂᒃ ᐊᑐᕆᐊᓄᑦ ᐋᖅᑭᑦᓯᒪᔭᐅᓂᖏᓐᓂᒃ. ᑐᑭᓯᑎᑦᓯᒋᐊᕈᒻᒥ D ᑕᑯᑦᓴᐅᔪᖅ ᐊᑐᕆᐊᓪᓗᐊᑕᐅᔪᑦ 
ᒫᓐᓇ ᐊᑐᖅᑕᐅᔪᓄᑦ ᐊᒻᒪᓗ ᐊᑐᕆᐊᓕᐅᕐᕕᐅᔪᒪᔪᓄᑦ ᑐᒃᓯᕋᐅᑏᑦ. ᓂᕆᐅᒋᔭᐅᓂᖓᓄᑦ 
ᐃᓄᒋᐊᒃᓯᑲᓐᓂᓛᕐᓂᖓ ᐊᒻᒪᓗ ᓄᓇᓯᐅᑎᖃᕆᐊᒃᑲᓐᓂᓛᕐᓂᖓᓂᒃ, ᐱᖓᓲᓕᖅᑲᖓᔪᑦ ᐊᔾᔨᒌᓐᖏᑦᑐᑦ 
ᑎᑎᕋᖅᑕᐅᓯᒪᔪᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓪᓗᑎᒃ ᐅᑯᐊ: ᐊᑐᖅᑕᐅᓪᓗᐊᑕᖃᑦᑕᖅᑐᑦ ᐊᑐᕆᐊᑦ, 
ᐅᖓᒻᒧᐃᓈᖅᑐᑦ ᐊᑐᕆᐊᑦ ᐊᒻᒪᓗ ᓄᓇᓖᑦ ᐊᑐᕆᐊᖏᑦ. 
 
ᑕᒪᕐᒥᐅᖏᑦᑐᖅ ᐊᑐᕆᐊᑦ ᑕᑯᑦᓴᐅᔪᑦ ᓴᓇᔭᐅᓂᐊᖅᑐᑦ ᓴᓇᒋᐊᖅᑕᐅᓂᐊᖅᑐᓘᓐᓃᑦ ᓇᓗᓇᐃᖅᑕᐅᓯᒪᔪᒥ 
ᓴᓇᔭᐅᓛᕐᕕᖓᓂ ᐅᕝᕙᓘᓐᓃᑦ ᑭᖑᓕᕇᓪᓗᑎᒃ. ᑲᑎᒪᔩᑦ ᐃᒪᐃᓕᐅᕆᐊᖃᕐᓂᐊᖅᑐᑦ, ᑲᑐᔾᔨᖃᑎᖃᕐᓗᑎᒃ 
ᑲᒪᒋᐊᓕᓐᓂᒃ ᑎᒥᐅᔪᓂᒃ, ᐋᖅᑭᑦᓱᐃᓗᑎᒃ ᐱᓕᕆᐊᑦᓴᓂᒃ ᐋᖅᑭᑦᓯᒪᔾᔪᑎᒃᓴᓂᒃ ᓯᕗᓪᓕᐅᔾᔭᐅᔭᕆᐊᓕᓐᓄᑦ 
ᑕᒪᐃᓐᓄᑦ ᐊᑐᕆᐊᑦ ᓴᓇᔭᐅᓂᐊᕐᓂᖏᓐᓄᑦ, ᐃᓚᒋᔭᐅᓗᑎᒃ ᐱᔪᓐᓇᐅᑎᖃᕐᕕᓖᑦ, ᐋᖅᑭᒋᐊᖅᑕᐅᒋᐊᓖᑦ 
ᓇᓕᒧᒌᓕᖅᑎᑕᐅᒋᐊᕐᓗᑎᒃ, ᓄᓇᓯᐅᕐᕕᐅᖃᑦᑕᖅᑐᓄᑦ ᐊᐅᓚᑦᓯᔾᔪᑏᑦ, ᐃᓕᓐᓂᐊᑎᑦᓯᓂᖅ, ᑕᑯᑦᓴᐅᔪᑦ 
ᓇᓗᓇᐃᒃᑯᑕᐃᑦ, ᐊᒻᒪᓗ ᐊᑐᕆᐊᓄᑦ ᓄᓇᓕᕆᔭᐅᔾᔪᑎᒃᓴᐅᔪᑦ ᑲᒪᒋᔭᐅᒋᐊᖃᖅᑐᖃᕐᓂᖅᐸᑦ. 
 

 

6.4.1 ᐊᑐᕆᐊᓪᓗᐊᑕᐃᑦ 

ᐊᑐᕆᐊᓪᓗᐊᑕᐃᑦ ᐋᖅᑭᑦᓯᒪᔭᐅᔾᔪᑎᓖᑦ ᐊᑐᕆᐊᓪᓗᐊᑕᐅᓂᐊᖅᑎᓪᓗᒋᑦ ᕿᒥᕐᓗᒋᔭᐅᔪᑦ ᐊᑐᕆᐊᓄᑦ 
ᐊᑐᖅᑕᐅᓂᖅᐹᖑᖃᑦᑕᓲᖑᔪᑦ ᓄᓇᓯᐅᑎᓄᑦ ᓄᓇᓕᐸᐅᔭᒥ. ᐊᐳᖅᑕᕐᕖᑦ ᑕᑭᓂᖏᑦ ᐊᒻᒪᓗ ᓄᖅᑲᑕᕐᕖᑦ 
ᐊᕕᑦᓯᒪᓂᖃᕆᐊᓖᑦ ᐊᒻᒪᓗ ᐋᖅᑭᑦᓯᒪᓗᑎᒃ ᐃᓂᒃᓴᐅᔪᓐᓇᕐᓗᑎᒃ ᐊᔾᔨᒌᓐᖏᑦᑐᓄᑦ ᐃᖏᕐᕋᔾᔪᑎᓄᑦ 
ᑕᑭᑎᒋᓂᖏᑎᒍᑦ ᐊᑐᕆᐊᓪᓗᐊᑕᓕᐊᖑᓯᒪᔪᑦ. ᑐᕋᐃᓐᓇᖅᑐᒥᒃ ᓄᓇᓯᐅᕈᓐᓇᕐᕕᐅᔪᑦ ᐱᖁᑎᓄᑦ 

ᐊᑐᕆᐊᓪᓗᐊᑕᕐᓄᑦ ᑭᒡᓕᖃᕆᐊᓖᑦ, ᓴᖑᑦᑕᕐᕕᖃᓗᐊᖁᓇᒋᑦ ᐊᐅᓚᔪᑦ ᐊᒻᒪᓗ 
ᐊᑲᐅᓐᖏᓪᓕᐅᕈᑎᑕᖃᓗᐊᖁᓇᒋᑦ ᐃᖏᕐᕋᕕᐅᖃᑦᑕᓲᑦ. 
 
ᐱᔾᔪᑎᒋᓪᓗᒍ ᓄᓇᓕᐸᐅᔭᒃᑯᑦ ᑐᓐᖓᕕᒋᔭᖓ ᓄᓇᓐᖑᐊᓕᐊᕆᓯᒪᔭᓂ ᐊᒻᒪᓗ ᐊᑐᖅᑕᐅᔪᑐᖃᖅ ᐅᐊᖕᓇᐅᑉ 
ᐱᖓᓐᓈᓂᒃ ᓂᒋᐊᑕ ᑲᓇᓐᓈᓄᑦ ᓴᓇᔭᐅᓯᒪᓂᖓᓄᑦ ᐋᖅᑭᑦᓯᒪᓂᖓ ᓯᓈᒍᑦ, ᐊᑐᖅᑕᐅᓂᖅᐹᖑᖃᑦᑕᖅᑐᖅ 
ᐃᖏᕐᕋᔪᓄᑦ ᑕᒪᐅᓇᑦᓴᐃᓐᓇᖅ ᐊᐅᓚᓂᕆᔭᐅᕙᑦᑐᖅ ᐅᐊᖕᓇᐅᑉ ᐱᖓᓐᓈᓂᒃ ᓂᒋᐊᑕ ᑲᓇᓐᓈᓄᑦ 
ᐋᖅᑭᑦᑕᐅᓯᒪᔪᖅ. ᑕᐃᑲᓐᖓᓂᐊᓗᒃ, ᓂᐊᖁᓐᖒᓯᐊᕆᐊᖅ ᐊᑐᕆᐊᖅ ᐅᓄᖅᑐᓂᒃ ᐊᑐᖅᓯᒪᔪᖅ 
ᐋᖅᑭᑦᑕᐅᓯᒪᓂᐅᔪᑎᒍᑦ ᐊᖅᑯᑕᐅᖃᑦᑕᖅᓯᒪᓪᓗᓂ ᐊᑐᕆᐊᓪᓗᐊᑕᐅᓪᓗᓂ; ᒫᓐᓇ ᑲᓱᖅᓯᒪᒍᑕᐅᔪᖅ 
ᐅᓄᖅᑐᓄᑦ ᓴᓂᓪᓕᕇᓄᑦ ᓄᓇᓕᐅᑉ ᕿᑎᐊᓂᒃ ᓂᐊᖁᓐᖒᒧᑦ. 
 
ᐱᔪᓐᓇᐅᑎᑕᖃᕈᑕᐅᔪᖅ ᓄᑖᒧᑦ ᐊᑐᖅᑕᐅᓗᐊᓐᖑᐊᖃᑦᑕᖅᑐᓄᑦ ᐊᑐᕆᐊᓄᑦ ᒥᑭᑦᓯᑎᓐᓃᒋᐊᖃᓐᖏᑦᑐᖅ 
25 ᒦᑕ, ᑭᓯᐊᓂᓕ ᐃᓘᓐᓇᑲᓴᑎᒃ ᐊᑐᕆᐊᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᐸᐅᔭᕐᒥ ᐊᖏᓂᖅᓴᐅᔪᖃᓐᖏᑦᑐᑦ 
20 ᒦᑕᓂᒃ. ᐊᑐᖅᑕᐅᓪᓗᐊᑕᖃᑦᑕᖅᑐᑦ ᐊᑐᕆᐊᑦ ᐱᔪᓐᓇᐅᑎᖃᕈᑕᐅᒋᐊᓖᑦ ᓴᐳᔾᔭᐅᓯᒪᔪᑦ 
ᐱᕕᖃᖅᑎᑕᐅᒋᐊᖅᓯᒪᓗᑎᒃ ᐊᑐᕆᐊᑦ ᓯᓕᑦᓯᒋᐊᖅᑕᐅᓗᑎᒃ ᐊᑯᓂᐅᔪᒧᑦ ᐊᑐᕋᑦᓴᒥᒃ. 
ᐊᑐᕆᐊᓪᓗᐊᑕᐅᖃᑦᑕᓲᓄᑦ ᐋᖅᑭᑦᓯᒪᓂᖓ ᑕᑯᔭᒃᓴᐅᔪᖅ ᑐᑭᓯᑎᑦᓯᒋᐊᕈᒻᒥ D. 
 
ᐊᑐᐊᒐᑦ: 
 

1. ᐊᑐᕆᐊᓪᓗᐊᑕᕐᓄᑦ ᐊᒻᒪᓗ ᓯᕗᓂᒃᓴᑎᓐᓂ ᐊᑐᕆᐊᓪᓗᐊᑕᓕᐊᖑᒍᒫᕐᓂᐊᖅᑐᑦ 
ᓇᓗᓇᐃᖅᑐᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ D. ᐊᓯᖏᑦ ᐊᑐᐊᓪᓗᐊᑕᐃᑦ ᓇᓗᓇᐃᔭᖅᑕᐅᒋᐊᓖᑦ 
ᐋᖅᑭᒋᐊᕈᑕᐅᓗᑎᒃ ᑖᒃᑯᓄᖓ ᐸᕐᓇᐅᑎᓄᑦ. 

2. ᐅᓄᕐᓂᖏᑦ ᐅᖓᒻᒧᐃᓈᕐᕖᒃ ᐊᒻᒪᓗ ᓄᓇᓕᖕᓂ ᐊᑐᕆᐊᓄᑦ ᑲᓲᒪᒍᑏᑦ ᐊᑐᕆᐊᓪᓚᐅᑖᓄ 
ᖃᑦᓰᓐᓇᐅᒍᓐᓇᕐᕕᖏᑎᒍᑦ ᐃᓅᓴᔾᔫᒥᒋᐊᓖᑦ;  

3. ᐃᖏᕐᕋᕕᒋᔭᐅᕙᑦᑐᑦ ᐊᑐᖅᑕᐅᓪᓗᑎᒃ ᐊᑐᕆᐊᓪᓚᑦᑖᑦ ᓴᓐᖏᓂᖅᓴᐅᒋᐊᓖᑦ ᐃᖏᕐᕋᕕᐅᖃᑦᑕᖅᑐᓂ 
ᐅᖓᒻᒧᐃᓐᓇᖅ ᐊᒻᒪᓗ ᓄᓇᓖᑦ ᐊᑐᕆᐊᖏᓐᓂᒃ; 

4. ᐱᔪᓐᓇᐅᑎᖃᕈᑕᐅᔪᑦ ᐊᑐᕆᐊᓪᓗᐊᑕᕐᓄᑦ ᓴᐳᔾᔭᐅᓯᒪᓂᖃᕆᐊᓖᑦ 25 ᒦᑕᓂᒃ. 

5. ᐊᑐᕆᐊᑦ ᓯᓕᑦᓯᒋᐊᖅᑕᐅᓂᖏᑦ, ᑕᐃᒪᐃᒋᐊᖃᖅᐸᑦ, ᑎᒍᓯᔾᔪᑕᐅᒋᐊᓖᑦ ᓴᓇᒋᐊᖅᑕᐅᓂᖓᓂ, 
ᓄᑖᓄᑦ ᓴᓇᔭᐅᔪᓄᑦ ᐅᕝᕙᓘᓐᓃᑦ ᓄᓇᑦ ᐊᕕᑦᑐᖅᓯᒪᓂᐊᕈᓯᖏᓐᓄᑦ. 

6. ᐊᑐᕆᐊᓪᓗᐊᑕᓕᕆᓂᖅ ᑐᓐᖓᕕᐅᒋᐊᓕᒃ ᐃᖏᕋᔪᑦ ᐊᐅᓚᑦᓯᒍᑎᖏᑕ ᐱᐅᓯᒋᐊᖅᑕᐅᒍᑎᖏᓐᓄᑦ 
ᓲᕐᓗ ᐃᖏᕐᕋᔪᓄᑦ ᐊᑐᕆᐊᒃᑯᑦ ᖃᐅᒻᒪᐃᑦ, ᐊᐅᓚᑕᐅᔪᖅ-ᓄᖅᑲᕐᕕᒃ ᓄᖅᑲᑕᕐᕕᖕᓂ, ᓴᖑᒋᐊᖓᓃᑦ 
ᐊᖅᑯᑎᒋᔭᐅᔪᓄᑦ ᐊᒻᒪᓗ ᐃᖏᕐᕋᔪᓄᑦ ᐅᑎᖅᑕᕐᕖᑦ. 

7. ᐱᓱᕝᕖᑦ ᓴᓇᓯᒪᔭᕆᐊᓖᑦ ᐊᑐᕆᐊᓪᓗᐊᑕᕐᓂ ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 6.2. 

8. ᐊᑐᕆᐊᓪᓗᐊᑕᑦ ᒪᓕᑦᓯᒪᔭᕆᐊᓖᑦ ᑕᑯᔭᒃᓴᐅᔪᒥ 1 - ᐊᑐᕆᐊᓪᓗᐊᑕᑦ - ᐃᑳᕐᕕᓕᐊᖑᓯᒪᒐᔪᑦᑐᑦ 
ᓄᖅᑲᑕᕐᕕᖕᓂ. 

ᑕᑯᔭᒃᓴᖅ 1 
ᐊᑐᕆᐊᓪᓗᐊᑕᖅ - ᐃᑳᕐᕕᓕᐊᖑᓯᒪᒐᔪᑦᑐᖅ ᓄᖅᑲᑕᕐᕕᖕᓂ 

 

6.4.2 ᐊᑐᕆᐊᑦ ᑐᑭᒧᐃᓐᓈᖓᔪᑦ 

ᐊᑐᕆᐊᑦ ᑐᑭᒧᐃᓐᓈᖓᔪᑦ ᓴᓇᔭᐅᓯᒪᒍᑎᒋᔭᖓ ᓴᖑᕕᒃᓴᖃᖁᓪᓗᒋᑦ ᐊᑐᕋᑦᓴᓂᒃ ᓄᓇᓯᐅᖅᑐᑦ ᐃᓗᐊᓂ 
ᐊᖏᕐᕋᖃᕐᕕᓕᐊᖑᓯᒪᔪᑦ ᐅᕝᕙᓘᓐᓃ ᐱᓕᕆᕝᕕᔾᔪᐊᑦ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓄᑦ ᐊᑐᖅᑕᐅᔪᑦ 
ᐊᑐᕆᐊᓪᓗᐊᑕᐅᑯᑦᑕᖅᑐᓂ, ᓄᓇᓕᐅᑉ ᕿᑎᐊᓂ ᐊᒻᒪᓗ ᖃᖓᑕᔫᒃᑯᕕᖕᒥ. ᑐᑭᒧᐃᓐᓈᖅᑐᑦ  ᓱᓕ 
ᐊᐅᓚᓂᖃᕈᑕᐅᔪᓐᓇᖅᑐᑦ ᐊᖏᕐᕋᖃᕐᕕᐅᔪᓂ, ᑮᓇᐅᔭᓕᐅᕋᓱᐊᕐᕕᖕᓂ ᐊᒻᒪᓗ ᐱᓕᕆᕝᕕᔾᔪᐊᓂ ᐊᒻᒪᓗ 
ᐱᔨᑦᓯᕋᐅᑎᑦ ᓴᓂᓪᓕᕆᔭᖏᓐᓄᑦ ᓇᖕᒥᓂᖁᑎᒋᔭᐅᔪᓄᑦ, ᑕᐃᒪᐃᒃᑲᓗᐊᖅᑎᓪᓗᒍ, ᐃᓚᖓᒍᑦ, 
ᐊᑐᕋᑦᓴᐅᑎᑦᓯᓐᖏᒍᒪᓂᖅ ᐅᖓᒻᒧᐃᓐᓈᕐᕕᖕᓂᒃ. ᐱᔪᓐᓇᐅᑎᖃᕈᑕᐅᔪᑦ ᓄᑖᓄᑦ ᐅᖓᒻᒧᐃᓐᓈᖓᔪᓄᑦ 
ᐊᑐᕆᐊᓄᑦ ᒥᑦᓯᑎᓐᓃᒋᐊᖃᓐᖏᑦᑐᖅ 25 ᒦᑕ, ᑭᓯᐊᓂᓕ ᐊᑐᖅᑕᐅᖃᑦᑕᖅᑐᑦ ᒫᓐᓇ ᐊᑐᕆᐊᖏᑦ 
ᓄᓇᓕᐸᐅᔭᐅᑉ ᐊᖏᓂᖅᓴᐅᔪᖃᓐᖏᑦᑐᑦ 20 ᒦᑕᓂᒃ. ᐊᑐᕆᐊᑦ ᓯᓕᑦᓯᒋᐊᖅᑕᐅᓂᖏᑦ ᓴᐳᔾᔭᐅᓯᒪᔭᕆᐋᓖᑦ 
ᐅᖓᒻᒧᐃᓐᓈᕐᕕᓕᐅᖅᑕᐅᓯᒪᓗᑎᒃ ᐊᑯᓂᐅᓂᖅᓴᒧᑦ ᐃᓕᖓᔪᖤ. ᐅᖓᒻᒧᐃᓐᓇᖅ ᐊᖅᑯᑎᓕᐊᖑᓯᒪᔪᑦ 
ᑕᑯᔭᒃᓴᐅᔪᑦ ᑐᑭᓯᑎᑦᓯᒋᐊᕈᒻᒥ D. 
 
ᐊᑐᐊᒐᑦ: 
 

1. ᐅᖓᒻᒧᐃᓐᓇᖅ ᐊᑐᕆᐊᑦ ᐊᒻᒪᓗ ᓯᕗᓂᒃᓴᑎᓐᓂ ᐅᖓᒻᒧᐃᓐᓇᖅ ᐊᑐᕆᐊᑦᓴᑦ 
ᓇᓗᓇᐃᔭᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ D. ᐊᓯᖏᑦ ᐅᖓᒻᒧᐃᓐᓇᖅ ᐊᑐᕆᐊᑦ 
ᐊᖏᖅᑕᐅᖅᑳᕆᐊᓖᑦ ᐋᖅᑭᒋᐊᕈᑕᐅᓗᑎᒃ ᑖᑦᓱᒧᖓ ᐸᕐᓇᐅᑎᒧᑦ ᐃᓚᒋᔭᐅᓐᖏᑉᐸᑕ 
ᐊᖏᖅᑕᐅᓯᒫᓂᑦᑐᓄᑦ ᓴᓇᔭᕕᒃᓴᓕᐊᖑᓯᒪᔪᓄᑦ. 

2. ᐅᓄᕐᓂᖏᑦ ᓄᓇᓕᓐᓂ ᐊᒻᒪᓗ ᐅᖓᒻᒧᐃᓈᖅᑐᑦ ᐊᑐᕆᐊᓄᑦ ᑲᑎᓐᓃᑦ ᐊᒥᓲᓗᐊᕆᐊᖃᓐᖏᑦᑐᑦ 
ᐊᔪᕐᓇᖏᓐᓂᓕᒫᖓᒍᑦ; 

3. ᐊᕕᑦᑐᖅᓯᒪᓂᐊᕈᓰᑦ ᓴᓇᔭᐅᓯᒪᓂᖏᑦ ᐊᑐᖅᑕᐅᔪᒪᓐᖏᔾᔪᑎᒃᓴᐅᒋᐊᓖᑦ ᐃᖏᕐᕋᔪᓄᑦ 
ᐊᑐᖅᑕᐅᑦᑕᐃᓕᒪᒍᑕᐅᓗᑎᒃ ᓄᓇᓕᓐᓂ ᐊᑐᕆᐊᑦ ᐊᖅᑯᑎᒋᔭᐅᑐᐃᓐᓇᕐᓗᑎᒃ ᐃᑳᕈᒪᔪᓄᑦ. 

4. ᐃᖏᕐᕋᔪᑦ ᐊᑐᖅᑐᑦ ᐅᖓᒻᒧᐃᓈᕐᕕᐅᔪᓂ ᓯᕗᓪᓕᐅᔭᕆᐊᖃᖅᑎᑕᐅᔪᑦ ᐃᖏᕐᕋᔪᓂᒃ ᓄᓇᓖᑦ 
ᐊᑐᕆᐊᖏᑎᒍᑦ; 

5. ᐱᔪᓐᓇᐅᑎᖃᕈᑕᐅᔪᑦ ᐅᖓᒻᒧᐃᓈᕐᕕᐅᔪᓂ ᐊᑐᕆᐊᓂ ᓴᐳᔾᔭᐅᓯᒪᓂᖃᕆᐊᓖᑦ 25 ᒦᑕᓂᒃ. 

6. ᐊᑐᕆᐊᑦ ᓯᓕᑦᓯᒋᐊᖅᑕᐅᓂᖏᑦ, ᑕᐃᒪᐃᒋᐊᖃᖅᐸᑦ, ᑎᒍᓯᔾᔪᑕᐅᒋᐊᓖᑦ ᓴᓇᒋᐊᖅᑕᐅᓂᖓᓂ, 
ᓄᑖᓄᑦ ᓴᓇᔭᐅᔪᓄᑦ ᐅᕝᕙᓘᓐᓃᑦ ᓄᓇᑦ ᐊᕕᑦᑐᖅᓯᒪᓂᐊᕈᓯᖏᓐᓄᑦ. 

ᐊᕕᑦᑐᖅᓯᒪᓂᖅ 6 ᓄᒃᑕᕈᓐᓇᖅᑐᑦ 
 

  

7. ᐱᓱᕝᕖᑦ ᓯᓈᒍᑦ ᐊᑐᕆᐊᑦ ᓴᓇᔭᐅᓯᒪᔭᕆᐊᓖᑦ ᐅᖓᒻᒧᐃᓈᕐᕕᐅᔪᓂ ᒪᓕᓪᓗᒋᑦ ᐊᑐᐊᒐᑦ 
ᐊᕕᑦᑐᖅᓯᒪᓂᖓᓂ 6.1. 

  ᓴᖑᖓᔪᒥᒃ 
ᓄᖅᑲᖓᕕᒃ  

8. ᓴᖑᖓᔪᒥᒃ ᓄᖅᑲᖓᕖᑦ ᑕᒫᓃ ᐅᖓᒻᒧᐃᓐᓈᕐᕕᖕᓂ ᐊᑐᕆᐊᓂ ᐱᔪᓐᓇᐅᑎᖃᕈᑕᐅᔪᓂ 
ᐃᓱᒪᒋᔭᐅᒋᐊᕆᐊᓖᑦ ᓈᖕᒪᑉᐸᑕ. 

9. ᓄᓇᓕᒻᒥ ᐅᐸᒐᐅᓪᓗᐊᑕᖅᑐᑦ ᕿᑎᐊᓂ ᐅᖓᒻᒧᐃᓐᓈᕐᕖᑦ ᐊᑐᕆᐊᑦ ᒪᓕᑦᓯᒪᔭᕆᐊᓖᑦ ᑕᑯᔭᒃᓴᖅ 2 
- ᓄᓇᓕᒻᒥ ᐅᐸᒐᓪᓗᐊᑕᑦ ᕿᑎᐊᓂ ᐅᖓᒻᒧᐃᓐᓇᖅ ᐊᑐᕆᐊᑦ - ᐃᑳᕐᕕᐅᒐᔪᑦᑐᓂ ᓄᖅᑲᑕᕐᕕᖕᓂ. 

 
 

ᑕᑯᔭᒃᓴᖅ 2 
ᓄᓇᓕᒻᒥ ᐅᐸᒐᓪᓗᐊᑕᑦ ᕿᑎᐊᓂ ᐅᖓᒻᒧᐃᓐᓇᖅ ᐊᑐᕆᐊᖅ-ᐊᑐᖅᑕᐅᒐᔪᑦᑐᖅ ᓄᖅᑲᑕᕐᕕᒃ   

 
 

6.4.3 ᓄᓇᓖᑦ ᐊᑐᕆᐊᖏᑦ 

ᐊᑐᐊᒐᑦ: 
 

1. ᑕᒪᕐᒥᒃ ᓄᓇᓕᐸᐅᔭᒃᑯᑦ ᐊᖅᑯᑎᖏᑦ ᐊᓯᖏᑦ ᐅᖓᒻᒧᐃᓐᓇᖅ ᐊᑐᕆᐊᑦ, ᓇᓗᓇᐃᔭᖅᓯᒪᔪᑦ 
ᑕᑯᑎᑦᓯᒋᐊᕈᒻᒥ D, ᓇᓗᓇᐃᖅᑕᐅᓯᒪᔪᑦ ᓄᓇᓖᑦ ᐊᑐᕆᐊᖏᑦ. 

2. ᐃᑉᐱᒋᔭᐅᒋᐊᖅᓯᒪᑦᓯᐊᕐᓗᓂ ᐊᕕᑦᑐᖅᓯᒪᓂᐅᕈᓯᕐᒧᑦ ᓴᓇᒻᒪᖓ ᐅᐸᑦᑕᐅᒍᒪᓐᖏᔾᔪᑎᒃᓴᐅᔪᓐᓇᖅᑐᖅ 
ᑕᒪᐃᓐᓄᑦ ᐃᖏᕐᕋᖃᑦᑕᖅᑐᓄᑦ ᐃᑳᖅᑐᑎᒃ ᐊᑐᖅᑕᐅᑎᓪᓗᒋᑦ ᓄᓇᓕᓐᓂ ᐊᑐᕆᐊᑦ. 
ᐱᔪᓐᓇᐅᑎᖃᕈᑕᐅᔪᑦ ᓄᑖᓄᑦ ᓄᓇᓖᑦ ᐊᑐᕆᐊᖏᓐᓄᑦ ᑕᒫᓃᒐᔪᓐᓂᐊᖅᑐᑦ 20 ᒦᑕ, ᒪᓕᓪᓗᒋᑦ 
ᓯᑕᒪᓂᒃ ᓄᖅᑲᑕᕐᕕᓖᑦ ᑕᑯᔭᒃᓴᖅ 3-ᒥ. 

ᐊᓯᐊᒎᕐᕕᒃᓴᖅ 18 m 
ᑐᑭᓕᕇᑦ 

3. ᓇᓗᓇᐃᖅᑕᐅᓯᒪᑉᐸᑦ ᓴᓇᕕᒃᓴᓕᐊᖑᓯᒪᒋᐊᖓ, ᐅᕝᕙᓘᓐᓃᑦ ᐱᖁᔨᕗᖔᕈᑎᖓᒍᑦ ᑲᑎᒪᔩᑦ, 
ᐱᔪᓐᓇᐅᑎᖃᕈᑏᑦ ᓄᑖᓄᑦ ᓄᓇᓕᓐᓂ ᐊᑐᕆᐊᓄᑦ ᓇᐃᓪᓕᒋᐊᖅᑕᐅᓯᒪᒍᓐᓇᖅᑐᑦ 18 ᒦᑕᓄᑦ. 

ᑕᑯᔭᒃᓴᖅ 3 
ᓄᓇᓕᓐᓂ ᐊᑐᕆᐊᖅ - ᐃᑳᕐᕕᐅᒐᔪᑦᑐᓄᑦ ᓄᖅᑲᑕᕐᕕᒃ 

 

6.4.4 ᐃᑳᕐᕕᒃᑯᑦ ᐊᑐᕆᐊᓕᐊᖑᓯᒪᔪᑦ 

ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᑦᓲᔭᖅᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᐃᑳᕐᕕᒃᑯᑦ ᐊᑐᕆᐊᓕᐊᖑᓯᒪᔪᒥ 
ᑲᓲᒪᒍᑕᐅᔪᒥᒃ ᓂᐊᖁᓐᖒᓯᐊᕆᐊᖅ ᐊᑐᕆᐊᖓᓄᑦ (ᐊᕙᑖᓂ ᐃᓄᒃᓱᒃ ᐃᓕᓐᓂᐊᕐᕕᐊᓗᒃ) Federal Road-
ᒧᑦ ᐃᑯᓪᓚᐅᒥᒍᑎᒃᓴᐅᓗᓂ ᐃᖏᕐᕋᕙᑦᑐᑦ ᐅᓄᓗᐊᖃᑦᑕᕐᓂᖏᓐᓄᑦ ᐊᒻᒪᓗ ᓄᓇᓯᐅᑏᑦ ᐅᑦᓯᕕᓖᑦ 
ᐃᖏᕐᕋᔭᕋᖃᑦᑕᕐᓂᖏᑦ ᓯᑕᒪᓂᒃ ᓄᖅᑲᑕᕐᕕᓕᖕᒥ. ᐊᑐᖅᑕᐅᑲᐃᓐᓇᓂᐊᖅᑎᓪᓗᒍ 
ᐋᖅᑭᑦᓯᒪᑲᐃᓐᓇᕈᑕᐅᓗᓂ, ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᖃᓂᓐᖏᑦᑐᒥᐅᓄᑦ ᓴᓇᒻᒪᓄᑦ ᖃᐅᔨᓴᕈᑑᑦ (2005) 
ᐊᒻᒪᓗ ᐃᖃᓗᐃᑦ ᕿᑎᐊᓄᑦ ᐃᑳᕐᕕᒃ ᐊᑐᕆᐊᖓᓄᑦ ᓯᕗᓪᓕᐹᖅᓯᐅᑎᓕᐊᖑᓯᒪᔪᖅ ᓴᓇᒻᒪᖓᓄᑦ ᐅᓂᒃᑳᖅ 
(2007) ᐃᓱᒪᒋᔭᐅᔪᖅ ᓇᓗᓇᐃᖅᑕᐅᓯᒪᓂᖓ ᐋᖅᑭᒋᐊᖅᑕᐅᓗᓂ ᓂᐊᖁᓐᖒᓯᐊᕆᐊᖅ ᐊᑐᕆᐊᖓ ᐊᒻᒪᓗ 
ᑲᖏᕐᖠᓂᖅ ᐊᖅᑯᑖᓂ ᓄᖅᑲᑕᕐᕕᒃ ᐊᒻᒪᓗ ᓯᕗᓂᒃᓴᒥ ᐊᑐᕆᐊᓪᓗᐊᑕᒃᓴᒧᑦ ᓇᓕᒧᒌᓕᖅᑎᑦᓯᒋᐊᕈᑎ 
ᑎᑭᐅᑎᓯᒪᔪᖅ ᑲᖏᕐᖠᓂᖅ ᐊᖅᑯᑖᑕ ᐅᐊᕐᓈᓄᑦ, ᑲᑦᑐᑎᓯᒪᒍᑎᖃᕐᓗᓂ Federal Road ᒪᓴᒃᑰᖓᓗᓂ 
ᐊᒻᒪᓗ ᐃᒻᒪᖃ ᐅᐊᖕᓇᒋᐊᒃᑲᓐᓂᐊᓄᑦ ᑲᓲᕈᑕᐅᓯᒪᓂᐊᕐᓗᓂ Federal Road-ᒧᑦ, ᑕᑯᔭᒃᓴᐅᔪᖅ 
ᑐᑭᓯᑎᑦᓯᒋᐊᕈᒻᒥ D ᑖᒃᑯᓇᓂ ᐸᕐᓇᐅᑎᓂ. 
 
ᐊᑐᐊᒐᑦ: 
 

1. ᑲᑎᒪᔩᑦ ᓴᐳᔾᔨᓯᒪᔭᕆᐊᓖᑦ ᐊᖅᑯᑎᒋᕙᐅᔪᒥᒃ, ᐃᓱᒪᒋᐊᖅᓯᒪᓗᑎᒃ ᐃᑳᕐᕕᒃᓴᒥᒃ ᐊᑐᕆᐊᒥᒃ ᐊᒻᒪᓗ 
ᖃᐅᔨᓴᕐᓗᑎᒃ ᑮᓇᐅᔭᖅᑐᕐᓂᕆᓇᔭᖅᑕᖓᓂᒃ. ᑐᒃᓯᕋᐅᑎᓕᐊᖑᓯᒪᔪᖅ ᓇᓕᒧᒌᓕᖅᑎᑦᓯᓂᕐᒧᑦ 
ᐅᖓᒻᒧᐃᓐᓈᕐᕕᖕᒥ ᐊᑐᕆᐊᒥ ᑕᑯᔭᒃᓴᐅᔪᖅ ᑐᑭᓯᑎᑦᓯᒋᐊᕈᒻᒥ D ᐊᒻᒪᓗ ᓴᐳᔾᔭᐅᓯᒪᔭᕆᐊᓕᒃ 
ᓯᕗᓂᕐᒥ ᓯᖁᒥᑦᓯᒍᑕᐅᔪᓐᓇᕋᔭᓐᖏᒃᑲᓗᐊᕐᒪᖔᖅ. 

2. ᐊᑐᕆᐊᑦ ᓯᓕᑦᓯᒋᐊᖅᑕᐅᓂᖏᑦ ᑲᔪᓯᒍᓐᓇᖁᓪᓗᒍ ᐊᑐᕆᐊᒃᑯᑦ ᐱᔪᓐᓇᐅᑎᖃᕈᑕᐅᓂᖓ ᑎᑭᓪᓗᒍ 
25 ᒦᑕᑦ ᓯᕗᓂᒃᓴᒥ ᐃᑳᕐᕕᒃᓴᓕᐊᖑᔪᓄᑦ ᐊᑐᕆᐊᑦ, ᑕᑯᔭᒃᓴᐅᔪᑦ ᑐᑭᓯᑎᑦᓯᒋᐊᕈᒻᒥ D, 
ᑲᒪᒋᔭᐅᒋᐊᓖᑦ ᑕᐃᑲᓂ ᓴᓇᒋᐊᖅᑕᐅᑲᓐᓂᑎᓪᓗᒋᑦ, ᓄᑖᑦ ᓴᓇᔭᐅᔪᑦ ᐅᕝᕙᓘᓐᓃᑦ ᓄᓇᑦ 
ᐊᕕᑦᑐᖅᓯᒪᓂᐊᕈᓯᖏᑎᒍᑦ, ᐅᕝᕙᓘᓐᓃᑦ ᑲᑎᒪᔨᓄᑦ ᐊᖏᖅᑕᐅᑉᐸᑕ ᑮᓇᐅᔭᖅᑑᑎᒃᓴᑦ ᐃᑳᕐᕕᖕᒧᑦ 
ᐊᑐᕆᐊᓕᐅᕈᑎᒃᓴᓂᒃ, ᓇᓕᑐᐃᓐᓇᖓ ᓯᕗᓪᓕᖅ ᐊᑐᖅᑕᐅᒋᐊᑐᐃᓐᓇᕐᓗᓂ. 

6.4.5 ᑖᒃᓯᓄᑦ ᐊᒻᒪᓗ ᐃᓄᒃᑕᐅᑎᓄᑦ ᐱᔨᑦᓯᕋᕈᑏᑦ 

ᓄᓇᓕᐸᐅᔭᒃᑯᑦ ᐋᖅᑭᑦᓯᒪᑦᓯᐊᖅᑐᓂᒃ ᐊᒻᒪᓗ ᐊᑐᖅᑕᐅᑦᓯᐊᖃᒃᑕᖅᑐᓂᒃ ᑲᑐᔾᔨᖃᑎᒌᓂᒃ ᑖᒃᓯᓄᑦ 
ᐱᔨᑦᓯᕋᕈᑎᓖᑦ. ᐊᖁᑎ ᐊᐃᑦᓯᕋᓚᐅᖅᑎᓪᓗᒍ ᐅᓄᖅᑐᓂᒃ ᐅᓯᓂᐊᖅᑕᒥᓂᒃ, ᓇᓕᑐᐃᓐᓇᖏᓐᓂᒃ  
ᐅᖄᓚᓯᒪᔪᓂᒃ ᐅᕝᕙᓘᓐᓃᑦ ᐃᑭᑐᐃᓐᓇᖅᑐᓂᒃ, ᐊᒻᒪᓗ ᐅᓯᓪᓗᓂᒋᑦ ᐅᐸᒍᒪᔭᖏᓐᓄᑦ, ᐊᖅᑯᑖᓂ 
ᐅᓯᓕᐅᔾᔨᖃᑦᑕᕆᓪᓗᓂ ᐃᑭᒍᒪᔪᓂᒃ. ᐋᖅᑭᑦᓯᒪᔪᖃᓐᖏᑦᑐᖅ ᐊᖅᑯᑕᐅᓂᐊᖅᑐᒥᒃ ᐅᕝᕙᓘᓐᓃᑦ ᖃᖓᒃᑯᑦ 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 66 y‰2WE  2010 
 



ᐊᕕᑦᑐᖅᓯᒪᓂᖅ 6 ᓄᒃᑕᕈᓐᓇᖅᑐᑦ 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 67 y‰2WE  2010 
 

  

ᐊᐃᑦᓯᕕᒃᓴᒥᒃ. ᓄᓇᓯᐅᑎᖏᑦ ᓄᓇᓯᐅᑎᑐᐃᓐᓇᐅᒐᔪᑦᑐᑦ ᐅᕝᕙᓘᓐᓃᑦ ᐃᓄᒃᑕᐅᑎᕋᓛᖑᓂᖅᓴᑦ 
ᐅᓯᒍᓐᓇᖅᑐᑦ ᐊᒥᓲᓂᖅᓴᓂᒃ. 
 
ᐊᑯᓂᐅᓐᖏᑦᑐᖅ, ᓄᓇᓕᐸᐅᔭᒃᑯᑦ ᖃᐅᔨᓴᓚᐅᖅᑐᑦ ᐊᔪᕐᓇᕋᔭᓐᖏᒻᒪᖔᖅ 
ᐃᓄᒃᑕᐅᑎᖃᖃᑦᑕᕈᓐᓇᕋᔭᕐᒪᖔᖅ ᐃᖏᕐᕋᖃᑦᑕᓂᐊᖅᑐᒥᒃ, ᕚᓯᕋᓛᖑᓪᓗᓂ ᐃᖏᕐᕋᕕᒃᓴᕆᔭᒥᒎᖃᑦᑕᖅᑐᖅ. 
ᓄᖅᑲᖅᑎᑕᐅᓚᐅᖅᑐᖅ ᖃᑦᓰᓐᓇᐅᓗᐅᖃᑦᑕᕐᒪᑕ ᐃᑭᒪᔪᑦ ᐊᒻᒪᓗ ᐊᑭᑐᔪᒻᒪᕆᐊᓘᓪᓗᓂ ᐊᐅᓚᒋᐊᖓ. 
ᓄᓇᓕᖕᓄᑦ ᐱᔪᒥᒋᔭᒻᒪᕆᒃ ᓴᖅᑭᖅᑕᐅᑲᓐᓂᖁᔭᐅᓯᒪᔪᖅ ᐃᓄᒃᑕᐅᑎᒧᑦ ᐱᔨᑦᓯᕋᕈᑎ. ᐊᑦᓱᕈᕐᓇᕐᓂᖓᓄᑦ 
ᐊᐅᓚᓂᕆᔭᖓᓄᑦ ᐊᑐᖅᑕᐅᖃᑦᑕᕆᐊᖃᖅᑎᓪᓗᒍ ᐅᓯᑲᑦᑕᐅᑦ (ᓲᕐᓗ, ᐋᖅᑭᑦᓯᒪᔭᕆᐋᓖᑦ ᓇᒧᓐᖓᑕᕐᕕᖕᑦ, 
ᐋᖅᑭᑦᓯᒪᔭᕆᐊᓖᑦ ᖃᖓᒃᑰᓂᐊᕐᒪᖔᖅ, ᓄᖅᑲᑕᕐᕖᑦ ᐊᒻᒪᓗ ᐅᖅᑯᐃᕖᑦ ᐊᑐᕆᐊᓂ) ᐅᑭᐅᖅᑕᖅᑐᒦᑎᓪᓗᒍ, 
ᐃᓪᓗᒥᒃ ᐃᓪᓗᒧᑦ ᓄᖅᑲᑕᕐᕕᖃᕐᓗᑎᒃ ᑭᓯᐊᓂ ᐱᐅᓂᖅᓴᐅᓗᓂ ᐊᑲᕐᕆᔮᕐᓇᓂᖅᓴᐅᓇᔭᖅᑑᔮᖅᑐᖅ; ᓲᕐᓗ 
ᐊᔾᔨᐅᑎᓪᓗᒋᑦ, ᑖᒃᓰᒃ ᐃᖏᕐᕋᕕᒋᕙᑦᑕᒥᒎᖃᑦᑕᖅᓂᖏᑦ ᐋᖅᑭᑦᓯᒪᔭᐅᔪᓂ ᐅᐸᓐᓂᐊᖅᑕᖏᓐᓂᒃ 
ᓇᓗᓇᐃᖅᑕᐅᓯᒪᓗᑎᒃ ᐅᐸᓘᖅᑲᓗᐊᓐᖑᐊᖃᑦᑕᕐᓂᖏᓐᓂ. 
 
ᐱᖕᒪᕆᐅᓂᖓᓄᑦ ᐊᑐᖅᑕᐅᖃᑦᑕᖅᑐᑦ ᑖᒃᓯᑎᒍᑦ ᐱᔨᑦᓯᕋᕈᑏᑦ ᐊᒻᒪᓗ ᐃᓄᖕᓂᒃ ᐱᔪᒥᒋᔭᐅᓂᖓᓄᑦ 
ᓴᖅᑭᖅᑕᐅᑲᓐᓂᖁᔭᐅᓯᒪᓂᖓ ᓇᐅᒃᑯᒋᐊᒃᑲᓃᖅᑕᐅᓗᓂ ᐃᓄᒃᑕᐅᑎᓄᑦ ᐱᔨᑦᓯᕋᕈᑎ, ᐱᖕᒪᕆᐅᓂᐊᖅᑐᖅ 
ᐋᖅᑭᑦᓯᒪᑦᓯᐊᕆᐊᖃᕐᓂᖏᑦ ᐱᖁᑎᕐᔪᐊᑦ ᑖᒃᓯᓄᑦ ᐊᒻᒪᓗ ᐃᓄᒃᑕᐅᑎᓄᑦ ᐊᑐᕋᑦᓴᐅᔪᑦ. 
 
ᐊᑐᐊᒐᑦ: 
 

1. ᐋᖅᑭᑦᓯᒪᓂᖏᑦ ᓄᓇᓖᑦ ᐅᕝᕙᓘᓐᓃᑦ ᐃᓪᓗᓕᐊᖑᓯᒪᔪᑦ ᐊᑐᕋᑦᓴ, ᕼᐅᑎᐅᑦ, ᐊᓪᓚᕝᕕᑦ, 
ᓂᐅᕕᕐᕖᑦ ᐊᒻᒪᓗ ᒐᕙᒪᒃᑯᓐᓂᒃ ᐊᑐᖅᑕᐅᔪᑦ ᐃᓪᓗᑦ ᐊᖏᓂᖅᓴᑦ 2,000 m2. ᐊᑕᖏᕐᓗᒍ 
ᓇᑎᓕᒫᖓ ᐅᓯᑲᑦᑕᐅᑎᓄᑦ ᐊᒻᒪᓗ ᑖᒃᓯᓄᑦ ᐊᑐᕋᑦᓴᑦᓯᐊᕙᐅᒍᓐᓇᖅᑐᖅ, ᐃᒪᐃᓕᖓᓗᓂ: 

a. ᐅᑕᖅᑭᕕᓕᐅᖅᑕᐅᓯᒪᓗᑎᒃ ᐃᓪᓘᑉ ᐃᓗᐊᓂ ᑕᑯᑦᓴᑦᓯᐊᖑᓗᓂ ᓯᓚᒧᑦ 
ᐃᓚᓕᐅᔾᔭᐅᔭᕆᐊᓕᒃ ᐃᓪᓘᑉ ᓴᓇᒻᒪᖓᓄᑦ, ᓇᓕᑐᐃᓐᓇᖏᑦᑎᒍᑦ ᐹᑉ ᐃᓚᒋᓗᓂᐅᒃ 
ᐃᓯᕐᕕᓪᓗᐊᑕᕐᒥ, ᐅᕝᕙᓘᓐᓃᑦ ᐃᖕᒥᒃᑰᖓᓗᓂ ᐊᑦᑐᐊᓗᓂ ᐃᓯᕐᕕᓪᓗᐊᑕᕐᒧᑦ ᐹᒧᑦ. 

b. ᐊᑐᖅᑕᐅᔭᕆᐊᓖᑦ ᐊᒻᒪᓗ ᓈᖕᒪᒋᐊᖃᕐᓂᖏᑦ ᐃᑭᕕᒃᓴᑦ ᐊᒻᒪᓗ ᓂᐅᓯᕖᑦ ᐅᕝᕙᓘᓐᓃᑦ 
ᓄᖅᑲᑲᐃᓐᓇᕐᕖᑦ ᐊᑦᑐᐊᓂᓖᑦ ᐊᑐᕆᐊᓄᑦ ᐃᓚᓕᐅᔾᔭᐅᓯᒪᓗᑎᒃ ᓄᓇᖓᑕ 
ᐋᖅᑭᑦᓯᒪᓂᖏᓐᓄᑦ. 

 



ᐊᕕᑦᑐᖅᓯᒪᓂᖅ 7 ᓄᓇᓕᓐᓂ ᐱᔨᑦᓯᕋᐅᑏᑦ ᐊᓯᖏᓪᓗ ᐊᐅᓚᔪᓐᓇᐅᑏᑦ 
 

  

ᐊᕕᑦᑐᖅᓯᒪᓂᖅ 7 
ᓄᓇᓕᓐᓂ ᐱᔨᑦᓯᕋᐅᑏᑦ ᐊᓯᖏᓪᓗ 
ᐊᐅᓚᔪᓐᓇᐅᑏᑦ 
 
ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᓄᓇᓕᓐᓂ ᐱᔨᑦᓯᕋᐅᑎᖃᖅᑎᑦᓯᔪᑦ, ᐃᓚᒋᔭᐅᓪᓗᑎᒃ ᐃᒥᕐᒧᑦ ᐊᒻᒪᓗ 
ᑭᓈᓗᓐᓄᑦ ᑯᕕᖅᑕᕐᕖᑦ (ᓱᓪᓗᓕᒃᑯᑦ ᓄᓇᓯᐅᑎᒃᑯᓘᓐᓃᑦ), ᓴᓂᑦᑕᕐᓂᖅ ᐊᒻᒪᓗ ᐊᑦᑕᕐᕕᒃ, ᐊᐳᑕᐃᔭᐃᒍᑏᑦ, 
ᖃᑦᑎᕆᔨᒃᑯᑦ, ᑐᐊᕕᕐᓇᖅᑐᓕᕆᔨᒃᑯᑦ ᐊᒻᒪᓗ ᐸᓖᓯᓐᖑᐊᑦ. ᐊᓯᖏᑦ ᐊᐅᓚᔪᓐᓇᐅᑎᑦ, ᓲᕐᓗ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᐊᒻᒪᓗ ᓄᐊᔅᕕᔅᑎᐊᒃᑯᑦ ᐅᖄᓚᐅᓯᕆᔩᑦ, ᐊᑐᐃᓐᓇᐅᑎᑦᓯᔪᑦ 
ᐊᑐᖅᑕᐅᖃᑦᑕᕆᐊᖃᓲᓂᒃ ᐱᔨᑦᓯᕋᐅᑎᓂᒃ ᓄᓇᓕᐸᐅᔭᒃᑯᑦ ᐃᓄᖏᓐᓄᑦ ᐊᒻᒪᓗ ᓇᖕᒥᓂᖁᑎᒋᔭᐅᔪᓄᑦ. 
 
ᐃᓄᒋᐊᑦᓯᕙᓪᓕᓛᕋᓱᒋᔭᐅᓂᖓᓄᑦ ᐅᖃᐅᓯᐅᖃᑦᑕᖅᑐᒧᑦ ᐊᒻᒪᓗ ᐃᓪᓗᑖᕈᒪᔪᑦ 
ᐅᓄᖅᓯᕙᓪᓕᐊᔪᒻᒪᕆᐅᓂᐊᖅᑎᓪᓗᒋᑦ ᐊᑐᕈᒪᔪᑦ ᐊᐅᓚᔪᓐᓇᐅᑎᓂᒃ, ᐃᒥᑦᓯᐊᕙᖕᒥᒃ 
ᓴᓗᒻᒪᖅᓴᐃᑎᒃᑰᖅᓯᒪᔪᒥᒃ ᐊᒻᒪᓗ ᐃᒪᖃᕈᑎᒃᓴᒥᒃ, ᐊᒻᒪᓗ ᑭᓈᓗᖕᓄᑦ ᓴᓗᒻᒪᖅᓴᐅᒍᑎᑦ ᐊᒻᒪᓗ ᐊᑦᑕᕐᕖᑦ. 
ᓴᓇᔭᐅᒋᐊᕐᓂᖏᑦ ᐊᒻᒪᓗ ᐅᐃᒍᔭᐅᓂᖏᑦ ᓄᓇᓖᑦ ᐊᒻᒪᓗ ᓇᖕᒥᓂᖅᓱᖅᑐᑦ ᐱᖁᑎᕐᔪᐊᓕᕆᓂᕐᒧᑦ 
ᐃᑲᔫᑎᒃᓴᑦ ᐱᕈᖅᐸᓪᓕᐊᓂᖓᓄᑦ ᐊᑭᑐᓂᐊᖅᑐᖅ. ᓯᓚᑐᒋᐊᖅᓯᒪᓗᓂ ᐸᕐᓇᑕᐅᑦᓯᐊᕆᐊᓕᒃ ᐊᑲᐅᓂᖅᐹᒃᑯᑦ 
ᐊᑐᖅᑕᐅᔪᓐᓇᖁᓪᓗᒋᑦ ᐊᑐᖅᑕᐅᕙᑦᑐᑦ ᐱᖁᑎᕐᔪᐊᑦ, ᓈᖕᒪᓂᖅᐹᒃᑯᑦ ᐊᒻᒪᓗ ᐊᑭᑐᓗᐊᓐᖏᓂᖅᐹᒃᑯᑦ 
ᐃᓱᕐᕆᐅᑎᑎᒍᑦ ᓄᑖᓂᒃ ᐱᖁᑎᕐᔪᐊᓕᐅᕐᓂᕐᒥᒃ, ᐊᒻᒪᓗ ᐃᑯᓪᓚᐅᒥᒍᑎᒃᓴᓂᒃ ᐱᔪᒪᔭᐅᓂᖏᓐᓄᑦ 
ᐊᐅᓚᔪᓐᓇᐅᑎᒃᑯᑦ ᐊᒻᒪᓗ ᐃᒥᕐᒥᒃ ᐊᑐᓐᖏᐹᓪᓕᕈᑎᒃᓴᓄᑦ ᑲᒪᒋᔭᐅᓗᑎᒃ. ᓄᓇᓕᐸᐅᔭᒃᑯᑦ 
ᐃᑲᔪᖅᓯᓯᒪᔭᕆᐊᖃᕐᒥᔪᑦ ᐊᓯᐊᒍᖔᖅ ᐊᑐᕋᑦᓴᐅᓇᔭᖅᑐᓂᒃ ᐊᐅᓚᔪᓐᓇᐅᑎᓄᑦ ᐃᓱᕐᕆᐅᑎᒃᓴᓂᒃ ᓲᕐᓗ 
ᐊᓄᕆ, ᓯᓚ ᐊᒻᒪᓗ ᑰᑦᑎᒍᑦ ᐆᒻᒪᖅᑯᑎᖃᕐᓂᕐᒥᒃ, ᐊᒻᒪᓗ ᐊᑐᖅᑕᐅᖏᓐᓂᕐᓗᑯᓂᒃ ᐅᖅᑰᔾᔪᑎᖃᖃᑦᑕᓂᕐᒧᑦ 
ᐊᑐᖅᑕᐅᖃᑦᑕᓲᓂᒃ. 
 

7.1 ᐱᖁᑎᕐᔪᐊᓕᕆᓂᖅ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓ 

ᐱᖁᑎᕐᔪᐊᓕᕆᓂᖅ ᐅᓗᕆᐊᓇᖅᑐᒦᑦᑐᖅ ᐱᔾᔪᑕᐅᓪᓗᓂ ᓯᓚᐅᑉ ᐊᓯᔾᔨᐸᓪᓕᐊᓂᖓ. ᓲᕐᓗᑦᑕᐅᖅ ᑕᒪᕐᒥᑲᓴᒃ 
ᐅᑭᐅᖅᑕᖅᑐᒥ ᓄᓇᓕᖏᑎᑐᑦ, ᐃᖃᓗᖕᓂ ᐱᖁᑎᕐᔪᐊᓕᕆᓂᖅ ᐋᖅᑭᑦᑕᐅᓯᒪᕗᑦ ᐊᒻᒪᓗ ᓴᓇᔭᐅᓯᒪᓪᓗᓂ 
ᐊᑐᖅᑕᐅᓪᓗᑎᒃ ᐊᑐᖅᑕᐅᖃᑦᑕᓲᖑᔪᑦ ᑖᒃᑯᓇᓐᖔᖅᓯᒪᔪᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᖃᐅᔨᓴᕈᑎᒥᓂᕐᓂᒃ. ᓯᓚᐅᑉ ᐊᓯᔾᔨᐸᓪᓕᐊᓂᖓ ᓱᕋᐃᕙᓪᓕᐊᔪᓐᓇᕐᒪᑦ ᐱᖁᑎᕐᔪᐊᓂᒃ ᓴᖅᑭᔮᖅᑐᓂ 
ᒪᓂᒪᓂᖏᓐᓄᑦ ᓯᓚᒨᖓᓂᖏᓐᓄᑦ ᓴᓇᔭᐅᓂᕆᒋᐊᓐᖓᖅᓯᒪᓂᖏᓐᓄᑦ ᐃᓕᖓᑎᑕᐅᓯᒪᓂᖏᓐᓄᑦ 
ᓴᓇᔭᐅᒻᒪᑕ. ᐃᓱᒪᒋᔭᐅᓯᒪᓂᖓᓄᑦ ᐊᓯᔾᔨᑕᕐᓂᐊᕐᓂᖓᓄᑦ ᓯᓚᐅᑉ ᖃᓄᐃᓐᓂᕆᓲᖓᓅᓐᖏᑦᑐᖅ 
ᐱᓗᐊᕐᓂᓴᒻᒪᕆᐅᖃᑦᑕᕐᓂᐊᕋᓱᒋᔭᐅᓂᖓᓄᑦ, ᓱᕋᑉᐸᓪᓕᐊᖃᑦᑕᕐᓂᐊᕋᓱᒋᔭᐅᔪᑦ ᐱᖁᑎᕐᔪᐊᑦ 
ᐱᕙᓪᓕᐊᔪᒻᒪᕆᐅᓂᖓᓄᑦ ᐱᕙᓪᓕᐊᓂᖓ. ᐱᓗᐊᖅᑐᒥ ᐃᓱᒫᓘᑕᐅᔪᖅ ᐅᑭᐅᖅᑕᖅᑐᒥ ᐱᖁᑎᕐᔪᐊᓄᑦ 
ᐊᑐᖅᑕᐅᔪᑦ ᐊᓯᔾᔨᖃᑦᑕᐸᓪᓕᐊᓂᐊᕐᓂᖓᓄᑦ ᓄᓇᐅᑉ ᕿᖅᓱᖅᑲᓂᖓᓅᖓᔪᑦ, ᓯᓚᐅᑉ 
ᐊᓯᔾᔨᓴᕋᐃᓐᓂᕆᓕᖅᑕᖓᓄᑦ, ᐊᐃᓚᕐᓂᖅᓴᐅᓕᕐᓂᖓᓄᑦ, ᐃᒪᐃᑦ ᓯᓂᖏᑦ ᐊᒻᒪᓗ ᐸᖅᑳᓂᖅᓴᐅᓕᖅᑎᓪᓗᒍ 
ᓯᕿᓂᐅᑉ ᐆᓇᕐᓂᖓᓄᑦ. 
 
ᖃᐅᔨᓴᕐᓂᐅᖃᑦᑕᖅᓯᒪᔪᓂ ᐊᒻᒪᓗ ᑐᓴᕋᓱᐊᕐᓂᐅᖃᑦᑕᖅᓯᒪᔪᓂ ᓇᓗᓇᐃᖅᑕᐅᓯᒪᔪᖅ ᓄᓇᐅᑉ ᐃᑭᐊᖓᑕ 
ᕿᖅᓱᖅᑲᓂᖓ ᐊᐅᑉᐸᓪᓕᐊᓯᒪᓕᕐᓂᖓᓂᒃ ᐊᒻᒪᓗ ᓄᓇᐅᑉ ᐃᑭᐊᖓᑕ ᐃᓗᒋᐊᒃᑲᓐᓂᖓᓅᖅᓯᒪᓕᕐᓂᖓᓂᒃ 
ᐊᐅᑦᓯᒪᔪᖅ ᐅᔾᔨᓇᕐᓂᖅᐹᖑᓪᓗᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓅᖓᔪᓂ ᐃᓱᒫᓘᑕᐅᔪᓂ ᐃᖃᓗᓐᓂ 
ᐱᖁᑎᕐᔪᐊᖏᓐᓄᑦ. ᐱᓗᐊᖅᑐᒥ ᐅᓗᕆᐊᓇᖅᑐᒦᑦᑐᑦ: ᐃᓪᓗᓕᐊᖑᓯᒪᔪᑦ ᖃᖓᑕᓂᖅᓴᒥ 
ᑐᓐᖓᕕᓕᐅᖅᑕᐅᓯᒪᔪᑦ; ᐃᓪᓗᐃᑦ, ᐊᑐᕆᐊᑦ ᐊᒻᒪᓗ ᓴᐅᓯᒪᔪᑦ ᓱᓪᓗᓖᑦ ᓯᕕᖓᔮᓃᑦᑐᑦ ᓂᒋᐊᓄᑦ-ᓵᓐᖓᔪᑦ 
ᓯᕕᖓᔮᑦ ᐊᒻᒪᓗ/ᐅᕝᕙᓘᓐᓃᑦ ᐊᐱᓗᐊᖃᑦᑕᕐᓂᖏᓐᓃᑦᑐᑦ; ᐃᓪᓗᓕᐊᖑᓯᒪᔪᑦ ᐊᑐᕆᐊᓕᐊᖑᓯᒪᔪᓪᓗ 
ᑰᕝᕕᖃᑦᓯᐊᖏᑦᑐᓂ ᑕᓯᕈᖃᑦᑕᕐᕕᐅᒍᓐᓇᖅᑐᓂ; ᐊᒻᒪᓗ ᓯᐅᖅᑭᑎᖅᑕᐅᓯᒪᔪᓂ ᐊᒻᒪᓗ ᐊᑦᑕᕐᕕᒥᓂᕐᓂ. 
ᐃᒪᐅᑉ ᓯᓈᓂ ᐱᖁᑎᕐᔪᐊᑦ ᓱᕋᑦᑕᐅᑐᐃᓐᓇᕆᐊᖃᕋᓱᒋᔭᐅᔪᑦ ᖄᒥᖃᑦᑕᓂᕐᒧᑦ ᓯᓚᕐᓂᓗᔾᔪᐊᓄᓪᓘᓐᓃᑦ. 
 
ᐊᑐᐊᒐᑦ: 

ᐊᕕᑦᑐᖅᓯᒪᓂᖅ 7 ᓄᓇᓕᓐᓂ ᐱᔨᑦᓯᕋᐅᑏᑦ ᐊᓯᖏᓪᓗ ᐊᐅᓚᔪᓐᓇᐅᑏᑦ 
 

  

1. ᐊᑐᖅᑕᐅᔭᕆᐊᖃᖅᑎᑕᐅᓗᓂ ᓴᓇᕕᐅᔪᒪᔪᓄᑦ ᐱᔪᓐᓇᐅᑏᑦ ᐊᖏᕈᑕᐅᔪᑦ ᓄᑖᓄᑦ ᓴᓇᔭᐅᔪᒪᔪᓄᑦ 
ᑐᓐᖓᕕᓕᐊᖑᓯᒪᔪᑦ ᓄᓇᒨᖓᔪᑦ ᓱᓪᓗᓖᑦ, ᓄᓇᓕᐸᐅᔭᒃᑯᑦ ᑐᒃᓯᕋᐅᓯᐅᖅᓯᒪᔪᒥᒃ 
ᑐᓂᓯᔭᕆᐊᖃᖅᑎᑦᓯᑐᐃᓐᓇᕆᐊᓖᑦ ᓴᓇᔭᐅᓐᖏᓐᓂᖓᓂ ᐅᓂᒃᑳᒥᒃ ᓇᓗᓇᐃᖅᓯᓯᒪᔪᒥᒃ 
ᐃᑎᓂᖏᓐᓂᒃ ᐊᑐᓂᑦ ᓱᓪᓗᓖᑦ ᑐᓐᖓᕕᓕᐊᕆᓂᐊᖅᑕᖏᑦ ᓄᓇᖓᓂ. 

ᐃᑎᓂᖓ ᖃᓕᕇᑦ 

2. ᑕᒪᕐᒥᒃ ᓄᑖᑦ ᓄᓇᓕᖕᓂ ᐱᖁᑎᕐᔪᐊᑦ ᐋᖅᑭᑦᓯᒪᓂᐊᖅᑐᑦ ᐊᒻᒪᓗ ᓴᓇᔭᐅᓯᒪᓗᑎᒃ 
ᓇᓗᓇᐃᖅᑕᐅᓯᒪᔪᒃᑯᑦ ᐃᓚᒋᔭᐅᓗᑎᒃ ᒪᑭᒪᒍᓐᓇᕐᓗᑎᒃ ᐊᓯᔾᔨᐸᓪᓕᐊᓂᐅᓛᕋᓱᒋᔭᐅᔪᒧᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓴᓇᔭᐅᓯᒪᓗᑎᒃ ᐊᑐᖅᑕᐅᓇᔭᕐᓂᖏᓐᓄᑦ ᐊᑯᓂᐅᑎᒋᔪᒥᒃ 
ᐋᖅᑭᑦᓯᒪᔭᐅᓂᖏᑎᒍᑦ ᐊᒻᒪᓗ ᑎᑭᐅᑎᓯᒪᓗᑎᒃ ᐊᑐᖅᑕᐅᑦᓯᐊᖃᑦᑕᕈᓐᓇᕋᔭᕈᑎᒃᓴᖏᓐᓄᑦ. 

3. ᓴᓇᒻᒪᖓ, ᓇᓃᓐᓂᖓ ᐊᒻᒪᓗ ᐊᐅᓚᑕᐅᔪᑦ ᐱᖁᑎᕐᔪᐊᑕᓪᓗᐊᑕᕐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐃᓱᒪᒋᔭᐅᖃᑕᐅᓯᒪᓂᐊᖅᑐᑦ, ᐃᓚᒋᔭᐅᓗᑎᒃ ᓄᓇᐅᑉ ᐃᑭᐊᖓᓂ ᕿᖅᓱᖅᑲᖓᓂᖓᑕ 
ᐊᐅᑉᐸᓪᓕᐊᓂᖓ, ᑕᕆᐅᖅ ᓯᓈ ᐅᕝᕙᓘᓐᓃᑦ ᑕᕝᕗᓐᖓᖓᔪᑦ ᓄᓇᒧᑦ ᖄᒥᑉᐸᓪᓕᐊᓂᖓ, 
ᐅᖅᑰᓯᕙᓪᓕᐊᓂᖓ ᓯᓚᐅᑉ, ᐊᐃᓪᓕᖃᑦᑕᓕᖅᐸᓪᓕᐊᓂᖓ ᐊᒻᒪᓗ ᓯᓚᐅᑉ 
ᖃᓄᐃᒻᒪᕆᖃᑦᑕᕐᓂᖏᓐᓄᑦ. 

4. ᓄᓇᓕᐸᐅᔭᒃᑯᑦ ᖃᐅᔨᓇᓱᐊᕐᓂᐊᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᐅᔨᓴᕈᑎᒃᓴᐅᓂᐊᖅᑐᒥᒃ 
ᐱᓕᕆᐊᒃᓴᒃᑯᑦ ᐃᓚᒋᔭᐅᓪᓗᑎᒃ ᑲᑐᔾᔨᖃᑎᖃᕐᓂᖅ ᐃᓄᖏᑎᒍᑦ ᑲᑐᔾᔨᖃᑎᒌᖑᔪᓂᒃ, 
ᐱᕙᓪᓕᐊᔪᓕᕆᔨᓂᒃ ᓄᓇᓕᖕᓂ, ᓄᓇᓖᑦ ᑲᑐᔾᔨᖃᑎᒌᖏᓐᓂᒃ, ᖃᐅᔨᓴᖅᑐᓕᕆᕝᕕᖕᒥᒃ ᐊᒻᒪᓗ 
ᐊᓯᖏᓐᓂᒃ ᖁᑦᓯᓐᓂᓕᕇᓂᒃ ᒐᕙᒪᓂᒃ. ᖃᐅᔨᔭᐅᔪᑦ ᖃᐅᔨᓇᓱᐊᕐᓂᐅᔪᑎᒍᑦ ᐊᕙᖕᒧᑦ 
ᖃᐅᔨᒪᔭᐅᑎᑕᐅᖃᑦᑕᕆᐊᓖᑦ ᑐᑭᓯᐅᒪᔾᔪᑎᒃᓴᓄᑦ ᐱᕈᖅᐸᓪᓕᐊᒍᑕᐅᓗᑎᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᓱᕐᕋᑦᑕᐅᓯᒪᒍᑕᐅᔪᓂᒃ ᐊᑦᑐᐃᓯᒪᓂᖓᓄᑦ ᐊᒻᒪᓗ ᓱᖏᐅᑎᕙᓪᓕᐊᓂᕐᒧᑦ 
ᐊᐅᓚᑦᓯᔪᓐᓇᕈᑎᒃᓴᑦ ᓄᓇᓕᖕᓂ. ᖃᐅᔨᓇᓱᐊᕐᓂᕐᒧᑦ ᐱᓕᕆᐊᖑᔪᒦᖃᑕᐅᔪᓐᓇᖅᑐᑦ ᐅᑯᐊ: 

ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ 
ᖃᐅᔨᓴᖅᑕᐅᓂᖓᓄᑦ 
ᑲᒪᒋᔭᐅᔪᖅ 

a) ᖃᐅᔨᓴᕐᓂᖅ ᓄᓇᓖᑦ ᐱᖁᑎᕐᔪᐊᖏᓐᓂᒃ ᓯᓚᒥᒃ-ᓱᒃᑯᓴᐃᓐᖏᐸᓪᓕᕈᓐᓇᖅᑐᓂᒃ, 
ᐅᓂᒃᑳᕐᕕᐅᖃᑦᑕᕐᓗᑎᒃ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ; 

b) ᓇᓗᓇᐃᖅᑐᐃᓂᖅ ᐊᒻᒪᓗ ᑲᑎᖅᓱᐃᓂᖅ ᓈᖕᒪᑦᑐᓂᒃ ᑲᑎᖅᓱᖅᑕᐅᓯᒪᔪᓄᑦ ᑐᓴᐅᒪᔾᔪᑎᒃᓴᓄᑦ 
ᑲᑎᖅᓱᐃᕕᐅᖃᑦᑕᖅᑐᒥᒃ ᐃᑲᔫᑎᒃᓴᓄᑦ ᖃᐅᔨᓴᕐᓂᐅᖃᑦᑕᖅᑐᓂᒃ; 

c) ᖃᐅᔨᓴᕐᓂᖅ ᓄᓇᐅᑉ ᐃᑭᐊᖓᑕ ᕿᖅᓱᖅᑲᖓᑕ ᐊᐅᓚᓗᐊᓐᖏᓐᓂᖓᓂᒃ ᓄᓇᓕᐸᐅᔭᐅᑉ 
ᐃᓗᐊᓂ; 

d) ᓄᓇᓐᖑᐊᓅᖅᑲᐃᓂᖅ ᐊᓯᔾᔨᑐᖅᑕᐅᓯᒪᔪᓂᒃ ᑰᕝᕕᓕᐊᖑᓯᒪᔪᓂᒃ ᐊᑦᑐᐃᓂᖃᖅᓯᒪᔪᓂᒃ 
ᓄᓇᓕᐸᐅᔭᕐᒥᒃ; 

e) ᓄᓇᓐᖑᐊᓅᖅᑲᐃᓂᖅ ᐊᓄᕆᐅᑉ ᓯᓚᕐᓂᓘᓪᓗ ᐊᐅᓚᓂᕆᕙᑦᑕᖏᓐᓂᒃ, ᐱᓗᐊᖅᑐᒥ 
ᐊᒃᑐᐃᓯᒪᓂᕆᔭᖏᓐᓂᒃ ᐃᓪᓗᓂᒃ ᐊᑐᕆᐊᓂᓪᓗ; 

f) ᓄᓇᓐᖑᐊᓅᖅᑲᐃᓂᖅ ᐃᒪᐅᑉ ᓯᓈᑕ ᐊᕙᑖᓂᒃ ᐊᓯᔾᔨᑕᕐᓂᐅᔪᑎᒍᑦ 
ᐊᓯᔾᔨᖃᑦᑕᖅᓯᒪᓂᖏᓐᓂᒃ, ᐱᓗᐊᖅᑐᒥ ᑕᕆᐅᖅ ᑭᒡᓕᖓᑕ ᐊᓯᔾᔨᖅᓯᒪᓂᖓᓂᒃ. 

7.2 ᐊᑦᑕᑰᕐᕕᒃ ᐊᐅᓚᑕᐅᓂᖓ 

ᓄᓇᓕᐸᐅᔭᒃᑯᑦ ᑲᒪᒋᔭᑦᓴᕆᒻᒪᒍ ᐊᑦᑕᕐᕕᒃ ᐊᒻᒪᓗ ᓴᓂᑦᑕᕐᓂᖅ ᐊᒻᒪᓗ ᐊᕕᑦᑐᖅᑕᐅᓂᖏᑦ ᐊᑦᑕᑯᐃᑦ. ᒫᓐᓇ 
ᐊᑦᑕᕐᕕᒋᔭᐅᔪᖅ West 40-ᒦᒻᒪᑦ (ᓇᓗᓇᐃᖅᑕᐅᓯᒪᔪᖅ ᑐᑭᓯᑎᑦᓯᒋᐊᕈᑦ B). ᖄᖏᐅᑎᓯᒪᓕᕐᒪᑦ 
ᐃᓗᓕᕆᒋᐊᓕᖏᓐᓄᑦ, ᐊᒻᒪᓗ ᓄᑕᒥᒃ ᐊᑦᑕᕕᒃᓴᒥᒃ ᓇᓗᓇᐃᖅᑕᐅᔪᖃᕐᓂᐊᖅᑐᖅ ᒪᓕᑦᓯᒪᔪᒥᒃ 
ᐊᑐᐊᒐᖏᓐᓂ ᑖᒃᑯᐊ ᐸᕐᓇᐅᑎᑦ. ᐊᒻᒪᓗᑦᑕᐅᖅ ᐊᒥᓱᒐᓚᐅᒻᒪᑕ ᐊᑦᑕᑰᕐᕕᒥᓃᑦ ᓄᓇᓕᐸᐅᔭᐅᑉ ᐃᓗᐊᓂ 
(ᓇᓗᓇᐃᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ B). 
 
ᐊᑐᐊᒐᑦ: 

1. ᑲᑎᒪᔩᑦ ᐊᑦᑕᑰᕐᕕᒃ ᓈᖕᒪᑦᓯᐊᕋᓗᐊᕐᒪᖔᖅ ᐃᓗᓕᕆᔪᓐᓇᖅᑕᖓᒍᑦ ᖃᐅᔨᒪᒋᐊᕆᐊᖃᕐᒪᑕ 
ᐊᑐᖅᑕᐅᑲᓐᓂᕈᓐᓇᕐᓗᓂ ᐱᕈᖅᐸᓪᓕᐊᓂᖓᓄᑦ, ᐃᓚᒋᔭᐅᓪᓗᓂ ᐃᓱᒪᒃᓴᖅᓯᐅᕈᑎᒃᓴᖅ 
ᐊᑐᒃᑲᓐᓂᕈᓐᓇᖅᑐᓂᒃ ᐊᑐᒃᑲᓐᓂᖃᑦᑕᕐᓂᖅ ᐊᒻᒪᓗ ᐊᓯᖏᓐᓂᒃ ᐊᑦᑕᑯᑦ 
ᐃᑯᓪᓚᐅᒥᒍᑎᒃᓴᖏᓐᓄᑦ ᐋᖅᑭᑦᑕᐅᓯᒪᔪᓂᒃ. 

2. ᑲᑎᒪᔩᑦ ᐊᑐᓕᖅᑎᑦᓯᓂᐊᖅᑐᑦ ᐊᑦᑕᑰᕐᕕᒃ ᐊᐅᓚᑕᐅᓂᖓᓄᑦ ᐸᕐᓇᐅᑎᒥᒃ ᐊᒻᒪᓗ 
ᐊᓐᖑᑎᑎᑦᓯᒋᐊᖃᑦᑕᕐᓗᑎᒃ ᐸᕐᓇᐅᑎᓂᒃ ᐱᔭᕆᐊᖃᕌᖓᒥᒃ. 

3. ᑲᑎᒪᔩᑦ ᐃᓱᒪᒋᐊᕐᓂᐊᖅᑐᑦ ᐊᑦᑕᑯᐃᑦ ᐊᒡᒍᖅᑕᐅᖃᑦᑕᕈᑎᒃᓴᖏᓐᓂᒃ ᖃᐅᔨᓇᓱᐊᕐᓂᕐᒥᒃ, 
ᐃᓚᒋᔭᐅᓗᓂ ᐊᑐᑲᓐᓂᖃᑦᑕᕈᓐᓇᖅᑐᓂᒃ ᐊᑐᒃᑲᓐᓂᖃᑦᑕᓂᕐᒥᒃ ᐊᑦᑕᑰᕐᕕᒃᓴᓕᐅᕐᓗᑎᒃ ᐊᒻᒪᓗ 
ᐱᕈᒃᑲᓐᓂᕈᓐᓇᖅᑐᓂᒃ. 

7.2.1 ᐊᑦᑕᑰᕐᕖᑦ 

ᐊᑦᑕᑰᕐᕕᒋᔭᐅᓲᑦ ᓄᓇᒧᑦ ᓴᐅᔭᐅᖃᑦᑕᖅᑐᑦ, ᐃᑯᐊᓚᑎᑦᓯᕖᑦ, ᑭᓈᓗᖕᒥ ᑯᕕᖅᑕᕐᕖᑦ ᐊᒻᒪᓗ ᐊᓯᖏᑦ 
ᓴᓇᔭᐅᓯᒪᔪᑦ ᐊᑯᓂᐅᔪᒧᑦ-ᐃᓕᖓᔪᑦ ᑐᖅᑯᖅᑐᐃᕖᑦ ᐅᕝᕙᓘᓐᓃᑦ ᐃᒋᐊᖅᑲᐃᕖᑦ ᓄᓇᓖᑦ ᐊᑦᑕᑯᖏᓐᓂᒃ. 
ᐊᑐᒃᑲᓐᓂᕈᓐᓇᖅᑐᑦ ᐊᒻᒪᓗ ᓴᓂᕐᕚᕆᓂᖅ ᐱᕈᒃᑲᓐᓂᕈᓐᓇᖅᑐᓂᒃ ᐊᑦᑕᑯᓂᒃ ᐊᑦᑕᑰᕐᕕᐅᓂᕋᖅᑕᐅᔪᑦ ᐊᒻᒪᓗ 
ᐊᑐᖅᑕᐅᔪᓐᓇᖅᑎᑕᐅᒍᓐᓇᖅᑐᑦ ᐃᓚᒋᔭᐅᓗᑎᒃ ᐊᑦᑕᑰᕐᕕᖕᓄᑦ. 
 
ᓄᓇᓕᐸᐅᔭᒃᑯᑦ ᑯᕕᖅᑕᕐᕕᓕᐊᕆᓯᒪᔭᖓ ᓴᓗᒻᒪᖅᓴᐃᕕᒃ ᑭᓈᓗᖕᓄᑦ. ᑭᓇᓗᖕᓄᑦ ᑯᕕᖅᑕᕐᕕᒃ 
ᐊᑐᖅᑕᐅᖏᓐᓇᖅᑐᖅ ᐱᔨᑦᓯᕋᕈᑎᓄᑦ ᐋᖅᑭᐅᒪᔾᔪᑎᒃᓴᓄᑦ ᐊᒻᒪᓗ ᐊᓐᖑᑎᑎᑕᐅᒋᐊᕈᑎᓄᑦ ᑭᓈᓗᖕᓄᑦ 
ᑯᕕᖅᑕᕐᕕᒃᑯᑦ ᓴᓗᒻᒪᖅᓴᐃᕕᖓᓄᑦ ᐊᒻᒪᓗ ᐊᑐᕈᓐᓇᐃᓪᓕᔪᒥᓂᐅᑉᐸᑦ ᓱᕋᑦᑐᒥᓂᐅᓗᓂ. 
 
ᐊᑐᐊᒐᑦ: 
 

ᐊᐅᓚᓂᖓ ᐊᑦᓯᕕᐅᑉ  1. ᐊᑦᑕᑰᕐᕕᓕᒫᑦ ᐊᐅᓚᓂᖃᕆᐊᓖᑦ ᒪᓕᓪᓗᒋᑦ ᑕᒪᕐᒥᒃ ᑕᕝᕗᓐᖓᖓᔪᑦ ᒪᓕᒐᑦᓴᑦ ᐊᒻᒪᓗ 
ᐊᐅᓚᔾᔪᓯᓕᐊᖑᓯᒪᔪᑦ ᑖᒃᑯᓇᓂ (ᓲᕐᓗ, ᐃᒥᕐᒧᑦ ᓚᐃᓴ). 

2. ᑲᑎᒪᔩᑦ ᑐᒃᓯᕋᐅᑎᓖᑦ ᓴᖅᑭᑎᑦᓯᔪᒪᓪᓗᑎᒃ ᐊᑦᑕᕕᖕᒧᑦ (WD) ᑭᒡᓕᓕᐊᖑᓯᒪᔪᒥᒃ ᑖᒃᑯᓇᓂ 
ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. 

3. ᐊᑦᓯᕕᒥᓂᖅ ᐊᑐᕈᓐᓃᖅᓯᒪᔪᖅ ᓴᓗᒻᒪᓴᖅᑕᐅᒋᐊᓕᒃ ᐃᓐᓂᕆᓚᐅᖅᑕᖓᓄᑦ ᐅᑎᖅᑎᑕᐅᓗᓂ 
ᐊᑐᖅᑕᐅᔭᕆᐊᖃᖅᑎᑕᐅᔪᖅᑎᒍᑦ ᒪᓕᒐᑦᓴᓕᐊᖑᓯᒪᔪᒃᑯᑦ. 

4. ᓴᓇᕕᐅᔪᒪᔪᑦ 450 ᒦᑕᐅᑉ ᐃᓗᐊᓃᑦᑐᑦ ᐊᑐᖅᑕᐅᔪᒥ ᐅᕝᕙᓘᓐᓃᑦ ᐊᑦᑕᕐᕕᒥᓂᕐᒥ 
ᐊᑐᐊᖅᓯᔾᔪᑎᑎᒍᑦ ᑲᒪᒋᔭᐅᒋᐊᓕᒃ ᐋᓐᓂᐊᕕᖕᓄᑦ ᐱᖁᔭᓂ. 

ᓄᑖᑦ 
ᐊᑦᓯᕕᑦᓴᓕᐅᕐᕕᐅᔪᒪᔪᑦ 

5. ᐊᑦᑕᕐᕕᓕᐅᖅᑐᖃᖅᐸᑦ ᓄᑖᒥᒃ ᐋᖅᑭᒋᐊᕈᑎᑕᖃᕆᐊᓕᒃ ᐸᕐᓇᐅᓯᐊᖑᓯᒪᔪᓂ ᐊᒻᒪᓗ 
ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ, ᒪᓕᓪᓗᒋᑦ ᐅᑯᓄᓐᖓᖓᔪᑦ: 
a) ᖃᐅᔨᓴᕐᓂᖅ ᖃᐅᔨᔾᔪᑎᒃᓴᐅᓇᔭᖅᑐᒥᒃ ᒪᓕᓪᓗᒋᑦ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ ᓄᓇᕗᑦ 

ᒪᓕᒐᑦᓴᓕᐊᕆᓯᒪᔭᖏᑦ; 

b) ᓈᖕᒪᒋᐊᖅᓯᒪᒋᐊᓕᒃ ᐃᓂᒋᓂᐊᖅᑕᖓᑕ ᐅᖓᓯᒋᐊᖃᕐᓂᖓᓄᑦ ᓄᓇᒥᒃ ᐊᑐᖅᑕᐅᔪᒥᒃ 
ᑎᐹᕿᓐᖏᑦᓯᐊᖅᑐᒥ, ᓄᓇᐅᑉ ᖄᖓᓂ ᐃᒥᕐᒥᒃ ᐅᕝᕙᓘᓐᓃᑦ ᒐᓯᒧᑦ ᓄᒃᑕᕈᑕᐅᖃᑦᑕᖅᑐᒥᒃ; 

c) ᐋᖅᑭᒋᐊᖅᑕᐅᓯᒪᒋᐊᓕᒃ ᓈᖕᒪᒋᐊᖅᓯᒪᓗᓂ ᐅᖓᓯᑦᑎᒋᓂᖓ ᐃᓄᖕᓂᒃ ᐊᑐᖅᑕᐅᖃᑦᑕᖅᑐᒥᒃ 
ᑕᑯᒥᓇᓐᖏᓐᓂᖓ ᓴᖅᑭᔮᖁᓇᒍ ᐊᑐᕆᐊᒥᒃ; 

d) ᐃᓱᒪᒋᔭᐅᒋᐊᕆᐊᓖᑦ ᐊᑦᑕᑯᓄᑦ ᐊᒡᒍᖅᑕᐅᓂᐅᖃᑦᑕᖅᑐᑦ ᑲᒪᒋᔭᐅᓂᖏᑦ 
ᐃᑯᓪᓚᐅᒥᓯᒪᒍᑎᒃᓴᐅᓗᑎᒃ ᐊᒻᒪᓗ ᐊᑐᖅᑕᐅᑲᓐᓂᕈᓐᓇᖅᑐᑦ ᐊᑐᖅᑕᐅᖃᑦᑕᕈᑎᒃᓴᖏᓐᓄᑦ 
ᐊᑦᑕᑯᐃᑦ; 

e) ᐊᑕᖐᓯᒪᔪᖅ ᐃᓄᓕᒫᓂᒃ ᑐᓴᕋᓱᐊᕐᓂᖃᕆᐊᓕᒃ; 

f) ᐃᓱᒪᒋᔭᐅᒋᐊᖅᓯᒪᓗᑎᒃ ᐊᓄᕌᕐᕕᒋᓲᖓ ᐊᒻᒪᓗ ᐊᐱᖃᑦᑕᕐᓂᖓ. 

ᑭᓈᓗᓕᕆᕖᑦ  6. ᐊᑦᓯᕕᖕᒧᑦ ᐃᓪᓗᓕᐊᖑᓯᒪᔪᑦ ᐊᐅᓚᑦᓯᕕᒃᓴᑦ ᓲᕐᓗ ᐊᑐᒃᑲᓐᓂᕈᓐᓇᖅᑐᓄᑦ ᐊᒻᒪᓗ 
ᐱᕈᒃᑲᓐᓂᕈᓐᓇᖅᑐᓄᑦ ᐃᓪᓗᓕᐊᒍᒍᓐᓇᖅᑎᑕᐅᓂᐊᖅᑐᖅ ᐃᓚᒋᓗᓂᒋᑦ ᒫᓐᓇ ᐊᑐᖅᑕᐅᖃᑦᑕᖅᑐᑦ 
ᐊᑦᑕᕐᕖᑦ ᐊᒻᒪᓗ ᒪᓕᑦᓯᒪᒋᐊᑐᓐᖏᑦᑐᑦ ᐊᑐᐊᒐᑦ 4 ᐊᒻᒪᓗ 5-ᒦᑦᑐᑦ ᑕᕝᕙᓂ ᐊᕕᑦᑐᖅᓯᒪᓂᖓᓂ. 

7. ᐃᓱᒪᒃᓴᖅᓯᐅᕈᑕᐅᓯᒪᑦᓯᐊᕐᓗᓂ ᓄᓇᐅᑉ ᐃᑭᐊᖓᒍᑦ ᕿᖅᓱᖅᑲᖓᓂᖓᑕ ᐊᓯᔾᔨᐸᓪᓕᐊᓂᐊᕐᓂᖓ 
ᓴᓇᒻᒪᓕᕆᔭᐅᓂᖓᓂ ᐊᒻᒪᓗ ᓴᓇᔭᐅᕙᓪᓕᐊᓂᖏᓐᓂ ᐊᑦᓯᕕᑦᓴᓕᐊᖑᕙᓪᓕᐊᔪᑦ ᓴᐅᓯᕖᑦ. 

7.2.2 ᐊᑦᑕᑰᕐᕕᒥᓃᑦ ᐊᒻᒪᓗ ᓱᕈᓐᓇᖅᑐᓖᑦ ᓄᓇᑦ 

ᓱᕈᓐᓇᖅᑐᖃᑐᖃᕋᔭᖅᑐᑦ ᓄᓇᑦ ᐃᓚᒋᔭᐅᓪᓗᑎᒃ ᓱᕈᓐᓇᖅᑐᖃᑐᐃᓐᓇᕆᐊᓖᑦ ᓄᓇᑦ ᐊᑐᖅᑕᐅᖃᑦᑕᖅᓯᒪᔪᑦ 
ᐱᓕᕆᕝᕕᔾᔪᐊᓄᑦ, ᐃᖏᕐᕋᔪᓕᕆᓂᕐᒧᑦ, ᐊᐅᓚᔪᓐᓇᐅᑎᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ 
ᐊᑐᖅᑕᐅᖃᑦᑕᖅᓯᒪᔪᑦ. ᐱᑕᖃᕈᓐᓇᖅᑐᓂ ᓱᕈᓐᓇᖅᑐᓕᓐᓂ ᓄᓇᓂ ᐃᓚᒋᔭᐅᓪᓗᑎᒃ ᐊᑦᑕᑰᕐᕖᑦ, ᑭᓈᓗᓐᓂᒃ 

ᓱᕐᕋᐃᑦᑐᓂᒃ ᑯᕕᖅᑕᕐᕖᑦ, ᐊᒥᐊᒃᑯᓖᑦ ᕿᒪᒃᑲᑯᑦ ᐃᓗᓕᖃᕈᓐᓇᖅᑐᑦ, ᐋᖅᑭᐅᒪᔾᔪᑎᓄᑦ ᐊᐅᓚᑦᓯᕕᐅᓯᒪᔪᑦ, 
ᐊᒻᒪᓗ ᑯᕕᓂᑯᑦ. ᐃᓚᖏᑦ ᑮᓇᐅᔭᓕᐅᕋᓱᐊᕈᑕᐅᔪᓄᑦ ᐊᑐᖅᑕᐅᖃᑦᑕᖅᑐᑦ, ᓲᕐᓗ ᒑᓴᓖᑖᕐᕖᑦ ᐊᒻᒪᓗ 
ᓄᓇᓯᐅᑎᓕᐅᕐᕖᑦ ᓄᓇᓯᐅᑎᒃᑯᑰᑦ, ᑕᐃᒫᑦᓴᐃᓐᓇᖅ ᐱᑕᖃᑐᐃᓐᓇᕆᐊᓖᑦ. 
 
ᐸᕐᓇᐅᑎᓕᐅᕈᑕᐅᓯᒪᔪᖅ ᑖᑦᓱᒥᖓ ᑲᒪᕕᐅᒍᓐᓃᖅᑐᑦ ᓄᖅᑲᐅᔾᔭᐅᔪᑦ ᐊᒻᒪᓗ ᓴᓗᒻᒪᓴᖅᑕᐅᓗᑎᒃ 
ᐊᑦᑕᑰᕐᕕᒥᓃᑦ ᓴᓇᕕᐅᓚᐅᓐᖏᓐᓂᖏᓐᓂ ᐅᕝᕙᓘᓐᓃᑦ ᐊᑐᒃᑲᓂᖅᑕᐅᓚᐅᓐᖏᓐᓂᖏᓐᓂ.  
 
ᐊᑐᐊᒐᑦ: 
 

1. ᑲᑎᒪᔩᑦ ᐊᔪᐃᓐᓇᐃᓇᕐᓂᐊᖅᑐᑦ ᑲᒪᔭᕆᐊᓕᓐᓂᒃ ᒐᕙᒪᑐᖃᒃᑯᓐᓂᒃ, ᓄᓇᕗᑦ ᒐᕙᒪᖓᓂᒃ ᐊᒻᒪᓗ 
ᐊᓯᖏᓐᓂᒃ ᑎᒥᐅᔪᓂᒃ ᐃᑲᔪᖁᓗᒋᑦ ᓴᓗᒻᒪᖅᓴᐃᓂᕐᒥᒃ ᐊᒻᒪᓗ ᐅᑎᖅᑎᑦᓯᕙᓪᓕᐊᓂᕐᒥᒃ 
ᐃᓐᓂᕆᓚᐅᖅᑕᖏᓐᓄᑦ ᐊᑦᑕᑰᕐᕕᒥᓃᑦ ᓇᓗᓇᐃᖅᑕᐅᓯᒪᔪᑦ ᑐᑭᓯᑎᑦᓯᒋᐊᕈᒻᒥ B ᑖᒃᑯᓇᓂ 
ᐸᕐᓇᐅᑎᓂ, ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒪᔭᐅᔪᓂ ᓱᕈᓐᓇᖅᑐᖃᕆᐊᖏᓐᓂᒃ ᓄᓇᑦ. ᑲᑎᒪᔩᑦ 
ᖃᐅᔨᓇᓱᐊᖃᑦᑕᓂᐊᖅᑐᑦ ᓈᖕᒪᑦᓯᓯᒪᑦᓯᐊᕋᓗᐊᕐᒪᖔᑕ ᐊᑐᖅᑕᕌᓂᑦᑐᑦ ᐊᑐᖅᑕᐅᑲᓐᓂᖁᓪᓗᒋᑦ 
ᐅᑎᖅᑎᑕᐅᓯᒪᔪᓂᖏᑦ ᐃᓐᓂᕆᓚᐅᖅᑕᖏᓐᓄᑦ ᓄᓇᑦ. 

ᓄᓇᐅᑉ 
ᐃᓐᓂᕆᓚᐅᖅᑕᖓᓄᑦ 
ᐋᖅᑭᓱᖅᑕᐅᓂᖓ 

2. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑦᓯᓛᕈᒪᓪᓗᑎᒃ ᓄᓇᓕᖕᓂ ᓴᓂᕐᕙᖅᑕᐅᓯᒪᔪᑦ 
ᓈᖕᒪᒋᔭᐅᓯᒪᓂᖏᓐᓂᒃ 1 - (MR) ᑭᒡᓕᓕᐊᖑᓯᒪᔪᒥ ᓇᓗᓇᐃᖅᓯᔾᔪᑎᒃᓴᒥᒃ ᐊᑦᑕᑰᕐᕕᒥᓂᕐᓂᒃ 
ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ. 

3. ᓴᓇᕕᐅᔭᕆᐊᖃᓐᖏᑦᑐᑦ ᓄᓇᑦ ᐊᑦᑕᑰᕐᕕᒥᓃᑦ ᓴᓇᕕᒃᓴᐅᖏᑎᑕᐅᔪᑦ ᑭᒡᓕᓕᐊᖑᓯᒪᔪᓄᑦ 
ᒪᓕᒐᕋᓛᑦ ᐋᖅᑭᒋᐊᖅᑕᐅᖅᑳᑎᓐᓇᒋᑦ ᐊᒻᒪᓗ ᐊᖏᖅᑕᐅᓚᐅᖅᑎᓐᓇᒋᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᐊᓂᒃ. 

4. ᓴᓇᕕᐅᔪᒪᔪᑦ 450 ᒦᑕᐅᑉ ᐃᓗᐊᓃᑦᑐᑦ ᐊᑐᖅᑕᐅᔪᒥ ᐅᕝᕙᓘᓐᓃᑦ ᐊᑦᑕᕐᕕᒥᓂᕐᒥ 
ᐊᑐᐊᖅᓯᔾᔪᑎᑎᒍᑦ ᑲᒪᒋᔭᐅᒋᐊᓕᒃ ᐋᓐᓂᐊᕕᖕᓄᑦ ᐱᖁᔭᓂ. 

5. ᑐᒃᓯᕋᐅᓯᐊᖑᓯᒪᔪᑦ ᓴᓇᔪᒪᔾᔪᑎᓄᑦ ᐅᕝᕙᓘᓐᓃᑦ ᓴᓇᑲᓐᓂᕈᒪᔾᔪᑎᑦ 
ᐱᔪᓐᓇᐅᑎᖃᕈᑕᐅᔭᕆᐊᓕᓐᓄᑦ, ᑭᒡᓕᓕᐊᖑᓯᒪᔪᓄᑦ ᐊᖅᑭᒋᐊᕈᑎᓄᑦ, ᐊᖏᖅᑕᐅᔾᔪᑏᑦ, 
ᐊᕕᑦᑐᖅᓯᒪᓂᐊᕈᓰᑦ ᐅᕝᕙᓘᓐᓃᑦ ᐋᖅᑭᒋᐊᕈᑏᑦ ᑖᒃᑯᓄᖓ ᐸᕐᓴᐅᑎᓄᑦ ᓄᓇᓂ ᖃᐅᔨᒪᔭᐅᔪᓂ 
ᓱᕈᓐᓇᖅᑐᖃᑐᐃᓐᓇᕆᐊᓕᓐᓂ ᐅᕝᕙᓘᓐᓃᑦ ᒪᓗᒋᔭᐅᓯᒪᔪᓂ ᓱᕈᓐᓇᖅᑐᕐᓂᖏᓐᓂᒃ 
ᑲᒪᒋᔭᐅᒋᐊᕆᐊᓖᑦ ᐱᕙᓪᓕᐊᔭᐅᓂᖏᑎᒍᑦ 1 ᓄᓇᐅᑉ ᐊᕙᑖᓂᒃ ᖃᐅᔨᓴᕐᓂᕐᒧᑦ (ESA) 
ᐋᖅᑭᓱᖅᑕᐅᓯᒪᔪᒥᒃ ᐊᔪᓐᖏᔾᔪᑎᓕᖕᓂᒃ ᓴᓇᒻᒪᓕᕆᓂᕐᒧᑦ. ᓯᕗᓪᓕᖅᐸᖅ ᓄᓇᐅᑉ ᐊᕙᑖᓂᒃ 
ᖃᐅᔨᓴᖅᑕᐅᕌᓂᑉᐸᑦ ᓇᓗᓇᐃᖅᑕᐅᒍᑕᐅᓗᓂ ᓱᕈᓐᓇᖃᕐᓂᖓᓂᒃ, ᑐᒃᓯᕋᐅᓯᐅᖅᓯᒪᔪᖅ 
ᒪᓕᒋᐊᖃᕐᓂᐊᖅᑐᖅ ᑕᒪᐃᓐᓂᒃ ᑕᕝᕗᓐᖓᖓᔪᓂᒃ ᐊᐅᓚᔾᔪᑎᓂᒃ. 

ᑲᒪᕕᐅᔫᑉ ᐊᕙᑖᑕ 
ᖃᐅᔨᓴᖅᑕᐅᓂᖓ 

6. ᑲᑎᒪᔩᑦ ᑐᒃᓯᕋᐅᓯᐅᖅᓯᒪᔪᑦ ᓴᖅᑭᑦᓯᓛᕈᒪᓪᓗᑎᒃ ᓄᓇᓕᖕᓂ ᓴᓂᕐᕙᖅᑕᐅᓯᒪᔪᑦ 
ᓈᖕᒪᒋᔭᐅᓯᒪᓂᖏᓐᓂᒃ 3 – MR (3) ᑭᒡᓕᓕᐊᖑᓯᒪᔪᒥᒃ ᑭᒡᓕᓕᐊᖑᓯᒪᔪᑦ ᒪᓕᒐᕋᓛᖏᓐᓂ 
ᐃᓂᒃᓴᕆᓂᐊᖅᑕᖓᓄᑦ ᑰᕝᕕᓕᐊᖑᓯᒪᔪᖅ ᑭᓈᕕᒃᓴᖅ ᓱᕈᖕᓄᑦ ᓴᓗᒻᒪᖅᓴᐃᕕᐅᓂᐊᖅᑐᒥᒃ 
ᑕᓯᓕᐅᖅᓯᒪᓗᑎᒃ ᐊᑐᖅᑕᐅᖃᑦᑕᖅᑐᒨᖓᔪᒥ ᒫᓐᓇ ᐊᑦᓯᕕᖕᒥᒃ.  

7.3 ᐃᒥᖅᑕᕐᕕᒃ ᐊᒻᒪᓗ ᓴᓗᒻᒪᖅᓴᐅᑎᖓ 

ᓄᓇᓕᐸᐅᔭᒃᑯᑦ ᐃᒪᖃᖅᑎᑦᓯᒍᓐᓇᖃᑦᑕᖅᑐᑦ ᑰᑦᑐᒥᒃ ᐃᒻᒥᖅᓱᐃᕕᖕᒧᑦ ᐃᒥᖅᑕᕕᖕᒥᒃ Lake Gerladine. 
ᐊᑐᖅᑕᐅᖃᑦᑕᖅᑐᑦ ᒪᓕᓪᓗᖏᑦ ᓈᓴᖅᑕᐅᓯᒪᓂᖏᑦ ᐊᒻᒪᓗ ᐊᕐᕌᒍᑕᒫᖅ ᐃᒥᖅᑐᖃᑦᑕᓂᕐᒧᑦ 
ᐊᐅᓚᓂᕆᕙᑦᑕᖏᑦ, ᒥᑦᓴᐅᓴᑦᑕᐅᓯᒪᔪᖅ ᐃᒥᖅᑕᕐᕕᐅᕙᑦᑐᒥᒃ ᓱᕐᕋᐃᑦᑑᑎᓪᓗᒍ Lake Geraldine 
ᐃᒪᖃᖅᑎᑦᓯᔪᓐᓇᑐᖅ ᐃᓄᖏᓐᓂᒃ 8,300 ᒥᑦᓵᓃᑦᑐᓂᒃ. ᐅᖓᑖᓅᖅᑲᑦ ᓈᓴᐅᑎ ᑖᑦᓱᒪ, ᓄᓇᓕᐸᐅᔭᒃᑯᑦ 
ᐃᓚᓯᒋᐊᖃᕐᓂᐊᖅᑐᖅ Lake Geraldine ᐃᒥᖅᑕᕐᕕᖕᒥᒃ. ᐊᑯᓐᓈᕿᔪᒥᒃ-ᓈᓴᖅᑕᐅᓯᒪᓂᖏᑎᒍᑦ 
ᐃᓄᖃᓛᕐᓂᐊᕋᓱᒋᔭᐅᓂᖓᓂᒃ, 8,300-ᒨᓛᕐᓂᐊᕋᓱᒋᔭᐅᔪᑦ ᐃᓄᖏᑦ 2014-ᒥ. ᓂᐊᖁᓐᖒᑦ ᑰᖓ 
ᐃᒥᖅᑕᕐᕕᑲᓐᓂᐅᒍᓐᓇᑐᐃᓐᓇᕆᐊᖃᕐᓂᖓᓂᒃ  
 
ᓇᓗᓇᐃᖅᑕᐅᓯᒪᔪᖅ. ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 4.2 ᓴᐳᔾᔨᓯᒪᔪᑦ ᐃᒥᖅᑕᕐᕕᖕᓂ ᒫᓐᓇᒥᒃ 
ᓯᕗᓂᑦᓴᑎᓐᓄᑦ ᐃᒪᖃᕈᑕᐅᔪᓐᓇᕋᔭᓐᖑᐊᖅᑐᒥᒃ. ᐃᒪᖃᕈᓐᓇᕐᓂᖓᒍᑦ Lake Geraldine 
ᐃᒪᖃᖅᑎᑦᓯᔪᓐᓇᖅᑑᒐᓗᐊᖅ 12,800-ᓃᑦᑐᓂᒃ ᐃᓄᖕᓂᒃ, ᑭᖑᓂᐊᖑᑦ 
ᐃᒪᖃᐅᑎᑖᒃᑲᓐᓂᕆᓂᐊᖃᕐᓂᐊᖅᑐᑦ. ᖃᐅᔨᓴᖅᑕᐅᓯᒪᓂᖓᑕ ᓇᓗᓇᐃᖅᑕᐅᓇᓱᐊᕐᓂᖓᓄᑦ Lake 
Geraldine ᐃᒪᖃᖅᑎᑦᓯᒃᑲᓐᓂᕈᓐᓇᕐᓂᖓᓄᑦ ᖃᐅᔨᓇᓱᐊᖅᑕᐅᒋᐊᖃᕋᔭᖅᑐᖅ ᓱᓕ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 71 y‰2WE  2010 
 



ᐊᕕᑦᑐᖅᓯᒪᓂᖅ 7 ᓄᓇᓕᓐᓂ ᐱᔨᑦᓯᕋᐅᑏᑦ ᐊᓯᖏᓪᓗ ᐊᐅᓚᔪᓐᓇᐅᑏᑦ 
 

  

 
ᒫᓐᓇ ᐊᑐᖅᑕᐅᔪᖅ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐃᒪᖃᖅᑎᑦᓯᔪᓐᓇᖅᑐᖅ ᐃᓄᖕᓂᒃ 11,300-ᓃᑦᑐᓂᒃ, 
ᑭᖑᓂᐊᒍᑦ ᐃᒪᖃᕈᓐᓇᕐᓂᖓ ᐃᓚᒋᐊᖅᑕᐅᒋᐊᖃᕐᓂᐊᖅᑐᖅ. ᓴᓗᒻᒪᓴᖅᐃᔾᔪᑎᒃᑰᖅᓯᒪᔪᖅ ᐃᒪᖅ 
ᐃᒪᖃᐅᒻᒦᑎᑕᐅᖃᑦᑕᖅᑐᖅ ᐃᒻᒥᖅᓱᐃᕕᖕᒥᒃ ᐊᑕᔪᒥᒃ ᑕᕝᕗᖓ ᐃᒥᕐᒧᑦ ᓴᓗᒻᒪᖅᓴᐃᕕᖕᒧᑦ. ᒫᓐᓇ 
ᐃᒪᖃᐅᑕᐅᖃᑦᑕᖅᑐᖅ ᐃᒪᖃᕈᓐᓇᖅᑐᖅ ᓈᖕᒪᑦᑐᓂᒃ 10,500-ᓃᑦᑐᓄᑦ, ᐊᖏᓪᓕᒋᐊᖅᑕᐅᒋᐊᖃᕐᓂᐊᖅᑐᖅ 
ᑭᖑᓂᐊᒍᑦ. 
 
ᐊᑐᐊᒐᑦ: 
 

1. ᑲᑎᒪᔩᑦ ᓴᐳᔾᔨᓯᒪᓂᐊᖅᑐᑦ ᓄᓇᓕᐸᐅᔭᒃᑯᑦ ᒫᓐᓇ ᐊᒻᒪᓗ ᓯᕗᓂᑦᑎᓐᓂ 
ᐃᒪᖃᖅᑎᑦᓯᒍᑎᒃᓴᖏᓐᓂᒃ ᓇᓗᓇᐃᖅᓯᓗᑎᒃ Lake Geraldine ᐊᒻᒪᓗ ᓂᐊᖁᓐᖒᑦ ᑰᖓᓂ 
ᐃᒥᖅᑕᕖᖕᓂᒃ ᐃᒥᖅᑕᕐᕖᑦ ᓴᐳᔾᔭᐅᓯᒪᔾᔪᑎᒃᓴᖏᓐᓄᑦ ᒪᓕᓪᓗᒋᑦ ᒪᓕᒐᑦᓴᓕᐊᖑᓯᒪᔪᑦ 
ᐊᕕᑦᑐᖅᓯᒪᓂᖓᓂ 4.2. 

ᐃᒥᖅᑕᕐᕖᑦ 
ᓴᐳᔾᔭᐅᓯᒪᔪᑦ 

2. ᓄᓇᓕᐸᐅᔭᒃᑯᑦ ᖃᐅᔨᓴᕆᐊᕐᓂᐊᖅᑐᑦ ᐊᔪᕐᓇᕋᔭᓐᖏᒻᒪᖔᖅ ᓂᐊᖁᓐᖒᑦ ᑰᖓ ᖃᐅᔨᓇᓱᐊᕐᓗᒍ 
ᐃᒥᖅᑕᕕᐅᑉᐸᑦ ᓈᖕᒪᒐᔭᕐᒪᖔᖅ. ᖃᐅᔨᓴᓇᓱᐊᖅᑕᐅᑎᓪᓗᒋᑦ ᐃᓚᒋᔭᐅᒋᐊᓖᑦ: 

a) ᐃᒪᖓ ᐱᐅᒐᓗᐊᕐᒪᖔᖅ ᖃᐅᔨᓴᖅᑕᐅᓗᓂ ᓂᐊᖁᓐᖒᑦ ᑰᖓ ᐊᕙᑖᓃᑦᑐᖅ Lake 
Geraldine; 

b) ᓇᓗᓇᐃᖅᑐᖅᑕᐅᓯᒪᓗᑎᒃ ᐃᒥᖅᑕᕐᑰᑦ ᓄᓇᓐᖑᐊᓂ; 

c) ᓇᓗᓇᐃᖅᑐᐃᓂᖅ ᓴᓇᔭᐅᔪᓂᒃ ᒫᓐᓇ ᓯᖁᒥᑦᓯᒍᑕᐅᓯᒪᔪᓂᒃ ᐃᒥᖅᑕᕕᖕᒥᒃ (ᓲᕐᓗ, ᖁᑭᐊᕕᒃ 
ᑕᓯᓗᓕᐊᕆᐊᑐᖃᕐᒥ ᓯᐅᕋᖅᑕᕐᕕᒃ); 

d) ᓇᓗᓇᐃᖅᑐᖅᑕᐅᓂᖓ ᐋᖅᑭᒋᐊᖅᑕᐅᒍᑎᒃᓴᖓᓄᑦ ᐅᕝᕙᓘᓐᓃᑦ ᓴᐳᔾᔨᒪᒍᑎᒃᓴᑦ 
ᓴᐳᔾᔭᐅᓯᒪᔪᓐᓇᖁᓪᓗᖏᑦ ᐃᒥᖅᑕᕐᕕᒃᓴᕆᓇᔭᖅᑕᕗᑦ ᓯᕗᓂᑦᑎᓐᓂ. 

ᓴᓇᕕᐅᔪᒪᔪᓄᑦ 
ᑭᒡᓕᓕᐊᖑᓯᒪᒧᑦ 

3. ᑭᓯᐊᓂ ᐃᒪᖃᕐᓂᖓ Lake Geraldine ᐃᒥᖅᓱᐃᕕᐅᕙᑦᑐᒥᒃ ᐊᖏᓕᒋᐊᖅᑕᐅᑉᐸᑦ, 
ᓄᓇᓕᐸᐅᔭᒃᑯᑦ ᓴᓇᔭᒋᐊᑐᓂᐊᓐᖏᑦᑐᑦ ᓄᓇᒥᒃ 8,300 ᐅᖓᑖᓃᑦᑐᓂᒃ ᐃᓄᖃᓕᖅᐸᑦ 
(ᐅᕝᕙᓘᓐᓃᑦ ᑭᒡᓕᖓᓃᓕᖅᐸᑕ ᐃᓄᖏᑦ ᓇᓗᓇᐃᖅᓯᓂᖓᒍᑦ ᑐᑭᒧᐊᒃᑎᑦᑎᔨᐅᑉ 
ᓴᓇᒻᒪᓕᕆᓂᕐᒧᑦ) ᑎᑭᑕᐅᑉᐸᑦ. 

4. ᓄᓇᓕᐸᐅᔭᒃᑯᑦ ᐊᖏᖃᑦᑕᓂᐊᖅᑐᑦ ᓴᓇᔪᒪᔪᓄᑦ ᑐᒃᓯᕋᐅᑎᓂᒃ ᓈᖕᒪᒋᔭᐅᓕᖅᐸᑦ ᑭᓯᐊᓂ 
ᓈᖕᒪᖏᐊᖓ ᐃᒥᕐᒧᑦ ᓴᓗᒻᒪᖅᓴᐃᒍᑎ ᐊᒻᒪᓗ ᓴᓗᒻᒪᓴᖅᑕᐅᓯᒪᔪᒧᑦ ᐃᒪᖃᐅᑎᖓ ᐱᔨᑦᓯᕈᑕᐅᓗᓂ 
ᓴᓇᔪᒪᓂᕐᒧᑦ ᑐᑦᓯᕋᐅᑦ. 

7.4 ᑭᓈᓗᖃᕐᕕᖕᒥ ᓴᓗᒻᒪᖅᓴᐃᒍᑎ 

ᑯᕕᖅᑕᕐᕕᓕᐊᖑᓯᒪᔪᖅ ᓴᓗᒻᒪᖅᓴᐃᕕᒃ ᑭᓈᓗᖕᓄᑦ, ᓴᓗᒻᒪᖅᓴᐃᕕᓪᓗᐊᑕᕐᒧᑦ ᑭᓯᐊᓂ ᐊᑐᖅᑕᐅᓕᖅᑐᖅ, 
ᒥᕝᕕᐅᑉ ᐃᓱᐊᓃᑦᑐᖅ. ᒫᓐᓇ ᐃᒥᕐᒧᑦ ᓚᐃᓴᓐᓯᒋᔭᐅᔪᖅ ᐊᑐᓕᖅᑎᑕᐅᕙᓪᓕᐊᔭᕆᐊᖃᓕᖅᑐᖅ ᐸᕐᓇᐅᑎᓂᒃ 
ᓄᒃᑎᕆᓂᕐᒧᑦ ᐊᐃᑉᐸᕈᑕᒃᓴᖓᓂᒃ ᓴᓗᒻᒪᖅᓴᐃᕕᐅᑉ. ᑭᓈᓗᖕᓄᑦ ᑯᕕᖅᑕᕐᕕᒃ ᐊᑦᑕᕐᕕᐅᓂᖓᓂᒃ ᓄᓇᖓ 
ᓇᓗᓇᐃᖅᑕᐅᓯᒪᔪᖅ ᐊᒻᒪᓗ ᐊᑐᐊᒐᑦ ᐊᑐᖅᑕᐅᒋᐊᓖᑦ ᐊᕕᑦᑐᖅᓯᒪᓂᖓᓂ 7.2.1. 
 
ᐊᑐᐊᒐᑦ: 
 

1. ᑲᑎᒪᔩᑦ ᐊᑐᓕᖅᑎᑦᓯᓂᐊᖅᑐᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᓂᒃ ᓄᒃᑎᕆᓂᕐᒧᑦ ᑭᓈᓗᖕᓂᒃ 
ᑯᕕᖅᑕᕕᖕᒥᒃ ᑯᕕᖅᑕᕐᕕᓪᓗᐊᑕᕐᒥᒃ ᐊᐃᑉᐸᕈᑕᖓᓄᑦ ᓴᓗᒻᒪᖅᓴᐃᕕᖕᒧᑦ; 
ᓇᓗᓇᐃᖅᓯᒍᑕᐅᓂᐊᖅᑐᑦ ᓴᓇᒻᒪᖓᑕ ᐋᖅᑭᑦᓯᒪᓂᖓᒍᑦ ᐊᖏᓂᕆᔪᓐᓇᖅᑕᖓᓂᒃ ᓴᓇᔭᐅᓯᒪᔪᖅ. 
ᐊᓐᖑᑎᑎᑕᐅᒋᐊᕈᑏᑦ ᓴᓇᔭᐅᓯᒪᔪᒧᑦ ᒪᓕᑦᓯᒪᒋᐊᖃᕐᓂᐊᖅᑐᑦ ᖃᐅᔨᓴᖅᑕᐅᒋᐊᖃᕐᓂᖏᓐᓂᒃ 
ᐊᒻᒪᓗ ᒪᓕᒋᐊᓕᖁᑎᖏᓐᓂᒃ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖓᑕ 
ᒪᓕᒐᑦᓴᓕᐊᕆᓯᒪᔭᖏᓐᓂᒃ. 

ᑭᓈᓗᖕᓄᑦ ᑯᕕᖅᑕᕐᕕᖕᓄᑦ 
ᓴᓗᒻᒪᖅᓴᐃᕖ 
ᐊᓐᖑᑎᑎᑕᐅᒋᐊᕐᓂᖏᑦ 

ᑭᓈᓗᖕᓄᑦ ᑯᕕᖅᑕᕐᕖᑦ 
ᓴᓗᒻᒪᖅᓴᐃᕖᑦ ᐃᓂᖏᑦ 

2. ᓄᓇᓕᐸᐅᔭᒃᑯᑦ ᐊᖏᕐᓂᐊᖅᑐᑦ ᓴᓇᔪᒪᔾᔪᑎᒃᓴᓂᒃ ᓈᖕᒪᒋᔭᐅᓕᖅᐸᑕ ᑭᓯᐊᓂ ᓈᖕᒪᒋᐊᖓ 
ᑭᓈᓗᖕᒧᑦ ᑯᕕᖅᑕᕐᕕᐅᑉ ᐊᖏᓂᕆᔪᓐᓇᖅᑕᖓᓂᒃ ᐱᔨᑦᓯᕈᑕᐅᓗᓂ ᓴᓇᔭᐅᔪᒪᔪᒧᑦ, 
ᓇᓗᓇᐃᖅᑕᐅᓂᖓᒍᑦ ᑐᑭᒧᐊᒃᑎᑦᑎᔨᒧᑦ ᓴᓇᒻᒪᓕᕆᓂᕐᒧᑦ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 72 y‰2WE  2010 
 



ᐊᕕᑦᑐᖅᓯᒪᓂᖅ 7 ᓄᓇᓕᓐᓂ ᐱᔨᑦᓯᕋᐅᑏᑦ ᐊᓯᖏᓪᓗ ᐊᐅᓚᔪᓐᓇᐅᑏᑦ 
 

  

3. ᓄᑖᖅ ᑭᓈᓗᖕᓄᑦ ᑯᕕᖅᑕᕕᖕᒧᑦ ᓴᓗᒻᒪᖅᓴᐃᕕᒃ ᐃᓂᒋᓂᐊᖅᑕᖓ ᐅᖓᓯᓐᓂᖓ 
ᓈᖕᒪᒋᐊᖃᕐᓂᐊᕐᒥᔪᖅ ᓄᓇᒥᒃ ᐊᑐᖅᑕᐅᔪᒥᒃ ᒪᓗᓐᓇᖅᑐᒦᑎᑕᐅᑦᑕᐃᓕᓗᓂ ᓂᐱᖃᕐᓂᖓ ᐊᒻᒪᓗ 
ᑎᐹᕿᓂᖓ. 

4. ᑭᓈᓗᖕᓄᑦ ᑯᕕᖅᑕᕐᕕᖕᓄᑦ ᓴᓗᒻᒪᖅᓴᐃᕖᑦ ᐊᐅᓚᓂᖃᕆᐊᓖᑦ ᒪᓕᓪᓗᖏᑦ ᐊᑐᐊᒐᓕᐊᖑᓯᒪᔪᓂᒃ 
ᑕᕝᕗᓐᖓᖓᔪᓂᒃ. 

7.5 ᐃᒥᕐᒧᑦ ᑭᓈᓗᓐᓄᓪᓗ ᐱᔨᑦᓯᕈᑏᑦ: ᓱᓪᓗᓕᒃᑯᑦ ᐊᒻᒪᓗ ᓄᓇᓯᐅᑎᒃᑯᑦ 

ᑕᒪᕐᒥᒃ ᐃᓪᓗᖏᑦ ᐃᖃᓗᖕᓂ ᐃᒥᕐᒧᑦ ᑭᓈᓗᖕᒧᓪᓗ ᐱᔨᑦᓯᕋᐅᑎᓖᑦ ᓱᓪᓗᓕᒃᑯᑦ (ᓱᓪᓗᓕᒃᑰᕈᑕᐅᔪᑎᒍᑦ) 
ᐅᕝᕙᓘᓐᓃᑦ ᓄᓇᓯᐅᑎᒃᑯᑦ. ᓄᓇᓯᐅᑎᒃᑯᑦ ᐱᔨᑦᓯᖅᑕᐅᕙᑦᑐᑦ ᒫᓐᓇ ᑕᓪᓕᒪᐅᓕᖅᑲᖓᔪᑦ ᐊᕕᑦᑐᖅᓯᒪᓃᑦ: 
Tundra Valley, ᓂᐊᖁᓐᖒᑦ, ᓂᒋᖅᐸᓯᐊᓃᓐᓂᖅᓴᑦ Tundra Ridge, West 40, ᐃᓘᓐᓇᑲᓴᖏᑦ North 
40-ᒦᑦᑐᑦ, ᐊᒻᒪᓗ ᐱᖓᓱᑦ ᒥᑭᔫᑎᑦ ᐊᕕᑦᑐᖅᓯᒪᓃᑦ ᓄᓇᓕᐅᑉ ᕿᑎᐊᓂ. ᓄᓇᓕᐸᐅᔭᒃᑯᑦ 
ᓴᖑᑎᑦᓯᓛᕐᓂᐊᖅᑐᑦ ᐃᓚᖓᓂᒃ ᑖᒃᑯᐊ ᒥᑭᔫᑎᑦ ᐊᕕᑦᑐᖅᓯᒪᓃᑦ, ᓇᓗᓇᐃᖅᑕᐅᓲᑦ ᐅᐃᕝᕙᖅ ᐊᒻᒪᓗᖅᑐᖅ, 
ᓱᓪᓗᓕᒃᑰᖅᑕᐅᖔᓕᕐᓗᑎᒃ ᐃᒥᕐᒧᑦ ᐱᔨᑦᓯᕋᐅᑏᑦ ᒫᓐᓇᒫᖑᓂᖅᓴᖅ. ᓱᓪᓗᓕᒃᑰᖅᑐᑦ ᓄᓇᓖᑦ 
ᐱᔨᑦᓯᕋᐅᑎᖏᑦ ᑕᑯᔭᒃᓴᐅᔪᑦ ᑕᑯᔭᒃᓴᒥ E. 
 
ᓴᓇᔭᐅᕙᓪᓕᐊᔪᑦ ᓯᓚᑖᓃᑦᑐᑦ ᒫᓐᓇ ᐊᒻᒪᓗ ᐃᒥᕐᒧᑦ ᑭᓈᓗᓐᓄᓪᓗ ᐱᔨᑦᓯᕋᐅᑎᓄᑦ ᑐᒃᓯᕋᐅᓯᐊᖑᓯᒪᔪᓂ 
ᐊᖏᔪᒻᒪᕆᐅᔪᒥᒃ ᐱᖁᑎᕐᔪᐊᓄᑦ ᐊᑐᕋᑦᓴᓕᐅᕈᑕᐅᓂᐊᖅᑐᑦ. ᒫᓐᓇᐅᔪᕐᓕ, ᐊᑐᐃᓐᓇᖅᑕᓕᒃ ᐃᒥᕐᒧᑦ 
ᑭᓈᓗᓐᓄᓪᓗ ᐊᖏᓂᖏᑎᒍᑦ ᐊᑐᕋᑦᓴᑦ ᑭᒡᓕᓕᐊᖑᓯᒪᔪᓂ ᐊᑐᖅᑕᐅᔪᓂ ᒫᓐᓇ. ᐊᑯᓐᓂᖏᑦ 
ᑭᓱᑕᖃᓐᖏᑦᑐᓂ ᓴᓇᕕᐅᔪᑦ ᐊᒻᒪᓗ ᓴᓇᕕᐅᒃᑲᓐᓂᕈᓐᓇᖅᑐᑦ ᐊᑐᖅᑕᐅᖁᔭᐅᔪᑦ ᐱᔪᓐᓇᕐᓂᓕᒫᖏᑎᒍᑦ 
ᐊᑐᕋᑦᓴᓂᒃ ᒫᓐᓇ ᐊᑐᖅᑕᐅᕙᑦᑐᑦ ᐊᐅᓚᓂᖏᑦ. 
 
ᐊᑐᐊᒐᑦ: 
 

1. ᒫᓐᓇ ᐊᑐᖅᑕᐅᔪᑦ ᓱᓪᓗᓕᒃᑯᑦ ᐃᒥᕐᒧᑦ ᐊᒻᒪᓗ ᑭᓈᓗᖕᓄᑦ ᐱᔨᑦᓯᖅᑕᐅᕙᑦᑐᓂ ᐊᒻᒪᓗ ᐸᕐᓇᑕᐅᓯᒪᔪᑦ 
ᐅᐃᒍᔭᐅᓂᐊᕐᓂᖏᓐᓄᑦ ᑕᑯᔭᒃᓴᐅᔪᑦ ᑕᑯᔭᒃᓴᖅ E-ᒥ. 

2. ᑲᑎᒪᔩᑦ ᑲᒪᓂᐊᖅᑐᑦ ᖃᐅᔨᓴᕐᓂᕐᒥᒃ ᐊᒻᒪᓗ ᐸᕐᓇᓪᓗᑎᒃ ᑮᓇᐅᔭᖅᑑᑎᒃᓴᓄᑦ ᑐᑭᒧᐊᒍᑎᒃᓴᓂᒃ 
ᐊᓐᖑᑎᑎᑦᓯᒋᐊᕐᓂᕐᒧᑦ ᐊᒻᒪᓗ ᐅᐃᒍᔭᐅᓂᖏᓐᓄᑦ ᐃᒥᕐᒧᑦ ᐊᒻᒪᓗ ᑭᓈᓗᖕᓄᑦ ᐊᐅᓚᑦᓯᔾᔪᑎᓂᒃ 
ᓴᓇᕕᒃᓴᐅᔪᓐᓇᖁᓪᓗᖏᑦ ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᓂᖓᓂ 3 - ᓴᓇᕕᐅᓂᐊᖅᑐᓄᑦ 
ᑐᑭᒧᐊᒍᑎᒃᓴᑦ.  

ᓴᓇᕕᐅᔪᑦ ᓯᓚᑖᓃᑦᑐᑦ 
ᓱᓪᓗᓕᒃᑯᑦ ᐱᔨᑦᓯᕋᕐᕕᓖ 
ᑦ ᑭᒡᓕᖏᑦ 

ᑲᓱᖅᑎᑕᐅᓯᒪᔪᖅ 
ᓱᓪᓗᓕᒃᑰᖅᑐᓄᑦ 

3. ᑕᒪᕐᒥᒃ ᓄᑖᑦ ᐊᖏᕐᕋᖃᕐᕕᖕᓂ, ᑮᓇᐅᔭᓕᐅᕋᓱᐊᕐᕕᖕᓂ ᐊᒻᒪᓗ ᐃᓪᓗᓕᐊᖑᓯᒪᔪᑦ ᓴᓇᔭᐅᔪᑦ 
ᐱᔨᑦᓯᕋᐅᑎᓕᐅᖅᑕᐅᓯᒪᓂᐊᖅᑐᑦ ᓱᓪᓗᓕᒃᑰᖅᑐᓂᒃ. 

4. ᑖᓐᓇᐅᒐᓗᐊᖅᑎᓪᓗᒍ ᐊᑐᐊᒐᖅ 3, ᑲᑎᒪᔩᑦ ᐊᖏᕈᑎᖃᕐᓂᐊᖅᑐᑦ ᓴᓇᓗᐊᖅᑎᓯᓐᖏᓪᓗᑎᒃ 
ᓂᐊᖁᓐᖒᒥ, Tundra Valley, Tundra Ridge ᐱᔨᑦᓯᕋᖅᑕᐅᕕᖃᓐᖏᓐᓂᖓᓂ, ᐊᒻᒪᓗ ᐊᓯᖏᓐᓂ 
ᒫᓐᓇ ᑭᒡᓕᓕᐊᖑᓯᒪᔪᓂ ᓇᓗᓇᐃᖅᑕᐅᓯᒪᔪᓂ ᓄᓇᓖᑦ ᐱᔨᑦᓯᖅᑕᐅᕕᒋᕙᑦᑕᖏᓐᓂ 
ᐊᑐᐃᓐᓇᐅᖏᑦᑐᓂ ᐊᑦᑐᐊᔪᓂ ᐊᑐᕆᐊᕆᔭᐅᕙᑦᑐᓂ. ᓴᓇᔭᑑᒋᐊᖃᖅᑎᑕᐅᒋᐊᓖᑦ ᐊᖏᖅᑕᐅᓯᒪᔪᑦ 
ᑲᑎᒪᔨᓄᑦ ᐃᖕᒥᒃᑰᖓᔪᑦ-ᐃᓪᓗᐃᑦ, ᐃᓪᓗᐃᑦ ᒪᕐᕉᓕᖅᑲᖓᔪᑦ ᐅᕝᕙᓘᓐᓃᑦ ᒪᕐᕉᓕᖅᑲᖓᔪᑦ ᐃᓪᓗᐃᑦ  
ᐊᖏᕐᕋᖃᕐᕕᒃᓴᐅᔪᓂ, ᐊᒻᒪᓗ ᐊᖏᔫᓐᖏᑦᑐᒥᒃ- ᐊᑐᕐᓗᑎᒃ ᑮᓇᐅᔭᓕᐅᕋᓱᐊᕐᕖᑦ ᐊᒻᒪᓗ 
ᐃᓪᓗᓕᐊᖑᓯᒪᔪᑦ ᐃᒥᖅᑐᕆᐊᖃᕐᓂᖏᑦ ᐅᖓᑖᓅᕆᐊᖃᓐᖏᓪᓗᑎᒃ 2,000 ᓖᑕ ᐅᓪᓗᖅ ᐊᑕᐅᓯᕐᒥᒃ 

5. ᑲᑎᒪᔩᑦ ᐃᒥᕐᒥᒃ ᐊᑐᓗᐊᑦᑕᐃᓕᒪᒍᑎᒃᓴᓂᒃ ᖃᓄᖅᑑᕈᑎᒃᓴᓕᐅᕆᐊᖃᕐᓂᐊᖅᑐᑦ, ᓲᕐᓗ ᐊᑐᖃᑦᑕᕐᓂᖅ 
ᓱᒃᑲᐃᑦᑐᓂᒃ ᑯᕖᔫᓕᐅᖅᓯᒪᓗᑎᒃ, ᐊᑐᓗᐊᓐᖏᔾᔪᑎᒃᓴᓂᒃ. 

6. ᓄᑖᑦ ᐱᓕᕆᕝᕕᔾᔪᐊᓄᑦ ᓴᓇᕕᐅᔪᑦ ᐊᑐᕆᐊᖃᖅᑎᑕᐅᑐᐃᓐᓇᕆᐊᓖᑦ ᓄᓇᓯᐅᑎᒃᑯᑦ 
ᐃᒥᖅᑕᖅᑕᐅᖃᑦᑕᕐᓂᒥᒃ ᐃᒥᖅᑐᕋᔭᕐᓂᖓ (ᖏᑦ) ᖃᓄᐃᑦᑑᓂᖓ ᒪᓕᑦᑕᐅᓗᓂ ᑐᒃᓯᕋᐅᑕᐅᓯᒪᔪᑦ; 
ᐊᑐᖅᑕᐅᔪᑦ ᐃᒥᖅᑐᕆᐊᓕᓐᓄᑦ ᐅᖓᑖᓃᑦᑐᓄᑦ 2,000 ᓖᑕ ᖃᐅᑕᒫᑦ ᑲᓱᖅᑎᑕᐅᓯᒪᒋᐊᖃᕐᓂᐊᖅᑐᖅ 
ᓱᓪᓗᓕᒃᑰᖅᑐᓄᑦ.  

ᖃᑦᑎᕆᔨᒃᑯᓐᓄᑦ 
ᐊᑐᖅᑕᐅᒋᐊᓖᑦ 

7. ᒪᓕᒐᑦᓴᓕᐊᖑᓯᒪᓗᓂ ᓴᓇᕕᐅᔪᒪᔪᒧᑦ ᐊᖏᕈᑕᐅᓂᖓᓄᑦ, ᑲᑎᒪᔩᑦ ᓴᓇᔭᕆᐊᖃᑐᐃᓐᓇᕆᐊᓖᑦ 
ᐃᒪᖃᐅᑎᓂᒃ ᐅᕝᕙᓘᓐᓃᑦ ᐃᒥᕐᒧᑦ ᐱᔨᑦᓯᕋᐅᑎᓂᒃ ᖃᑦᑎᕆᔨᒃᑯᓐᓄᑦ ᐊᑐᖅᑕᐅᔭᕆᐊᓕᓐᓂᒃ 
ᐋᖅᑭᑦᓯᓗᑎᒃ, ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᓄᑦ ᕿᒥᕐᕈᓇᑦᑕᐅᒋᐊᖃᕐᓂᖓ ᒪᓕᓪᓗᒍ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 73 y‰2WE  2010 
 



ᐊᕕᑦᑐᖅᓯᒪᓂᖅ 7 ᓄᓇᓕᓐᓂ ᐱᔨᑦᓯᕋᐅᑏᑦ ᐊᓯᖏᓪᓗ ᐊᐅᓚᔪᓐᓇᐅᑏᑦ 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 74 y‰2WE  2010 

  

7.6 ᐊᓯᖏᑦ ᐊᐅᓚᔪᓐᓇᐅᑏᑦ ᐊᒻᒪᓗ ᐱᔨᑦᓯᕋᐅᑎᑦ 

ᐊᑐᐊᒐᑦ: 
 

1) ᐊᓯᖏᑦ ᐊᐅᓚᔪᓐᓇᐅᑎᓂᒃ ᐊᒻᒪᓗ ᓄᓇᓕᖕᓂ ᐱᔨᑦᓯᕋᐅᑎᓂᒃ (ᑕᐃᒃᑯᐊ ᐃᓪᓗᐃᑦ, ᑭᓱᓕᕆᕝᕖᑦ, 
ᐊᐅᓪᓛᕈᑕᐅᔪᑦ ᐅᕝᕙᓘᓐᓃᑦ ᐊᓯᖏᑦ ᐃᓪᓗᓕᐊᖑᓯᒪᔪᑦ ᐊᒻᒪᓗ ᐱᖁᑏᑦ ᐊᑐᕋᑦᓴᐅᔪᑦ 
ᓴᓇᔾᔪᑕᐅᕙᑦᑐᑦ ᐅᕝᕙᓘᓐᓃᑦ ᐊᐅᓚᑦᓯᔾᔪᑕᐅᕙᑦᑐᑦ ᐊᑐᖅᑕᐅᖃᑦᑕᓲᓂᒃ ᓲᕐᓗ ᐅᖅᓱᐊᓗᒃ ᐊᒻᒪᓗ ᒑᓯ, 
ᐆᒻᒪᖅᑯᑏᑦ, ᐃᓄᒃᑕᐅᑎᓄᑦ ᐊᖅᑯᑕᐅᕙᑦᑐᑦ, ᐅᖄᓚᐅᑏᑦ, ᑲᐃᕗ ᐊᒻᓗ ᐱᔨᑦᓯᕋᐅᑏᑦ 
ᑖᒃᑯᓄᓐᖓᖓᒐᓚᑦᑐᑦ) ᐊᔪᕐᓇᓐᖏᑦᑎᑕᐅᔪᑦ ᑕᒪᐃᓐᓂ ᓄᓇᓂ ᐊᑐᖅᑕᐅᔪᓂ ᓇᓗᓇᐃᖅᑕᐅᓯᒪᔪᓂ 
ᐊᒻᒪᓗ ᒪᓕᑦᓯᒪᒋᐊᓖᑦ ᐅᑯᓂᖓ: 

ᓇᓗᓇᐃᖅᑕᐅᓯᒪᔪᑦ 
ᐱᔪᓐᓇᐅᑎᖃᕆᐊᓖᑦ 

a) ᐊᑐᖅᑕᐅᔪᓐᓇᖅᑎᑕᐅᒋᐊᓖᑦ ᐊᒻᒪᓗ ᖃᐅᔨᓴᖅᑕᐅᑦᓯᐊᖃᑦᑕᖅᑐᑦ ᓄᓇᖓᑕ 
ᐊᑐᖅᑕᐅᔪᓐᓇᕐᓂᖏᓐᓄᑦ ᓈᖕᒪᑦᓯᐊᕋᓗᐊᕐᒪᖔᑕ; 

b) ᓈᖕᒪᒋᐊᖅᑎᑕᐅᓯᒪᔪᑦ ᒪᓂᒪᑎᑕᑦ ᓄᖅᑲᖓᕖᑦ ᐊᒻᒪᓗ ᐅᓯᓕᖅᓱᐃᕖᑦ; 

c) ᐊᔪᕐᓇᖏᓐᓂᖓᒍᑦ, ᐊᐅᓚᔪᓐᓇᐅᑏᑦ ᓴᓇᔭᐅᓯᒪᔪᒦᒋᐊᓖᑦ ᐅᕝᕙᓘᓐᓃᑦ ᓇᑉᐸᖅᑕᐅᓯᒪᔪᓂ 
ᓯᕗᕌᓃᖃᑦᑕᖏᓪᓗᑎᒃ ᐊᖅᑯᑎᓪᓗᐊᑕᑦ. 

d) ᐱᖁᑎᕐᔪᐊᓕᐊᖑᔪᒪᔪᑦ ᐊᑦᑐᐃᓯᒪᓂᖃᑦᑕᐃᓕᓗᑎᒃ ᐊᑲᐅᓐᖏᓪᓕᐅᕈᑎᓕᓐᓂᒃ ᐊᑦᑐᐊᔪᓄᑦ 
ᐱᖁᑎᒋᔭᐅᔪᓄᑦ. 

ᐊᐅᓚᐅᑎᖃᕐᕖᑦ 2) ᐊᐅᓚᐅᑎᖃᕐᕖᑦ ᓇᓗᓇᐃᖅᑕᐅᓯᒪᓂᐊᖅᑐᑦ ᐅᖁᒪᐃᑦᑐᓄᑦ ᐱᖁᑎᕐᔪᐊᓂ. ᓄᑖᑦ ᓴᓇᔭᐅᔪᑦ 
ᐋᖅᑭᒋᐊᕈᑎᒃᑰᕆᐊᓖᑦ ᑖᒃᑯᓄᖓ ᐸᕐᓇᐅᑎᓄᑦ ᐊᒻᒪᓗ ᐊᖏᖅᑕᐅᓗᑎᒃ ᐊᖏᖅᑎᐅᔭᕆᐊᓕᓐᓄᑦ 
ᒪᓕᒐᕐᓄᑦ. 

3) ᑖᓐᓇᐅᒐᓗᐊᖅᑎᓪᓗᒍ ᐊᑐᐊᒐᖅ 2, ᐊᖏᔫᓐᖏᑦᑐᓂᒃ ᐊᑐᖅᑐᑦ ᐊᑐᒃᑲᓐᓂᕈᓐᓇᖅᑐᓂᒃ 
ᐊᐅᓚᔪᓐᓇᐅᑎᓄᑦ ᐊᐅᓚᓂᐅᔪᓂᒃ, ᓲᕐᓗ ᓯᓚᒃᑯᑦ ᐊᓄᕆᒃᑯᓘᓐᓃᑦ, ᐆᒻᒪᖅᑯᑎᖃᖅᑎᑕᐅᔪᑦ 
ᑐᕋᐃᓐᓇᖅᑐᒥᒃ ᐃᓪᓗᒧᑦ ᐊᔪᖅᑎᑕᐅᔾᔮᖏᑦᑐᑦ ᑕᒪᐃᓐᓂ ᓄᓇᒥᒃ ᐊᑐᖅᑐᓄᑦ ᓇᓗᓇᐃᖅᑕᐅᓯᒪᔪᓂ. 

4) ᓄᓇᖓᑕ ᓈᖕᒪᒋᐊᖃᕐᓂᖓ ᐊᖏᓕᒋᐊᖅᑕᐅᓂᖓᓄᑦ ᐅᖅᓱᐊᓗᖃᐅᑎᖃᕐᕕᖕᒥ 
ᓇᓗᓇᐃᖅᑕᐅᓂᐊᖅᑐᖅ ᐅᖁᒪᐃᑦᑐᓄᑦ ᐱᓕᕆᕝᕕᔾᔪᐊᓂᒃ ᓄᓇᒥᒃ ᐊᑐᖅᑐᓂᒃ ᓇᓗᓇᐃᖅᑕᐅᓯᒪᓗᑎᒃ, 

ᑐᓴᐅᒪᖃᑦᑕᐅᑎᓕᕆᓂᕐ
ᒧᑦ ᐋᖅᑭᑦᑕᐅᓯᒪᔪᑦ 

5) ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓴᓇᔭᐅᓯᒪᔪᑦ ᐊᔪᖅᑎᑕᐅᔾᔮᖏᑦᑐᑦ ᓄᓇᒥᒃ ᐊᑐᕐᓂᕐᒧᑦ 
ᓇᓗᓇᐃᖅᑕᐅᓯᒪᔪᓂ ᒪᓕᓪᓗᖏᑦ ᐅᑯᓄᓐᖓᖓᔪᑦ ᒪᓕᑦᑕᐅᔭᕆᐊᖃᖅᑎᑕᐅᔪᑦ: 
a) ᑲᑎᒪᔨᓄᑦ ᐃᓱᒪᒋᔭᐅᒋᐊᖅᓯᒪᓂᐊᖅᑐᑦ ᑐᒃᓯᕋᐅᑏᑦ ᓄᑖᓄᑦ ᑐᓴᐅᒪᖃᑦᑕᐅᑎᓕᕆᕕᒃᓴᓄᑦ 

ᐊᑐᖅᑕᐅᒍᑎᒋᔭᖏᑦ ᐊᕙᑖᓄᑦ ᓄᓇᒥᒃ ᐊᑐᖅᑐᓄᑦ ᐊᑦᑐᐃᓂᕐᓗᔾᔮᖏᑉᐸᑕ, ᐱᓗᐊᖅᑐᒥ 
ᐊᑐᖅᑕᐅᔪᓄᑦ ᓴᓇᕕᐅᔪᒪᔪᓄᓪᓘᓐᓃᑦ ᐊᖏᕐᕋᖃᕐᕕᒃᓴᓄᑦ, ᐊᒻᒪᓗ ᐃᓚᒋᔭᐅᓪᓗᑎᒃ 
ᐊᕙᑎᒨᖓᔪᓂᒃ ᐊᑦᓱᕉᑕᐅᓕᕈᓐᓇᖅᑐᓂᒃ; 

b) ᑲᑎᒪᔨᓄᑦ ᐃᓱᒪᒋᔭᐅᒋᐊᖅᓯᒪᓂᐊᖅᑐᖅ ᐊᐅᓚᑦᓯᓂᖅ ᐅᓄᖅᑐᓄᑦ-ᐊᑐᕋᑦᓴᓂᒃ ᐊᑐᕋᑦᓴᐅᔪᓂᒃ 
ᓇᖕᒥᓂᖁᑎᒋᔭᐅᔪᓂᒃ ᐊᒻᒪᓗ ᓄᓇᓕᐸᐅᔭᒃᑯᑦ ᓇᖕᒥᓂᖁᑎᒋᔭᖏᓐᓂᒃ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓇᑉᐸᖅᑕᐅᓯᒪᔪᓂᒃ ᐅᓄᖅᑑᓗᐊᖁᓇᒋᑦ ᓇᑉᐸᖅᑕᐅᓯᒪᔭᕆᐊᓖᑦ; 

c) ᑖᓐᓇᐅᒐᓗᐊᖅᑎᓪᓗᒍ ᐊᑐᐊᒐᖅ 4 ᑎᑎᕋᖅᓯᒪᔪᖅ ᖁᓛᓂ ᑖᑦᓱᒪ, ᐊᖏᔫᑏᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓴᓇᔭᐅᓯᒪᔪᑦ ᐊᑐᖅᑕᐅᔭᕆᐊᓖᑦ ᖃᐅᔨᒪᔾᔪᑎᒃᓴᐅᓪᓗᑎᒃ 
ᐊᑦᑕᓇᖅᑐᒃᑰᖁᓇᒋᑦ ᐊᐅᓚᓂᕆᔭᐅᔪᑦ ᑕᕆᐅᒃᑯᑦ ᐊᒻᒪᓗ ᓯᓚᒃᑯᑦ ᐃᖏᕐᕋᕙᑦᑐᓄᑦ 
ᓇᓗᓇᐃᖅᑕᐅᓯᒪᓂᐊᖅᑐᑦ ᐃᖏᕐᕋᔪᓕᕆᓂᕐᒧᑦ ᓴᓇᔭᐅᓯᒪᔪᑦ ᒪᓕᓪᓗᒋᑦ ᐊᑐᐊᒐᓕᐊᖑᓯᒪᔪᑦ 
ᐊᕕᑦᑐᖅᓯᒪᓂᐊᓂ 5.10, ᐊᒻᒪᓗ ᓄᑖᓂᒃ ᓴᓇᔪᖃᕐᓂᐊᖅᐸᑦ ᒪᓕᑦᓯᒪᒋᐊᖃᕐᓂᐊᖅᑐᑦ 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ ᐋᖅᑭᒋᐊᕈᑕᐅᓗᑎᒃ. 

 



ᐊᕕᑦᑐᖅᓯᒪᓂᖅ 8 ᐊᑐᓕᖅᑎᑦᓯᕙᓪᓕᐊᓂᖅ 
 

  

ᐊᕕᑦᑐᖅᓯᒪᓂᖅ 8 
ᐊᑐᓕᖅᑎᑦᓯᕙᓪᓕᐊᓂᖅ 

8.1 ᐃᖅᑲᓇᐃᔭᕐᕕᐅᔪᑦ ᐊᒻᒪᓗ ᐱᓕᕆᐊᒃᓴᑦ 

ᐃᖅᑲᓇᐃᔭᕐᕕᐅᔪᑦ ᐊᒻᒪᓗ ᐱᓕᕆᒃᓴᑦ ᑲᒪᖃᑕᐅᓪᓗᐊᑕᖅᑐᓄᑦ ᐸᕐᓇᓂᕐᒧᑦ ᑐᒃᓯᕋᐅᑎᓂ, ᑐᓂᔭᐅᓂᖏᑦ 
ᐊᒻᒪᓗ ᕿᒥᕐᕈᓇᑦᑕᐅᓂᖏᑦ ᓇᓗᓇᐃᔭᖅᓯᒪᔪᑦ ᐊᕕᑦᑐᖅᓯᒪᓂᐅᓂᐊᖅᑐᒥ. ᐃᓚᒋᔭᐅᓪᓗᑎᒃ ᑐᒃᓯᕋᖅᑐᖅ, 
ᓴᓇᔭᐅᕙᓪᓕᐊᔪᓕᕆᔨ, ᐸᕐᓇᑏᑦ ᑲᑎᒪᔨᕋᓛᖏᑦ, ᑲᑎᒪᔩᑦ, ᐊᒻᒪᓗ ᓴᓇᕕᐅᔪᒪᔪᓂ ᐅᓐᓂᓗᕝᕖᑦ ᑲᑎᒪᔨᖏᑦ. 
ᐊᕕᑦᑐᖅᓯᒪᓂᐊᕈᓯᖓᓂ ᓇᓗᓇᐃᔭᖅᑕᐅᓯᒪᔪᑦ ᒪᓕᑦᑕᐅᔭᕆᐊᖃᖅᑎᑕᐅᔪᑦ ᑲᒪᖃᑕᐅᔪᓄᑦ 
ᐊᑐᖅᑕᐅᔭᕆᐊᓖᑦ ᕿᒥᕐᕈᓇᑦᑕᐅᑎᓪᓗᒋᑦ ᐸᕐᓇᓂᕐᒧᑦ ᑐᒃᓯᕋᐅᑏᑦ ᐊᒻᒪᓗ ᐊᑐᓕᖁᔨᔾᔪᑎᓕᐅᕐᓂᕐᒥᒃ 
ᐅᕝᕙᓘᓐᓃᑦ ᐃᓱᒪᓕᐅᕈᑕᐅᒋᐊᓕᒻᒧᑦ ᐋᖅᑭᑦᑕᐅᔪᒥᒃ. 

8.1.1 ᑐᒃᓯᕋᖅᑐᖅ 

ᑐᒃᓯᕋᖅᑐᖅ ᐃᒪᐃᓕᐅᕆᐊᓕᒃ:  

ᑐᒃᓯᕋᐅᑎᓕᐅᑉ 
ᐱᓕᕆᐊᒃᓴᖏᑦ 

1. ᖃᐅᔨᒪᒋᐊᖅᑕᐅᓯᒪᓗᓂ ᑐᒃᓯᕋᐅᑎᒋᔭᐅᔪᖅ ᓴᓇᔭᐅᓂᐊᖅᑐᒧᑦ ᓴᓇᒻᒪᖓ ᐊᒻᒪᓗ ᓴᓇᔭᐅᓯᒪᓂᖓ 
ᒪᓕᑦᓯᒪᑦᓯᐊᕋᓗᐊᕐᒪᖔᖅ ᑲᓇᑕᒥ ᐃᓪᓗᓕᐅᕐᓂᕐᒧᑦ ᐊᒻᒪᓗ ᖃᑦᑎᕆᔨᒃᑯᑦ ᓇᓗᓇᐃᒃᑯᑕᖏᓐᓂᒃ 
ᐊᒻᒪᓗ ᐊᓯᖏᓐᓂᒃ ᑕᕝᕗᓐᖓᖓᔪᓂᒃ ᓇᓗᓇᐃᒃᑯᑕᕐᓂᒃ. 

2. ᐃᑉᐱᒋᑦᓯᐊᕐᓗᒋᑦ ᑕᒪᕐᒥᒃ ᒪᓕᑦᑕᐅᔭᕆᐊᓕᓕᐊᖑᓯᒪᔪᑦ ᓴᓇᓂᕐᒧᑦ ᐱᔪᓐᓇᐅᑎᑖᕈᑕᐅᓯᒪᔪᒧᑦ 
ᐊᒻᒪᓗ/ᐅᕝᕙᓘᓐᓃᑦ ᓴᓇᔭᐅᓂᐊᖅᑐᒧᑦ ᐊᖏᖃᑎᒌᒍᑎᓂ 

8.1.2 ᓴᓇᔭᐅᕙᓪᓕᐊᔪᓕᕆᔨ 

ᓴᓇᔭᐅᕙᓪᓕᐊᔪᓕᕆᔨ ᐃᒪᐃᓕᐅᕆᐊᓕᒃ: 

ᐃᓕᓐᓂᐊᖅᓯᒪᓂᒃᑯᑦ 
ᐊᔪᓐᖏᓐᓂᓕᒃ ᐸᕐᓇᑎ  

1. ᐊᔪᓐᖏᓐᓂᖃᑦᓯᐊᕐᓗᓂ ᐸᕐᓇᑎᐅᓂᕐᒥᒃ, ᓇᓗᓇᐃᒃᑯᑕᑖᖅᓯᒪᓗᓂ ᑲᓇᑕᒥ ᑎᒥᐅᔪᓂᒃ 
ᐸᕐᓇᑎᓂᒃ (CIP). 

2. ᑐᒃᓯᕋᐅᑎᓕᐊᖑᓯᒪᔪᓂᒃ ᐱᖃᑦᑕᕐᓗᓂ ᕿᒥᕐᕈᓇᖃᑦᑕᕐᓗᒋᓪᓗ ᓴᓇᔭᐅᔪᒪᔪᓄᑦ ᐱᔪᓐᓇᐅᑎᓂᒃ, 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ ᐋᖅᑭᒋᐊᕈᑎᓂᒃ, ᐸᕐᓇᐅᓯᐊᖑᓯᒪᔪᓄᑦ ᐋᖅᑭᒋᐊᕈᑎᓂᒃ, 
ᐊᕕᑦᑐᖅᓯᒪᓂᐊᕈᓯᕐᓄᑦ ᑐᒃᓯᕋᐅᑎᓂᒃ ᐊᒻᒪᓗ ᑐᒃᓯᕋᐅᑎᓂᒃ ᐊᓯᔾᔨᖁᔨᔾᔪᑎᓂᒃ 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂᒃ, ᐊᒻᒪᓗ ᐱᐊᓂᒃᓯᒪᑦᓯᐊᕋᓗᐊᕐᒪᖔᑕ ᓇᓗᓇᐃᖅᓯᖃᑦᑕᕐᓗᓂ. 

3. ᐃᓱᒪᓕᐅᖃᑦᑕᕐᓗᓂ (ᒪᓕᒐᓕᐅᖅᓯᒪᓗᒋᑦ ᒪᓕᒐᓕᐅᖅᓯᒪᓐᖏᓪᓗᒋᓪᓘᓐᓃᑦ) ᓴᓇᔭᐅᔪᒪᔪᒧᑦ 
ᑐᒃᓯᕋᐅᓯᐊᖑᓯᒪᔪᒥ ᐊᐅᓚᑦᓯᒍᓐᓇᖅᑎᑕᐅᓗᓂ ᑎᓕᔭᐅᓯᒪᑉᐸᑦ ᑲᑎᒪᔨᓄᑦ. ᑲᑎᒪᔩᑦ 
ᑐᒃᓯᕋᐅᓯᐅᖅᓯᒪᑉᐸᑕ ᓴᖅᑮᓂᕐᒥᒃ ᐱᓕᕆᐊᒃᓴᐅᓂᐊᖅᑐᓂᒃ ᓴᓇᔭᐅᔪᒃᓴᓕᕆᔨᐅᑉ 
ᐃᓱᒪᓕᐅᕈᑎᒋᓯᒪᔭᖓᓄᑦ ᐊᐅᓚᑦᓯᒍᓐᓇᕈᑎᒥᒍᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂ.  

ᑲᒪᒋᔭᒃᓴᒫᖏᑦ 
ᑲᒪᕙᓪᓕᐊᔪᓕᕆᔨᐅᑉ 

4. ᐊᑐᓕᖁᔨᔾᔪᑎᓕᐅᕐᓗᓂ ᑲᑎᒪᔨᓄᑦ ᐸᕐᓇᐅᑎᓄᑦ ᑐᒃᓯᕋᐅᑎᓂᒃ ᓴᓇᔭᐅᔪᒃᓴᓕᕆᔨᒧᑦ 
ᐊᐅᓚᑦᓯᒍᓐᓇᕐᕕᖃᖅᑎᑕᐅᒍᑎᒋᓐᖏᑕᖏᓐᓂᒃ ᐃᓱᒪᓕᐅᕈᑎᖃᕈᓐᓇᓂᕐᒧᑦ ᐅᕝᕙᓘᓐᓃᑦ 
ᑐᓂᖔᕈᒪᓯᒪᔭᖏᓐᓂᒃ ᐃᓱᒪᓕᐅᕈᑕᐅᒋᐊᓕᓐᓂᒃ ᑲᑎᒪᔨᓄᑦ. 

5. ᐅᑯᓄᓐᖓᖓᔪᑦ ᑕᑯᒋᐊᕐᓗᓂᒋᑦ ᕿᒥᕐᕈᓇᓐᓂᕐᒥᒍᑦ, ᐊᑐᓕᖁᔨᔾᔪᑎᓂᒃ ᐅᕝᕙᓘᓐᓃᑦ 
ᐃᓱᒪᓕᐅᕈᑎᓂᒃ ᐋᖅᑭᑦᓱᐃᓂᕐᒥᓂ ᑕᒪᐃᓐᓄᑦ ᐸᕐᓇᐅᑎᓄᑦ ᑐᒃᓯᕋᐅᑎᓕᐊᖑᓯᒪᔪᓂ: 

ᐊᑐᖅᑕᐅᔭᕆᐊᓖᑦ 
ᓴᓇᕙᓪᓕᐊᔪᓕᕆᔨᒧᑦ 
ᐊᑐᓕᖁᔨᔾᔪᑎᓕᐊᖑᓯᒪᔪᑦ
ᑐᑭᑖᕈᑕᐅᒋᐊᓕᓐᓄᓘᓐᓃᑦ 

a) ᐊᐅᓚᑦᓯᒍᓐᓇᕐᓂᖅ ᐸᕐᓇᓂᕐᒧᑦ ᐱᖁᔭᓂ; 

b) ᓄᓇᓖᑦ ᐅᖃᐅᓯᑦᓴᖏᑦ ᑲᒪᒋᔭᐅᔪᒧᑦ; 

c) ᐊᑐᐊᒐᑦ, ᐱᓇᓱᐊᕈᑕᐅᔪᑦ ᐊᒻᒪᓗ ᐸᕐᓇᐅᑎᓕᐅᕈᑎᒋᔭᐅᔪᒧᑦ ᐱᔾᔪᑖ; 

d) ᒪᓕᒐᑦᓴᓕᐊᖑᓯᒪᔪᑦ, ᐱᓇᓱᐊᕈᑕᐅᔪᖅ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖃᕈᑕᐅᔪᖅ; 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 77 y‰2WE  2010 
 



ᐊᕕᑦᑐᖅᓯᒪᓂᖅ 8 ᐊᑐᓕᖅᑎᑦᓯᕙᓪᓕᐊᓂᖅ 
 

  

e) ᐊᓯᖏᑦ ᐊᑐᐊᖅᓯᔾᔪᑏᑦ ᐊᒻᒪᓗ ᐊᑐᐊᒐᑦ ᐊᑐᓕᖅᑎᑕᐅᓯᒪᔪᑦ ᑲᑎᒪᔨᓄᑦ. 

6. ᐅᖃᖃᑎᖃᖃᑦᑕᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᒃ ᐊᒻᒪᓗ ᑲᒪᒋᐊᓕᖕᓂᒃ 
ᑎᒥᐅᔪᓂᒃ, ᓄᓇᑖᖅᓯᒪᓂᒃᑯᑦ ᑲᑐᔾᔨᖃᑎᒌᖑᔪᓂᒃ, ᐊᒻᒪᓗ ᓄᓇᓕᖕᓂ ᐊᖑᓇᓱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ, ᐱᔭᕆᐊᖃᖅᐸᑕ, ᓴᓇᔭᐅᔪᒪᔪᓅᖓᔪᓄᑦ, ᒐᕙᒪᒃᑯᑦ 
ᐃᓪᓗᑖᕆᐊᖃᕐᓂᖏᓐᓄᑦ ᐊᒻᒪᓗ ᐊᑐᕋᑦᓴᓂᒃ, ᐊᒻᒪᓗ ᐃᓪᓗᓕᕆᓂᕐᒨᖓᔪᓂᒃ. ᐸᕐᓇᓂᕐᒥᒃ 

ᕿᒥᕐᕈᓇᓐᓂᖓ 
ᐊᔪᓐᖏᔾᔪᑎᑖᖅᓯᒪᔪᖅ
ᐸᕐᓇᐅᑎᐅᑉ 

7. ᓄᓇᓕᐸᐅᔭᒃᑯᑦ ᐊᔪᓐᖏᔾᔪᑎᓕᒻᒥᒃ ᐸᕐᓇᑎᖃᓐᖏᑉᐸᑕ ᐃᖅᑲᓇᐃᔭᖅᑐᒥᒃ, ᑲᑎᒪᔩᑦ 
ᐃᖅᑲᓇᐃᔭᖅᑎᑦᓯᒋᐊᓖᑦ ᐊᔪᓐᖏᔾᔪᑎᓕᒻᒥᒃ ᐸᕐᓇᑎᒥᒃ ᕿᒥᕐᕈᓇᓐᓂᐊᖅᑐᒥᒃ ᓴᓇᔭᐅᔪᒪᔪᓄᑦ 
ᐱᔪᓐᓇᐅᑎᑖᕈᒪᔾᔪᑎᓂᒃ ᑐᒃᓯᕋᐅᓯᐊᖑᓯᒪᔪᓂᒃ ᐅᓄᖅᑐᓄᑦ-ᐃᓚᒌᓄᑦ 
ᐊᖏᕐᕋᖃᕐᕕᒃᓴᐅᓇᔭᖅᑐᓂᒃ (ᒪᕐᕉᒃ ᐃᓪᓘᒃ ᐅᖓᑖᓃᑦᑐᓂᒃ), ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓄᑦ 
ᐊᒻᒪᓗ ᐱᓕᕆᕝᕕᔾᔪᐊᓄᑦ ᑐᒃᓯᕋᐅᑎᓂᒃ (ᐊᖏᓂᖅᓴᓂᒃ 1,000m2). ᑖᒃᑯᐊ ᐊᔪᓐᖏᔾᔪᑎᓕᓐᓄᑦ 
ᐱᔨᑦᓯᕋᐅᑏᑦ ᐃᓚᒋᐊᖅᑕᐅᓯᒪᒋᐊᓖᑦ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓚᓄᑦ ᐊᒻᒪᓗ 
ᐸᕐᓇᐅᓯᐊᖑᓯᒪᔪᓄᑦ ᐋᖅᑭᒋᐊᕈᑎᓂᒃ. 

8.1.3 ᑲᑎᒪᔩᑦ 

ᑎᒃᑯᐊᖅᑕᐅᓂᖏᑦ 
ᓴᓇᕙᓪᓕᐊᔪᓕᕆᔩᑦ 
 

1. ᑲᑎᒪᔩᑦ ᑎᒃᑯᐊᖅᓯᔭᕆᐊᓖᑦ ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᓪᓘᓐᓃᑦ ᓴᓇᔭᐅᕙᓪᓕᐊᔪᓕᕆᔨᓂᒃ, 
ᑖᒃᑯᓇᓐᖓᑦ ᐊᑕᐅᓯᐅᒍᓐᓇᖅᑐᖅ ᐊᔪᓐᖏᔾᔪᑎᓕᒃ ᐸᕐᓇᑎ ᓇᓗᓇᐃᒃᑯᑕᖅᑖᖅᓯᒪᓗᓂ ᑲᓇᑕᒥ 
ᑎᒥᐅᔪᓂᒃ ᐸᕐᓇᑎᓂᒃ (CIP). 

2. ᑲᑎᒪᔩᑦ ᑎᒃᑯᐊᖅᓯᔪᓐᓇᖅᑐᑦ ᐸᕐᓇᑎᓂᒃ ᑲᑎᒪᔨᕋᓛᓂᒃ, ᐅᖃᐅᔾᔨᒋᐊᖅᑎᐅᓂᐊᖅᑐᓂᒃ 
ᑲᑎᒪᔨᓂᒃ ᐸᕐᓇᓂᕐᒨᖓᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᕕᑦᑐᖅᓯᒪᓂᖓᓂ 8.1.4. 

3. ᑲᑎᒪᔩᑦ ᐃᓱᒪᑦᓴᖅᓯᐅᕈᑎᖃᕆᐊᓖᑦ ᓴᓇᕙᓪᓕᐊᔪᓕᕆᔨ ᐊᒻᒪᓗ ᐸᕐᓇᑏᑦ ᑲᑎᒪᔨᕋᓛᖏᓐᓄᑦ 
ᐊᑐᓕᖁᔾᔪᑎᓕᐊᕆᔭᐅᔪᓂᒃ ᑕᒪᐃᓐᓄᑦ ᓇᓗᓇᐃᖅᑕᐅᓯᒪᓐᖏᑦᑐᓄᑦ ᐸᕐᓇᓂᕐᒧᑦ 
ᑐᒃᓯᕋᐅᓯᐊᖑᓯᒪᔪᓂᒃ ᐊᒻᒪᓗ ᐃᓱᒪᓕᐅᕈᑎᒋᓗᒋᑦ ᐊᖏᖅᑕᐅᖁᓪᓗᒋᑦ (ᒪᓕᒐᖃᖅᑎᓪᓗᖏᑦ 
ᒪᓕᒐᖃᖅᑎᓐᓇᒋᓪᓘᓐᓃᑦ), ᕿᐱᓗᒍᓐᓇᕐᓗᓂ ᐅᕝᕙᓘᓐᓃᑦ ᑐᓂᔭᐅᓗᓂ ᑐᒃᓯᕋᐅᓯᐅᖑᓯᒪᔪᖅ 
ᐅᑎᖅᑎᑕᐅᓗᓂ ᓴᓇᔭᐅᕙᓪᓕᐊᔪᓕᕆᔨᒧᑦ. 

4. ᑲᑎᒪᔩᑦ ᐃᓱᒪᒋᒋᐊᓕᖏᑦ ᐅᑯᓄᓐᖓᖓᔪᑦ ᐃᓱᓕᐅᕈᑎᖃᕋᓱᐊᕐᓂᒥᓐᓂᒃ ᑕᒪᐃᓐᓄᑦ ᐸᕐᓇᓂᕐᒧᑦ 
ᑐᒃᓯᕋᑏᑦ ᓇᓗᓇᐃᖅᓯᒪᔭᐅᔪᑦ ᐊᑐᐊᒐᖅ 1:  

a) ᐊᐅᓚᑦᓯᒍᓐᓇᕐᓂᖅ ᐸᕐᓇᓂᕐᒧᑦ ᐱᖁᔭᓂ; 

b) ᓄᓇᓖᑦ ᐅᖃᐅᓯᑦᓴᖏᑦ ᑲᒪᒋᔭᐅᔪᒧᑦ; 

c) ᐊᑐᐊᒐᑦ, ᐱᓇᓱᐊᕈᑕᐅᔪᑦ ᐊᒻᒪᓗ ᐸᕐᓇᐅᑎᓕᐅᕈᑎᒋᔭᐅᔪᒧᑦ ᐱᔾᔪᑖ; 

d) ᒪᓕᒐᑦᓴᓕᐊᖑᓯᒪᔪᑦ, ᐱᓇᓱᐊᕈᑕᐅᔪᖅ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖃᕈᑕᐅᔪᖅ; 

e) ᐊᓯᖏᑦ ᐊᑐᐊᖅᓯᔾᔪᑏᑦ ᐊᒻᒪᓗ ᐊᑐᐊᒐᑦ ᐊᑐᓕᖅᑎᑕᐅᓯᒪᔪᑦ ᑲᑎᒪᔨᓄᑦ. 

f) ᐊᑐᓕᖁᔨᔾᔪᑎᓕᐊᕆᓯᒪᔭᖏᑦ ᑐᓂᓯᒪᔭᖏᑦ ᓴᓇᔭᐅᕙᓪᓕᐊᔪᓕᕆᔨᐅᑉ; 

g) ᐊᑐᓕᖁᔨᔾᔪᑎᓕᐊᕆᓯᒪᔭᖏᑦ ᐸᕐᓇᑏᑦ ᑲᑎᒪᔨᕋᓛᑦ, ᑎᒃᑯᐊᖅᑕᐅᑉᐸᑕ. 

8.1.4 ᐸᕐᓇᑏᑦ ᑲᑎᒪᔨᕋᓛᖏᑦ  

ᑎᒃᑯᐊᑕᐅᑉᐸᑕ, ᐸᕐᓇᑏᑦ ᑲᑎᒪᔨᕋᓛᖏᑦ ᐃᒪᐃᓕᐅᕆᐊᓖᑦ 

1. ᐅᖃᐅᔾᔨᒋᐊᖅᑎᐅᓗᑎᒃ ᑲᑎᒪᔨᓄᑦ; 

2. ᕿᒥᕐᕈᓇᑦᑎᐅᓗᑎᒃ ᓴᓇᔭᐅᕙᓪᓕᐊᔪᓕᕆᔨᐅᑉ ᐊᑐᓕᖁᔨᔾᔪᑎᖏᓐᓂᒃ ᑐᓂᔭᐅᓯᒪᔪᓂᒃ 
ᓴᓇᕕᒃᓴᐅᔪᓄᑦ ᐱᔪᓐᓇᐅᑎᓄᑦ ᑐᒃᓯᕋᐅᑎᓂ, ᑭᒡᓕᓕᐊᖑᓯᒪᔪᑦ ᒪᓕᒐᕋᓛᓄᑦ ᐋᖅᑭᒋᐊᕈᑏᑦ, 
ᐸᕐᓇᐅᓯᐊᖑᓯᒪᔪᓄᑦ ᐋᖅᑭᒋᐊᕈᑏᑦ, ᐊᕕᑦᑐᖅᓯᒪᓂᐅᕈᓯᕐᓄᑦ ᑐᒃᓯᕋᐅᑏᑦ ᐊᒻᒪᓗ ᐊᓯᔾᔩᖁᔨᔾᔪᑏᑦ 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ, ᐊᒻᒪᓗ ᐊᑐᓕᖁᔾᔪᑎᓕᐅᖃᑦᑕᕐᓗᑎᒃ ᑲᑎᒪᔨᓄᑦ ᑖᒃᑯᓄᖓ 
ᑐᒃᓯᕋᐅᑎᓄᑦ. 

3. ᑲᑎᒪᔩᑦ ᐃᓱᒪᒋᒋᐊᓕᖏᑦ ᐅᑯᓄᓐᖓᖓᔪᑦ ᐊᑐᓕᖁᔨᔾᔪᑎᓕᐊᖑᓯᒪᔪᑦ ᑲᑎᒪᔨᓅᖅᑕᐅᔪᑦ 
ᐸᕐᓇᓂᕐᒨᖓᔪᓕᒫᑦ ᑐᑦᓯᕋᐅᑏᑦ ᓇᓗᓇᐃᖅᑕᐅᓯᒪᔪᑦ ᐊᑐᐊᒐᖅ 2-ᒥ: ᐊᑐᖅᑕᐅᔭᕆᐊᓖᑦ 

ᐸᕐᓇᑏᑦ ᑲᑎᒪᔨᕋᓛᑦ 
ᐊᑐᓕᖁᔨᔾᔪᑎᖏᓐᓄᑦ 

a) ᐊᐅᓚᑦᓯᒍᓐᓇᕐᓂᖅ ᐸᕐᓇᓂᕐᒧᑦ ᐱᖁᔭᓂ; 

b) ᓄᓇᓖᑦ ᐅᖃᐅᓯᑦᓴᖏᑦ ᑲᒪᒋᔭᐅᔪᒧᑦ; 

c) ᐊᑐᐊᒐᑦ, ᐱᓇᓱᐊᕈᑕᐅᔪᑦ ᐊᒻᒪᓗ ᐸᕐᓇᐅᑎᓕᐅᕈᑎᒋᔭᐅᔪᒧᑦ ᐱᔾᔪᑖ; 

d) ᒪᓕᒐᑦᓴᓕᐊᖑᓯᒪᔪᑦ, ᐱᓇᓱᐊᕈᑕᐅᔪᖅ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖃᕈᑕᐅᔪᖅ; 

e) ᐊᓯᖏᑦ ᐊᑐᐊᖅᓯᔾᔪᑏᑦ ᐊᒻᒪᓗ ᐊᑐᐊᒐᑦ ᐊᑐᓕᖅᑎᑕᐅᓯᒪᔪᑦ ᑲᑎᒪᔨᓄᑦ. 

f) ᐊᑐᓕᖁᔨᔾᔪᑎᓕᐊᕆᓯᒪᔭᖏᑦ ᑐᓂᓯᒪᔭᖏᑦ ᓴᓇᔭᐅᕙᓪᓕᐊᔪᓕᕆᔨᐅᑉ; 

8.1.5 ᓴᓇᔭᐅᔪᓄᑦ ᐅᓐᓂᓗᕝᕖᑦ ᑲᑎᒪᔨᖏᑦ 

ᓴᓇᔭᐅᔪᓄᑦ ᐅᓐᓂᓗᕝᕖᑦ ᑲᑎᒪᔨᖏᑦ ᐃᒪᐃᓕᐅᕐᓂᐊᖅᑐᑦ: 

1. ᐃᓱᒪᒋᒋᐊᕐᓗᒋᑦ ᐅᓐᓂᕐᓘᑏᑦ ᓴᓇᔭᐅᔪᓄᑦ ᐱᔪᓐᓇᐅᑎᒋᔭᐅᔪᓄᑦ, ᐊᕕᑦᑐᖅᓯᒪᓂᐊᕈᓯᕐᓄᑦ 
ᐊᒻᒪᓗ ᐊᓯᔾᔩᖁᔨᔾᔪᑎᓄᑦ ᑐᒃᓯᕋᐅᑏᑦ ᐊᒻᒪᓗ ᐃᓱᒪᓕᕈᑕᐅᔪᑦ. 

ᐊᑐᖅᑕᐅᔭᕆᐊᓖᑦ 
ᓴᓇᔭᐅᔪᓄᑦ ᐅᓐᓂᓗᕝᕖᑦ 
ᑲᑎᒪᔨᖏᑕ 
ᐃᓱᒪᓕᐅᕈᑎᖏᓐᓄᑦ 

2. ᐃᓱᒪᒋᒋᐊᓕᖏᑦ ᐅᑯᓄᓐᖓᖓᔪᑦ ᐃᓱᒪᓕᐅᕈᑎᖃᕐᓂᕐᒥᓂ ᐅᓐᓂᕐᓘᑎᓄᑦ: 

a) ᐊᐅᓚᑦᓯᒍᓐᓇᕐᓂᖅ ᐸᕐᓇᓂᕐᒧᑦ ᐱᖁᔭᓂ; 

b) ᓄᓇᓖᑦ ᐅᖃᐅᓯᑦᓴᖏᑦ ᑲᒪᒋᔭᐅᔪᒧᑦ; 

c) ᐊᑐᐊᒐᑦ, ᐱᓇᓱᐊᕈᑕᐅᔪᑦ ᐊᒻᒪᓗ ᐸᕐᓇᐅᑎᓕᐅᕈᑎᒋᔭᐅᔪᒧᑦ ᐱᔾᔪᑖ; 

d) ᒪᓕᒐᑦᓴᓕᐊᖑᓯᒪᔪᑦ, ᐱᓇᓱᐊᕈᑕᐅᔪᖅ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖃᕈᑕᐅᔪᖅ; 

e) ᐊᓯᖏᑦ ᐊᑐᐊᖅᓯᔾᔪᑏᑦ ᐊᒻᒪᓗ ᐊᑐᐊᒐᑦ ᐊᑐᓕᖅᑎᑕᐅᓯᒪᔪᑦ ᑲᑎᒪᔨᓄᑦ. 

f) ᐊᑐᓕᖁᔨᔾᔪᑎᓕᐊᖑᓯᒪᔪᑦ ᑐᓂᓯᒪᔭᖓ ᓴᓇᔭᐅᕙᓪᓕᐊᔪᓕᕆᔨᐅᑉ ᐊᒻᒪᓗ ᐸᕐᓇᑏᑦ 
ᑲᑎᒪᔨᕋᓛᖏᓐᓄᑦ, ᑎᒃᑯᐊᖅᑕᐅᓯᒪᓕᖅᐸᑕ. 

8.1.6 ᐊᐅᓚᑦᓯᔾᔪᓯᕐᓄᑦ ᐊᑐᐊᖅᓯᔾᔪᑏᑦ 

ᑲᑎᒪᔩᑦ ᓂᕈᐊᖅᓯᖔᕈᓐᓇᖅᑐᑦ ᐊᑐᓕᖅᑎᑦᓯᓗᑎᒃ ᐊᐅᓚᑦᓯᔾᔪᓯᕐᓄᑦ ᐊᑐᐊᖅᓯᔾᔪᑎᓂᒃ 
ᑐᑭᓯᓇᖅᓯᑎᑦᓯᒍᑎᒃᓴᓂᒃ ᐊᐅᓚᑕᐅᓂᖓᓄᑦ, ᐱᕝᕕᖃᖅᑎᑕᐅᓂᖓᓄᑦ, ᐃᖅᑲᓇᐃᔮᖏᓐᓂᒃ ᐊᒻᒪᓗ 
ᐱᓕᕆᐊᒃᓴᖏᓐᓂᒃ ᐸᕐᓇᓂᕐᒧᑦ ᑐᒃᓯᕋᐅᑏᑦ. 
 
ᐊᑐᐊᒐᑦ: 
 

1. ᑲᑎᒪᔩᑦ ᐊᑐᓕᖅᑎᑦᓯᔪᓐᓇᖅᑐᑦ ᐊᐅᓚᑦᓯᔾᔪᓯᕐᓄᑦ ᐊᑐᐊᖅᓯᔾᔪᑎᓂᒃ ᐊᑐᐊᕋᑦᓴᐅᔪᓂᒃ ᑲᑎᒪᔨᓄᑦ, 
ᐸᕐᓇᑏᑦ ᑲᑎᒪᔨᕋᓛᖏᓐᓄᑦ, ᓄᓇᓕᓐᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑲᒪᒋᔭᓕᓐᓄᑦ ᐸᕐᓇᓂᕐᒧᑦ ᑐᒃᓯᕋᐅᑎᓂᒃ. ᐊᑐᐊᖅᓯᔾᔪᑎ ᐊᓐᖑᑎᑎᑕᐅᒋᐊᖃᑦᑕᕈᓐᓇᖅᑐᖅ 
ᐊᓐᖑᑎᑎᑕᐅᒋᐊᕆᐊᖃᕌᖓᑦ. 

2. ᐊᐅᓚᑦᓯᔾᔪᓯᕐᓄᑦ ᐊᑐᐊᖅᓯᔾᔪᑎᑦ ᐃᓕᔭᐅᓯᒪᔭᕆᐊᖃᓐᖏᑦᑐᑦ ᐃᓚᖓᓄᑦ ᑖᒃᑯᐊ ᐸᕐᓇᐅᑎᑦ. 

8.2 ᓴᓇᔭᐅᕙᓪᓕᐊᔪᓄᑦ ᐱᔪᓐᓇᐅᑏᑦ 

ᐸᕐᓇᐅᑎᓄᑦ ᐱᖁᔭᑦ ᐅᖃᖅᓯᒪᔪᑦ ᑲᑎᒪᔩᑦ ᐊᑐᓕᖅᑎᑦᓯᔪᓐᓇᖅᑐᑦ ᐊᐅᓚᑦᓯᔾᔪᓯᕐᓂᒃ ᓴᓇᔭᐅᔪᓄᑦ 
ᐱᔪᓐᓇᐅᑎᓂᒃ ᐊᐅᓚᑦᓯᒍᑕᐅᓂᐊᖅᑎᓪᓗᒋᑦ ᓴᓇᔭᐅᕙᓪᓕᐊᔪᓂᒃ ᐊᒻᒪᓗ ᑲᒪᒋᔭᐅᔭᕆᐊᖃᕐᓂᖏᑎᒍᑦ 
ᒪᓕᑦᓯᒪᑦᓯᐊᕋᓗᐊᕐᒪᖔᑕ ᐊᑐᐊᒐᕐᓂᒃ ᑕᕝᕙᓂ ᐸᕐᓇᐅᑎᓂ ᐊᒻᒪᓗ ᐊᐅᓚᔾᔪᑎᓕᐊᖑᓯᒪᔪᓂ 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 
 
ᐊᑐᐊᒐᑦ: 
 

1. ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᑦ ᐊᐅᓚᑦᓯᔾᔪᓯᐅᕈᑕᐅᔭᕆᐊᓖᑦ ᓴᓇᓂᕐᒧᑦ ᐱᔪᓐᓇᐅᑎᓄᑦ, 
ᐋᖅᑭᑦᓯᒪᓂᖃᕐᓗᑎᒃ ᒪᓕᒐᖃᖅᑎᑕᐅᓂᒃᑯᑦ ᐱᔪᓐᓇᐅᑎᒃᑯᑦ ᑐᓂᔭᐅᓯᒪᔪᓐᓇᖅᑐᒥᒃ, 
ᓄᖅᑲᖅᑎᑕᐅᓗᓂ, ᓴᖅᑭᑎᑦᓯᑲᓐᓂᕈᑕᐅᓗᓂ ᐅᕝᕙᓘᓐᓃᑦ ᐊᖅᓵᓯᔾᔪᑕᐅᓗᓂ. 

2. ᒪᓕᒋᐊᖃᖅᑎᑕᐅᓗᓂ ᓴᓇᓂᕐᒧᑦ ᐱᔪᓐᓇᐅᒻᒥ, ᑲᑎᒪᔩᑦ ᐊᑐᖁᔨᔪᓐᓇᖅᑐᑦ ᑐᒃᓯᕋᐅᓯᐅᖅᓯᒪᔪᖅ 
ᐊᖏᖃᑎᒌᒍᑎᒃᑯᑦ ᐊᖏᖃᑎᒋᔭᐅᖁᓪᓗᒍ ᓴᓇᓂᕐᒧᑦ ᓄᓇᓕᐸᐅᔭᒃᑯᓐᓂᒃ 
ᐊᑐᐃᓐᓇᖃᖅᑎᑦᓯᓂᕐᒥᒃ ᐊᒻᒪᓗ ᐋᖅᑭᐅᒪᑦᓯᒍᑎᒃᓴᓂᒃ ᓴᓇᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂ 
ᐊᖏᖅᑕᐅᓯᒪᓂᖓᒍᑦ ᓴᓇᓂᕐᒧᑦ ᐱᔪᓐᓇᐅᑎᒃᑯᑦ ᐸᕐᓇᐅᓯᐊᖑᓯᒪᔪᓂᒃ ᐊᒻᒪᓗ 
ᓇᓗᓇᐃᖅᓯᒪᒍᑎᒃᓴᒥᒃ ᒪᓕᒋᐊᖃᖅᑎᑕᐅᔪᑦ ᓴᓇᓂᕐᒧᑦ ᐊᖏᖅᑕᐅᓯᒪᔪᑦ ᖃᐅᔨᓴᖅᑕᐅᖁᓪᓗᒋᑦ. 
ᑕᒪᒃᑯᐊ ᐊᖏᖃᑎᒌᒍᑏᑦ ᓇᓗᓇᐃᖅᑕᐅᓯᒪᔪᓐᓇᖅᑐᑦ ᓄᓇᒨᖓᓂᖏᑦ ᑐᕌᖓᕕᐅᔪᒧᑦ, ᐊᒻᒪᓗ 
ᐊᖏᖃᑎᒌᒍᑎᒃᑯᑦ ᐊᐅᓚᑦᓯᒍᑕᐅᓗᑎᒃ ᓄᓇᒥᒃ. 

8.3 ᐃᓄᖕᓂᒃ ᖃᐅᔨᒃᑲᐃᔾᔪᑎ 

ᐸᕐᓇᓂᕐᒧᑦ ᐱᖁᔭᖅ ᐃᓗᓕᖃᐅᕐᒪᑦ ᒪᓕᒐᑦᓴᓕᐅᕈᑕᐅᔭᕆᐊᓕᓐᓂᒃ ᖃᐅᔨᒃᑲᐃᓂᕐᒧᑦ ᐃᓄᖕᓂᒃ 
ᐸᕐᓇᓂᕐᒨᖓᔪᓂᒃ; ᑭᓯᐊᓂᓕ, ᐅᓄᖅᑐᐃᓱᖅᑐᓂ, ᐱᖁᔭᑎᒍᑦ ᐱᔭᕆᐊᖃᖅᑎᑕᐅᕗᖅ ᐃᓄᖕᓂᒃ 
ᖃᐅᔨᒃᑲᐃᔾᔪᑎᑕᖃᕆᐊᖃᕐᓂᖓᓂᒃ ᐃᓱᒪᓕᐅᕈᑕᐅᒋᐊᓕᒃ ᐋᖅᑭᑦᑕᐅᓚᐅᖅᑎᓪᓗᒍ ᑐᒃᓯᕋᐅᓯᐅᕈᑕᐅᓯᒪᔪᒧᑦ. 
ᐱᕚᓪᓕᕈᑎᒃᓴᐅᓗᓂ ᐊᐅᓚᑕᐅᓂᖓᓄᑦ ᐊᒻᒪᓗ ᑐᓴᐅᒪᔭᐅᓗᓂ ᐃᓚᒋᔭᐅᖃᑦᑕᕈᑕᐅᒍᓐᓇᖁᓪᓗᒍ 
ᐃᓄᖏᓐᓄᑦ ᐊᑦᑐᖅᑕᐅᓯᒪᓂᖃᖅᑐᓄᑦ ᓄᓇᒥᒃ ᐊᑐᕐᓂᕐᒧᑦ ᐃᓱᒪᓕᐅᕈᑕᐅᓯᒪᔪᒧᑦ, ᑲᑎᒪᔩᑦ ᓴᓇᔪᓐᓇᖅᑐᑦ 
ᖃᐅᔨᒃᑲᐃᔾᔪᑎᒃᓴᓄᑦ ᐊᑐᖅᑕᐅᔭᕆᐊᓕᓐᓂᒃ. ᑖᒃᑯᐊ ᐃᓄᖕᓂᒃ ᖃᐅᔨᒃᑲᐃᔾᔪᑎᓄᑦ ᐊᑐᖅᑕᐅᔭᕆᐊᓖᑦ 
ᖄᖏᓯᒪᔪᑦ ᑕᐃᒃᑯᓂᖓ ᐸᕐᓇᐅᑎᓃᑦᑐᓂᒃ ᐱᖁᔭᓂ ᐊᒻᒪᓗ ᓵᓐᖓᓂᖅᓴᐅᓪᓗᑎᒃ 
ᑐᓴᐅᒪᖃᑦᑕᐅᑎᒋᐊᒃᑲᓐᓂᕈᑎᒃᓴᓄᑦ ᐊᒻᒪᓗ ᐃᓄᖕᓂᒃ ᐅᖃᐅᓯᖃᕐᕕᐅᔪᓐᓇᕐᓂᖏᓐᓄᑦ 
ᐃᓱᒪᓕᐅᕈᑕᐅᓚᐅᓐᖏᓐᓂᖏᓐᓂ ᑐᒃᓯᕋᐅᓯᐊᖑᓯᒪᔪᑦ. 
 
ᐊᑐᐊᒐᖅ: 
 

1. ᑕᒪᕐᒥᒃ ᐸᕐᓇᓂᕐᒧᑦ ᑐᒃᓯᕋᐅᑏᑦ, ᐃᓚᒋᔭᐅᓪᓗᑎᒃ ᓴᓇᓂᕐᒧᑦ ᐱᔪᓐᓇᐅᑏᑦ, ᐊᓯᔾᔨᖅᑕᐅᖁᔨᔾᔪᑏᑦ, 
ᐸᕐᓇᐅᓯᐊᖑᓯᒪᔪᑦ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ ᐋᖅᑭᒋᐊᕆᔪᒪᔾᔪᑏᑦ ᑐᓂᔭᐅᓯᒪᔪᑦ 
ᐊᒻᒪᓗ ᕿᒥᕐᕈᓇᑦᑕᐅᓪᓗᑎᒃ ᓄᓇᓕᐸᐅᔭᒃᑯᓐᓄᑦ ᓴᖅᑭᐅᒪᑎᑕᐅᒋᐊᓖᑦ ᐃᓄᓕᒫᓄᑦ 
ᑎᑎᕋᖅᓯᒪᑎᓪᓗᒋᑦ, ᐊᓐᖑᑎᑎᑕᐅᒋᐊᕈᑎᖃᖃᑦᑕᕐᓗᑎᒃ ᐱᓇᓱᐊᕈᓰᒃ ᒪᕐᕉᒃ ᓈᒐᐃᑉᐸᑎᒃ, ᐊᒻᒪᓗ 
ᓴᖅᑭᐅᒪᑎᑕᐅᖃᑦᑕᕐᓗᑎᒃ ᓄᓇᓕᐸᐅᔭᒃᑯᑦ ᑐᓴᕋᑦᓴᖃᕐᕕᖕᓐᓂ ᐅᐸᑦᑕᐅᒐᔪᑦᑐᓂ. 

 

ᐸᕐᓇᓂᕐᒧᑦ ᑐᒃᓯᖃᐅᑏᑦ 
ᑎᑎᕋᖅᑕᐅᓯᒪᔪᑦ 

2. ᐸᕐᓇᓂᕐᒧᑦ ᑐᒃᓯᕋᐅᑏᑦ ᑎᑎᕋᖅᑕᐅᓯᒪᒋᐊᓖᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
(ᐃᓄᒃᑎᑐᑦ/ᖃᓪᓗᓈᑎᑐᑦ) ᐊᒻᒪᓗ ᑕᕝᕙᓃᖃᑕᐅᒋᐊᓖᑦ ᐅᑯᓄᓐᖓᖓᔪᑦ ᑐᓴᕈᑏᑦ: 

a) ᖃᓄᐃᑦᑑᓂᖓᓂᒃ ᑐᒃᓯᕋᐅᑦ; 

b) ᐃᓪᓘᑉ ᓈᓴᐅᑖ ᐅᕝᕙᓘᓐᓃᑦ ᒪᓕᒐᖅᑎᒍᑦ ᓇᓗᓇᐃᖅᑕᐅᓯᒪᓂᖓ ᑭᒡᓕᓕᐊᖑᓯᒪᔪᖅ 
ᓴᓇᕕᒃᓴᖅ; 

c) ᓴᓂᓪᓕᖏᑦ ᓴᓇᕕᐅᔪᒪᔫᑉ ᓇᓃᓐᓂᖏᑕ; ᐊᒻᒪᓗ 

d) ᓇᓗᓇᐃᖅᑐᖅᓯᒪᓗᑎᒃ ᖃᓄᖅ ᑐᓴᕆᐊᒃᑲᓂᕐᕕᒃᓴᐅᒻᒪᖔᖅ ᑐᒃᓯᕋᐅᓯᐊᖑᓯᒪᔪᓂᒃ. 

ᑎᑎᕋᖅᓯᒪᔪᒃᑯᑦ 
ᖃᐅᔨᒃᑲᐃᔾᔪᑏᑦ 
ᐊᑐᖅᑐᐊᖅᑐᓂᒃ 

3. ᐊᓯᔾᔨᖅᑕᐅᖁᔨᔾᔪᑏᑦ, ᓴᓇᕙᓪᓕᐊᔪᓕᕆᔨ ᖃᐅᔨᒃᑲᐃᓂᐊᖅᑐᖅ ᐊᑐᖅᑐᐊᖅᑐᓕᒫᓂᒃ 
ᑭᒡᓕᓕᐊᖑᓯᒪᔪᒥ ᓴᓇᕕᒃᓴᒥ ᐊᑕᖏᖅᑐᓂᒃ ᐃᓚᐃᓐᓇᖏᓐᓂᓘᓐᓃᑦ ᐃᓗᐊᓃᑦᑐᓂ 30 ᒦᑕ  
ᐊᕙᑖᓃᑦᑐᓂᒃ ᓴᓇᕕᒃᓴᒥ ᑭᒡᓕᓕᐊᖑᓯᒪᔪᒥ ᑐᒃᓯᕋᐅᓯᐊᖑᓯᒪᔪᒨᖓᔪᓂ ᑎᑎᕋᕐᓗᑎᒃ. ᑎᑎᖅᑲᒥ 
ᖃᐅᔨᒃᑲᐃᔾᔪᑎᒥ ᓇᓗᓇᐃᖅᑐᖅᓯᒪᓗᑎᒃ ᐊᓯᔾᔨᖅᑕᐅᖁᔨᔾᔪᑏᑦ, ᐊᒻᒪᓗ ᑐᓂᔭᓯᒪᔭᕆᐊᓖᑦ 
ᐊᑐᖅᑐᐊᖅᑐᒧᑦ ᐱᓇᓱᐊᕈᓯᕐᒥ ᐊᑕᐅᓯᕐᒥᒃ ᑐᒃᓯᕋᐅᑎ ᐃᓱᒪᑦᓴᖅᓯᐅᕈᑕᐅᓚᐅᓐᖏᓐᓂᖓᓂ 
ᑲᑎᒪᔨᓄᑦ. 

4. ᐸᕐᓇᐅᓯᐊᖑᓯᒪᔪᑦ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ ᐋᖅᑭᒋᐊᕆᖁᔨᔾᔪᑎᓄᑦ 
ᑐᒃᓯᖃᐅᑎᓄᑦ, ᓴᓇᕙᓪᓕᐊᔪᓕᕆᔨ ᖃᐅᔨᒃᑲᐃᓂᐊᖅᑐᖅ ᐊᑐᖅᑐᐊᖅᑐᒥᒃ ᓴᓇᕕᒃᓴᒥ 
ᑭᒡᓕᓕᐊᖑᓯᒪᔪᒥ ᐃᓘᓐᓇᓂᒃ ᐃᓚᐃᓐᓇᖓᓂᓪᓘᓐᓃᑦ ᐃᓗᐊᓃᑦᑐᒥᒃ 100 ᒦᑕ ᐊᕙᑖᓃᑦᑐᓂ 
ᓴᓇᕕᑦᓴᒥ ᑭᒡᓕᓕᐊᖑᓯᒪᔪᒥ ᒪᓕᓪᓗᒋᑦ ᑐᒃᓯᕋᐅᓯᐊᖑᓯᒪᔪᑦ ᑎᑎᖅᑲᒃᑯᑦ. ᑎᑎᖅᑲᒦᒋᐊᓖᑦ 
ᖃᐅᔨᒃᑲᐃᔾᔪᑎᒥ ᐱᔾᔪᑎᒋᔭᐅᔪᑦ ᑐᒃᓯᕋᐅᑎᓕᐊᖑᓯᒪᔪᒧᑦ ᐋᖅᑭᒋᐊᖁᔨᔾᔪᑎᒧᑦ (ᓄᑦ) ᐊᒻᒪᓗ 
ᑐᓂᔭᐅᓯᒪᔭᕆᐊᓕᒃ ᐊᑐᖅᑐᐊᖅᑐᒧᑦ ᐱᓇᓱᐊᕈᓯᕐᒥ ᐊᑕᐅᓯᕐᒥᒃ ᑐᒃᓯᕋᐅᑎ 
ᐃᓱᒪᑦᓴᖅᓯᐅᕈᑕᐅᓚᐅᓐᖏᓐᓂᖓᓂ ᑲᑎᒪᔨᓄᑦ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 80 y‰2WE  2010 
 



ᐊᕕᑦᑐᖅᓯᒪᓂᖅ 8 ᐊᑐᓕᖅᑎᑦᓯᕙᓪᓕᐊᓂᖅ 
 

  

8.4 ᓴᓇᕕᐅᔪᒪᔪᑦ 

ᓴᓇᕕᐅᔪᒪᔪᑦ ᓇᓗᓇᐃᖅᑐᖅᓯᒪᓂᖅᓴᐅᓲᖑᔪᑦ ᓴᓇᕕᐅᔪᒥ ᓇᓗᓇᐃᖅᑕᐅᓯᒪᓂᖓᓂ ᐸᕐᓇᐅᓯᐊᖑᓯᒪᔪᓂᒃ, 
ᐊᒻᒪᓗ ᐊᑐᓕᖅᑎᑕᐅᒍᓐᓇᖅᑐᑦ ᑲᑎᒪᔨᓄᑦ ᒪᓕᓪᓗᒋᑦ ᐸᕐᓇᓂᕐᒧᑦ ᐱᖁᔭᑦ. ᑕᑯᑦᓴᐅᓲᖑᓪᓗᑎᒃ ᓴᓇᓂᕐᒧᑦ 
ᑭᒡᓕᓕᐊᖑᓯᒪᔪᑦ ᐊᕕᑦᓯᒪᓂᖏᓐᓂᒃ, ᐊᑐᖅᑕᐅᔪᒫᕐᓂᐊᕐᓂᖓᓂᒃ, ᐱᔨᑦᓯᕋᐅᑕᐅᔾᔪᑎᒃᓴᖓᓂᒃ, ᐊᑐᕆᐊᑦ 
ᖃᓄᐃᓕᖓᓂᐊᕐᓂᖏᓐᓂᒃ ᐊᒻᒪᓗ ᓴᓇᔭᐅᕙᓪᓕᐊᓂᐊᕐᓂᖓᓂᒃ ᓴᓇᔭᐅᔪᖅ... ᓴᓇᕕᐅᔪᒪᔪᑦ 
ᐊᖏᖅᑕᐅᒋᐊᖃᓲᑦ ᑲᑎᒪᔨᓄᑦ ᐊᒻᒪᓗ ᐊᑐᓕᖅᑎᑕᐅᓲᖑᓪᓗᑎᒃ ᒪᓕᒐᕋᓛᑎᒍᑦ. ᓴᓇᕙᓪᓕᐊᓂᕐᒧᑦ 
ᐊᑐᐊᖅᓯᔾᔪᑏᑦ ᐋᖅᑭᑦᑕᐅᓯᒪᔪᑦ ᐊᕕᑦᑐᖅᓯᒪᓂᖓᓂ 8.6 ᑖᒃᑯᓇᓂ ᐸᕐᓇᐅᑎᓂ ᓇᓗᓇᐃᖅᓯᓯᒪᔪᑦ 
ᓴᓇᒻᒪᖓᓄᑦ ᒪᓕᑦᑕᐅᔭᕆᐊᓕᓐᓂᒃ ᐃᓱᒪᑦᓴᖅᓯᐅᕈᑕᐅᔪᓂᒃ ᓴᓇᔭᐅᔪᒪᔪᓂ. ᓴᓇᕕᐅᔪᒪᔪᓂ 
 
ᐊᑐᐊᒐᑦ: 
 

1. ᑲᑎᒪᔩᑦ ᐊᑐᓕᖅᑎᑦᓯᓂᐊᖅᑐᑦ ᓴᓇᕕᐅᔪᒪᔪᓂ ᐋᖅᑭᒋᐊᕈᑎᒃᑰᖅᑕᐅᓗᑎᒃ ᐸᕐᓇᐅᑎᓄᑦ ᐊᑐᓂᑦ 
ᓯᕗᓂᒃᓴᒥ ᓴᓇᕕᐅᔪᒪᔪᓂ (ᓇᓗᓇᐃᖅᓯᒪᔪᖅ ᑐᑭᓯᑎᑦᓯᒋᐊᕈᑦ B) ᓴᓇᕕᐅᓚᐅᓐᖏᓐᓂᖓᓂ, 
ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᑉᐸᑦ. 

ᒪᓕᑦᓯᒪᒋᐊᓖᑦ 
ᓴᓇᔭᐅᔪᓄᑦ 
ᐊᑐᐊᖅᓯᔾᔪᑎᓂᒃ  

ᐱᔨᑦᓯᕋᕐᓂᕐᒧᑦ ᐸᕐᓇᐅᑏᑦ 

2. ᓴᓇᕕᐅᔪᒪᔪᑦ ᒪᓕᑦᓯᒪᒋᐊᓖᑦ ᓴᓇᔭᐅᓂᐊᖅᑐᑦ ᐊᑐᐊᖅᓯᔾᔪᑎᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐊᕕᑦᑐᖅᓯᒪᓂᖓᓂ 8.6 ᑖᒃᑯᓇᓂ ᐸᕐᓇᐅᑎᓂ. 

3. ᓴᓇᕕᐅᔪᒪᔪᓃᖃᑕᐅᒋᐊᓖᑦ ᑭᓈᓗᒻᒧᑦ ᐊᒻᒪᓗ ᐃᒥᕐᒧᑦ ᐱᔨᑦᓯᕋᕐᓂᕐᒧᑦ ᐸᕐᓇᐅᑏᑦ ᐊᒻᒪᓗ 
ᓴᓂᕐᕙᐃᓗᑎᒃ ᓈᖕᒪᒋᐊᖅᑐᒥᒃ ᓄᓇᒥᒃ ᓯᕗᓂᒃᓴᒥ ᓄᓇᓖᑦ ᐱᔨᑦᓯᕋᐅᑎᖏᓐᓄᑦ, ᓲᕐᓗ 
ᑭᓈᓗᖕᓄᑦ ᑯᕕᖅᑕᕐᕕᓕᐊᖑᓯᒪᔪᖅ ᐋᖅᑭᒋᐊᖅᑕᐅᒍᑎᒃᓴᖓᓄᑦ ᐅᕝᕙᓘᓐᓃᑦ ᐃᒥᖅᑐᐃᕕᖕᒧᑦ. 

8.5 ᐊᕕᑦᑐᖅᓯᒪᓂᐊᕈᓯᖏᑦ ᓄᓇᑦ 

ᑲᑎᒪᔩᑦ ᒪᓕᒋᐊᖃᖅᑎᑕᐅᔪᑦ ᐸᕐᓇᓂᕐᒧᑦ ᐱᖁᔭᓂᒃ ᓄᓇᐅᑉ ᐊᕕᑦᑐᖅᓯᒪᓂᐊᕈᓯᖓᓄᑦ 
ᐊᖏᕈᑕᐅᔭᕆᐊᖃᕐᓂᖓᓄᑦ ᐊᐅᓚᑦᓯᔾᔪᓯᕆᔭᐅᓲᓂᒃ ᐊᐅᓚᑦᓯᔾᔪᑎᒃᓴᒥᒃ ᐊᕕᑦᑐᖅᓯᒪᓂᕐᒧᑦ ᓄᓇᓕᖕᓂ 
ᓄᓇᖓᓄᑦ ᐃᓪᓗᓕᐅᕐᕕᒃᓴᐅᔪᓂ ᐊᒻᒪᓗ ᐸᕐᓇᐅᑎᓕᒫᑦ ᑕᒪᐃᓐᓄᑦ ᐊᕕᑦᑐᖅᓯᒪᓂᐊᕈᓯᕐᓄᑦ 
ᑎᑭᐅᑎᓯᒪᖁᓪᓗᒍ ᐊᑐᖅᑕᐅᔭᕆᐊᓕᓐᓄᑦ ᑕᒃᑯᓇᓂ ᐸᕐᓇᐅᑎᓂ. 
 
ᐊᕕᑦᑐᖅᓯᒪᓂᐊᕈᓯᖏᑦ ᓄᓇᑦ ᐃᓚᓪᓗᐊᑕᕆᔭᖏᑦ ᓄᓇᐅᑉ ᓴᓇᔭᐅᓂᖓᑕ. ᓄᓇᒥᒃ ᓴᓇᓂᕐᒦᖃᑕᐅᔪᖅ 
ᕿᕐᖑᒻᒥᒐᖅᑕᐅᓂᖏᑦ ᑭᒡᓕᓕᐊᖑᓯᒪᔪᑦ ᓴᓇᕕᑦᓴᑦ, ᓴᓇᒻᒪᖏᑦ ᐊᒻᒪᓗ ᓴᓇᔭᐅᓂᖏᑦ ᐊᑐᕆᐊᑦ ᐊᒻᒪᓗ 
ᑰᕝᕕᓕᐊᖑᓯᒪᔪᑦ, ᐊᒻᒪᓗ ᐋᖅᑭᑦᑕᐅᓂᖏᑦ ᐃᒥᕐᒧᑦ, ᑭᓈᓗᖕᓄᑦ, ᐊᑐᕆᐊᓄᑦ ᖃᐅᒻᒪᖅᑯᑏᑦ, ᐊᒻᒪᓗ 
ᐅᖄᓚᐅᑎᓄᑦ ᐊᒻᒪᓗ ᐆᒻᒪᖅᑯᑎᓄᑦ ᐱᔨᑦᓯᕋᕈᑏᑦ. ᓄᓇᓕᐸᐅᔭᒃᑯᑦ ᒫᓐᓇ ᑲᒪᒋᔭᓖᑦ ᑕᒪᐃᓐᓂᒃ ᑖᒃᑯᓂᖓ 
ᓄᓇᒥᒃ ᓴᓇᓂᕐᒨᖓᔪᓂᒃ, ᐃᓚᒋᔭᐅᓪᓗᑎᒃ ᑮᓇᐅᔭᓕᕆᔾᔪᑏᑦ ᑲᒪᒋᔭᐅᓂᖏᓐᓄᑦ. 
 
ᐊᑐᐊᒐᑦ: 
 

ᒪᓕᑦᓯᒪᒋᐊᓖᑦ 
ᓴᓇᔭᐅᔪᓄᑦ 
ᐊᑐᐊᖅᓯᔾᔪᑎᓂᒃ  

1. ᐊᕕᑦᑐᖅᓯᒪᓂᐅᕈᓯᕐᓂ ᐸᕐᓇᐅᑏᑦ ᒪᓕᑦᓯᒪᔭᕆᐊᓖᑦ ᓴᓇᓂᕐᒧᑦ ᐊᑐᐊᖅᓯᔾᔪᑎᓂᒃ 
ᓇᓗᓇᐃᖅᑐᖅᓯᒪᔪᓂᒃ ᐊᕕᑦᑐᖅᓯᒪᓂᖓᓂ 8.6. 

2. ᓄᓇᓕᓐᓂ ᐊᐅᓚᑦᓯᔨᐅᔪᑦ ᑲᒪᖁᔨᔪᓐᓇᖅᑐᑦ ᐊᕕᑦᑐᖅᓯᒪᓂᐅᕈᓯᕐᒧᑦ ᑐᒃᓯᕋᐅᓯᐅᖅᓯᒪᔪᒥᒃ 
ᐋᖅᑭᑦᓯᖁᔨᓗᑎᒃ ᐊᒻᒪᓗ ᓴᓇᖁᔨᓗᑎᒃ ᑕᒪᐃᓐᓂᒃ ᐃᓄᓕᒫᓄᑦ ᐊᑐᕋᑦᓴᓂᒃ ᐊᑐᕆᐊᓂᒃ, 
ᐱᓱᕝᕕᖕᓂᒃ ᐊᑐᕆᐊᑉ ᑭᒡᓕᖓᒍᑦ, ᑰᒡᕕᖕᓂᒃ ᐊᖅᑯᑎᐅᑉ ᐊᑖᒍᑦ, ᑰᒡᕕᖕᓂᒃ 
ᐃᑎᖅᓴᓕᐅᖅᓯᒪᔪᓂᒃ, ᐊᐅᓚᔪᓐᓇᐅᑎᓄᑦ ᐊᑐᕋᑦᓴᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓕᒫᓄᑦ 
ᐊᑐᕋᑦᓴᓂᒃ ᓴᓇᔭᐅᓯᒪᔪᓂᒃ ᓇᖕᒥᓂᖅ ᐊᑭᓕᕐᓗᓂᒋᑦ. 

ᐊᕕᑦᑐᖅᓯᒪᓂᐊᕈᓯᕐᓂ 
ᓇᖕᒥᓂᖅᓱᖅᑐᓄᑦ 
ᐱᔪᒥᒋᔭᐅᔪᑦ  

3. ᓄᓇᓕᐸᐅᔭᒃᑯᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᓄᓇᒥᒃ ᓴᓇᓂᕐᒥᒃ ᓇᖕᒥᓂᖅᓱᖅᑐᓄᑦ 
ᐱᔪᒪᔭᐅᔪᓂᒃ, ᐊᖏᖅᑕᐅᔪᓐᓇᖅᐸᑕ ᑲᑎᒪᔨᓄᑦ. ᓇᖕᒥᓂᕆᔭᐅᔪᑦ ᓄᓇᑦ ᓴᓇᔭᐅᔪᓐᓇᖅᑎᑕᐅᔪᑦ 
ᐃᓄᐃᑦ-ᓄᓇᖁᑎᖏᓐᓂ ᓄᓇᓂ, ᐊᖏᖅᑕᐅᔪᓐᓇᖅᐸᑕ ᐊᕕᑦᑐᖅᓯᒪᓂᐅᕈᓯᕐᒧᑦ ᐸᕐᓇᐅᑎ. 

8.6 ᓄᓇᒥ ᐊᐅᓚᑦᓯᓂᕐᒧᑦ ᒪᓕᒐᑦᓴᓕᐊᖑᓯᒪᔪᑦ 

ᓄᓇᒥᒃ ᐊᐅᓚᑦᓯᓂᕐᒧᑦ ᐊᑐᐊᖅᓯᔾᔪᑎᓂ ᐋᖅᑭᑦᑕᐅᓯᒪᔪᑦ ᓴᓇᒻᒪᖏᓐᓄᑦ ᒪᓕᑦᑕᐅᔭᕆᐊᖃᖅᑎᑕᐅᔪᑦ ᐊᒻᒪᓗ 
ᐊᑐᐊᒐᑦ ᐃᑲᔫᑎᐅᖁᓪᓗᒋᑦ ᑐᒃᓯᕋᖅᑐᓄᑦ ᐅᕝᕙᓘᓐᓃᑦ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᓴᓇᕕᒃᓴᐅᔪᓄᑦ ᐸᕐᓇᐅᓯᐅᖅᑐᓄᑦ ᐊᒻᒪᓗ ᓴᓇᔭᐅᕙᓪᓕᐊᔪᓕᕆᔨ ᐊᑐᓕᖁᔨᔾᔪᑎᓕᐅᖅᓯᒪᓂᖓᒍᑦ 
ᐸᕐᓇᐅᑎᓂ ᑲᑎᒪᔨᓄᑦ ᐊᑐᓕᖅᑎᑕᐅᔪᒃᓴᓂᒃ. ᓴᓇᕕᐅᔪᒪᔪᓄᑦ ᐊᒻᒪᓗ ᐊᕕᑦᑐᖅᓯᒪᓂᐅᕈᓯᕐᓄᑦ ᐸᕐᓇᐅᑏᑦ 
ᐊᔾᔨᒌᓐᖏᑦᓱᓇᖅᑐᑦ, ᐊᑐᖅᑕᐅᓗᑎᒃ ᓇᓗᓇᐃᖅᑕᐅᓯᒪᓂᖏᑦ ᐊᕙᑖᑕ ᖃᓄᐃᓐᓂᕆᔭᖏᑦ ᐅᕝᕙᓘᓐᓃᑦ 
ᐃᓄᖕᓄᑦ ᐊᑐᖅᑕᐅᔭᕆᐊᓖᑦ, ᑭᓯᐊᓂ ᒪᓕᑦᓯᒪᔭᕆᐊᓖᑦ ᐊᑐᐊᖅᓯᔾᔪᑎᓂᒃ. 
 
ᐊᑐᐊᒐᑦ: 
 

1. ᑲᑎᒪᔩᑦ ᐊᑐᕐᓂᐊᖅᑐᑦ ᓴᓇᓂᕐᒧᑦ ᐊᑐᐊᖅᓯᔾᔪᑎᓂᒃ ᑖᒃᑯᓇᓃᑦᑐᓂ ᐸᕐᓇᐅᑎᓂ ᐅᑯᓄᖓ: 

 
ᓴᓇᕕᐅᔪᒪᔪᓄᑦ 
ᐊᑐᐊᖅᓯᔾᔪᑏᑦ 

a) ᐊᕕᑦᑐᖅᓯᒪᓂᐅᕈᓯᕐᒧᑦ ᐸᕐᓇᐅᑏᑦ ᑲᒪᒋᔭᐅᔪᑦ ᓄᓇᓕᐸᐅᔭᒃᑯᓐᓄᑦ ᐅᕝᕙᓘᓐᓃᑦ 
ᓇᖕᒥᓂᖅᓱᖅᑐᓄᑦ ᐱᔪᒪᓂᕐᒥᑎᖑᑦ; 

b) ᓴᓇᕕᐅᔪᒪᔪᑦ. 

2. ᑐᒃᓯᕋᐅᑎᓕᐅᕐᓂᒃᑯᑦ ᐅᕝᕙᓘᓐᓃᑦ ᕿᒥᕐᕈᓇᓐᓂᒃᑯᑦ ᐊᕕᑦᑐᖅᓯᒪᓂᐊᕈᓯᕐᓄᑦ ᐸᕐᓇᐅᑎᓂᒃ 
ᐅᕝᕙᓘᓐᓃᑦ ᓴᓇᕕᐅᔪᒪᔪᓂ, ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑲᑎᒪᔨᓄᑦ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐅᑯᐊ: 

ᐃᓱᒪᒃᓴᖅᓯᐅᕈᑎᒃᓴᑦ 
ᓴᓇᕕᐅᔪᒪᔪᓄᑦ 

a) ᓇᓗᓇᐃᖅᓯᓗᑎᒃ ᒪᑐᐃᖓᔪᒥᒃ ᐃᓂᒃᓴᒧᑦ ᐊᖅᑯᑕᐅᔪᓐᓇᖅᑐᒥᒃ ᐊᒻᒪᓗ 
ᑲᓱᖅᑎᑦᓯᒍᑎᒃᓴᐅᔪᓐᓇᖅᑐᓂᒃ ᐊᑐᖅᑕᐅᔪᓄᑦ ᐊᖅᑯᑎᒋᔭᐅᔪᓄᑦ. ᓴᓇᒻᒪᒋᓂᐊᖅᑕᖓ 
ᒪᑐᐃᖓᔪᒧᑦ ᐃᓂᒃᓴᐅᔪᒧᑦ ᐊᖅᑯᑎᒋᔭᐅᓂᐊᖅᑐᒧᑦ ᐃᓱᒪᒃᓴᖅᓯᐅᕈᑎᒃᓴᑦ: 

i) ᓴᐳᔾᔭᐅᓯᒪᓗᑎᒃ ᓱᕐᕋᐃᑦᑑᓂᖏᑦ ᓲᕐᓗ ᐅᔾᔨᕆᔭᐅᓯᒪᔪᑦ ᐅᔭᖅᑲᑦ ᐃᓐᓈᕈᔮᑦ, 
ᓇᑎᕐᓇᖅ, ᐊᒻᒪᓗ ᑰᑦ/ᑰᒐᓛᑦ; 

ii) ᓴᓂᓪᓕᕇᓄᑦ ᑕᖃᐃᖅᓯᕐᕕᓕᐊᖑᓯᒪᔪᑦ ᓇᓃᓐᓂᖏᓐᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐅᐸᑦᑕᐅᓲᑦ ᐃᓪᓗᐃᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᕈᑏᑦ; 

iii) ᑕᐃᒪᐃᒋᐊᖃᖅᐸᑦ, ᑲᓱᖅᑎᑦᓯᓯᒪᒍᑎᒃᓴᓕᐅᕐᓂᖅ ᓴᓇᕕᐅᔪᒃᑯᑦ ᐊᒻᒪᓗ 
ᑲᑦᑐᑎᒍᑕᐅᓯᒪᓗᓂ ᒪᑐᐃᖓᔪᓄᑦ ᐃᓂᒃᓴᐅᔪᓐᓇᖅᑐᓄᑦ ᓄᓇᒧᑦ ᓯᓚᑖᓃᑦᑐᒧᑦ 
ᐃᓄᖃᕐᓂᐅᔫᑉ. 

iv) ᒪᓕᒐᑦᓴᓕᐊᖑᓯᒪᔪᑦ ᐊᑦᑕᓇᑦᑕᐃᓕᒪᓂᕐᒧᑦ ᐊᒻᒪᓗ ᐊᑲᕐᕆᒍᑎᒃᓴᑦ ᓄᖅᑲᕕᑦᓴᑦ 
ᐱᓱᕝᕕᓕᐊᖑᓯᒪᔪᓄᑦ ᐊᒻᒪᓗ ᖃᒧᑕᐅᔭᕐᓄᑦ ᐊᑐᕆᐊᓕᐊᕆᔭᐅᓯᒪᔪᑦ, ᓲᕐᓗ 
ᓇᓗᓇᐃᖅᑕᐅᓯᒪᓂᖓᒍᑦ ᑐᑭᓯᑎᑦᓯᒋᐊᕈᒻᒥ D. 

v) ᑕᐃᒪᐃᒋᐊᖃᖅᐸᑦ, ᓇᓗᓇᐃᖅᑕᐅᓂᖏᑦ ᓄᑖᑦ ᑲᓲᒪᒍᑎᒃᓴᑦ ᐱᓱᕝᕕᓕᐊᖑᓯᒪᔪᓄᑦ 
ᐊᒻᒪᓗ ᖃᒧᑕᐅᔭᓄᑦ ᐊᑐᕆᐊᓕᐊᖑᓯᒪᔪᓄᑦ, ᓴᐳᔾᔭᐅᓯᒪᓗᑎᒃ 
ᓇᓗᓇᐃᖅᑕᐅᓂᖓᒍᑦ ᑲᒪᒋᔭᐅᔪᑦ ᓄᓇᑦ ᒪᑐᐃᖓᓂᖏᓐᓂᒃ ᐃᓂᒃᓴᑦ. 

b) ᐊᖏᓂᖏᑦ ᐊᒻᒪᓗ ᓇᓃᓐᓂᖏᑦ ᓴᓂᓪᓕᕇᓄᑦ ᑕᖃᐃᖅᓯᕐᕖᑦ ᒪᓕᑦᓯᒪᒋᐊᓖᑦ ᐊᑐᐊᒐᕐᓂᒃ 
ᑖᒃᑯᓇᓃᑦᑐᓂ ᐊᕕᑦᑐᖅᓯᒪᓂᐊᕈᓯᕐᒥ 5.7. 

c) ᑕᒪᕐᒥᒃ ᑭᒃᑯᑐᐃᓐᓇᕐᓄᑦ ᐊᑐᕋᑦᓴᐅᔪᑦ ᐃᓃᑦ ᓇᓗᓇᐃᖅᓯᒪᔭᕆᐊᓖᑦ ᐃᖕᒥᒧᑦ 
ᓇᓪᓕᐅᒃᑯᒫᖃᑦᓯᐊᖁᓪᓗᒋᑦ ᐅᖑᒪᑦᓯᔾᔪᑎᒃᓴᓂᒃ ᓴᖅᑭᐅᒪᑦᓯᐊᖅᑐᓂ ᑕᑯᑦᓴᐅᔪᓂ 
ᑭᒡᓕᓕᐅᖅᑕᐅᓯᒪᓗᑎᒃ ᐊᖅᑯᓵᖅᑐᓄᑦ, ᐊᒻᒪᓗ ᑕᑯᑦᓴᐅᑦᓯᐊᕐᓗᑎᒃ ᐃᓂᒃᓴᐅᔪᑦ ᑕᒪᒃᑯᐊ 
ᐃᓄᖕᓄᑦ ᐊᑦᑐᐊᔪᓄᑦ ᐃᓪᓗᓄᑦ ᐅᕝᕙᓘᓐᓃᑦ ᐊᓯᖏᑦ ᑭᒃᑯᑐᐃᓐᓇᕐᓄᑦ ᐃᓂᒃᓴᑦ. 

ᐊᔾᔨᒌᓐᖏᑦᑐᓄᑦ ᓄᓇ 
ᐊᑐᖅᑕᐅᓂᖏᑦ  

d) ᐊᔾᔨᒌᓐᖏᑐᖅᑎᒍᑦ ᐊᑐᖅᑕᐅᑎᑦᓯᓂᖅ ᐅᖓᒻᒧᐃᓐᓈᕐᕕᖕᓂ ᐊᑐᕆᐊᓂ 
ᐊᐅᓚᓂᖃᑦᓯᐊᓂᖅᓴᐅᖁᓪᓗᒍ ᐊᒻᒪᓗ ᓇᓪᓕᐅᒃᑯᒫᖃᑦᓯᐊᕐᓗᑎᒃ ᐃᖕᒥᒧᑦ 
ᐊᑦᑕᓇᖅᑐᒦᖁᓇᒋᑦ ᐱᓱᖃᑦᑕᖅᑐᑦ.  

e) ᑐᓴᕆᐊᕐᕕᖃᕐᓂᖅ ᓄᓇᓕᖕᓂᒃ ᐊᒻᒪᓗ ᐊᔾᔨᒌᖏᓐᑦᑐᓂᒃ ᒐᕙᒪᓂᒃ ᓇᓗᓇᐃᖅᓯᓇᓱᐊᕐᓗᓂ 
ᐱᔭᕆᐊᖃᕐᓂᖏᓐᓂᒃ ᓄᑖᒥ ᓄᓇᓕᖕᒥ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓅᖓᔪᒥ ᓄᓇᒥᒃ. ᐃᓄᖕᓂᒃ 
ᐊᑐᖅᑕᐅᖃᑦᑕᖅᑐᑦ ᐃᓂᖃᕆᐊᓖᑦ ᐅᐸᑦᑕᒐᐅᓗᐊᓐᖑᐊᖃᑦᑕᖅᑐᓂ ᐅᐸᑦᑕᐅᒌᓐᓇᐅᓗᑎᒃ 
ᐊᒻᒪᓗ ᑕᑯᑦᓴᐅᓇᑦᓯᐊᕐᓗᑎᒃ ᐊᕙᑖᓂᒃ ᓴᓂᓪᓕᕇᓂᒃ ᐅᕝᕙᓘᓐᓃᑦ ᓴᓂᓪᓕᕇᓕᐊᖑᔪᒪᔪᓂᒃ. 

ᓄᓇᓕᖕᓂᒃ 
ᑐᓴᕆᐊᕐᕕᖃᕐᓂᖅ 

f) ᓄᑖᖅ ᓄᓇ ᓄᓇᓖᑦ ᐊᐅᓚᑕᖏᓐᓄᑦ ᐱᔨᑦᓯᕋᐅᑎᓄᑦ ᐱᖁᑎᕐᔪᐊᓄᑦ ᐊᑐᕋᑦᓴᒫᑦ, ᓲᕐᓗ 
ᑭᓈᓗᖕᒧᑦ ᑯᕕᖅᑕᕐᕖᑦ, ᐃᒥᖅᓱᐃᕖᑦ ᐅᕝᕙᓘᓐᓃᑦ ᐅᖅᑰᓴᐅᑏᑦ. 

g) ᐊᖏᕐᕋᖃᕐᕕᐅᔪᓄᑦ ᐊᖏᕐᕋᖃᕐᕕᑦᓴᐅᖃᓯᐅᑎᓂᐊᖅᑎᓪᓗᒋᑦ ᓴᓇᕕᐅᔪᒪᔪᑦ: 
ᓴᓇᕕᐅᓯᒪᓂᖓ, 
ᐅᓇᒻᒥᓇᕐᓂᖓ ᐊᒻᒪᓗ 
ᐊᐅᓚᔪᓐᓇᐅᑎᓂᒃ 
ᐊᑐᓐᖏᐹᓪᓕᕈᑎᒃᓴᓄᑦ 
ᑐᕌᒐᕆᔭᐅᔪᑦ  

i. ᑐᕌᒐᕆᓗᒍ ᐊᖏᑎᒋᒋᐊᖃᕐᓂᖓ ᐊᖏᕐᕋᖃᕐᕕᒃᓴᐅᔪᓂᒃ ᓴᓇᕕᐅᓯᒪᔪᓐᓇᕐᓂᖓᓄᑦ 
30-ᓂᒃ ᐃᓪᓗᓂ ᐊᑕᐅᓯᖅ ᑭᑉᐹᕆᑦᑐᖅ ᐊᕙᑖᓂᒃ. 
ᐊᖏᕐᕋᖃᕐᕕᒃᓴᓕᐅᕐᕕᐅᔪᓐᓇᕐᓂᖓᓄᑦ ᐊᖏᑎᒋᓂᖓ ᑕᕝᕙᓐᖔᖅᓯᒪᓇᔭᖅᑐᖅ 
ᓄᓇᖓᓂ ᐊᖏᕐᕋᖃᕐᕕᒃᓴᕐᒧᑦ ᐊᑐᖅᑕᐅᓂᑐᐃᓐᓇᖓᓄᑦ, ᐊᒻᒪᓗ 
ᑕᕝᕙᓃᖃᑕᐅᓐᖏᑦᑐᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᖃᑦᑕᓲᑦ ᐊᑐᕆᐊᑦ, ᐊᑐᕆᐊᓂᒃ 
ᐱᔪᓐᓇᐅᑎᖃᕈᑕᐅᔪᓂᒃ ᐊᒻᒪᓗ ᐊᖏᕐᕋᖃᕐᕕᑦᓴᐅᖏᑦᑐᓄᑦ ᐊᑐᖅᑕᐅᔪᓕᒫᑦ; 

ii. ᖃᐅᔨᒪᒋᐊᖅᓯᒪᓗᒍ ᐅᖓᑖᓃᒋᐊᖃᓐᖏᓐᓂᖓᓂᒃ 40% ᐊᑐᖅᑐᐊᖅᑕᐅᔪᓐᓇᖅᑐᑦ 
ᑭᒡᓕᓕᐊᖑᓯᒪᔪᖅ ᓴᓇᕕᒃᓴᒧᑦ ᑐᓂᔭᐅᓯᒪᓂᖓ ᐊᑦᓯᓂᖅᓴᒦᑦᑐᓄᑦ 
ᐃᓄᖃᕈᓐᓇᕐᓂᐅᔪᓄᑦ ᐊᖏᕐᕋᖃᕐᕕᒃᓴᓕᐊᖑᓯᒪᔪᓄ; 

iii. ᑐᕌᒐᕆᓗᒍ 7% ᐊᑐᖅᑐᐊᖅᑕᐅᔪᓐᓇᖅᑐᑦ ᑭᒡᓕᓕᐊᖑᓯᒪᔪᓂ ᓄᓇᑦ 
ᐅᓇᒻᒥᓇᕆᐊᖃᕐᓂᖏᓐᓂᒃ ᐃᓪᓗᖃᖅᑐᓄᑦ ᒥᑦᓯᑎᓐᓂᒃ 50 ᑮᓇᐅᔭᓕᐅᕈᑎᓕᓐᓄᑦ 
ᐳᓴᖏᑎᒍᑦ. ᑐᕌᒐᕆᔭᐅᔪᖅ ᑮᓇᐅᔭᓕᐅᕈᑎᓄᑦ ᐳᓴᖏᑎᒍᑦ 
ᐋᖅᑭᒋᐊᖅᑕᐅᔪᓐᓇᖅᑐᖅ ᐱᖁᔨᕗᖔᕈᑎᒃᑯᑦ ᑲᑎᒪᔨᓄᑦ; 

iv. ᐃᓱᒪᒋᒋᐊᖅᓯᒪᓗᒍ ᓇᓃᓐᓂᐊᕐᓂᖓ ᐊᑦᓯᓂᖅᓴᒦᑦᑐᓂ ᐃᓄᖃᕈᓐᓇᕐᕕᐅᔪᓐᓇᖅᑐᑦ 
ᐊᑯᓐᓈᕿᔪᓂ ᐊᒻᒪᓗ ᖁᑦᓯᑦᑐᒦᑦᑐᑦ ᐊᖏᕐᕋᖃᕐᕕᒃᓴᓕᐊᖑᓯᒪᔪᑦ ᑕᑯᓐᓇᕐᓗᒋᑦ; 

v. ᑐᕌᒐᓕᐊᕆᓯᒪᓗᒍ 5%-ᒨᖓᔪᒥᒃ ᐃᓪᓗᓕᐅᕐᕕᐅᔪᒪᔪᖅ ᓴᓇᕕᐅᔪᒪᔪᒥ, 
ᐃᓚᒋᔭᐅᑎᓐᓇᒋᑦ ᐃᓪᓗᐃᑦ ᑲᑎᓐᖓᔪᑦ, ᑎᑭᐅᑎᓯᒪᖁᓪᓗᒋᑦ ᒪᓕᑦᑕᐅᔭᕆᐊᓕᓐᓄᑦ 
ᐱᓕᕆᕝᕕᔾᔪᐊᓄᑦ-ᐊᑐᖅᑕᐅᖃᑦᑕᓲᑦ ᐊᐅᓚᔪᓐᓇᐅᑎᖏᓐᓄᑦ ᐊᑐᓐᖏᐹᓪᓕᕈᑎᒃᓴᑦ 
ᓇᓴᖅᑕᐅᓯᒪᓂᖏᑎᒍᑦ ᐊᑐᖅᑕᐅᓗᓂ, ᓇᓕᑐᐃᓐᓇᖏᑎᒍᑦ: 

 R-2000; ᐅᕝᕙᓘᓐᓃᑦ 

 ᐊᐅᓚᔪᓐᓇᐅᑎᓂᒃ ᐊᑐᓐᖏᐹᓪᓕᕈᑎᒃᓴᑦ EnerGuide ᐱᔨᑦᓯᕋᐅᑎᓄᑦ 
ᓈᓴᖅᑕᐅᓯᒪᓂᖏᑎᒍᑦ (ᒥᑦᓯᑎᓐᓅᖏᑦᑐᖅ ᓈᓴᖅᑕᐅᓯᒪᓂᖓ 80). 

h) ᐃᑉᐱᒋᑦᓯᐊᕐᓗᒋᑦ ᑰᑦ/ᑰᒐᓛᑦ ᐋᖅᑭᒋᐊᕆᔪᒪᔾᔪᑎᓄᑦ ᐊᑐᖅᑕᐅᒋᐊᓖᑦ ᓴᖅᑭᖅᑕᐅᓯᒪᔪᑦ 
ᐊᕕᑦᑐᖅᓯᒪᓂᖏᓐᓂ 5.6.8 ᐊᒻᒪᓗ 5.6.9. 

i) ᐊᑐᕆᐊᖃᖅᑎᑦᓯᓗᓂ ᐊᑐᖅᑕᒻᒪᕆᐅᓲᓂᒃ, ᐅᖓᒻᒧᐃᓐᓈᖅᓯᒪᔪᓂᒃ ᐊᒻᒪᓗ ᓄᓇᓕᖕᓂ 
ᐊᑐᕆᐊᓂᒃ ᒪᓕᓪᓗᒋᑦ ᐊᑐᐊᒐᑦ ᐊᕕᑦᑐᖅᓯᒪᓂᖓᓂ 6.4 ᐊᒻᒪᓗ ᐊᑐᕆᐊᓕᐊᖑᓯᒪᔪᑦ 
ᑲᓱᖅᓯᒪᒍᑕᐅᒧᑦ ᐊᑐᕆᐊᓄᑦ ᐊᖅᑯᑎᒋᔭᐅᖃᑦᑕᖅᑐᓄᑦ. 

ᐊᑐᕆᐊᑦ 
ᓇᓗᓇᐃᖅᑕᐅᓯᒪᓂᖏᑦ  

j) ᐋᖅᑭᑦᓯᒪᓂᖏᑦ ᐊᒻᒪᓗ ᐃᓕᓐᓂᐊᑎᑦᓯᒍᑕᐅᓂᖏᑦ ᑭᒡᓕᓕᐊᖑᓯᒪᔪᑦ ᓴᓇᑯᒃᓴᑦ 
ᓄᓇᓕᖕᓄᑦ ᓯᓚᒧᑦ ᓱᕋᑉᐸᓪᓕᐊᓐᖏᒍᑎᒃᓴᓂᒃ ᒪᓕᒋᐊᓖᑦ ᐊᒻᒪᓗ ᑕᑯᑦᓴᐅᓂᖏᑦ ᓄᓇᖓ 
ᖃᓄᐃᓐᓂᖏᓐᓄᑦ ᐃᓱᒪᒃᓴᖅᓯᐅᕈᑕᐅᓗᑎᒃ: 
i) ᐊᑐᖅᑕᐅᔪᑦ ᑰᕝᕕᓕᐊᖑᓯᒪᔪᓄᑦ ᐋᖅᑭᑦᓯᒪᓂᐅᔪᑦ; 

ii) ᓯᕿᓐᓂᔮᖅᑕᐅᔪᓐᓇᓯᐊᕐᓗᑎᒃ ᐊᖏᕐᕋᖃᕐᕕᒃᓴᓕᐊᖑᓯᒪᔪᑦ ᐃᓗᐃᑦ 
ᓯᕿᓐᓂᔮᖅᑕᐅᒍᓐᓇᕐᕕᓕᒫᖏᓐᓂ 

iii) ᓯᕕᖓᔪᒻᒪᕆᐅᔪᑦ ᓯᕕᖓᔮᑦ; 

iv) ᐅᐸᑦᑕᐅᒐᔪᑦᑐᓄᑦ ᑕᑯᑦᓴᐅᔪᑦ; 

v) ᐊᓅᕌᖅᑕᐅᖃᑦᑕᕐᓂᖓ ᓇᑭᓐᖔᕋᔪᓐᓂᖓᒍᑦ; 

vi) ᖃᐅᔨᒪᔭᐅᔪᑦ ᐅᕝᕙᓘᓐᓃᑦ ᐊᐱᖃᑦᑕᑐᒻᒪᕆᐅᔪᑦ ᓇᓗᓇᐃᖅᑕᐅᓯᒪᔪᑦ 
ᐊᐱᖃᑦᑕᕐᓂᖏᓐᓂᒃ ᐊᓄᕌᖃᑦᑕᕐᓂᖓᓂᓪᓗ ᖃᐅᔨᓴᖅᑕᐅᓯᒪᓂᖏᑎᒍᑦ. 

 

k) ᓴᖅᑭᐅᒪᓂᖓ ᖃᐅᔨᒪᔭᐅᓂᖓᒍᑦ ᑕᐃᑲᓐᖓᓂᐊᓗᒃ ᐅᕝᕙᓘᓐᓃᑦ ᐃᓕᖅᑯᓯᒃᑯᑦ 
ᐊᑐᖅᑕᐅᔪᓐᓇᖅᑐᑦ, ᒪᓕᓪᓗᒋᑦ ᐊᑐᐊᒐᑦ ᓴᖅᑭᖅᑕᐅᓯᒪᔪᑦ ᐊᕕᑦᑐᖅᓯᒪᓂᕐᒥ 5.8. 

l) ᐃᓄᒃᑕᐅᑎᓄᑦ ᐱᔨᑦᓯᕋᐅᑎᓕᐅᕐᕕᐅᔪᒪᔪᓂ, ᐊᑦᑕᓇᓐᖏᑦᑐᒥᒃ ᐊᒻᒪᓗ ᓈᖕᒪᓯᐊᖅᑐᒥᒃ 
ᓄᖅᑲᑕᕐᕕᖃᖅᑎᑕᐅᓗᑎᒃ ᕚᓰᑦ ᐅᕝᕙᓘᓐᓃᑦ ᐅᑕᖅᑭᕕᖕᓂᒃ ᐊᒻᒪᓗ ᖃᐅᔨᒪᒋᐊᕐᓗᒋᑦ 
ᐅᖅᑯᐃᕕᑦᓴᖃᑦᓯᐊᕐᓂᖏᓐᓂᒃ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 83 y‰2WE  2010 
 



ᐊᕕᑦᑐᖅᓯᒪᓂᖅ 8 ᐊᑐᓕᖅᑎᑦᓯᕙᓪᓕᐊᓂᖅ 
 

  

m) ᖃᐅᔨᓴᖅᑕᐅᓂᖓ ᐊᑐᖅᑕᐅᔪᓐᓇᕋᔭᕐᒪᖔᖅ ᐊᒻᒪᓗ ᐊᑭᒋᓇᔭᖅᑕᖏᑦ ᐋᖅᑭᑦᓯᕕᐅᑉᐸᑦ 
ᐆᒻᒪᖅᑯᑎᓄᑦ ᐅᐊᔭᓂᒃ ᐊᒻᒪᓗ ᐱᖁᑎᕐᔪᐊᓂᒃ ᓄᓇᐅᑉ ᐃᑭᐊᖓᒍᑦ. 

8.7 ᓴᓇᕕᑦᓴᓄᑦ ᑭᒡᓕᓕᐊᖑᔪᓄᑦ ᐊᑐᖅᑕᐅᓲᑦ 

ᓴᓇᕕᑦᓴᓄᑦ ᑭᒡᓕᓕᐊᖑᔪᓄᑦ ᐊᑐᖅᑕᐅᓲᑦ ᐃᓕᖓᑎᑕᐅᓲᑦ ᑕᒪᐃᓐᓄᑦ ᓴᓇᕕᐅᔪᓂ ᓴᓇᕕᑦᓴᓕᐊᖑᓯᒪᔪᓂ, 
ᑭᓯᐊᓂ ᐊᔾᔨᒌᓐᖏᑐᐃᓐᓇᕆᐊᓖᑦ ᒪᓕᓪᓗᒋᑦ ᐊᑐᖅᑕᐅᔪᒪᔾᔪᑕᐅᔪᒧᑦ. ᓴᖅᑭᐅᒪᒍᑎᒋᔭᖏᑦ 
ᑲᔪᖏᖅᓴᐅᑎᒋᔭᐅᓪᓗᑎᒃ ᐱᔪᒥᓇᖅᑎᑕᐅᓇᓱᐊᕐᓂᖏᓐᓄᑦ ᐊᒻᒪᓗ ᐊᑐᖅᑕᐅᖃᑦᑕᕈᓐᓇᖅᑐᓂᒃ ᓴᓂᓪᓕᕇᓄᑦ. 
 
ᐊᑐᐊᒐᑦ: 
 

ᐊᑐᕆᐊᒧᑦ ᓵᖓᔪᖅ 
ᓯᕗᕋᕆᔭᐅᔪᖅ 

1. ᑕᒪᐃᓐᓂ ᓄᑖᓂ ᓴᓇᔭᐅᔪᓂ ᓯᕗᕋᖃᕆᐊᓖᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᖃᑦᑕᓲᒥ ᐊᑐᕆᐊᒥᒃ. 
ᐊᑐᕆᐊᑐᓐᖏᑦᑐᑦ ᑖᑦᓱᒥᖓ ᐊᑐᐊᒐᕐᒥᒃ ᕿᕐᖑᒻᒥᒐᖅᑕᐅᓯᒪᓐᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᑕ 
ᓄᓇᖁᑎᖏᑦ, ᓄᓇᓂ ᑭᒡᓕᓕᐊᖑᓯᒪᕕᐅᒌᖅᑐᑦ ᓯᕗᕌᓃᕝᕕᐅᒐᑎᒃ, ᑭᒃᑯᑐᐃᓐᓇᕐᓄᑦ ᐊᑐᒐᑦᓴᑦ 
ᑕᖃᐃᖅᓯᕐᕖᑦ ᐊᒻᒪᓗ/ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓅᖓᔪᑦ ᐊᐅᓚᔪᓐᓇᐅᑎᑦ. 

ᓯᐊᕋᕐᓄᑦ 
ᑭᕝᕕᐊᖅᑕᐅᓯᒪᔪᖅ 

2. ᓯᐅᕋᖅᑕᕐᕕᐅᓯᒪᓗᐊᕌᓗᓐᖏᑎᑕᐅᒋᐊᕆᐊᓖᑦ ᓄᓇᓕᒫᑦ ᑭᒡᓕᓕᐊᖑᓯᒪᔪᓂ. ᓄᓇ ᐊᑐᖅᑕᐅᔪᖅ 
ᑭᒡᓕᓕᐊᖑᓯᒪᔪᒥ ᐊᑐᖅᑕᐅᖏᑦᑐᖅ ᓄᓇᒃᑰᔫᓄᑦ ᓄᖅᑲᖓᕕᖕᓄᑦ, ᓄᖅᑲᖓᕕᖕᓅᐸᓪᓕᐊᕕᒃ, 
ᐅᕝᕙᓘᓐᓃᑦ ᐃᓪᓗᓕᐊᖑᓯᒪᔪᑦ ᐊᑐᖅᑕᐅᑲᓐᓂᖅᑐᑦ ᓯᐅᕋᖅᑕᕐᕕᐅᓯᒪᒋᐊᑐᓐᖏᑦᑐᑦ ᐊᒻᒪᓗ 
ᑕᒫᓃᑎᑕᐅᖏᓐᓇᕐᓗᑎᒃ ᓄᓇᒥ ᓱᕐᕋᐃᑦᑐᒥ. ᑐᒃᓯᕋᐅᓯᐊᖑᓯᒪᔪᑦ ᓴᓇᔪᒪᔾᔪᑎᓄᑦ 
ᐱᔪᓐᓇᐅᑎᑖᕈᒪᔾᔪᑏᑦ ᓇᓗᓇᐃᖅᓯᓂᐊᖅᑐᑦ ᓇᓕᖏᑦ ᓯᐅᕋᖅᑕᕐᕕᐅᒋᐊᖃᕐᒪᖔᑕ, ᐊᒻᒪᓗ 
ᑕᒪᒃᑯᓇᓂ ᓱᕐᕋᑦᑕᐅᒋᐊᔾᔮᖏᑦᑐᓂ ᐅᕝᕙᓘᓐᓃᑦ ᐊᖅᑭᑦᑕᐅᒋᐊᖅᓯᒪᓂᐊᖅᑐᓂ ᓄᓇᓂ. 

3. ᑕᒪᕐᒥᒃ ᐃᓪᓗᐃᑦ ᐊᑐᕆᐊᓖᑦ ᐃᒥᖅᑐᓗᐊᑦᑕᐃᓕᒪᔾᔪᑎᓂᒃ ᐊᑐᖅᑕᐅᔭᕆᐊᖃᖅᑎᑕᐅᔪᑦ 
ᓇᓗᓇᐃᖅᑕᐅᓯᒪᔪᑦ ᒪᓕᓪᓗᒋᑦ: 

i) ᖁᕐᕖᑦ – ᐃᒥᖅᑐᓗᐊᕐᓇᖏᑦᑐᑦ ᐅᕝᕙᓘᓐᓃᑦ ᑯᕕᓂᑭᑦᑐᑦ ᐊᑐᖃᑦᑕᖅᑐᑦ 6 
ᓖᑕᓂᒃ ᑯᕕᓯᓂᑕᒫᖅ ᒥᑦᓯᑎᓐᓂᓘᓐᓃᑦ. 

ii) ᐅᕕᓂᓐᓂᐊᕐᕕᒃ ᓴᐅᕙᕐᓗᓂ - ᑯᕕᓂᑭᑦᑐᑦ ᐊᑐᕈᓐᓇᖅᑐᑦ 9.8 ᓖᑕ 1 ᒥᓂᑦᒥᒃ 
ᒥᑦᓯᑎᓐᓂᓘᓐᓃᑦ 551 kPa 

iii) ᐅᐊᓴᕐᕖᑦ ᑰᖃᕐᕕᖕᒥᓘᓐᓃᑦ ᑯᕕᓯᒍᑏᑦ - 8.3 ᓖᑕ 1 ᒥᓂᑦᒥᒃ 
ᒥᑦᓯᑎᓐᓂᓘᓐᓃᑦ 413 kPa 

ᐊᓄᕆᕕᐅᔪᓐᓇᕐᓂᖓ 
ᐊᑖᒍᑦ ᐃᓪᓗᐃᑦ  

4. ᐃᓪᓘᑉ ᓴᓇᒻᒪᖓ ᖃᖓᑕᓗᓂ ᐊᓄᕆᕕᐅᒍᓐᓇᕐᓗᓂ ᐊᑖᒍᑦ ᐊᐱᔾᔭᐃᒃᑯᑎᒥᒃ ᐃᓪᓘᑉ 
ᐊᑭᓐᓇᖏᑎᒍᑦ (ᓲᕐᓗ, ᐊᕙᓗᓕᐅᖅᑕᐅᓯᒪᓐᖏᓪᓗᓂ ᓯᑕᒃᑕᒥᒃ ᐅᕝᕙᓘᓐᓃᑦ 
ᓱᓇᒃᑯᑖᖃᐅᑎᓕᐊᖑᓯᒪᓐᖏᓪᓗᓂ ᐊᕙᓗᔭᐅᓯᒪᓗᓂ ᐃᓪᓘᑉ ᐊᑖ). ᓴᓇᔭᐅᕙᓪᓕᐊᔪᓕᕆᔨ 
ᐊᖏᕈᑎᖃᕈᓐᓇᖅᑐᖅ ᑐᒃᓯᕋᐅᓯᐅᖅᑐᖅ ᑕᑯᑎᑦᓯᔪᓐᓇᖅᑲᑦ ᐅᖁᐃᖅᑕᐅᓯᒪᓐᖏᓐᓂᖓᓂᒃ 
ᐊᓄᕆᕕᐅᓂᖓᓄᑦ ᐊᑦᑐᖅᑕᐅᓐᖏᓐᓂᖅᓴᐅᓇᔭᕐᓂᖓᓂᒃ ᓄᓇᖓᑕ ᖃᓄᐃᓕᖓᓂᖓ ᐊᒻᒪᓗ 
ᐃᓪᓘᑉ ᓴᓇᒻᒪᖓ, ᓯᒃᑭᑦᑕᑲᓪᓚᓐᓂᖅ ᓴᓇᕕᐅᓯᒪᓂᖓᓂᒃ, ᐅᕝᕙᓘᓐᓃᑦ ᓄᓇᖓᑕ 
ᖃᓄᐃᓕᖓᓂᖓ ᐱᔭᐊᑦᑐᕈᑎᒐᔭᕐᓂᖓᓂᒃ ᐊᑐᖅᑕᐅᓕᖅᐸᑦ ᑖᓐᓇ ᐊᑐᖅᑕᐅᔭᕆᐊᖃᖅᑎᑕᐅᔪᖅ. 

ᐊᑦᑕᓇᔾᔭᐃᒃᑯᑏᑦ 
ᐊᒻᒪᓗ ᓇᓪᓕᐅᒃᑯᒫᑦ 

5. ᐊᑦᑕᓇᔾᔭᐃᒃᑯᑏᑦ ᓇᓪᓕᐅᒃᑯᒫᓪᓗ ᐊᑐᖅᑕᐅᓂᐊᖅᑐᑦ ᐃᓱᒪᒋᔭᐅᒋᐊᖅᓯᒪᓗᑎᒃ ᓄᓇᖓᑕ 
ᓴᓇᒻᒪᖓᓄᑦ. ᐃᓚᒋᔭᐅᓗᑎᒃ: 

a. ᓈᖕᒪᒋᐊᖅᓯᒪᓗᑎᒃ ᖃᐅᒻᒪᖅᑯᑎᖃᕐᕕᖏᑕ ᐊᑯᓐᓂᖏ ᐊᑐᕆᐊᒃᑯᑦ ᑭᒃᑯᑐᐃᓐᓇᕐᓄᑦ 
ᐊᑐᕋᑦᓴᓕᐊᖑᓯᒪᔪᑦ; 

b. ᓴᐳᔾᔭᐅᓯᒪᓂᖏᑦ ᑕᑯᑦᓴᐅᕕᐅᒋᐊᓕᖕᓄᑦ, ᐱᔭᕆᐊᖃᖅᐸᑦ; 

c. ᓇᓗᓇᐃᖅᓯᓯᒪᓂᖅ ᐱᓱᖃᑦᑕᖅᑐᓄᑦ ᐊᖅᑯᑎᒃᓴᐅᖃᑦᑕᓂᐊᖅᑐᓂᒃ; 

d. ᐃᓪᓗᓕᐅᖅᓯᒪᔪᓂᒃ ᓴᖅᑭᑎᑦᓯᑦᑕᐃᓕᕐᓂᖅ ᑕᑯᑦᓴᐅᖏᑦᑐᓂᒃ ᐃᓪᓘᑉ ᐃᓗᐊᓂᒃ 
ᐅᕝᕙᓘᓐᓃᑦ ᐊᒃᑐᐊᔭᖏᓐᓂᒃ ᐃᓂᒃᓴᓂᒃ ᑭᒃᑯᑐᐃᓐᓇᕐᓄᑦ. 

e. ᐊᖏᕐᕋᖃᕐᕕᒃᓴᓕᐊᖑᓯᒪᓐᖏᑦᑐᓂ ᓴᓇᓂᖅ ᐊᖏᓂᖅᓴᒥᒃ 3,000 m2 ᐊᖏᓂᖃᖅᐸᑦ 
ᖃᐅᔨᓴᖅᑕᐅᔭᕆᐊᖃᖅᑎᑕᐅᔪᖅ CTEP-ᑯᑎᒍᑦ (ᑕᑯᒋᐊᕐᓗᒍ ᐊᕕᑦᑐᖅᓯᒪᓂᖓ 
2.2.5). 

6. ᐊᖏᕐᕋᖃᕐᕕᒃᓴᓄᑦ ᑭᒡᓕᓕᐊᖑᓯᒪᔪᓂ, ᐊᖏᕐᕋᕆᔭᐅᔪᖅ ᓯᓚᒦᓐᖔᖅᑐᓂᒃ  
ᐸᖅᑳᖅᑎᑕᐅᒍᓐᓇᕐᓂᖓ ᐊᑐᖅᑕᐅᓂᖅᓴᐅᖁᔭᐅᓂᐊᖅᑐᖅ ᐃᒐᓛᒃᑯᑦ ᐃᓪᓗ ᓵᓐᖓᓗᓂ 
ᐃᒐᓛᕋᓴᖃᕐᓂᖅᐹᖅ ᐅᖅᑯᒧᑦ ± 30 degrees, ᐊᔪᕐᓇᖏᑉᐸᑦ.  

ᓯᓚᒥᒃ ᐅᖅᑰᑎᑕᐅᓂᖓ 

7. ᓇᑎᖏᑦ ᓯᕗᓪᓕᖅᐹᑦ ᓄᓇᒧᐊᖓᔪᓕᒫᑦ ᐃᓪᓗᐃᑦ ᐊᑯᓐᓈᕿᔪᒦᑦᑐᑦ  ᐅᕝᕙᓘᓐᓃᑦ 
ᐅᓄᖅᑐᓃᑦᑐᑦ ᑭᒡᓕᓕᐊᖑᓯᒪᔪᒥ ᐃᓪᓗᕋᓛᖃᕈᓐᓇᓂᐊᖅᑐᑦ ᓱᓇᒃᑯᑖᖃᐅᑎᖃᕐᕕᒃᓴᒥᒃ 
ᐊᕙᓗᓕᖅᑕᐅᓯᔪᒥᒃ, ᑕᕝᕗᖓ ᐊᑕᔪᓐᓇᕐᓗᓂ ᐃᓪᓗᒋᔭᐅᔪᒧᑦ ᐅᕝᕙᓘᓐᓃᑦ ᐃᖕᒥᒃᑰᖔᕐᔪᓪᓗᓂ 
ᐊᐃᑉᐸᕈᑕᐅᓗᓂ ᐃᓪᓗᒧᑦ. 

ᓱᓇᒃᑯᑖᖃᐅᑦ 

8. ᐊᖅᑯᓯᐅᖅᓯᒪᖃᑦᑕᕈᓐᓇᓂᐊᖅᑐᑦ ᑖᑦᓱᒥᖓᑦᓴᐃᓐᓇᖅ ᓴᓂᓪᓕᕇᒃ ᐃᓪᓗᒥᓅᕆᐊᒥᒃ ᐊᒻᒪᓗ 
ᐃᓪᓘᑉ ᐱᔨᑦᓯᕋᖅᑕᐅᒍᑎᖏᓐᓄᑦ (ᓲᕐᓗ, ᓴᓂᖃᐅᑏᑦ ᐊᒻᒪᓗ ᐅᖅᓱᐊᓗᑦᑕᐅᑎᓄᑦ ᐅᖅᓯᖅᑐᐃᕖᑦ) 
ᐃᓚᓕᐅᔾᔭᐅᓯᒪᔭᕆᐊᓖᑦ ᓄᓇᖓᑕ ᐋᖅᑭᑦᓯᒪᓂᖓᑕ ᖃᓄᐃᓕᖓᓂᖏᓐᓄᑦ ᐊᖏᕐᕋᖃᕐᕕᒃᓴᓄᑦ 
ᓄᓇᓄᑦ ᒪᕐᕉᓐᓂᒃ ᐅᖓᑖᓂᓘᓐᓃᑦ ᐃᓪᓗᓕᐅᕐᕕᐅᓯᒪᔫᓐᓄᑦ, ᐊᔪᕐᓇᖏᑉᐸᑦ. ᐊᑦᑐᐊᔪᑦ 
ᐊᖏᕐᕋᖃᕐᕕᖕᓄᑦ ᐊᑐᖅᑕᐅᖃᑦᑕᖅᑐᓄᑦ ᑖᑦᓱᒥᖓᑦᓴᐃᓐᓇᖅ ᐊᖅᑯᑎᓕᐅᖅᓯᒪᖁᔭᐅᓂᖅᓴᐅᔪᑦ 
ᐃᓪᓗᒨᕆᐊᒥᒃ ᐊᒻᒪᓗ ᐃᓪᓘᑉ ᐱᔨᑦᓯᕋᖅᑕᐅᕕᖏᓐᓂᒃ. 

ᐊᖅᑯᓯᐅᖅᑕᐅᓯᒪᔪᑦ 
ᐊᑕᐅᓯᕐᒥᒃ ᐊᒻᒪᓗ 
ᓴᓇᓂᕐᒧᑦ ᐱᔨᑦᓯᕋᐅᑏᑦ  

9. ᑐᒃᓯᕋᐅᑏᑦ ᓴᓇᔪᒪᓂᕐᒧᑦ ᐱᔪᓐᓇᐅᑎᑖᕈᒪᔾᔪᑏᑦ ᐃᓪᓗᓄᑦ 6-ᓂᒃ ᐅᖓᑖᓂᓘᓐᓃᑦ 
ᐊᖏᕐᕋᖃᕐᕕᐅᔪᑦ ᐅᖓᑖᓂᓘᓐᓃᑦ 500 m2 GFA ᓇᓗᓇᐃᖅᓯᓯᒪᓂᐊᖅᑐᑦ ᓴᓕᒃᑯᑯᑦ ᐊᐳᑏᑦ 
ᓇᒦᖃᑦᑕᓂᐊᕐᓂᖏᓐᓂᒃ ᓴᓇᕕᒃᓴᓕᐊᖑᓯᒪᔪᒥ. ᓴᓇᕕᒃᓴᓕᐊᖑᓯᒪᔪᓄᑦ ᐊᑦᑐᐊᔪᑦ ᒪᑐᖓᔪᑦ 
ᐃᓂᒃᓴᑦ ᓄᓇᓕᕆᔭᐅᔭᕆᐊᖃᕐᓗᑎᒃ ᐊᐳᑎᓂᒃ ᓄᐊᑦᓯᕕᐅᑐᐃᓐᓇᖃᑦᑕᖁᓇᒋᑦ ᒪᑐᐃᖓᔪᓂ 
ᐃᓂᒃᓴᓂ. 

ᓴᓕᒃᑯᑯ ᐊᐳᑎ 

ᐊᔪᕈᑎᓕᓐᓄᑦ 
ᐊᑐᕋᑦᓴᒫᖅ 

10. ᑐᒃᓯᕋᐅᑏᑦ ᓴᓇᔪᒪᓂᕐᒧᑦ ᐱᔪᓐᓇᐅᑎᑖᕈᒪᔾᔪᑏᑦ ᐃᓪᓗᓄᑦ 6-ᓂᒃ ᐅᖓᑖᓂᓘᓐᓃᑦ 
ᐊᖏᕐᕋᖃᕐᕕᐅᔪᑦ ᐅᖓᑖᓂᓘᓐᓃᑦ 500 m2 GFA ᑕᕝᕙᓃᖃᑕᐅᓂᐊᖅᑐᑦ ᐊᑕᐅᓯᕐᒥᒃ 
ᐅᖓᑖᓃᒍᓐᓇᖏᑉᐸᑕ ᐊᖅᑯᑎᒋᔭᐅᔪᓐᓇᓂᐊᖅᑐᒃᒥ (ᒥᑦᓯᑎᓐᓂᐅᖏᑦᑐᖅ 1 ᒦᑕ ᓴᓂᒧᑦ) 
ᐃᓗᐊᓂ ᓴᓇᕕᒃᓴᓕᐊᖑᓯᒪᔫᑉ ᑭᒡᓕᓕᐊᖑᓯᒪᓂᖓᑕ ᓄᖅᑲᖓᕕᒃᓴᒨᖓᔪᒧᑦ, 
ᐅᓯᓕᐅᔾᔨᒋᐊᖅᑐᕐᕖᑦ ᐊᒻᒪᓗ ᑲᑕᐃᕖᑦ, ᐊᒻᒪᓗ ᐱᓱᖃᑦᑕᖅᑐᓄᑦ ᐱᓱᕝᕖᑦ ᐃᓪᓘᒨᕆᐊᓄᑦ 
ᐱᔨᑦᓯᖅᑕᐅᕕᒋᔭᖏᓐᓄᑦ. ᐊᖅᑯᑎᒃᓴᐅᑎᑕᐅᔪᖅ ᐃᒪᐃᓐᓂᐊᖅᑐᖅ, ᐊᔪᕐᓇᖏᓐᓂᓕᒫᖓᒍᑦ, 
ᑕᕝᕗᓐᖓᖓᖃᓯᐅᑎᓗᓂ ᐊᖅᑯᑎᒧᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᖃᑦᑕᕈᓐᓇᕐᓗᓂ. 

11. ᐲᔭᖅᑕᐅᔪᓄᑦ, ᓴᓇᒋᐊᖅᑕᐅᔪᓄᑦ ᐅᕝᕙᓘᓐᓃᑦ ᓴᓇᔭᐅᑎᓪᓗᒍ ᐃᓪᓗ, ᑐᒃᓯᕋᐅᓯᐅᖅᓯᒪᔪᖅ 
ᓴᓂᖃᐅᑎᖃᖅᑎᑦᓯᔭᕆᐊᓕᒃ ᐃᓕᕐᓂᑯᒥᓄᑦ ᓄᓇᒥ ᓴᓇᕕᒋᔭᒥᓂ ᓴᓇᕕᑦᓴᓕᐊᖑᓯᒪᔪᒥ. 

ᐲᔭᖅᑕᐅᔪᒧᑦ ᐊᑦᑕᑯᐃᑦ 

12. ᓄᑖᒥ ᓴᓇᔪᖃᖅᑎᓪᓗᒍ ᐃᓪᓗᒥ ᐊᖏᓂᖅᓴᒥᒃ 2,000 m2 GFA, ᓄᓇᖓ 
ᓴᐃᒍᓕᖅᑕᐅᓯᒪᔭᕆᐊᓕᒃ ᐅᐸᑦᑕᐅᑐᐃᓐᓇᕇᒃᑯᑎᒃᓴᖓᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ 
ᐃᓕᕐᓂᑯᖃᐅᑎᒋᓗᒍ. 

13. ᑲᑎᒪᔩᑦ ᐃᓪᓗᒥᒃ ᓇᖕᒥᓂᖁᑎᓕᖕᓂᒃ ᓴᓇᒋᐊᖃᑦᑕᓂᖅᓴᐅᖁᔨᕗᑦ ᐊᑐᖅᑕᐅᔪᓂᒃ ᐃᓪᓗᓂᒃ 
ᐊᐅᓚᔪᓐᓇᐅᑎᑐᓗᐊᓐᖏᓂᖅᓴᐅᑎᒋᐊᕐᓗᒋᑦ ᐊᒻᒪᓗ ᐊᓐᖑᑎᑎᑕᐅᒋᐊᕐᓗᑎᒃ 
ᐋᖅᑭᒋᐊᕐᕕᒋᔪᓐᓇᖅᑕᖏᓐᓄᑦ ᐃᓕᓐᓂᐊᑎᑦᓯᓂᒃᑯᑦ ᐊᑐᖅᑕᐅᖃᑦᑕᖅᑐᑎᒍᑦ ᐊᒻᒪᓗ/ᐅᕝᕙᓘᓐᓃᑦ 
ᑮᓇᐅᔭᑎᒍᑦ ᐃᑲᔫᑕᐅᔪᓂᒃ. 

ᑮᓇᐅᔭᖃᖅᑎᑕᐅᒍᑏᑦ 
ᐊᓯᖏᓐᓂᒃ 
ᑲᑐᔾᔨᖃᑎᒋᔭᐅᔪᓂᒃ 
ᐃᓪᓗᓄᑦ  

ᐊᐅᓚᔪᓐᓇᐅᑎᓂᒃ 
ᐊᑐᓐᖏᐹᓪᓕᕈᑎᒃᓴᓄᑦ 
ᐋᖅᑭᒋᐊᖅᑕᐅᒍᑏᑦ  

14. ᑲᑎᒪᔩᑦ ᑮᓇᐅᔭᖅᑑᑎᒃᓴᖅᑖᕋᓱᐊᖃᑦᑕᕆᐊᓖᑦ ᑎᒥᐅᔪᓂᒃ ᓲᕐᓗ ᑲᓇᑕᒥ ᒪᐃᔭᐃᑦ 
ᑲᑐᔾᔨᖃᑎᒌᖏᓐᓂᒃ (FCM), ᓄᓇᒥᐅᑕᓕᕆᔨᕐᔪᐊᑯᓐᓂᒃ ᑲᓇᑕᒥ (NRC), ᐊᒻᒪᓗ ᑲᓇᑕᒥ 
ᐃᒡᓗᓕᕆᔨᕐᔪᐊᑯᓐᓂᒃ (CMHC) ᐊᑐᖅᑕᐅᖁᓪᓗᒋᑦ ᐊᑐᖅᑕᐅᖃᑦᑕᕈᓐᓇᖅᑐᑦ, ᐊᐅᓚᔪᓐᓇᐅᑎᓂᒃ 
ᐊᑐᓐᖏᐹᓪᓕᖁᑎᒃᓴᑦ, ᐅᕝᕙᓘᓐᓃᑦ ᐊᓯᖏᑎᒍᑦ ᐊᐅᓚᔪᓐᓇᐅᑎᓂᒃ ᐃᓱᕐᕆᐅᑏᑦ ᐃᓪᓗᓕᐊᖑᔫᑉ 
ᓴᓇᒻᒪᖓᓄᑦ ᐊᒻᒪᓗ ᐅᖓᓯᑦᑐᒥᐅᑕᕐᓄᑦ ᐊᑐᖅᑕᐅᓲᑦ. ᑮᓇᐅᔭᖃᖅᑎᑕᐅᒍᑏᑦ ᑖᒃᑯᐊ 
ᐊᑐᖅᑕᐅᔪᓐᓇᖅᑐᑦ ᓴᖅᑭᔮᖅᑎᑦᓯᒍᑕᐅᓗᑎᒃ ᖃᐅᔨᓴᕈᑕᐅᓗᑎᓪᓘᓐᓃᑦ ᐊᑲᐅᒻᒪᖔᖅ, 
ᖃᐅᔨᓴᖅᑕᐅᒍᑎᖓᓄᑦ, ᐅᕝᕙᓘᓐᓃᑦ ᐃᑲᔪᖅᑕᐅᒍᑎᑎᒍᑦ ᓄᑖᓂᒃ ᓴᖅᑭᑎᑦᓯᓂᕐᒥᒃ 
ᓴᓇᔭᐅᕙᓪᓕᐊᔪᑦ ᐊᑭᑭᓪᓕᒋᐊᕈᑎᒃᓴᖏᓐᓂᒃ. 

15. ᓯᓚᑖᓃᑦᑐᑦ ᖃᐅᒻᒪᖅᑯᑎᖃᕐᕕᐅᔪᑦ ᐋᖅᑭᑦᑕᐅᓯᒪᔪᑦ ᑭᒡᓕᓕᐊᖑᓯᒪᔪᒥ ᓄᓇᒥ ᐅᕝᕙᓘᓐᓃᑦ 
ᑕᕝᕗᖓ ᐊᑕᔪᑦ ᐃᓪᓗᒧ ᐊᒻᒧᐊᖓᒋᐊᓖᑦ ᐊᒻᒪᓗ ᖃᐅᒻᒪᖅᑭᔮᖅᑎᑦᓯᖏᓪᓗᑎᒃ ᑭᒡᓕᓕᐊᖑᓯᒪᔫᑉ 
ᓯᓚᑖᓄᑦ ᓴᓇᕕᑦᓴᒥ. 

ᓯᓇᑖᓂ ᖃᐅᒻᒪᖅᑯᑏᑦ 

8.8 ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᑦ 

ᑭᒡᓕᓕᐅᖅᓯᒪᓂᖅ ᑐᓐᖓᕕᓪᓗᐊᑕᕆᔭᐅᔪᖅ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᓯᐊᖑᓯᒪᔪᓄᑦ. ᐋᖅᑭᑦᓯᒪᔭᐅᑎᓪᓗᒍ 
ᐊᕕᑦᑐᖅᓯᒪᓂᖏᓐᓂ 13-ᒥᒃ 18-ᒧᑦ ᐸᕐᓇᐅᑎᓄᑦ ᐱᖁᔭᓂ, ᑭᒡᓕᓕᐊᖑᓯᒪᔪᒧᑦ ᒪᓕᒐᕋᓛᖅ 
ᐊᐅᓚᑦᓯᒍᑕᐅᓂᐊᖅᑐᖅ ᐊᑐᕐᓂᕐᒧᑦ ᓄᓇᒥᒃ, ᓇᑉᐸᖅᑕᐅᔪᓄᑦ ᐊᒻᒪᓗ ᐊᑐᖅᑕᐅᔪᓄᑦ ᐃᓪᓗᓄᑦ ᐊᒻᒪᓗ 
ᓇᑉᐸᖅᑕᐅᓯᒪᔪᓄᑦ, ᓯᓚᑎᖏᓐᓂ ᐊᑐᖅᑕᐅᔭᕆᐊᓖᑦ, ᓄᖅᑲᖓᕕᖕᓄᑦ ᐊᒻᒪᓗ ᐅᓯᓕᖅᑐᐃᕕᖕᓄᑦ 
ᐊᑐᖅᑕᐅᔭᕆᐊᖃᖅᑎᑕᐅᔪᑦ, ᐊᒻᒪᓗ ᑖᒃᑯᓄᓐᖓᖓᔪᓂ ᐊᔾᔨᐸᓗᖏᓐᓂᒃ.  

ᐋᖅᑭᒋᐊᖅᑕᐅᓯᒪᔪᖅ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖅ ᐸᕐᓇᑕᐅᓯᒪᔪᖅ ᐊᒻᒪᓗ ᐊᑐᓕᖅᑎᑕᐅᓂᐊᖅᑐᖅ 
ᐊᑐᓕᖅᑎᑕᐅᓚᐅᖅᑎᓪᓗᒋᑦ ᑭᖑᓂᐊᒍᑦ ᐸᕐᓇᐅᓯᐊᖑᓯᒪᔪᑦ. ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖅ 
ᐃᖅᑲᓇᐃᔭᐅᑎᒃᓴᐅᓂᐊᖅᑐᑦ ᐊᑐᓕᖅᑎᑦᓯᓂᕐᒥᒃ ᐅᓄᖅᑐᓂᒃ ᐊᑐᐊᒐᕐᓂ ᑖᒃᑯᓇᓂ ᐸᕐᓇᐅᑎᓃᑦᑐᓂᒃ. 
ᑕᒪᕐᒥᒃ ᓄᑖᑦ ᓴᓇᔭᐅᔪᑦ ᒪᓕᑦᓯᒪᔭᕆᐊᓖᑦ ᐱᔾᔪᑎᓕᐊᖑᓯᒪᔪᓂᒃ ᑖᒃᑯᓇᓂ ᐸᕐᓇᐅᑎᓂ ᐊᒻᒪᓗ 
ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂ. 
 
ᐊᑐᐊᒐᑦ: 
 

1. ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖅ ᐊᒻᒪᓗ ᐋᖅᑭᒋᐊᕈᑕᐅᓯᒪᔪᑦ ᒪᓕᑦᓯᒪᔭᕆᐊᖃᖅᐳᑦ ᑖᒃᑯᓂᖓ 
ᐸᕐᓇᐅᑎᓂᒃ. 

8.9 ᐊᓯᔾᔨᖅᑕᐅᔪᓄᑦ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᑦ 

ᐊᓯᔾᔨᖅᑕᐅᔪᑦ ᐱᕕᖃᕐᕕᐅᖃᑦᑕᖅᑐᑦ ᑐᒃᓯᕋᐅᓯᐅᖅᓯᒪᔪᒧᑦ ᓴᓇᓂᕐᒥᒃ ᓄᓇᒥᒃ ᒪᓕᑦᓯᒪᓐᖏᑦᑐᒥᒃ 
ᑕᐃᒫᓪᓗᐊᕌᐱᒃ ᑭᒡᓕᓕᐊᖑᓯᒪᔪᓂ ᒪᓕᒐᕋᓛᓂᒃ. ᑕᐃᒪᐃᓕᒐᔪᓲᖑᔪᑦ ᖃᓄᐃᒍᑕᐅᔪᓄᑦ ᐱᖁᑎᒋᔭᐅᔪᓄᑦ. 
ᐊᓯᔾᔨᖅᑕᐅᓂᖓ ᓱᕐᕋᐃᓗᐊᕋᔪᐃᑦᑐᖅ ᐊᑐᖅᑕᐅᔪᒧᑦ ᓄᓇᒧᑦ ᐊᓯᔾᔨᕆᐊᖃᓕᖅᑎᑕᐅᓗᓂ ᑭᒡᓕᓕᐊᖑᓯᒪᔪᖅ; 
ᐃᓱᒪᑦᓴᖅᓯᐅᕈᑕᐅᑦᓯᐊᖅᓯᒪᔭᕆᐊᓕᒃ ᐊᓯᔾᔨᒐᓛᒍᑕᐅᑐᐃᓐᓇᕐᓂᐊᕋᓗᐊᕐᒪᖔᖅ ᑭᒡᓕᓕᐊᖑᓯᒪᔪᓂ 
ᒪᓕᒐᕋᓛᓂ.  ᐊᓯᔾᔨᖅᑕᐅᖁᔨᔾᔪᑏᑦ ᑐᒃᓯᕋᐅᓯᐊᖑᓯᒪᔪᑦ “ᐊᓯᔾᔨᖅᑕᐅᓂᖓ” ᐃᓚᖓᒍᑦ 
ᐊᓯᔾᔩᒐᓛᑐᐃᓐᓇᕈᒪᔾᔪᑕᐅᒐᔪᒻᒪᑕ ᐊᒻᒪᓗ “ᐊᓯᔾᔨᑕᐅᒻᒪᕆᒍᒪᓗᑎᒃ” ᐊᓯᖏᑦ, ᐊᑐᓂᑦ ᑖᒃᑯᐊ 
ᖃᐅᔨᓴᖅᑕᐅᔭᕆᐊᓖᑦ ᓴᓇᔭᐅᕙᓪᓕᐊᔪᓕᕆᔨᒧᑦ ᐊᓯᔾᔨᖅᑕᐅᒍᒪᔾᔪᑏᑦ ᐅᕝᕙᓘᓐᓃᑦ ᑭᒡᓕᓕᐊᖑᓯᒪᔪᓄᑦ 
ᒪᓕᒐᕋᓛᓄᑦ ᐋᖅᑭᒋᐊᕆᔾᔪᑎᒃᑰᕆᐊᖃᕐᒪᖔᖅ. ᑖᓐᓇ ᐊᕕᑦᑐᖅᓯᒪᓂᖓ ᓇᓗᓇᐃᖅᑐᐃᕕᐅᓯᒪᔪᖅ 
ᒪᓕᒋᐊᓕᖏᓐᓂᒃ ᑲᑎᒪᔩᑦ ᐊᑐᕐᓂᐊᖅᑕᖏᓐᓂᒃ ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ ᐊᓯᔾᔨᖅᑕᐅᖁᔨᔾᔪᑎᒥᒃ. 
 
ᐊᑐᐊᒐᖅ: 
 

1. ᐃᓱᒪᓕᐅᕈᑎᖃᕐᓂᐊᕐᓗᓂ ᐊᓯᔾᔨᖅᑕᐅᖁᔨᔾᔪᑎᒥᒃ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓄᑦ, ᑲᑎᒪᔨᓄᑦ 
ᐅᑯᐊ ᐃᓱᒪᑦᓴᖅᓯᐅᕈᑕᐅᒋᐊᓖᑦ: ᐊᑐᖅᑕᐅᒋᐊᓖᑦ 

ᑲᑎᒪᔨᓄᑦ 
ᐃᓱᒪᓕᐅᕈᑕᐅᔪᑎᒍᑦ 
ᐋᖅᑭᑦᑕᐅᔪᓄᑦ 
ᐊᓯᔾᔨᖁᔨᔾᔪᑎᓂᒃ  

a) ᐊᑐᐊᒐᑦ, ᐱᓇᓱᐊᕈᑕᐅᔪᑦ ᐊᒻᒪᓗ ᐸᕐᓇᐅᑎᓕᐅᕈᑎᒋᔭᐅᔪᒧᑦ ᐱᔾᔪᑖ; 

b) ᒪᓕᒐᑦᓴᓕᐊᖑᓯᒪᔪᑦ, ᐱᓇᓱᐊᕈᑕᐅᔪᖅ ᐊᒻᒪᓗ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᖃᕈᑕᐅᔪᖅ; 

c) ᐊᓯᔾᔨᖅᑕᐅᓂᐊᖅᑐᖅ ᐊᓯᔾᔩᓂᐊᓐᖏᓪᓗᓂ ᐊᑐᖅᑕᐅᓂᖓᓂᒃ ᓄᓇ ᖃᓄᑐᐃᓐᓇᖅ 
ᐊᓯᔾᔨᕆᐊᖃᕈᑕᐅᓂᐊᖅᑎᓪᓗᒍ ᑭᒡᓕᓕᐊᖑᓯᒪᔪᒥᒃ; 

d) ᐊᓯᔾᔨᖅᑕᐅᖁᔨᔾᔪᑎ ᐊᓯᖅᑯᐃᓗᐊᖅᓯᒪᓐᖏᓪᓗᓂ ᑭᒡᓕᓕᐊᖑᓯᒪᔪᓄᑦ ᒪᓕᒐᕋᓛᓂᒃ. 

e) ᓄᓇᕐᓗᓐᓂᖓᓄᑦ ᐱᔭᕆᐊᑐᔪᑦ ᐅᕝᕙᓗᓐᓃᑦ ᐱᕕᖃᓗᐊᓐᖏᑦᑐᑦ ᓴᓇᕕᐅᔪᒧᑦ 
ᐱᔭᕆᐊᑐᒍᑕᐅᓗᓂ ᑎᑭᐅᑎᓯᒪᓂᕐᒥᒃ ᐊᑐᖅᑕᐅᔭᕆᐊᓕᓐᓂᒃ ᑭᒡᓕᓕᐊᖑᓯᒪᔪᓄᑦ 
ᒪᓕᒐᕋᓛᓂᒃ; 

f) ᐃᓱᒫᓘᑕᐅᔪᑦ ᐅᕝᕙᓘᓐᓃᑦ ᐊᑦᑐᐃᓂᐊᕐᓂᖓᓂᒃ ᐊᑦᑐᐊᔭᖏᓐᓄᑦ ᓇᖕᒥᓂᓕᖕᓄᑦ, 
ᐊᖏᕐᕋᓕᖕᓄᑦ, ᐊᒻᒪᓗ ᓄᓇᓕᖕᓄᑦ ᐅᖃᐅᓯᐅᓯᒪᑉᐸᑕ; ᐊᒻᒪᓗ, 

g) ᐊᖏᖅᑕᐅᓂᖓ ᐊᓯᔾᔨᖅᑕᐅᔪᒪᔪᖅ ᓴᖅᑭᑎᑦᓯᓂᐊᓐᖏᑉᐸᑦ ᐃᔾᔪᐊᖅᑕᐅᖃᑦᑕᓕᕐᓗᓂ 
ᓈᖕᒪᖏᒃᑲᓗᐊᖅᑎᓪᓗᒍ. 

8.10 ᐊᓯᖏᑦ ᒪᓕᒐᕋᓛᑦ 

ᒪᓕᒐᕋᓛᑦ ᑲᔪᓯᑎᑕᐅᔪᑦ ᑲᑎᒪᔨᓄᑦ ᐊᐅᓚᑦᓯᒍᑕᐅᔪᑎᒍᑦ ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᕕᓕᔾᔩᑦ 
ᐱᖁᔭᖏᑎᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ ᐱᖁᔭᑎᒍᑦ ᐊᑐᓕᖅᑎᑦᓯᒍᑕᐅᒍᓐᓇᖅᑐᑦ ᐃᓚᖏᓐᓂᒃ ᐊᑐᐊᒐᕐᓂᒃ 
ᑕᕝᕙᓃᑦᑐᓂ ᐸᕐᓇᐅᑎᓂ. ᑕᒪᒃᑯᐊ ᒪᓕᒐᕋᓛᑦ ᐅᕝᕙᓘᓐᓃᑦ ᐋᖅᑭᒋᐊᕈᑕᐅᔪᑦ ᑖᒃᑯᓄᖓ, ᒪᓕᑦᓯᒪᔭᕆᐊᓖᑦ 
ᐊᑐᐊᒐᕐᓂᒃ ᑖᒃᑯᓇᓂ ᐸᕐᓇᐅᑎᓂ. 

8.10.1 ᓴᓇᕕᐅᕙᓪᓕᐊᔪᓄᑦ ᐊᑭᓕᒐᑦᓴᓄᑦ ᒪᓕᒐᕋᓚᖅ 

1. ᑲᑎᒪᔩᑦ ᑲᔪᓯᑎᑦᓯᒍᓐᓇᖅᑐᑦ ᓴᓇᕕᐅᕙᓪᓕᐊᔪᓄᑦ ᐊᑭᓕᒐᑦᓴᓄᑦ ᒪᓕᒐᕋᓛᓂᒃ 
ᑮᓇᐅᔭᖅᑖᕈᑎᒋᖃᑦᑕᓂᐊᖅᑕᒥᓂᒃ ᑕᐃᒪᐃᓐᓄᑦ ᓴᓇᕕᐅᓐᖏᑦᑐᓂ ᐱᖁᑎᕐᔪᐊᓄᑦ ᐊᒻᒪᓗ 
ᐱᔨᑦᓯᕋᐅᑎᓂᒃ ᐃᓚᒋᔭᐅᓗᑎᒃ, ᑖᒃᑯᑑᓐᖏᑦᑑᒐᓗᐊᑦ, ᐃᒥᖅ, ᑭᓈᓗᒻᒥ ᐊᒻᒪᓗ ᐊᑦᑕᑯᓂᒃ 
ᐊᐅᓚᑦᓯᓂᕐᒧᑦ ᐊᓐᖑᑎᑎᑦᓯᒋᐊᕈᑏᑦ, ᐊᑐᕆᐊᓕᐊᖑᔪᑦ ᓴᓇᒋᐊᖅᑕᐅᔪᓪᓘᓐᓃᑦ, 
ᐱᓱᕝᕕᓕᐊᖑᔪᓄᑦ ᐊᒻᒪᓗ ᖃᒧᑕᐅᔭᓄᑦ ᐊᖅᑯᑎᓕᐊᖑᔪᑦ, ᐊᒻᒪᓗ ᑕᖃᐃᖅᓯᕐᕕᓕᐊᖑᔪᑦ ᐊᒻᒪᓗ 
ᐊᓐᖑᑎᑎᑕᐅᒋᐊᕐᓂᖏᑦ ᑕᖃᐃᖅᓯᕐᕖᑦ ᐊᒻᒪᓗ ᐱᓐᖑᐊᕐᕖᑦ (ᓯᓱᕋᕐᕖᑦ) ᐊᒻᒪᓗ ᐊᓯᖏᑦ 
ᑭᒃᑯᑐᐃᓐᓇᕐᓄᑦ ᐱᔨᑦᓯᕋᕈᑎᒃᓴᑦ. 

8.10.2 ᓇᖕᒥᓂᖁᑎᒋᔭᐅᔪᓂᒃ ᐋᖅᑭᐅᒪᑦᓯᒋᖃᕐᓂᕐᒧᑦ ᒪᓕᒐᕋᓛᑦ 

1. ᑲᑎᒪᔩᑦ ᐊᑐᓕᖅᑎᑦᓯᔪᓐᓇᖅᑐᑦ ᓇᖕᒥᓂᖁᑎᒋᔭᐅᔪᓂᒃ ᐋᖅᑭᐅᒪᑦᓯᒋᐊᖃᕐᓂᕐᒧᑦ ᒪᓕᒐᕋᓛᓂᒃ 
ᐋᖅᑮᓯᒪᓗᑎᒃ ᐊᑐᖅᑕᐅᖃᑦᑕᓂᐊᖅᑐᓂᒃ ᐋᖅᑭᐅᒪᑦᓯᒍᑎᒃᓴᓂᒃ ᐃᓪᓗᓄᑦ ᐊᒻᒪᓗ 
ᓇᖕᒥᓂᖁᑎᒋᔭᐅᔪᓄᑦ ᓄᓇᓕᐸᐅᔭᓕᒫᒥ. 

2. ᓇᖕᒥᓂᖁᑎᒋᔭᐅᔪᓂᒃ ᐋᖅᑭᐅᒪᑦᓯᒋᐊᖃᕐᓂᕐᒧᑦ ᒪᓕᒐᕋᓛᑦ ᐅᑯᓄᖓ 
ᐋᖅᑭᑦᓯᒪᐅᑕᐅᓂᐊᖅᑎᓪᓗᒋᑦ: 

a) ᐋᖅᑮᓯᒪᓗᑎᒃ ᐊᑐᖅᑕᐅᔭᕆᐊᓕᓐᓂᒃ ᐋᖅᑭᐅᒪᑦᓯᔾᔪᑎᒃᓴᓄᑦ ᓇᖕᒥᓂᖁᑎᒋᔭᐅᔪᓂᒃ, 
ᐃᓚᒋᔭᐅᓗᑎᒃ ᑕᑯᑦᓴᐅᓂᖏᑦ ᓯᓚᑎᖏᑕ ᐊᒻᒪᓗ ᖃᓄᐃᑦᑑᓂᖏᑦ ᐃᓪᓗᐃᑦ ᐊᒻᒪᓗ 
ᓇᑉᐸᖅᑕᐅᓯᒪᔪᑦ, ᐃᓚᒋᔭᐅᓪᓗᑎᒃ ᐅᒥᐊᕐᔪᐊᒃᑯᑦ ᐅᓯᒍᑏᑦ. 

b) ᒪᓕᑦᑕᐅᔭᕆᐊᓖᑦ ᐊᑐᖅᑕᐅᖃᓯᐅᑎᔭᕆᐊᓕᓐᓄᑦ ᐱᖁᑎᒋᔭᐅᔪᓄᑦ ᓴᓇᒋᐊᖅᑕᐅᑎᑦᓯᒍᑎᒃᓴᑦ 
ᐊᒻᒪᓗ ᐋᖅᑭᐅᒪᑎᑕᐅᒍᑎᒃᓴᑦ ᒪᓕᑦᓯᒪᓗᑎᒃ ᐋᖅᑭᑦᑕᐅᓯᒪᔪᑎᒍᑦ 
ᐊᑐᖅᑕᐅᔭᕆᐊᖃᖅᑎᑕᐅᔪᓂᒃ, ᐊᔪᖅᑎᑦᓯᓂᕐᒥᒃ ᐊᑐᖅᑕᐅᖃᓯᐅᑎᔭᕆᐊᓕᓐᓄᑦ 
ᐱᖁᑎᒋᔭᐅᔪᓄᑦ ᐊᒻᒪᓗ ᐲᔭᐃᑎᑦᓯᒍᓐᓇᕈᑕᐅᓗᑎᒃ ᐊᒻᒪᓗ ᐲᖅᓯᒍᓐᓇᕈᑕᐅᓗᓂ 
ᑕᒪᒃᑯᓂᖓ ᐱᖁᑎᓂᒃ ᓇᖕᒥᓂᖃᖅᑐᒧᑦ ᑲᒪᒋᔭᐅᓂᐊᕈᓐᓃᖅᐸᑦ ᐋᖅᑭᐅᒪᑎᑕᐅᓗᓂ. 

c) ᐊᑐᖅᑕᐅᖃᑦᑕᖅᑐᑦ ᐃᓚᒋᔭᐅᓗᑎᒃ ᐃᓕᓐᓂᐊᑎᑦᓯᓂᖅ ᐊᒻᒪᓗ ᑐᓴᕋᑦᓴᓐᖑᖅᑎᑦᓯᖃᑦᑕᕐᓂᖅ 
ᑐᓴᐅᑕᐅᔪᓐᓇᑐᖅᑎᒍᑦ ᓴᖅᑭᐅᒪᑎᑕᐅᓗᓂ ᐃᑲᔫᑎᖃᕐᓂᖓ ᐱᖁᑏᑦ 
ᑲᒪᒋᔭᐅᑦᓯᐊᕆᐊᖃᕐᓂᖏᓐᓂᒃ ᐊᒻᒪᓗ ᑕᑯᑦᓴᐅᑎᑦᓯᖃᑦᑕᕐᓗᑎᒃ ᐱᕚᓪᓕᖅᓯᒪᓂᖏᓐᓂᒃ 
ᐊᔪᕐᓇᕈᓐᓃᑐᐊᕋᐃᑉᐸᑦ ᑖᒃᓰᔭᖅᑏᑦ ᑖᒃᓰᔭᐅᑎᖏᑦ ᐊᑭᑦᑐᕆᐊᖅᑕᐅᖏᓪᓗᑎᒃ. 

d) ᒪᓕᑦᑕᐅᔭᕆᐊᓖᑦ ᓄᓇᓕᖕᓄᑦ-ᓇᖕᒥᓂᖁᑎᒋᔭᐅᔪᓕᒫᑦ ᐃᓪᓗᐃᑦ ᐊᒻᒪᓗ ᐱᖁᑎᒋᔭᐅᔪᑦ 
ᐋᖅᑭᐅᒪᑎᑕᐅᑦᓯᐊᕆᐊᓖᑦ. 

8.10.3 ᓄᓇᐅᑉ ᐊᐅᓚᑕᐅᓂᖓᓄᑦ ᒪᓕᒐᕋᓚᑦ 

ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᓇᖕᒥᓂᖃᖅᑐᑦ ᐊᒻᒪᓗ ᑲᒪᒋᔭᖃᖅᑐᑎᒃ ᐊᐅᓚᑕᐅᒋᐊᓕᖕᓂᒃ, 
ᐃᓚᒋᔭᐅᓪᓗᑎᒃ ᐊᑯᓂᐅᔪᒧᑦ-ᐃᓕᖓᔪᑦ ᐊᑐᖅᑐᐊᕈᑏᑦ, ᓄᓇᓖᑦ ᓄᓇᖁᑎᖏᑦ ᐊᖏᓂᖅᓴᒻᒪᕆᐅᔪᑦ ᓄᓇᓂ 
ᐃᓗᐊᓂ ᑭᒡᓕᓕᐊᖑᓯᒪᔪᒥ ᓄᓇᓕᖕᒧᑦ. 
 
ᐊᑐᐊᒐᖅ: 
 

1. ᐊᖏᖅᑕᐅᑎᑕᐅᓇᓱᐊᕐᓂᖏᓐᓂᒃ ᐊᐃᕙᓪᔪᑕᐅᔪᑦ ᐊᑐᖅᑐᐊᓂᕐᒧᑦ ᒪᓪᓗᒋᑦ ᓄᓇᒥᒃ 
ᐊᐅᓚᑦᓯᓂᕐᒧᑦ ᒪᓕᒐᕋᓛᑦ, ᓄᓇᓕᐸᐅᔭᒃᑯᑦ ᐃᓱᒪᒃᓴᖅᓯᐅᕆᐊᓖᑦ ᐊᑐᐊᒐᕐᓂᒃ ᑖᒃᑯᓇᓂ 
ᐸᕐᓇᐅᑎᓂ. 

8.11 ᓴᓇᔪᓕᕆᔨᒃᑯᑦ 

ᐃᓚᖏᑦ ᐊᑐᐊᒐᑦ ᑖᒃᑯᓇᓂ ᐸᕐᓇᐅᑎᓂ ᐊᑐᓕᖅᑎᑕᐅᓂᐊᖅᑐᑦ ᓴᓇᓂᖏᑎᒍᑦ ᓴᓇᔪᓕᕆᔨᒃᑯᑦ. 
 
ᐊᑐᐊᒐᑦ: 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 87 y‰2WE  2010 
 



ᐊᕕᑦᑐᖅᓯᒪᓂᖅ 8 ᐊᑐᓕᖅᑎᑦᓯᕙᓪᓕᐊᓂᖅ 
 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 88 y‰2WE  2010 

  

1. ᑲᑎᒪᔩᑦ ᑲᒪᒋᐊᖃᓐᖏᑦᑐᑦ ᓴᓇᔪᓕᕆᔨᒃᑯᓐᓅᖓᔪᓂᒃ ᒪᓕᑦᓯᒪᓐᖏᑦᑐᓂᒃ ᓴᖅᑭᕈᑕᐅᓯᒪᔪᓂᒃ 
ᐊᒻᒪᓗ ᐊᑐᒐᕐᓂᒃ ᑖᒃᑯᓇᓂ ᐸᕐᓇᐅᑎᓂ. 

8.12 ᐸᕐᓇᐅᑏᑦ ᐋᖅᑭᐅᒪᑎᑕᐅᓂᖏᑦ 

8.12.1 ᐸᕐᓇᐅᑏᑦ ᐋᖅᑭᒋᐊᖅᑕᐅᓂᖏᑦ 

ᐋᖅᑭᒋᐊᖅᑕᐅᔪᓐᓇᖅᑐᑦ ᐸᕐᓇᐅᑏᑦ ᐋᖅᑭᒋᐊᕆᐊᖃᓕᖅᐸᑕ. ᒪᓕᑦᑕᐅᔭᕆᐊᓖᑦ ᐸᕐᓇᐅᑎᓄᑦ ᐱᖁᔭᓂ 
ᐸᕐᓇᐅᓯᐊᖑᓯᒪᔪᓄᑦ ᐊᑐᖅᑕᐅᔪᓐᓇᕐᒥᔪᑦ ᐋᖅᑭᒋᐊᕈᑎᓄᑦ, ᐃᓚᒋᔭᐅᓗᓂ ᐊᖏᖅᑕᐅᔭᕆᐊᖃᕐᓂᖓ 
ᒥᓂᔅᑕᒧᑦ. 
 
ᐊᑐᐊᒐᑦ: 
 

ᐋᖅᑭᑦᓯᒪᔭᐅᒋᐊᖃᕐᓂᖏᑦ 
ᓇᓕᒧᒌᓪᓗᑎᒃ 
ᐸᕐᓇᐅᓯᐊᖑᓯᒪᔪᑦ ᐊᒻᒪᓗ 
ᒪᓕᒐᕋᓛᑦ 

1. ᐋᖅᑭᒋᐊᖅᑕᐅᒐᐃᑉᐸᑕ ᑖᒃᑯᐊ ᐸᕐᓇᐅᑏᑦ, ᒪᓕᒐᕋᓛᑦᑕᐅᖅ ᐋᖅᑭᒋᐊᖅᑕᐅᒋᐊᖃᕆᕗᑦ 
ᒪᓕᑦᓯᒪᑦᓯᐊᖁᓪᓗᒋᑦ ᑖᑦᓱᒧᖓ ᐸᕐᓇᐅᑎᒧᑦ. 

8.12.2 ᐸᕐᓇᐅᑏᑦ ᕿᒥᕐᕈᓇᑦᑕᐅᒍᓯᖏᑦ 

ᑲᑎᒪᔩᑦ ᐸᕐᓇᓯᒪᔭᖏᑦ ᐊᑕᖏᕐᓗᒋᑦ ᕿᒥᕐᕈᓇᑦᑕᐅᖃᑦᑕᖁᓪᓗᒋᑦ ᑖᒃᑯᐊ ᐸᕐᓇᐅᑏᑦ ᐊᑕᐅᓯᐊᕐᓗᑎᒃ 
ᐊᑕᐅᓯᐊᓐᖏᒍᓐᓇᕋᓗᐊᕆᓪᓗᑎᒃ ᑕᓪᓕᒪᑦ ᐅᑭᐅᑦ ᓈᒐᐃᑉᐸᑕ, ᐱᔭᕆᐊᖃᖅᑎᑕᐅᓂᖓᒍᑦ ᐸᕐᓇᓂᕐᒧᑦ 
ᐱᖁᔭᓂ. ᑭᓯᐊᓂ, ᐃᓱᒪᒋᔭᐅᔪᖃᖅᐸᑦ ᓇᓕᖏᑦ ᐸᕐᓇᐅᑏᑦ ᐊᓯᔾᔨᖅᑕᐅᒻᒪᕆᓐᓂᖃᖅᓯᒪᓂᖏᓐᓄᑦ, 
ᐃᓚᐃᓐᓇᖓ ᐅᕝᕙᓘᓐᓃᑦ ᐊᑕᖏᕐᓗᒋᑦ ᕿᒥᕐᕈᓇᑦᑕᐅᒍᓐᓇᖅᑐᑦ ᐸᕐᓇᐅᑏᑦ ᖃᐅᔨᓇᓱᐊᕐᓗᑎᒃ 
ᐊᑐᐊᒐᓕᐊᖑᓯᒪᓂᖏᑦ ᐊᑐᓕᕋᓗᐊᕐᒪᖔᑕ. 
 
ᐊᑐᐊᒐᑦ: 
 

ᑕᓪᓕᒪᑦ ᐅᑭᐅᑦ 
ᓈᑎᓪᓗᖏᑦ 
ᕿᒥᕐᕈᓇᑦᑕᐅᓂᖏᑦ 
ᐸᕐᓇᐅᓯᐊᖑᓯᒪᔪᑦ 

1. ᑲᑎᒪᔩᑦ ᕿᒥᕐᕈᓇᒋᐊᕆᐊᓖᑦ ᐊᑕᖏᕐᓗᒋᑦ ᕿᒥᕐᕈᓇᑦᑕᐅᓗᑎᒃ ᑖᒃᑯᐊ ᐸᕐᓇᐅᑏᑦ 
ᐊᑕᐅᓯᐊᕐᓗᑎᒃ ᐊᑕᐅᓯᐊᓐᖏᒍᓐᓇᕋᓗᐊᕆᓪᓗᑎᒃ ᑕᓪᓕᒪᑦ ᐅᑭᐅᑦ ᓈᒐᐃᑉᐸᑕ ᐅᕝᕙᓘᓐᓃᑦ 
ᕿᓚᒻᒥᐅᓂᖅᓴᒃᑯᑦ ᐃᓱᒪᒋᔭᐅᓯᒪᔪᖃᖅᐸᑕ ᑖᒃᑯᓇᓂ ᐸᕐᓇᐅᑎᓂ ᐊᓯᔾᔨᑐᒻᒪᕆᐅᔪᖃᕐᓂᖓᓂᒃ. 

2. ᑲᑎᒪᔩᑦ ᐸᕐᓇᐅᑎᓂᒃ ᕿᒥᕐᕈᓇᒋᐊᕆᐊᓖᑦ ᑐᓴᕋᓱᐊᕐᓂᖃᖅᑎᑦᓯᓗᑎᒃ ᓄᓇᕗᑦ ᒐᕙᒪᑯᖏᓐᓂᒃ 
ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᓐᓃᑦᑐᓂᒃ ᐊᒻᒪᓗ ᑎᒥᐅᔪᓂᒃ. 

 



ᐊᕕᑦᑐᖅᓯᒪᓂᖅ 9 ᑐᑭᓕᐅᖅᑕᐅᓯᒪᔪᑦ 
 

  

ᐊᕕᑦᑐᖅᓯᒪᓂᖅ 9 
ᑐᑭᓕᐅᖅᑕᐅᓯᒪᔪᑦ 
 
ᐊᑐᐊᒐᑦ: 
 

1. ᐱᔾᔪᑎᒋᔭᐅᔪᖅ ᑭᒡᓕᓕᐊᖑᓯᒪᔪᓂ ᓄᓇᓂ ᓇᓕᑐᐃᓐᓇᖏᓐᓂᒃ ᐊᑐᖅᑕᐅᔪᓂ ᓴᖅᑭᔮᖅᑐᓂ 
ᑐᑭᓯᑎᑦᓯᒋᐊᕈᑎᓂ A ᐊᒻᒪᓗ B ᐃᓱᒪᒋᔭᐅᒋᐊᓖᑦ ᒥᑦᓴᐅᓴᒍᑕᐅᑐᐃᓐᓇᖅᓯᒪᓂᖏᓐᓂᒃ ᑭᓯᐊᓂ 
ᑭᒡᓕᓕᐊᖑᓯᒪᔪᑦ ᐋᖅᑭᑦᓯᒪᓂᖏᑎᒍᑦ ᐊᑐᖅᑕᐅᖃᑦᑕᖅᑐᑦ ᐊᑐᕆᐊᑦ, ᑰᑦ ᐅᕝᕙᓘᓐᓃᑦ ᓄᓇᐅᑉ 
ᖃᓄᐃᓕᖓᓂᖓᑕ ᓇᓗᓇᓐᖏᔾᔪᑎᖏᑎᒍᑦ. ᐋᖅᑭᒋᐊᖅᑕᐅᒋᐊᑐᔾᔮᖏᑦᑐᑦ ᐸᕐᓇᐅᓯᐊᖑᓯᒪᔪᑦ 
ᐊᓯᔾᔨᒐᓛᓐᓂᑐᐃᓐᓇᐅᓂᐊᖅᑐᓄᑦ ᒥᑦᓴᐅᓴᒍᑕᐅᓯᒪᔪᓂ ᑭᒡᓕᓕᐊᖑᓯᒪᔪᓄᑦ, ᐱᔾᔪᑎᒋᔭᐅᔪᒥᒃ 
ᐸᕐᓇᐅᑎᓄᑦ ᓱᕐᕋᑕᐃᓂᖃᔾᔮᖏᑐᐊᖅᐸᑦ. 

2. ᐱᔾᔪᑎᒋᔭᐅᔪᑦ ᑕᒪᐃᓐᓄᑦ ᓈᓴᐅᑎᓄᑦ ᐊᒻᒪᓗ ᖃᑦᓯᐅᓂᕐᓄᑦ ᑖᒃᑯᓇᓃᑦᑐᓄᑦ ᐸᕐᓇᐅᑎᓂᒃ 
ᒥᑦᓴᐅᓴᒍᑕᐅᑐᐃᓐᓇᖅᓯᒪᓂᖏᓐᓂᒃ ᐃᓱᒪᒋᔭᐅᒋᐊᓖᑦ. ᐋᖅᑭᒋᐊᖅᑕᐅᒋᐊᑐᔾᔮᖏᑦᑐᑦ ᐊᓯᔾᔨᕈᑕᐅᔪᑦ 
ᓈᖕᒪᓈᖅᓯᒪᒋᐊᖅᑕᐅᓯᒪᑉᐸᑕ ᑖᒃᑯᑎᒎᓇ ᓈᓴᐅᑎᓕᖅᓱᖅᑕᐅᓯᒪᓂᖏᑎᒍᑦ. 

3. ᐱᔾᔪᑎᒋᔭᐅᔪᖅ ᐃᓪᓗᐃᑦ, ᓇᑉᐸᖅᑕᐅᓯᒪᔪᑦ ᐊᒻᒪᓗ ᐊᑐᖅᑕᐅᔪᑦ ᐊᖏᓗᐊᕋᔪᐃᑦᑐᑦ, ᐃᓗᒋᔭᐅᔪᑦ 
ᐊᐃᑉᐸᕈᑕᖏᑦ ᐊᒻᒪᓗ ᐊᑐᖅᑕᐅᔭᕆᐊᖃᕐᓂᖏᓐᓄᑦ ᐊᑐᖅᑕᐅᔪᑦ ᓴᓇᔭᐅᓯᒪᔪᓐᓇᖅᑎᑕᐅᓂᐊᕐᒥᔪᑦ, 
ᓇᓗᓇᐃᖅᑕᐅᓯᒪᓐᖏᒃᑲᓗᐊᖅᐸᑕ ᓄᓇᒥᒃ ᐊᑐᕐᓂᕐᒧᑦ ᐊᑐᐊᒐᕐᓂ. 

4. ᐊᓯᔾᔨᓂᒻᒪᕆᐅᔪᑦ ᐅᔾᔨᕐᓇᓗᐊᖅᑐᑦ ᐊᑐᐊᒐᕐᓂᒃ ᑖᒃᑯᓇᓃᑦᑐᑦ ᐋᖅᑭᒋᐊᕈᑎᖃᕆᐊᓖᑦ 
ᐸᕐᓇᐅᓯᐊᖑᓯᒪᒧᓄᑦ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᕋᓛᑦ. ᐊᓯᔾᔨᕐᓂᐅᔪᖅ ᐊᖏᔫᑉᐸᑦ, 
ᐱᓗᐊᖅᑐᒥ ᐊᓯᔾᔩᓂᐊᖅᑎᓪᓗᒍ ᓄᓇᓕᐊᐅᔭᒃᑯᑦ ᐋᖅᑭᑦᓯᒪᑦᓯᓂᕆᔭᖏᓐᓂᒃ, ᐊᓱᐃᓛᒃ 
ᐸᕐᓇᐅᓯᐊᖑᓯᒪᔪᓕᒫᓂᒃ ᕿᒥᕐᕈᓇᑦᑕᐅᔭᕆᐊᖃᕈᑕᐅᓂᐊᖅᐳᑦ. 

5. ᐋᖅᑭᒋᐊᕈᑏᑦ ᐸᕐᓇᐅᓯᐊᖑᓯᒪᔪᒧᑦ ᐊᐅᓚᑦᓯᒋᐊᖃᕐᓂᕐᒨᖓᔭᕆᐊᑐᓐᖏᑦᑐᑦ ᐅᕝᕙᓘᓐᓃᑦ 
ᐃᓱᕐᕆᐅᑎᓄᑦ ᐊᓯᔾᔨᕈᑎᓄᑦ, ᓲᕐᓗ ᐋᖅᑭᒋᐊᖅᑕᐅᓂᖏᑦ ᓇᕿᑦᑕᖅᑕᐅᓯᒪᓂᖏᑎᒍᑦ 
ᑕᒻᒪᖅᑕᐅᓯᒪᔪᑦ, ᑎᑎᕋᖅᑕᐅᓯᒪᓂᖏᑦ, ᐅᖃᐅᓯᖏᑦ ᐅᕝᕙᓘᓐᓃᑦ ᓈᓴᐅᑎᖏᑦ, ᐊᓯᔾᔨᖅᑕᐅᓂᖏᑦ 
ᑐᑭᓯᒋᐊᕐᕕᒃᓴᐅᔪᑦ ᒪᓕᒐᖅᑎᒍᑦ, ᐅᕝᕙᓘᓐᓃᑦ ᐊᓪᓚᕝᕕᒃᑯᑦ ᑲᑎᑕᐅᓯᒪᓂᖏᑦ ᐸᕐᓇᐅᑏᑦ. 

6. ᑐᓂᔭᐅᖔᖅᐸᑕ ᑐᓴᕋᓱᐊᕐᓂᐅᔪᖅ ᐅᕝᕙᓘᓐᓃᑦ ᐊᖏᖅᑕᐅᑎᑕᐅᓇᓱᐊᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓂᒃ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᒃ, ᐃᓚᒋᔭᐅᔪᑦ ᓇᓗᓇᐃᖅᑕᐅᓯᒪᔪᓕᒫᑦ 
ᐊᐅᓚᑦᓯᔨᐅᔪᑦ. ᐋᖅᑭᒋᐊᕈᑎᑕᖃᕆᐊᑐᔾᔮᖏᑦᑐᖅ ᐸᕐᓇᐅᓯᐊᖑᓯᒪᔪᓄᑦ ᑕᑯᔭᒃᓴᐅᔪᓂ 
ᓇᓕᑐᐃᓐᓴᖏᓐᓂᒃ ᓇᓗᓇᐃᖅᑕᐅᓯᒪᔪᓂ ᐊᐅᓚᑦᓯᔾᔪᑎᓂ ᐸᕐᓇᐅᑎᓃᑦᑐᓂ. ᑕᐃᒫᑦᓴᐃᓐᓇᑲᓴᒃ, 
ᑲᒪᒋᔭᒃᓴᖏᑦ ᐅᕝᕙᓘᓐᓃᑦ ᐊᑎᖏᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᑦ, ᒐᕙᒪᑐᖃᒃᑯᓐᓂᒃ 
ᒥᓂᔅᑕᐅᔪᑦ ᐅᕝᕙᓘᓐᓃᑦ ᐊᓯᖏᓐᓂᒃ ᑎᒥᓐᖑᖅᑎᑕᐅᓯᒪᔪᑦ ᐊᓯᔾᔨᕐᓂᖏᓐᓂ, ᑐᓂᓯᕕᐅᖔᖅᐸᑕ 
ᑖᒃᑯᓄᓐᖓᖓᔪᑦ ᐊᓯᔾᔨᕐᓂᐊᑐᒃᓴᐅᔪᑦ ᐸᕐᓇᐅᑎᓂ ᐋᖅᑭᒋᐊᖅᑕᐅᖏᓪᓗᑎᒃ. 

7. ᐊᕕᑦᑐᖅᓯᒪᓂᖏᑦ 1-ᒥᒃ 9-ᒧᑦ, ᑐᑭᓯᑎᑦᓯᐊᕈᑎᓂ A-ᒥᒃ E-ᒧᑦ, ᐊᒻᒪᓗ ᑕᒪᕐᒥᒃ ᐅᐃᒍᓕᐊᖑᓯᒪᔪᑦ 
ᑐᓐᖓᕕᒋᔭᐅᔪᑦ ᐸᕐᓇᐅᓯᐊᖑᓯᒪᔪᒧᑦ. ᐊᓯᓕᒫᖏᑦ ᐃᓗᓕᖏᑦ ᑐᓴᕈᑎᒃᓴᒫᓕᐊᖑᓯᒪᑐᐃᓐᓇᖅᑐᑦ 
ᐊᒻᒪᓗ ᐃᓚᒋᓐᖏᑕᖏᑦ ᐸᕐᓇᐅᑎᑦ. 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 89 y‰2WE  2010 
 



ᐅᐃᒍᖓ A – ᓴᓇᕙᓪᓕᐊᕕᐅᔪᓐᓇᖅᑐᑦ 

ᓴᓇᕕᒃᓴᖅ ᓄᓇᖓ(ha) ᑮᓇᐅᔭᓕᐅᕋᓱᐊᕐᓂᕐᒧᑦ/ 
ᐃᓪᓗᓕᐊᖑᓯᒪᔪᖅ(ha) 

ᐊᖏᕐᕋᖃᕐᕕᒃᓴᖅ 
(ha) ᐃᓪᓗᖃᕐᕕᐅᔪᓐᓇᕐᓂᖓ

Plateau Subdivision    240 - 280 

A 22.4 7.7 14.7 440 - 515 

B 21.8 6.5 15.3 460 - 535 

C 3.3 3.3 0 0 

Federal Road ᐃᓄᐃᑦ 
ᓄᓇᖁᑎᖓ 

7.2 3.6 3.6 300 - 400 

ᐊᑯᓐᓂᖏᓐᓂ / ᓄᓇᓕᐅᑉ 
ᕿᑎᐊᓂ ᓴᓇᕕᒃᑲᓐᓂᐅᔪᖅ 

7.1 2.9 4.2 250 - 300 

ᑲᑎᓪᓗᒋᑦ 61.8 24.0 37.8 1,690 – 2,030 

 
 

ᐅᐃᒍᖓ A – ᓴᓇᕙᓪᓕᐊᕕᐅᔪᓐᓇᖅᑐᑦ  

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 90 y‰2WE  2010 
 



 
 
 
  
ᐅᐃᒍᖓ A – ᓴᓇᕙᓪᓕᐊᕕᐅᔪᓐᓇᖅᑐᑦ 

 

ᐃᖃᓗᐃᑦ ᐸᕐᓇᐅᑎᖏᑦ ᒪᓕᒐᕋᓛᖅ ᓈᓴᐅᑖ 703 100 y‰2WE  2010 
 

ᐅᐃᒍᖓ A – ᓴᓇᔭᐅᕙᓪᓕᐊᕕᐅᔪᓐᓇᖅᑐᑦ 

